
ຄວາມໝາຍຂອງການສະແຫວງຫາຄວາມຈິງ (1)

ການໂອ້ລົມຂອງມື້ນີ້ແມ່ນກ່ຽວກັບຫົວຂໍ້ທີ່ທຸກຄົນລຶ້ງເຄີຍ. ມັນມີການເຊື່ອມໂຍງທີ່ໃກ້ຄຽງກັບຄວາມເຊື່ອຂອງມະນຸດໃນພຣະເຈົ້າ ແລະ ການສະແຫວງຫາຂອງພວກເຂົາ ແລະ ມັນເປັນຫົວຂໍ້ທີ່ຜູ້ຄົນພົບພໍ້ ແລະ ໄດ້ຍິນໃນທຸກໆມື້. ແລ້ວມັນແມ່ນຫຍັງ? ຫົວຂໍ້ກໍຄື ຄວາມໝາຍຂອງການສະແຫວງຫາຄວາມຈິງ. ເຈົ້າຄິດແນວໃດກັບຫົວຂໍ້ນີ້? ມັນເປັນສິ່ງທີ່ໃໝ່ພໍສຳລັບເຈົ້າບໍ? ມັນເປັນສິ່ງທີ່ກະຕຸ້ນຄວາມສົນໃຈບໍ? ບໍ່ວ່າຫົວຂໍ້ນີ້ຈະກະຕຸ້ນຄວາມສົນໃຈແນວໃດກໍຕາມ, ເຮົາຮູ້ວ່າມັນກ່ຽວຂ້ອງກັບພວກເຈົ້າທຸກໆຄົນ; ມັນກ່ຽວຂ້ອງກັບຄວາມລອດພົ້ນຂອງຜູ້ຄົນ, ກ່ຽວຂ້ອງກັບການທີ່ພວກເຂົາເຂົ້າສູ່ຄວາມເປັນຈິງໃນພຣະທຳຂອງພຣະເຈົ້າ ແລະ ການປ່ຽນແປງອຸປະນິໄສຂອງພວກເຂົາ ແລະ ກ່ຽວຂ້ອງກັບຜົນໄດ້ຮັບ ແລະ ປາຍທາງໃນອະນາຄົດຂອງພວກເຂົາ. ຕອນນີ້, ພວກເຈົ້າສ່ວນໃຫຍ່ເຕັມໃຈທີ່ຈະສະແຫວງຫາຄວາມຈິງ ແລະ ໄດ້ເລີ່ມຕື່ນຂຶ້ນ, ແຕ່ພວກເຈົ້າຍັງບໍ່ແນ່ໃຈກ່ຽວກັບຄວາມໝາຍຂອງການສະແຫວງຫາຄວາມຈິງ ຫຼື ວິທີການທີ່ຄວນສະແຫວງຫາຄວາມຈິງ. ນັ້ນຄືເຫດຜົນທີ່ມັນຈຳເປັນສຳລັບພວກເຮົາທີ່ຈະໂອ້ລົມກ່ຽວກັບຫົວຂໍ້ນີ້ໃນມື້ນີ້. ການສະແຫວງຫາຄວາມຈິງເປັນຫົວຂໍ້ທີ່ຜູ້ຄົນມັກພົບພໍ້ໃນຊີວິດປະຈຳວັນຂອງພວກເຂົາ; ມັນເປັນບັນຫາຕົວຈິງທີ່ຜູ້ຄົນຜະເຊີນເມື່ອສິ່ງຕ່າງໆເກີດຂຶ້ນກັບພວກເຂົາໃນລະຫວ່າງຊີວິດປະຈຳວັນຂອງພວກເຂົາ, ໃນຂະນະທີ່ປະຕິບັດໜ້າທີ່ຂອງພວກເຂົາ ແລະ ອື່ນໆອີກ. ເມື່ອບາງສິ່ງເກີດຂຶ້ນກັບຄົນສ່ວນໃຫຍ່, ພວກເຂົາພຽງແຕ່ພະຍາຍາມສ້າງແຮງຜັກດັນໃຫ້ກັບຕົນເອງເພື່ອອ່ານພຣະທຳຂອງພຣະເຈົ້າ ແລະ ພວກເຂົາຮັກສາບໍ່ໃຫ້ຄວາມຄິດຂອງພວກເຂົາເປັນສິ່ງທີ່ບໍ່ດີ, ຫວັງທີ່ຈະຫ້າມຕົນເອງບໍ່ໃຫ້ຈົມລົງສູ່ຄວາມຄິດລົບ ຫຼື ຄວາມເຂົ້າໃຈພຣະເຈົ້າຜິດ ແລະ ເພື່ອເຮັດໃຫ້ພວກເຂົາສາມາດຍອມຕໍ່ພາລະກິດຂອງພຣະອົງ. ຜູ້ຄົນທີ່ມີຄວາມສາມາດດີກໍສາມາດສະແຫວງຫາຄວາມຈິງທຸກດ້ານຢູ່ພາຍໃນພຣະທຳຂອງພຣະເຈົ້າດ້ວຍຄວາມຄິດບວກ ແລະ ຢ່າງຫ້າວຫັນ; ພວກເຂົາຊອກຫາຫຼັກການ, ຂໍ້ຮຽກຮ້ອງຂອງພຣະເຈົ້າ ແລະ ເສັ້ນທາງແຫ່ງການປະຕິບັດ. ຫຼື ພວກເຂົາສາມາດກວດສອບຕົນເອງ, ຕຶກຕອງ ແລະ ຮັບຄວາມຮູ້ຜ່ານສິ່ງຕ່າງໆທີ່ເກີດຂຶ້ນກັບພວກເຂົາ ແລະ ດ້ວຍເຫດນັ້ນກໍເລີ່ມເຂົ້າໃຈຫຼັກການແຫ່ງຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ. ເຖິງຢ່າງໃດກໍຕາມ, ສິ່ງນີ້ຍັງເປັນອຸປະສັກທີ່ໃຫຍ່ຫຼວງສຳລັບຄົນສ່ວນໃຫຍ່ ແລະ ບໍ່ວ່າພວກເຂົາຈະສາມາດບັນລຸສິ່ງເຫຼົ່ານີ້ໄດ້ ຫຼື ບໍ່ແມ່ນເປັນສິ່ງທີ່ບໍ່ແນ່ນອນ. ຄົນສ່ວນໃຫຍ່ຍັງບໍ່ທັນໄດ້ເຂົ້າສູ່ຄວາມເປັນຈິງດ້ານນີ້. ສະນັ້ນ, ມັນຈະບໍ່ແມ່ນເລື່ອງງ່າຍສຳລັບພວກເຈົ້າທີ່ຈະໄປຮອດຄວາມເຂົ້າໃຈຕົວຈິງ, ກົງໄປກົງມາ ແລະ ເປັນຈິງໃນຫົວຂໍ້ທີ່ທຳມະດາ, ສາມັນ ແລະ ສະເພາະນີ້, ເຖິງແມ່ນວ່າພວກເຈົ້າຈະມີເວລາຕຶກຕອງມັນກໍຕາມ. ສະນັ້ນ, ເພື່ອກັບຄືນໄປຫາຫົວຂໍ້ຫຼັກຂອງພວກເຮົາ, ໃຫ້ພວກເຮົາໂອ້ລົມກ່ຽວກັບຄວາມໝາຍຂອງການສະແຫວງຫາຄວາມຈິງ. ພວກເຈົ້າບໍ່ມີທັກສະໃນການຕຶກຕອງ, ແຕ່ເຮົາຫວັງວ່າພວກເຈົ້າຈະຮັບຟັງໄດ້ດີ, ບໍ່ແມ່ນດ້ວຍຫູຂອງພວກເຈົ້າເທົ່ານັ້ນ ແຕ່ດ້ວຍຫົວໃຈຂອງພວກເຈົ້າ. ເຮົາຫວັງວ່າເຈົ້າຈະໃສ່ໃຈກັບການເຂົ້າໃຈ ແລະ ການຢັ່ງຮູ້ສິ່ງນີ້ ແລະ ເຈົ້າຈະເອົາໃຈໃສ່ທຸກສິ່ງທີ່ເຈົ້າສາມາດຢັ່ງຮູ້ໄດ້ ຄືກັບເປັນສິ່ງທີ່ສຳຄັນ ແລະ ທຸກສິ່ງທີ່ສອດຄ່ອງກັບສະພາວະຂອງເຈົ້າ, ອຸປະນິໄສຂອງເຈົ້າ ແລະ ສະຖານະການແຕ່ລະດ້ານຂອງເຈົ້າ. ຫຼັງຈາກນັ້ນ, ເຮົາຫວັງວ່າເຈົ້າຈະຕັ້ງໃຈແກ້ໄຂອຸປະນິໄສທີ່ເສື່ອມຊາມຂອງເຈົ້າ ແລະ ພະຍາຍາມເອົາຫຼັກການປະຕິບັດທັງໝົດມາໃສ່ໃຈ, ເພື່ອວ່າເມື່ອບັນຫາທີ່ກ່ຽວຂ້ອງໄດ້ເກີດຂຶ້ນ, ເຈົ້າຈະມີເສັ້ນທາງໃຫ້ຕິດຕາມ ແລະ ເຈົ້າຈະສາມາດປະຕິບັດຕໍ່ພຣະທຳຂອງພຣະເຈົ້າຄືກັບເປັນເສັ້ນທາງແຫ່ງການປະຕິບັດ ແລະ ດຳເນີນການ ແລະ ເຊື່ອຟັງພວກມັນຄືກັບເປັນເສັ້ນທາງແຫ່ງການປະຕິບັດ. ນັ້ນຈະເປັນສິ່ງທີ່ດີທີ່ສຸດ.

ການສະແຫວງຫາຄວາມຈິງໝາຍຄວາມວ່າແນວໃດ? ສິ່ງນີ້ອາດເປັນຄຳຖາມເຊີງແນວຄິດ, ແຕ່ມັນຍັງເປັນຄຳຖາມທີ່ເປັນຈິງທີ່ສຸດກ່ຽວກັບການເຊື່ອໃນພຣະເຈົ້າ. ບໍ່ວ່າຜູ້ຄົນຈະສາມາດສະແຫວງຫາຄວາມຈິງໄດ້ ຫຼື ບໍ່ແມ່ນບໍ່ກ່ຽວຂ້ອງໂດຍກົງກັບຄວາມມັກຂອງພວກເຂົາ, ຄວາມສາມາດຂອງພວກເຂົາ ແລະ ການສະແຫວງຫາຂອງພວກເຂົາ. ການສະແຫວງຫາຄວາມຈິງປະກອບດ້ວຍຫຼາຍອົງປະກອບທີ່ເປັນຈິງ. ພວກເຮົາຄວນໂອ້ລົມກ່ຽວກັບພວກມັນເທື່ອລະຢ່າງ ເພື່ອວ່າພວກເຈົ້າຈະສາມາດເຂົ້າໃຈຄວາມຈິງໄດ້ໄວເທົ່າທີ່ເປັນໄປໄດ້ ແລະ ຮູ້ຢ່າງຄັກແນ່ວ່າການສະແຫວງຫາມັນມີຄວາມໝາຍວ່າແນວໃດ ແລະ ແມ່ນຫຍັງຄືບັນຫາທີ່ກ່ຽວຂ້ອງກັບການສະແຫວງຫານັ້ນ. ດ້ວຍວິທີນັ້ນ, ເຈົ້າຈະສາມາດເຂົ້າໃຈຄວາມໝາຍຂອງການສະແຫວງຫາຄວາມຈິງໄດ້ໃນທີ່ສຸດ. ກ່ອນອື່ນໃຫ້ພວກເຮົາສົນທະນາກັນກ່ຽວກັບສິ່ງນີ້ກ່ອນ: ພວກເຈົ້າກຳລັງສະແຫວງຫາຄວາມຈິງໂດຍການຮັບຟັງຄຳເທດສະໜານີ້ບໍ? (ບໍ່ແມ່ນແທ້ໆ.) ການຮັບຟັງຄຳເທດສະໜາເປັນພຽງເງື່ອນໄຂກ່ອນໜ້າ ແລະ ການດຳເນີນການກະກຽມເພື່ອສະແຫວງຫາຄວາມຈິງ. ແມ່ນຫຍັງຄືອົງປະກອບທີ່ກ່ຽວພັນໃນການສະແຫວງຫາຄວາມຈິງ? ມີຫຼາຍຫົວຂໍ້ທີ່ຈັບຕ້ອງຮອດການສະແຫວງຫາຄວາມຈິງ ແລະ ໂດຍທຳມະຊາດແລ້ວຍັງມີຫຼາຍບັນຫາທີ່ມີຢູ່ໃນຜູ້ຄົນເຊິ່ງພວກເຮົາຈຳເປັນຕ້ອງສົນທະນາກັນໃນບ່ອນນີ້. ຕົວຢ່າງ: ບາງຄົນເວົ້າວ່າ “ຖ້າຄົນໆໜຶ່ງກິນ ແລະ ດື່ມພຣະທຳຂອງພຣະເຈົ້າ ແລະ ໂອ້ລົມກ່ຽວກັບຄວາມຈິງທຸກໆມື້, ຖ້າພວກເຂົາສາມາດເຮັດໜ້າທີ່ຂອງພວກເຂົາໄດ້ຢ່າງເປັນປົກກະຕິ, ຖ້າພວກເຂົາເຮັດແມ່ນຫຍັງກໍຕາມທີ່ຄຣິສຕະຈັກຈັດແຈງໃຫ້ ແລະ ບໍ່ເຄີຍສ້າງການລົບກວນ ຫຼື ການຂັດຂວາງຈັກເທື່ອ ແລະ ເຖິງແມ່ນວ່າອາດຈະມີຫຼາຍຄັ້ງທີ່ພວກເຂົາລະເມີດຫຼັກການແຫ່ງຄວາມຈິງ, ພວກເຂົາກໍບໍ່ໄດ້ລະເມີດຢ່າງມີສະຕິ ຫຼື ໂດຍເຈດຕະນາ, ສິ່ງນີ້ບໍ່ໄດ້ສະແດງໃຫ້ເຫັນວ່າພວກເຂົາກຳລັງສະແຫວງຫາຄວາມຈິງບໍ?” ນີ້ຄືຄຳຖາມທີ່ດີ. ຫຼາຍຄົນມີແນວຄວາມຄິດນີ້. ກ່ອນອື່ນໝົດ, ເຈົ້າຕ້ອງເຂົ້າໃຈວ່າຄົນໃດໜຶ່ງສາມາດບັນລຸຄວາມເຂົ້າໃຈກ່ຽວກັບຄວາມຈິງ ແລະ ຮັບເອົາຄວາມຈິງໂດຍການປະຕິບັດໃນລັກສະນະນີ້ຢ່າງສະໝໍ່າສະເໝີ. ແບ່ງປັນຄວາມຄິດຂອງພວກເຈົ້າ. (ເຖິງແມ່ນວ່າການປະຕິບັດໃນລັກສະນະນີ້ເປັນສິ່ງທີ່ຖືກຕ້ອງ, ມັນເບິ່ງຄືວ່າສອດຄ່ອງກັບພິທີກຳທາງສາສະໜາຫຼາຍຂຶ້ນ ນັ້ນກໍຄື ມັນເປັນການຕິດຕາມກົດລະບຽບ. ມັນບໍ່ສາມາດພາໃຫ້ເກີດຄວາມເຂົ້າໃຈກ່ຽວກັບຄວາມຈິງ ຫຼື ການຮັບເອົາຄວາມຈິງ.) ແລ້ວສິ່ງເຫຼົ່ານີ້ແມ່ນພຶດຕິກຳປະເພດໃດແທ້ໆ? (ພວກມັນເປັນພຶດຕິກຳທີ່ດີໃນຜິວເຜີນ.) ເຮົາມັກຄຳຕອບນັ້ນ. ພວກມັນເປັນພຽງພຶດຕິກຳທີ່ດີເຊິ່ງເກີດຂຶ້ນຫຼັງຈາກທີ່ຄົນໃດໜຶ່ງມາເຊື່ອໃນພຣະເຈົ້າ ບົນພື້ນຖານຄວາມສຳນຶກ ແລະ ເຫດຜົນຂອງຄົນໆນັ້ນ, ຫຼັງຈາກທີ່ພວກເຂົາໄດ້ຮັບອິດທິພົນຈາກຫຼາກຫຼາຍຄຳສັ່ງສອນທີ່ດີ ແລະ ເປັນຄວາມຄິດບວກ. ແຕ່ພວກມັນເປັນພຽງພຶດຕິກຳທີ່ດີເທົ່ານັ້ນ ແລະ ພວກມັນຍັງຫ່າງໄກຫຼາຍຈາກການສະແຫວງຫາຄວາມຈິງ. ແລ້ວແມ່ນຫຍັງຄືຮາກເຫງົ້າຂອງພຶດຕິກຳທີ່ດີເຫຼົ່ານີ້? ແມ່ນຫຍັງເຮັດໃຫ້ພວກມັນເກີດຂຶ້ນ? ພວກມັນເກີດຂຶ້ນຈາກຄວາມສຳນຶກ ແລະ ເຫດຜົນຂອງບຸກຄົນໜຶ່ງ, ສິນທໍາຂອງພວກເຂົາ, ຄວາມຮູ້ສຶກໂປດປານທີ່ພວກເຂົາມີຕໍ່ການເຊື່ອໃນພຣະເຈົ້າ ແລະ ການຄວບຄຸມຕົນເອງຂອງພວກເຂົາ. ຍ້ອນພວກມັນເປັນພຶດຕິກຳທີ່ດີ, ພວກມັນຈຶ່ງບໍ່ກ່ຽວຂ້ອງກັບຄວາມຈິງ ແລະ ພວກມັນບໍ່ແມ່ນສິ່ງດຽວກັນຢ່າງແນ່ນອນ. ການມີພຶດຕິກຳທີ່ດີບໍ່ຄືກັບການປະຕິບັດຄວາມຈິງ ແລະ ຖ້າບຸກຄົນໜຶ່ງປະພຶດເປັນຢ່າງດີ ມັນກໍບໍ່ໄດ້ໝາຍຄວາມວ່າພວກເຂົາມີການຮອງຮັບຈາກພຣະເຈົ້າ. ພຶດຕິກຳທີ່ດີ ແລະ ການປະຕິບັດຄວາມຈິງເປັນສອງສິ່ງທີ່ແຕກຕ່າງກັນ, ພວກມັນບໍ່ໄດ້ມີຄວາມສຳພັນກັນ. ການປະຕິບັດຄວາມຈິງຄືຂໍ້ຮຽກຮ້ອງຂອງພຣະເຈົ້າ ແລະ ມັນສອດຄ່ອງກັບຄວາມປະສົງຂອງພຣະອົງຢ່າງສິ້ນເຊີງ; ພຶດຕິກຳທີ່ດີມາຈາກຄວາມປະສົງຂອງມະນຸດ ແລະ ປະກອບມີເຈດຕະນາ ແລະ ແຮງຈູງໃຈຂອງມະນຸດມາກັບສິ່ງນັ້ນ, ມັນເປັນບ່າງສິ່ງທີ່ມະນຸດຖືວ່າດີ. ເຖິງແມ່ນວ່າພຶດຕິກຳທີ່ດີບໍ່ແມ່ນການກະທຳທີ່ຊົ່ວຮ້າຍ, ພວກມັນກໍຂັດກັບຫຼັກການແຫ່ງຄວາມຈິງ ແລະ ບໍ່ມີຫຍັງກ່ຽວຂ້ອງກັບຄວາມຈິງ. ບໍ່ວ່າພຶດຕິກຳເຫຼົ່ານີ້ຈະດີແນວໃດກໍຕາມ ແລະ ພວກມັນສອດຄ່ອງກັບແນວຄິດ ແລະ ຈິນຕະນາການຂອງມະນຸດຫຼາຍສໍ່າໃດກໍຕາມ, ພວກມັນບໍ່ມີຄວາມກ່ຽວຂ້ອງກັບຄວາມຈິງ. ສະນັ້ນບໍ່ມີພຶດຕິກຳທີ່ດີໃນຈຳນວນໃດທີ່ຈະສາມາດຮັບເອົາການຮອງຮັບຈາກພຣະເຈົ້າໄດ້. ຍ້ອນພຶດຕິກຳທີ່ດີໄດ້ຖືກນິຍາມໃນລັກສະນະນີ້, ພຶດຕິກຳທີ່ດີຢ່າງຊັດເຈນບໍ່ກ່ຽວຂ້ອງກັບການປະຕິບັດຄວາມຈິງ. ຖ້າຜູ້ຄົນຕ້ອງຖືກຈັດອອກເປັນປະເພດຕ່າງໆຕາມພຶດຕິກຳຂອງພວກເຂົາ, ແລ້ວຢ່າງທີ່ສຸດແລ້ວ ພຶດຕິກຳທີ່ດີເຫຼົ່ານີ້ກໍຈະເປັນການກະທຳຂອງຜູ້ໃຫ້ບໍລິການທີ່ຈົງຮັກພັກດີ ແລະ ບໍ່ມີຫຍັງເພີ່ມອີກ. ພວກມັນບໍ່ກ່ຽວຂ້ອງກັບການປະຕິບັດຄວາມຈິງ ຫຼື ການຍອມຕໍ່ພຣະເຈົ້າຢ່າງແທ້ຈິງເລີຍ. ພວກມັນເປັນພຽງພຶດຕິກຳປະເພດໜຶ່ງ ແລະ ບໍ່ກ່ຽວຂ້ອງກັບການປ່ຽນແປງອຸປະນິໄສຂອງຜູ້ຄົນຢ່າງສົມບູນ, ບໍ່ກ່ຽວຂ້ອງກັບການຍອມຕໍ່ ແລະ ການຍອມຮັບຄວາມຄວາມຈິງ, ຄວາມຢຳເກງພຣະເຈົ້າ ແລະ ການຫຼີກເວັ້ນຈາກສິ່ງຊົ່ວຮ້າຍ ຫຼື ອົງປະກອບຕົວຈິງອື່ນໆທີ່ກ່ຽວພັນກັບຄວາມຈິງຢ່າງແທ້ຈິງ. ແລ້ວເປັນຫຍັງຈຶ່ງເອີ້ນພວກມັນວ່າເປັນພຶດຕິກຳທີ່ດີ? ນີ້ແມ່ນຄຳອະທິບາຍ ແລະ ໂດຍທຳມະຊາດແລ້ວມັນຍັງເປັນການອະທິບາຍເຖິງແກ່ນແທ້ຂອງຄຳຖາມນີ້. ມັນກໍຄື ພຶດຕິກຳເຫຼົ່ານີ້ແຕກໜໍ່ແໜງຈາກແນວຄິດຂອງຜູ້ຄົນ, ຄວາມມັກຂອງພວກເຂົາ, ຄວາມສະໝັກໃຈຂອງພວກເຂົາ ແລະ ຄວາມພະຍາຍາມສ້າງແຮງຜັກດັນໃຫ້ກັບຕົນເອງຂອງພວກເຂົາ. ພວກມັນບໍ່ແມ່ນການສະແດງອອກເຖິງການກັບໃຈທີ່ມາພ້ອມກັບການຮັບເອົາຄວາມຮູ້ກ່ຽວກັບຕົນເອງຢ່າງແທ້ຈິງໂດຍການຍອມຮັບຄວາມຈິງ ແລະ ການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ແລະ ພວກມັນບໍ່ແມ່ນພຶດຕິກຳ ຫຼື ການກະທຳປະຕິບັດຄວາມຈິງທີ່ເກີດຂຶ້ນເມື່ອຜູ້ຄົນພະຍາຍາມຍອມຕໍ່ພຣະເຈົ້າ. ເຈົ້າເຂົ້າໃຈສິ່ງນີ້ບໍ? ມັນໝາຍຄວາມວ່າພຶດຕິກຳທີ່ດີເຫຼົ່ານີ້ບໍ່ໄດ້ກ່ຽວພັນກັບການປ່ຽນແປງໃນອຸປະນິໄສຂອງບຸກຄົນໜຶ່ງ ຫຼື ສິ່ງທີ່ເກີດມາຈາກການຜ່ານຜ່າການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ຫຼື ການກັບໃຈຢ່າງແທ້ຈິງທີ່ເກີດຂຶ້ນຈາກການມາຮູ້ຈັກອຸປະນິໄສທີ່ເສື່ອມຊາມຂອງຄົນໆໜຶ່ງໃນລັກສະນະໃດໜຶ່ງ. ພວກມັນບໍ່ກ່ຽວຂ້ອງກັບການທີ່ມະນຸດຍອມຕໍ່ພຣະເຈົ້າ ແລະ ຄວາມຈິງຢ່າງແທ້ຈິງແນ່ນອນ; ແລ້ວແຮງໄກທີ່ພວກມັນຈະກ່ຽວຂ້ອງກັບການມີຫົວໃຈທີ່ຢຳເກງພຣະເຈົ້າ ແລະ ຄວາມຮັກສຳລັບພຣະເຈົ້າ. ພຶດຕິກຳທີ່ດີບໍ່ມີຫຍັງກ່ຽວຂ້ອງກັບສິ່ງເຫຼົ່ານີ້ເລີຍ; ພວກມັນເປັນພຽງສິ່ງທີ່ມາຈາກມະນຸດ ແລະ ເປັນສິ່ງທີ່ມະນຸດຖືວ່າດີ. ແຕ່ມີຫຼາຍຄົນທີ່ເຫັນວ່າພຶດຕິກຳທີ່ດີເຫຼົ່ານີ້ເປັນສັນຍານວ່າຄົນໃດໜຶ່ງກຳລັງປະຕິບັດຄວາມຈິງ. ນີ້ຄືຄວາມຜິດພາດຢ່າງໃຫຍ່ຫຼວງ, ເປັນມຸມມອງ ແລະ ຄວາມເຂົ້າໃຈທີ່ໄຮ້ສາລະ ແລະ ຜິດໆ. ພຶດຕິກຳທີ່ດີເຫຼົ່ານີ້ເປັນພຽງແຕ່ການປະຕິບັດພິທີກຳທາງສາສະໜາ ແລະ ການເຮັດໂດຍບໍ່ໄດ້ຕັ້ງໃຈ. ພວກມັນບໍ່ກ່ຽວຂ້ອງກັບການປະຕິບັດຄວາມຈິງເລີຍ. ພຣະເຈົ້າອາດຈະບໍ່ປະນາມພວກເຂົາທັງໝົດ, ແຕ່ພຣະອົງບໍ່ຮອງຮັບເອົາພວກເຂົາຢ່າງເດັດຂາດ; ນັ້ນຄືສິ່ງທີ່ແນ່ນອນ. ພວກເຈົ້າຄວນຮູ້ວ່າການກະທຳພາຍນອກເຫຼົ່ານີ້ທີ່ສອດຄ່ອງກັບແນວຄິດຂອງມະນຸດ ແລະ ພຶດຕິກຳທີ່ດີເຫຼົ່ານີ້ບໍ່ແມ່ນການປະຕິບັດຄວາມຈິງ ແລະ ພວກມັນບໍ່ແມ່ນການສະແດງອອກເຖິງການສະແຫວງຫາຄວາມຈິງ. ເມື່ອໄດ້ຍິນການໂອ້ລົມນີ້, ພວກເຈົ້າພຽງແຕ່ມີຄວາມຮູ້ເຊີງແນວຄິດໜ້ອຍໜຶ່ງກ່ຽວກັບຄວາມໝາຍຂອງການສະແຫວງຫາຄວາມຈິງ, ຄວາມເຂົ້າໃຈໃນເບື້ອງຕົ້ນກ່ຽວກັບແນວຄິດງ່າຍໆໃນການສະແຫວງຫາຄວາມຈິງ. ຖ້າເຈົ້າປາຖະໜາທີ່ຈະເຂົ້າໃຈຄວາມໝາຍຂອງການສະແຫວງຫາຄວາມຈິງຢ່າງແທ້ຈິງ, ມີອີກຫຼາຍຢ່າງທີ່ພວກເຮົາຕ້ອງໂອ້ລົມ.

ເພື່ອສະແຫວງຫາຄວາມຈິງ, ຄົນໆໜຶ່ງຕ້ອງເຂົ້າໃຈມັນ; ໂດຍການເຂົ້າໃຈຄວາມຈິງເທົ່ານັ້ນ, ຄົນໆໜຶ່ງຈຶ່ງສາມາດປະຕິບັດມັນໄດ້. ພຶດຕິກຳທີ່ດີຂອງຜູ້ຄົນກ່ຽວຂ້ອງກັບການປະຕິບັດຄວາມຈິງບໍ? ພຶດຕິກຳທີ່ດີເກີດຂຶ້ນຈາກການສະແຫວງຫາຄວາມຈິງບໍ? ແມ່ນຫຍັງຄືການສະແດງອອກ ແລະ ການກະທຳທີ່ເປັນຂອງການປະຕິບັດຄວາມຈິງ? ແມ່ນຫຍັງຄືການສະແດງອອກທີ່ຜູ້ຄົນທີ່ສະແຫວງຫາຄວາມຈິງມີ? ເຈົ້າຈຳເປັນຕ້ອງເຂົ້າໃຈຄຳຖາມເຫຼົ່ານີ້. ເພື່ອທີ່ຈະໂອ້ລົມກ່ຽວກັບການສະແຫວງຫາຄວາມຈິງ, ພວກເຮົາຕ້ອງເວົ້າກ່ຽວກັບຄວາມຫຍຸ້ງຍາກ ແລະ ມຸມມອງຜິດໆທີ່ຜູ້ຄົນມີຕໍ່ຄວາມຈິງກ່ອນ. ມັນເປັນສິ່ງຈຳເປັນທີ່ຈະແກ້ໄຂສິ່ງເຫຼົ່ານີ້ກ່ອນ. ມີບາງຄົນທີ່ມີຄວາມເຂົ້າໃຈທີ່ບໍລິສຸດ, ຄົນທີ່ມີທັດສະນະຂ້ອນຂ້າງຊັດເຈນກ່ຽວກັບສິ່ງທີ່ເປັນຄວາມຈິງ. ພວກມັນມີເສັ້ນທາງໃຫ້ສະແຫວງຫາຄວາມຈິງ. ມີຄົນອື່ນທີ່ບໍ່ເຂົ້າໃຈວ່າຄວາມຈິງແມ່ນຫຍັງ ແລະ ເຖິງແມ່ນວ່າພວກເຂົາຈະສົນໃຈມັນ, ພວກເຂົາກໍບໍ່ຮູ້ວິທີປະຕິບັດມັນ. ພວກເຂົາເຊື່ອວ່າການເຮັດສິ່ງທີ່ດີໆ ແລະ ການປະພຶດດີເປັນສິ່ງດຽວກັນກັບການປະຕິບັດຄວາມຈິງ, ການປະຕິບັດຄວາມຈິງຄືການເຮັດສິ່ງທີ່ດີໆ. ຈົນພວກເຂົາໄດ້ອ່ານພຣະທຳຫຼາຍຂໍ້ຂອງພຣະເຈົ້າ, ພວກເຂົາຈຶ່ງຮັບຮູ້ວ່າການເຮັດສິ່ງທີ່ດີ ແລະ ການປະພຶດດີເປັນສິ່ງທີ່ແຕກຕ່າງຈາກການປະຕິບັດຄວາມຈິງຢ່າງສິ້ນເຊີງ. ເຈົ້າສາມາດເຫັນໄດ້ວ່າແນວຄິດ ແລະ ຈິນຕະນາການຂອງຜູ້ຄົນໄຮ້ສາລະສໍ່າໃດ. ຄົນທີ່ບໍ່ເຂົ້າໃຈຄວາມຈິງແມ່ນບໍ່ສາມາດເຫັນສິ່ງໃດໜຶ່ງໄດ້ຢ່າງຊັດເຈນ! ຫຼາຍຄົນໄດ້ປະຕິບັດໜ້າທີ່ຂອງພວກເຂົາເປັນເວລາຫຼາຍປີ, ພວກເຂົາເຮັດໃຫ້ຕົນເອງຫຍຸ້ງຢູ່ທຸກມື້ ແລະ ໄດ້ຜ່ານຜ່າຄວາມລຳບາກຫຼາຍກວ່າສອງສາມຄັ້ງ, ສະນັ້ນພວກເຂົາຈຶ່ງຄິດວ່າພວກເຂົາເອງເປັນຄົນທີ່ປະຕິບັດຄວາມຈິງ ແລະ ເປັນຄົນທີ່ມີຄວາມເປັນຈິງແຫ່ງຄວາມຈິງ. ເຖິງຢ່າງໃດກໍຕາມ, ພວກເຂົາບໍ່ສາມາດໃຫ້ຄຳພະຍານໃດໜຶ່ງທີ່ມາຈາກປະສົບການ. ແມ່ນຫຍັງຄືບັນຫາທີ່ກ່າວເຖິງໃນບ່ອນນີ້? ຖ້າພວກເຂົາເຂົ້າໃຈຄວາມຈິງ, ເປັນຫຍັງພວກເຂົາຈຶ່ງບໍ່ເວົ້າກ່ຽວກັບປະສົບການຕົວຈິງຂອງພວກເຂົາ? ນີ້ບໍ່ແມ່ນສິ່ງທີ່ຂັດແຍ່ງກັນບໍ? ບາງຄົນເວົ້າວ່າ “ເມື່ອຂ້ານ້ອຍປະຕິບັດໜ້າທີ່ຂອງຂ້ານ້ອຍກ່ອນໜ້ານີ້, ຂ້ານ້ອຍບໍ່ໄດ້ສະແຫວງຫາຄວາມຈິງ ແລະ ຂ້ານ້ອຍບໍ່ໄດ້ອະທິຖານ ແລະ ອ່ານພຣະທຳຂອງພຣະເຈົ້າຢ່າງຖີ່ຖ້ວນ. ຂ້ານ້ອຍເສຍເວລາຢ່າງຫຼວງຫຼາຍ. ຂ້ານ້ອຍໝົກມຸ້ນຫຼາຍໃນວຽກງານຂອງຂ້ານ້ອຍ, ຄິດວ່າການສືບຕໍ່ຫຍຸ້ງຢູ່ກັບໜ້າທີ່ຂອງຂ້ານ້ອຍເປັນສິ່ງດຽວກັນກັບການປະຕິບັດຄວາມຈິງ ແລະ ການຍອມຕໍ່ພາລະກິດຂອງພຣະເຈົ້າ. ແຕ່ຂ້ານ້ອຍເສຍເວລາຂອງຂ້ານ້ອຍເທົ່ານັ້ນ”. ຕ້ອງການສື່ເຖິງຫຍັງຢູ່ບ່ອນນີ້? ພວກເຂົາປະຖິ້ມການສະແຫວງຫາຄວາມຈິງ ເພາະພວກເຂົາຫຍຸ້ງຫຼາຍກັບການປະຕິບັດໜ້າທີ່ຂອງພວກເຂົາ. ມັນແມ່ນແນວນັ້ນແທ້ບໍ? ບາງຄົນທີ່ໄຮ້ສາລະເຊື່ອວ່າຕາບໃດທີ່ພວກເຂົາສືບຕໍ່ຫຍຸ້ງກັບໜ້າທີ່ຂອງພວກເຂົາ, ຈະບໍ່ມີເວລາທີ່ອຸປະນິໄສທີ່ເສື່ອມຊາມຂອງພວກເຂົາຈະເປີດເຜີຍຕົນເອງ, ພວກເຂົາຈະບໍ່ເປີດເຜີຍອຸປະນິໄສທີ່ເສື່ອມຊາມອີກຕໍ່ໄປ ຫຼື ດຳລົງຊີວິດຢູ່ໃນສະພາວະທີ່ເສື່ອມຊາມ ແລະ ສະນັ້ນ ພວກເຂົາຈຶ່ງບໍ່ຈຳເປັນຕ້ອງກິນ ແລະ ດື່ມພຣະທຳຂອງພຣະເຈົ້າເພື່ອທີ່ຈະແກ້ໄຂອຸປະນິໄສທີ່ເສື່ອມຊາມຂອງພວກເຂົາ. ແນວຄວາມຄິດນີ້ຖືກຕ້ອງບໍ? ຜູ້ຄົນບໍ່ເປີດເຜີຍອຸປະນິໄສທີ່ເສື່ອມຊາມແທ້ໆບໍ ເມື່ອພວກເຂົາຫຍຸ້ງກັບໜ້າທີ່ຂອງພວກເຂົາ? ມັນເປັນແນວຄວາມຄິດທີ່ໄຮ້ສາລະ. ມັນເປັນຄຳເວົ້າຕົວະໜ້າດ້ານ. ພວກເຂົາເວົ້າວ່າພວກເຂົາບໍ່ມີເວລາທີ່ຈະສະແຫວງຫາຄວາມຈິງ ເພາະພວກເຂົາຫຍຸ້ງກັບໜ້າທີ່ຂອງພວກເຂົາ. ນີ້ຄືຄວາມເຊື່ອຜິດໆຢ່າງແທ້ຈິງ; ພວກເຂົາກຳລັງໃຊ້ຄວາມຫຍຸ້ງເປັນຂໍ້ອ້າງ. ພວກເຮົາໄດ້ໂອ້ລົມຫຼາຍຄັ້ງກ່ຽວກັບຄວາມຈິງໃນການເຂົ້າສູ່ຊີວິດ ແລະ ການປະຕິບັດໜ້າທີ່: ໂດຍການສະແຫວງຫາຄວາມຈິງເພື່ອແກ້ໄຂບັນຫາໃນຂະນະທີ່ປະຕິບັດໜ້າທີ່ເທົ່ານັ້ນ, ຜູ້ຄົນຈຶ່ງຈະສາມາດເຕີບໃຫຍ່ໃນຊີວິດ. ສະນັ້ນ, ຖ້າສິ່ງດຽວທີ່ຄົນໆໜຶ່ງເຮັດໃນຂະນະທີ່ປະຕິບັດໜ້າທີ່ຂອງພວກເຂົາຄືການເຮັດໃຫ້ຕົນເອງຫຍຸ້ງກັບໜ້າວຽກຕ່າງໆ, ຖ້າພວກເຂົາລົ້ມແຫຼວທີ່ຈະສະແຫວງຫາຄວາມຈິງເພື່ອແກ້ໄຂບັນຫາ, ພວກເຂົາກໍຈະບໍ່ເຂົ້າໃຈຄວາມຈິງຈັກເທື່ອ. ບາງຄົນທີ່ບໍ່ຮັກຄວາມຈິງແມ່ນພໍໃຈກັບການໃຫ້ບໍລິການເທົ່ານັ້ນ ແລະ ຫວັງທີ່ຈະແລກປ່ຽນມັນກັບພອນຈາກອານາຈັກສະຫວັນ. ພວກເຂົາລົງທ້າຍດ້ວຍຂໍ້ອ້າງທີ່ພວກເຂົາຫຍຸ້ງກັບການປະຕິບັດໜ້າທີ່ຂອງພວກເຂົາຫຼາຍ, ພວກເຂົາຈຶ່ງບໍ່ມີເວລາທີ່ຈະສະແຫວງຫາຄວາມຈິງ; ພວກເຂົາເຖິງກັບເວົ້າວ່າພວກເຂົາຫຍຸ້ງຫຼາຍກັບການປະຕິບັດໜ້າທີ່ຂອງພວກເຂົາຈົນພວກເຂົາບໍ່ໄດ້ເປີດເຜີຍອຸປະນິໄສທີ່ເສື່ອມຊາມ. ສິ່ງນີ້ໝາຍຄວາມວ່າ ເພາະພວກເຂົາຫຍຸ້ງກັບໜ້າທີ່ຂອງພວກເຂົາ, ອຸປະນິໄສທີ່ເສື່ອມຊາມຂອງພວກເຂົາຈຶ່ງໄດ້ຫາຍໄປ, ມັນບໍ່ມີຢູ່ອີກຕໍ່ໄປ. ສິ່ງນີ້ຄືຄຳເວົ້າຕົວະ, ບໍ່ແມ່ນບໍ? ຂໍ້ກ່າວອ້າງຂອງພວກເຂົາສອດຄ່ອງກັບຂໍ້ແທ້ຈິງບໍ? ບໍ່ເລີຍ, ມັນອາດຈະຖືກເອີ້ນວ່າຄຳເວົ້າຕົວະທີ່ໃຫຍ່ທີ່ສຸດເລີຍ. ອຸປະນິໄສທີ່ເສື່ອມຊາມຈະບໍ່ສາມາດເປີດເຜີຍຕົນເອງອີກຕໍ່ໄປໄດ້ແນວໃດ ເພາະບຸກຄົນໜຶ່ງຫຍຸ້ງກັບໜ້າທີ່ຂອງພວກເຂົາ? ຄົນເຊັ່ນນັ້ນມີຢູ່ບໍ? ຄຳພະຍານຈາກປະສົບການເຊັ່ນນັ້ນມີຢູ່ບໍ? ບໍ່ມີຢ່າງແນ່ນອນ. ຜູ້ຄົນຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ; ພວກເຂົາທຸກຄົນມີທຳມະຊາດທີ່ຊົ່ວຮ້າຍ ແລະ ພວກເຂົາທຸກຄົນດຳລົງຊີວິດຢູ່ໃນອຸປະນິໄສທີ່ຊົ່ວຮ້າຍ. ມີຫຍັງທີ່ເປັນບວກຢູ່ພາຍໃນມະນຸດ, ມີຫຍັງນອກຈາກຄວາມເສື່ອມຊາມບໍ? ມີຜູ້ໃດທີ່ເກີດມາໂດຍບໍ່ມີອຸປະນິໄສທີ່ເສື່ອມຊາມບໍ? ມີຜູ້ໃດທີ່ເກີດມາໂດຍສາມາດປະຕິບັດໜ້າທີ່ດ້ວຍຄວາມຈົງຮັກພັກດີບໍ? ມີຜູ້ໃດທີ່ເກີດມາໂດຍສາມາດຍອມຕໍ່ພຣະເຈົ້າ ແລະ ຮັກພຣະອົງບໍ? ບໍ່ມີຢ່າງແນ່ນອນ. ເພາະທຸກຄົນມີທຳມະຊາດທີ່ຊົ່ວຮ້າຍ ແລະ ເຕັມໄປດ້ວຍອຸປະນິໄສທີ່ເສື່ອມຊາມ, ຖ້າພວກເຂົາບໍ່ສາມາດເຂົ້າໃຈ ແລະ ປະຕິບັດຄວາມຈິງ, ພວກເຂົາຈະສາມາດດຳລົງຊີວິດໂດຍອຸປະນິໄສທີ່ເສື່ອມຊາມຂອງພວກເຂົາເທົ່ານັ້ນ. ສະນັ້ນມັນເປັນຄວາມໄຮ້ສາລະ ແລະ ຄວາມເຊື່ອຜິດໆທີ່ຈະເວົ້າວ່າ ບຸກຄົນໜຶ່ງຈະບໍ່ເປີດເຜີຍອຸປະນິໄສທີ່ເສື່ອມຊາມ ຖ້າພວກເຂົາສືບຕໍ່ຫຍຸ້ງກັບໜ້າທີ່ຂອງພວກເຂົາ. ມັນເປັນຄຳເວົ້າຕົວະໜ້າດ້ານທີ່ຕັ້ງໃຈຈະນໍາພາຜູ້ຄົນຢ່າງຜິດໆ. ບໍ່ວ່າພວກເຂົາຈະຫຍຸ້ງກັບການປະຕິບັດໜ້າທີ່ຂອງພວກເຂົາ ຫຼື ບໍ່, ບໍ່ວ່າພວກເຂົາຈະມີເວລາທີ່ຈະອ່ານພຣະທຳຂອງພຣະເຈົ້າ ຫຼື ບໍ່, ຜູ້ຄົນທີ່ບໍ່ຮັກຄວາມຈິງຈະຊອກຫາເຫດຜົນ ແລະ ຂໍ້ອ້າງທີ່ຈະບໍ່ສະແຫວງຫາມັນ. ຄົນເຫຼົ່ານີ້ຄືຜູ້ໃຫ້ບໍລິການແບບນັ້ນແທ້ໆໂດຍບໍ່ແມ່ນຢ່າງອື່ນ. ຖ້າຜູ້ໃຫ້ບໍລິການບໍ່ກິນ ແລະ ດື່ມພຣະທຳຂອງພຣະເຈົ້າ ແລະ ບໍ່ຍອມຮັບຄວາມຈິງ, ພວກເຂົາຈະສາມາດໃຫ້ການບໍລິການທີ່ດີບໍ? ບໍ່ຢ່າງແນ່ນອນ. ທຸກຄົນທີ່ບໍ່ຍອມຮັບຄວາມຈິງແມ່ນປາສະຈາກຄວາມສຳນຶກ ແລະ ເຫດຜົນ, ພວກເຂົາເປັນຄົນທີ່ຈະດຳລົງຊີວິດຕາມອຸປະນິໄສທີ່ເສື່ອມຊາມຂອງພວກເຂົາ ແລະ ເຮັດຊົ່ວຮ້າຍຢ່າງຫຼວງຫຼາຍ. ພວກເຂົາບໍ່ມີທາງເປັນຜູ້ໃຫ້ບໍລິການທີ່ຈົງຮັກພັກດີ ແລະ ເຖິງແມ່ນວ່າພວກເຂົາຈະໃຫ້ບໍລິການ, ບໍ່ມີຫຍັງທີ່ຈະຍິ່ງໃຫຍ່ກ່ຽວກັບພວກເຂົາ. ໃນເລື່ອງນີ້, ເຈົ້າສາມາດໝັ້ນໃຈໄດ້.

ບາງຄົນຫຍຸ້ງກັບຄອບຄົວຂອງພວກເຂົາເກີນໄປ ແລະ ມັກເກືອກກິ້ງກັບຄວາມວິຕົກກັງວົນ. ເມື່ອພວກເຂົາເຫັນອ້າຍເອື້ອຍນ້ອງທີ່ໜຸ່ມກວ່າທີ່ໄດ້ປະຖິ້ມຄອບຄົວ ແລະ ອາຊີບຂອງພວກເຂົາເພື່ອຕິດຕາມພຣະເຈົ້າ ແລະ ປະຕິບັດໜ້າທີ່ຂອງພວກເຂົາ, ພວກເຂົາອິດສາຄົນເຫຼົ່ານັ້ນ ແລະ ເວົ້າວ່າ “ພຣະເຈົ້າໃຈດີກັບຄົນໜຸ່ມເຫຼົ່ານີ້. ພວກເຂົາເລີ່ມເຊື່ອໃນພຣະອົງເມື່ອອາຍຸຍັງນ້ອຍ, ກ່ອນທີ່ຈະແຕ່ງດອງ ແລະ ມີລູກ; ພວກເຂົາບໍ່ມີຄວາມສຳພັນໃນຄອບຄົວ ແລະ ພວກເຂົາບໍ່ຕ້ອງກັງວົນກ່ຽວກັບວ່າພວກເຂົາຈະໃຊ້ຊີວິດແນວໃດ. ພວກເຂົາບໍ່ມີຄວາມກັງວົນທີ່ຈະຫ້າມພວກເຂົາຈາກການຕິດຕາມພຣະເຈົ້າ ແລະ ການປະຕິບັດໜ້າທີ່ຂອງພວກເຂົາ. ພວກເຂົາມາທັນເວລາສຳລັບພາລະກິດຂອງພຣະເຈົ້າ ແລະ ການທີ່ພຣະອົງຂະຫຍາຍຂ່າວປະເສີດໃນຍຸກສຸດທ້າຍ. ພຣະເຈົ້າໄດ້ໃຫ້ສະພາບທີ່ອຳນວຍຄວາມສະດວກເຊັ່ນນັ້ນໃຫ້ແກ່ພວກເຂົາ. ພວກເຂົາສາມາດອຸທິດຕົນເອງ, ຮ່າງກາຍ ແລະ ວິນຍານ, ເພື່ອປະຕິບັດໜ້າທີ່ຂອງພວກເຂົາ. ພວກເຂົາສາມາດສະແຫວງຫາຄວາມຈິງ, ແຕ່ມັນບໍ່ແມ່ນສິ່ງດຽວກັນສຳລັບຂ້ານ້ອຍ. ພຣະເຈົ້າບໍ່ໄດ້ຈັດແຈງສະພາບແວດລ້ອມທີ່ເໝາະສົມໃຫ້ແກ່ຂ້ານ້ອຍ, ຂ້ານ້ອຍມີຄວາມຫຍຸ້ງຍາກຫຼາຍເກີນໄປໃນຄອບຄົວ ແລະ ຂ້ານ້ອຍຕ້ອງຫາເງິນເພື່ອສະໜັບສະໜູນພວກເຂົາ. ນັ້ນຄືບ່ອນທີ່ເປັນບັນຫາແທ້ຈິງຂອງຂ້ານ້ອຍ. ນັ້ນຄືເຫດຜົນທີ່ຂ້ານ້ອຍບໍ່ມີເວລາສະແຫວງຫາຄວາມຈິງ. ການສະແຫວງຫາຄວາມຈິງແມ່ນສຳລັບຄົນທີ່ປະຕິບັດໜ້າທີ່ຂອງພວກເຂົາເຕັມເວລາ ແລະ ບໍ່ມີຄວາມສຳພັນເຫຼົ່ານີ້ເລີຍ. ຂ້ານ້ອຍແບກຮັບຄວາມຫຍຸ້ງຍາກໃນຄອບຄົວ ແລະ ຫົວໃຈຂອງຂ້ານ້ອຍເຕັມໄປດ້ວຍສິ່ງນ້ອຍໆໃນການໃຊ້ຊີວິດ, ສະນັ້ນຂ້ານ້ອຍຈຶ່ງບໍ່ມີເວລາ ຫຼື ກຳລັງທີ່ຈະໃຊ້ເພື່ອກິນ ແລະ ດື່ມພຣະທຳຂອງພຣະເຈົ້າ ຫຼື ປະຕິບັດໜ້າທີ່ຂອງຂ້ານ້ອຍ. ບໍ່ວ່າພຣະອົງຈະເບິ່ງສະຖານະການດ້ານໃດຂອງຂ້ານ້ອຍ, ບໍ່ມີທາງທີ່ຂ້ານ້ອຍຈະສະແຫວງຫາຄວາມຈິງ. ພຣະອົງບໍ່ສາມາດກ່າວໂທດຂ້ານ້ອຍຍ້ອນສິ່ງນັ້ນ. ມັນບໍ່ແມ່ນຊາຕາກໍາຂອງຂ້ານ້ອຍແທ້ໆທີ່ຈະສະແຫວງຫາຄວາມຈິງ ແລະ ສະຖານະການຂອງຂ້ານ້ອຍບໍ່ອະນຸຍາດໃຫ້ຂ້ານ້ອຍປະຕິບັດໜ້າທີ່. ສິ່ງດຽວທີ່ຂ້ານ້ອຍເຮັດໄດ້ກໍຄືລໍຖ້າໃຫ້ຄວາມຫຍຸ້ງຍາກໃນຄອບຄົວຂອງຂ້ານ້ອຍຫຼຸດໜ້ອຍລົງ, ໃຫ້ລູກໆຂອງຂ້ານ້ອຍເພິ່ງພາຕົນເອງໄດ້ ແລະ ເພື່ອໃຫ້ຂ້ານ້ອຍໄດ້ກະສຽນ ແລະ ເປັນອິດສະຫຼະຈາກຄວາມກັງວົນທາງວັດຖຸຂອງຂ້ານ້ອຍ, ແລ້ວຂ້ານ້ອຍຈະສະແຫວງຫາຄວາມຈິງ”. ຜູ້ຄົນເຊັ່ນນີ້ປະສົບກັບຄວາມລຳບາກໃນຊີວິດປະຈຳວັນຂອງພວກເຂົາ ແລະ ໃນບາງຄັ້ງບາງຄາວ, ພວກເຂົາສາມາດຮູ້ສຶກເຖິງອຸປະນິໄສທີ່ເສື່ອມຊາມຂອງພວກເຂົາທີ່ຖອກເທອອກໃນເລື່ອງນ້ອຍໆໃນຊີວິດຂອງພວກເຂົາໃນແຕ່ລະມື້. ພວກເຂົາສາມາດກວດຈັບສິ່ງເຫຼົ່ານີ້, ແຕ່ເພາະພວກເຂົາຕິດກັບດາງແຮຂອງໂລກທີ່ບໍ່ມີສາສະໜາ, ພວກເຂົາເຊື່ອວ່າພວກເຂົາກຳລັງເຮັດໄດ້ດີໂດຍການດຳລົງຊີວິດ, ການເຊື່ອໃນພຣະເຈົ້າ, ການຮັບຟັງຄຳເທດສະໜາ ແລະ ການໃຊ້ຊີວິດຢ່າງສະບາຍໃຈໃນລັກສະນະນີ້. ພວກເຂົາເຊື່ອວ່າການສະແຫວງຫາຄວາມຈິງສາມາດລໍຖ້າໄດ້ ແລະ ມັນຈະບໍ່ຊ້າເກີນໄປທີ່ຈະແກ້ໄຂອຸປະນິໄສເສື່ອມຊາມຫຍັງກໍຕາມທີ່ພວກເຂົາມີໃນເວລາສອງສາມປີຂ້າງໜ້າ. ນັ້ນກໍຄືວິທີການທີ່ພວກເຂົາເລື່ອນເວລາເລື່ອງໃຫຍ່ໆໃນການສະແຫວງຫາຄວາມຈິງອອກໄປ ແລະ ບໍ່ສົນໃຈມັນຄັ້ງແລ້ວຄັ້ງເລົ່າ. ພວກເຂົາເວົ້າຫຍັງຢູ່ສະເໝີ? “ມັນບໍ່ຊ້າເກີນໄປທີ່ຈະສະແຫວງຫາຄວາມຈິງ. ຂ້ານ້ອຍຈະໃຫ້ເວລາມັນສອງສາມປີ. ຕາບໃດທີ່ພາລະກິດຂອງພຣະເຈົ້າຍັງບໍ່ທັນສຳເລັດ, ຂ້ານ້ອຍຍັງມີເວລາ, ຂ້ານ້ອຍຍັງມີໂອກາດ”. ເຈົ້າຄິດແນວໃດກ່ຽວກັບມຸມມອງນີ້? (ມັນບໍ່ຖືກຕ້ອງ.) ພວກເຂົາໄດ້ແບກຮັບພາລະໃນການສະແຫວງຫາຄວາມຈິງບໍ? (ບໍ່.) ແລ້ວພວກເຂົາໄດ້ແບກຮັບພາລະຫຍັງ? ມັນບໍ່ແມ່ນພາລະຂອງການໃຊ້ຊີວິດ, ການສະໜອງໃຫ້ແກ່ຄອບຄົວຂອງພວກເຂົາ, ການລ້ຽງດູລູກໆຂອງພວກເຂົາບໍ? ພວກເຂົາອຸທິດກຳລັງທັງໝົດຂອງພວກເຂົາໃຫ້ແກ່ລູກໆຂອງພວກເຂົາ, ໃຫ້ແກ່ຄອບຄົວຂອງພວກເຂົາ, ໃຫ້ແກ່ມື້ ແລະ ຊີວິດຂອງພວກເຂົາເອງ ແລະ ພຽງແຕ່ຫຼັງຈາກທີ່ໄດ້ຈັດການກັບສິ່ງເຫຼົ່ານີ້ແລ້ວ, ພວກເຂົາຈຶ່ງສ້າງແຜນການເພື່ອເລີ່ມສະແຫວງຫາຄວາມຈິງ. ສະນັ້ນ, ຂໍ້ອ້າງເຫຼົ່ານີ້ຂອງພວກເຂົາແມ່ນໃຊ້ໄດ້ບໍ? ພວກເຂົາບໍ່ໄດ້ເປັນອຸປະສັກຕໍ່ການສະແຫວງຫາຄວາມຈິງຂອງພວກເຂົາບໍ? (ພວກເຂົາເປັນ.) ໃນຂະນະທີ່ຄົນເຫຼົ່ານີ້ເຊື່ອໃນອຳນາດສູງສຸດ ແລະ ການຈັດແຈງຂອງພຣະເຈົ້າ, ພວກເຂົາຍັງຈົ່ມກ່ຽວກັບສະພາບແວດລ້ອມທີ່ພຣະເຈົ້າໄດ້ຈັດແຈງໃຫ້ພວກເຂົາ. ພວກເຂົາບໍ່ໄດ້ຄຳນຶງເຖິງຂໍ້ຮຽກຮ້ອງຂອງພຣະເຈົ້າ ແລະ ພວກເຂົາບໍ່ຮ່ວມມືກັບຂໍ້ຮຽກຮ້ອງເຫຼົ່ານັ້ນເລີຍ. ໃນທາງກົງກັນຂ້າມ, ພວກເຂົາພຽງແຕ່ສົນໃຈກ່ຽວກັບການເຮັດໃຫ້ເນື້ອໜັງ, ຄອບຄົວ ແລະ ຍາດພີ່ນ້ອງຂອງພວກເຂົາພໍໃຈ. ພວກເຂົາໃຫ້ເຫດຜົນຫຍັງສຳລັບການບໍ່ສະແຫວງຫາຄວາມຈິງ? “ພວກເຮົາຫຍຸ້ງ ແລະ ອິດເມື່ອຍເກີນໄປກັບການພະຍາຍາມມີຊີວິດຢູ່ເທົ່ານັ້ນ. ພວກເຮົາບໍ່ມີເວລາເພື່ອສະແຫວງຫາຄວາມຈິງ; ພວກເຮົາບໍ່ມີສະພາບແວດລ້ອມທີ່ເໝາະສົມໃນການສະແຫວງຫາຄວາມຈິງ”. ພວກເຂົາມີມຸມມອງຫຍັງ? (ມັນບໍ່ຊ້າເກີນໄປທີ່ຈະສະແຫວງຫາຄວາມຈິງ.) “ມັນບໍ່ຊ້າເກີນໄປທີ່ຈະສະແຫວງຫາຄວາມຈິງ. ຂ້ານ້ອຍຈະເຮັດມັນໃນສອງສາມປີ”. ນີ້ບໍ່ແມ່ນສິ່ງທີ່ໂງ່ຈ້າບໍ? (ແມ່ນແລ້ວ.) ມັນໂງ່ຈ້າ, ພວກເຂົາກຳລັງຕວົະຕົນເອງດ້ວຍຂໍ້ອ້າງຂອງພວກເຂົາ. ພາລະກິດຂອງພຣະເຈົ້າຈະລໍຖ້າເຈົ້າບໍ? (ບໍ່.) “ຂ້ານ້ອຍຈະເຮັດມັນໃນສອງສາມປີ”, “ສອງສາມປີ” ເຫຼົ່ານັ້ນໝາຍຄວາມເຖິງຫຍັງ? ພວກມັນໝາຍຄວາມວ່າເຈົ້າມີຄວາມຫວັງໜ້ອຍລົງທີ່ຈະຖືກຊ່ວຍໃຫ້ລອດພົ້ນ ແລະ ເຈົ້າຈະມີເວລາໜ້ອຍລົງສອງສາມປີໃຫ້ປະສົບກັບພາລະກິດຂອງພຣະເຈົ້າ. ສອງສາມປີຈະຜ່ານໄປເຊັ່ນນີ້, ແລ້ວອີກສອງສາມປີ ແລະ ກ່ອນທີ່ເຈົ້າຈະຮູ້ຕົວ, ມັນຈະຜ່ານໄປສິບປີແລ້ວ ແລະ ເຈົ້າຈະບໍ່ເຂົ້າໃຈຄວາມຈິງ ຫຼື ເຂົ້າສູ່ຄວາມເປັນຈິງເລີຍ ແລະ ອຸປະນິໄສທີ່ເສື່ອມຊາມຂອງເຈົ້າຈະບໍ່ຖືກແກ້ໄຂແມ່ນແຕ່ໜ້ອຍດຽວ. ການເວົ້າຄຳເວົ້າທີ່ຊື່ສັດພຽງແຕ່ໜຶ່ງຄຳກໍເປັນຄວາມດິ້ນຮົນຫຼາຍສຳລັບເຈົ້າ. ນີ້ບໍ່ອັນຕະລາຍບໍ? ນີ້ບໍ່ເປັນຕາສົມເພດບໍ? (ແມ່ນແລ້ວ.) ເມື່ອຜູ້ຄົນໃຫ້ຂໍ້ອ້າງ ແລະ ເຫດຜົນທັງໝົດນີ້ເພື່ອໃຫ້ເຫດຜົນທີ່ຈະບໍ່ສະແຫວງຫາຄວາມຈິງ, ໃນທີ່ສຸດພວກເຂົາຈະທຳຮ້າຍຜູ້ໃດ? (ພວກເຂົາເອງ.) ຖືກຕ້ອງ. ໃນທີ່ສຸດແລ້ວ ມັນເປັນພວກເຂົາເອງທີ່ພວກເຂົາທຳຮ້າຍ. ແລ້ວເມື່ອພວກເຂົາຢູ່ເທິງຕຽງນອນຂອງພວກເຂົາໃນຂະນະທີ່ກຳລັງຈະຕາຍ, ພວກເຂົາຈະກຽດຊັງຕົນເອງທີ່ບໍ່ໄດ້ຮັບເອົາຄວາມຈິງໃນຫຼາຍປີທີ່ພວກເຂົາເຊື່ອໃນພຣະເຈົ້າ ແລະ ພວກເຂົາຈະເສຍດາຍຕະຫຼອດຊີວິດຂອງພວກເຂົາ!

ບາງຄົນຂ້ອນຂ້າງມີການສຶກສາດີ, ແຕ່ຄວາມສາມາດຂອງພວກເຂົາຕໍ່າ ແລະ ພວກເຂົາບໍ່ເຂົ້າໃຈເລື່ອງຝ່າຍວິນຍານ. ບໍ່ວ່າພວກເຂົາຈະຮັບຟັງຄຳເທດສະໜາຫຼາຍສໍ່າໃດກໍຕາມ, ພວກເຂົາບໍ່ສາມາດເຂົ້າໃຈຄວາມຈິງໄດ້. ພວກເຂົາມີຄວາມທະເຍີທະຍານ ແລະ ຄວາມປາຖະໜາຂອງພວກເຂົາເອງຢູ່ສະເໝີ ແລະ ພວກເຂົາຍາດຊິງກັນເພື່ອສະຖານະຢູ່ສະເໝີ. ຖ້າພວກເຂົາບໍ່ມີສະຖານະ, ພວກເຂົາຈະບໍ່ສະແຫວງຫາຄວາມຈິງ. ພວກເຂົາເວົ້າວ່າ “ເຮືອນຂອງພຣະເຈົ້າບໍ່ເຄີຍຈັດແຈງໃຫ້ຂ້ານ້ອຍປະຕິບັດໜ້າທີ່ທີ່ສະທ້ອນເຖິງຄຸນຄ່າຂອງຂ້ານ້ອຍ, ເຊັ່ນ: ວຽກງານທີ່ໃຊ້ຂໍ້ຄວາມ, ວຽກງານ AV, ການເປັນຜູ້ນໍາຄຣິສຕະຈັກ ຫຼື ການເປັນຜູ້ດູແລກຸ່ມ. ພວກເຂົາບໍ່ໃຫ້ຂ້ານ້ອຍເຮັດໜ້າວຽກທີ່ສຳຄັນນັ້ນເລີຍ. ເຮືອນຂອງພຣະເຈົ້າບໍ່ສົ່ງເສີມ ຫຼື ປູກຝັງຂ້ານ້ອຍ ແລະ ທຸກຄັ້ງທີ່ຄຣິສຕະຈັກຈັດການເລືອກຕັ້ງ, ບໍ່ມີຜູ້ໃດລົງຄະແນນສຽງໃຫ້ແກ່ຂ້ານ້ອຍ ແລະ ບໍ່ມີຜູ້ໃດມັກຂ້ານ້ອຍ. ຂ້ານ້ອຍບໍ່ມີຄຸນສົມບັດທີ່ເປັນທີ່ໜ້າພໍໃຈແທ້ໆບໍ? ຂ້ານ້ອຍເປັນປັນຍາຊົນ, ຂ້ານ້ອຍມີການສຶກສາດີ, ແຕ່ເຮືອນຂອງພຣະເຈົ້າບໍ່ເຄີຍສົ່ງເສີມຂ້ານ້ອຍ ຫຼື ປູກຝັງຂ້ານ້ອຍ, ສະນັ້ນຂ້ານ້ອຍຈຶ່ງບໍ່ມີແຮງຈູງໃຈໃນການສະແຫວງຫາຄວາມຈິງ. ອ້າຍເອື້ອຍນ້ອງທຸກຄົນທີ່ເລີ່ມເຊື່ອໃນພຣະເຈົ້າໃນຊ່ວງເວລາດຽວກັບຂ້ານ້ອຍກໍປະຕິບັດໜ້າທີ່ທີ່ສຳຄັນ ແລະ ຮັບໃຊ້ເປັນຜູ້ນໍາ ແລະ ຜູ້ເຮັດວຽກ. ເປັນຫຍັງຂ້ານ້ອຍຈຶ່ງຖືກປ່ອຍໃຫ້ບໍ່ມີຫຍັງເຮັດ? ຂ້ານ້ອຍພຽງແຕ່ເຮັດບົດບາດປະກອບໂດຍການເຜີຍແຜ່ຂ່າວປະເສີດໃນບາງຄັ້ງບາງຄາວ ແລະ ພວກເຂົາບໍ່ປ່ອຍໃຫ້ຂ້ານ້ອຍເປັນພະຍານເຊັ່ນກັນ. ເມື່ອໃດກໍຕາມທີ່ເຮືອນຂອງພຣະເຈົ້າສົ່ງເສີມຜູ້ຄົນໃຫ້ເຮັດໜ້າທີ່ທີ່ສຳຄັນ, ບໍ່ມີຫຍັງຢູ່ບ່ອນນີ້ສຳລັບຂ້ານ້ອຍ; ຂ້ານ້ອຍເຖິງກັບບໍ່ໄດ້ຮັບອະນຸຍາດໃຫ້ນໍາພາການເຕົ້າໂຮມ ແລະ ພວກເຂົາບໍ່ໃຫ້ຄວາມຮັບຜິດຊອບໃດໆແກ່ຂ້ານ້ອຍ. ຂ້ານ້ອຍຮູ້ສຶກທຸກໃຈຫຼາຍ. ນີ້ຄືສະພາບແວດລ້ອມທີ່ພຣະເຈົ້າໄດ້ຈັດແຈງໃຫ້ແກ່ຂ້ານ້ອຍ. ເປັນຫຍັງຂ້ານ້ອຍຈຶ່ງບໍ່ສາມາດຮູ້ສຶກເຖິງຄຸນຄ່າການມີຢູ່ຂອງຂ້ານ້ອຍ? ເປັນຫຍັງພຣະເຈົ້າຈຶ່ງຮັກຄົນອື່ນຍົກເວັ້ນຂ້ານ້ອຍ? ເປັນຫຍັງພຣະອົງຈຶ່ງປູກຝັງຄົນອື່ນຍົກເວັ້ນຂ້ານ້ອຍ? ເຮືອນຂອງພຣະເຈົ້າຄວນມອບພາລະເພີ່ມເຕີມໃຫ້ແກ່ຂ້ານ້ອຍ ແລະ ເຮັດໃຫ້ຂ້ານ້ອຍເປັນຜູ້ຄຸມງານ ຫຼື ເປັນບາງຢ່າງ. ໃນລັກສະນະນັ້ນ, ຂ້ານ້ອຍຈຶ່ງຈະມີແຮງຜັກດັນໜ້ອຍໜຶ່ງເພື່ອທີ່ຈະສະແຫວງຫາຄວາມຈິງ. ຂ້ານ້ອຍຈະສະແຫວງຫາຄວາມຈິງໂດຍບໍ່ມີແຮງຜັກດັນໄດ້ແນວໃດ? ຜູ້ຄົນຕ້ອງການແຮງຜັກດັນໜ້ອຍໜຶ່ງເພື່ອສະແຫວງຫາຄວາມຈິງຢູ່ສະເໝີ; ພວກເຮົາຈຳເປັນຕ້ອງມີຄວາມສາມາດທີ່ຈະເຫັນຜົນປະໂຫຍດໃນການສະແຫວງຫາມັນ. ຂ້ານ້ອຍຮູ້ວ່າຜູ້ຄົນມີອຸປະນິໄສທີ່ເສື່ອມຊາມເຊິ່ງຈຳເປັນຕ້ອງໄດ້ຮັບການປ່ຽນແປງ ແລະ ຂ້ານ້ອຍຮູ້ວ່າການສະແຫວງຫາຄວາມຈິງເປັນສິ່ງທີ່ດີ, ມັນອະນຸຍາດໃຫ້ພວກເຮົາຖືກຊ່ວຍໃຫ້ລອດພົ້ນ ແລະ ເຮັດໃຫ້ສົມບູນ, ແຕ່ຂ້ານ້ອຍບໍ່ເຄີຍຖືກໃຊ້ສຳລັບສິ່ງທີ່ສຳຄັນ ແລະ ຂ້ານ້ອຍຮູ້ສຶກວ່າບໍ່ມີແຮງຈູງໃຈທີ່ຈະສະແຫວງຫາຄວາມຈິງ! ຂ້ານ້ອຍຈະເລີ່ມສະແຫວງຫາຄວາມຈິງເມື່ອອ້າຍເອື້ອຍນ້ອງເຄົາລົບນັບຖືຂ້ານ້ອຍ ແລະ ສະໜັບສະໜູນຂ້ານ້ອຍ, ມັນຈະບໍ່ຊ້າເກີນໄປໃນຕອນນັ້ນ”. ບໍ່ມີຄົນປະເພດນີ້ບໍ? (ມີ.) ແມ່ນຫຍັງຄືບັນຫາກັບພວກເຂົາ? ບັນຫາກໍຄືພວກເຂົາຕ້ອງການສະຖານະ ແລະ ຕຳແໜ່ງ. ເຫັນໄດ້ຢ່າງຊັດເຈນວ່າ ພວກເຂົາບໍ່ແມ່ນຜູ້ຮັກຄວາມຈິງ, ແຕ່ພວກເຂົາຈະມັກຕຳແໜ່ງ ແລະ ບ່ອນນັ່ງໃນໂຕະໃນເຮືອນຂອງພຣະເຈົ້າ. ນີ້ບໍ່ແມ່ນສິ່ງທີ່ໄຮ້ຢາງອາຍບໍ? ມັນເປັນສິ່ງທີ່ດີພໍສຳລັບເຈົ້າທີ່ຈະເປັນຜູ້ໃຫ້ບໍລິການ; ບໍ່ວ່າເຈົ້າຈະສາມາດຂຶ້ນເປັນຜູ້ໃຫ້ບໍລິການທີ່ຈົງຮັກພັກດີ ຫຼື ບໍ່ແມ່ນຍັງບໍ່ແນ່ນອນເທື່ອ. ເປັນຫຍັງສິ່ງນັ້ນຈຶ່ງບໍ່ຊັດເຈນສຳລັບເຈົ້າ? ເຈົ້າຄິດວ່າຖ້າເຈົ້າມີສະຖານະ ແລະ ຕຳແໜ່ງ, ເຈົ້າຈະຖືກຊ່ວຍໃຫ້ລອດພົ້ນບໍ? ເຈົ້າຈະເປັນຄົນທີ່ສະແຫວງຫາຄວາມຈິງບໍ? ຄວາມຮູ້ສຶກເຫຼົ່ານີ້ຂອງເຈົ້າແມ່ນໃຊ້ໄດ້ບໍ? (ບໍ່ໄດ້.) ຄົນເຫຼົ່ານີ້ຕ້ອງການໂດດເດັ່ນ, ເຮັດໃຫ້ຮູ້ສຶກເຖິງການມີຢູ່ຂອງພວກເຂົາ ແລະ ເມື່ອບໍ່ເປັນໄປຕາມຄວາມປາຖະໜາຂອງພວກເຂົາ, ພວກເຂົາຈະຈົ່ມວ່າພຣະເຈົ້າບໍ່ຍຸຕິທຳ, ພຣະອົງລຳອຽງໃນວິທີການທີ່ພຣະອົງປະຕິບັດຕໍ່ຜູ້ຄົນ, ເຮືອນຂອງພຣະອົງບໍ່ສົ່ງເສີມພວກເຂົາ, ອ້າຍເອື້ອຍນ້ອງບໍ່ເລືອກພວກເຂົາ, ແນ່ນອນວ່າສິ່ງເຫຼົ່ານີ້ບໍ່ແມ່ນພື້ນຖານທີ່ຄົນໆໜຶ່ງຕ້ອງການເພື່ອທີ່ຈະສະແຫວງຫາຄວາມຈິງບໍ? ມັນໄດ້ລະບຸໄວ້ຢູ່ບ່ອນໃດບໍໃນພຣະທຳຂອງພຣະເຈົ້າທີ່ວ່າຜູ້ສະແຫວງຄວາມຈິງຕ້ອງຖືກໂອບອ້ອມໂດຍທຸກຄົນ ແລະ ເປັນທີ່ເຄົາລົບນັບຖືໂດຍອ້າຍເອື້ອຍນ້ອງຂອງພວກເຂົາ? ຫຼື ພວກເຂົາຕ້ອງສາມາດຮັບໜ້າທີ່ທີ່ສຳຄັນ ແລະ ເຮັດວຽກງານທີ່ສຳຄັນ ແລະ ຍັງປະກອບສ່ວນເຂົ້າໃນເຮືອນຂອງພຣະເຈົ້າຢ່າງຫຼວງຫຼາຍບໍ? ພຣະທຳຂອງພຣະເຈົ້າລະບຸໄວ້ບໍ ວ່າມີພຽງແຕ່ຄົນເຊັ່ນນັ້ນຈຶ່ງສາມາດສະແຫວງຫາຄວາມຈິງ, ມີພຽງແຕ່ພວກເຂົາຈຶ່ງເໝາະສົມໃນການສະແຫວງຫາຄວາມຈິງ? ພຣະທຳຂອງພຣະອົງເວົ້າບໍ ວ່າມີພຽງແຕ່ຄົນເຫຼົ່ານີ້ທີ່ເຂົ້າເກນສຳລັບການສະແຫວງຫາຄວາມຈິງ, ມີພຽງແຕ່ພວກເຂົາທີ່ສາມາດເຂົ້າສູ່ຄວາມເປັນຈິງແຫ່ງຄວາມຈິງ ຫຼື ໃນທີ່ສຸດແລ້ວ ມັນມີພຽງແຕ່ພວກເຂົາທີ່ສາມາດຖືກຊ່ວຍໃຫ້ລອດພົ້ນ? ສິ່ງນີ້ໄດ້ຂຽນໄວ້ຢູ່ບ່ອນໃດບ່ອນໜຶ່ງໃນພຣະທຳຂອງພຣະເຈົ້າບໍ? (ບໍ່.) ມັນເຫັນໄດ້ຢ່າງຊັດເຈນວ່າຄຳກ່າວອ້າງໂດຍຄົນປະເພດນີ້ແມ່ນໃຊ້ບໍ່ໄດ້. ສະນັ້ນເປັນຫຍັງພວກເຂົາຈຶ່ງເວົ້າສິ່ງເຫຼົ່ານີ້? ພວກເຂົາບໍ່ໄດ້ຫາຂໍ້ອ້າງເພື່ອທີ່ຈະບໍ່ສະແຫວງຫາຄວາມຈິງບໍ? (ແມ່ນແລ້ວ.) ພວກເຂົາຮັກສະຖານະ ແລະ ກຽດຕິຍົດ. ພວກເຂົາພຽງແຕ່ສົນໃຈກ່ຽວກັບການຕາມຫາຊື່ສຽງ ແລະ ຜົນປະໂຫຍດສ່ວນຕົວ ແລະ ການສະແຫວງຫາສະຖານະໃນຄວາມເຊື່ອຂອງພວກເຂົາໃນພຣະເຈົ້າ. ພວກເຂົາຮູ້ສຶກວ່າມັນຈະເປັນເລື່ອງອັບອາຍທີ່ຈະເວົ້າສິ່ງນີ້ອອກດັງໆ, ສະນັ້ນພວກເຂົາຈຶ່ງມີຂໍ້ອ້າງຢ່າງຫຼວງຫຼາຍ, ປົກປ້ອງຕົນເອງສຳລັບການບໍ່ສະແຫວງຫາຄວາມຈິງ ແລະ ໂຍນໂທດໃຫ້ຄຣິສຕະຈັກ, ໃຫ້ອ້າຍເອື້ອຍນ້ອງ ແລະ ໃຫ້ພຣະເຈົ້າ. ນີ້ບໍ່ແມ່ນສິ່ງຊົ່ວຮ້າຍບໍ? ພວກເຂົາບໍ່ແມ່ນຄົນຊົ່ວທີ່ຊີ້ນິ້ວໃສ່ພັກພວກທີ່ບໍລິສຸດບໍ? (ແມ່ນແລ້ວ.) ພວກເຂົາກຳລັງສ້າງບັນຫາຢ່າງບໍ່ມີເຫດຜົນ ແລະ ຂົ່ມຂູ້ຄົນອື່ນດ້ວຍຂໍ້ຮຽກຮ້ອງທີ່ບໍ່ມີເຫດຜົນ; ພວກເຂົາປາສະຈາກຄວາມສຳນຶກ ຫຼື ເຫດຜົນຢ່າງສິ້ນເຊີງ! ການບໍ່ສະແຫວງຫາຄວາມຈິງເປັນບັນຫາທີ່ຮ້າຍແຮງພໍໃນຕົວມັນເອງ ແລະ ພວກເຂົາຍັງພະຍາຍາມໂຕ້ຖຽງ ແລະ ສ້າງຄວາມຫຍຸ້ງຍາກ. ນັ້ນຄືສິ່ງທີ່ບໍ່ສົມເຫດສົມຜົນຢ່າງແທ້ຈິງ, ບໍ່ແມ່ນບໍ? ການສະແຫວງຫາຄວາມຈິງເປັນການສະໝັກໃຈ. ຖ້າເຈົ້າຮັກຄວາມຈິງ, ພຣະວິນຍານບໍລິສຸດກໍຈະເຮັດພາລະກິດໃນຕົວເຈົ້າ. ເມື່ອເຈົ້າຮັກຄວາມຈິງ; ເມື່ອເຈົ້າອະທິຖານ ແລະ ເພິ່ງພາພຣະເຈົ້າ, ໄຕ່ຕອງກ່ຽວກັບຕົນເອງ ແລະ ພະຍາຍາມຮູ້ຈັກຕົນເອງບໍ່ວ່າການຂົ່ມເຫັງ ຫຼື ຄວາມລຳບາກຍາກແຄ້ນຫຍັງກໍຕາມຈະເກີດຂຶ້ນກັບເຈົ້າ; ເມື່ອເຈົ້າສະແຫວງຫາຄວາມຈິງຢ່າງຫ້າວຫັນເພື່ອແກ້ໄຂບັນຫາທີ່ເຈົ້າຄົ້ນພົບໃນຕົວເຈົ້າເອງ, ເຈົ້າຈະສາມາດປະຕິບັດໜ້າທີ່ຂອງເຈົ້າຢ່າງເໝາະສົມ. ດ້ວຍວິທີນີ້, ເຈົ້າຈະສາມາດຍຶດໝັ້ນໃນຄຳພະຍານຂອງເຈົ້າ. ເມື່ອຜູ້ຄົນຮັກຄວາມຈິງ, ການສະແດງທັງໝົດນີ້ຈະເກີດຂຶ້ນກັບພວກເຂົາຢ່າງເປັນທຳມະຊາດ. ພວກມັນເກີດຂຶ້ນຢ່າງສະໝັກໃຈ, ຢ່າງປິຕິຍິນດີ ແລະ ໂດຍບໍ່ມີການບີບບັງຄັບ, ໂດຍບໍ່ມີເງື່ອນໄຂເພີ່ມເຕີມໃດໆ. ຖ້າຜູ້ຄົນສາມາດຕິດຕາມພຣະເຈົ້າໃນລັກສະນະນີ້, ໃນທີ່ສຸດແລ້ວພວກເຂົາຈະໄດ້ຮັບຄວາມຈິງ ແລະ ຊີວິດ, ພວກເຂົາຈະເຂົ້າສູ່ຄວາມເປັນຈິງແຫ່ງຄວາມຈິງ ແລະ ພວກເຂົາຈະດຳລົງຊີວິດຕາມພາບລັກຂອງມະນຸດ. ເຈົ້າຕ້ອງການໃຫ້ບັນລຸຕາມເງື່ອນໄຂເພີ່ມເຕີມເພື່ອທີ່ຈະສະແຫວງຫາຄວາມຈິງບໍ? ບໍ່. ຄວາມເຊື່ອໃນພຣະເຈົ້າເປັນການສະໝັກໃຈ, ມັນເປັນສິ່ງທີ່ຄົນໆໜຶ່ງເລືອກສຳລັບພວກເຂົາເອງ ແລະ ການສະແຫວງຫາຄວາມຈິງແມ່ນຖືກກຳນົດໄວ້ໂດຍສະຫວັນ ແລະ ຮັບຮູ້ໂດຍແຜ່ນດິນໂລກ; ມັນຖືກຮອງຮັບໂດຍພຣະເຈົ້າ. ຄົນທີ່ບໍ່ສະແຫວງຫາຄວາມຈິງບໍ່ເຕັມໃຈທີ່ຈະປະຖິ້ມຄວາມສຸກທາງເນື້ອໜັງ ແລະ ຍັງປາຖະໜາທີ່ຈະຮັບເອົາພອນຂອງພຣະເຈົ້າ, ແຕ່ເມື່ອພວກເຂົາຜະເຊີນໜ້າກັບຄວາມລຳບາກຍາກແຄ້ນ ແລະ ການຂົ່ມເຫັງບາງຢ່າງ ຫຼື ການເຍາະເຍີ້ຍ ແລະ ການໃສ່ຮ້າຍໜ້ອຍໜຶ່ງ, ພວກເຂົາກໍເລີ່ມຄິດລົບ ແລະ ອ່ອນແອ ແລະ ບໍ່ປາຖະໜາທີ່ຈະເຊື່ອໃນພຣະເຈົ້າ ຫຼື ຕິດຕາມພຣະອົງອີກຕໍ່ໄປ. ພວກເຂົາອາດຈະເຖິງກັບກ່າວໂທດ ແລະ ປະຕິເສດພຣະອົງ. ນີ້ບໍ່ແມ່ນສິ່ງທີ່ໄຮ້ເຫດຜົນບໍ? ພວກເຂົາປາຖະໜາທີ່ຈະຮັບພອນ ແລະ ພວກເຂົາຍັງສະແຫວງຫາຄວາມສຸກທາງເນື້ອໜັງ ແລະ ເມື່ອພົບກັບຄວາມລຳບາກຍາກແຄ້ນ ຫຼື ການຂົ່ມເຫັງໃດໜຶ່ງ, ພວກເຂົາກໍກ່າວໂທດພຣະເຈົ້າ. ນັ້ນກໍຄືຜູ້ຄົນເຫຼົ່ານີ້ທີ່ບໍ່ຮັກຄວາມຈິງໄຮ້ເຫດຜົນສໍ່າໃດ. ມັນຈະຫຍຸ້ງຍາກສຳລັບພວກເຂົາທີ່ຈະຕິດຕາມພຣະເຈົ້າຈົນເຖິງທີ່ສຸດ; ທັນທີທີ່ພວກເຂົາພົບກັບຄວາມລຳບາກຍາກແຄ້ນ ຫຼື ການຂົ່ມເຫັງບາງຢ່າງ, ພວກເຂົາຈະຖືກເປີດໂປງ ແລະ ຂັບໄລ່. ມີຫຼາຍຄົນເກີນໄປທີ່ເປັນເຊັ່ນນີ້. ບໍ່ວ່າເຫດຜົນຂອງເຈົ້າສຳລັບການເຊື່ອໃນພຣະເຈົ້າຈະເປັນຫຍັງກໍຕາມ, ໃນທີ່ສຸດແລ້ວພຣະເຈົ້າຈະກຳນົດຜົນໄດ້ຮັບຂອງເຈົ້າໂດຍອີງໃສ່ວ່າເຈົ້າໄດ້ຮັບຄວາມຈິງ ຫຼື ບໍ່. ຖ້າເຈົ້າບໍ່ໄດ້ຮັບຄວາມຈິງ, ແລ້ວບໍ່ມີການອ້າງເຫດຜົນ ຫຼື ຂໍ້ອ້າງໃດໆຂອງເຈົ້າຈະມີນໍ້າໜັກເລີຍ. ພະຍາຍາມໃຊ້ເຫດຜົນຕາມທີ່ເຈົ້າຕ້ອງການ, ຜູກມັດຕົນເອງໃຫ້ເປັນຂອດຕາມທີ່ເຈົ້າຕ້ອງການ, ພຣະເຈົ້າຈະສົນໃຈບໍ? ພຣະເຈົ້າຈະສົນທະນາກັບເຈົ້າບໍ? ພຣະອົງຈະໂຕ້ຖຽງ ແລະ ປຶກສາຫາລືກັບເຈົ້າບໍ? ພຣະອົງຈະປຶກສາກັບເຈົ້າບໍ? ຄຳຕອບແມ່ນຫຍັງ? ບໍ່. ພຣະອົງຈະບໍ່ເຮັດຢ່າງເດັດຂາດ. ບໍ່ວ່າການໃຫ້ເຫດຜົນຂອງເຈົ້າຈະໜັກແໜ້ນສໍ່າໃດກໍຕາມ, ມັນຈະໃຊ້ບໍ່ໄດ້. ເຈົ້າຕ້ອງບໍ່ເຂົ້າໃຈເຈດຕະນາຂອງພຣະເຈົ້າຜິດ ແລະ ຄິດວ່າຖ້າເຈົ້າໃຫ້ເຫດຜົນ ແລະ ຂໍ້ອ້າງທຸກປະເພດ, ແລ້ວເຈົ້າບໍ່ຈຳເປັນຕ້ອງສະແຫວງຫາຄວາມຈິງ. ພຣະເຈົ້າຕ້ອງການໃຫ້ເຈົ້າສາມາດສະແຫວງຫາຄວາມຈິງໃນທຸກສະພາບແວດລ້ອມ ແລະ ໃນທຸກເລື່ອງທີ່ເກີດຂຶ້ນກັບເຈົ້າ ແລະ ໃນທີ່ສຸດແລ້ວກໍບັນລຸການເຂົ້າສູ່ຄວາມເປັນຈິງແຫ່ງຄວາມຈິງ ແລະ ຮັບເອົາຄວາມຈິງ. ບໍ່ວ່າພຣະເຈົ້າຈະຈັດແຈງສະຖານະການຫຍັງກໍຕາມໃຫ້ແກ່ເຈົ້າ, ເຈົ້າຈະພົບພໍ້ຄົນ ແລະ ເຫດການຫຍັງ ແລະ ເຈົ້າຈະພົບວ່າຕົນເອງຢູ່ໃນສະພາບແວດລ້ອມຫຍັງກໍຕາມ, ເຈົ້າຄວນອະທິຖານຫາພຣະເຈົ້າ ແລະ ສະແຫວງຫາຄວາມຈິງເພື່ອຜະເຊີນໜ້າກັບພວກມັນ. ສິ່ງເຫຼົ່ານີ້ແມ່ນບົດຮຽນທີ່ເຈົ້າຄວນຮຽນຮູ້ໃນການສະແຫວງຫາຄວາມຈິງຢ່າງແທ້ຈິງ. ຖ້າເຈົ້າຊອກຫາຂໍ້ອ້າງເພື່ອອອກ, ຫຼົບຫຼີກ, ປະຕິເສດ ຫຼື ຕໍ່ຕ້ານສະຖານະການເຫຼົ່ານີ້ຢູ່ສະເໝີ, ພຣະເຈົ້າກໍຈະປະຖິ້ມເຈົ້າ. ບໍ່ມີປະໂຫຍດຫຍັງໃນການໃຫ້ເຫດຜົນ ຫຼື ການດື້ດຶງ ຫຼື ຄວາມຫຍຸ້ງຍາກ. ຖ້າພຣະເຈົ້າບໍ່ເຮັດໃຫ້ພຣະອົງເອງມີຄວາມສຳພັນກັບເຈົ້າ, ເຈົ້າຈະສູນເສຍໂອກາດຂອງເຈົ້າທີ່ຈະໄດ້ຮັບຄວາມລອດພົ້ນ. ສຳລັບພຣະເຈົ້າແລ້ວ, ບໍ່ມີບັນຫາທີ່ບໍ່ສາມາດແກ້ໄຂໄດ້; ພຣະອົງໄດ້ເຮັດການຈັດແຈງສຳລັບທຸກໆຄົນ ແລະ ມີວິທີການຮັບມືກັບພວກມັນ. ພຣະເຈົ້າຈະບໍ່ສົນທະນາກັບເຈົ້າ ບໍ່ວ່າເຫດຜົນ ແລະ ຂໍ້ອ້າງຂອງເຈົ້າຈະທ່ຽງທຳ ຫຼື ບໍ່. ພຣະເຈົ້າຈະບໍ່ຮັບຟັງວ່າການໂຕ້ຖຽງທີ່ເຈົ້າມີເພື່ອປ້ອງກັນຕົນເອງນັ້ນມີເຫດຜົນ ຫຼື ບໍ່. ພຣະອົງຈະພຽງແຕ່ຖາມເຈົ້າວ່າ “ພຣະທຳຂອງພຣະເຈົ້າເປັນຄວາມຈິງບໍ? ເຈົ້າມີອຸປະນິໄສທີ່ເສື່ອມຊາມບໍ? ເຈົ້າຄວນສະແຫວງຫາຄວາມຈິງບໍ?” ເຈົ້າຈຳເປັນຕ້ອງມີຄວາມຊັດເຈນກ່ຽວກັບຂໍ້ແທ້ຈິງໜຶ່ງຢ່າງ: ພຣະເຈົ້າຄືຄວາມຈິງ, ເຈົ້າເປັນມະນຸດທີ່ເສື່ອມຊາມ, ສະນັ້ນເຈົ້າຄວນເຮັດໃຫ້ຕົນເອງມີຄວາມຮັບຜິດຊອບທີ່ຈະສະແຫວງຫາຄວາມຈິງ. ບໍ່ມີບັນຫາ ຫຼື ຄວາມຫຍຸ້ງຍາກ, ບໍ່ມີເຫດຜົນ ຫຼື ຂໍ້ອ້າງໃດຈະໃຊ້ໄດ້. ຖ້າເຈົ້າບໍ່ຍອມຮັບຄວາມຈິງ, ເຈົ້າຈະຈິບຫາຍ. ລາຄາໃດໜຶ່ງທີ່ບຸກຄົນໜຶ່ງຈ່າຍເພື່ອສະແຫວງຫາຄວາມຈິງ ແລະ ເຂົ້າສູ່ຄວາມເປັນຈິງຂອງມັນແມ່ນກຸ້ມຄ່າ. ຜູ້ຄົນຄວນປະຖິ້ມຂໍ້ອ້າງທັງໝົດຂອງພວກເຂົາ, ການອ້າງເຫດຜົນຂອງພວກເຂົາ ແລະ ບັນຫາຂອງພວກເຂົາເພື່ອທີ່ຈະຍອມຮັບຄວາມຈິງ ແລະ ຮັບເອົາຊີວິດ ເພາະພຣະທຳຂອງພຣະເຈົ້າ ແລະ ຄວາມຈິງຄືຊີວິດທີ່ພວກເຂົາຄວນໄດ້ຮັບ ແລະ ມັນເປັນຊີວິດທີ່ບໍ່ມີຫຍັງສາມາດແລກປ່ຽນໄດ້. ຖ້າເຈົ້າພາດໂອກາດນີ້, ເຈົ້າຈະບໍ່ເສຍດາຍມັນຕະຫຼອດຊີວິດຂອງເຈົ້າເທົ່ານັ້ນ. ມັນບໍ່ແມ່ນເລື່ອງຄວາມເສຍດາຍເທົ່ານັ້ນ, ເຈົ້າຈະທຳລາຍຕົນເອງຢ່າງສິ້ນເຊີງ. ບໍ່ມີຜົນໄດ້ຮັບ ຫຼື ຈຸດໝາຍປາຍທາງສຳລັບເຈົ້າອີກຕໍ່ໄປ ແລະ ເຈົ້າທີ່ເປັນສ່ິງທີ່ຖືກສ້າງຈະມາເຖິງຈຸດສິ້ນສຸດແລ້ວ. ເຈົ້າຈະບໍ່ໄດ້ຮັບໂອກາດເພື່ອທີ່ຈະຖືກຊ່ວຍໃຫ້ລອດພົ້ນອີກຄັ້ງ. ເຈົ້າເຂົ້າໃຈບໍ? (ພວກເຮົາເຂົ້າໃຈ.) ຢ່າຊອກຫາຂໍ້ອ້າງ ຫຼື ເຫດຜົນສຳລັບການບໍ່ສະແຫວງຫາຄວາມຈິງ. ພວກມັນບໍ່ມີປະໂຫຍດ; ເຈົ້າພຽງແຕ່ຫຼອກລວງຕົນເອງ.

ຜູ້ນໍາບາງຄົນບໍ່ເຄີຍເຮັດວຽກຕາມຫຼັກການຈັກເທື່ອ, ພວກເຂົາເປັນກົດໝາຍໃຫ້ກັບພວກເຂົາເອງ, ເຮັດຕາມອຳເພີໃຈ ແລະ ຢ່າງບໍ່ຮອບຄອບ. ອ້າຍເອື້ອຍນ້ອງອາດຈະຊີ້ໃຫ້ເຫັນສິ່ງນີ້ ແລະ ເວົ້າວ່າ “ເຈົ້າບໍ່ຄ່ອຍປຶກສາກັບຄົນໃດກ່ອນທີ່ເຈົ້າຈະດຳເນີນການ. ພວກເຮົາບໍ່ຮູ້ວ່າການຕັດສິນ ແລະ ການຕັດສິນໃຈຂອງເຈົ້າແມ່ນຫຍັງຈົນກວ່າເຈົ້າໄດ້ເຮັດພວກມັນ. ເປັນຫຍັງເຈົ້າຈຶ່ງບໍ່ສົນທະນາກ່ຽວກັບພວກມັນກັບໃຜ? ເປັນຫຍັງເຈົ້າຈຶ່ງບໍ່ບອກໃຫ້ພວກເຮົາຮູ້ລ່ວງໜ້າເມື່ອເຈົ້າຕັດສິນໃຈ? ເຖິງແມ່ນວ່າສິ່ງທີ່ເຈົ້າກຳລັງເຮັດນັ້ນຖືກຕ້ອງ ແລະ ຄວາມສາມາດຂອງເຈົ້າມີຫຼາຍກວ່າຂອງພວກເຮົາ, ເຈົ້າຍັງຄວນແຈ້ງໃຫ້ພວກເຮົາຮັບຊາບກ່ຽວກັບມັນກ່ອນ. ຢ່າງໜ້ອຍທີ່ສຸດ, ພວກເຮົາມີສິດທີ່ຈະຮູ້ວ່າກຳລັງເກີດຫຍັງຂຶ້ນ. ໂດຍການປະຕິບັດຕົວເປັນກົດໝາຍໃຫ້ກັບຕົນເອງຢູ່ສະເໝີ, ເຈົ້າກຳລັງຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ!” ແລ້ວເຈົ້າຈະໄດ້ຍິນຜູ້ນໍາເວົ້າຫຍັງຕໍ່ສິ່ງນັ້ນ? “ໃນເຮືອນຂອງຂ້ານ້ອຍ, ຂ້ານ້ອຍເປັນຫົວໜ້າ. ທຸກບັນຫາ, ທັງໃຫຍ່ ແລະ ນ້ອຍ, ແມ່ນຖືກຕັດສິນໃຈໂດຍຂ້ານ້ອຍ. ນັ້ນຄືສິ່ງທີ່ຂ້ານ້ອຍເຄີຍເຮັດ. ເມື່ອຄົນໃດໜຶ່ງໃນຄອບຄົວໃຫຍ່ຂອງຂ້ານ້ອຍມີບັນຫາ, ພວກເຂົາມາຫາຂ້ານ້ອຍ ແລະ ໃຫ້ຂ້ານ້ອຍຕັດສິນໃຈວ່າຈະເຮັດແນວໃດ. ພວກເຂົາຮູ້ວ່າຂ້ານ້ອຍເກັ່ງໃນການແກ້ໄຂບັນຫາ. ນັ້ນຄືເຫດຜົນທີ່ຂ້ານ້ອຍຮັບຜິດຊອບເລື່ອງຕ່າງໆໃນຄອບຄົວຂອງຂ້ານ້ອຍ. ໃນຕອນທີ່ຂ້ານ້ອຍເຂົ້າຮ່ວມຄຣິສຕະຈັກ, ຂ້ານ້ອຍຄິດວ່າຂ້ານ້ອຍຈະບໍ່ສົນໃຈກັບສິ່ງຕ່າງໆອີກຕໍ່ໄປ, ແຕ່ຫຼັງຈາກນັ້ນຂ້ານ້ອຍກໍຖືກເລືອກໃຫ້ເປັນຜູ້ນໍາ. ຂ້ານ້ອຍເຮັດຫຍັງບໍ່ໄດ້, ຂ້ານ້ອຍເກີດມາໂດຍມີໂຊກຊະຕານີ້. ພຣະເຈົ້າໄດ້ມອບທັກສະນີ້ໃຫ້ແກ່ຂ້ານ້ອຍ. ຂ້ານ້ອຍເກີດມາເພື່ອຕັດສິນໃຈ ແລະ ສັ່ງການຄົນອື່ນ”. ນີ້ໝາຍຄວາມວ່າພວກເຂົາຖືກກຳນົດໂຊກຊະຕາໃຫ້ເປັນເຈົ້າໜ້າທີ່ ແລະ ຄົນອື່ນໄດ້ເກີດມາເປັນທະຫານຮາບ ແລະ ຂ້າທາດ. ພວກເຂົາຄິດວ່າພວກເຂົາຄວນມີອຳນາດຕັດສິນໃຈເປັນຜູ້ສຸດທ້າຍ ແລະ ຄົນອື່ນຄວນຮັບຟັງພວກເຂົາ. ແມ່ນແຕ່ໃນເວລາທີ່ອ້າຍເອື້ອຍນ້ອງເຫັນບັນຫາຂອງຜູ້ນໍາຄົນນີ້ ແລະ ຊີ້ແຈງມັນໃຫ້ພວກເຂົາຮູ້, ພວກເຂົາຈະບໍ່ຍອມຮັບມັນ ແລະ ພວກເຂົາຈະບໍ່ຍອມຮັບການຖືກຈັດການ ແລະ ການຖືກລິຮານ. ພວກເຂົາຈະຕໍ່ສູ້ ແລະ ຕໍ່ຕ້ານຈົນກວ່າອ້າຍເອື້ອຍນ້ອງຈະຮ້ອງອອກມາໃຫ້ຖອດຖອນພວກເຂົາ. ໃນຂະນະດຽວກັນ, ຜູ້ນໍາຈະຄິດວ່າ “ດ້ວຍຄວາມສາມາດເຊັ່ນຂອງຂ້ານ້ອຍ, ຂ້ານ້ອຍຖືກກຳນົດໂຊກຊະຕາໃຫ້ຄວບຄຸມບ່ອນໃດກໍຕາມທີ່ຂ້ານ້ອຍໄປ. ດ້ວຍຄວາມສາມາດເຊັ່ນຂອງພວກເຈົ້າ, ພວກເຈົ້າຈະເປັນຂ້າທາດ ແລະ ຜູ້ຮັບໃຊ້ຢູ່ສະເໝີ. ມັນຄືໂຊກຊະຕາຂອງພວກເຈົ້າທີ່ຈະຖືກສັ່ງໄປມາໂດຍຄົນອື່ນ”. ພວກເຂົາກຳລັງເປີດເຜີຍອຸປະນິໄສປະເພດໃດໂດຍການເວົ້າສິ່ງເຫຼົ່ານັ້ນຢູ່ເລື້ອຍໆ? ເຫັນໄດ້ຢ່າງຊັດເຈນວ່າມັນເປັນອຸປະນິໄສທີ່ເສື່ອມຊາມ, ມັນເປັນຄວາມອວດດີ, ການຫຼອກລວງຕົນເອງ ແລະ ການຖືວ່າຕົນເອງສຳຄັນຢ່າງສຸດໆ, ແຕ່ພວກເຂົາໂອ້ອວດມັນຢ່າງໄຮ້ຢາງອາຍ ແລະ ເວົ້າໂມ້ກ່ຽວກັບມັນຄືກັບວ່າມັນເປັນຈຸດແຂງ ແລະ ຊັບສິນ. ເມື່ອຄົນໆໜຶ່ງເປີດເຜີຍອຸປະນິໄສທີ່ເສື່ອມຊາມ, ພວກເຂົາຄວນໄຕ່ຕອງກ່ຽວກັບຕົນເອງ, ຮູ້ຈັກອຸປະນິໄສທີ່ເສື່ອມຊາມຂອງພວກເຂົາ, ກັບໃຈ ແລະ ປະຖິ້ມມັນ ແລະ ພວກເຂົາຄວນສະແຫວງຫາຄວາມຈິງຈົນກວ່າພວກເຂົາຈະເຮັດຕາມຫຼັກການ. ແຕ່ນັ້ນບໍ່ແມ່ນວິທີການທີ່ຜູ້ນໍາຄົນນີ້ປະຕິບັດ. ໃນທາງກົງກັນຂ້າມ, ພວກເຂົາຍັງບໍ່ສາມາດແກ້ໄຂໄດ້, ຍຶດຕິດກັບມຸມມອງ ແລະ ວິທີການຂອງພວກເຂົາເອງ. ຈາກພຶດຕິກຳເຫຼົ່ານີ້, ເຈົ້າສາມາດເຫັນໄດ້ວ່າພວກເຂົາບໍ່ຍອມຮັບຄວາມຈິງເລີຍ ແລະ ພວກເຂົາບໍ່ແມ່ນຜູ້ທີ່ສະແຫວງຫາມັນຢ່າງແນ່ນອນ. ພວກເຂົາບໍ່ຮັບຟັງຄົນທີ່ເປີດໂປງ ແລະ ຈັດການກັບພວກເຂົາ ແລະ ໃນທາງກົງກັນຂ້າມພວກເຂົາຍັງເຕັມໄປດ້ວຍການແກ້ໂຕ. “ຮືມ, ນີ້ແມ່ນລັກສະນະທີ່ຂ້ານ້ອຍເປັນແທ້ໆ! ມັນເອີ້ນວ່າຄວາມເກັ່ງ ແລະ ພອນສະຫວັນ, ພວກເຈົ້າຄົນໃດໜຶ່ງມີສິ່ງເຫຼົ່ານັ້ນບໍ? ຂ້ານ້ອຍຖືກກຳນົດໂຊກຊະຕາໃຫ້ຄວບຄຸມ. ບໍ່ວ່າຂ້ານ້ອຍຈະໄປໃສກໍຕາມ, ຂ້ານ້ອຍເປັນຜູ້ນໍາ. ຂ້ານ້ອຍເຄີຍມີອຳນາດຕັດສິນໃຈເປັນຜູ້ສຸດທ້າຍ ແລະ ດຳເນີນການຕັດສິນໃຈກ່ຽວກັບທຸກສິ່ງໂດຍບໍ່ປຶກສາຫາລືກັບຄົນອື່ນ. ນັ້ນແມ່ນລັກສະນະທີ່ຂ້ານ້ອຍເປັນແທ້ໆ, ມັນເປັນມົນສະເໜ່ສ່ວນຕົວຂອງຂ້ານ້ອຍ”. ນີ້ບໍ່ແມ່ນຄວາມໄຮ້ຢາງອາຍທີ່ດື້ດຶງບໍ? ພວກເຂົາບໍ່ຍອມຮັບວ່າພວກເຂົາມີອຸປະນິໄສທີ່ເສື່ອມຊາມ ແລະ ພວກເຂົາບໍ່ຮັບຮູ້ຢ່າງຊັດເຈນເຖິງພຣະທຳຂອງພຣະເຈົ້າທີ່ພິພາກສາ ແລະ ເປີດໂປງມະນຸດ. ໃນທາງກົງກັນຂ້າມ, ພວກເຂົາຖືເອົາຄວາມເຊື່ອນອກຮີດ ແລະ ຄວາມເຊື່ອຜິດໆຂອງພວກເຂົາເອງເປັນຄວາມຈິງ ແລະ ພະຍາຍາມເຮັດໃຫ້ທຸກຄົນຍອມຮັບ ແລະ ຢຳເກງພວກມັນ. ເລິກໆພາຍໃນ, ພວກເຂົາເຊື່ອວ່າພວກເຂົາຄວນປົກຄອງໃນເຮືອນຂອງພຣະເຈົ້າ, ບໍ່ແມ່ນຄວາມຈິງ, ພວກເຂົາສັ່ງການຢູ່ບ່ອນນັ້ນ. ນີ້ບໍ່ແມ່ນຄວາມໄຮ້ຢາງອາຍທີ່ໜ້າດ້ານບໍ? ພວກເຂົາເວົ້າວ່າພວກເຂົາຕ້ອງການສະແຫວງຫາຄວາມຈິງ, ແຕ່ພຶດຕິກຳຂອງພວກເຂົາແມ່ນກົງກັນຂ້າມກັນພໍສົມຄວນ. ພວກເຂົາເວົ້າວ່າພວກເຂົາເຊື່ອຟັງພຣະເຈົ້າ ແລະ ຄວາມຈິງ, ແຕ່ພະຍາຍາມມີອຳນາດຢູ່ສະເໝີ, ຕ້ອງການມີອຳນາດຕັດສິນໃຈເປັນຜູ້ສຸດທ້າຍ ແລະ ຕ້ອງການໃຫ້ອ້າຍເອື້ອຍນ້ອງທຸກຄົນຍອມ ແລະ ເຊື່ອຟັງພວກເຂົາ. ພວກເຂົາຈະບໍ່ອະນຸຍາດໃຫ້ຄົນອື່ນຊີ້ນໍາ ຫຼື ແນະນໍາພວກເຂົາ, ບໍ່ວ່າພວກເຂົາຈະເຮັດຫຍັງກໍຕາມແມ່ນເໝາະສົມ ຫຼື ສອດຄ່ອງກັບຫຼັກການ. ໃນທາງກົງກັນຂ້າມ, ພວກເຂົາເຊື່ອວ່າທຸກຄົນທີ່ຕ້ອງໃສ່ໃຈ ແລະ ເຊື່ອຟັງຄຳເວົ້າ ແລະ ການຕັດສິນໃຈຂອງພວກເຂົາ. ພວກເຂົາບໍ່ໄດ້ໄຕ່ຕອງກ່ຽວກັບການກະທຳຂອງພວກເຂົາເລີຍ. ບໍ່ວ່າອ້າຍເອື້ອຍນ້ອງຈະໃຫ້ຄຳປຶກສາ ແລະ ຊ່ວຍເຫຼືອພວກເຂົາແນວໃດກໍຕາມ ແລະ ບໍ່ວ່າເຮືອນຂອງພຣະເຈົ້າຈະລິຮານ ແລະ ຈັດການກັບພວກເຂົາແນວໃດກໍຕາມ ຫຼື ເຖິງແມ່ນວ່າພວກເຂົາຖືກປົດອອກຫຼາຍຄັ້ງ, ພວກເຂົາບໍ່ໄດ້ໄຕ່ຕອງກ່ຽວກັບບັນຫາຂອງພວກເຂົາ. ໃນທຸກສະຖານະການ, ພວກເຂົາຍຶດຖືເອົາປະໂຫຍກນັ້ນຂອງພວກເຂົາກໍຄື: “ໃນເຮືອນຂອງຂ້ານ້ອຍ, ຂ້ານ້ອຍເປັນຫົວໜ້າ. ຂ້ານ້ອຍຕັດສິນໃຈທຸກຢ່າງ. ໃນທຸກເລື່ອງ, ຂ້ານ້ອຍຜູ້ດຽວມີອຳນາດຕັດສິນໃຈເປັນຜູ້ສຸດທ້າຍ. ນັ້ນຄືສິ່ງທີ່ຂ້ານ້ອຍເຄີຍເຮັດ ແລະ ບໍ່ມີທາງທີ່ຈະປ່ຽນມັນໄດ້”. ພວກເຂົາໄຮ້ເຫດຜົນ ແລະ ບໍ່ສາມາດໄຖ່ຄືນໄດ້ແທ້ໆ! ພວກເຂົາເຜີຍແຜ່ການປະຕິບັດໃນທາງລົບເຫຼົ່ານີ້ຄືກັບວ່າພວກມັນເປັນສິ່ງທີ່ດີ, ໃນຂະນະດຽວກັນກັບຄິດເປັນຢ່າງສູງຫຼາຍກ່ຽວກັບພວກເຂົາເອງ. ພວກເຂົາຊ່າງໄຮ້ຢາງອາຍຫຼາຍ! ຄົນເຫຼົ່ານີ້ບໍ່ຍອມຮັບຄວາມຈິງເລີຍ ແລະ ພວກເຂົາແມ່ນບໍ່ສາມາດແກ້ໄຂໄດ້, ສະນັ້ນເຈົ້າສາມາດແນ່ໃຈໄດ້ເລີຍວ່າພວກເຂົາບໍ່ຮັກ ຫຼື ສະແຫວງຫາຄວາມຈິງ. ໃນຫົວໃຈຂອງພວກເຂົາ, ພວກເຂົາເບື່ອໜ່າຍ ແລະ ເປັນປໍລະປັກຕໍ່ຄວາມຈິງ. ລາຄາທີ່ພວກເຂົາຈ່າຍ ແລະ ຄວາມລຳບາກທີ່ພວກເຂົາຜ່ານຜ່າເພື່ອເຮັດເພື່ອຕອບສະໜອງຄວາມປາຖະໜາຂອງພວກເຂົາ ແລະ ເພື່ອຮັບເອົາສະຖານະແມ່ນລ້ວນແລ້ວແຕ່ສູນເປົ່າ. ພຣະເຈົ້າບໍ່ຮອງຮັບສິ່ງໃດເລີຍ, ພຣະອົງກຽດຊັງມັນ. ມັນເປັນການສະແດງເຖິງການທີ່ພວກເຂົາຄັດຄ້ານຄວາມຈິງ ແລະ ຕໍ່ຕ້ານພຣະເຈົ້າ. ຄົນໆໜຶ່ງສາມາດແນ່ໃຈໃນສິ່ງນີ້ໄດ້ຢ່າງສົມບູນ ແລະ ທຸກຄົນທີ່ເຂົ້າໃຈຄວາມຈິງກໍສາມາດແຍກແຍະມັນໄດ້.

ຍັງມີບາງຄົນທີ່ເຊື່ອໃນພຣະເຈົ້າເປັນເວລາຫຼາຍປີ, ແຕ່ບໍ່ມີຄວາມເປັນຈິງແຫ່ງຄວາມຈິງເລີຍ; ພວກເຂົາໄດ້ຮັບຟັງຄຳເທດສະໜາເປັນເວລາຫຼາຍປີ, ແຕ່ບໍ່ເຂົ້າໃຈຄວາມຈິງ. ເຖິງແມ່ນວ່າພວກເຂົາຈະມີຄວາມສາມາດທີ່ຕໍ່າ, ພວກເຂົາກໍມີ “ພອນສະຫວັນ” ທີ່ຫາຄູ່ແຂ່ງກັບພວກເຂົາບໍ່ໄດ້: ການເວົ້າຕົວະ ແລະ ການປົກປິດພວກມັນ ແລະ ການຫຼອກລວງ ແລະ ການລໍ້ລວງຄົນອື່ນດ້ວຍຄຳເວົ້າຫຼູຫຼາ. ຖ້າພວກເຂົາເວົ້າສິບສອງປະໂຫຍກ, ຈະມີສິ່ງເຈືອປົນສິບສອງຢ່າງພາຍໃນປະໂຫຍກເຫຼົ່ານັ້ນ, ເຊິ່ງແຕ່ລະປະໂຫຍກກໍມີມົນທິນໃນຂອບເຂດໃດໜຶ່ງ. ຖ້າຈະເວົ້າໃຫ້ຖືກຕ້ອງ, ບໍ່ມີຫຍັງທີ່ພວກເຂົາເວົ້າທີ່ເປັນຄວາມຈິງ. ແຕ່ເພາະພວກເຂົາມີຄວາມສາມາດທີ່ຕໍ່າ ແລະ ປາກົດວ່າຂ້ອນຂ້າງປະພຶດດີ, ພວກເຂົາຄິດວ່າ “ຂ້ານ້ອຍເປັນຄົນຂີ້ຢ້ານ ແລະ ບໍ່ມີເລ່ຫຼ່ຽມໂດຍທຳມະຊາດ ແລະ ຄວາມສາມາດຂອງຂ້ານ້ອຍກໍຕໍ່າ. ຂ້ານ້ອຍຖືກຂົ່ມເຫັງບໍ່ວ່າຂ້ານ້ອຍຈະໄປໃສກໍຕາມ ແລະ ເມື່ອຜູ້ຄົນລັງແກຂ້ານ້ອຍ, ຂ້ານ້ອຍພຽງແຕ່ຕ້ອງອົດກັ້ນກັບມັນ ແລະ ທົນທຸກ. ຂ້ານ້ອຍບໍ່ກ້າຕອບກັບ ຫຼື ຕໍ່ສູ້ກັບພວກເຂົາ. ສິ່ງດຽວທີ່ຂ້ານ້ອຍສາມາດເຮັດໄດ້ກໍຄືລີ້, ຍອມ ແລະ ຮັບເອົາມັນ. ຂ້ານ້ອຍເປັນ ‘ຄົນທີ່ຊື່ສັດແຕ່ບໍ່ມີຄວາມຮູ້’ ທີ່ພຣະທຳຂອງພຣະເຈົ້າເວົ້າເຖິງ, ຂ້ານ້ອຍເປັນໜຶ່ງໃນຄົນຂອງພຣະອົງ”. ຖ້າຄົນໃດໜຶ່ງຖາມພວກເຂົາວ່າ “ແລ້ວເປັນຫຍັງເຈົ້າຈຶ່ງເວົ້າຕົວະ?” ພວກເຂົາຈະເວົ້າວ່າ “ຂ້ອຍເວົ້າຕົວະໃນເມື່ອໃດ? ຂ້ອຍຫຼອກລວງຜູ້ໃດ? ຂ້ອຍບໍ່ໄດ້ເວົ້າຕົວະ! ໃນເມື່ອຂ້ອຍເປັນຄົນທີ່ບໍ່ມີເລ່ຫຼ່ຽມ, ຂ້ອຍຈະສາມາເວົ້າຕົວະໄດ້ແນວໃດ? ຄວາມຄິດຂອງຂ້ອຍຕອບໂຕ້ສິ່ງຕ່າງໆໄດ້ຊ້າ ແລະ ຂ້ອຍບໍ່ໄດ້ມີການສຶກສາທີ່ດີຫຼາຍ, ຂ້ອຍບໍ່ຮູ້ວິທີການເວົ້າຕົວະ! ຄົນທີ່ຫຼອກລວງເຫຼົ່ານັ້ນທີ່ມີຢູ່ທົ່ວ, ພວກເຂົາສາມາດສ້າງແນວຄວາມຄິດຊົ່ວຮ້າຍ ແລະ ແຜນອຸບາຍສອງສາມຢ່າງໃນພິບຕາດຽວ. ຂ້ອຍບໍ່ໄດ້ເຈົ້າເລ່ເຊັ່ນນັ້ນ ແລະ ຂ້ອຍຖືກຂົ່ມເຫັງຢູ່ສະເໝີ. ສະນັ້ນຂ້ອຍເປັນຄົນຊື່ສັດທີ່ພຣະເຈົ້າເວົ້າເຖິງ ແລະ ບໍ່ມີພື້ນຖານໃຫ້ພວກເຈົ້າທຸກຄົນທີ່ຈະເອີ້ນຂ້ອຍວ່າເປັນຄົນເວົ້າຕົວະ ຫຼື ຄົນຫຼອກລວງ. ບໍ່ມີຫຍັງແທ້ໆ, ພວກເຈົ້າພຽງແຕ່ພະຍາຍາມໃສ່ຮ້າຍຂ້ອຍ. ຂ້ອຍຮູ້ວ່າພວກເຈົ້າທຸກຄົນດູຖູກຂ້ອຍ: ເຈົ້າຄິດວ່າຂ້ອຍໂງ່ ແລະ ຄວາມສາມາດຂອງຂ້ອຍມີຕໍ່າ, ສະນັ້ນພວກເຈົ້າທຸກຄົນຈຶ່ງຕ້ອງການຂົ່ມເຫັງຂ້ອຍ. ພຣະເຈົ້າເປັນຜູ້ດຽວທີ່ບໍ່ຂົ່ມເຫັງຂ້ອຍ, ພຣະອົງປະຕິບັດກັບຂ້ອຍດ້ວຍຄວາມກະລຸນາ”. ຄົນປະເພດນີ້ຈະບໍ່ຍອມຮັບວ່າເວົ້າຕົວະເລີຍ ແລະ ພວກເຂົາມີຄວາມໜ້າດ້ານທີ່ຈະເວົ້າວ່າພວກເຂົາເປັນຄົນຊື່ສັດທີ່ພຣະເຈົ້າເວົ້າເຖິງ ແລະ ດ້ວຍປະໂຫຍກນັ້ນ, ພວກເຂົາກໍຍົກຕົນເອງຂຶ້ນເທິງບັນລັງໂດຍກົງ. ພວກເຂົາເຊື່ອວ່າພວກເຂົາເປັນຄົນທີ່ຊື່ສັດແຕ່ບໍ່ມີຄວາມຮູ້ໂດຍທຳມະຊາດ ແລະ ເປັນທີ່ຮັກຂອງພຣະເຈົ້າ. ພວກເຂົາຄິດວ່າພວກເຂົາບໍ່ຈຳເປັນຕ້ອງສະແຫວງຫາຄວາມຈິງ ຫຼື ໄຕ່ຕອງກ່ຽວກັບຕົນເອງ. ພວກເຂົາຄິດວ່ານັບຕັ້ງແຕ່ຊ່ວງເວລາທີ່ພວກເຂົາເກີດມາ, ບໍ່ສາມາດພົບເຫັນຄຳເວົ້າຕົວະໃນປາກຂອງພວກເຂົາ. ພວກເຂົາບໍ່ຍອມຮັບການເວົ້າຕົວະ, ບໍ່ວ່າຄົນໃດໜຶ່ງຈະເວົ້າຫຍັງກໍຕາມ ແລະ ໃນທາງກົງກັນຂ້າມ ພວກເຂົາສະແດງຂໍ້ອ້າງເດີມໆເພື່ອໂຕ້ຖຽງ ແລະ ປົກປ້ອງຕົນເອງ. ພວກເຂົາໄດ້ໄຕ່ຕອງກ່ຽວກັບຕົນເອງບໍ? ພວກເຂົາໄດ້ໄຕ່ຕອງໃນແງ່ໜຶ່ງ. ແມ່ນຫຍັງເກີດຂຶ້ນກັບພວກເຂົາໃນ “ການໄຕ່ຕອງກ່ຽວກັບຕົນເອງ”? “ຂ້ອຍເປັນຄົນທີ່ຊື່ສັດແຕ່ບໍ່ມີຄວາມຮູ້ທີ່ພຣະເຈົ້າເວົ້າເຖິງ. ຂ້ອຍອາດຈະບໍ່ມີຄວາມຮູ້ໜ້ອຍໜຶ່ງ, ແຕ່ຂ້ອຍເປັນຄົນທີ່ຊື່ສັດ”. ພວກເຂົາບໍ່ໄດ້ພາກພູມໃຈກັບຕົນເອງບໍ? ພວກເຂົາບໍ່ຊັດເຈນວ່າພວກເຂົາເປັນອັນໃດ, ຄົນບໍ່ມີຄວາມຮູ້ ຫຼື ຄົນຊື່ສັດ, ແຕ່ພວກເຂົາຖືວ່າຕົນເອງເປັນຄົນຊື່ສັດ. ພວກເຂົາມີຄວາມສຳນຶກກ່ຽວກັບຕົນເອງບໍ? ຖ້າຄົນໃດໜຶ່ງເປັນຄົນໂງ່ຈ້າທີ່ຖືກຂົ່ມເຫັງ ແລະ ໃຊ້ຊີວິດຢ່າງຂີ້ຢ້ານ, ນັ້ນໝາຍຄວາມວ່າພວກເຂົາເປັນຄົນດີແທ້ໆບໍ? ແລ້ວຖ້າຄົນອື່ນເຫັນວ່າຄົນໃດໜຶ່ງເປັນຄົນດີ, ນັ້ນໝາຍຄວາມວ່າພວກເຂົາບໍ່ຈຳເປັນຕ້ອງສະແຫວງຫາຄວາມຈິງບໍ? ຄົນເຊັ່ນນັ້ນພຽງແຕ່ມີຄວາມຈິງໂດຍທຳມະຊາດໃນລັກສະນະໃດໜຶ່ງບໍ? ບາງຄົນເວົ້າວ່າ “ຂ້ອຍເປັນຄົນທີ່ຂ້ອນຂ້າງບໍ່ມີເລ່ຫຼ່ຽມ, ຂ້ອຍພະຍາຍາມເວົ້າຄວາມຈິງຢູ່ສະເໝີ, ຂ້ອຍພຽງແຕ່ບໍ່ມີຄວາມຮູ້ໜ້ອຍໜຶ່ງ. ຂ້ອຍບໍ່ຈຳເປັນຕ້ອງສະແຫວງຫາຄວາມຈິງ, ຂ້ອຍເປັນຄົນດີ ແລະ ຊື່ສັດແລ້ວ”. ໃນການເວົ້າເຊັ່ນນີ້, ພວກເຂົາບໍ່ໄດ້ໝາຍຄວາມວ່າພວກເຂົາມີຄວາມຈິງ ແລະ ບໍ່ມີອຸປະນິໄສທີ່ເສື່ອມຊາມບໍ? ມະນຸດຊາດທຸກຄົນຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ທຸກຄົນມີອຸປະນິໄສທີ່ເສື່ອມຊາມ ແລະ ເມື່ອຄົນໆໜຶ່ງມີອຸປະນິໄສທີ່ເສື່ອມຊາມ, ພວກເຂົາສາມາດເວົ້າຕົວະ, ສໍ້ໂກງ ແລະ ຫຼອກລວງເມື່ອໃດກໍຕາມທີ່ພວກເຂົາພໍໃຈ. ພວກເຂົາອາດຈະເຖິງກັບໂອ້ອວດຄວາມສຳເລັດນ້ອຍໆຈໍານວນໜຶ່ງ ຫຼື ການປະກອບສ່ວນຂອງພວກເຂົາ, ສະແດງອຸປະນິໄສທີ່ອວດດີອອກມາ. ໃນຂະນະດຽວກັນ, ພວກເຂົາກໍເຕັມໄປດ້ວຍແນວຄິດກ່ຽວກັບພຣະເຈົ້າ ແລະ ຂໍ້ຮຽກຮ້ອງທີ່ເກີນຕົວກ່ຽວກັບພຣະອົງ ແລະ ພະຍາຍາມໃຊ້ເຫດຜົນກັບພຣະອົງ. ສິ່ງເຫຼົ່ານີ້ບໍ່ແມ່ນບັນຫາບໍ? ນີ້ບໍ່ແມ່ນອຸປະນິໄສທີ່ເສື່ອມຊາມບໍ? ສິ່ງນີ້ບໍ່ຈຳເປັນຕ້ອງມີການກວດສອບບໍ? ແມ່ນແລ້ວ. ແຕ່ຄົນເຫຼົ່ານີ້ໄດ້ກໍານົດຕົນເອງວ່າເປັນຄົນຊື່ສັດທີ່ບໍ່ເຄີຍເວົ້າຕົວະ ຫຼື ຫຼອກລວງຄົນອື່ນຈັກເທື່ອ; ພວກເຂົາປະກາດວ່າພວກເຂົາບໍ່ມີອຸປະນິໄສທີ່ຫຼອກລວງ, ສະນັ້ນພວກເຂົາຈຶ່ງບໍ່ຈຳເປັນຕ້ອງສະແຫວງຫາຄວາມຈິງ. ສະນັ້ນ, ບໍ່ມີຄົນໃດທີ່ປະພຶດໃນລັກສະນະນີ້ທີ່ກຳລັງສະແຫວງຫາຄວາມຈິງ ແລະ ບໍ່ມີຜູ້ໃດໃນບັນດາພວກເຂົາທີ່ໄດ້ເຂົ້າສູ່ຄວາມເປັນຈິງແຫ່ງຄວາມຈິງ. ເມື່ອພວກເຂົາອະທິຖານຫາພຣະເຈົ້າ, ພວກເຂົາມັກຮ້ອງໄຫ້ຢ່າງຂົມຂື່ນກ່ຽວກັບຄວາມໂງ່ຈ້າຂອງພວກເຂົາ, ກ່ຽວກັບການທີ່ພວກເຂົາຖືກຂົ່ມເຫັງຢູ່ສະເໝີ, ກ່ຽວກັບຄວາມສາມາດທີ່ຕໍ່າເປັນພິເສດຂອງພວກເຂົາ: “ພຣະເຈົ້າ, ມີພຽງແຕ່ພຣະອົງທີ່ຮັກຂ້ານ້ອຍ; ມີພຽງແຕ່ພຣະອົງທີ່ສົງສານຂ້ານ້ອຍ ແລະ ປະຕິບັດກັບຂ້ານ້ອຍດ້ວຍຄວາມກະລຸນາ. ທຸກຄົນຂົ່ມເຫັງຂ້ານ້ອຍ ແລະ ເວົ້າວ່າຂ້ານ້ອຍເປັນຄົນເວົ້າຕົວະ, ແຕ່ຂ້ານ້ອຍບໍ່ແມ່ນ!” ຫຼັງຈາກນັ້ນພວກເຂົາກໍເຊັດນໍ້າຕາຂອງພວກເຂົາ ແລະ ລຸກຢືນຂຶ້ນ ແລະ ເມື່ອພວກເຂົາເຫັນຄົນອື່ນ, ພວກເຂົາກໍຄິດວ່າ “ບໍ່ມີຜູ້ໃດໃນບັນດາພວກເຈົ້າທີ່ເປັນທີ່ຮັກຂອງພຣະເຈົ້າ. ມີພຽງແຕ່ຂ້ອຍ”. ຄົນເຫຼົ່ານີ້ຄິດຫາຕົນເອງເປັນຢ່າງສູງ ແລະ ບໍ່ຍອມຮັບວ່າພວກເຂົາສະແດງຫຼາກຫຼາຍພຶດຕິກຳ ແລະ ການສະແດງອອກເຖິງອຸປະນິໄສທີ່ເສື່ອມຊາມທີ່ພຣະເຈົ້າເວົ້າເຖິງ. ແມ່ນແຕ່ໃນຕອນທີ່ບັນຫາສະເພາະໄດ້ເກີດຂຶ້ນກັບພວກເຂົາ ແລະ ສ້າງສະພາວະ ຫຼື ການສະແດງອອກທີ່ເສື່ອມຊາມພາຍໃນພວກເຂົາ, ພວກເຂົາພຽງແຕ່ຍອມຮັບມັນດ້ວຍວາຈາຫຼັງຈາກທີ່ຄິດຊົ່ວໄລຍະໜຶ່ງ ແລະ ຫຼັງຈາກນັ້ນພວກເຂົາກໍຈົບກັບເລື່ອງນັ້ນ. ພວກເຂົາບໍ່ສະແຫວງຫາຄວາມຈິງເລີຍ ແລະ ພວກເຂົາບໍ່ຍອມຮັບຂໍ້ແທ້ຈິງທີ່ວ່າພວກເຂົາມີຄວາມເສື່ອມຊາມ ແລະ ເປັນມະນຸດທີ່ເສື່ອມຊາມ. ແຮງໄກທີ່ພວກເຂົາຈະຍອມຮັບວ່າໄດ້ສະແດງອຸປະນິໄສທີ່ເສື່ອມຊາມໃນສະຖານະການທີ່ສະເພາະໃດໜຶ່ງຢ່າງແນ່ນອນ. ບໍ່ວ່າພວກເຂົາຈະກໍ່ບັນຫາຫຼາຍສໍ່າໃດກໍຕາມ ແລະ ບໍ່ວ່າພວກເຂົາຈະສະແດງອຸປະນິໄສທີ່ເສື່ອມຊາມອອກຫຼາຍສໍ່າໃດກໍຕາມ, ພວກເຂົາລົງທ້າຍດ້ວຍການເວົ້າສິ່ງແບບດຽວກັນຢູ່ສະເໝີ: “ຂ້ອຍເປັນຄົນຊື່ສັດແຕ່ບໍ່ມີຄວາມຮູ້ທີ່ພຣະເຈົ້າເວົ້າເຖິງ. ຂ້ອຍເປັນເປົ້າໝາຍຂອງຄວາມສົງສານຂອງພຣະອົງ ແລະ ພຣະອົງຈະໃຫ້ພອນຂ້ອຍຢ່າງຫຼວງຫຼາຍ”. ແລ້ວດ້ວຍເຫດນັ້ນ, ດ້ວຍຄຳເວົ້າເຫຼົ່ານີ້ ພວກເຂົາຮູ້ສຶກວ່າພວກເຂົາບໍ່ຕ້ອງສະແຫວງຫາຄວາມຈິງ; ຄຳເວົ້າເຫຼົ່ານີ້ເປັນຂໍ້ອ້າງທີ່ຄົນດັ່ງກ່າວມີໃຫ້ເພື່ອທີ່ຈະບໍ່ສະແຫວງຫາຄວາມຈິງ. ຄົນເຊັ່ນນັ້ນບໍ່ແມ່ນຄົນທີ່ໄຮ້ສາລະບໍ? (ແມ່ນແລ້ວ.) ພວກເຂົາໄຮ້ສາລະ ແລະ ບໍ່ມີຄວາມຮູ້. ພວກເຂົາໄຮ້ສາລະສໍ່າໃດ? ຫຼາຍຈົນພວກເຂົາຍຶດຖືເອົາໜຶ່ງວະລິໃນພຣະທຳຂອງພຣະເຈົ້າທີ່ເປັນປະໂຫຍດໃຫ້ແກ່ພວກເຂົາ ແລະ ໃຊ້ມັນໃຫ້ເປັນເຄື່ອງໝາຍເພື່ອບີບບັງຄັບພຣະເຈົ້າ ແລະ ເຮັດໃຫ້ຕົນເອງພົ້ນຜິດຈາກການບໍ່ສະແຫວງຫາຄວາມຈິງ, ໃນຂະນະທີ່ປະຕິບັດຕໍ່ພຣະທຳຂອງພຣະເຈົ້າທີ່ເປີດໂປງ ແລະ ພິພາກສາມະນຸດວ່າບໍ່ມີຫຍັງກ່ຽວກັບພວກເຂົາ. ພວກເຂົາຮູ້ສຶກວ່າພວກເຂົາບໍ່ຈຳເປັນຕ້ອງຮັບຟັງພວກມັນ ເພາະພວກເຂົາເປັນຄົນຊື່ສັດແລ້ວ. ຖ້າຈະເວົ້າໃຫ້ຖືກຕ້ອງ, ຄົນເຊັ່ນນັ້ນເປັນຄົນໜ້າເວດທະນາທີ່ເປັນຕາສົມເພດ. ພວກເຂົາມີຄວາມສາມາດທີ່ຕໍ່າ, ບໍ່ມີຄວາມສຳນຶກ ແລະ ມີຢາງອາຍໜ້ອຍຫຼາຍ, ແຕ່ພວກເຂົາຍັງປາຖະໜາທີ່ຈະຮັບເອົາພອນ. ແລ້ວເຖິງແມ່ນວ່າພວກເຂົາຈະມີຄວາມສາມາດທີ່ຕໍ່າ ແລະ ບໍ່ມີຄວາມສຳນຶກ ຫຼື ຢາງອາຍ, ພວກເຂົາກໍພູມໃຈຫຼາຍ ແລະ ພວກເຂົາດູຖູກຄົນທຳມະດາ. ພວກເຂົາບໍ່ມີຄວາມເຄົາລົບຕໍ່ຄົນທີ່ມີຄວາມສາມາດດີທີ່ສາມາດສະແຫວງຫາຄວາມຈິງ ແລະ ຄົນທີ່ສາມາດໂອ້ລົມກ່ຽວກັບຄວາມເປັນຈິງແຫ່ງຄວາມຈິງ. ພວກເຂົາຄິດວ່າ “ແລ້ວຈຸດແຂງເຫຼົ່ານີ້ຂອງພວກເຈົ້າມີຫຍັງດີ? ດ້ວຍທຸກຢ່າງທີ່ເຈົ້າສະແຫວງຫາຄວາມຈິງ ແລະ ຮູ້ຈັກຕົນເອງ, ຂ້ອຍບໍ່ຈຳເປັນຕ້ອງເຮັດສິ່ງນັ້ນ. ຂ້ອຍເປັນຄົນຊື່ສັດ; ຂ້ອຍອາດຈະອວດດີໜ້ອຍໜຶ່ງ ແຕ່ນັ້ນບໍ່ແມ່ນບັນຫາແທ້ໆ. ແລ້ວອຸປະນິໄສທີ່ເສື່ອມຊາມທີ່ຂ້ອຍສະແດງອອກມາກໍບໍ່ມີຫຍັງໃຫ້ຕ້ອງກັງວົນເຊັ່ນກັນ. ຕາບໃດທີ່ຂ້ອຍປະກອບຕົນເອງດ້ວຍພຶດຕິກຳທີ່ດີບາງຢ່າງ, ຂ້ອຍຈະບໍ່ເປັນຫຍັງ”. ພວກເຂົາຮຽກຮ້ອງຫຍັງຈາກພວກເຂົາເອງ? “ບໍ່ວ່າຢ່າງໃດກໍຕາມ, ພຣະເຈົ້າຮູ້ວ່າຫົວໃຈຂອງຂ້ອຍ ແລະ ຄວາມເຊື່ອຂອງຂ້ານ້ອຍໃນພຣະອົງແມ່ນເປັນຈິງ. ນັ້ນພຽງພໍແລ້ວ. ການເວົ້າໝົດມື້ໝົດຄືນກ່ຽວກັບຄຳພະຍານຈາກປະສົບການ ແລະ ຄວາມຮູ້ກ່ຽວກັບພຣະທຳຂອງພຣະເຈົ້າ. ການເວົ້າທັງໝົດນີ້ຈະມີປະໂຫຍດຫຍັງ? ເມື່ອໄດ້ພິຈາລະນາທຸກຢ່າງແລ້ວ, ການເຊື່ອໃນພຣະເຈົ້າຢ່າງຈິງໃຈກໍພຽງພໍ”. ນັ້ນບໍ່ແມ່ນສິ່ງທີ່ໂງ່ຈ້າເທົ່າທີ່ມັນສາມາດເປັນໄປໄດ້ບໍ? ຢ່າງທຳອິດ, ຄົນເຊັ່ນນັ້ນບໍ່ສົນໃຈໃນຄວາມຈິງເລີຍ; ຢ່າງທີສອງ, ມັນເໝາະສົມທີ່ຈະເວົ້າວ່າພວກເຂົາບໍ່ມີຄວາມສາມາດທີ່ຈະຢັ່ງເຖິງຄວາມຈິງໃນພຣະທຳຂອງພຣະເຈົ້າ. ແລ້ວພວກເຂົາຍັງຄິດຫາຕົນເອງຫຼາຍ ແລະ ດຳເນີນການຢ່າງສູງສົ່ງ ແລະ ຢ່າງມີອຳນາດຫຼາຍ. ພວກເຂົາຊອກຫາຂໍ້ອ້າງສຳລັບເຫດຜົນວ່າເປັນຫຍັງພວກເຂົາຈຶ່ງບໍ່ສະແຫວງຫາຄວາມຈິງ ຫຼື ວິທີການສະແຫວງຫາ ຫຼື ບາງສິ່ງທີ່ພວກເຂົາຮັບຮູ້ວ່າເປັນຈຸດແຂງເພື່ອແທນທີ່ການສະແຫວງຫາຄວາມຈິງ. ນີ້ບໍ່ແມ່ນສິ່ງທີ່ໂງ່ຈ້າບໍ? (ແມ່ນແລ້ວ.)

ບາງຄົນທີ່ບໍ່ສະແຫວງຫາຄວາມຈິງບໍ່ມີບັນຫາໃຫຍ່ໆໃນເລື່ອງຄວາມເປັນມະນຸດຂອງພວກເຂົາ. ພວກເຂົາຍຶດຕິດກັບກົດລະບຽບ ແລະ ປະພຶດຕົນເອງ. ແມ່ຍິງເຊັ່ນນັ້ນອ່ອນໂຍນ ແລະ ມີຄຸນນະທຳ, ມີສັກສີ ແລະ ເປັນຕານັບຖື ແລະ ເຮັດຫຼິ້ນໆ. ພວກເຂົາເປັນເດັກຍິງທີ່ດີຕໍ່ໜ້າພໍ່ແມ່ຂອງພວກເຂົາ, ພວກເຂົາເປັນເມຍ ແລະ ແມ່ທີ່ດີໃນຊີວິດຄອບຄົວຂອງພວກເຂົາ ແລະ ພວກເຂົາໃຊ້ເວລາຂອງພວກເຂົາໃນການດູແລເຮືອນຂອງພວກເຂົາຕາມໜ້າທີ່. ຜູ້ຊາຍເຊັ່ນນັ້ນບໍ່ມີເລ່ຫຼ່ຽມ ແລະ ເຮັດຕາມໜ້າທີ່ ແລະ ພວກເຂົາປະພຶດຕົນເອງ; ພວກເຂົາເປັນລູກຊາຍທີ່ກະຕັນຍູ, ພວກເຂົາບໍ່ດື່ມ ຫຼື ສູບຢາ ແລະ ພວກເຂົາບໍ່ລັກ ຫຼື ຂະໂມຍ, ພວກເຂົາບໍ່ຫຼິ້ນພະນັນ ຫຼື ຫຼິ້ນໂສເພນີ, ພວກເຂົາເປັນຜົວຕົ້ນແບບ ແລະ ຢູ່ນອກເຮືອນ ພວກເຂົາບໍ່ຄ່ອຍໂຕ້ຖຽງ ຫຼື ໂຕ້ແຍ່ງກັບຄົນອື່ນກ່ຽວກັບວ່າຜູ້ໃດຖືກ ຫຼື ຜິດ. ບາງຄົນຄິດວ່າມັນພຽງພໍທີ່ຈະບັນລຸສິ່ງເຫຼົ່ານີ້ໃນຖານະຜູ້ເຊື່ອໃນພຣະເຈົ້າ ແລະ ຄົນທີ່ເຮັດເຊັ່ນນັ້ນກໍເປັນມາດຕະຖານ, ເປັນຄົນດີທີ່ສາມາດຍອມຮັບໄດ້. ພວກເຂົາເຊື່ອວ່າຖ້າພວກເຂົາໃຈບຸນ ແລະ ໃຫ້ການຊ່ວຍເຫຼືອ, ຖ່ອມຕົວ ແລະ ໃຈເຢັນ ແລະ ອົດກັ້ນຫຼັງຈາກທີ່ມາເຊື່ອໃນພຣະເຈົ້າ ແລະ ຖ້າພວກເຂົາເຮັດວຽກງານຫຍັງກໍຕາມທີ່ຄຣິສຕະຈັກຈັດແຈງໃຫ້ພວກເຂົາຢ່າງດຸໝັ່ນ ແລະ ເຮັດໃຫ້ດີ, ໂດຍບໍ່ປະໝາດ ຫຼື ເຮັດພໍເປັນພິທີ, ພວກເຂົາກໍບັນລຸຄວາມເປັນຈິງແຫ່ງຄວາມຈິງ ແລະ ເຂົ້າໃກ້ການປະຕິບັດຕາມຂໍ້ຮຽກຮ້ອງຂອງພຣະເຈົ້າ. ພວກເຂົາຄິດວ່າຖ້າພວກເຂົາທຸ້ມເທ ແລະ ພະຍາຍາມອີກໜ້ອຍໜຶ່ງ, ຖ້າພວກເຂົາອ່ານພຣະທຳຂອງພຣະເຈົ້າຫຼາຍຂຶ້ນ, ຖ້າພວກເຂົາຈື່ວະລີໃນພຣະທຳນັ້ນຫຼາຍຂຶ້ນ ແລະ ເທດສະໜາພວກມັນຕໍ່ຄົນອື່ນອີກ, ພວກເຂົາກໍຈະສະແຫວງຫາຄວາມຈິງ. ແຕ່ພວກເຂົາບໍ່ຮັບຮູ້ການສະແດງອອກເຖິງຄວາມເສື່ອມຊາມຂອງພວກເຂົາ, ພວກເຂົາບໍ່ຮູ້ວ່າພວກເຂົາມີອຸປະນິໄສທີ່ເສື່ອມຊາມຫຍັງ ແລະ ແຮງໄກທີ່ພວກເຂົາຈະຮູ້ວ່າອຸປະນິໄສທີ່ເສື່ອມຊາມເກີດຂຶ້ນແນວໃດ ຫຼື ມັນຄວນເປັນທີ່ຮັບຮູ້ ແລະ ແກ້ໄຂແນວໃດ. ພວກເຂົາບໍ່ຮູ້ຫຍັງກ່ຽວກັບສິ່ງເຫຼົ່ານີ້. ມີຄົນເຊັ່ນນີ້ບໍ? (ມີ.) ພວກເຂົາຖືວ່າ “ຄວາມດີ” ໂດຍທຳມະຊາດຂອງພວກເຂົາເປັນມາດຕະຖານທີ່ຈະຕ້ອງບັນລຸໂດຍຄົນທີ່ສະແຫວງຫາຄວາມຈິງ. ຖ້າຄົນໃດໜຶ່ງຕ້ອງເອີ້ນພວກເຂົາວ່າເປັນຄົນອວດດີ, ຫຼອກລວງ ແລະ ຊົ່ວຮ້າຍ, ພວກເຂົາຈະບໍ່ໂຕ້ແຍ່ງມັນຢ່າງເປີດເຜີຍ ແລະ ພວກເຂົາຈະສະແດງທ່າທີ່ທີ່ຖ່ອມຕົວ, ໃຈເຢັນ ແລະ ຍອມຮັບ. ແຕ່ເລິກໆພາຍໃນ, ແທນທີ່ຈະຈິງຈັງກັບມັນ, ພວກເຂົາຈະຕໍ່ຕ້ານມັນ: “ຂ້ອຍອວດດີບໍ? ຖ້າຂ້ອຍອວດດີ, ເທິງແຜ່ນດິນໂລກກໍຈະບໍ່ມີຄົນດີແມ່ນແຕ່ຄົນດຽວ! ຖ້າຂ້ອຍຫຼອກລວງ, ໃນໂລກກໍຈະບໍ່ມີຜູ້ໃດທີ່ຊື່ສັດ! ຖ້າຂ້ອຍຊົ່ວຮ້າຍ, ໃນໂລກກໍຈະບໍ່ມີຜູ້ໃດທີ່ດີ! ມັນງ່າຍບໍທີ່ຈະຊອກຫາຄົນດີໆເຊັ່ນຂ້ອຍທຸກມື້ນີ້? ບໍ່, ມັນເປັນໄປບໍ່ໄດ້!” ມັນຈະໃຊ້ບໍ່ໄດ້ທີ່ຈະເອີ້ນພວກເຂົາວ່າຫຼອກລວງ ຫຼື ອວດດີ ຫຼື ເວົ້າວ່າພວກເຂົາບໍ່ຮັກຄວາມຈິງ ແລະ ມັນຈະໃຊ້ບໍ່ໄດ້ຢ່າງແນ່ນອນທີ່ຈະເອີ້ນພວກເຂົາວ່າຜູ້ບໍ່ເຊື່ອ. ພວກເຂົາຈະພຽງແຕ່ເອົາມືຂອງພວກເຂົາທຸບໂຕະ ແລະ ໂຕ້ຖຽງວ່າ: “ສະນັ້ນ, ເຈົ້າເວົ້າວ່າຂ້ອຍເປັນຜູ້ບໍ່ເຊື່ອບໍ? ຖ້າຂ້ອຍບໍ່ສາມາດຖືກຊ່ວຍໃຫ້ລອດພົ້ນໄດ້ ກໍຈະບໍ່ມີຜູ້ໃດໃນບັນດາພວກເຈົ້າທີ່ຈະສາມາດຖືກຊ່ວຍໃຫ້ລອດພົ້ນໄດ້!” ບາງຄົນອາດຈະເປີດໂປງພວກເຂົາໂດຍເວົ້າວ່າ “ເຈົ້າບໍ່ຍອມຮັບຄວາມຈິງ. ເມື່ອຜູ້ຄົນເຮັດໃຫ້ເຫັນບັນຫາຂອງເຈົ້າ, ເຈົ້າກໍເບິ່ງຄືກັບວ່າຖ່ອມຕົວ ແລະ ໃຈເຢັນ, ແຕ່ເລິກໆທາງໃນ ເຈົ້າກໍຕໍ່ຕ້ານແທ້ໆ. ສິ່ງທີ່ເຈົ້າເທດສະໜາເມື່ອເຈົ້າກຳລັງໂອ້ລົມກ່ຽວກັບຄວາມຈິງເປັນສິ່ງທີ່ຖືກຕ້ອງ, ແຕ່ຂໍ້ແທ້ຈິງທີ່ວ່າເຈົ້າບໍ່ຍອມຮັບພຣະທຳຂອງພຣະເຈົ້າແມ່ນແຕ່ຂໍ້ດຽວທີ່ເປີດໂປງ ແລະ ພິພາກສາແກ່ນແທ້ໃນອຸປະນິໄສທີ່ເສື່ອມຊາມຂອງມະນຸດແມ່ນຍັງຄົງມີຢູ່. ເຈົ້າຕໍ່ຕ້ານສິ່ງເຫຼົ່ານັ້ນ ແລະ ເຈົ້າບໍ່ມັກພວກມັນ. ເຈົ້າມີອຸປະນິໄສທີ່ຊົ່ວຮ້າຍ”. ຖ້າເຈົ້າເອີ້ນພວກເຂົາວ່າ “ຊົ່ວຮ້າຍ”, ພວກເຂົາກໍບໍ່ສາມາດຍອມຮັບມັນໄດ້ແທ້ໆ. “ຂ້ອຍຊົ່ວຮ້າຍບໍ? ຖ້າຂ້ອຍຊົ່ວຮ້າຍ, ຂ້ອຍກໍຄົງຢຽບຢໍາພວກເຈົ້າທຸກຄົນຢູ່ໃຕ້ຕີນຕັ້ງແຕ່ດົນມາແລ້ວ! ຖ້າຂ້ອຍຊົ່ວຮ້າຍ, ຂ້ອຍກໍຄົງທຳລາຍພວກເຈົ້າທຸກຄົນແລ້ວ!” ພວກເຂົາບໍ່ສາມາດຢັ່ງຮູ້ແມ່ນຫຍັງກໍຕາມທີ່ເຈົ້າເປີດໂປງກ່ຽວກັບພວກເຂົາ ແລະ ໂອ້ລົມກັບພວກເຂົາຢ່າງຖືກຕ້ອງ. ການຢັ່ງຮູ້ສິ່ງຕ່າງໆຢ່າງຖືກຕ້ອງໝາຍຄວາມວ່າແນວໃດ? ມັນໝາຍຄວາມວ່າບໍ່ວ່າຄົນໃດໜຶ່ງຈະເປີດເຜີຍບັນຫາຫຍັງກໍຕາມໃນຕົວເຈົ້າ, ເຈົ້າຍົກພວກມັນຂຶ້ນທຽບໃສ່ພຣະທຳຂອງພຣະເຈົ້າ ເພື່ອກວດເບິ່ງວ່າມີຂໍ້ຜິດພາດໃດໜຶ່ງໃນເຈດຕະນາ ແລະ ຄວາມຄິດຂອງເຈົ້າແທ້ໆ ຫຼື ບໍ່ ແລະ ມີບັນຫາຫຼາຍສໍ່າໃດທີ່ເປີດເຜີຍໃນຕົວເຈົ້າ, ເຈົ້າຮັບມືກັບພວກມັນທັງໝົດດ້ວຍທັດສະນທີ່ຍອມຮັບ ແລະ ການຍອມອ່ອນນ້ອມ. ນັ້ນຄືວິທີການທີ່ບຸກຄົນໜຶ່ງສາມາດຮັບຄວາມຮູ້ກ່ຽວກັບບັນຫາຂອງພວກເຂົາຢ່າງແທ້ຈິງ. ຄົນໆໜຶ່ງບໍ່ສາມາດຮັບເອົາຄວາມຮູ້ກ່ຽວກັບອຸປະນິໄສທີ່ເສື່ອມຊາມຂອງພວກເຂົາຕາມແນວຄິດ ແລະ ຈິນຕະນາການຂອງພວກເຂົາ, ສິ່ງນີ້ຕ້ອງດຳເນີນການບົນພື້ນຖານພຣະທຳຂອງພຣະເຈົ້າ. ສະນັ້ນ, ແມ່ນຫຍັງຄືເງື່ອນໄຂລ່ວງໜ້າສຳລັບການຮູ້ຈັກຕົນເອງ? ເຈົ້າຕ້ອງຮັບຮູ້ຂໍ້ແທ້ຈິງທີ່ວ່າຊາຕານໄດ້ຫຼອກລວງ ແລະ ເຮັດໃຫ້ມະນຸດຊາດເສື່ອມຊາມ ແລະ ທຸກຄົນມີອຸປະນິໄສທີ່ເສື່ອມຊາມ. ໂດຍການຍອມຮັບຂໍ້ແທ້ຈິງນີ້ເທົ່ານ້ັນ, ເຈົ້າຈຶ່ງສາມາດໄຕ່ຕອງກ່ຽວກັບຕົນເອງຕາມການເປີດເຜີຍໃນພຣະທຳຂອງພຣະເຈົ້າ ແລະ ໃນຂະບວນການໄຕ່ຕອງກ່ຽວກັບຕົນເອງນີ້ກໍເປີດເຜີຍບັນຫາຂອງເຈົ້າເທື່ອລະໜ້ອຍ. ໂດຍທີ່ເຈົ້າບໍ່ຮູ້ຕົວ, ບັນຫາຂອງເຈົ້າຈະປາກົດຂຶ້ນສູ່ພື້ນຜິວເທື່ອລະໜ້ອຍ ແລະ ຫຼັງຈາກນັ້ນເຈົ້າຈະເຂົ້າໃຈຢ່າງຊັດເຈນວ່າອຸປະນິໄສທີ່ເສື່ອມຊາມຂອງເຈົ້າແມ່ນຫຍັງ. ແລ້ວບົນພື້ນຖານນີ້, ເຈົ້າຈະສາມາດຮັບເອົາຄວາມຮູ້ກ່ຽວກັບວ່າເຈົ້າເປັນຄົນປະເພດໃດ ແລະ ແມ່ນຫຍັງຄືແກ່ນແທ້ຂອງເຈົ້າ. ແລ້ວເຈົ້າຈະບັນລຸການຍອມຮັບທຸກສິ່ງທີ່ພຣະເຈົ້າເວົ້າ ແລະ ສິ່ງທີ່ພຣະອົງເປີດເຜີຍ ແລະ ຫຼັງຈາກນັ້ນກໍໄປຊອກຫາເສັ້ນທາງແຫ່ງການປະຕິບັດໃນພຣະທຳຂອງພຣະເຈົ້າ ເຊິ່ງພຣະອົງໄດ້ວາງໄວ້ສຳລັບມະນຸດ ແລະ ປະຕິບັດ ແລະ ດຳລົງຊີວິດຕາມພຣະທຳຂອງພຣະອົງ. ນັ້ນຄືຄວາມໝາຍຂອງການສະແຫວງຫາຄວາມຈິງ. ແຕ່ນັ້ນແມ່ນວິທີການທີ່ຄົນປະເພດນີ້ຮັບເອົາພຣະທຳຂອງພຣະເຈົ້າບໍ? ບໍ່, ພວກເຂົາອາດຈະຢືນຢັນໂດຍຮັບຮູ້ວ່າພຣະທຳຂອງພຣະເຈົ້າຄືຄວາມຈິງ ແລະ ພຣະທຳຂອງພຣະອົງທີ່ເປີດໂປງມະນຸດຊາດທີ່ເສື່ອມຊາມແມ່ນລ້ວນແລ້ວແຕ່ເປັນຂໍ້ແທ້ຈິງ, ແຕ່ຖ້າເຈົ້າຂໍໃຫ້ພວກເຂົາຮູ້ຈັກອຸປະນິໄສທີ່ເສື່ອມຊາມຂອງພວກເຂົາເອງ, ພວກເຂົາຈະບໍ່ຍອມຮັບ ແລະ ຮັບຮູ້ມັນ. ພວກເຂົາເຊື່ອວ່າມັນບໍ່ມີຫຍັງກ່ຽວຂ້ອງກັບພວກເຂົາ. ນີ້ກໍເພາະພວກເຂົາຄິດວ່າຕົນເອງເປັນຄົນມີສັກສີ ແລະ ໜ້ານັບຖື, ເປັນຄົນທ່ຽງທຳ, ຄົນທີ່ມີກຽດ. ການເປັນຄົນທ່ຽງທຳໝາຍຄວາມວ່າພວກເຂົາມີຄວາມຈິງບໍ? ການເປັນຄົນທ່ຽງທຳເປັນພຽງການສະແດງອອກທີ່ດີຂອງຄວາມເປັນມະນຸດຂອງຄົນໆໜຶ່ງ; ມັນບໍ່ໄດ້ເປັນຕົວແທນໃຫ້ແກ່ຄວາມຈິງ. ສະນັ້ນ, ພຽງແຕ່ເພາະເຈົ້າມີຄຸນລັກສະນະໜຶ່ງຢ່າງຂອງຄວາມເປັນມະນຸດທີ່ເປັນປົກກະຕິ, ມັນບໍ່ໄດ້ໝາຍຄວາມວ່າເຈົ້າບໍ່ຈຳເປັນຕ້ອງສະແຫວງຫາຄວາມຈິງ ແລະ ມັນບໍ່ໄດ້ໝາຍຄວາມວ່າເຈົ້າໄດ້ຮັບຄວາມຈິງແລ້ວ ແລະ ແຮງໄກທີ່ມັນຈະໝາຍຄວາມວ່າເຈົ້າເປັນຄົນທີ່ພຣະເຈົ້າຮັກ. ມັນບໍ່ໄດ້ເປັນເຊັ່ນນັ້ນບໍ? (ແມ່ນແລ້ວ.) ຄົນເຫຼົ່ານີ້ທີ່ເອີ້ນວ່າ “ຄົນທີ່ມີກຽດ” ເຊື່ອວ່າພວກເຂົາບໍ່ມີອຸປະນິໄສທີ່ອວດດີ ແລະ ຫຼອກລວງ ຫຼື ອຸປະນິໄສທີ່ເບື່ອໜ່າຍຄວາມຈິງ ແລະ ພວກເຂົາບໍ່ມີອຸປະນິໄສທີ່ຊົ່ວຮ້າຍ ແລະ ຊົ່ວຊ້າຢ່າງແນ່ນອນ. ພວກເຂົາຄິດວ່າບໍ່ມີຫຍັງໃນອຸປະນິໄສທີ່ເສື່ອມຊາມເຫຼົ່ານີ້ທີ່ມີຢູ່ພາຍໃນພວກເຂົາ ເພາະພວກເຂົາເປັນຄົນທີ່ມີກຽດ, ພວກເຂົາທ່ຽງທຳ ແລະ ມີເມດຕາໂດຍທຳມະຊາດ, ພວກເຂົາຖືກຂົ່ມເຫັງໂດຍຄົນອື່ນຢູ່ສະເໝີ ແລະ ເຖິງແມ່ນວ່າພວກເຂົາຈະມີຄວາມສາມາດຕໍ່າ ແລະ ບໍ່ມີຄວາມຮູ້, ພວກເຂົາກໍຊື່ສັດ. “ຄວາມຊື່ສັດ” ນີ້ບໍ່ແມ່ນຄວາມຊື່ສັດທີ່ແທ້ຈິງ, ມັນເປັນການບໍ່ມີເລ່ຫຼ່ຽມ, ຄວາມຂີ້ຢ້ານ ແລະ ຄວາມບໍ່ຮູ້. ຄົນເຊັ່ນນັ້ນບໍ່ແມ່ນຄົນໂງ່ຈ້າຫຼາຍບໍ? ທຸກຄົນເຫັນວ່າພວກເຂົາເປັນຄົນດີ. ມຸມມອງນີ້ຖືກຕ້ອງບໍ? ຄົນທີ່ຜູ້ຄົນຮັບຮູ້ວ່າເປັນຄົນດີມີອຸປະນິໄສທີ່ເສື່ອມຊາມບໍ? ຄຳຕອບແມ່ນ “ແມ່ນແລ້ວ”, ນີ້ຄືສິ່ງທີ່ແນ່ນອນ. ຄົນທີ່ບໍ່ມີເລ່ຫຼ່ຽມບໍ່ເວົ້າຕົວະບໍ? ພວກເຂົາບໍ່ສໍ້ໂກງຄົນອື່ນ ຫຼື ປົກປິດຕົນເອງບໍ? ພວກເຂົາບໍ່ເຫັນແກ່ຕົວບໍ? ພວກເຂົາບໍ່ໂລບມາກບໍ? ພວກເຂົາບໍ່ປາຖະໜາຕຳແໜ່ງທີ່ສູງສົ່ງບໍ? ພວກເຂົາປາສະຈາກຄວາມປາຖະໜາທີ່ເກີນຕົວທັງໝົດບໍ? ບໍ່ແມ່ນຢ່າງແນ່ນອນ. ເຫດຜົນດຽວທີ່ພວກເຂົາບໍ່ເຮັດຊົ່ວກໍຄືພວກເຂົາຂາດໂອກາດທີ່ເໝາະສົມ. ແລ້ວພວກເຂົາທະນົງຕົວໃນສິ່ງນີ້, ພວກເຂົາແຕ່ງຕັ້ງຕົນເອງວ່າເປັນຄົນທີ່ມີກຽດ ແລະ ເຊື່ອວ່າພວກເຂົາບໍ່ມີອຸປະນິໄສທີ່ເສື່ອມຊາມ. ສະນັ້ນຖ້າຄົນໃດໜຶ່ງຕ້ອງຊີ້ໃຫ້ເຫັນເຖິງອຸປະນິໄສ, ການສະແດງອອກ ຫຼື ສະພາວະທີ່ເສື່ອມຊາມບາງປະເພດໃນພວກເຂົາ, ພວກເຂົາຈະໂຕ້ແຍ່ງມັນໂດຍເວົ້າວ່າ “ຂ້ອຍບໍ່ມີ! ນັ້ນບໍ່ແມ່ນຕົວຕົນຂອງຂ້ອຍ ແລະ ນັ້ນບໍ່ແມ່ນວິທີການທີ່ຂ້ອຍກະທຳ ຫຼື ວິທີການທີ່ຂ້ອຍຄິດ. ພວກເຈົ້າໄດ້ເຂົ້າໃຈຂ້ອຍຜິດ. ພວກເຈົ້າທຸກຄົນເຫັນວ່າຂ້ອຍບໍ່ມີເລ່ຫຼ່ຽມ, ຂ້ອຍໂງ່, ຂ້ອຍຂີ້ຢ້ານ, ສະນັ້ນພວກເຈົ້າຈຶ່ງຂົ່ມເຫັງຂ້ອຍ”. ຄົນດັ່ງກ່າວແມ່ນສ້າງມາຈາກຫຍັງ, ຜູ້ໃດຈະຕອບໂຕ້ຄືນເຊັ່ນນີ້? ຖ້າຄົນໃດໜຶ່ງກ້າທີ່ຈະເຮັດໃຫ້ຄົນເຊັ່ນນີ້ຄຸ່ນເຄືອງ, ພວກເຂົາຈະຖືກຄົນເຫຼົ່ານັ້ນໄລ່ຕິດຕາມຕະຫຼອດໄປ. ພວກເຂົາຈະບໍ່ໄດ້ຍິນຈຸດຈົບຂອງມັນຈັກເທື່ອ; ພວກເຂົາຈະບໍ່ສາມາດໜີພົ້ນຈາກຄົນເຊັ່ນນັ້ນໄດ້ ເຖິງຈະພະຍາຍາມເຮັດເທົ່າທີ່ພວກເຂົາອາດເຮັດໄດ້. ຄົນທີ່ກັງວົນຈິດໃຈຢ່າງໄຮ້ເຫດຜົນ ແລະ ແຂງກະດ້າງເຫຼົ່ານີ້ຍັງຄິດວ່າພວກເຂົາຄືຜູ້ສະແຫວງຫາຄວາມຈິງ, ພວກເຂົາເປັນຄົນທີ່ບໍ່ມີເລ່ຫຼ່ຽມ ແລະ ບໍ່ມີຄວາມຮູ້ທີ່ບໍ່ມີອຸປະນິໄສທີ່ເສື່ອມຊາມ. ພວກເຂົາເຖິງກັບມັກເວົ້າຢູ່ເລື້ອຍໆວ່າ “ຂ້ອຍອາດຈະບໍ່ມີຄວາມຮູ້, ແຕ່ຂ້ອຍບໍ່ມີເລ່ຫຼ່ຽມ, ຂ້ອຍເປັນຄົນຊື່ສັດ ແລະ ພຣະເຈົ້າຮັກຂ້ອຍ!” ສຳລັບພວກເຂົາແລ້ວ, ສິ່ງເຫຼົ່ານີ້ຄືສິ່ງທີ່ຕ້ອງໃຊ້ປະໂຫຍດໄດ້ຢ່າງເຕັມທີ່. ນີ້ບໍ່ແມ່ນຄວາມໄຮ້ຢາງອາຍບໍ? ເຈົ້າເວົ້າວ່າພຣະເຈົ້າຮັກເຈົ້າ. ຖືກຕ້ອງບໍ? ເຈົ້າມີພື້ນຖານສຳລັບການເວົ້າເຊັ່ນນັ້ນບໍ? ເຈົ້າມີພາລະກິດຂອງພຣະວິນຍານບໍລິສຸດບໍ? ພຣະເຈົ້າເວົ້າບໍວ່າພຣະອົງຈະເຮັດໃຫ້ເຈົ້າສົມບູນ? ພຣະເຈົ້າວາງແຜນທີ່ຈະໃຊ້ປະໂຫຍດຈາກເຈົ້າບໍ? ຖ້າພຣະເຈົ້າບໍ່ໄດ້ເວົ້າສິ່ງເຫຼົ່ານີ້ກັບເຈົ້າ, ເຈົ້າກໍບໍ່ສາມາດເວົ້າໄດ້ວ່າພຣະອົງຮັກເຈົ້າ, ເຈົ້າພຽງແຕ່ສາມາດເວົ້າວ່າພຣະອົງສົງສານເຈົ້າ, ເຊິ່ງເປັນສິ່ງທີ່ຍິ່ງໃຫຍ່ແລ້ວ. ຖ້າເຈົ້າເວົ້າວ່າພຣະເຈົ້າຮັກເຈົ້າ, ນັ້ນເປັນພຽງຄວາມເຂົ້າໃຈສ່ວນຕົວຂອງເຈົ້າ; ມັນບໍ່ໄດ້ພິສູດວ່າພຣະເຈົ້າຮັກເຈົ້າຢ່າງແທ້ຈິງ. ພຣະເຈົ້າຈະຮັກຄົນທີ່ບໍ່ສະແຫວງຫາຄວາມຈິງບໍ? ພຣະເຈົ້າຈະຮັກຄົນທີ່ບໍ່ມີຄວາມຮູ້ ແລະ ຂີ້ຢ້ານບໍ? ພຣະເຈົ້າສົມເພດຄົນທີ່ບໍ່ມີຄວາມຮູ້ ແລະ ຄົນທີ່ຂີ້ຢ້ານ, ສໍ່ານັ້ນທີ່ແມ່ນຄວາມຈິງ. ພຣະເຈົ້າຮັກຄົນທີ່ຊື່ສັດຢ່າງແທ້ຈິງ, ຄົນທີ່ສະແຫວງຫາຄວາມຈິງ, ຄົນທີ່ສາມາດປະຕິບັດຄວາມຈິງ ແລະ ຍອມຕໍ່ພຣະອົງ, ຄົນທີ່ສາມາດຍົກຍ້ອງພຣະອົງ ແລະ ເປັນພະຍານໃຫ້ແກ່ພຣະອົງ, ຄົນທີ່ສາມາດຄຳນຶງເຖິງຄວາມປະສົງຂອງພຣະອົງ ແລະ ຮັກພຣະອົງຢ່າງຈິງໃຈ. ມີແຕ່ຄົນທີ່ສາມາດເສຍສະຫຼະຕົນເອງສຳລັບພຣະເຈົ້າຢ່າງແທ້ຈິງ ແລະ ປະຕິບັດໜ້າທີ່ຂອງພວກເຂົາຢ່າງຈົງຮັກພັກດີເທົ່ານັ້ນຈຶ່ງມີຄວາມຮັກຂອງພຣະເຈົ້າ; ມີພຽງແຕ່ຄົນທີ່ສາມາດຍອມຮັບຄວາມຈິງ, ພ້ອມທັງການຖືກລິຮານ ແລະ ການຖືກຈັດການເທົ່ານັ້ນຈຶ່ງມີຄວາມຮັກຂອງພຣະເຈົ້າ. ຄົນທີ່ບໍ່ຍອມຮັບຄວາມຈິງ, ຄົນທີ່ບໍ່ຍອມຮັບການຖືກລິຮານ ແລະ ການຖືກຈັດການແມ່ນຄົນທີ່ພຣະເຈົ້າລັງກຽດ ແລະ ປະຕິເສດ. ຖ້າເຈົ້າເບື່ອໜ່າຍຄວາມຈິງ ແລະ ຕໍ່ຕ້ານພຣະທຳທັງໝົດທີ່ພຣະເຈົ້າໄດ້ກ່າວ, ພຣະເຈົ້າກໍຈະເບື່ອໜ່າຍເຈົ້າ ແລະ ປະຕິເສດເຈົ້າ. ຖ້າເຈົ້າຄິດວ່າຕົນເອງເປັນຄົນດີຢູ່ສະເໝີ, ເປັນຄົນທີ່ໜ້າສົມເພດ, ທຳມະດາ ແລະ ບໍ່ມີເລ່ຫຼ່ຽມ, ແຕ່ບໍ່ສະແຫວງຫາຄວາມຈິງ, ພຣະເຈົ້າຈະຮັກເຈົ້າບໍ? ມັນເປັນໄປບໍ່ໄດ້; ບໍ່ມີພື້ນຖານສຳລັບສິ່ງນັ້ນໃນພຣະທຳຂອງພຣະອົງ. ພຣະເຈົ້າບໍ່ໄດ້ເບິ່ງວ່າເຈົ້າບໍ່ມີເລ່ຫຼ່ຽມ ຫຼື ບໍ່ ແລະ ພຣະອົງບໍ່ສົນໃຈວ່າເຈົ້າເກີດມາພ້ອມກັບຄວາມເປັນມະນຸດ ຫຼື ຄວາມສາມາດປະເພດໃດ, ພຣະອົງເບິ່ງທີ່ວ່າຫຼັງຈາກທີ່ໄດ້ຍິນພຣະທຳຂອງພຣະອົງ, ເຈົ້າຍອມຮັບພວກມັນ ຫຼື ບໍ່ສົນໃຈພວກມັນ, ເຈົ້າຍອມຕໍ່ພວກມັນ ຫຼື ຕໍ່ຕ້ານພວກມັນ. ພຣະອົງເບິ່ງວ່າພຣະທຳຂອງພຣະອົງມີຜົນສະທ້ອນໃນຕົວເຈົ້າ ແລະ ເກີດໝາກໃນຕົວເຈົ້າ ຫຼື ບໍ່, ເຈົ້າສາມາດເປັນພະຍານຢ່າງແທ້ຈິງໃຫ້ກັບພຣະທຳຫຼາຍຂໍ້ທີ່ພຣະອົງໄດ້ກ່າວ ຫຼື ບໍ່. ຖ້າສິ່ງທີ່ເຈົ້າປະສົບກັບລົງທ້າຍໃນຕອນຈົບວ່າ “ຂ້ອຍບໍ່ມີເລ່ຫຼ່ຽມ, ຂ້ອຍຂີ້ຢ້ານ, ຂ້ອຍຖືກຂົ່ມເຫັງໂດຍທຸກຄົນທີ່ຂ້ອຍພົບພໍ້. ທຸກຄົນດູຖູກຂ້ອຍ”, ພຣະເຈົ້າກໍຈະເວົ້າວ່ານີ້ບໍ່ແມ່ນຄຳພະຍານ. ຖ້າເຈົ້າເວົ້າເພີ່ມວ່າ “ຂ້ອຍເປັນຄົນທີ່ຊື່ສັດແຕ່ບໍ່ມີຄວາມຮູ້ທີ່ພຣະເຈົ້າເວົ້າເຖິງ”, ພຣະເຈົ້າຈະເວົ້າວ່າເຈົ້າເຕັມໄປດ້ວຍຄຳເວົ້າຕົວະ ແລະ ບໍ່ສາມາດພົບເຫັນຄຳເວົ້າຄວາມຈິງແມ່ນແຕ່ຄຳດຽວໃນປາກຂອງເຈົ້າ. ເມື່ອພຣະເຈົ້າມີຂໍ້ຮຽກຮ້ອງຈາກເຈົ້າ, ຖ້າເຈົ້າບໍ່ພຽງແຕ່ລົ້ມແຫຼວໃນການປະຕິບັດພວກມັນ ແຕ່ຍັງພະຍາຍາມໃຊ້ເຫດຜົນກັບພຣະເຈົ້າ ແລະ ຫາຂໍ້ອ້າງໃຫ້ຕົນເອງ ໂດຍເວົ້າວ່າ “ຂ້ານ້ອຍໄດ້ທົນທຸກ ແລະ ຈ່າຍລາຄາ ແລະ ຂ້ານ້ອຍຮັກພຣະເຈົ້າ”, ສິ່ງນັ້ນຈະໃຊ້ບໍ່ໄດ້. ເຈົ້າສະແຫວງຫາຄວາມຈິງບໍ? ຄຳພະຍານຈາກປະສົບການທີ່ແທ້ຈິງຂອງເຈົ້າຢູ່ໃສ? ຄວາມຮັກທີ່ເຈົ້າມີໃຫ້ພຣະເຈົ້າສະແດງອອກແນວໃດ? ບໍ່ມີຜູ້ໃດຈະເຊື່ອໝັ້ນໄດ້ ຖ້າເຈົ້າບໍ່ສາມາດໃຫ້ຫຼັກຖານໄດ້. ເຈົ້າເວົ້າວ່າ “ຂ້ານ້ອຍເປັນຄົນທີ່ມີກຽດ ແລະ ຂ້ານ້ອຍກະທໍາການດ້ວຍຄວາມເໝາະສົມ. ຂ້ານ້ອຍບໍ່ມີສ່ວນຮ່ວມໃນການເຮັດຜິດປະເວນີ ແລະ ຂ້ານ້ອຍປະຕິບັດຕາມກົດລະບຽບທັງໝົດໃນການກະທຳຂອງຂ້ານ້ອຍ. ຂ້ານ້ອຍເປັນຄົນທີ່ປະພຶດດີ. ຂ້ານ້ອຍບໍ່ໄດ້ໄປດື່ມ, ຄ້າປະເວນີ ແລະ ຫຼິ້ນພະນັນ. ຂ້ານ້ອຍບໍ່ໄດ້ສ້າງຄວາມລົບກວນ ຫຼື ການຂັດຂວາງໃນເຮືອນຂອງພຣະເຈົ້າ ຫຼື ສ້າງຄວາມແຕກແຍກ, ຂ້ານ້ອຍອົດກັ້ນກັບການທົນທຸກ ແລະ ເຮັດວຽກໜັກ. ສິ່ງເຫຼົ່ານີ້ບໍ່ແມ່ນສັນຍານວ່າຂ້ານ້ອຍສະແຫວງຫາຄວາມຈິງບໍ? ຂ້ານ້ອຍສະແຫວງຫາຄວາມຈິງແລ້ວ”. ແລ້ວພຣະເຈົ້າຈະເວົ້າວ່າ: ເຈົ້າໄດ້ແກ້ໄຂອຸປະນິໄສທີ່ເສື່ອມຊາມຂອງເຈົ້າບໍ? ຄຳພະຍານຂອງເຈົ້າກ່ຽວກັບການສະແຫວງຫາຄວາມຈິງຂອງເຈົ້າຢູ່ໃສ? ເຈົ້າສາມາດຮັບເອົາການຮອງຮັບ ແລະ ການຊົມເຊີຍຈາກຜູ້ຄົນທີ່ຖືກເລືອກຂອງພຣະເຈົ້າບໍ? ຖ້າເຈົ້າບໍ່ສາມາດໃຫ້ຄຳພະຍານຈາກປະສົບການໃດໆເລີຍ ແຕ່ເຈົ້າເວົ້າວ່າເຈົ້າເປັນຄົນຊື່ສັດທີ່ຮັກພຣະເຈົ້າ, ເຈົ້າກໍເປັນຄົນທີ່ຫຼອກລວງຄົນອື່ນດ້ວຍຄຳເວົ້າປອມໆ, ເຈົ້າເປັນຊາຕານທີ່ຊົ່ວຮ້າຍຢ່າງໄຮ້ເຫດຜົນ ແລະ ເຈົ້າສົມຄວນທີ່ຈະຖືກສາບແຊ່ງ. ສ່ິງດຽວທີ່ຍັງຫຼົງເຫຼືອກໍຄືເຈົ້າຈະຖືກສາບແຂ່ງ ແລະ ຖືກໂຍນຖິ້ມໂດຍພຣະເຈົ້າ.

ໃນລະຫວ່າງທີ່ປະຕິບັດໜ້າທີ່ຂອງພວກເຂົາ, ບາງຄົນມັກເຮັດຕາມອຳເພີໃຈ ແລະ ຢ່າງປະໝາດ. ພວກເຂົາເອົາແຕ່ໃຈທີ່ສຸດ: ເມື່ອພວກເຂົາມີຄວາມສຸກ, ພວກເຂົາກໍເຮັດໜ້າທີ່ຂອງພວກເຂົາໜ້ອຍໜຶ່ງ ແລະ ເມື່ອພວກເຂົາບໍ່ມີຄວາມສຸກ, ພວກເຂົາກໍໂກດເຄືອງ ແລະ ເວົ້າວ່າ “ມື້ນີ້, ຂ້ານ້ອຍອາລົມບໍ່ດີ. ຂ້ານ້ອຍຈະບໍ່ກິນຫຍັງ ແລະ ຂ້ານ້ອຍຈະບໍ່ປະຕິບັດໜ້າທີ່ຂອງຂ້ານ້ອຍ”. ຄົນອື່ນມັກເຈລະຈາກັບພວກເຂົາ ແລະ ເວົ້າວ່າ: “ມັນເປັນເຊັ່ນນັ້ນບໍ່ໄດ້. ທ່ານບໍ່ສາມາດເອົາແຕ່ໃຈເຊັ່ນນັ້ນໄດ້”. ແລ້ວຄົນເຫຼົ່ານັ້ນຈະເວົ້າແນວໃດຕໍ່ກັບເລື່ອງນັ້ນ? “ຂ້ານ້ອຍຮູ້ວ່າມັນເປັນເຊັ່ນນັ້ນບໍ່ໄດ້, ແຕ່ຂ້ານ້ອຍເຕີບໃຫຍ່ໃນຄອບຄົວທີ່ລໍ້າລວຍ ແລະ ມີອະພິສິດ. ພໍ່ແມ່ ແລະ ປ້າຂອງຂ້ານ້ອຍຕ່າງກໍຕາມໃຈຂ້ານ້ອຍ ແລະ ພໍ່ແມ່ຂອງຂ້ານ້ອຍກໍແຮງຕາມໃຈຫຼາຍຂຶ້ນ. ຂ້ານ້ອຍເປັນຫວານໃຈຂອງພວກເຂົາ, ເປັນແກ້ວຕາດວງໃຈຂອງພວກເຂົາ ແລະ ພວກເຂົາຍອມຕາມຂ້ານ້ອຍໃນທຸກສິ່ງ ແລະ ເອົາໃຈຂ້ານ້ອຍ. ການລ້ຽງດູເຊັ່ນນັ້ນເຮັດໃຫ້ຂ້ານ້ອຍມີອາລົມທີ່ເອົາແຕ່ໃຈ, ສະນັ້ນເມື່ອຂ້ານ້ອຍປະຕິບັດໜ້າທີ່ໃນເຮືອນຂອງພຣະເຈົ້າ, ຂ້ານ້ອຍຈະບໍ່ສົນທະນາສິ່ງຕ່າງໆກັບຄົນອື່ນ ຫຼື ສະແຫວງຫາຄວາມຈິງ ຫຼື ຍອມຕໍ່ພຣະເຈົ້າ. ນັ້ນເປັນຄວາມຜິດຂອງຂ້ານ້ອຍບໍ?” ຄວາມເຂົ້າໃຈຂອງພວກເຂົາຖືກຕ້ອງບໍ? ທ່າທີ່ຂອງພວກເຂົາເປັນທ່າທີ່ທີ່ສະແຫວງຫາຄວາມຈິງບໍ? (ບໍ່.) ເມື່ອໃດກໍຕາມທີ່ຄົນໃດໜຶ່ງຄວາມຜິດພາດເລັກໆນ້ອຍໆຂອງພວກເຂົາຂຶ້ນມາ, ເຊັ່ນ: ພວກເຂົາເອົາສ່ວນອາຫານທີ່ດີທີ່ສຸດໃນຄາບອາຫານ, ພວກເຂົາພຽງແຕ່ສົນໃຈຕົນເອງ ແລະ ບໍ່ໄດ້ຄຳນຶງເຖິງຄົນອື່ນ, ພວກເຂົາຈະເວົ້າວ່າ “ຂ້ານ້ອຍເປັນເຊັ່ນນີ້ຕັ້ງແຕ່ທີ່ຂ້ານ້ອຍເປັນເດັກນ້ອຍ. ຂ້ານ້ອຍລຶ້ງເຄີຍກັບມັນແລ້ວ. ຂ້ານ້ອຍບໍ່ເຄີຍຄິດກ່ຽວກັບຄົນອື່ນຈັກເທື່ອ. ຂ້ານ້ອຍໃຊ້ຊີວິດທີ່ມີອະພິສິດຢູ່ສະເໝີ, ໂດຍມີພໍ່ແມ່ທີ່ຮັກຫອມຂ້ານ້ອຍ ແລະ ພໍ່ເຖົ້າແມ່ເຖົ້າທີ່ສະແດງຄວາມຮັກຕໍ່ຂ້ານ້ອຍຫຼາຍ. ຂ້ານ້ອຍເປັນແກ້ວຕາດວງໃຈຂອງໝົດຄອບຄົວຂອງຂ້ານ້ອຍ”. ນີ້ຄືກອງນໍ້າລາຍ ແລະ ຄວາມເຊື່ອຜິດໆ. ນີ້ບໍ່ແມ່ນຄວາມໄຮ້ຢາງອາຍ ແລະ ຄວາມໜ້າດ້ານບໍ? ພໍ່ແມ່ຂອງເຈົ້າສະແດງຄວາມຮັກຕໍ່ເຈົ້າຫຼາຍ, ນັ້ນໝາຍຄວາມວ່າທຸກຄົນຕ້ອງເປັນເຊັ່ນກັນບໍ? ຍາດພີ່ນ້ອງຂອງເຈົ້າຮັກຫອມເຈົ້າ ແລະ ສະແດງຄວາມຮັກຕໍ່ເຈົ້າຫຼາຍ, ນັ້ນເຮັດໃຫ້ເຈົ້າມີເຫດຜົນທີ່ຈະດຳເນີນການຢ່າງປະໝາດ ແລະ ຕາມອຳເພີໃຈໃນເຮືອນຂອງພຣະເຈົ້າບໍ? ນັ້ນຄືເຫດຜົນທີ່ໃຊ້ໄດ້ບໍ? ນີ້ຄືທ່າທີ່ທີ່ຖືກຕ້ອງທີ່ມີຕໍ່ອຸປະນິໄສທີ່ເສື່ອມຊາມຂອງເຈົ້າບໍ? ມັນເປັນທ່າທີ່ຂອງການສະແຫວງຫາຄວາມຈິງບໍ? (ບໍ່.) ເມື່ອສິ່ງໃດໜຶ່ງເກີດຂຶ້ນກັບຄົນເຫຼົ່ານີ້, ເມື່ອພວກເຂົາມີບັນຫາໃດໜຶ່ງທີ່ກ່ຽວຂ້ອງກັບອຸປະນິໄສທີ່ເສື່ອມຊາມຂອງພວກເຂົາ ຫຼື ຊີວິດຂອງພວກເຂົາ, ພວກເຂົາກໍຊອກຫາຂໍ້ອ້າງທີ່ຍຸຕິທຳເພື່ອຕອບກັບມັນ, ເພື່ອອະທິບາຍມັນ, ເພື່ອຫາເຫດຜົນໃຫ້ກັບມັນ. ພວກເຂົາບໍ່ເຄີຍສະແຫວງຫາຄວາມຈິງ ຫຼື ອະທິຖານຫາພຣະເຈົ້າຈັກເທື່ອ ແລະ ພວກເຂົາບໍ່ມາຢູ່ຕໍ່ໜ້າພຣະເຈົ້າເພື່ອໄຕ່ຕອງກ່ຽວກັບຕົນເອງ. ຖ້າບໍ່ມີການໄຕ່ຕອງກ່ຽວກັບຕົນເອງ, ຄົນໆໜຶ່ງຈະສາມາດຮູ້ຈັກເຖິງບັນຫາຂອງພວກເຂົາ ແລະ ຄວາມເສື່ອມຊາມຂອງພວກເຂົາບໍ? (ບໍ່.) ແລ້ວພວກເຂົາຈະສາມາດກັບໃຈໂດຍບໍ່ຮູ້ຈັກຄວາມເສື່ອມຊາມຂອງພວກເຂົາບໍ? (ບໍ່.) ຖ້າຄົນໃດໜຶ່ງບໍ່ສາມາດກັບໃຈ, ແມ່ນຫຍັງຄືສະພາວະທີ່ພວກເຂົາຈະໃຊ້ຊີວິດຕະຫຼອດໄປ? ມັນຈະບໍ່ເປັນສະພາວະຂອງການໃຫ້ອະໄພຕົນເອງບໍ? ເປັນສະພາວະຂອງຄວາມຮູ້ສຶກທີ່ເຖິງແມ່ນວ່າພວກເຂົາໄດ້ສະແດງຄວາມເສື່ອມຊາມອອກມາ, ພວກເຂົາກໍບໍ່ໄດ້ເຮັດຊົ່ວຮ້າຍ ຫຼື ລະເມີດບົດບັນຍັດບໍລິຫານບໍ ນັ້ນກໍຄື ເຖິງແມ່ນວ່າການເຮັດເຊັ່ນນັ້ນບໍ່ສອດຄ່ອງກັບຫຼັກການຂອງຄວາມຈິງ, ສິ່ງນີ້ກໍບໍ່ໄດ້ຕັ້ງໃຈ ແລະ ມັນສາມາດໃຫ້ອະໄພໄດ້? (ແມ່ນ.) ດີ, ນັ້ນແມ່ນສະພາວະປະເພດທີ່ຄົນໃດໜຶ່ງສະແຫວງຫາຄວາມຈິງຄວນມີບໍ? (ບໍ່.) ຖ້າຄົນໃດໜຶ່ງບໍ່ເຄີຍກັບໃຈຢ່າງແທ້ຈິງ ແລະ ໃຊ້ຊີວິດໃນສະພາວະປະເພດນີ້ຢູ່ສະເໝີ, ພວກເຂົາຈະສາມາດປ່ຽນແປງຕົນເອງບໍ? ບໍ່, ພວກເຂົາຈະບໍ່ສາມາດເຮັດໄດ້. ແລ້ວຖ້າບຸກຄົນໜຶ່ງບໍ່ປ່ຽນແປງຕົນເອງ, ພວກເຂົາຈະບໍ່ສາມາດປະຖິ້ມຄວາມຊົ່ວຮ້າຍຂອງພວກເຂົາໄດ້ຢ່າງແທ້ຈິງ. ການທີ່ບໍ່ສາມາດປະຖິ້ມຄວາມຊົ່ວຮ້າຍຂອງຄົນໆໜຶ່ງໄດ້ຢ່າງແທ້ຈິງໝາຍຄວາມວ່າແນວໃດ? ມັນໝາຍຄວາມວ່າຄົນໆໜຶ່ງບໍ່ສາມາດປະຕິບັດຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງໄດ້ຢ່າງແທ້ຈິງ. ນັ້ນຄືຜົນໄດ້ຮັບທີ່ຊັດເຈນ. ຖ້າເຈົ້າບໍ່ສາມາດປະຖິ້ມຄວາມຊົ່ວຮ້າຍຂອງເຈົ້າ ຫຼື ປະຕິບັດຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ, ແລ້ວຖ້າເຈົ້າປາຖະໜາທີ່ຈະເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບເຈົ້າ, ຮັບເອົາພາລະກິດຂອງພຣະວິນຍານບໍລິສຸດ, ຮັບແສງສະຫວ່າງ ແລະ ແສງເຍືອງທາງຂອງພຣະເຈົ້າ ແລະ ໃຫ້ພຣະເຈົ້າອະໄພການເຮັດຜິດຂອງເຈົ້າ ແລະ ແກ້ໄຂຄວາມເສື່ອມຊາມຂອງເຈົ້າ, ນັ້ນຈະເປັນໄປໄດ້ບໍ? (ບໍ່.) ຖ້າສິ່ງນັ້ນເປັນໄປບໍ່ໄດ້, ແລ້ວຄວາມເຊື່ອຂອງເຈົ້າໃນພຣະເຈົ້າຈະສາມາດສົ່ງຜົນເກີດຄວາມລອດພົ້ນຂອງເຈົ້າບໍ? (ບໍ່.) ຖ້າຄົນໃດໜຶ່ງໃຊ້ຊີວິດໃນສະພາວະທີ່ໃຫ້ອະໄພ ແລະ ຊົມເຊີຍຕົນເອງ, ພວກເຂົາກໍຫ່າງໄກຈາກການສະແຫວງຫາຄວາມຈິງຫຼາຍໂຍດ. ສິ່ງຕ່າງໆທີ່ພວກເຂົາເຮັດໃຫ້ຕົນເອງຫຍຸ້ງ, ຫຼຽວເບິ່ງ, ຮັບຟັງ ແລະ ແລ່ນໄປແລ່ນມາອາດທີ່ຈະຂ້ອນຂ້າງກ່ຽວພັນກັບການເຊື່ອໃນພຣະເຈົ້າ, ແຕ່ພວກມັນບໍ່ມີຫຍັງກ່ຽວຂ້ອງກັບການສະແຫວງຫາຄວາມຈິງ ຫຼື ການປະຕິບັດມັນ. ຜົນໄດ້ຮັບນີ້ແມ່ນຊັດເຈນ. ແລ້ວຍ້ອນພວກມັນບໍ່ກ່ຽວຂ້ອງກັບການສະແຫວງຫາ ຫຼື ການປະຕິບັດຄວາມຈິງ, ບຸກຄົນນັ້ນກໍຄົງບໍ່ໄດ້ໄຕ່ຕອງກ່ຽວກັບຕົນເອງ ຫຼື ພວກເຂົາຈະບໍ່ມີຄວາມຮູ້ກ່ຽວກັບຕົນເອງ. ພວກເຂົາຈະບໍ່ຮູ້ຂອບເຂດທີ່ພວກເຂົາຖືກເຮັດໃຫ້ເສື່ອມຊາມ ແລະ ພວກເຂົາຈະບໍ່ຮູ້ຈັກວິທີການປະຕິບັດການກັບໃຈ, ສະນັ້ນມັນແຮງມີແນວໂນ້ມໜ້ອຍລົງທີ່ພວກເຂົາຈະບັນລຸການກັບໃຈຢ່າງແທ້ຈິງ ຫຼື ເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບພວກເຂົາ. ຖ້າເຈົ້າດຳລົງຊີວິດໃນສະພາວະເຊັ່ນນັ້ນ ແລະ ຕ້ອງການໃຫ້ພຣະເຈົ້າປ່ຽນໃຈ, ໃຫ້ອະໄພ ຫຼື ຮອງຮັບເຈົ້າ, ນັ້ນຈະເປັນສິ່ງທີ່ຍາກຢ່າງແນ່ນອນ. “ຮອງຮັບ” ໝາຍຄວາມວ່າແນວໃດຢູ່ບ່ອນນີ້? ມັນໝາຍຄວາມວ່າພຣະເຈົ້າຮັບຮູ້ສິ່ງທີ່ເຈົ້າເຮັດ, ຮອງຮັບມັນ ແລະ ຈົດຈໍາມັນ. ຖ້າເຈົ້າບໍ່ສາມາດຮັບເອົາສິ່ງໃດເຫຼົ່ານີ້ເລີຍ, ມັນກໍພິສູດວ່າເຈົ້າບໍ່ໄດ້ສະແຫວງຫາຄວາມຈິງໃນສິ່ງຕ່າງໆທີ່ເຈົ້າເຮັດ, ໃນຄວາມພະຍາຍາມຂອງເຈົ້າ, ໃນການສະແດງອອກ ແລະ ພຶດຕິກຳຂອງເຈົ້າ. ມັນບໍ່ສຳຄັນວ່າເຈົ້າຈະຄິດແນວໃດກໍຕາມ, ເຖິງແມ່ນວ່າເຈົ້າສາມາດປະຕິບັດພຶດຕິກຳທີ່ດີບາງຢ່າງ, ພຶດຕິກຳເຫຼົ່ານີ້ກໍພຽງແຕ່ສະແດງໃຫ້ເຫັນວ່າມີຄວາມສຳນຶກ ແລະ ເຫດຜົນໜ້ອຍດຽວພາຍໃນຄວາມເປັນມະນຸດຂອງເຈົ້າ. ແຕ່ພຶດຕິກຳທີ່ດີເຫຼົ່ານີ້ບໍ່ແມ່ນການສຳແດງເຖິງການສະແຫວງຫາຄວາມຈິງ, ເພາະຈຸດເລີ່ມຕົ້ນ, ເຈດຕະນາ ແລະ ແຮງຈູງໃຈຂອງເຈົ້າບໍ່ແມ່ນເພື່ອສະແຫວງຫາຄວາມຈິງ. ມີພື້ນຖານຫຍັງສຳລັບການເວົ້າເຊັ່ນນັ້ນ? ພື້ນຖານກໍຄືບໍ່ມີຄວາມຄິດ, ການດຳເນີນງານ ຫຼື ການກະທຳໃດຂອງເຈົ້າທີ່ເປັນການສະແຫວງຫາຄວາມຈິງ ແລະ ພວກມັນບໍ່ກ່ຽວຂ້ອງຫຍັງກັບຄວາມຈິງ. ຖ້າທຸກສິ່ງທີ່ຄົນໆໜຶ່ງເຮັດບໍ່ແມ່ນເພື່ອຮັບເອົາການຮອງຮັບ ແລະ ການຮັບຮູ້ຈາກພຣະເຈົ້າ, ແລ້ວບໍ່ມີຫຍັງທີ່ພວກເຂົາເຮັດຈະສາມາດຮັບເອົາການຮອງຮັບ ຫຼື ການຮັບຮູ້ຈາກພຣະເຈົ້າ ແລະ ມັນຊັດເຈນວ່າພຶດຕິກຳ ແລະ ການປະຕິບັດເຫຼົ່ານີ້ສາມາດເອີ້ນວ່າພຶດຕິກຳທີ່ດີຂອງມະນຸດເທົ່ານັ້ນ. ພວກມັນບໍ່ແມ່ນສັນຍາວ່າພວກເຂົາປະຕິບັດຄວາມຈິງ ແລະ ພວກມັນບໍ່ແມ່ນສັນຍານວ່າພວກເຂົາກຳລັງສະແຫວງຫາຄວາມຈິງຢ່າງແນ່ນອນ. ຜູ້ຄົນທີ່ເອົາແຕ່ໃຈເປັນຢ່າງຍິ່ງ ແລະ ມັກປະພຶດຢ່າງປະໝາດ ແລະ ຕາມອຳເພີໃຈບໍ່ຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ຫຼື ພວກເຂົາບໍ່ຍອມຮັບການຖືກລິຮານ ແລະ ການຖືກຈັດການ. ພວກເຂົາຍັງມັກຫາຂໍ້ອ້າງສຳລັບຄວາມລົ້ມເຫຼວຂອງພວກເຂົາໃນການສະແຫວງຫາຄວາມຈິງ ແລະ ຄວາມບໍ່ສາມາດຂອງພວກເຂົາໃນການຍອມຮັບການຖືກລິຮານ ແລະ ການຖືກຈັດການ. ນັ້ນແມ່ນອຸປະນິໄສແນວໃດ? ເຫັນໄດ້ຢ່າງຊັດເຈນວ່າມັນເປັນອຸປະນິໄສທີ່ເບື່ອໜ່າຍຄວາມຈິງ, ອຸປະນິໄສຂອງຊາຕານ. ມະນຸດມີທຳມະຊາດຂອງຊາຕານ ແລະ ອຸປະນິໄສຂອງມັນ, ສະນັ້ນບໍ່ຕ້ອງສົງໄສເລີຍວ່າຜູ້ຄົນເປັນຂອງຊາຕານ. ພວກເຂົາເປັນມານຮ້າຍ, ເປັນທາຍາດຂອງຊາຕານ ແລະ ເປັນໜໍ່ແໜ່ງຂອງມັງກອນແດງໃຫຍ່. ບາງຄົນສາມາດຍອມຮັບວ່າພວກເຂົາເປັນມານຮ້າຍ, ເປັນຊາຕານ ແລະ ເປັນໜໍ່ແໜ່ງຂອງມັງກອນແດງໃຫຍ່ ແລະ ພວກເຂົາເວົ້າຢ່າງສວຍງາມຫຼາຍເຖິງຄວາມຮູ້ກ່ຽວກັບຕົນເອງຂອງພວກເຂົາ. ແຕ່ເມື່ອພວກເຂົາເປີດເຜີຍອຸປະນິໄສທີ່ເສື່ອມຊາມ ແລະ ຄົນໃດໜຶ່ງເປີດໂປງພວກເຂົາ, ຈັດການກັບພວກເຂົາ ແລະ ລິຮານພວກເຂົາ, ພວກເຂົາກໍຈະຳພະຍາຍາມສຸດຄວາມສາມາດຂອງພວກເຂົາເພື່ອໃຫ້ຂໍ້ອ້າງໃຫ້ກັບຕົນເອງ ແລະ ພວກເຂົາຈະບໍ່ຍອມຮັບຄວາມຈິງເລີຍ. ແມ່ນຫຍັງຄືບັນຫາຢູ່ບ່ອນນີ້? ໃນເລື່ອງນີ້, ຄົນເຫຼົ່ານີ້ຖືກເປີດໂປງຢ່າງສິ້ນເຊີງ. ພວກເຂົາເວົ້າຢ່າງສວຍງາມຫຼາຍເມື່ອພວກເຂົາເວົ້າກ່ຽວກັບການຮູ້ຈັກຕົນເອງ, ສະນັ້ນເປັນຫຍັງເມື່ອຜະເຊີນໜ້າກັບການຖືກລິຮານ ແລະ ການຖືກຈັດການ, ພວກເຂົາຈຶ່ງບໍ່ສາມາດຍອມຮັບຄວາມຈິງ? ມີບັນຫາຢູ່ບ່ອນນີ້. ເລື່ອງແບບນີ້ບໍ່ໄດ້ເກີດຂຶ້ນຢູ່ເລື້ອຍໆພໍສົມຄວນບໍ? ມັນງ່າຍທີ່ຈະແຍກແຍະບໍ? ໃນຄວາມເປັນຈິງແລ້ວ, ມັນເປັນສິ່ງທີ່ງ່າຍ. ມີສອງສາມຄົນທີ່ຍອມຮັບວ່າພວກເຂົາເປັນມານຮ້າຍ ແລະ ຊາຕານເມື່ອພວກເຂົາເວົ້າເຖິງຄວາມຮູ້ກ່ຽວກັບພວກເຂົາເອງ, ແຕ່ບໍ່ກັບໃຈ ຫຼື ປ່ຽນແປງຫຼັງຈາກນັ້ນ. ສະນັ້ນ, ຄວາມຮູ້ກ່ຽວກັບຕົນເອງທີ່ພວກເຂົາເວົ້າເຖິງເປັນຈິງ ຫຼື ບໍ່ເປັນຈິງ? ພວກເຂົາມີຄວາມຮູ້ທີ່ຈິງໃຈກ່ຽວກັບຕົນເອງ ຫຼື ມັນເປັນພຽງອຸບາຍທີ່ຕັ້ງໃຈເພື່ອລໍ້ລວງຄົນອື່ນ? ຄຳຕອບກໍຊັດເຈນໃນຕົວມັນເອງແລ້ວ. ສະນັ້ນ, ເພື່ອເບິ່ງວ່າບຸກຄົນໜຶ່ງມີຄວາມຮູ້ກ່ຽວກັບຕົນເອງຢ່າງແທ້ຈິງ ຫຼື ບໍ່, ເຈົ້າບໍ່ຄວນພຽງແຕ່ຮັບຟັງພວກເຂົາເວົ້າກ່ຽວກັບມັນ, ເຈົ້າຄວນຫຼຽວເບິ່ງທີ່ທ່າທີ່ທີ່ພວກເຂົາມີຕໍ່ການຖືກລິຮານ ແລະ ການຖືກຈັດການ ແລະ ພວກເຂົາສາມາດຍອມຮັບຄວາມຈິງໄດ້ ຫຼື ບໍ່. ນັ້ນຄືສິ່ງທີ່ຈຳເປັນຢ່າງຍິ່ງທີ່ສຸດ. ຜູ້ໃດກໍຕາມທີ່ບໍ່ຍອມຮັບການຖືກລິຮານ ແລະ ການຖືກຈັດການກໍມີແກ່ນແທ້ຂອງການບໍ່ຍອມຮັບຄວາມຈິງ, ການປະຕິເສດທີ່ຈະຍອມຮັບມັນ ແລະ ອຸປະນິໄສຂອງພວກເຂົາຄືການເບື່ອໜ່າຍຄວາມຈິງ. ນັ້ນເປັນເລື່ອງທີ່ບໍ່ຕ້ອງສົງໄສເລີຍ. ບາງຄົນບໍ່ອະນຸຍາດໃຫ້ຄົນອື່ນຈັດການກັບພວກເຂົາ, ບໍ່ວ່າພວກເຂົາໄດ້ເປີດເຜີຍຄວາມເສື່ອມຊາມຫຼາຍສໍ່າໃດກໍຕາມ, ບໍ່ມີຜູ້ໃດອາດລິຮານ ຫຼື ຈັດການກັບພວກເຂົາ. ພວກເຂົາອາດເວົ້າກ່ຽວກັບຄວາມຮູ້ກ່ຽວກັບພວກເຂົາເອງ, ໃນລັກສະນະໃດກໍຕາມທີ່ພວກເຂົາຕ້ອງການ, ແຕ່ຖ້າຄົນອື່ນເປີດໂປງພວກເຂົາ, ວິພາກວິຈານພວກເຂົາ ຫຼື ຈັດການກັບພວກເຂົາ, ບໍ່ວ່າມັນຈະກົງໄປກົງມາ ຫຼື ສອດຄ່ອງກັບຂໍ້ແທ້ຈິງແນວໃດກໍຕາມ, ພວກເຂົາຈະບໍ່ຍອມຮັບມັນ. ບໍ່ວ່າຄົນອື່ນຈະເປີດໂປງການສະແດງອອກເຖິງອຸປະນິໄສທີ່ເສື່ອມຊາມປະເພດໃດກໍຕາມໃນພວກເຂົາ, ພວກເຂົາຈະຕໍ່ຕ້ານຢ່າງທີ່ສຸດ ແລະ ໃຫ້ຂໍ້ອ້າງທີ່ຕົບຕາສຳລັບພວກເຂົາເອງ, ໂດຍບໍ່ມີການຍອມອ່ອນນ້ອມຢ່າງແທ້ຈິງແມ່ນແຕ່ໜ້ອຍດຽວ. ຖ້າຄົນເຊັ່ນນັ້ນບໍ່ສະແຫວງຫາຄວາມຈິງ, ມັນຈະມີບັນຫາ. ໃນຄຣິສຕະຈັກ, ພວກເຂົາແມ່ນບໍ່ສາມາດແຕະຕ້ອງໄດ້ ແລະ ບໍ່ສາມາດຕຳນິໄດ້. ເມື່ອຜູ້ຄົນເວົ້າບາງສິ່ງທີ່ດີກ່ຽວກັບພວກເຂົາ, ມັນຈະເຮັດໃຫ້ພວກເຂົາມີຄວາມສຸກ; ເມື່ອຜູ້ຄົນຊີ້ແຈງເຖິງບາງຢ່າງທີ່ບໍ່ດີກ່ຽວກັບພວກເຂົາ, ພວກເຂົາຈະເລີ່ມໃຈຮ້າຍ. ຖ້າຄົນໃດໜຶ່ງເປີດໂປງພວກເຂົາ ແລະ ເວົ້າວ່າ: “ທ່ານເປັນຄົນດີ, ແຕ່ທ່ານເອົາແຕ່ໃຈຫຼາຍ. ທ່ານເຮັດຕາມອຳເພີໃຈ ແລະ ຢ່າງປະໝາດຢູ່ສະເໝີ. ທ່ານຈຳເປັນຕ້ອງຍອມຮັບການຖືກລິຮານ ແລະ ການຖືກຈັດການ. ມັນຈະບໍ່ດີກວ່າບໍທີ່ທ່ານຈະປະຖິ້ມຂໍ້ບົກຜ່ອງ ແລະ ອຸປະນິໄສທີ່ເສື່ອມຊາມເຫຼົ່ານີ້?” ເພື່ອເປັນການຕອບກັບ, ພວກເຂົາຈະເວົ້າວ່າ “ຂ້ານ້ອຍບໍ່ໄດ້ເຮັດຫຍັງທີ່ຊົ່ວຮ້າຍ. ຂ້ານ້ອຍບໍ່ໄດ້ເຮັດບາບ. ເປັນຫຍັງທ່ານຈຶ່ງຈັດການກັບຂ້ານ້ອຍ? ຂ້ານ້ອຍໄດ້ຮັບການສະແດງຄວາມຮັກຫຼາຍຢູ່ເຮືອນຕັ້ງແຕ່ທີ່ຂ້ານ້ອຍເປັນເດັກນ້ອຍ, ຈາກທັງພໍ່ແມ່ ແລະ ພໍ່ເຖົ້າແມ່ເຖົ້າຂອງຂ້ານ້ອຍ. ຂ້ານ້ອຍເປັນຫວານໃຈຂອງພວກເຂົາ, ເປັນແກ້ວຕາດວງໃຈຂອງພວກເຂົາ. ຕອນນີ້, ຢູ່ບ່ອນນີ້ໃນເຮືອນຂອງພຣະເຈົ້າ, ບໍ່ມີຜູ້ໃດສະແດງຄວາມຮັກໃຫ້ແກ່ຂ້ານ້ອຍຫຼາຍເລີຍ, ມັນບໍ່ມ່ວນທີ່ຈະໃຊ້ຊີວິດຢູ່ບ່ອນນີ້! ພວກທ່ານພະຍາຍາມຈັບຜິດຂ້ານ້ອຍ ຫຼື ຄົນອື່ນຢູ່ສະເໝີ ແລະ ພະຍາຍາມຈັດການກັບຂ້ານ້ອຍ. ຂ້ານ້ອຍຄວນຈະໃຊ້ຊີວິດເຊັ່ນນັ້ນໄດ້ແນວໃດ?” ແມ່ນຫຍັງຄືບັນຫາຢູ່ບ່ອນນີ້? ຄົນທີ່ເຫັນໄດ້ຢ່າງຊັດເຈນສາມາດບອກໄດ້ໃນທັນທີວ່າຄົນເຫຼົ່ານີ້ຖືກຕາມໃຈໂດຍພໍ່ແມ່ ແລະ ຄອບຄົວຂອງພວກເຂົາ ແລະ ເຖິງແມ່ນໃນຕອນນີ້, ພວກເຂົາບໍ່ຮູ້ຈັກວິທີການປອບໃຈຕົນເອງ ຫຼື ໃຊ້ຊີວິດຢ່າງເປັນອິດສະຫຼະ. ຄອບຄົວຂອງເຈົ້າໄດ້ສະແດງຄວາມຮັກໃຫ້ກັບເຈົ້າຫຼາຍຄືກັບມິ່ງຂວັນ ແລະ ເຈົ້າບໍ່ຮູ້ຕຳແໜ່ງຂອງເຈົ້າຢູ່ໃນຈັກກະວານ. ເຈົ້າໄດ້ພັດທະນາຂໍ້ເສຍທີ່ອວດດີ, ຖືວ່າຕົນເອງຊອບທຳ ແລະ ເອົາແຕ່ໃຈຢ່າງສຸດຂີດ, ເຊິ່ງເຈົ້າບໍ່ຮັບຮູ້ ແລະ ບໍ່ຮູ້ທີ່ຈະໄຕ່ຕອງ. ເຈົ້າເຊື່ອໃນພຣະເຈົ້າ ແຕ່ບໍ່ຮັບຟັງພຣະທຳຂອງພຣະອົງ ຫຼື ປະຕິບັດຄວາມຈິງ. ເຈົ້າສາມາດຮັບເອົາຄວາມຈິງດ້ວຍຄວາມເຊື່ອເຊັ່ນນັ້ນໃນພຣະເຈົ້າບໍ? ເຈົ້າສາມາດເຂົ້າສູ່ຄວາມເປັນຈິງແຫ່ງຄວາມຈິງບໍ? ເຈົ້າສາມາດດຳລົງຊີວິດຕາມລັກສະນະຂອງມະນຸດຢ່າງແທ້ຈິງບໍ? ບໍ່ສາມາດເຮັດໄດ້ຢ່າງແນ່ນອນ. ໃນຖານະຜູ້ເຊື່ອໃນພຣະເຈົ້າ, ເຈົ້າຕ້ອງຍອມຮັບຄວາມຈິງ ແລະ ຮູ້ຈັກຕົນເອງເປັນຢ່າງໜ້ອຍ. ໃນຕອນນັ້ນ, ເຈົ້າຈຶ່ງຈະສາມາດປ່ຽນແປງໄດ້. ຖ້າເຈົ້າເພິ່ງພາແນວຄິດ ແລະ ຈິນຕະນາການຂອງເຈົ້າໃນຄວາມເຊື່ອຂອງເຈົ້າຢູ່ສະເໝີ, ຖ້າເຈົ້າພຽງແຕ່ສະແຫວງຫາຄວາມສະຫງົບສຸກ ແລະ ຄວາມສຸກແທນທີ່ຈະສະແຫວງຫາຄວາມຈິງ, ຖ້າເຈົ້າບໍ່ສາມາດກັບໃຈຢ່າງແທ້ຈິງ ແລະ ບໍ່ມີການປ່ຽນແປງໃນຊີວິດ-ອຸປະນິໄສຂອງເຈົ້າ, ແລ້ວຄວາມເຊື່ອຂອງເຈົ້າໃນພຣະເຈົ້າກໍບໍ່ມີຄວາມໝາຍ. ໃນຖານະຜູ້ເຊື່ອໃນພຣະເຈົ້າ, ເຈົ້າຕ້ອງເຂົ້າໃຈຄວາມຈິງ. ເຈົ້າຕ້ອງພະຍາຍາມທີ່ຈະຮູ້ຈັກຕົນເອງ. ເຈ້ົາຕ້ອງສະແຫວງຫາຄວາມຈິງ ບໍ່ວ່າແມ່ນຫຍັງຈະເກີດຂຶ້ນກັບເຈົ້າກໍຕາມ ແລະ ເຈົ້າຕ້ອງແກ້ໄຂອຸປະນິໄສທີ່ເສື່ອມຊາມຫຍັງກໍຕາມທີ່ສະແດງອອກມາຈາກເຈົ້າ ໂດຍການໂອ້ລົມກ່ຽວກັບຄວາມຈິງຕາມພຣະທຳຂອງພຣະເຈົ້າ. ຖ້າຄົນໃດໜຶ່ງຊີ້ໃຫ້ເຫັນເຖິງອຸປະນິໄສທີ່ເສື່ອມຊາມຂອງເຈົ້າ ຫຼື ເຈົ້າເລີ່ມກວດສອບມັນດ້ວຍຕົວເຈົ້າເອງ, ຖ້າເຈົ້າສາມາດຍົກມັນຂຶ້ນທຽບໃສ່ພຣະທຳຂອງພຣະເຈົ້າຢ່າງມີສະຕິ ແລະ ໄຄ່ຄວນ, ກວດສອບ ແລະ ຮູ້ຈັກຕົນເອງ ແລະ ຫຼັງຈາກນັ້ນກໍແກ້ໄຂບັນຫາຂອງເຈົ້າ ແລະ ປະຕິບັດການກັບໃຈ, ເຈົ້າຈະສາມາດໃຊ້ຊີວິດໃນຖານະມະນຸດ. ຄົນທີ່ເຊື່ອໃນພຣະເຈົ້າຕ້ອງຍອມຮັບຄວາມຈິງ. ຖ້າເຈົ້າມີຄວາມສຸກກັບຄວາມຮູ້ສຶກທີ່ໄດ້ຮັບການສະແດງຄວາມຮັກຫຼາຍຈາກຄອບຄົວຂອງເຈົ້າຢູ່ສະເໝີ, ພໍໃຈທີ່ຈະເປັນແກ້ວຕາດວງຕາຂອງພວກເຂົາຢູ່ສະເໝີ, ເປັນຫວານໃຈຂອງພວກເຂົາ, ເຈົ້າຈະສາມາດໄດ້ຮັບຫຍັງ? ບໍ່ວ່າເຈົ້າຈະເປັນແກ້ວຕາດວງໃຈໃນຄອບຄົວເຈົ້າ ແລະ ເປັນຫວານໃຈຂອງພວກເຂົາຫຼາຍສໍ່າໃດກໍຕາມ, ຖ້າເຈົ້າບໍ່ມີຄວາມເປັນຈິງແຫ່ງຄວາມຈິງ ເຈົ້າກໍເປັນຂີ້ເຫຍື້ອ. ການເຊື່ອໃນພຣະເຈົ້າພຽງແຕ່ມີຄຸນຄ່າ ຖ້າເຈົ້າສະແຫວງຫາຄວາມຈິງ. ເມື່ອເຈົ້າເຂົ້າໃຈຄວາມຈິງ, ເຈົ້າຈະຮູ້ຈັກວິທີການປອບໃຈຕົນເອງ ແລະ ເຈົ້າຈະຮູ້ຈັກວິທີການໃຊ້ຊີວິດເພື່ອຜະເຊີນໜ້າກັບຄວາມສຸກທີ່ແທ້ຈິງ ແລະ ເປັນຄົນທີ່ເຮັດໃຫ້ພຣະເຈົ້າພໍໃຈ. ບໍ່ມີສະພາບແວດລ້ອມໃນຄອບຄົວໃດ ແລະ ບໍ່ມີຈຸດແຂງສ່ວນບຸກຄົນ, ຄຸນງາມຄວາມດີ ຫຼື ພອນສະຫວັນໃດທີ່ສາມາດເຮັດໜ້າທີ່ແທນຄວາມເປັນຈິງແຫ່ງຄວາມຈິງ ຫຼື ສິ່ງດັ່ງກ່າວບໍ່ຄວນໃຊ້ເປັນຂໍ້ອ້າງເພື່ອໃຫ້ເຈົ້າບໍ່ສະແຫວງຫາຄວາມຈິງ. ການຮັບເອົາຄວາມຈິງເປັນວິທີດຽວທີ່ສາມາດນໍາຄວາມສຸກທີ່ແທ້ຈິງມາໃຫ້ຜູ້ຄົນ, ເຮັດໃຫ້ພວກເຂົາສາມາດໃຊ້ຊີວິດຢ່າງມີຄວາມໝາຍສຳຄັນ ແລະ ອະນຸຍາດຈຸດໝາຍປາຍທາງທີ່ສວຍງາມໃຫ້ແກ່ພວກເຂົາ. ສິ່ງເຫຼົ່ານີ້ແມ່ນຂໍ້ແທ້ຈິງ.

ຫຼັງຈາກທີ່ກາຍມາເປັນຜູ້ນໍາ ແລະ ຜູ້ເຮັດວຽກໃນຄຣິສຕະຈັກ, ບາງຄົນເຊື່ອວ່າພວກເຂົາເປັນຄຳ ແລະ ຄິດວ່າພວກເຂົາມີໂອກາດທີ່ຈະສ່ອງສະຫວ່າງ. ພວກເຂົາຮູ້ສຶກດີກ່ຽວກັບຕົນເອງ ແລະ ເລີ່ມນໍາໃຊ້ຈຸດແຂງຂອງພວກເຂົາ; ພວກເຂົາປ່ອຍໃຫ້ຄວາມທະເຍີທະຍານຂອງພວກເຂົາເປັນອິດສະຫຼະ ແລະ ສະແດງສັກກະຍາພາບເຕັມສ່ວນຂອງພວກເຂົາ. ຄົນເຫຼົ່ານີ້ມີຊົນຊັ້ນ ແລະ ການສຶກສາ, ທັກສະດ້ານອົງກອນ ແລະ ມາລະຍາດ ແລະ ການແບກຮັບຂອງຜູ້ນໍາ. ພວກເຂົາຢູ່ອັນດັບຕົ້ນໆໃນຊົນຊັ້ນຂອງພວກເຂົາ ແລະ ເປັນຫົວໜ້າສະຫະພັນນັກຮຽນໃນໂຮງຮຽນ, ພວກເຂົາເປັນຜູ້ຈັດການ ຫຼື ປະທານຂອງບໍລິສັດທີ່ພວກເຂົາເຮັດວຽກຢູ່ ແລະ ເມື່ອພວກເຂົາເລີ່ມເຊື່ອໃນພຣະເຈົ້າ ແລະ ມາໃນເຮືອນຂອງພຣະອົງ, ພວກເຂົາກໍຖືກເລືອກຕັ້ງໃຫ້ເປັນຜູ້ນໍາ ສະນັ້ນພວກເຂົາຈຶ່ງຄິດກັບຕົນເອງວ່າ “ສະຫວັນບໍ່ເຄີຍເຮັດໃຫ້ຂ້ານ້ອຍຜິດຫວັງຈັກເທື່ອ. ມັນຈະເປັນເລື່ອງຍາກສຳລັບຄົນທີ່ມີຄວາມສາມາດເຊັ່ນຂ້ານ້ອຍຈະຮັກສາພາບລັກທີ່ຕໍ່າ. ທັນທີ່ຂ້ານ້ອຍລົງຈາກຕຳແໜ່ງຂອງປະທານບໍລິສັດ, ຂ້ານ້ອຍກໍມາຢູ່ເຮືອນຂອງພຣະເຈົ້າ ແລະ ຮັບບົດບາດຜູ້ນໍາ. ຂ້ານ້ອຍບໍ່ສາມາດເປັນຄົນທຳມະດາ ເຖິງແມ່ນວ່າຂ້ານ້ອຍຈະພະຍາຍາມ. ນີ້ຄືການທີ່ພຣະເຈົ້າຍົກຍ້ອງຂ້ານ້ອຍ, ມັນເປັນສິ່ງທີ່ພຣະອົງໄດ້ຈັດແຈງໃຫ້ຂ້ານ້ອຍເຮັດ, ສະນັ້ນຂ້ານ້ອຍຈະຍອມປະຕິບັດຕາມ”. ຫຼັງຈາກທີ່ກາຍມາເປັນຜູ້ນໍາ, ພວກເຂົາກໍນໍາໃຊ້ປະສົບການ, ຄວາມຮັກ, ທັກສະດ້ານອົງການ ແລະ ຮູບແບບການເປັນຜູ້ນໍາຂອງພວກເຂົາ. ພວກເຂົາຄິດວ່າພວກເຂົາເປັນຄົນທີ່ມີຄວາມສາມາດ ແລະ ກ້າຫານ ແລະ ຊຳນານ ແລະ ມີພອນສະຫວັນຢ່າງແທ້ຈິງ. ແລ້ວມັນເປັນຕາສົມເພດທີ່ມີບັນຫາຢູ່ບ່ອນນີ້. ຜູ້ນໍາທີ່ຊຳນານ ແລະ ມີພອນສະຫວັນເຫຼົ່ານີ້, ຄົນທີ່ເກີດມາພ້ອມກັບຄວາມສາມາດໃນການນໍາພາ, ພວກເຂົາເຮັດຫຍັງໄດ້ດີທີ່ສຸດໃນຄຣິສຕະຈັກ? ການສ້າງຕັ້ງອານາຈັກເອກະລາດ, ການຖືສິດອຳນາດທັງໝົດໄວ້ກັບຕົນເອງ ແລະ ການຄອບງໍາໃນການສົນທະນາ. ຫຼັງຈາກທີ່ກາຍມາເປັນຜູ້ນໍາ, ພວກເຂົາບໍ່ໄດ້ເຮັດຫຍັງນອກຈາກເຮັດວຽກ, ແລ່ນໄປແລ່ນມາ, ຜ່ານຜ່າຄວາມລຳບາກ ແລະ ຈ່າຍລາຄາເພື່ອເຫັນແກ່ກຽດຕິຍົດ ແລະ ສະຖານະຂອງພວກເຂົາເອງ. ພວກເຂົາບໍ່ໄດ້ສົນໃຈຫຍັງເລີຍ. ພວກເຂົາເຊື່ອວ່າຄວາມຫຍຸ້ງ ແລະ ວຽກງານຂອງພວກເຂົາສອດຄ່ອງກັບຄວາມປະສົງຂອງພຣະເຈົ້າ, ພວກເຂົາບໍ່ມີອຸປະນິໄສທີ່ເສື່ອມຊາມ, ຄຣິສຕະຈັກຕ້ອງການພວກເຂົາຢູ່ສະເໝີ ແລະ ອ້າຍເອື້ອຍນ້ອງຕ້ອງການພວກເຂົາເຊັ່ນກັນ. ພວກເຂົາເຊື່ອວ່າບໍ່ສາມາດສຳເລັດວຽກງານຫຍັງຖ້າບໍ່ມີພວກເຂົາ, ພວກເຂົາສາມາດຮັບມືກັບມັນທັງໝົດດ້ວຍຕົນເອງ ແລະ ຜູກຂາດອຳນາດ. ແລ້ວພວກເຂົາມີວິທີການສ້າງຕັ້ງອານາຈັກເອກະລາດພໍສົມຄວນ. ພວກເຂົາສາມາດເຮັດສິ່ງທີ່ສ້າງສັນ ແລະ ໃໝ່ໆທຸກຮູບແບບ, ພວກເຂົາມີທັກສະສະເພາະໃນການເຮັດໜ້າທີ່ເປັນເຈົ້າໜ້າທີ່ ແລະ ຊີ້ມືສັ່ງ ແລະ ປະຕິບັດການສັ່ງສອນຄົນອື່ນຈາກຕຳແໜ່ງທີ່ສູງ. ມີພຽງສິ່ງສຳຄັນສິ່ງດຽວທີ່ພວກເຂົາບໍ່ສາມາດເຮັດໄດ້: ຫຼັງຈາກທີ່ກາຍມາເປັນຜູ້ນໍາ, ພວກເຂົາບໍ່ສາມາດເວົ້າກັບຄົນອື່ນຈາກຫົວໃຈ, ຮູ້ຈັກຕົນເອງ, ສັງເກດຄວາມເສື່ອມຊາມຂອງພວກເຂົາເອງ ຫຼື ຮັບຟັງຂໍ້ສະເໜີຈາກອ້າຍເອື້ອຍນ້ອງອີກຕໍ່ໄປ. ຖ້າຄົນໃດໜຶ່ງສະເໜີແນວຄວາມຄິດບາງຢ່າງທີ່ແຕກຕ່າງໃນລະຫວ່າງການສົນທະນາວຽກງານ, ຜູ້ນໍາເຫຼົ່ານີ້ຈະບໍ່ພຽງແຕ່ປະຕິເສດພວກມັນ, ພວກເຂົາຈະຫາຂໍ້ອ້າງໃຫ້ກັບການເຮັດເຊັ່ນນັ້ນໂດຍເວົ້າວ່າ “ພວກທ່ານບໍ່ຄິດໄດ້ຄິດຂໍ້ສະເໜີນັ້ນຢ່າງຖີ່ຖ້ວນ. ຂ້ານ້ອຍເປັນຜູ້ນໍາຄຣິສຕະຈັກ, ຖ້າຂ້ານ້ອຍເຮັດຕາມທີ່ພວກທ່ານເວົ້າ ແລະ ບໍ່ມີຫຍັງຜິດ, ນັ້ນກໍຈະບໍ່ເປັນຫຍັງ ແຕ່ຖ້າເກີດສິ່ງບໍ່ດີຂຶ້ນ, ຄວາມຮັບຜິດຊອບຈະຕົກຢູ່ທີ່ຂ້ານ້ອຍພຽງລຳພັງ. ສະນັ້ນ, ໃນເວລາສ່ວນໃຫຍ່ ພວກທ່ານສາມາດອອກຄວາມຄິດເຫັນຂອງພວກທ່ານ, ພວກເຮົາສາມາດສັງເກດເຫັນຄວາມເປັນທາງການນັ້ນ, ແຕ່ໃນທີ່ສຸດແລ້ວ ມັນຕ້ອງເປັນຂ້ານ້ອຍພຽງລຳພັງທີ່ເລືອກ ແລະ ຕັດສິນໃຈວ່າຈະເຮັດສິ່ງຕ່າງໆແນວໃດ”. ເມື່ອເວລາຜ່ານໄປ, ອ້າຍເອື້ອຍນ້ອງສ່ວນໃຫຍ່ເຊົາມີສ່ວນຮ່ວມໃນການສົນທະນາ ຫຼື ການໂອ້ລົມກ່ຽວກັບວຽກງານ ແລະ ຜູ້ນໍາເຫຼົ່ານີ້ຈະບໍ່ສົນໃຈໃນການໂອ້ລົມກັບພວກເຂົາກ່ຽວກັບບັນຫາໃດໜຶ່ງໃນວຽກງານ. ພວກເຂົາຈະສືບຕໍ່ຕັດສິນໃຈ ແລະ ຕັດສິນໂດຍບໍ່ເວົ້າຫຍັງກັບຜູ້ໃດ ແລະ ພວກເຂົາຍັງເຕັມໄປດ້ວຍຂໍ້ອ້າງຂອງພວກເຂົາ. ພວກເຂົາເຊື່ອວ່າ “ຄຣິສຕະຈັກຄືຄຣິສຕະຈັກຂອງຜູ້ນໍາ, ຜູ້ນໍາວາງແຜນການ. ເປັນຜູ້ນໍາທີ່ມີອຳນາດຕັດສິນໃຈເດັດຂາດຕໍ່ທິດທາງທີ່ອ້າຍເອື້ອຍນ້ອງມີ ແລະ ເສັ້ນທາງທີ່ພວກເຂົາຍ່າງ”. ໂດຍທຳມະຊາດແລ້ວ, ຜູ້ນໍາເຫຼົ່ານີ້ຄວບຄຸມການເຂົ້າສູ່ຊີວິດຂອງອ້າຍເອື້ອຍນ້ອງ, ເສັ້ນທາງທີ່ພວກເຂົາຍ່າງ ແລະ ທິດທາງການສະແຫວງຫາຂອງພວກເຂົາ. ຫຼັງຈາກທີ່ພວກເຂົາຖືກເຮັດໃຫ້ເປັນ “ກັບຕັນ”, ພວກເຂົາກໍຜູກຂາດອຳນາດ ແລະ ສ້າງຕັ້ງອານາຈັກເອກະລາດ. ບໍ່ມີຄວາມໂປ່ງໃສໃນການກະທຳຂອງພວກເຂົາ ແລະ ໂດຍທີ່ບໍ່ຮູ້ຕົວ, ພວກເຂົາປາບປາມສອງສາມຄົນ ແລະ ກີດກັນອ້າຍເອື້ອຍນ້ອງບາງຄົນທີ່ສະແຫວງຫາຄວາມຈິງ ແລະ ສາມາດເຂົ້າໃຈໄດ້. ໃນຂະນະດຽວກັນ, ພວກເຂົາຍັງຄິດວ່າໃນການເຮັດເຊັ່ນນັ້ນ, ພວກເຂົາກຳລັງປົກປ້ອງວຽກງານຂອງຄຣິສຕະຈັກ ແລະ ຜົນປະໂຫຍດຂອງຜູ້ຄົນຖືກເລືອກຂອງພຣະເຈົ້າ. ພວກເຂົາເຮັດທຸກສິ່ງໂດຍໃຊ້ເຫດຜົນຢ່າງຖືກຕ້ອງ, ໂດຍມີເຫດຜົນ ແລະ ຂໍ້ອ້າງຫຼາຍເກີນໄປ, ແລ້ວໃນທີ່ສຸດແລ້ວມັນແມ່ນເພື່ອຫຍັງ? ທຸກສິ່ງທີ່ພວກເຂົາເຮັດແມ່ນເພື່ອປົກປ້ອງສະຖານະຂອງພວກເຂົາ ແລະ ອຳນາດຜູກຂາດຂອງພວກເຂົາ. ພວກເຂົານໍາເອົາຫຼັກການ, ຫົນທາງ ແລະ ວິທີການຂອງພຶດຕິກຳຈາກໂລກທີ່ບໍ່ມີສາສະໜາ ແລະ ຊີວິດຄອບຄົວເຂົ້າມາສູ່ເຮືອນຂອງພຣະເຈົ້າ ແລະ ຄິດວ່າໃນການເຮັດເຊັ່ນນັ້ນ, ພວກເຂົາກຳລັງປົກປ້ອງຜົນປະໂຫຍດຂອງຄຣິສຕະຈັກ. ແຕ່ພວກເຂົາບໍ່ເຄີຍຮູ້ຈັກຕົນເອງ ຫຼື ໄຕ່ຕອງກ່ຽວກັບຕົນເອງຈັກເທື່ອ. ເຖິງແມ່ນວ່າມີຄົນໃດໜຶ່ງຊີ້ໃຫ້ເຫັນວ່າພວກເຂົາກຳລັງລະເມີດຫຼັກການຂອງຄວາມຈິງ, ເຖິງແມ່ນວ່າພວກເຂົາຕ້ອງພົບກັບແສງສະຫວ່າງ, ການລົງວິໄນ ແລະ ການຂ້ຽນຕີຂອງພຣະເຈົ້າ, ພວກເຂົາກໍຈະບໍ່ຮັບຮູ້ມັນເລີຍ. ບັນຫາດັ່ງກ່າວຢູ່ບ່ອນໃດ? ຈາກມື້ທີ່ພວກເຂົາຮັບເອົາຕຳແໜ່ງຂອງຜູ້ນໍາ, ພວກເຂົາກໍປະຕິບັດໜ້າທີ່ຂອງພວກເຂົາຄືກັບເປັນອາຊີບ ແລະ ມັນເປັນສິ່ງທີ່ນີ້ທີ່ກຳນົດໃຫ້ພວກເຂົາຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ຮັບປະກັນວ່າພວກເຂົາບໍ່ສາມາດສະແຫວງຫາຄວາມຈິງ. ແລ້ວໃນລະຫວ່າງ “ອາຊີບ” ນີ້, ພວກເຂົາເຊື່ອວ່າທຸກຄົນທີ່ພວກເຂົາເຮັດຄືການສະແຫວງຫາຄວາມຈິງ. ພວກເຂົາເບິ່ງການສະແຫວງຫາຄວາມຈິງເປັນແນວໃດ? ພວກເຂົາປົກປ້ອງສະຖານະ ແລະ ສິດອຳນາດຂອງພວກເຂົາເອງ ໂດຍທຳທ່າປົກປ້ອງຜົນປະໂຫຍດຂອງອ້າຍເອື້ອຍນ້ອງ ແລະ ເຮືອນຂອງພຣະເຈົ້າ ແລະ ພວກເຂົາເຊື່ອວ່ານີ້ຄືການສຳແດງອອກເຖິງການທີ່ພວກເຂົາສະແຫວງຫາຄວາມຈິງ. ພວກເຂົາບໍ່ຮູ້ຫຍັງນອກຈາກອຸປະນິໄສເສື່ອມຊາມທັງໝົດທີ່ສຳແດງອອກ ແລະ ປາກົດອອກຈາກພວກເຂົາ ໃນຂະນະທີ່ພວກເຂົາຢູ່ໃນຕຳແໜ່ງນີ້. ເຖິງແມ່ນວ່າໃນບາງຄັ້ງພວກເຂົາມີຄວາມຮູ້ສຶກເບົາບາງວ່າມັນເປັນອຸປະນິໄສທີ່ເສື່ອມຊາມ, ມັນເປັນທີ່ລັງກຽດໂດຍພຣະເຈົ້າ, ມັນເປັນອຸປະນິໄສທີ່ຊົ່ວຮ້າຍ ແລະ ປ່ຽນຍາກ, ພວກເຂົາກໍປ່ຽນຄວາມຄິດຂອງພວກເຂົາຢ່າງໄວໂດຍຄິດວ່າ: “ມັນເປັນເຊັ່ນນັ້ນບໍ່ໄດ້. ຂ້ານ້ອຍເປັນຜູ້ນໍາ ແລະ ຂ້ານ້ອຍຕ້ອງມີສັກສີຂອງຜູ້ນໍາ. ຂ້ານ້ອຍບໍ່ສາມາດປ່ອຍໃຫ້ອ້າຍເອື້ອຍນ້ອງເຫັນຂ້ານ້ອຍສະແດງອຸປະນິໄສທີ່ເສື່ອມຊາມໄດ້”. ແລ້ວດ້ວຍເຫດນັ້ນ, ເຖິງແມ່ນພວກເຂົາຮັບຮູ້ວ່າພວກເຂົາໄດ້ສະແດງຄວາມເສື່ອມຊາມອອກຢ່າງຫຼວງຫຼາຍ ແລະ ພວກເຂົາໄດ້ເຮັດຫຼາຍຢ່າງທີ່ຝ່າຝືນຫຼັກການເພື່ອປົກປ້ອງສະຖານະ ແລະ ສິດອຳນາດຂອງພວກເຂົາ, ເມື່ອຄົນໃດໜຶ່ງເປີດໂປງພວກເຂົາ, ພວກເຂົາກໍໄປໃຊ້ການໃຫ້ເຫດຜົນຢ່າງສະຫຼາດ ຫຼື ພະຍາຍາມປິດກັ້ນມັນ, ເພື່ອວ່າຈະບໍ່ມີຄົນໃດຮັບຮູ້ມັນໄດ້. ທັນທີທີ່ພວກເຂົາໄດ້ຮັບສິດອຳນາດ ແລະ ສະຖານະ, ພວກເຂົາກໍວາງຕົນເອງໄວ້ໃນຕຳແໜ່ງທີ່ສັກສິດຫຼາຍ ແລະ ບໍ່ສາມາດລະເມີດໄດ້, ຄິດວ່າຕົນເອງຍິ່ງໃຫຍ່, ຖືກຕ້ອງ, ບໍ່ສາມາດຕຳນິໄດ້ ແລະ ບໍ່ສາມາດສົງໄສໄດ້. ແລ້ວເມື່ອໄດ້ຮັບຕຳແໜ່ງດັ່ງກ່າວ, ພວກເຂົາກໍຕໍ່ຕ້ານ ແລະ ປະຕິເສດສຽງໃດໜຶ່ງທີ່ເຫັນຕ່າງ, ຂໍ້ສະເໜີ ຫຼື ຄຳຄິດເຫັນໃດໜຶ່ງທີ່ສາມາດເປັນປະໂຫຍດຕໍ່ການເຂົ້າສູ່ຊີວິດຂອງອ້າຍເອື້ອຍນ້ອງ ແລະ ວຽກງານຂອງຄຣິສຕະຈັກ. ພວກເຂົາໃຫ້ຂໍ້ອ້າງຫຍັງສຳລັບການບໍ່ສະແຫວງຫາຄວາມຈິງ? ພວກເຂົາເວົ້າວ່າ “ຂ້ານ້ອຍມີສະຖານະ, ຂ້ານ້ອຍເປັນຄົນທີ່ມີຖານະ, ນັ້ນໝາຍຄວາມວ່າຂ້ານ້ອຍມີສັກສີ ແລະ ຂ້ານ້ອຍສັກສິດຫຼາຍ ແລະ ບໍ່ສາມາດລະເມີດໄດ້”. ພວກເຂົາສາມາດສະແຫວງຫາຄວາມຈິງໄດ້ບໍ ເມື່ອມີເຫດຜົນ ແລະ ຂໍ້ອ້າງເຊັ່ນນັ້ນ? (ບໍ່.) ພວກເຂົາບໍ່ສາມາດເຮັດໄດ້. ພວກເຂົາເວົ້າ ແລະ ດຳເນີນການຈາກຕຳແໜ່ງທີ່ສູງຂອງພວກເຂົາຢູ່ສະເໝີ ໃນຂະນະທີ່ມີຄວາມສຸກໃນກັບດັກສະຖານະຂອງພວກເຂົາ. ໂດຍການເຮັດເຊັ່ນນີ້, ພວກເຂົາຍົກຕົນເອງຂຶ້ນເທິງໄຟ ແລະ ເຮັດໃຫ້ມັນຈຳເປັນທີ່ຈະເປີດໂປງພວກເຂົາ. ຄົນເຊັ່ນນັ້ນບໍ່ເປັນຕາສົມເພດບໍ? ພວກເຂົາເປັນຕາສົມເພດ ແລະ ເປັນຕາລັງກຽດ ແລະ ຍັງເປັນຕາຂີ້ດຽດ, ພວກເຂົາເປັນຕາສະອິດສະອຽນ! ໃນຖານະຜູ້ນໍາ, ພວກເຂົາແຕ່ງຕົວໃນພາບລັກຂອງນັກບຸນ. ນັກບຸນ, ຄົນທີ່ຍິ່ງໃຫ່, ມີສະຫງ່າລາສີ ແລະ ຖືກຕ້ອງ, ແມ່ນຫຍັງຄືຕຳແໜ່ງເຫຼົ່ານີ້? ພວກເຂົາເປັນໂສ້ ແລະ ຜູ້ໃດກໍຕາມທີ່ໃຊ້ພວກເຂົາແມ່ນບໍ່ສາມາດສະແຫວງຫາຄວາມຈິງໄດ້ອີກຕໍ່ໄປ. ຖ້າຄົນໃດໜຶ່ງສວມໃສ່ໂສ້ເຫຼົ່ານີ້, ມັນໝາຍຄວາມວ່າພວກເຂົາບໍ່ມີຄວາມສຳພັນໃດໆກັບການສະແຫວງຫາຄວາມຈິງອີກຕໍ່ໄປ. ແມ່ນຫຍັງຄືເຫດຜົນຫຼັກທີ່ຜູ້ຄົນເຫຼົ່ານີ້ບໍ່ສະແຫວງຫາຄວາມຈິງ? ໃນຄວາມເປັນຈິງແລ້ວ, ເຫດຜົນກໍຄືພວກເຂົາຖືກຄວບຄຸມໂດຍສະຖານະ. ພວກເຂົາຄິດກັບຕົນເອງຢູ່ສະເໝີວ່າ: “ຂ້ານ້ອຍເປັນຜູ້ນໍາ. ຂ້ານ້ອຍຄວບຄຸມຢູ່ບ່ອນນີ້. ຂ້ານ້ອຍເປັນຜູ້ທີ່ມີຖານະ ແລະ ສະຖານະ. ຂ້ານ້ອຍເປັນຄົນທີ່ມີສັກສີ. ຂ້ານ້ອຍບໍ່ສາມາດມີອຸປະນິໄສທີ່ອວດດີ ຫຼື ຊົ່ວຮ້າຍໄດ້. ຂ້ານ້ອຍບໍ່ສາມາດເປີດໃຈ ແລະ ໂອ້ລົມກ່ຽວກັບອຸປະນິໄສທີ່ເສື່ອມຊາມຂອງຂ້ານ້ອຍ, ຂ້ານ້ອຍຕ້ອງປົກປ້ອງກຽດສັກສີ ແລະ ກຽດຕິຍົດຂອງຂ້ານ້ອຍ. ຂ້ານ້ອຍຕ້ອງເຮັດໃຫ້ຜູ້ຄົນເຄົາລົບຂ້ານ້ອຍ ແລະ ບູຊາຂ້ານ້ອຍ”. ພວກເຂົາຖືກຄວບຄຸມໂດຍສິ່ງເຫຼົ່ານີ້ຢູ່ສະເໝີ, ສະນັ້ນພວກເຂົາຈຶ່ງບໍ່ສາມາດເປີດໃຈ ຫຼື ໄຕ່ຕອງ ແລະ ຮູ້ຈັກຕົນເອງ. ພວກເຂົາຖືກທຳລາຍໂດຍສິ່ງເຫຼົ່ານີ້. ມຸມມອງ ແລະ ຊຸດຄວາມຄິດຂອງພວກເຂົາສອດຄ່ອງກັບຄວາມຈິງບໍ? ມັນຂ້ອນຂ້າງຊັດເຈນວ່າພວກມັນບໍ່ສອດຄ່ອງກັນ. ພຶດຕິກຳທີ່ພວກເຂົາສະແດງອອກໃນໜ້າທີ່ຂອງພວກເຂົາໂດຍປົກກະຕິ ນັ້ນກໍຄື ຄວາມອວດດີ ແລະ ການຖືວ່າຕົນເອງຊອບທຳ ເຊິ່ງເຮັດໜ້າທີ່ເປັນກົດເກນໃຫ້ກັບພວກເຂົາເອງ, ເປັນການທຳທ່າ, ການຫຼອກລວງ ແລະ ອື່ນໆ, ການປະຕິບັດເຫຼົ່ານີ້ເປັນການສະແຫວງຫາຄວາມຈິງບໍ? (ບໍ່.) ເຫັນໄດ້ຂ້ອນຂ້າງຊັດເຈນວ່າບໍ່ມີຜູ້ໃດໃນບັນດາພວກມັນທີ່ເປັນການສະແຫວງຫາຄວາມຈິງ. ແລ້ວແມ່ນຫຍັງຄືຂໍ້ອ້າງ ຫຼື ເຫດຜົນທີ່ພວກເຂົາໃຫ້ສຳລັບການບໍ່ສະແຫວງຫາຄວາມຈິງ? (ພວກເຂົາເຊື່ອວ່າຜູ້ນໍາຄືຄົນທີ່ມີສະຖານະ ແລະ ກຽດສັກສີ ແລະ ເຖິງແມ່ນວ່າພວກເຂົາມີອຸປະນິໄສທີ່ເສື່ອມຊາມ, ມັນກໍບໍ່ສາມາດຖືກເປີດໂປງໄດ້.) ນີ້ບໍ່ແມ່ນມຸມມອງທີ່ແປກປະຫຼາດບໍ? ຖ້າຄົນໃດໜຶ່ງຍອມຮັບວ່າມີອຸປະນິໄສທີ່ເສື່ອມຊາມ ແຕ່ບໍ່ອະນຸຍາດໃຫ້ມັນຖືກເປີດໂປງ, ພວກເຂົາເປັນຄົນທີ່ຍອມຮັບຄວາມຈິງບໍ? ໃນຖານະຜູ້ນໍາ, ຖ້າເຈົ້າບໍ່ສາມາດຍອມຮັບຄວາມຈິງ, ເຈົ້າຈະມີປະສົບການກັບພາລະກິດຂອງພຣະເຈົ້າໄດ້ແນວໃດ? ອຸປະນິໄສຂອງເຈົ້າຈະຖືກຊໍາລະລ້າງໄດ້ແນວໃດ? ແລ້ວຖ້າອຸປະນິໄສຂອງເຈົ້າບໍ່ສາມາດຖືກຊໍາລະລ້າງ ແລະ ເຈົ້າໃຊ້ຊີວິດຕາມອຸປະນິໄສທີ່ເສື່ອມຊາມຂອງເຈົ້າ, ແລ້ວເຈົ້າກໍເປັນຜູ້ນໍາທີ່ບໍ່ສາມາດເຮັດວຽກງານຕົວຈິງ, ເຈົ້າເປັນຜູ້ນໍາຈອມປອມ. ໃນຖານະຜູ້ນໍາ, ເຈົ້າມີສະຖານະ ແຕ່ນັ້ນເປັນພຽງເລື່ອງການມີໜ້າວຽກທີ່ແຕກຕ່າງກັນ, ໜ້າທີ່ທີ່ແຕກຕ່າງກັນ, ມັນບໍ່ໄດ້ໝາຍຄວາມວ່າເຈົ້າກາຍມາເປັນຄົນທີ່ມີຖານະ. ເຈົ້າບໍ່ໄດ້ກາຍມາເປັນຄົນທີ່ມີສັກສີຫຼາຍກວ່າຄົນອື່ນ ຫຼື ເປັນຄົນທີ່ມີຖານະໂດດເດັ່ນ ເພາະເຈົ້າໄດ້ຮັບສະຖານະນີ້ ແລະ ປະຕິບັດໜ້າທີ່ທີ່ແຕກຕ່າງກັນ. ຖ້າມີຄົນທີ່ຄິດເຊັ່ນນີ້ແທ້ໆ, ພວກເຂົາບໍ່ໄຮ້ຢາງອາຍບໍ? (ແມ່ນແລ້ວ.) ແມ່ນຫຍັງຄືວິທີເວົ້າທີ່ທຳມະດາກວ່ານີ້? ພວກເຂົາໄຮ້ຢາງອາຍຢ່າງໜ້າດ້ານ, ບໍ່ແມ່ນບໍ? ເມື່ອພວກເຂົາບໍ່ເປັນຜູ້ນໍາ, ພວກເຂົາປະຕິບັດຕໍ່ຜູ້ຄົນດ້ວຍຄວາມຈິງໃຈ; ພວກເຂົາສາມາດເປີດໃຈກ່ຽວກັບການສະແດງອອກເຖິງຄວາມເສື່ອມຊາມຂອງພວກເຂົາ ແລະ ວິເຄາະອຸປະນິໄສທີ່ເສື່ອມຊາມຂອງພວກເຂົາ. ຫຼັງຈາກທີ່ພວກເຂົາຮັບຕຳແໜ່ງຜູ້ນໍາ, ພວກເຂົາກໍກາຍມາເປັນຄົນລະຄົນຢ່າງສິ້ນເຊີງ. ເປັນຫຍັງເຮົາຈຶ່ງເວົ້າວ່າພວກເຂົາກາຍມາເປັນຄົນລະຄົນ? ເພາະພວກເຂົາສວມໃສ່ໜ້າກາກ ແລະ ຕົວຈິງຢູ່ຫຼັງໜ້າກາກນັ້ນ. ໜ້າກາກບໍ່ທໍລະຍົດການສະແດງອອກເລີຍ, ບໍ່ມີການຮ້ອງໄຫ້, ບໍ່ມີການຫົວຂວັນ, ບໍ່ມີຄວາມພໍໃຈ ຫຼື ຄວາມໃຈຮ້າຍ, ບໍ່ມີຄວາມໂສກເສົ້າ ຫຼື ຄວາມປິຕິຍິນດີ, ບໍ່ມີອາລົມ ແລະ ຄວາມປາຖະໜາ ແລະ ແນ່ນອນວ່າບໍ່ມີອຸປະນິໄສທີ່ເສື່ອມຊາມ. ການສະແດງອອກ ແລະ ສະພາວະຂອງມັນຍັງຄົງຄືເກົ່າຕະຫຼອດເວລາ, ໃນຂະນະທີ່ສະພາວະທີ່ແທ້ຈິງທັງໝົດຂອງຜູ້ນໍາ, ຄວາມຄິດ ແລະ ແນວຄິດສ່ວນຕົວລີ້ຢູ່ທາງຫຼັງໜ້າກາກ, ເຊິ່ງບໍ່ມີຜູ້ໃດສາມາດເບິ່ງເຫັນພວກມັນໄດ້. ມີຜູ້ນໍາ ແລະ ຜູ້ເຮັດວຽກບາງຄົນທີ່ຄິດຢູ່ສະເໝີວ່າຕົນເອງມີຖານະ ແລະ ສະຖານະ. ພວກເຂົາຢ້ານວ່າພວກເຂົາຈະສູນເສຍກຽດສັກສີຂອງພວກເຂົາ ຖ້າຄົນໃດໜຶ່ງຈະລິຮານ ແລະ ຈັດການກັບພວກເຂົາ, ສະນັ້ນພວກເຂົາຈຶ່ງບໍ່ຍອມຮັບຄວາມຈິງ. ພວກເຂົາດຶງເອົາຈາກສະຖານະ ແລະ ສິດອຳນາດຂອງພວກເຂົາເພື່ອເວົ້າຄຳຫວານ, ຄຳເວົ້າຈອມປອມ ແລະ ປົກປິດອຸປະນິໄສທີ່ເສື່ອມຊາມຂອງພວກເຂົາ. ໃນເວລາດຽວກັນ, ພວກເຂົາກໍເຊື່ອຢ່າງຜິດໆວ່າພວກເຂົາໂດດເດັ່ນ ແລະ ບໍລິສຸດຫຼາຍກວ່າຄົນອື່ນໃນເລື່ອງສະຖານະຂອງພວກເຂົາ ແລະ ດ້ວຍເຫດນັ້ນ ພວກເຂົາຈຶ່ງບໍ່ຈຳເປັນຕ້ອງສະແຫວງຫາຄວາມຈິງ, ການສະແຫວງຫາຄວາມຈິງແມ່ນເພື່ອໃຫ້ຄົນອື່ນເຮັດ. ວິທີຄິດເຊັ່ນນີ້ແມ່ນຜິດ ແລະ ມັນໄຮ້ຢາງອາຍ ແລະ ບໍ່ມີສຳນຶກພໍສົມຄວນ. ນັ້ນຄືລັກສະນະທີ່ຄົນປະເພດນີ້ປະພຶດ. ຈາກແກ່ນແທ້ໃນພຶດຕິກຳຂອງຄົນດັ່ງກ່າວ, ມັນຊັດເຈນທີ່ຈະເບິ່ງວ່າພວກເຂົາບໍ່ໄດ້ສະແຫວງຫາຄວາມຈິງ. ໃນທາງກົງກັນຂ້າມ, ພວກເຂົາກຳລັງສະແຫວງຫາສະຖານະ ແລະ ກຽດຕິຍົດ. ເມື່ອພວກເຂົາເຮັດວຽກ, ພວກເຂົາກຳລັງປົກປ້ອງສະຖານະ ແລະ ສິດອຳນາດຂອງພວກເຂົາ ແລະ ຫຼອກລວງຕົນເອງໃຫ້ຄິດວ່າພວກເຂົາກຳລັງສະແຫວງຫາຄວາມຈິງ. ພວກເຂົາເປັນຄືກັບໂປໂລ, ເຮັດຂໍ້ສະຫຼຸບຢູ່ເລື້ອຍໆຈາກວຽກງານທີ່ພວກເຂົາໄດ້ເຮັດ ແລະ ໜ້າທີ່ທີ່ພວກເຂົາໄດ້ປະຕິບັດ, ໜ້າວຽກທີ່ພວກເຂົາໄດ້ຈັດການໃນການເຮັດວຽກງານຂອງຄຣິສຕະຈັກ ແລະ ຄວາມສຳເລັດທີ່ພວກເຂົາໄດ້ຮັບໃນຂະນະທີ່ປະຕິບັດວຽກງານໃນເຮືອນຂອງພຣະເຈົ້າ. ພວກເຂົານັກຄະແນນສິ່ງເຫຼົ່ານີ້ຢູ່ເລື້ອຍໆ, ຄືກັບເມື່ອໂປໂລເວົ້າວ່າ “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” (2 ຕີໂມທຽວ 4:7–8.) ໂດຍສິ່ງນີ້, ເພິ່ນໝາຍຄວາມວ່າຫຼັງຈາກທີ່ສຳເລັດການແຂ່ງຂັນຂອງເພິ່ນ ແລະ ຕໍ່ສູ້ຢ່າງກ້າຫານ, ມັນຮອດເວລາທີ່ຈະຄຳນວນວ່າເພິ່ນມີໂອກາດດີສໍ່າໃດໃນການໄດ້ຮັບຄວາມລອດພົ້ນ, ການປະກອບສ່ວນຂອງເພິ່ນມີຫຼາຍສໍ່າໃດ, ລາງວັນຂອງເພິ່ນຈະມີຫຼາຍສໍ່າໃດ ແລະ ມັນຮອດເວລາທີ່ຈະຂໍໃຫ້ພຣະເຈົ້າໃຫ້ລາງວັນສຳລັບການປະກອບສ່ວນຂອງເພິ່ນ. ເພິ່ນໝາຍຄວາມວ່າເພິ່ນຈະບໍ່ຄິດວ່າພຣະເຈົ້າເປັນພຣະເຈົ້າທີ່ຊອບທຳ ຖ້າພຣະອົງບໍ່ໃຫ້ລາງວັນເພິ່ນດ້ວຍມົງກຸດ, ເພິ່ນຈະປະຕິເສດທີ່ຈະຍອມອ່ອນນ້ອມ ແລະ ເຖິງກັບຈົ່ມຕໍ່ວ່າກ່ຽວກັບຄວາມບໍ່ຊອບທຳຂອງພຣະເຈົ້າ.ຄົນດັ່ງກ່າວທີ່ມີຊຸດຄວາມຄິດ ແລະ ອຸປະນິໄສທີ່ປະເພດນີ້ກຳລັງສະແຫວງຫາຄວາມຈິງບໍ? ພວກເຂົາເປັນຄົນທີ່ຍອມອ່ອນນ້ອມຕໍ່ພຣະເຈົ້າຢ່າງແທ້ຈິງບໍ? ພວກເຂົາສາມາດຢູ່ພາຍໃຕ້ການປັ້ນແຕ່ງຂອງພຣະເຈົ້າບໍ? ນີ້ບໍ່ແມ່ນສິ່ງທີ່ຊັດເຈນໃນຕອນທຳອິດບໍ? ພວກເຂົາຄິດວ່າການທີ່ພວກເຂົາແລ່ນໃນການແຂ່ງຂັນ ແລະ ຕໍ່ສູ້ໃນສະໜາມຮົບຄືການສະແຫວງຫາຄວາມຈິງ, ພວກເຂົາບໍ່ສະແຫວງຫາຄວາມຈິງເລີຍ ແລະ ພວກເຂົາບໍ່ມີການສຳແດງອອກທີ່ເປັນການສະແຫວງຫາຄວາມຈິງຢ່າງແທ້ຈິງ, ສະນັ້ນພວກເຂົາຈຶ່ງບໍ່ແມ່ນຄົນທີ່ສະແຫວງຫາຄວາມຈິງ.

ບັນຫາໃດຂອງມະນຸດທີ່ການໂອ້ລົມຂອງພວກເຮົາຫາກໍເປີດໂປງຫຼັກໆ? ໂດຍສະເພາະແລ້ວ, ອັນໃດໃນອຸປະນິໄສທີ່ເສື່ອມຊາມທີ່ມັນເປີດໂປງຫຼັກໆ? ບັນຫາພື້ນຖານກໍຄືມະນຸດເບື່ອໜ່າຍກັບຄວາມຈິງ ແລະ ປະຕິເສດທີ່ຈະຍອມຮັບມັນ; ນີ້ຄືພຶດຕິກຳປະເພດໜຶ່ງທີ່ສະເພາະຫຼາຍ. ອີກໜຶ່ງບັນຫາຫຼັກກໍຄືສິ່ງທີ່ມີຢູ່ໃນແກ່ນແທ້ຂອງອຸປະນິໄສຂອງທຸກໆຄົນ: ຄວາມດື້ດ້ານ. ສິ່ງນີ້ຍັງສະແດງໃຫ້ເຫັນຢ່າງເປັນຮູບປະທຳ ແລະ ຢ່າງຊັດເຈນພໍສົມຄວນ, ບໍ່ແມ່ນບໍ? (ແມ່ນແລ້ວ.) ສິ່ງເຫຼົ່ານີ້ແມ່ນສອງວິທີການຫຼັກທີ່ອຸປະນິໄສທີ່ເສື່ອມຊາມຂອງມະນຸດສະແດງອອກ ແລະ ປາກົດອອກ. ພຶດຕິກຳທີ່ສະເພາະເຫຼົ່ານີ້, ມຸມມອງທີ່ສະເພາະເຫຼົ່ານີ້, ທ່າທີ່ ແລະ ອື່ນໆອີກ ໄດ້ອະທິບາຍໃຫ້ເຫັນຢ່າງແທ້ຈິງ ແລະ ຢ່າງຖືກຕ້ອງວ່າມີອົງປະກອບຂອງການເບື່ອໜ່າຍຄວາມຈິງຢູ່ພາຍໃນອຸປະນິໄສທີ່ເສື່ອມຊາມຂອງມະນຸດ. ແນ່ນອນ, ສິ່ງທີ່ໂດດເດັ່ນກວ່າໃນອຸປະນິໄສຂອງມະນຸດກໍຄືການສະແດງອອກເຖິງຄວາມດື້ດ້ານ: ບໍ່ວ່າພຣະເຈົ້າຈະເວົ້າຫຍັງກໍຕາມ ແລະ ບໍ່ວ່າຈະເປີດໂປງອຸປະນິໄສທີ່ເສື່ອມຊາມຫຍັງກໍຕາມຂອງມະນຸດໃນລະຫວ່າງພາລະກິດຂອງພຣະເຈົ້າ, ຜູ້ຄົນປະຕິເສດທີ່ຈະຮັບຮູ້ມັນ ແລະ ຕໍ່ຕ້ານມັນຢ່າງດື້ດ້ານ. ນອກເໜືອຈາກການຕໍ່ຕ້ານທີ່ຊັດເຈນ ຫຼື ການປະຕິເສດທີ່ໜ້າລັງກຽດ, ມີພຶດຕິກຳປະເພດອື່ນຢ່າງແນ່ນອນ ເຊິ່ງກໍຄືເມື່ອຜູ້ຄົນບໍ່ເຮັດໃຫ້ຕົນເອງຫຍຸ້ງກັບພາລະກິດຂອງພຣະເຈົ້າ, ຄືກັບວ່າພາລະກິດຂອງພຣະເຈົ້າບໍ່ມີຫຍັງກ່ຽວຂ້ອງກັບພວກເຂົາ. ມັນໝາຍຄວາມວ່າແນວໃດທີ່ບໍ່ເຮັດໃຫ້ຕົນເອງຫຍຸ້ງກັບພຣະເຈົ້າ? ມັນແມ່ນເມື່ອບຸກຄົນໜຶ່ງເວົ້າວ່າ “ເວົ້າສິ່ງທີ່ພຣະອົງປາຖະໜາ, ມັນບໍ່ມີຫຍັງກ່ຽວຂ້ອງກັບຂ້ານ້ອຍ. ການພິພາກສາ ຫຼື ການເປີດໂປງຂອງພຣະອົງບໍ່ມີຫຍັງກ່ຽວຂ້ອງກັບຂ້ານ້ອຍ. ຂ້ານ້ອຍບໍ່ຍອມຮັບມັນ ຫຼື ຮັບຮູ້ມັນ”. ພວກເຮົາອາດເອີ້ນທ່າທີ່ເຊັ່ນນັ້ນວ່າ “ດື້ດ້ານ” ບໍ? (ແມ່ນ.) ມັນເປັນການສຳແດງອອກເຖິງຄວາມດື້ດ້ານ. ຄົນເຫຼົ່ານີ້ເວົ້າວ່າ “ຂ້ານ້ອຍໃຊ້ຊີວິດໃນແບບທີ່ຂ້ານ້ອຍມັກ, ໃນລັກສະນະໃດກໍຕາມທີ່ເຮັດໃຫ້ຂ້ານ້ອຍສະບາຍໃຈ ແລະ ໃນລັກສະນະໃດກໍຕາມທີ່ເຮັດໃຫ້ຂ້ານ້ອຍມີຄວາມສຸກ. ພຶດຕິກຳທີ່ພຣະອົງເວົ້າເຖິງ ເຊັ່ນ: ຄວາມອວດດີ, ຄວາມຫຼອກລວງ, ຄວາມເບື່ອໜ່າຍກັບຄວາມຈິງ, ຄວາມຊົ່ວຮ້າຍ, ຄວາມຊົ່ວຊ້າ ແລະ ອື່ນໆອີກ, ເຖິງແມ່ນວ່າຂ້ານ້ອຍມີພວກມັນ, ແລ້ວເປັນແນວໃດຕໍ່? ຂ້ານ້ອຍຈະບໍ່ກວດສອບພວກມັນ ຫຼື ຮູ້ຈັກພວກມັນ ຫຼື ຍອມຮັບພວກມັນ. ນີ້ຄືວິທີການທີ່ຂ້ານ້ອຍເຊື່ອໃນພຣະເຈົ້າ, ພຣະອົງຈະເຮັດແນວໃດກ່ຽວກັບເລື່ອງນັ້ນ?” ນີ້ຄືທ່າທີ່ຂອງຄວາມດື້ດ້ານ. ເມື່ອຜູ້ຄົນບໍ່ເຮັດໃຫ້ຕົນເອງຫຍຸ້ງກັບພຣະທຳຂອງພຣະເຈົ້າ ຫຼື ເອົາໃຈໃສ່ກັບພວກມັນ, ເຊິ່ງຄວາມໝາຍວ່າພວກເຂົາບໍ່ສົນໃຈພຣະເຈົ້າຢ່າງເທົ່າທຽມກັນ, ບໍ່ວ່າພຣະອົງຈະເວົ້າຫຍັງກໍຕາມ, ບໍ່ວ່າພຣະອົງຈະເວົ້າໃນຮູບແບບສິ່ງເຕືອນໃຈ ຫຼື ຄຳເຕືອນ ຫຼື ການແນະນໍາ, ບໍ່ວ່າພຣະອົງຈະໃຊ້ວິທີການເວົ້າແບບໃດກໍຕາມ ຫຼື ຄຳເວົ້າຂອງພຣະອົງມີແຫຼ່ງທີ່ມາ ແລະ ເປົ້າໝາຍຫຍັງກໍຕາມ, ແລ້ວທ່າທີ່ຂອງພວກເຂົາກໍເປັນທ່າທີ່ທີ່ດື້ດ້ານ. ມັນໝາຍຄວາມວ່າພວກເຂົາບໍ່ເອົາໃຈໃສ່ກັບຄວາມປະສົງທີ່ຮີບດ່ວນຂອງພຣະເຈົ້າ, ແຮງໄກທີ່ຈະເອົາໃຈໃສ່ກັບຄວາມປາຖະໜາທີ່ຈິງໃຈ ແລະ ມີເຈດຕະນາດີຂອງພຣະອົງເພື່ອຊ່ວຍມະນຸດໃຫ້ລອດພົ້ນ. ບໍ່ວ່າພຣະເຈົ້າເຮັດຫຍັງກໍຕາມ, ຜູ້ຄົນບໍ່ມີຫົວໃຈທີ່ຮ່ວມມື ແລະ ພວກເຂົາບໍ່ເຕັມໃຈທີ່ຈະພະຍາຍາມໄປຫາຄວາມຈິງ. ເຖິງແມ່ນວ່າພວກເຂົາຮັບຮູ້ວ່າການພິພາກສາ ແລະ ການເປີດເຜີຍຂອງພຣະເຈົ້າເປັນຈິງຢ່າງສິ້ນເຊີງ, ບໍ່ມີຄວາມສຳນຶກໃນຫົວໃຈຂອງພວກເຂົາ ແລະ ພວກເຂົາສືບຕໍ່ເຊື່ອດັ່ງທີ່ພວກເຂົາເຮັດກ່ອນໜ້ານີ້. ໃນທີ່ສຸດແລ້ວ, ເມື່ອພວກເຂົາໄດ້ຍິນຄຳເທດສະໜາຫຼາຍຢ່າງ, ພວກເຂົາກໍເວົ້າຄ້າຍໆກັນ: “ຂ້ານ້ອຍເປັນຜູ້ເຊື່ອທີ່ແທ້ຈິງ, ໃນສະຖານະການໃດໜຶ່ງ ຄວາມເປັນມະນຸດຂອງຂ້ານ້ອຍບໍ່ໄດ້ໜ້ອຍ, ຂ້ານ້ອຍຈະບໍ່ຕັ້ງໃຈເຮັດຊົ່ວ, ຂ້ານ້ອຍສາມາດປະຖິ້ມສິ່ງຕ່າງໆ, ຂ້ານ້ອຍສາມາດຮັບເອົາຄວາມລຳບາກໄດ້ ແລະ ຂ້ານ້ອຍເຕັມໃຈທີ່ຈະຈ່າຍລາຄາສຳລັບຄວາມເຊື່ອຂອງຂ້ານ້ອຍ. ພຣະເຈົ້າຈະປະຖິ້ມຂ້ານ້ອຍ”. ນີ້ບໍ່ແມ່ນສິ່ງດຽວກັນກັບທີ່ໂປໂລເວົ້າວ່າ: “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” ບໍ? ນັ້ນເປັນທ່າທີ່ປະເພດທີ່ຜູ້ຄົນມີ. ແມ່ນຫຍັງຄືອຸປະນິໄສທີ່ຢູ່ເບື້ອງຫຼັງທ່າທີ່ເຊັ່ນນັ້ນ? ຄວາມດື້ດ້ານ. ອຸປະນິໄສທີ່ດື້ດ້ານປ່ຽນໄດ້ຍາກບໍ? ມີເສັ້ນທາງສຳລັບການເຮັດເຊັ່ນນັ້ນບໍ? ວິທີການທີ່ງ່າຍທີ່ສຸດ ແລະ ກົງໄປກົງມາທີ່ສຸດກໍຄືການປ່ຽນທ່າທີ່ຂອງເຈົ້າຕໍ່ພຣະທຳຂອງພຣະເຈົ້າ ແລະ ຕໍ່ພຣະເຈົ້າເອງ. ເຈົ້າຈະສາມາດປ່ຽນແປງສິ່ງເຫຼົ່ານີ້ໄດ້ແນວໃດ? ໂດຍການວິເຄາະ ແລະ ການມາຮູ້ຈັກສະພາວະ ແລະ ຊຸດຄວາມຄິດທີ່ເກີດຈາກທ່າທີ່ທີ່ດື້ດ້ານຂອງເຈົ້າ ແລະ ໂດຍການກວດເບິ່ງວ່າອັນໃດໃນການກະທຳ ແລະ ຄຳເວົ້າຂອງເຈົ້າ, ອັນໃດໃນມຸມມອງ ແລະ ເຈດຕະນາທີ່ເຈົ້າຍຶດຕິດ ແລະ ໂດຍສະເພາະແມ່ນອັນໃດໃນຄວາມຄິດ ແລະ ແນວຄວາມຄິດທີ່ເຈົ້າສະແດງອອກມາເຊິ່ງຢູ່ພາຍໃຕ້ການຄວບງໍາຈາກອຸປະນິໄສທີ່ດື້ດ້ານຂອງເຈົ້າ. ກວດສອບ ແລະ ແກ້ໄຂພຶດຕິກຳ, ການສະແດງ ແລະ ສະພາວະເຫຼົ່ານີ້ເທື່ອລະຢ່າງ ແລະ ຫຼັງຈາກນັ້ນກໍປ່ຽນພວກມັນ, ທັນທີທີ່ເຈົ້າໄດ້ກວດສອບ ແລະ ກວດພົບບາງສິ່ງ, ໃຫ້ຟ້າວປ່ຽນມັນ. ຕົວຢ່າງ: ພວກເຮົາຫາກໍເວົ້າກ່ຽວກັບການດຳເນີນການໂດຍອີງໃສ່ຄວາມມັກ ແລະ ອາລົມຂອງຄົນໆໜຶ່ງ, ເຊິ່ງເປັນການເອົາແຕ່ໃຈ. ອຸປະນິໄສທີ່ເອົາແຕ່ໃຈມີຄຸນນະພາບຂອງການເບື່ອໜ່າຍຄວາມຈິງໃນຕົວມັນ. ຖ້າເຈົ້າຮັບຮູ້ວ່າເຈົ້າເປັນຄົນປະເພດນັ້ນ, ມີອຸປະນິໄສທີ່ເສື່ອມຊາມປະເພດນັ້ນ ແລະ ເຈົ້າບໍ່ໄຕ່ຕອງກ່ຽວກັບຕົນເອງ ຫຼື ສະແຫວງຫາຄວາມຈິງເພື່ອແກ້ໄຂມັນ, ຄິດຢ່າງດື້ດ້ານວ່າເຈົ້າບໍ່ເປັນຫຍັງແທ້ໆ, ນັ້ນຄືຄວາມດື້ດ້ານ. ຫຼັງຈາກຄຳເທດສະໜານີ້, ເຈົ້າອາດຮັບຮູ້ໃນທັນທີວ່າ “ຂ້ານ້ອຍໄດ້ເວົ້າສິ່ງຕ່າງໆປະມານນັ້ນ ແລະ ຂ້ານ້ອຍມີມຸມມອງເຊັ່ນນັ້ນ. ອຸປະນິໄສນີ້ຂອງຂ້ານ້ອຍເປັນອຸປະນິໄສທີ່ເບື່ອໜ່າຍຄວາມຈິງ. ເມື່ອເປັນເຊັ່ນນັ້ນ, ຂ້ານ້ອຍຈະຕັ້ງໃຈແກ້ໄຂອຸປະນິໄສນັ້ນ”. ແລ້ວເຈົ້າຈະຕັ້ງໃຈແກ້ໄຂມັນໄດ້ແນວໃດ? ເລີ່ມຕົ້ນໂດຍການປະຖິ້ມຄວາມຮູ້ສຶກເໜືອກວ່າຂອງເຈົ້າ, ການເອົາແຕ່ໃຈຂອງເຈົ້າ ແລະ ການເຮັດຢ່າງອຳເພີໃຈຂອງເຈົ້າ; ບໍ່ວ່າເຈົ້າຈະອາລົມດີ ຫຼື ບໍ່ດີ, ໃຫ້ເບິ່ງວ່າຂໍ້ຮຽກຮ້ອງຂອງພຣະເຈົ້າແມ່ນຫຍັງ. ຖ້າເຈົ້າສາມາດປະຖິ້ມເນື້ອໜັງ ແລະ ປະຕິບັດໂດຍສອດຄ່ອງກັບຂໍ້ຮຽກຮ້ອງຂອງພຣະເຈົ້າ, ພຣະອົງຈະເບິ່ງເຈົ້າແນວໃດ? ຖ້າເຈົ້າສາມາດເລີ່ມແກ້ໄຂພຶດຕິກຳທີ່ເສື່ອມຊາມເຫຼົ່ານີ້ຢ່າງແທ້ຈິງ, ມັນກໍເປັນສັນຍານວ່າເຈົ້າຮ່ວມມືກັບພາລະກິດຂອງພຣະເຈົ້າດ້ວຍຄວາມຄິດບວກ ແລະ ຢ່າງຫ້າວຫັນ. ເຈົ້າຈະປະຖິ້ມ ແລະ ແກ້ໄຂອຸປະນິໄສນັ້ນທີ່ເປັນການເບື່ອໜ່າຍຄວາມຈິງຢ່າງມີສະຕິ ແລະ ໃນເວລາດຽວກັນ, ເຈົ້າຈະແກ້ໄຂອຸປະນິໄສທີ່ດື້ດ້ານຂອງເຈົ້າ. ເມື່ອເຈົ້າໄດ້ແກ້ໄຂອຸປະນິໄສທີ່ເສື່ອມຊາມເຫຼົ່ານີ້ທັງສອງຢ່າງ, ເຈົ້າຈະສາມາດເຊື່ອຟັງ ແລະ ເຮັດໃຫ້ພຣະເຈົ້າພໍໃຈ ແລະ ສິ່ງນີ້ຈະເຮັດໃຫ້ພຣະອົງພໍໃຈ. ຖ້າພວກເຈົ້າໄດ້ເຂົ້າໃຈເນື້ອຫາຂອງການໂອ້ລົມນີ້ ແລະ ປະຕິບັດການປະຖິ້ມເນື້ອໜັງດ້ວຍວິທີນີ້, ເຮົາຈະມີຄວາມສຸກຫຼາຍ. ສະນັ້ນ, ເຮົາຈຶ່ງຈະບໍ່ເວົ້າພຣະທຳເຫຼົ່ານີ້ຢ່າງສູນເປົ່າ.

ຄວາມດື້ດ້ານເປັນບັນຫາອຸປະນິໄສທີ່ເສື່ອມຊາມ; ມັນເປັນສິ່ງທີ່ຢູ່ໃນທຳມະຊາດຂອງຄົນໆໜຶ່ງ ແລະ ມັນບໍ່ສາມາດແກ້ໄຂໄດ້ງ່າຍໆ. ເມື່ອຄົນໃດໜຶ່ງມີອຸປະນິໄສທີ່ດື້ນດ້ານ, ມັນສະແດງໃຫ້ເຫັນເປັນຫຼັກວ່າເຂົາມີແນວໂນ້ມທີ່ຈະໃຫ້ຂໍ້ອ້າງ ແລະ ໂຕ້ຖຽງຢ່າງຕົບຕາ, ຍຶດຕິດກັບແນວຄິດຂອງພວກເຂົາເອງ ແລະ ບໍ່ຍອມຮັບສິ່ງໃໝ່ໆໄດ້ຢ່າງງ່າຍດາຍ. ມີຫຼາຍຄັ້ງທີ່ຜູ້ຄົນຮູ້ວ່າແນວຄິດຂອງພວກເຂົາບໍ່ຖືກຕ້ອງ, ແຕ່ພວກເຂົາຍຶດຕິດກັບແນວຄິດເຫຼົ່ານັ້ນເພື່ອເຫັນແກ່ຄວາມໂອຫັງ ແລະ ຄວາມທະນົງຕົວຂອງພວກເຂົາ, ດື້ດ້ານຈົນເຖິງທີ່ສຸດ. ອຸປະນິໄສທີ່ດື້ດ້ານເຊັ່ນນັ້ນແມ່ນປ່ຽນແປງໄດ້ຍາກ, ເຖິງແມ່ນວ່າຄົນໃດໜຶ່ງຈະຮັບຮູ້ມັນກໍຕາມ. ເພື່ອແກ້ໄຂບັນຫາຄວາມດື້ດ້ານ, ຄົນໆໜຶ່ງຕ້ອງຮູ້ຈັກຄວາມອວດດີຂອງມະນຸດ, ຄວາມຫຼອກລວງ, ຄວາມຊົ່ວຮ້າຍ, ການເບື່ອໜ່າຍຄວາມຈິງ ແລະ ອຸປະນິໄສອື່ນໆທີ່ມີລັກສະນະເຊັ່ນນີ້. ເມື່ອຄົນໃດໜຶ່ງຮູ້ຈັກຄວາມອວດດີ, ຄວາມຫຼອກລວງ, ຄວາມຊົ່ວຮ້າຍຂອງພວກເຂົາເອງ, ຮູ້ວ່າພວກເຂົາເບື່ອໜ່າຍຄວາມຈິງ, ພວກເຂົາບໍ່ເຕັມໃຈທີ່ຈະປະຖິ້ມເນື້ອໜັງ ເຖິງແມ່ນວ່າພວກເຂົາປາຖະໜາທີ່ຈະປະຕິບັດຄວາມຈິງ, ພວກເຂົາໃຫ້ຂໍ້ອ້າງ ແລະ ອະທິບາຍຄວາມຫຍຸ້ງຍາກຂອງພວກເຂົາຢູ່ສະເໝີ ເຖິງແມ່ນວ່າພວກເຂົາປາຖະໜາທີ່ຈະເຊື່ອຟັງພຣະເຈົ້າ, ມັນຈະງ່າຍສຳລັບພວກເຂົາທີ່ຈະຮັບຮູ້ວ່າພວກເຂົາມີບັນຫາກັບຄວາມດື້ດ້ານ. ເພື່ອແກ້ໄຂບັນຫານີ້, ຄົນໆໜຶ່ງຕ້ອງມີຄວາມສຳນຶກມະນຸດທີ່ເປັນປົກກະຕິກ່ອນ ແລະ ເລີ່ມໂດຍການຮຽນຮູ້ທີ່ຈະຮັບຟັງພຣະທຳຂອງພຣະເຈົ້າ. ຖ້າເຈົ້າປາຖະໜາທີ່ຈະເປັນແກະຂອງພຣະເຈົ້າ, ເຈົ້າຕ້ອງຮຽນຮູ້ທີ່ຈະຮັບຟັງພຣະທຳຂອງພຣະອົງ. ແລ້ຳວເຈົ້າຄວນຮັບຟັງພຣະທຳເຫຼົ່ານັ້ນແນວໃດ? ໂດຍການຮັບຟັງບັນຫາໃດໜຶ່ງທີ່ພຣະເຈົ້າເປີດເຜີຍໃນພຣະທຳຂອງພຣະເຈົ້າທີ່ກ່ຽວຂ້ອງກັບເຈົ້າ. ຖ້າເຈົ້າຊອກເຫັນ, ເຈົ້າຄວນຍອມຮັບມັນ; ເຈົ້າຕ້ອງບໍ່ເຊື່ອວ່າມັນເປັນບັນຫາທີ່ຄົນອື່ນມີ, ມັນເປັນບັນຫາຂອງທຸກຄົນ ຫຼື ບັນຫາໃນຄວາມເປັນມະນຸດ ແລະ ມັນບໍ່ມີຫຍັງກ່ຽວຂ້ອງກັບເຈົ້າ. ມັນຈະເປັນເລື່ອງຜິດສຳລັບເຈົ້າທີ່ຈະມີຄວາມເຊື່ອເຊັ່ນນັ້ນ. ເຈົ້າຄວນໄຕ່ຕອງຜ່ານການເປີດເຜີຍຈາກພຣະທຳຂອງພຣະເຈົ້າກ່ຽວກັບວ່າເຈົ້າມີອຸປະນິໄສທີ່ເສື່ອມຊາມ ຫຼື ມຸມມອງທີ່ຜິດພາດທີ່ພຣະເຈົ້າກຳລັງເປີດໂປງ ຫຼື ບໍ່. ຕົວຢ່າງ: ເມື່ອເຈົ້າໄດ້ຍິນພຣະທຳຂອງພຣະເຈົ້າທີ່ເປີດເຜີຍການສຳແດງອອກເຖິງອຸປະນິໄສອວດດີທີ່ປາກົດອອກມາຈາກຄົນໃດໜຶ່ງ, ເຈົ້າຄວນຄິດກັບຕົນເອງວ່າ: “ຂ້ານ້ອຍໄດ້ສຳແດງເຖິງຄວາມອວດດີບໍ? ຂ້ານ້ອຍເປັນມະນຸດທີ່ເສື່ອມຊາມ, ສະນັ້ນຂ້ານ້ອຍຕ້ອງສຳແດງບາງຢ່າງເຫຼົ່ານັ້ນ; ຂ້ານ້ອຍຄວນໄຕ່ຕອງວ່າຂ້ານ້ອຍຈະເຮັດເຊັ່ນນັ້ນໄດ້ຢູ່ໃສ. ຜູ້ຄົນເວົ້າວ່າຂ້ານ້ອຍອວດດີ, ຂ້ານ້ອຍເຮັດຕົວສູງສົ່ງ ແລະ ຍິ່ງໃຫຍ່ຢູ່ສະເໝີ, ຂ້ານ້ອຍຫັກຫ້າມຜູ້ຄົນເມື່ອຂ້ານ້ອຍເວົ້າ. ນັ້ນຄືອຸປະນິໄສຂອງຂ້ານ້ອຍຢ່າງແທ້ຈິງບໍ?” ຜ່ານການໄຕ່ຕອງ, ເຈົ້າຈະຮັບຮູ້ໃນທີ່ສຸດວ່າການເປີດເຜີຍຈາກພຣະທຳຂອງພຣະເຈົ້າເປັນສິ່ງທີ່ຖືກຕ້ອງຢ່າງສົມບູນ, ເຈົ້າເປັນຄົນອວດດີ. ແລ້ວຍ້ອນການເປີດເຜີຍພຣະທຳຂອງພຣະເຈົ້າຖືກຕ້ອງຢ່າງສົມບູນ, ຍ້ອນມັນສອດຄ່ອງກັບສະຖານະການຂອງເຈົ້າຢ່າງສົມບູນແບບໂດຍບໍ່ມີຄວາມແຕກຕ່າງແມ່ນແຕ່ໜ້ອຍດຽວ ແລະ ປາກົດວ່າຖືກຕ້ອງຫຼາຍຂຶ້ນເມື່ອມີການໄຕ່ຕອງເພີ່ມເຕີມ, ເຈົ້າຄວນຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະອົງ ແລະ ແຍກແຍະ ແລະ ມາຮູ້ຈັກແກ່ນແທ້ໃນອຸປະນິໄສທີ່ເສື່ອມຊາມຂອງເຈົ້າຕາມພວກມັນ. ແລ້ວເຈົ້າຈະສາມາດຮູ້ສຶກສຳນຶກຜິດຢ່າງແທ້ຈິງ. ໃນການເຊື່ອໃນພຣະເຈົ້າ, ມັນພຽງແຕ່ໂດຍການກິນ ແລະ ການດື່ມພຣະທຳຂອງພຣະອົງດ້ວຍວິທີນີ້ເທົ່ານັ້ນ ເຈົ້າຈຶ່ງຈະສາມາດມາຮູ້ຈັກຕົນເອງ. ເພື່ອທີ່ຈະແກ້ໄຂອຸປະນິໄສທີ່ເສື່ອມຊາມຂອງເຈົ້າ, ເຈົ້າຕ້ອງຍອມຮັບການພິພາກສາ ແລະ ການເປີດເຜີຍຈາກພຣະທຳຂອງພຣະເຈົ້າ. ຖ້າເຈົ້າບໍ່ສາມາດເຮັດເຊັ່ນນັ້ນໄດ້, ມັນຈະບໍ່ມີທາງທີ່ເຈົ້າຈະປະຖິ້ມອຸປະນິໄສທີ່ເສື່ອມຊາມຂອງເຈົ້າ. ຖ້າເຈົ້າເປັນຄົນສະຫຼາດທີ່ເຫັນວ່າການເປີດເຜີຍຈາກພຣະທຳຂອງພຣະເຈົ້າເປັນສິ່ງທີ່ຖືກຕ້ອງໂດຍທົ່ວໄປ ຫຼື ຖ້າເຈົ້າສາມາດຍອມຮັບວ່າເຄິ່ງໜຶ່ງຂອງການເປີດເຜີຍນັ້ນຖືກຕ້ອງ, ແລ້ວເຈົ້າກໍຄວນຍອມຮັບມັນໃນທັນທີ ແລະ ຍອມຕໍ່ພຣະເຈົ້າ. ເຈົ້າຍັງຕ້ອງອະທິຖານຫາພຣະອົງ ແລະ ໄຕ່ຕອງກ່ຽວກັບຕົນເອງ. ມີແຕ່ເມື່ອນັ້ນ, ເຈົ້າຈຶ່ງຈະເຂົ້າໃຈວ່າພຣະທຳແຫ່ງການເປີດເຜີຍທັງໝົດຂອງພຣະເຈົ້າຖືກຕ້ອງ, ພວກມັນລ້ວນແລ້ວແຕ່ເປັນຂໍ້ແທ້ຈິງ ແລະ ບໍ່ມີຫຍັງເປັນຈິງຫຼາຍກວ່ານັ້ນ. ມັນແມ່ນໂດຍການຍອມຕໍ່ພຣະເຈົ້າດ້ວຍຫົວໃຈທີ່ຢຳເກງພຣະອົງເທົ່ານັ້ນ, ຜູ້ຄົນຈຶ່ງສາມາດໄຕ່ຕອງກ່ຽວກັບຕົນເອງຢ່າງແທ້ຈິງ. ເມື່ອນັ້ນເອງ, ພວກເຂົາຈຶ່ງຈະສາມາດເຫັນຫຼາກຫຼາຍອຸປະນິໄສເສື່ອມຊາມທີ່ມີຢູ່ພາຍໃນພວກເຂົາ ແລະ ພວກເຂົາອວດດີ ແລະ ຖືວ່າຕົນເອງຊອບທຳແທ້ໆ, ໂດຍບໍ່ມີຄວາມສຳນຶກແມ່ນແຕ່ໜ້ອຍດຽວ. ຖ້າຄົນໃດໜຶ່ງເປັນຜູ້ຮັກຄວາມຈິງ, ພວກເຂົາຈະສາມາດຄຸເຂົ່າຕົນເອງລົງຕໍ່ໜ້າພຣະເຈົ້າ, ຍອມຮັບຕໍ່ພຣະອົງວ່າພວກເຂົາໄດ້ຖືກເຮັດໃຫ້ເສື່ອມຊາມຢ່າງຮ້າຍແຮງ ແລະ ມີຄວາມປະສົງທີ່ຈະຍອມຮັບການພິພາກສາ ແລະ ການຂ້ຽນຕີຂອງພຣະອົງ. ດ້ວຍວິທີນີ້, ພວກເຂົາຈຶ່ງຈະສາມາດພັດທະນາຫົວໃຈທີ່ສຳນຶກຜິດ, ເລີ່ມຕົ້ນປະຕິເສດ ແລະ ກຽດຊັງຕົນເອງ ແລະ ເສຍດາຍທີ່ບໍ່ໄດ້ສະແຫວງຫາຄວາມຈິງໃນເມື່ອກ່ອນ, ແລ້ວຄິດວ່າ “ເປັນຫຍັງຂ້ານ້ອຍຈຶ່ງບໍ່ສາມາດຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ເມື່ອຂ້ານ້ອຍເລີ່ມອ່ານພວກມັນ? ທ່າທີ່ນີ້ທີ່ຂ້ານ້ອຍມີຕໍ່ພຣະທຳຂອງພຣະອົງເປັນທ່າທີ່ທີ່ອວດດີ, ບໍ່ແມ່ນບໍ? ຂ້ານ້ອຍສາມາດອວດດີເຊັ່ນນັ້ນໄດ້ແນວໃດ?” ຫຼັງຈາກທີ່ໄຕ່ຕອງຕົນເອງຢູ່ເລື້ອຍໆໃນລັກສະນະນີ້ເປັນເວລາຊົ່ວໄລຍະໜຶ່ງ, ພວກເຂົາຈະຮັບຮູ້ວ່າພວກເຂົາອວດດີແທ້ໆ, ພວກເຂົາບໍ່ສາມາດຍອມຮັບໄດ້ຢ່າງສົມບູນວ່າພຣະທຳຂອງພຣະເຈົ້າເປັນຄວາມຈິງ ແລະ ຂໍ້ແທ້ຈິງ ແລະ ພວກເຂົາບໍ່ມີຄວາມສຳນຶກແມ່ນແຕ່ໜ້ອຍດຽວແທ້ໆ. ແຕ່ມັນເປັນສິ່ງຍາກທີ່ຈະຮູ້ຈັກຕົນເອງ. ໃນແຕ່ລະຄັ້ງທີ່ບຸກຄົນໜຶ່ງໄຕ່ຕອງ, ພວກເຂົາພຽງແຕ່ສາມາດຮັບຫຼາຍຂຶ້ນອີກໜ້ອຍໜຶ່ງ ແລະ ຄວາມຮູ້ຫຼາຍຂຶ້ນອີກໜ້ອຍໜຶ່ງກ່ຽວກັບພວກເຂົາເອງ. ການຮັບເອົາຄວາມຮູ້ຢ່າງຊັດເຈນກ່ຽວກັບອຸປະນິໄສທີ່ເສື່ອມຊາມບໍ່ແມ່ນສິ່ງທີ່ສາມາດສຳເລັດໄດ້ໃນຊ່ວງເວລາສັ້ນໆ; ຄົນໆໜຶ່ງຕ້ອງອ່ານພຣະທຳຂອງພຣະເຈົ້າຫຼາຍຂຶ້ນ, ອະທິຖານຫຼາຍຂຶ້ນ ແລະ ໄຕ່ຕອງຫຼາຍຂຶ້ນກ່ຽວກັບຕົນເອງ. ມີພຽງແຕ່ເຊັ່ນນັ້ນ, ພວກເຂົາຈຶ່ງຈະສາມາດມາຮູ້ຈັກຕົນເອງເທື່ອລະໜ້ອຍ. ທຸກຄົນທີ່ຮູ້ຈັກຕົນເອງຢ່າງແທ້ຈິງກໍລົ້ມເຫຼວ ແລະ ສະດຸດສອງສາມຄັ້ງໃນອະດີດ, ຫຼັງຈາກນັ້ນ ພວກເຂົາກໍອ່ານພຣະທຳຂອງພຣະເຈົ້າ, ອະທິຖານຫາພຣະອົງ ແລະ ໄຕ່ຕອງກ່ຽວກັບຕົນເອງ ແລະ ດັ່ງນັ້ນຈຶ່ງມາເຫັນຄວາມຈິງໃນຄວາມເສື່ອມຊາມຂອງພວກເຂົາເອງຢ່າງຊັດເຈນ ແລະ ຮູ້ສຶກວ່າພວກເຂົາເສື່ອມຊາມຢ່າງຮ້າຍແຮງແທ້ໆ ແລະ ປາສະຈາກຄວາມເປັນຈິງແຫ່ງຄວາມຈິງຢ່າງສິ້ນເຊີງ. ຖ້າເຈົ້າຜະເຊີນກັບພາລະກິດຂອງພຣະເຈົ້າໃນລັກສະນະນີ້ ແລະ ເຈົ້າອະທິຖານຫາພຣະອົງ ແລະ ສະແຫວງຫາຄວາມຈິງເມື່ອສິ່ງຕ່າງໆເກີດຂຶ້ນກັບເຈົ້າ, ເຈົ້າຈະເລີ່ມມາຮູ້ຈັກຕົນເອງເທື່ອລະໜ້ອຍ. ແລ້ວມື້ໜຶ່ງ, ຫົວໃຈຂອງເຈົ້າຈະຊັດເຈນໃນທີ່ສຸດ: “ຂ້ານ້ອຍອາດມີຄວາມສາມາດທີ່ດີກວ່າຄົນອື່ນໜ້ອຍໜຶ່ງ, ແຕ່ນີ້ກໍເປັນສິ່ງທີ່ພຣະເຈົ້າໄດ້ມອບໃຫ້ແກ່ຂ້ານ້ອຍ. ຂ້ານ້ອຍໂອ້ອວດຢູ່ສະເໝີ, ພະຍາຍາມເຮັດລື່ນຄົນອື່ນເມື່ອຂ້ານ້ອຍເວົ້າ ແລະ ພະຍາຍາມເຮັດໃຫ້ຜູ້ຄົນເຮັດສິ່ງຕ່າງໆຕາມທາງຂອງຂ້ານ້ອຍ. ຂ້ານ້ອຍຂາດຄວາມສຳນຶກຢ່າງແທ້ຈິງ, ນີ້ຄືຄວາມອວດດີ ແລະ ການຖືວ່າຕົນເອງຊອບທຳ! ຜ່ານການໄຕ່ຕອງ, ຂ້ານ້ອຍໄດ້ຮຽນຮູ້ກ່ຽວກັບອຸປະນິໄສທີ່ອວດດີຂອງຂ້ານ້ອຍເອງ. ນີ້ຄືແສງສະຫວ່າງ ແລະ ຄວາມກະລຸນາຂອງພຣະເຈົ້າ ແລະ ຂ້ານ້ອຍຂອບໃຈພຣະອົງສຳລັບສິ່ງນັ້ນ!” ມັນເປັນສິ່ງທີ່ດີ ຫຼື ສິ່ງທີ່ບໍ່ດີທີ່ຈະຮຽນຮູ້ກ່ຽວກັບອຸປະນິໄສທີ່ເສື່ອມຊາມຂອງເຈົ້າເອງ? (ສິ່ງທີ່ດີ.) ຈາກບ່ອນນັ້ນ, ເຈົ້າຄວນສະແຫວງຫາວິທີການເວົ້າ ແລະ ກະທຳດ້ວຍຄວາມສຳນຶກ ແລະ ຄວາມເຊື່ອຟັງ, ວິທີການຢືນດ້ວຍຖານະຕຳແໜ່ງທີ່ເທົ່າທຽມກັບຄົນອື່ນ, ວິທີການປະຕິບັດຕໍ່ຄົນອື່ນຢ່າງເປັນທຳໂດຍບໍ່ມີຫັກຫ້າມພວກເຂົາ, ວິທີການພິຈາລະນາຄວາມສາມາດ, ຂອງປະທານ, ຈຸດແຂງຂອງພວກເຂົາຢ່າງຖືກຕ້ອງ ແລະ ອື່ນໆອີກ. ດ້ວຍວິທີນີ້, ເຊັ່ນດຽວກັບພູເຂົາທີ່ຖືກທຸບໃຫ້ກາຍເປັນຝຸ່ນ, ການຕີເທື່ອລະໜຶ່ງຄັ້ງ, ອຸປະນິໄສທີ່ອວດດີຂອງເຈົ້າຈະໄດ້ຮັບການແກ້ໄຂ. ຫຼັງຈາກນັ້ນ, ເມື່ອເຈົ້າມີປະຕິສຳພັນກັບຄົນອື່ນ ຫຼື ເຮັດວຽກກັບພວກເຂົາເພື່ອປະຕິບັດໜ້າທີ່, ເຈົ້າຈະສາມາດປະຕິບັດຕໍ່ມຸມມອງຂອງພວກເຂົາຢ່າງຖືກຕ້ອງ ແລະ ເອົາໃຈໃສ່ຢ່າງລະມັດລະວັງ ແລະ ໃກ້ຊິດໃນຂະນະທີ່ເຈົ້າຮັບຟັງພວກມັນ. ແລ້ວເມື່ອເຈົ້າໄດ້ຍິນພວກເຂົາເວົ້າເຖິງມຸມມອງທີ່ຖືກຕ້ອງ, ເຈົ້າຈະຄົ້ນພົບວ່າ “ມັນເບິ່ງຄືກັບວ່າຄວາມສາມາດຂອງຂ້ານ້ອຍບໍ່ໄດ້ດີທີ່ສຸດ. ຂໍ້ແທ້ຈິງກໍຄືທຸກຄົນມີຈຸດແຂງຂອງພວກເຂົາເອງ; ພວກເຂົາບໍ່ໄດ້ເປັນດ້ອຍກວ່າຂ້ານ້ອຍເລີຍ. ໃນເມື່ອກ່ອນ, ຂ້ານ້ອຍຄິດຢູ່ສະເໝີວ່າຂ້ານ້ອຍມີຄວາມສາມາດດີກວ່າຄົນອື່ນ. ນັ້ນຄືການຊົມເຊີຍຕົນເອງ ແລະ ຄວາມອວດດີທີ່ມີແນວຄິດແຄບ. ຂ້ານ້ອຍມີທັດສະນະຄະຕິທີ່ຈຳກັດຫຼາຍ, ຄືກັບກົບຢູ່ກົ້ນນໍ້າສ້າງ. ໂດຍຄິດວ່ານັ້ນຄືສິ່ງທີ່ຂາດຄວາມສຳນຶກແທ້ໆ, ມັນຊ່າງໄຮ້ຢາງອາຍ! ຂ້ານ້ອຍຕາບອດ ແລະ ຫູໜວກຍ້ອນອຸປະນິໄສທີ່ອວດດີຂອງຂ້ານ້ອຍ. ຄຳເວົ້າຂອງຂ້ານ້ອຍບໍ່ໄດ້ເຂົ້າຫູຂ້ອຍ ແລະ ຂ້ານ້ອຍຄິດວ່າຂ້ານ້ອຍດີກວ່າພວກເຂົາ, ຂ້ານ້ອຍເວົ້າຖືກ, ເມື່ອໃນຄວາມເປັນຈິງແລ້ວ ຂ້ານ້ອຍບໍ່ໄດ້ດີກວ່າພວກເຂົາຄົນໃດເລີຍ!” ຈາກນັ້ນເປັນຕົ້ນໄປ, ເຈົ້າຈະມີຄວາມເຂົ້າໃຈຢ່າງແທ້ຈິງ ແລະ ຄວາມຮູ້ກ່ຽວກັບຂໍ້ບົກຜ່ອງຂອງເຈົ້າ ແລະ ວຸດທິພາວະເລັກນ້ອຍຂອງເຈົ້າ. ແລ້ວຫຼັງຈາກນັ້ນ, ເມື່ອເຈົ້າໂອ້ລົມກັບຄົນອື່ນ ເຈົ້າຈະຮັບຟັງມຸມມອງຂອງເຈົ້າຢ່າງໃກ້ຊິດ ແລະ ເຈົ້າຈະຮັບຮູ້ວ່າ “ມີຫຼາຍຄົນທີ່ດີກວ່າຂ້ານ້ອຍ. ສິ່ງທີ່ດີທີ່ສຸດກໍຄືຄວາມສາມາດ ແລະ ສັກກະຍາພາບຂອງຂ້ານ້ອຍໃນການເຂົ້າໃຈກໍຢູ່ໃນລະດັບປານກາງທັງສອງ”. ດ້ວຍການຮັບຮູ້ເຊັ່ນນີ້, ເຈົ້າຈະບໍ່ໄດ້ຮັບຄວາມສຳນຶກກ່ຽວກັບຕົນເອງເລັກນ້ອຍບໍ? ໂດຍການຜະເຊີນໜ້າກັບສິ່ງນີ້ ແລະ ການໄຕ່ຕອງກ່ຽວກັບຕົນເອງຕາມພຣະທຳຂອງພຣະເຈົ້າຢູ່ເລື້ອຍໆ, ເຈົ້າຈະສາມາດໄດ້ຮັບຄວາມຮູ້ກ່ຽວກັບຕົນເອງຢ່າງແທ້ຈິງເຊິ່ງຈະເລິກຊຶ້ງຍິ່ງຂຶ້ນ. ເຈົ້າຈະສາມາດເບິ່ງຜ່ານຄວາມຈິງໃນຄວາມເສື່ອມຊາມຂອງເຈົ້າ, ຄວາມທຸກຍາກ ແລະ ຄວາມເວດທະນາ, ຄວາມຂີ້ຮ້າຍທີ່ໜ້າສັງເວດຂອງເຈົ້າ ແລະ ໃນເວລານັ້ນ, ເຈົ້າຈະເບື່ອໜ່າຍຕົນເອງ ແລະ ກຽດຊັງອຸປະນິໄສທີ່ເສື່ອມຊາມຂອງເຈົ້າ. ແລ້ວມັນຈະເປັນເລື່ອງງ່າຍທີ່ເຈົ້າຈະປະຖິ້ມຕົນເອງ. ນັ້ນຄືວິທີການທີ່ເຈົ້າຜະເຊີນພາລະກິດຂອງພຣະເຈົ້າ. ເຈົ້າຕ້ອງໄຕ່ຕອງກ່ຽວກັບການສະແດງອອກຄວາມເສື່ອມຊາມຂອງເຈົ້າຕາມພຣະທຳຂອງພຣະເຈົ້າ. ໂດຍສະເພາະແລ້ວ, ຫຼັງຈາກທີ່ເປີດເຜີຍອຸປະນິໄສທີ່ເສື່ອມຊາມໃນສະຖານະການປະເພດໃດໜຶ່ງ, ເຈົ້າຕ້ອງໄຕ່ຕອງ ແລະ ຮູ້ຈັກຕົນເອງຢູ່ເລື້ອຍໆ. ແລ້ວມັນຈະເປັນເລື່ອງງ່າຍສຳລັບເຈົ້າທີ່ຈະເຫັນແກ່ນແທ້ທີ່ເສື່ອມຊາມຂອງເຈົ້າຢ່າງແທ້ຈິງ ແລະ ເຈົ້າຈະສາມາດກຽດຊັງຄວາມເສື່ອມຊາມຂອງເຈົ້າ, ເນື້ອໜັງຂອງເຈົ້າ ແລະ ຊາຕານຈາກຫົວໃຈ. ແລ້ວຈາກຫົວໃຈ, ເຈົ້າຈະສາມາດຮັກ ແລະ ດິ້ນຮົນຫາຄວາມຈິງ. ດ້ວຍວິທີນີ້, ອຸປະນິໄສທີ່ອວດດີຂອງເຈົ້າຈະຫຼຸດລົງຢ່າງຕໍ່ເນື່ອງ ແລະ ເຈົ້າຈະປະຖິ້ມມັນເທື່ອລະໜ້ອຍ. ເຈົ້າຈະໄດ້ຮັບຄວາມສຳນຶກຫຼາຍຂຶ້ນເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າທີ່ຈະຍອມຕໍ່ພຣະເຈົ້າ. ໃນສາຍຕາຂອງຄົນອື່ນ, ເຈົ້າຈະປາກົດວ່າໝັ້ນຄົງຫຼາຍກວ່າ ແລະ ມີພື້ນຖານຫຼາຍກວ່າ ແລະ ເຈົ້າຈະປາກົດວ່າເວົ້າຢ່າງກົງໄປກົງມາຫຼາຍຂຶ້ນ. ເຈົ້າຈະສາມາດຮັບຟັງຄົນອື່ນ ແລະ ເຈົ້າຈະໃຫ້ພວກເຂົາມີເວລາເວົ້າ. ເມື່ອຄົນອື່ນເວົ້າຖືກ, ມັນຈະເປັນເລື່ອງງ່າຍທີ່ເຈົ້າຈະຍອມຮັບຄຳເວົ້າຂອງພວກເຂົາ ແລະ ການມີປະຕິສຳພັນຂອງເຈົ້າກັບຜູ້ຄົນຈະບໍ່ອິດເມື່ອຍຫຼາຍ. ເຈົ້າຈະສາມາດໃຫ້ການຮ່ວມມືຢ່າງສະໝານສັນກັບຄົນໃດໜຶ່ງ. ຖ້ານີ້ຄືວິທີການທີ່ເຈົ້າປະຕິບັດໜ້າທີ່ຂອງເຈົ້າ, ແລ້ວເຈົ້າຈະບໍ່ມີຄວາມສຳນຶກ ແລະ ຄວາມເປັນມະນຸດບໍ? ນັ້ນຄືວິທີການແກ້ໄຂອຸປະນິໄສທີ່ເສື່ອມຊາມປະເພດນີ້.

ໃຫ້ພວກເຮົາໂອ້ລົມກັນໜ້ອຍໜຶ່ງໃນຕອນນີ້ກ່ຽວກັບວິທີການແກ້ໄຂອຸປະນິໄສທີ່ເສື່ອມຊາມຜ່ານບັນຫາອຸປະນິໄສດື້ດ້ານທີ່ເຮົາຫາກໍເວົ້າເຖິງ. ເພື່ອແກ້ໄຂອຸປະນິໄສທີ່ເສື່ອມຊາມ, ຄົນໆໜຶ່ງຕ້ອງສາມາດຍອມຮັບຄວາມຈິງກ່ອນ. ການຍອມຮັບຄວາມຈິງກໍຄືການຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າ; ມັນແມ່ນການຍອມຮັບພຣະທຳຂອງພຣະອົງທີ່ເປີດໂປງແກ່ນແທ້ໃນຄວາມເສື່ອມຊາມຂອງມະນຸດ. ຖ້າເຈົ້າມາຮູ້ຈັກ ແລະ ວິເຄາະການສະແດງຄວາມເສື່ອມຊາມຂອງເຈົ້າ, ສະພາວະທີ່ເສື່ອມຊາມຂອງເຈົ້າ ແລະ ເຈດຕະນາ ແລະ ພຶດຕິກຳທີ່ເສື່ອມຊາມຂອງເຈົ້າບົນພື້ນຖານພຣະທຳຂອງພຣະເຈົ້າ ແລະ ເຈົ້າຈະສາມາດປົກປິດແກ່ນແທ້ໃນບັນຫາຂອງເຈົ້າ, ແລ້ວເຈົ້າຈະໄດ້ຮັບຄວາມຮູ້ກ່ຽວກັບອຸປະນິໄສທີ່ເສື່ອມຊາມຂອງເຈົ້າ ແລະ ເຈົ້າໄດ້ເລີ່ມຂະບວນການແກ້ໄຂບັນຫານີ້. ອີກຢ່າງ, ຖ້າເຈົ້າບໍ່ປະຕິບັດດ້ວຍວິທີນີ້, ເຈົ້າຈະບໍ່ພຽງແຕ່ບໍ່ສາມາດແກ້ໄຂອຸປະນິໄສທີ່ດື້ດ້ານຂອງເຈົ້າ, ເຈົ້າຍັງຈະບໍ່ມີທາງລຶບລ້າງອຸປະນິໄສທີ່ເສື່ອມຊາມຂອງເຈົ້າ. ທຸກຄົນມີອຸປະນິໄສເສື່ອມຊາມຫຼາຍຢ່າງ. ຄົນໆໜຶ່ງຄວນເລີ່ມຕົ້ນແກ້ໄຂພວກມັນຢູ່ບ່ອນໃດ? ໃນຕອນທຳອິດ, ຄົນໆໜຶ່ງຕ້ອງແກ້ໄຂຄວາມດື້ດ້ານຂອງພວກເຂົາ, ຍ້ອນອຸປະນິໄສທີ່ດື້ດ້ານຂັດຂວາງຜູ້ຄົນຈາກການຍັບເຂົ້າໃກ້ພຣະເຈົ້າ, ການສະແຫວງຫາຄວາມຈິງ ແລະ ການຍອມຕໍ່ພຣະເຈົ້າ. ຄວາມດື້ດ້ານຄືອຸປະສັກໃຫຍ່ທີ່ສຸດໃນຄຳອະທິຖານ ແລະ ການໂອ້ລົມຂອງມະນຸດກັບພຣະເຈົ້າ; ມັນເປັນສິ່ງທີ່ແຊກແຊງຄວາມສຳພັນທີ່ເປັນປົກກະຕິຂອງມະນຸດກັບພຣະເຈົ້າຫຼາຍທີ່ສຸດ. ຫຼັງຈາກທີ່ເຈົ້າໄດ້ແກ້ໄຂອຸປະນິໄສທີ່ດື້ດ້ານຂອງເຈົ້າ, ຄົນອື່ນຈະແກ້ໄຂໄດ້ງ່າຍ. ການແກ້ໄຂອຸປະນິໄສທີ່ເສື່ອມຊາມເລີ່ມຕົ້ນດ້ວຍການໄຕ່ຕອງກ່ຽວກັບຕົນເອງ ແລະ ການຮູ້ຈັກຕົນເອງ. ແກ້ໄຂອຸປະນິໄສເສື່ອມຊາມໃດກໍຕາມທີ່ເຈົ້າຮັບຮູ້, ຍິ່ງເຈົ້າໄດ້ຮັບຄວາມຮູ້ກ່ຽວກັບອຸປະນິໄສເຫຼົ່ານັ້ນຫຼາຍສໍ່າໃດ, ເຈົ້າກໍສາມາດແກ້ໄຂໄດ້ຫຼາຍສໍ່ານັ້ນ; ຍິ່ງເຈົ້າຮູ້ກ່ຽວກັບພວກມັນຫຼາຍສໍ່າໃດ, ເຈົ້າກໍສາມາດແກ້ໄຂພວກມັນໄດ້ຢ່າງຖີ່ຖ້ວນສໍ່ານັ້ນ. ນີ້ຄືຂະບວນການແກ້ໄຂອຸປະນິໄສທີ່ເສື່ອມຊາມ; ມັນເກີດຂຶ້ນໂດຍການອະທິຖານຫາພຣະເຈົ້າ ແລະ ໂດຍການໄຕ່ຕອງ ແລະ ການຮູ້ຈັກຕົນເອງ ແລະ ການວິເຄາະແກ່ນແທ້ໃນອຸປະນິໄສທີ່ເສື່ອມຊາມຂອງຄົນໆໜຶ່ງຜ່ານພຣະທຳຂອງພຣະເຈົ້າ, ຈົນກວ່າຄົນໆນັ້ນຈະສາມາດປະຖິ້ມເນື້ອໜັງ ແລະ ປະຕິບັດຄວາມຈິງ. ການຮູ້ຈັກແກ່ນແທ້ໃນອຸປະນິໄສທີ່ເສື່ອມຊາມຂອງເຈົ້າບໍ່ແມ່ນໜ້າວຽກງ່າຍໆ. ການຮູ້ຈັກຕົວເຈົ້າເອງບໍ່ແມ່ນການເວົ້າຢ່າງກວ້າງໆວ່າ “ຂ້ານ້ອຍເປັນບຸກຄົນເສື່ອມຊາມ; ຂ້ານ້ອຍເປັນມານຮ້າຍ; ຂ້ານ້ອຍເປັນລູກຫຼານຂອງຊາຕານ, ທາຍາດຂອງມັງກອນແດງໃຫຍ່; ຂ້ານ້ອຍຕໍ່ຕ້ານ ແລະ ເປັນປໍລະປັກຕໍ່ພຣະເຈົ້າ; ຂ້ານ້ອຍເປັນສັດຕູຂອງພຣະອົງ”. ການໂອ້ລົມດັ່ງກ່າວບໍ່ຈຳເປັນຕ້ອງໝາຍຄວາມວ່າເຈົ້າມີຄວາມຮູ້ທີ່ແທ້ຈິງກ່ຽວກັບຄວາມເສື່ອມຊາມຂອງເຈົ້າເອງ. ເຈົ້າອາດຮຽນຮູ້ຄຳເວົ້າເຫຼົ່ານັ້ນຈາກຄົນອື່ນ ແລະ ບໍ່ຮູ້ຈັກຫຼາຍກ່ຽວກັບຕົວເຈົ້າເອງ. ການຮູ້ຈັກຕົນເອງຢ່າງແທ້ຈິງແມ່ນບໍ່ໄດ້ອີງໃສ່ການຮຽນຮູ້ ຫຼື ການພິພາກສາຂອງມະນຸດ, ມັນແມ່ນອີງໃສ່ພຣະທຳຂອງພຣະເຈົ້າ, ມັນເປັນການເຫັນເຖິງຜົນສະທ້ອນຈາກອຸປະນິໄສທີ່ເສື່ອມຊາມ ແລະ ການທົນທຸກທີ່ເຈົ້າໄດ້ຜະເຊີນໂດຍເປັນຜົນມາຈາກອຸປະນິໄສເຫຼົ່ານັ້ນ, ຮູ້ສຶກວ່າອຸປະນິໄສທີ່ເສື່ອມຊາມບໍ່ພຽງແຕ່ທຳຮ້າຍເຈົ້າ, ແຕ່ຍັງທຳຮ້າຍຄົນອື່ນ. ມັນເປັນການເບິ່ງຜ່ານຂໍ້ແທ້ຈິງທີ່ອຸປະນິໄສເສື່ອມຊາມເກີດຂຶ້ນໃນຊາຕານ, ພວກມັນເປັນພິດ ແລະ ປັດຊະຍາຂອງຊາຕານ ແລະ ພວກມັນບໍ່ເປັນມິດກັບຄວາມຈິງ ແລະ ພຣະເຈົ້າຢ່າງສິ້ນເຊີງ. ເມື່ອເຈົ້າໄດ້ເຫັນຜ່ານບັນຫານີ້, ເຈົ້າຈະມາຮູ້ຈັກອຸປະນິໄສທີ່ເສື່ອມຊາມຂອງເຈົ້າ. ຫຼັງຈາກທີ່ບາງຄົນຮັບຮູ້ວ່າພວກເຂົາເປັນຊາຕານທີ່ຊົ່ວຮ້າຍ, ພວກເຂົາຍັງບໍ່ຍອມຮັບການຖືກລິຮານ ແລະ ການຖືກຈັດການ. ພວກເຂົາບໍ່ຍອມຮັບວ່າພວກເຂົາເຮັດບາງຢ່າງທີ່ຜິດ ຫຼື ລະເມີດຄວາມຈິງ. ມັນເປັນຫຍັງກັບພວກເຂົາ? ພວກເຂົາຍັງບໍ່ຮູ້ຈັກພວກເຂົາເອງ. ບາງຄົນເວົ້າວ່າພວກເຂົາເປັນຊາຕານທີ່ຊົ່ວຮ້າຍ, ແຕ່ຖ້າເຈົ້າຕ້ອງຖາມພວກເຂົາວ່າ “ເປັນຫຍັງທ່ານຈຶ່ງເວົ້າວ່າທ່ານເປັນຊາຕານທີ່ຊົ່ວຮ້າຍ?” ພວກເຂົາຈະບໍ່ສາມາດຕອບກັບໄດ້. ສິ່ງນີ້ຈະສະແດງໃຫ້ເຫັນວ່າພວກເຂົາບໍ່ຮູ້ຈັກອຸປະນິໄສທີ່ເສື່ອມຊາມຂອງພວກເຂົາ ຫຼື ທຳມະຊາດ ແລະ ແກ່ນແທ້ຂອງພວກເຂົາ. ຖ້າພວກເຂົາສາມາດເຫັນວ່າທຳມະຊາດຂອງພວກເຂົາເປັນທຳມະຊາດຂອງມານຮ້າຍ, ອຸປະນິໄສທີ່ເສື່ອມຊາມຂອງພວກເຂົາຄືອຸປະນິໄສຂອງຊາຕານ ແລະ ຍອມຮັບວ່າພວກເຂົາເປັນມານຮ້າຍ, ເປັນຊາຕານ, ແລ້ວພວກເຂົາຈະມາຮູ້ຈັກທຳມະຊາດ ແລະ ແກ່ນແທ້ຂອງພວກເຂົາເອງ. ການຮູ້ຈັກຕົນເອງຢ່າງແທ້ຈິງແມ່ນບັນລຸຜ່ານການເປີດໂປງ, ການພິພາກສາ, ການປະຕິບັດ ແລະ ປະສົບການກັບພຣະທຳຂອງພຣະເຈົ້າ. ມັນແມ່ນບັນລຸຜ່ານການເຂົ້າໃຈຄວາມຈິງ. ຖ້າບຸກຄົນໜຶ່ງບໍ່ເຂົ້າໃຈຄວາມຈິງ, ແລ້ວບໍ່ວ່າພວກເຂົາຈະເວົ້າຫຍັງກໍຕາມກ່ຽວກັບຄວາມຮູ້ກ່ຽວກັບພວກເຂົາເອງ, ມັນບໍ່ມີຄວາມໝາຍ ແລະ ໃຊ້ງານຈິງບໍ່ໄດ້, ເພາະພວກເຂົາບໍ່ສາມາດຊອກຫາ ຫຼື ເຂົ້າໃຈສິ່ງເຫຼົ່ານັ້ນທີ່ເປັນຮາກເຫງົ້າ ແລະ ຈຳເປັນ. ເພື່ອທີ່ຈະຮູ້ຈັກຕົນເອງ, ຄົນໆໜຶ່ງຕ້ອງຮັບຮູ້ວ່າພວກເຂົາໄດ້ເປີດເຜີຍອຸປະນິໄສທີ່ເສື່ອມຊາມໃດໃນກໍລະນີສະເພາະ, ເຈດຕະນາຂອງພວກເຂົາແມ່ນຫຍັງ, ພວກເຂົາປະພຶດແນວໃດ, ພວກເຂົາຖືກເຈືອປົນດ້ວຍຫຍັງ ແລະ ເປັນຫຍັງພວກເຂົາຈຶ່ງບໍ່ສາມາດຍອມຮັບຄວາມຈິງ. ພວກເຂົາຕ້ອງສາມາດລະບຸສິ່ງເຫຼົ່ານີ້ຢ່າງຊັດເຈນ, ມີພຽງແຕ່ເມື່ອນັ້ນເອງ ພວກເຂົາຈຶ່ງຮູ້ຈັກຕົນເອງ. ເມື່ອບາງຄົນປະສົບກັບການຖືກລິຮານ ແລະ ການຖືກຈັດການ, ພວກເຂົາກໍຍອມຮັບວ່າພວກເຂົາເບື່ອໜ່າຍຄວາມຈິງ, ພວກເຂົາມີຄວາມສົງໄສ ແລະ ຄວາມເຂົ້າໃຈຜິດກ່ຽວກັບພຣະເຈົ້າ ແລະ ພວກເຂົາຕັ້ງທ່າລະວັງພຣະອົງ. ພວກເຂົາຍັງຮັບຮູ້ວ່າພຣະທຳທັງໝົດຂອງພຣະເຈົ້າທີ່ພິພາກສາ ແລະ ເປີດໂປງມະນຸດແມ່ນເປັນຈິງ. ສິ່ງນີ້ສະແດງໃຫ້ເຫັນວ່າພວກເຂົາມີຄວາມຮູ້ໜ້ອຍໜຶ່ງກ່ຽວກັບຕົນເອງ. ແຕ່ເພາະພວກເຂົາບໍ່ມີຄວາມຮູ້ກ່ຽວກັບພຣະເຈົ້າ ຫຼື ພາລະກິດຂອງພຣະອົງ, ເພາະພວກເຂົາບໍ່ເຂົ້າໃຈຄວາມປະສົງຂອງພຣະອົງ, ຄວາມຮູ້ກ່ຽວກັບພວກເຂົາເອງຈຶ່ງມີຕໍ່າພໍສົມຄວນ. ຖ້າຄົນໃດໜຶ່ງພຽງແຕ່ຮັບຮູ້ຄວາມເສື່ອມຊາມຂອງພວກເຂົາເອງ ແຕ່ບໍ່ໄດ້ຄົ້ນພົບຕົ້ນພໍຂອງບັນຫາ, ຄວາມສົງໄສ, ຄວາມເຂົ້າໃຈຜິດ ແລະ ການທີ່ພວກເຂົາຕັ້ງທ່າລະວັງພຣະເຈົ້າຈະສາມາດໄດ້ຮັບການແກ້ໄຂບໍ? ບໍ່, ພວກເຂົາບໍ່ສາມາດ. ນີ້ຄືເຫດຜົນທີ່ວ່າເປັນຫຍັງການຮູ້ຈັກຕົນເອງຈຶ່ງມີຫຼາຍກວ່າພຽງແຕ່ການຮັບຮູ້ຄວາມເສື່ອມຊາມ ແລະ ບັນຫາຂອງຄົນໆໜຶ່ງ, ຄົນໆນັ້ນຍັງຕ້ອງເຂົ້າໃຈຄວາມຈິງ ແລະ ແກ້ໄຂບັນຫາໃນອຸປະນິໄສທີ່ເສື່ອມຊາມຂອງພວກເຂົາຢູ່ທີ່ຮາກເຫງົ້າຂອງມັນ. ນັ້ນຄືວິທີດຽວທີ່ຈະເບິ່ງຜ່ານຄວາມຈິງໃນຄວາມເສື່ອມຊາມຂອງຄົນໆໜຶ່ງ ແລະ ບັນລຸການກັບໃຈຢ່າງແທ້ຈິງ. ເມື່ອຄົນທີ່ຮັກຄວາມຈິງມາຮູ້ຈັກຕົນເອງ, ພວກເຂົາຍັງສາມາດສະແຫວງຫາ ແລະ ເຂົ້າໃຈຄວາມຈິງທີ່ຈະແກ້ໄຂບັນຫາຂອງພວກເຂົາ. ມີພຽງແຕ່ການຮູ້ຈັກຕົນເອງປະເພດນີ້ຈຶ່ງສົ່ງຜົນ. ເມື່ອໃດກໍຕາມທີ່ບຸກຄົນໜຶ່ງທີ່ຮັກຄວາມຈິງໄດ້ອ່ານວະລີໃນພຣະທຳຂອງພຣະເຈົ້າທີ່ເປີດເຜີຍ ແລະ ພິພາກສາມະນຸດ, ກ່ອນອື່ນໝົດ ພວກເຂົາມີຄວາມເຊື່ອວ່າພຣະທຳຂອງພຣະເຈົ້າທີ່ເປີດເຜີຍມະນຸດແມ່ນເປັນຈິງ ແລະ ມີຂໍ້ແທ້ຈິງ ແລະ ພຣະທຳຂອງພຣະເຈົ້າທີ່ພິພາກສາມະນຸດຄືຄວາມຈິງ ແລະ ພວກມັນສະແດງເຖິງຄວາມຊອບທຳຂອງພຣະເຈົ້າ. ຜູ້ຮັກຄວາມໄວ້ວາງໃຈຕ້ອງສາມາດຮັບຮູ້ສິ່ງນີ້ເປັນຢ່າງໜ້ອຍ. ຖ້າຄົນໃດໜຶ່ງບໍ່ເຊື່ອພຣະທຳຂອງພຣະເຈົ້າເລີຍ ແລະ ບໍ່ເຊື່ອວ່າພຣະທຳຂອງພຣະເຈົ້າທີ່ເປີດໂປງ ແລະ ພິພາກສາມະນຸດຄືຂໍ້ແທ້ຈິງ ແລະ ຄວາມຈິງ, ພວກເຂົາສາມາດຮູ້ຈັກຕົນເອງຜ່ານພຣະທຳຂອງພຣະອົງບໍ? ບໍ່ຢ່າງແນ່ນອນ, ເຖິງແມ່ນວ່າພວກເຂົາປາຖະໜາທີ່ຈະຮູ້, ພວກເຂົາກໍບໍ່ສາມາດຮູ້ໄດ້. ຖ້າເຈົ້າສາມາດໜັກແໜ້ນໃນຄວາມເຊື່ອຂອງເຈົ້າທີ່ວ່າພຣະທຳທັງໝົດຂອງພຣະເຈົ້າເປັນຄວາມຈິງ ແລະ ເຊື່ອພວກເຂົາທຸກຄົນ, ບໍ່ວ່າພຣະເຈົ້າຈະເວົ້າຫຍັງກໍຕາມ ຫຼື ລັກສະນະການເວົ້າຂອງພຣະອົງຈະເປັນແນວໃດກໍຕາມ, ຖ້າເຈົ້າສາມາດເຊື່ອ ແລະ ຍອມຮັບພຣະທຳຂອງພຣະເຈົ້າ ເຖິງແມ່ນວ່າເຈົ້າບໍ່ເຂົ້າໃຈພວກມັນ, ມັນຈະເປັນເລື່ອງງ່າຍສຳລັບເຈົ້າທີ່ຈະໄຕ່ຕອງ ແລະ ຮູ້ຈັກຕົນເອງຜ່ານພຣະທຳເຫຼົ່ານັ້ນ. ການໄຕ່ຕອງກ່ຽວກັບຕົນເອງຕ້ອງອີງໃສ່ຄວາມຈິງ. ນັ້ນຄືສິ່ງທີ່ຢູ່ເໜືອຂໍ້ສົງໄສ. ມີພຽງແຕ່ພຣະທຳຂອງພຣະເຈົ້າທີ່ເປັນຄວາມຈິງ, ບໍ່ມີຄຳເວົ້າໃດຂອງມະນຸດ ແລະ ບໍ່ມີຄຳເວົ້າໃດຂອງຊາຕານທີ່ເປັນຄວາມຈິງ. ຊາຕານໄດ້ເຮັດໃຫ້ມະນຸດຊາດເສື່ອມຊາມດ້ວຍການຮຽນຮູ້, ການສອນ ແລະ ທິດສະດີທຸກປະເພດເປັນເວລາຫຼາຍພັນປີ ແລະ ຜູ້ຄົນເລີ່ມມຶນຊາ ແລະ ໂງ່ຈ້າທີ່ພວກເຂົາບໍ່ພຽງແຕ່ຂາດການຮູ້ຈັກຕົນເອງແມ່ນແຕ່ໜ້ອຍດຽວ, ແຕ່ພວກເຂົາເຖິງກັບມືຄວາມເຊື່ອນອກຮີດ ແລະ ຄວາມເຊື່ອຜິດໆ ແລະ ປະຕິເສດທີ່ຈະຍອມຮັບຄວາມຈິງ. ມະນຸດເຊັ່ນນີ້ແມ່ນບໍ່ສາມາດໄຖ່ຄືນໄດ້. ຄົນທີ່ມີຄວາມເຊື່ອທີ່ແທ້ຈິງໃນພຣະເຈົ້າເຊື່ອວ່າມີພຽງແຕ່ພຣະທຳຂອງພຣະອົງທີ່ເປັນຄວາມຈິງ, ພວກເຂົາສາມາດຮູ້ຈັກຕົນເອງບົນພື້ນຖານພຣະທຳຂອງພຣະເຈົ້າ ແລະ ຄວາມຈິງ ແລະ ດັ່ງນັ້ນກໍບັນລຸການກັບໃຈຢ່າງແທ້ຈິງ. ບາງຄົນບໍ່ສະແຫວງຫາຄວາມຈິງ; ພວກເຂົາອີງການໄຕ່ຕອງຕົນເອງຂອງພວກເຂົາໃສ່ການຮຽນຮູ້ຂອງມະນຸດເທົ່ານັ້ນ ແລະ ພວກເຂົາບໍ່ຍອມຮັບຫຍັງຫຼາຍກວ່າພຶດຕິກຳທີ່ຜິດບາບ ແລະ ໃນຕະຫຼອດເວລາ ພວກເຂົາກໍບໍ່ສາມາດເຫັນຜ່ານແກ່ນແທ້ທີ່ເສື່ອມຊາມຂອງພວກເຂົາເອງ. ຄວາມຮູ້ດັ່ງກ່າວກ່ຽວກັບຕົນເອງເປັນຄວາມພະຍາຍາມທີ່ໄຮ້ຜົນ ແລະ ມັນບໍ່ສົ່ງຜົນຫຍັງ. ຄົນໆໜຶ່ງຕ້ອງອີງການໄຕ່ຕອງກ່ຽວກັບຕົນເອງຂອງພວກເຂົາໃສ່ພຣະທຳຂອງພຣະເຈົ້າ ແລະ ຫຼັງຈາກທີ່ໄຕ່ຕອງ, ພວກເຂົາກໍເລີ່ມມາຮູ້ຈັກອຸປະນິໄສເສື່ອມຊາມທີ່ພວກເຂົາເປີດເຜີຍເທື່ອລະໜ້ອຍ. ຄົນໆໜຶ່ງຕ້ອງສາມາດວັດແທກ ແລະ ຮູ້ຈັກຂໍ້ບົກຜ່ອງຂອງພວກເຂົາ, ແກ່ນແທ້ຄວາມເປັນມະນຸດຂອງພວກເຂົາ, ມຸມມອງຂອງພວກເຂົາກ່ຽວກັບສິ່ງຕ່າງໆ, ທັດສະນະຄະຕິ ແລະ ຄຸນຄ່າໃນຊີວິດຂອງພວກເຂົາ, ອີງໃສ່ຄວາມຈິງ ແລະ ຫຼັງຈາກນັ້ນກໍມາປະເມີນຢ່າງຖືກຕ້ອງ ແລະ ຕັດສິນທຸກສິ່ງນີ້. ດ້ວຍວິທີນີ້, ພວກເຂົາສາມາດຮັບເອົາຄວາມຮູ້ກ່ຽວກັບພວກເຂົາເອງເທື່ອລະໜ້ອຍ. ແຕ່ການຮູ້ຕົນເອງຍິ່ງເລິກຊຶ້ງຂຶ້ນເມື່ອຄົນໆໜຶ່ງມີປະສົບການຫຼາຍຂຶ້ນໃນຊີວິດ ແລະ ກ່ອນທີ່ຄົນໆໜຶ່ງຈະໄດ້ຮັບຄວາມຈິງ, ມັນກໍຈະເປັນໄປບໍ່ໄດ້ທີ່ພວກເຂົາຈະເບິ່ງຜ່ານທຳມະຊາດ ແລະ ແກ່ນແທ້ຂອງພວກເຂົາຢ່າງສິ້ນເຊີງ. ຖ້າບຸກຄົນໜຶ່ງຮູ້ຈັກຕົນເອງຢ່າງແທ້ຈິງ, ພວກເຂົາສາມາດເຫັນວ່າມະນຸດທີ່ເສື່ອມຊາມເປັນລູກຫຼານ ແລະ ຮ່າງປາກົດຂອງຊາຕານແທ້ໆ. ພວກເຂົາຈະຮູ້ສຶກວ່າພວກເຂົາບໍ່ສົມຄວນທີ່ຈະມີຊີວິດຢູ່ຕໍ່ໜ້າພຣະເຈົ້າ, ພວກເຂົາບໍ່ຄູ່ຄວນກັບຄວາມຮັກ ແລະ ຄວາມລອດພົ້ນຂອງພຣະອົງ ແລະ ພວກເຂົາຈະສາມາດຄຸເຂົ່າລົງຕໍ່ໜ້າພຣະອົງຢ່າງສົມບູນ. ມີພຽງແຕ່ຄົນທີ່ສາມາດມີຄວາມຮູ້ໃນລະດັບດັ່ງກ່າວຈຶ່ງຮູ້ຈັກຕົນເອງຢ່າງແທ້ຈິງ. ການຮູ້ຈັກຕົນເອງເປັນເງື່ອນໄຂລ່ວງໜ້າສຳລັບການເຂົ້າສູ່ຄວາມເປັນຈິງແຫ່ງຄວາມຈິງ. ຖ້າຄົນໃດໜຶ່ງຕ້ອງການປະຕິບັດຄວາມຈິງ ແລະ ເຂົ້າສູ່ຄວາມເປັນຈິງ, ພວກເຂົາຕ້ອງຮູ້ຈັກຕົນເອງ. ທຸກຄົນທີ່ມີອຸປະນິໄສທີ່ເສື່ອມຊາມ ແລະ ໂດຍບໍ່ຄຳນຶງເຖິງຕົນເອງ ພວກເຂົາຖືກຜູກມັດ ແລະ ຄວບຄຸມໂດຍອຸປະນິໄສທີ່ເສື່ອມຊາມເຫຼົ່ານີ້ຢູ່ສະເໝີ. ພວກເຂົາສາມາດປະຕິບັດຄວາມຈິງ ຫຼື ເຊື່ອຟັງພຣະເຈົ້າ. ສະນັ້ນຖ້າພວກເຂົາປາຖະໜາທີ່ຈະເຮັດສິ່ງເຫຼົ່ານີ້, ພວກເຂົາຕ້ອງຮູ້ຈັກຕົນເອງກ່ອນ ແລະ ແກ້ໄຂອຸປະນິໄສທີ່ເສື່ອມຊາມຂອງພວກເຂົາ. ຜ່ານຂະບວນການແກ້ໄຂອຸປະນິໄສທີ່ເສື່ອມຊາມເທົ່ານັ້ນ, ຄົນໆໜຶ່ງຈຶ່ງສາມາດເຂົ້າໃຈຄວາມຈິງ ແລະ ຮັບເອົາຄວາມຮູ້ກ່ຽວກັບພຣະເຈົ້າ; ມີພຽງແຕ່ຕອນນັ້ນເອງ, ຄົນໆໜຶ່ງຈຶ່ງສາມາດຍອມຕໍ່ພຣະເຈົ້າ ແລະ ເປັນພະຍານໃຫ້ແກ່ພຣະອົງ. ນີ້ຄືວິທີການທີ່ຄົນໆໜຶ່ງຮັບເອົາຄວາມຈິງ. ຂະບວນການເຂົ້າສູ່ຄວາມເປັນຈິງແຫ່ງຄວາມຈິງເປັນຂະບວນການທີ່ແກ້ໄຂອຸປະນິໄສທີ່ເສື່ອມຊາມຂອງຄົນໆໜຶ່ງ. ສະນັ້ນຄົນໆໜຶ່ງຕ້ອງເຮັດຫຍັງເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຂົາ? ກ່ອນອື່ນໝົດ, ຄົນໆໜຶ່ງຕ້ອງຮູ້ຈັກແກ່ນແທ້ທີ່ເສື່ອມຊາມຂອງພວກເຂົາ. ໂດຍສະເພາະແລ້ວ, ສິ່ງນີ້ໝາຍຄວາມເຖິງການຮູ້ຈັກວ່າອຸປະນິໄສທີ່ເສື່ອມຊາມຂອງຄົນໆໜຶ່ງເກີດຂຶ້ນໄດ້ແນວໃດ ແລະ ຄຳເວົ້າຕົວະ ແລະ ຄວາມເຊື່ອຜິດໆໃດຂອງຊາຕານທີ່ພວກເຂົາຍອມຮັບໄດ້ກໍ່ໃຫ້ເກີດອຸປະນິໄສທີ່ເສື່ອມຊາມນັ້ນ. ຫຼັງຈາກທີ່ຄົນໆໜຶ່ງມາເຂົ້າໃຈສາເຫດຮາກເຫງົ້າເຫຼົ່ານີ້ຢ່າງສົມບູນບົນພື້ນຖານພຣະທຳຂອງພຣະເຈົ້າ ແລະ ມີການແຍກແຍະກ່ຽວກັບພວກມັນ, ພວກເຂົາຈຶ່ງບໍ່ເຕັມໃຈທີ່ຈະໃຊ້ຊີວິດຕາມອຸປະນິໄສທີ່ເສື່ອມຊາມຂອງພວກເຂົາອີກຕໍ່ໄປ, ພວກເຂົາຈະຕ້ອງການຍອມຕໍ່ພຣະເຈົ້າ ແລະ ດຳລົງຊີວິດຕາມພຣະທຳຂອງພຣະອົງເທົ່ານັ້ນ. ເມື່ອໃດກໍຕາມທີ່ພວກເຂົາເປີດເຜີຍອຸປະນິໄສທີ່ເສື່ອມຊາມ, ພວກເຂົາຈະສາມາດຮັບຮູ້ມັນ, ປະຕິເສດມັນ ແລະ ປະຖິ້ມເນື້ອໜັງຂອງພວກເຂົາ. ໂດຍການປະຕິບັດ ແລະ ການຜະເຊີນໜ້າໃນລັກສະນະນີ້, ພວກເຂົາຈຶ່ງຈະປະຖິ້ມອຸປະນິໄສທີ່ເສື່ອມຊາມທັງໝົດຂອງພວກເຂົາຊ້າໆ.

ບາງຄົນເວົ້າວ່າ “ເມື່ອຂ້ານ້ອຍອ່ານພຣະທຳແຫ່ງການເປີດໂປງ ແລະ ການພິພາກສາຂອງພຣະເຈົ້າ, ຂ້ານ້ອຍໄດ້ໄຕ່ຕອງກ່ຽວກັບຕົນເອງ ແລະ ຮັບຮູ້ວ່າຂ້ານ້ອຍອວດດີ, ຫຼອກລວງ, ເຫັນແກ່ຕົວ, ຊົ່ວຮ້າຍ, ດື້ດ້ານ ແລະ ປາສະຈາດຄວາມເປັນມະນຸດ”. ມີບາງຄົນທີ່ເຖິງກັບເວົ້າວ່າພວກເຂົາອວດດີທີ່ສຸດ, ພວກເຂົາເປັນສັດຮ້າຍ, ພວກເຂົາເປັນຊາຕານທີ່ຊົ່ວຮ້າຍ. ສິ່ງນີ້ເປັນການຮູ້ຈັກຕົນເອງຢ່າງແທ້ຈິງບໍ? ຖ້າພວກເຂົາເວົ້າຈາກຫົວໃຈ ແລະ ບໍ່ເປັນພຽງການຄັດລອກບາງສິ່ງ, ແລ້ວມັນກໍສະແດງໃຫ້ເຫັນວ່າພວກເຂົາມີຄວາມຮູ້ບາງຢ່າງກ່ຽວກັບຕົນເອງເປັນຢ່າງໜ້ອຍ, ຄຳຖາມດຽວກໍຄືມັນມີໜ້ອຍ ຫຼື ຫຼາຍ. ຖ້າພວກເຂົາຄັດລອກບາງຢ່າງ, ເວົ້າຊໍ້າຄຳເວົ້າຂອງຄົນອື່ນ, ແລ້ວນັ້ນບໍ່ແມ່ນການຮູ້ຈັກຕົນເອງຢ່າງແທ້ຈິງ. ຄວາມຮູ້ກ່ຽວກັບອຸປະນິໄສທີ່ເສື່ອມຊາມຂອງຄົນໆໜຶ່ງຕ້ອງເປັນຮູບປະທຳ, ລົງເລິກໃນທຸກເລື່ອງ ແລະ ທຸກສະພາວະ, ສິ່ງນີ້ໝາຍເຖິງລາຍລະອຽດຕ່າງໆ ເຊັ່ນ: ສະພາວະ, ການສະແດງອອກ, ພຶດຕິກຳ, ຄວາມຄິດ ແລະ ແນວຄິດທີ່ກ່ຽວຂ້ອງກັບອຸປະນິໄສທີ່ເສື່ອມຊາມ. ມີພຽງແຕ່ເມື່ອນັ້ນເອງ, ຄົນໆໜຶ່ງຈະສາມາດມາຮູ້ຈັກຕົນເອງຢ່າງແທ້ຈິງ.ແລ້ວເມື່ອບຸກຄົນໜຶ່ງຮູ້ຈັກຕົນເອງຢ່າງແທ້ຈິງ, ຫົວໃຈຂອງພວກເຂົາຈຶ່ງຈະເຕັມໄປດ້ວຍຄວາມສຳນຶກຜິດ ແລະ ພວກເຂົາຈະສາມາດກັບໃຈຢ່າງແທ້ຈິງ. ແມ່ນຫຍັງຄືສິ່ງທຳອິດທີ່ຄົນໆໜຶ່ງຕ້ອງປະຕິບັດເພື່ອກັບໃຈ? (ຄົນໆໜຶ່ງຕ້ອງຍອມຮັບຂໍ້ຜິດພາດຂອງພວກເຂົາ.) “ການຍອມຮັບຂໍ້ຜິດພາດຂອງພວກເຂົາ” ບໍ່ແມ່ນວິທີຖືກຕ້ອງໃນການສະແດງສິ່ງນີ້ອອກ; ໃນທາງກົງກັນຂ້າມ, ມັນເປັນເລື່ອງການຮັບຮູ້ ແລະ ການຮູ້ຈັກວ່າຄົນໆໜຶ່ງມີອຸປະນິໄສທີ່ເສື່ອມຊາມໃດໜຶ່ງ. ຖ້າຄົນໆໜຶ່ງເວົ້າວ່າອຸປະນິໄສທີ່ເສື່ອມຊາມຂອງພວກເຂົາເປັນຂໍ້ຜິດພາດປະເພດໜຶ່ງ, ພວກເຂົາກໍເຂົ້າໃຈຜິດ. ອຸປະນິໄສທີ່ເສື່ອມຊາມເປັນສິ່ງທີ່ເປັນຂອງທຳມະຊາດຂອງຄົນໆໜຶ່ງ, ເປັນສິ່ງທີ່ຄວບຄຸມບຸກຄົນ. ມັນບໍ່ແມ່ນສິ່ງດຽວກັນກັບຂໍ້ຜິດພາດພຽງຄັ້ງດຽວ. ຫຼັງຈາກທີ່ເປີດເຜີຍຄວາມເສື່ອມຊາມ, ບາງຄົນກໍອະທິຖານຫາພຣະເຈົ້າ: “ໂອ ພຣະເຈົ້າ, ຂ້ານ້ອຍໄດ້ເຮັດຜິດ. ຂ້ານ້ອຍຂໍໂທດ”. ນີ້ຄືສິ່ງທີ່ບໍ່ຖືກຕ້ອງ. “ການຍອມຮັບຄວາມຜິດບາບ” ຈະເໝາະສົມຫຼາຍຂຶ້ນ. ວິທີການສະເພາະທີ່ຜູ້ຄົນປະຕິບັດການກັບໃຈແມ່ນໂດຍການຮູ້ຈັກຕົນເອງ ແລະ ການແກ້ໄຂບັນຫາຂອງພວກເຂົາ. ເມື່ອບຸກຄົນໜຶ່ງເປີດເຜີຍອຸປະນິໄສທີ່ເສື່ອມຊາມ ຫຼື ກະທຳການຝ່າຝືນ ແລະ ຮັບຮູ້ວ່າພວກເຂົາກຳລັງຕໍ່ຕ້ານພຣະເຈົ້າ ແລະ ກະຕຸ້ນໃຫ້ພຣະອົງກຽດຊັງ, ແລ້ວພວກເຂົາຄວນໄຕ່ຕອງກ່ຽວກັບຕົນເອງ ແລະ ຮູ້ຈັກຕົນເອງພາຍໃນພຣະທຳທີ່ກ່ຽວຂ້ອງຂອງພຣະເຈົ້າ. ໃນພາຍຫຼັງ, ພວກເຂົາຈະໄດ້ຮັບຄວາມຮູ້ບາງຢ່າງກ່ຽວກັບອຸປະນິໄສທີ່ເສື່ອມຊາມຂອງພວກເຂົາ ແລະ ຮັບຮູ້ວ່າມັນມາຈາກພິດ ແລະ ຄວາມເສື່ອມຊາມຂອງຊາຕານ. ຫຼັງຈາກນັ້ນ, ເມື່ອພວກເຂົາຄົ້ນພົບຫຼັກການສຳລັບການປະຕິບັດຄວາມຈິງ ແລະ ສາມາດນໍາຄວາມຈິງເຂົ້າສູ່ການປະຕິບັດ, ສິ່ງນີ້ຄືການກັບໃຈຢ່າງແທ້ຈິງ. ບໍ່ວ່າບຸກຄົນໜຶ່ງຈະເປີດເຜີຍຄວາມເສື່ອມຊາມຫຍັງກໍຕາມ, ຖ້າພວກເຂົາສາມາດຮູ້ກ່ອນເຖິງອຸປະນິໄສທີ່ເສື່ອມຊາມຂອງພວກເຂົາ, ສະແຫວງຫາຄວາມຈິງເພື່ອແກ້ໄຂມັນ ແລະ ມາປະຕິບັດຄວາມຈິງ, ນັ້ນຄືການກັບໃຈຢ່າງແທ້ຈິງ. ບາງຄົນຮູ້ໜ້ອຍໜຶ່ງກ່ຽວກັບຕົນເອງ, ແຕ່ບໍ່ມີສັນຍານການກັບໃຈພາຍໃນພວກເຂົາ ຫຼື ບໍ່ມີຄຳພະຍານໃນການທີ່ພວກເຂົາປະຕິບັດຄວາມຈິງ. ຖ້າພວກເຂົາຍັງບໍ່ມີການປ່ຽນແປງຫຼັງຈາກທີ່ໄດ້ຮັບຄວາມຮູ້ກ່ຽວກັບຕົນເອງ, ສິ່ງນັ້ນກໍຫ່າງຈາກການກັບໃຈຢ່າງແທ້ຈິງ. ເພື່ອບັນລຸການກັບໃຈຢ່າງແທ້ຈິງ, ຄົນໆໜຶ່ງຕ້ອງແກ້ໄຂອຸປະນິໄສທີ່ເສື່ອມຊາມຂອງພວກເຂົາ. ສະນັ້ນ, ຄົນໆໜຶ່ງຄວນປະຕິບັດ ແລະ ເຂົ້າສູ່ເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຂົາແນວໃດເປັນການສະເພາະ? ນີ້ແມ່ນຕົວຢ່າງ. ຜູ້ຄົນມີອຸປະນິໄສທີ່ຫຼອກລວງ, ພວກເຂົາເວົ້າຕົວະ ແລະ ສໍ້ໂກງຢູ່ສະເໝີ. ຖ້າເຈົ້າຮັບຮູ້ສິ່ງນັ້ນ, ແລ້ວຫຼັກການປະຕິບັດທີ່ງ່າຍທີ່ສຸດ ແລະ ກົງໄປກົງມາທີ່ສຸດເພື່ອແກ້ໄຂຄວາມຫຼອກລວງຂອງເຈົ້າຄືການເປັນຄົນຊື່ສັດ, ການເວົ້າຄວາມຈິງ ແລະ ການເຮັດສິ່ງທີ່ຊື່ສັດ. ພຣະເຢຊູເຈົ້າຊົງກ່າວໄວ້ວ່າ: “ແຕ່ໃຫ້ການສື່ສານຂອງເຈົ້າເປັນ ແມ່ນແລ້ວ, ແມ່ນແລ້ວ; ບໍ່ແມ່ນ, ບໍ່ແມ່ນ”. ເພື່ອເປັນຄົນຊື່ສັດ, ຄົນໆໜຶ່ງຄວນຕິດຕາມຫຼັກການໃນພຣະທຳຂອງພຣະເຈົ້າ. ການປະຕິບັດທີ່ງ່າຍນີ້ແມ່ນມີປະສິດທິພາບທີ່ສຸດ, ມັນເປັນເລື່ອງງ່າຍທີ່ຈະເຂົ້າໃຈ ແລະ ນໍາໄປປະຕິບັດ. ເຖິງຢ່າງໃດກໍຕາມ, ເພາະຜູ້ຄົນມີຄວາມເສື່ອມຊາມຢ່າງຮ້າຍແຮງຫຼາຍ, ເພາະພວກເຂົາທຸກຄົນມີທຳມະຊາດທີ່ຊົ່ວຮ້າຍ ແລະ ດຳລົງຊີວິດຕາມອຸປະນິໄສທີ່ຊົ່ວຮ້າຍ, ມັນຂ້ອນຂ້າງຫຍຸ້ງຍາກສຳລັບພວກເຂົາທີ່ຈະປະຕິບັດຄວາມຈິງ. ພວກເຂົາຕ້ອງການເປັນຄົນຊື່ສັດ, ແຕ່ພວກເຂົາບໍ່ສາມາດເຮັດໄດ້. ພວກເຂົາບໍ່ສາມາດເຮັດຫຍັງໄດ້ນອກຈາກເວົ້າຕົວະ ແລະ ມີສ່ວນຮ່ວມໃນການສໍ້ໂກງ ແລະ ເຖິງແມ່ນວ່າພວກເຂົາອາດຮູ້ສຶກສຳນຶກຜິດຫຼັງຈາກທີ່ີຮັບຮູ້ສິ່ງນີ້, ພວກເຂົາຍັງຈະບໍ່ສາມາດປະຖິ້ມຂໍ້ຈຳກັດໃນອຸປະນິໄສທີ່ເສື່ອມຊາມຂອງພວກເຂົາ ແລະ ພວກເຂົາຈະສືບຕໍ່ເວົ້າຕົວະ ແລະ ສໍ້ໂກງດັ່ງທີ່ພວກເຂົາເຮັດກ່ອນໜ້າ. ບັນຫານີ້ຄວນໄດ້ຮັບການແກ້ໄຂແນວໃດ? ສ່ວນໜຶ່ງກໍຄືການຮູ້ວ່າແກ່ນແທ້ໃນອຸປະນິໄສທີ່ເສື່ອມຊາມຂອງຄົນໆໜຶ່ງຂີ້ຮ້າຍ ແລະ ເປັນຕາລັງກຽດ ແລະ ການທີ່ສາມາດກຽດຊັງມັນຈາກຫົວໃຈຂອງຄົນໆໜຶ່ງ; ອີກສ່ວນໜຶ່ງກໍຄືການຝຶກຝົນຕົນເອງໃຫ້ປະຕິບັດຕາມຫຼັກການແຫ່ງຄວາມຈິງ “ແຕ່ໃຫ້ການສື່ສານຂອງເຈົ້າເປັນ ແມ່ນແລ້ວ, ແມ່ນແລ້ວ; ບໍ່ແມ່ນ, ບໍ່ແມ່ນ”. ເມື່ອເຈົ້າປະຕິບັດຫຼັກການນີ້, ເຈົ້າກໍຢູ່ໃນຂະບວນການແກ້ໄຂອຸປະນິໄສທີ່ຫຼອກລວງຂອງເຈົ້າ. ໂດຍທຳມະຊາດແລ້ວ, ຖ້າເຈົ້າສາມາດປະຕິບັດຕາມຫຼັກການແຫ່ງຄວາມຈິງໃນຂະນະທີ່ແກ້ໄຂອຸປະນິໄສທີ່ຫຼອກລວງຂອງເຈົ້າ, ນັ້ນກໍຄືການສຳແດງອອກເຖິງການປ່ຽນແປງຕົນເອງ ແລະ ການເລີ່ມການກັບໃຈຢ່າງແທ້ຈິງຂອງເຈົ້າ ແລະ ພຣະເຈົ້າອະນຸມັດມັນ. ສິ່ງນີ້ໝາຍຄວາມວ່າເມື່ອເຈົ້າປ່ຽນແປງຕົນເອງ, ພຣະເຈົ້າຈະປ່ຽນຄວາມຄິດຂອງພຣະອົງກ່ຽວກັບເຈົ້າ. ໃນຄວາມເປັນຈິງແລ້ວ, ການທີ່ພຣະເຈົ້າເຮັດສິ່ງນີ້ເປັນການອະໄພປະເພດໜຶ່ງສຳລັບອຸປະນິໄສທີ່ເສື່ອມຊາມ ແລະ ຄວາມກະບົດຂອງມະນຸດ. ພຣະອົງໃຫ້ອະໄພຜູ້ຄົນ ແລະ ບໍ່ຈົດຈຳຄວາມຜິດບາບຂອງພວກເຂົາ ຫຼື ການຝ່າຝືນຂອງພວກເຂົາ. ນັ້ນຄືສິ່ງທີ່ສະເພາະພໍບໍ? ພວກເຈົ້າໄດ້ເຂົ້າໃຈສິ່ງນີ້ບໍ? ນີ້ແມ່ນອີກຕົວຢ່າງ. ສົມມຸດວ່າເຈົ້າມີອຸປະນິໄສທີ່ອວດດີ ແລະ ບໍ່ວ່າແມ່ນຫຍັງຈະເກີດຂຶ້ນກັບເຈົ້າກໍຕາມ, ເຈົ້າຫົວແຂງຫຼາຍ, ເຈົ້າຕ້ອງການມີສິດຕັດສິນໃຈຢູ່ສະເໝີ, ເຮັດໃຫ້ຄົນອື່ນເຊື່ອຟັງເຈົ້າ ແລະ ເຮັດສິ່ງທີ່ເຈົ້າຕ້ອງການໃຫ້ພວກເຂົາເຮັດ. ແລ້ວມື້ນັ້ນຈະມາເຖິງເມື່ອເຈົ້າຮັບຮູ້ວ່າສິ່ງນີ້ເກີດຂຶ້ນໂດຍອຸປະນິໄສທີ່ອວດດີ. ການທີ່ເຈົ້າຍອມຮັບວ່າມັນເປັນອຸປະນິໄສທີ່ເສື່ອມຊາມເປັນຂັ້ນຕອນທຳອິດສູ່ການຮູ້ຈັກຕົນເອງ. ຈາກບ່ອນນັ້ນ, ເຈົ້າຄວນຊອກຫາສອງສາມຂໍ້ຄວາມໃນພຣະທຳຂອງພຣະເຈົ້າທີ່ເປີດໂປງອຸປະນິໄສທີ່ອວດດີເພື່ອປຽບທຽບກັບເຈົ້າເອງ ແລະ ໄຕ່ຕອງ ແລະ ຮູ້ຈັກຕົນເອງ. ຖ້າເຈົ້າພົບວ່າການປຽບທຽບເໝາະສົມຢ່າງສົມບູນ ແລະ ເຈົ້າຍອມຮັບວ່າອຸປະນິໄສທີ່ອວດດີທີ່ພຣະເຈົ້າເປີດໂປງນັ້ນມີຢູ່ໃນຕົວເຈົ້າ ແລະ ຫຼັງຈາກນັ້ນເຈົ້າກໍແຍກແຍະ ແລະ ເປີດເຜີຍວ່າອຸປະນິໄສທີ່ເສື່ອມຊາມຂອງເຈົ້າມາຈາກໃສ ແລະ ເປັນຫຍັງມັນຈຶ່ງເກີດຂຶ້ນ ແລະ ພິດ, ຄວາມເຊື່ອນອກຮີດ ແລະ ຄວາມເຊື່ອຜິດໆໃດຂອງຊາຕານຄຸ້ມຄອງມັນ, ແລ້ວເມື່ອເຫັນຄຳຖາມທັງໝົດນີ້ດ້ວຍໃຈ, ເຈົ້າຈະຂຸດຖອນຮາກເຫງົ້າຄວາມອວດດີຂອງເຈົ້າ. ນີ້ຄືການຮູ້ຈັກຕົນເອງຢ່າງແທ້ຈິງ. ເມື່ອເຈົ້າມີນິຍາມທີ່ຖືກຕ້ອງຫຼາຍກ່ຽວກັບວ່າເຈົ້າເປີດເຜີຍອຸປະນິໄສທີ່ເສື່ອມຊາມນີ້ແນວໃດ, ມັນຈະສົ່ງເສີມໃຫ້ມີຄວາມຮູ້ທີ່ເລິກຊຶ້ງ ແລະ ເປັນຈິງຂຶ້ນກ່ຽວກັບເຈົ້າເອງ. ເຈົ້າຄວນຫຍັງເຮັດຕໍ່ໄປ? ເຈົ້າຄວນຊອກຫາຫຼັກການແຫ່ງຄວາມຈິງໃນພຣະທຳຂອງພຣະເຈົ້າ ແລະ ເຂົ້າໃຈຄວາມປະພຶດ ແລະ ການປາກເວົ້າຂອງມະນຸດປະເພດທີ່ເປັນການສຳແດງອອກເຖິງຄວາມເປັນມະນຸດທີ່ເປັນປົກກະຕິ. ຫຼັງຈາກທີ່ເຈົ້າຊອກຫາເສັ້ນທາງແຫ່ງການປະຕິບັດ, ເຈົ້າຕ້ອງຝຶກຝົນຕາມພຣະທຳຂອງພຣະເຈົ້າ ແລະ ເມື່ອຫົວໃຈຂອງເຈົ້າມີການປ່ຽນແປງ, ເຈົ້າຈະກັບໃຈຢ່າງແທ້ຈິງ. ບໍ່ແມ່ນພຽງຈະມີຫຼັກການໃນການປາກເວົ້າ ແລະ ການກະທຳຂອງເຈົ້າ, ເຈົ້າຍັງຈະດຳລົງຊີວິດຕາມລັກສະນະຂອງມະນຸດ ແລະ ສະແດງອຸປະນິໄສທີ່ເສື່ອມຊາມຂອງເຈົ້າ. ຄົນອື່ນຈະເຫັນວ່າເຈົ້າເປັນຄົນໃໝ່: ເຈົ້າຈະບໍ່ເປັນບຸກຄົນເກົ່າທີ່ເສື່ອມຊາມທີ່ເຈົ້າເຄີຍເປັນອີກຕໍ່ໄປ, ແຕ່ເປັນຄົນທີ່ເກີດໃໝ່ໃນພຣະທຳຂອງພຣະເຈົ້າ. ບຸກຄົນດັ່ງກ່າວເປັນຄົນທີ່ປ່ຽນແປງຊີວິດ-ອຸປະນິໄສ.

ການຮູ້ຈັກຕົນເອງບໍ່ແມ່ນໜ້າວຽກງ່າຍໆ. ມັນບັນລຸໂດຍການຍອມຮັບຄວາມຈິງ, ພ້ອມທັງການປະຕິບັດ ແລະ ການຜະເຊີນໜ້າກັບພຣະທຳຂອງພຣະເຈົ້າ ແລະ ການຮູ້ຈັກຕົນເອງຢ່າງແທ້ຈິງສາມາດບັນລຸໄດ້ໂດຍການຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າເທົ່ານັ້ນ. ຢ່າງຫຼາຍທີ່ສຸດ, ຄົນທີ່ບໍ່ໄດ້ປະສົບກັບການພິພາກສາ ແລະ ການຂ້ຽນຕີສາມາດຍອມຮັບຂໍ້ຜິດພາດທີ່ພວກເຂົາໄດ້ເຮັດ ແລະ ສິ່ງຕ່າງໆທີ່ພວກເຂົາໄດ້ເຮັດຜິດ. ມັນຈະເປັນເລື່ອງຍາກຫຼາຍສຳລັບພວກເຂົາທີ່ຈະເຫັນເຖິງທຳມະຊາດ ແລະ ແກ່ນແທ້ຂອງພວກເຂົາຢ່າງຊັດເຈນ. ເຖິງແມ່ນວ່າຜູ້ເຊື່ອໃນຍຸກແຫ່ງພຣະຄຸນເຊົາເຮັດຄວາມຜິດບາບບາງຢ່າງ ແລະ ປ່ຽນພຶດຕິກຳຂອງພວກເຂົາເພື່ອສິ່ງທີ່ດີກວ່າ, ເປັນຫຍັງພວກເຂົາຈຶ່ງບໍ່ເຄີຍບັນລຸການປ່ຽນແປງໃນຊີວິດ-ອຸປະນິໄສຂອງພວກເຂົາຈັກເທື່ອ? ເຖິງແມ່ນວ່າພວກເຂົາເຊື່ອໃນພຣະເຈົ້າ, ເປັນຫຍັງພວກເຂົາຈຶ່ງຕໍ່ຕ້ານພຣະອົງ ແລະ ເຖິງກັບທໍລະຍົດພຣະອົງ? ມັນເປັນເລື່ອງຍາກສຳລັບມະນຸດຊາດເສື່ອມຊາມທີ່ຈະຮັບຮູ້ແຫຼ່ງທີ່ມາຂອງບັນຫານີ້. ເປັນຫຍັງທຸກຄົນຈຶ່ງມີອຸປະນິໄສທີ່ຊົ່ວຮ້າຍ? ມັນເປັນເພາະຊາຕານໄດ້ເຮັດໃຫ້ມະນຸດຊາດເສື່ອມຊາມ ແລະ ຜູ້ຄົນໄດ້ຍອມຮັບຄຳເວົ້າຕົວະ ແລະ ປັດຊະຍາຂອງມັນ. ນັ້ນຄືສິ່ງທີ່ເຮັດໃຫ້ເກີດອຸປະນິໄສທີ່ເສື່ອມຊາມ ແລະ ເປັນວິທີການທີ່ອຸປະນິໄສຂອງຊາຕານກາຍມາເປັນແຫຼ່ງທີ່ມາຂອງການທີ່ມະນຸດຕໍ່ຕ້ານພຣະເຈົ້າ. ນີ້ຄືສິ່ງທີ່ຫຍຸ້ງຍາກທີ່ສຸດສຳລັບຜູ້ຄົນທີ່ຈະຮັບຮູ້. ພຣະເຈົ້າກຳລັງເຮັດພາລະກິດແຫ່ງການພິພາກສາຂອງພຣະອົງໃນຍຸກສຸດທ້າຍເພື່ອຊ່ວຍມະນຸດຊາດໃຫ້ລອດພົ້ນຈາກອິດທິພົນຂອງຊາຕານ ແລະ ເພື່ອແກ້ໄຂແຫຼ່ງທີ່ມາຄວາມຜິດບາບຂອງມະນຸດຊາດ ແລະ ການຕໍ່ຕ້ານພຣະເຈົ້າ. ຊາຕານໄດ້ເຮັດໃຫ້ມະນຸດຊາດເສື່ອມຊາມເປັນເວລາຫຼາຍພັນປີ ແລະ ທຳມະຊາດຂອງມັນກໍຝັງຮາກໃນຫົວໃຈຂອງມະນຸດ. ສະນັ້ນ, ບໍ່ມີອຸປະນິໄສທີ່ເສື່ອມຊາມປະເພດໃດສາມາດໄດ້ຮັບການແກ້ໄຂ ແລະ ປະຖິ້ມດ້ວຍຄວາມພະຍາຍາມໜຶ່ງຄັ້ງ ຫຼື ສອງຄັ້ງໃນການໄຕ່ຕອງກ່ຽວກັບຕົນເອງ ແລະ ການຮູ້ຈັກຕົນເອງ. ອຸປະນິໄສທີ່ເສື່ອມຊາມສະແດງອອກຢ່າງສະໝໍ່າສະເໝີ ແລະ ຢ່າງຊໍ້າໆ, ສະນັ້ນຜູ້ຄົນຈຳເປັນຕ້ອງຍອມຮັບຄວາມຈິງ ແລະ ສູ້ຮົບເປັນເວລາດົນກັບອຸປະນິໄສທີ່ຊົ່ວຮ້າຍຂອງພວກເຂົາຈົນກວ່າພວກເຂົາໄດ້ເອົາຊະນະຊາຕານ. ມີພຽງແຕ່ເມື່ອນັ້ນ, ພວກເຂົາຈຶ່ງສາມາດປະຖິ້ມອຸປະນິໄສທີ່ເສື່ອມຊາມຂອງພວກເຂົາຢ່າງທັງໝົດ. ສະນັ້ນ, ຜູ້ຄົນຕ້ອງອະທິຖານຫາພຣະເຈົ້າຢ່າງບໍ່ຢຸດເຊົາ, ສະແຫວງຫາຄວາມຈິງ, ໄຕ່ຕອງກ່ຽວກັບຕົນເອງ, ຮູ້ຈັກຕົນເອງ ແລະ ປະຕິບັດຄວາມຈິງ, ຈົນກວ່າຄວາມເສື່ອມຊາມຈະບໍ່ສະແດງອອກຈາກພວກເຂົາອີກຕໍ່ໄປ, ຊີວິດ-ອຸປະນິໄສຂອງພວກເຂົາມີການປ່ຽນແປງ ແລະ ພວກເຂົາບັນລຸການຍອມຕໍ່ພຣະເຈົ້າ. ມີແຕ່ເມື່ອນັ້ນເອງ, ພວກເຂົາຈຶ່ງຈະໄດ້ຮັບການຮອງຮັບຂອງພຣະເຈົ້າ. ຜົນຮັບຈາກການສູ້ຮົບແຕ່ລະຄັ້ງອາດບໍ່ປາກົດແຈ້ງໃນທັນທີ ແລະ ເຈົ້າອາດຍັງເປີດເຜີຍອຸປະນິໄສທີ່ເສື່ອມຊາມຫຼັງຈາກນັ້ນ. ເຈົ້າອາດຮູ້ສຶກຄິດລົບ ແລະ ທໍ້ໃຈໜ້ອຍໜຶ່ງ, ແຕ່ບໍ່ເຕັມໃຈທີ່ຈະປະຖິ້ມ ແລະ ເຈົ້າຍັງສາມາດພະຍາຍາມໜັກຕໍ່ໄປ, ເບິ່ງໄປທີ່ພຣະເຈົ້າ ແລະ ເພິ່ງພາພຣະອົງ. ຖ້າເຈົ້າພາກພຽນໃນລັກສະນະນັ້ນເປັນເວລາສອງ ຫຼື ສາມປີ, ເຈົ້າຈະສາມາດນໍາຄວາມຈິງເຂົ້າສູ່ການປະຕິບັດຢ່າງແທ້ຈິງ ແລະ ມີຄວາມສະຫງົບສຸກ ແລະ ຄວາມປິຕິຍິນດີໃນຫົວໃຈຂອງເຈົ້າ. ແລ້ວເຈົ້າຈະເຫັນຢ່າງຊັດເຈນວ່າທຸກໆຄວາມລົ້ມເຫຼວ, ທຸກໆຄວາມພະຍາຍາມ ແລະ ທຸກໆຜົນໄດ້ທີ່ເຈົ້າມີເປັນສັນຍານທີ່ດີທີ່ເຈົ້າກຳລັງຍັບໄປສູ່ການປ່ຽນແປງອຸປະນິໄສຂອງເຈົ້າ ແລະ ການໃຫ້ພຣະເຈົ້າປ່ຽນແປງຄວາມຄິດຂອງພຣະອົງກ່ຽວກັບເຈົ້າ. ເຖິງແມ່ນວ່າການປ່ຽນແປງແຕ່ລະຢ່າງບໍ່ສາມາດສັງເກດໄດ້ໂດຍສະຕິຂອງມະນຸດ, ການປ່ຽນແປງໃນອຸປະນິໄສທີ່ມາພ້ອມກັບແຕ່ລະສະຖານະການບໍ່ສາມາດບັນລຸໄດ້ໂດຍການດຳເນີນການ ຫຼື ສິ່ງໃດໆ. ນີ້ຄືເສັ້ນທາງທີ່ຄົນໆໜຶ່ງຕ້ອງມີເພື່ອປ່ຽນແປງອຸປະນິໄສຂອງພວກເຂົາ ແລະ ເຂົ້າສູ່ຊີວິດ. ນີ້ຄືວິທີການທີ່ຕ້ອງປະຕິບັດການສະແຫວງຫາການປ່ຽນແປງໃນອຸປະນິໄສ. ແນ່ນອນ, ຜູ້ຄົນຄວນມີຄວາມເຂົ້າໃຈທີ່ຖືກຕ້ອງກ່ຽວກັບການເກີດຂຶ້ນຂອງການປ່ຽນແປງໃນອຸປະນິໄສ: ມັນບໍ່ແມ່ນການປ່ຽນແປງໃນທັນທີ ແລະ ສັ່ນສະເທືອນໂລກທີ່ສ້າງຄວາມຕົກໃຈ ແລະ ຄວາມປິຕິຍິນດີ, ຕາມທີ່ພວກເຂົາຈິນຕະນາການ. ນັ້ນບໍ່ແມ່ນວ່າມັນເກີດຂຶ້ນແນວໃດ. ມັນເປັນເລື່ອງການປ່ຽນແປງຢ່າງບໍ່ມີສະຕິ, ຢ່າງຊ້າໆ, ເທື່ອລະໜ້ອຍ. ເມື່ອຄົນໆໜຶ່ງສາມາດນໍາຄວາມຈິງໄປປະຕິບັດ, ພວກເຂົາຈະເຫັນໝາກຜົນໃນການເຮັດວຽກໜັກຂອງພວກເຂົາ. ເມື່ອເຈົ້າຫຼຽວກັບເບິ່ງຫຼັງຈາກທີ່ຍ່າງໃນເສັ້ນທາງນີ້ເປັນເວລາສາມປີ, ຫ້າປີ, ສິບປີ, ເຈົ້າຈະຕົກໃຈທີ່ຄົ້ນພົບວ່າອຸປະນິໄສຂອງເຈົ້າມີການປ່ຽນແປງຢ່າງໃຫຍ່ຫຼວງໃນສິບປີເຫຼົ່ານັ້ນ, ເຈົ້າແຕກຕ່າງຢ່າງສິ້ນເຊີງ. ມັນອາດເປັນເພາະວ່າບຸກຄະລິກ ແລະ ອາລົມຂອງເຈົ້າບໍ່ມີການປ່ຽນແປງ ຫຼື ວິຖີຊີວິດຂອງເຈົ້າ ແລະ ສິ່ງອື່ນໆອີກບໍ່ມີການປ່ຽນແປງ, ແຕ່ອຸປະນິໄສ, ສະພາວະ ແລະ ພຶດຕິກຳທີ່ເຈົ້າສະແດງອອກມາຈະຫ່າງກັນຢ່າງຫຼວງຫຼາຍ, ຄືກັບວ່າເຈົ້າໄດ້ກາຍມາເປັນອີກຄົນໜຶ່ງຢ່າງແທ້ຈິງ. ເປັນຫຍັງການປ່ຽນແປງດັ່ງກ່າວຈຶ່ງເກີດຂຶ້ນ? ເພາະໃນສິບປີເຫຼົ່ານັ້ນ, ເຈົ້າຈະຖືກພິພາກສາ ແລະ ຂ້ຽນຕີ, ລິຮານ ແລະ ຈັດການ, ທົດສອບ ແລະ ຫຼໍ່ຫຼອມໂດຍພຣະທຳຂອງພຣະເຈົ້າເປັນເວລາຫຼາຍຄັ້ງ ແລະ ເຈົ້າຈະເຂົ້າໃຈຄວາມຈິງຫຼາຍຢ່າງ. ມັນຈະເລີ່ມຕົ້ນດ້ວຍການປ່ຽນແປງໃນມຸມມອງຂອງເຈົ້າກ່ຽວກັບສິ່ງຕ່າງໆ, ການປ່ຽນແປງໃນທັດສະນະຄະຕິຂອງເຈົ້າຕໍ່ຊີວິດ ແລະ ຄຸນຄ່າຂອງເຈົ້າ, ເຊິ່ງຈະຕາມດ້ວຍການປ່ຽນແປງໃນຊີວິດ-ອຸປະນິໄສຂອງເຈົ້າ, ການປ່ຽນແປງໃນພື້ນຖານທີ່ເຈົ້າເພິ່ງພາເພື່ອເອົາຕົວຫຼອດ ແລະ ເມື່ອການປ່ຽນແປງເຫຼົ່ານີ້ເກີດຂຶ້ນ, ເຈົ້າຈະກາຍມາເປັນອີກຄົນ, ເປັນຄົນໃໝ່ເທື່ອລະໜ້ອຍ. ເຖິງແມ່ນວ່າບຸກຄະລິກຂອງເຈົ້າ, ອາລົມ, ວິຖີຊີວິດ ແລະ ແມ່ນແຕ່ການປາກເວົ້າ ແລະ ພຶດຕິກຳຂອງເຈົ້າອາດບໍ່ມີການປ່ຽນແປງ, ເຈົ້າກໍຄົງປ່ຽນແປງຊີວິດ-ອຸປະນິໄສຂອງເຈົ້າ ແລະ ສິ່ງນັ້ນພຽງສິ່ງດຽວກໍເປັນການປ່ຽນແປງພື້ນຖານ ແລະ ເປັນແກ່ນແທ້. ແມ່ນຫຍັງຄືສັນຍານຂອງການປ່ຽນແປງໃນອຸປະນິໄສ? ມັນສະແດງອອກເປັນການສະເພາະແນວໃດ? ມັນເລີ່ມຕົ້ນດ້ວຍການປ່ຽນແປງໃນມຸມມອງຂອງບຸກຄົນກ່ຽວກັບສິ່ງຕ່າງໆ, ມັນເປັນເວລາທີ່ຫຼາກຫຼາຍມຸມມອງກ່ຽວກັບສິ່ງຕ່າງໆຂອງຜູ້ບໍ່ເຊື່ອທີ່ບຸກຄົນໜຶ່ງແອບມີການປ່ຽນແປງເມື່ອພວກເຂົາໄດ້ຮັບຄວາມເຂົ້າໃຈກ່ຽວກັບຄວາມຈິງ ແລະ ມຸມມອງເຫຼົ່ານັ້ນຈຶ່ງຍັບເຂົ້າໃກ້ຄວາມຈິງໃນພຣະທຳຂອງພຣະເຈົ້າ. ນີ້ຄືຂັ້ນຕອນທຳອິດຂອງການປ່ຽນແປງໃນອຸປະນິໄສ. ນອກເໜືອຈາກນັ້ນ, ຜ່ານການໄຕ່ຕອງກ່ຽວກັບຕົນເອງ ແລະ ການຮູ້ຈັກຕົນເອງ, ຜູ້ຄົນສາມາດເອົາໃຈໃສ່ກັບການປະຕິບັດຄວາມຈິງ. ໂດຍການໄຕ່ຕອງກ່ຽວກັບຫຼາກຫຼາຍເຈດຕະນາ, ແຮງຈູງໃຈ, ຄວາມຄິດ ແລະ ແນວຄວາມຄິດທີ່ຫຼາກຫຼາຍ, ແນວຄິດ, ມຸມມອງ ແລະ ທັດສະນະຄະຕິທີ່ເກີດຂຶ້ນພາຍໃນພວກເຂົາ, ພວກເຂົາສາມາດລະບຸບັນຫາຂອງພວກເຂົາ ແລະ ເລີ່ມຮູ້ສຶກສຳນຶກຜິດກັບພວກເຂົາ. ຫຼັງຈາກນັ້ນ, ພວກເຂົາສາມາດປະຖິ້ມເນື້ອໜັງ ແລະ ນໍາຄວາມຈິງເຂົ້າສູ່ການປະຕິບັດ. ແລ້ວເມື່ອພວກເຂົາເຮັດ, ພວກເຂົາຈະມາຊື່ນຊົມພຣະທຳຂອງພຣະເຈົ້າ ແລະ ຄວາມຈິງຫຼາຍຂຶ້ນ ແລະ ຮັບຮູ້ວ່າພຣະຄຣິດຄືຄວາມຈິງ, ຫົນທາງ ແລະ ຊີວິດ. ພວກເຂົາເຕັມໃຈຫຼາຍຂຶ້ນທີ່ຈະຕິດຕາມພຣະຄຣິດ ແລະ ຍອມຕໍ່ພຣະອົງ ແລະ ພວກເຂົາຈະຮູ້ສຶກວ່າພຣະເຈົ້າສະແດງຄວາມຈິງເພື່ອເປີດໂປງ, ພິພາກສາ ແລະ ຂ້ຽນຕີມະນຸດ ແລະ ປ່ຽນແປງອຸປະນິໄສທີ່ເສື່ອມຊາມຂອງຜູ້ຄົນ ແລະ ໂດຍການເຮັດເຊັ່ນນັ້ນ, ພຣະເຈົ້າຊ່ວຍມະນຸດໃຫ້ລອດພົ້ນ ແລະ ເຮັດໃຫ້ມະນຸດສົມບູນໃນວິທີການທີ່ເປັນຈິງຢ່າງແທ້ຈິງ. ພວກເຂົາຈະຮູ້ສຶກວ່າຖ້າບໍ່ມີການພິພາກສາ ແລະ ການຂ້ຽນຕີຂອງພຣະເຈົ້າ ຫຼື ການລ້ຽງດູ ແລະ ການຊີ້ນໍາຈາກພຣະທຳຂອງພຣະອົງ, ຜູ້ຄົນຈະບໍ່ມີທາງບັນລຸຄວາມລອດພົ້ນ ຫຼື ພວກເຂົາບໍ່ສາມາດເກັບກ່ຽວລາງວັນດັ່ງກ່າວ. ພວກເຂົາຈະເລີ່ມຮັກພຣະທຳຂອງພຣະເຈົ້າ ແລະ ພວກເຂົາຈະຮູ້ສຶກວ່າພວກເຂົາເພິ່ງພາພຣະທຳເຫຼົ່ານີ້ໃນຊີວິດທີ່ເປັນຈິງຂອງພວກເຂົາ, ພວກເຂົາຕ້ອງການພຣະທຳຂອງພຣະອົງເພື່ອທີ່ຈະລ້ຽງດູພວກເຂົາ, ຊີ້ນໍາພວກເຂົາ ແລະ ຈັດມ້ຽນຫົນທາງສຳລັບພວກເຂົາ. ຫົວໃຈຂອງພວກເຂົາຈະເຕັມໄປດ້ວຍຄວາມສະຫງົບສຸກ ແລະ ເມື່ອບາງສິ່ງເກີດຂຶ້ນກັບພວກເຂົາ, ພວກເຂົາຈະຊອກຫາພຣະທຳຂອງພຣະເຈົ້າຢ່າງບໍ່ມີສະຕິເພື່ອທີ່ຈະເຮັດໜ້າທີ່ເປັນພື້ນຖານຂອງພວກເຂົາ ແລະ ຊອກຫາຫຼັກການ ແລະ ເສັ້ນທາງແຫ່ງການປະຕິບັດພາຍໃນພວກເຂົາ. ນີ້ຄືຜົນຮັບໜຶ່ງດຽວທີ່ບັນລຸຜ່ານການຮູ້ຈັກຕົນເອງ. ມີອີກຢ່າງໜຶ່ງ: ຜູ້ຄົນຈະບໍ່ປະຕິບັດຕໍ່ການສະແດງອອກອຸປະນິໄສທີ່ເສື່ອມຊາມຂອງພວກເຂົາດັ່ງທີ່ພວກເຂົາຄວນເຮັດ, ດ້ວຍທ່າທີ່ທີ່ດື້ດ້ານ. ໃນທາງກົງກັນຂ້າມ, ພວກເຂົາຈະສາມາດສະຫງົບຫົວໃຈຂອງພວກເຂົາ ແລະ ຮັບຟັງພຣະທຳຂອງພຣະເຈົ້າດ້ວຍທ່າທີ່ທີ່ຊື່ສັດ ແລະ ພວກເຂົາຈະສາມາດຍອມຮັບຄວາມຈິງ ແລະ ສິ່ງດີໆ. ສິ່ງນີ້ໝາຍຄວາມວ່າເມື່ອພວກເຂົາສະແດງອຸປະນິໄສທີ່ເສື່ອມຊາມ, ພວກເຂົາຈະບໍ່ເປັນດັ່ງທີ່ພວກເຂົາເຄີຍເປັນກ່ອນໜ້ານີ້ອີກຕໍ່ໄປ ນັ້ນກໍຄື ດື້ດ້ານ, ເຮັດໃຫ້ເຊື່ອງຍາກ, ກ້າວລ້າວຢ່າງບ້າປ່ວງ, ອວດດີ, ໄຮ້ຢາງອາຍ ແລະ ຊົ່ວຮ້າຍ, ໃນທາງກົງກັນຂ້າມ ພວກເຂົາຈະໄຕ່ຕອງກ່ຽວກັບຕົນເອງຢ່າງຫ້າວຫັນ ແລະ ຮັບເອົາຄວາມຮູ້ກ່ຽວກັບບັນຫາທີ່ແທ້ຈິງຂອງພວກເຂົາ. ພວກເຂົາອາດບໍ່ຮູ້ວ່າແກ່ນແທ້ໃນອຸປະນິໄສທີ່ເສື່ອມຊາມຂອງພວກເຂົາແມ່ນຫຍັງ, ແຕ່ພວກເຂົາຈະສາມາດສະຫງົບຕົນເອງ, ອະທິຖານຫາພຣະເຈົ້າ ແລະ ສະແຫວງຫາຄວາມຈິງ, ຫຼັງຈາກນັ້ນ ພວກເຂົາຈະຍອມຮັບບັນຫາຂອງພວກເຂົາ ແລະ ອຸປະນິໄສທີ່ເສື່ອມຊາມຂອງພວກເຂົາ ແລະ ກັບໃຈມາຫາພຣະເຈົ້າ ແລະ ແກ້ໄຂທີ່ປະພຶດຕົນເອງຢ່າງແຕກຕ່າງໃນອະນາຄົດ. ນັ້ນຄືທ່າທີ່ທີ່ຍອມຢ່າງສົມບູນ. ດ້ວຍວິທີນີ້, ພວກເຂົາຈະໄດ້ຮັບຫົວໃຈທີ່ຍອມຕໍ່ພຣະເຈົ້າ. ບໍ່ວ່າພຣະເຈົ້າຈະເວົ້າຫຍັງກໍຕາມ, ບໍ່ວ່າພຣະອົງຈະຮຽກຮ້ອງຫຍັງກໍຕາມຈາກພວກເຂົາ, ບໍ່ພຣະອົງຈະເຮັດພາລະກິດຫຍັງກໍຕາມ ຫຼື ພຣະອົງຈະຈັດແຈງສະພາບແວດລ້ອມຫຍັງກໍຕາມສຳລັບພວກເຂົາ, ມັນຈະເປັນເລື່ອງງ່າຍສຳລັບຜູ້ຄົນທີ່ຈະຍອມຕໍ່ສິ່ງນັ້ນໆ. ອຸປະນິໄສທີ່ເສື່ອມຊາມຂອງພວກເຂົາຈະບໍ່ປາກົດໃນອຸປະສັກທີ່ຍິ່ງໃຫຍ່ດັ່ງກ່າວສຳລັບພວກເຂົາ, ພວກເຂົາຈະແກ້ໄຂ ແລະ ເອົາຊະນະໄດ້ຢ່າງງ່າຍດາຍ. ໃນຈຸດນັ້ນ, ພວກເຂົາຈະບໍ່ຕ້ອງພະຍາຍາມຫຍັງເລີຍສຳລັບການນໍາຄວາມຈິງເຂົ້າສູ່ການປະຕິບັດ ແລະ ພວກເຂົາຈະສາມາດບັນລຸການຍອມຕໍ່ພຣະເຈົ້າ. ສິ່ງເຫຼົ່ານີ້ຄືສັນຍານຂອງການປ່ຽນແປງໃນອຸປະນິໄສ. ເມື່ອຄົນໃດໜຶ່ງສາມາດນໍາຄວາມຈິງປະຕິບັດ ແລະ ຍອມຕໍ່ພຣະເຈົ້າຢ່າງແທ້ຈິງ, ມັນກໍເປັນທຳທີ່ຈະເວົ້າວ່າຊີວິດ-ອຸປະນິໄສຂອງພວກເຂົາໄດ້ຜ່ານການປ່ຽນແປງແລ້ວ ນັ້ນກໍຄື ການປ່ຽນແປງທີ່ແທ້ຈິງ, ການປ່ຽນແປງທີ່ບັນລຸຜ່ານການສະແຫວງຫາຄວາມຈິງຢ່າງສິ້ນເຊີງ. ແລ້ວທຸກພຶດຕິກຳທີ່ເກີດຂຶ້ນໃນຜູ້ຄົນໃນລະຫວ່າງຂະບວນການນີ້, ບໍ່ວ່າພວກມັນຈະເປັນພຶດຕິກຳທີ່ດີ ຫຼື ຄວາມຄິດລົບ ແລະ ຄວາມອ່ອນແອທີ່ເປັນປົກກະຕິ, ຈຳເປັນ ແລະ ຍອມປະນີປະນອມບໍ່ໄດ້. ຍ້ອນພວກມັນເປັນພຶດຕິກຳທີ່ດີ, ຕ້ອງມີພຶດຕິກຳລົບໆ ແລະ ຄວາມອ່ອນແອອີກດ້ວຍ, ແຕ່ຄວາມຄິດລົບ ແລະ ຄວາມອ່ອນແອຈຶ່ງເປັນການຊົ່ວຄາວ. ຫຼັງຈາກທີ່ຄົນໆໜຶ່ງມີວຸດທິພາວະໃດໜຶ່ງ, ພວກເຂົາຈະມີສະພາວະທີ່ບໍ່ດີ ແລະ ອ່ອນແອໜ້ອຍລົງ ແລະ ພຶດຕິກຳດີໆ ແລະ ການເຂົ້າສູ່ຊີວິດຫຼາຍຍິ່ງຂຶ້ນ ແລະ ການກະທຳຂອງພວກເຂົາຈະເຕີບໃຫຍ່ຂຶ້ນເລື້ອຍໆຢ່າງມີຫຼັກການ. ຄົນດັ່ງກ່າວເປັນຄົນທີ່ເຊື່ອຟັງພຣະເຈົ້າ ແລະ ຄົນທີ່ໄດ້ປ່ຽນແປງໃນຊີວິດ-ອຸປະນິໄສຫຼັງຈາກທີ່ອຸປະນິໄສທີ່ເສື່ອມຊາມຂອງພວກເຂົາຖືກຊໍາລະລ້າງ. ມັນສາມາດເວົ້າໄດ້ວ່າສິ່ງເຫຼົ່ານີ້ຄືຜົນຮັບທີ່ຜູ້ສະແຫວງຫາຄວາມຈິງສາມາດບັນລຸໂດຍການປະສົບກັບການພິພາກສາ ແລະ ການຂ້ຽນຕີໃນພຣະທຳຂອງພຣະເຈົ້າ ແລະ ໂດຍການຖືກລິຮານ ແລະ ການຖືກຈັດການ, ທົດສອບ ແລະ ຫຼໍ່ຫຼອມຢ່າງຊໍ້າໆ.

ຍ້ອນທຸກຄົນໄດ້ຍິນ ແລະ ເຂົ້າໃຈຂະບວນການທີ່ສະເພາະ ແລະ ເປັນປົກກະຕິໃນຕອນນີ້ທີ່ຈະສະແຫວງຫາຄວາມຈິງ, ພວກເຂົາບໍ່ຄວນປັ້ນແຕ່ງເຫດການ ຫຼື ຂໍ້ອ້າງຕ່າງໆອີກຕໍ່ໄປວ່າເປັນຫຍັງພວກເຂົາຈຶ່ງເບື່ອໜ່າຍຄວາມຈິງ ຫຼື ຕໍ່ຕ້ານມັນ ຫຼື ບໍ່ສະແຫວງຫາມັນ. ເມື່ອໄດ້ເຂົ້າໃຈຄວາມຈິງເຫຼົ່ານີ້ ແລະ ເຫັນບັນຫານີ້ໄດ້ຢ່າງຊັດເຈນ, ຕອນນີ້ເຈົ້າໄດ້ແຍກແຍະເຫດຜົນ ແລະ ຂໍ້ອ້າງທີ່ຜູ້ຄົນໃຫ້ຍ້ອນບໍ່ສະແຫວງຫາຄວາມຈິງບໍ? ຖ້າຄົນເຖົ້າກວ່າເວົ້າວ່າ “ຂ້ານ້ອຍເຖົ້າ. ຂ້ານ້ອຍບໍ່ມີການຂັບເຄື່ອນ ຫຼື ກະຕືລືລົ້ນຄືກັບຄົນໜຸ່ມ. ດ້ວຍອາຍຸ, ຂ້ານ້ອຍສູນເສຍຄວາມກ້າວລ້າວ ແລະ ຄວາມທະເຍີທະຍານຂອງໄວໜຸ່ມ ແລະ ຂ້ານ້ອຍບໍ່ອວດດີອີກຕໍ່ໄປ. ສະນັ້ນ, ການທີ່ທ່ານເວົ້າວ່າຂ້ານ້ອຍອວດດີຈຶ່ງໄຮ້ສາລະ, ຂ້ານ້ອຍບໍ່ອວດດີ!” ພວກເຂົາເວົ້າຖືກບໍ? (ບໍ່.) ບໍ່ຢ່າງຊັດເຈນ. ພວກເຈົ້າທຸກຄົນສາມາດແຍກແຍະຄຳເວົ້າເຊັ່ນນັ້ນໄດ້ໃນຕອນນີ້. ເຈົ້າຈະສາມາດເປີດເຜີຍບຸກຄົນນັ້ນ ແລະ ເວົ້າວ່າ “ເຖິງແມ່ນວ່າທ່ານເຖົ້າ, ທ່ານຍັງມີອຸປະນິໄສທີ່ອວດດີ. ທ່ານອວດດີຕະຫຼອດຊີວິດຂອງທ່ານໂດຍບໍ່ໄດ້ແກ້ໄຂມັນເລີຍ. ທ່ານຕ້ອງການສືບຕໍ່ເປັນຄົນອວດດີບໍ?” ຄົນໜຸ່ມກວ່າບາງຄົນເວົ້າວ່າ “ຂ້ານ້ອຍໜຸ່ມຫຼາຍ, ຂ້ານ້ອຍບໍ່ມີປະສົບການກັບສ່ວນທີ່ວຸ້ນວາຍໃນສັງຄົມ ຫຼື ດິ້ນຮົນ ແລະ ຕາມກະແສພາຍໃນກຸ່ມທີ່ແຕກຕ່າງ. ຂ້ານ້ອຍບໍ່ມີປະສົບການທີ່ຜູ້ຄົນເຊິ່ງອາບນໍ້າຮ້ອນມາກ່ອນມີ ແລະ ທີ່ສຳຄັນໄປກວ່ານັ້ນ, ຂ້ານ້ອຍບໍ່ມີເລ່ຫຼ່ຽມ ຫຼື ບໍ່ໜ້າໄວ້ວາງໃຈຄືກັບໝາປ່າເຖົ້າເຫຼົ່ານັ້ນຢ່າງແນ່ນອນ. ໃນຖານະຄົນໜຸ່ມ, ມັນເປັນເລື່ອງປົກກະຕິທີ່ຂ້ານ້ອຍຈະມີອຸປະນິໄສທີ່ອວດດີໜ້ອຍໜຶ່ງ; ຢ່າງໜ້ອຍທີ່ສຸດ, ຂ້ານ້ອຍບໍ່ໄດ້ຄຳນວນ, ຫຼອກລວງ ແລະ ຊົ່ວຮ້າຍຄືກັບຄົນເຖົ້າ”. ມັນເໝາະສົມບໍທີ່ຈະເວົ້າເຊັ່ນນີ້? (ບໍ່.) ທຸກຄົນມີອຸປະນິໄສທີ່ເສື່ອມຊາມ. ມັນບໍ່ມີຫຍັງກ່ຽວຂ້ອງກັບອາຍຸ ຫຼື ເພດ. ເຈົ້າມີສິ່ງທີ່ຄົນອື່ນມີ ແລະ ພວກເຂົາມີສິ່ງທີ່ເຈົ້າມີ. ບໍ່ມີຄວາມຈຳເປັນທີ່ຄົນໃດໜຶ່ງຈະຊີ້ນິ້ວ. ແນ່ນອນ, ມັນບໍ່ພຽງພໍທີ່ຈະພຽງແຕ່ຮັບຮູ້ວ່າທຸກຄົນມີອຸປະນິໄສທີ່ເສື່ອມຊາມ. ຍ້ອນເຈົ້າໄດ້ຮັບຮູ້ວ່າເຈົ້າມີອຸປະນິໄສທີ່ເສື່ອມຊາມ, ເຈົ້າຕ້ອງສະແຫວງຫາຄວາມຈິງເພື່ອແກ້ໄຂມັນ, ເຈົ້າຈະບໍ່ໄປເຖິງເປົ້າໝາຍຂອງເຈົ້າຈົນກວ່າເຈົ້າຈະໄດ້ຮັບຄວາມຈິງ ແລະ ອຸປະນິໄສຂອງເຈົ້າມີການປ່ຽນແປງ. ໃນທີ່ສຸດແລ້ວ, ການແກ້ໄຂອຸປະນິໄສທີ່ເສື່ອມຊາມແມ່ນຂຶ້ນກັບການທີ່ເຈົ້າຍອມຮັບຄວາມຈິງໄດ້, ການປະຖິ້ມເຫດຜົນ ແລະ ຂໍ້ອ້າງຂອງເຈົ້າ ແລະ ການທີ່ສາມາດຜະເຊີນໜ້າກັບອຸປະນິໄສທີ່ເສື່ອມຊາມຂອງເຈົ້າຢ່າງຖືກຕ້ອງ. ເຈົ້າຕ້ອງບໍ່ຫຼີກລ່ຽງມັນ ຫຼື ປະລະມັນດ້ວຍຂໍ້ອ້າງ ແລະ ເຈົ້າຕ້ອງບໍ່ປະຕິເສດມັນຢ່າງແນ່ນອນ. ສິ່ງເຫຼົ່ານີ້ເປັນສິ່ງທີ່ສາມາດບັນລຸໄດ້ຢ່າງງ່າຍ. ແມ່ນຫຍັງຄືສິ່ງຍາກທີ່ສຸດທີ່ຈະເຮັດ? ເຮົາສາມາດຄິດຫາບາງສິ່ງ. ມີຄົນທີ່ເວົ້າວ່າ “ບໍ່ວ່າຂ້ານ້ອຍຈະສະແຫວງຫາຄວາມຈິງ ຫຼື ຂ້ານ້ອຍບໍ່ໄດ້ສະແຫວງຫາ, ເຖິງແມ່ນວ່າຂ້ານ້ອຍບໍ່ຮັກຄວາມຈິງ ຫຼື ຂ້ານ້ອຍເບື່ອໜ່າຍມັນ, ເຖິງແມ່ນວ່າຂ້ານ້ອຍເປີດເຜີຍອຸປະນິໄສທີ່ເສື່ອມຊາມໃດໆ, ຂ້ານ້ອຍຈະພຽງແຕ່ບໍ່ສົນໃຈທ່ານ. ຂ້ານ້ອຍຈະເຮັດຫຍັງກໍຕາມທີ່ເຮືອນຂອງພຣະເຈົ້າຂໍໃຫ້ຂ້ານ້ອຍເຮັດ ຫຼື ພາລະກິດຫຍັງກໍຕາມທີ່ຕ້ອງການ. ຂ້ານ້ອຍຮັບຟັງໃນລະຫວ່າງຄຳເທດສະໜາ ແລະ ການເຕົ້າໂຮມ, ຂ້ານ້ອຍພ້ອມໆກັນເມື່ອທຸກຄົນກຳລັງກິນ ແລະ ດື່ມພຣະທຳຂອງພຣະເຈົ້າ, ຂ້ານ້ອຍນັ່ງ ແລະ ຮັບຊົມວິດີໂອຄຳພະຍານຈາກປະສົບການພ້ອມໆກັບພວກທ່ານ ແລະ ຂ້ານ້ອຍກິນເມື່ອພວກທ່ານກິນ. ຂ້ານ້ອຍເຫັນດີກັບທ່ານຢ່າງສິ້ນເຊີງ. ຜູ້ໃດໃນບັນດາພວກທ່ານທີ່ສາມາດເວົ້າວ່າຂ້ານ້ອຍບໍ່ໄດ້ສະແຫວງຫາຄວາມຈິງ? ນີ້ຄືລັກສະນະທີ່ຂ້ານ້ອຍເຊື່ອ, ສະນັ້ນທ່ານສາມາດເຮັດ ຫຼື ເວົ້າແມ່ນຫຍັງກໍຕາມທີ່ທ່ານຕ້ອງການ, ຂ້ານ້ອຍບໍ່ສົນໃຈ!” ຄົນປະເພດນີ້ສະແດງສາກໜ້າທີ່ບໍ່ຫາເຫດຜົນ ຫຼື ຂໍ້ອ້າງ, ແຕ່ຍັງບໍ່ມີເຈດຕະນາທີ່ຈະສະແຫວງຫາຄວາມຈິງ. ມັນເປັນຄືກັບວ່າພາລະກິດແຫ່ງຄວາມລອດພົ້ນຂອງພຣະເຈົ້າບໍ່ມີຫຍັງກ່ຽວຂ້ອງກັບພວກເຂົາ, ຄືກັບວ່າພວກເຂົາບໍ່ຕ້ອງການມັນ. ຄົນປະເພດນີ້ບໍ່ໄດ້ເວົ້າຢ່າງຈະແຈ້ງວ່າ “ຄວາມເປັນມະນຸດຂອງຂ້ານ້ອຍດີ, ຂ້ານ້ອຍເຊື່ອໃນພຣະເຈົ້າຢ່າງແທ້ຈິງ, ຂ້ານ້ອຍເຕັມໃຈທີ່ຈະປະຖິ້ມສິ່ງຕ່າງໆ, ຂ້ານ້ອຍສາມາດທົນທຸກ ແລະ ຈ່າຍລາຄາ. ນອກເໜືອຈາກນັ້ນ, ຂ້ານ້ອຍຈຳເປັນຕ້ອງຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າບໍ?” ພວກເຂົາບໍ່ເວົ້າສິ່ງນີ້ຢ່າງຈະແຈ້ງ, ພວກເຂົາບໍ່ມີທັດສະນະຄະຕິທີ່ຊັດເຈນຕໍ່ຄວາມຈິງ ແລະ ພວກເຂົາບໍ່ປະນາມພາລະກິດຂອງພຣະເຈົ້າໃນພາຍນອກ. ເຖິງຢ່າງໃດກໍຕາມ, ພຣະເຈົ້າປະຕິບັດຕໍ່ຄົນເຊັ່ນນັ້ນແນວໃດ? ຖ້າພວກເຂົາບໍ່ສະແຫວງຫາຄວາມຈິງ, ຖ້າພວກເຂົາເມິນເສີຍພຣະທຳຂອງພຣະເຈົ້າ ແລະ ບໍ່ສົນໃຈພວກມັນ, ແລ້ວທັດສະນະຄະຕິຂອງພຣະເຈົ້າຕໍ່ພວກເຂົາຈຶ່ງຊັດເຈນຫຼາຍ. ມັນເປັນຄືກັບວັກນັ້ນໃນພຣະຄຳພີ, ເຊິ່ງລະບຸວ່າ “ແລ້ວເພາະເຈົ້າອຸ່ນໆ ແລະ ບໍ່ໜາວບໍ່ຮ້ອນ, ເຮົາຈະອາຈຽນເຈົ້າອອກຈາກປາກຂອງເຮົາ” (ພຣະນິມິດ 3:16.) ພຣະເຈົ້າບໍ່ຕ້ອງການພວກເຂົາ ແລະ ນັ້ນໝາຍເຖິງບັນຫາ. ຄົນເຊັ່ນນັ້ນຢູ່ໃນຄຣິສຕະຈັກບໍ? (ແມ່ນ.) ສະນັ້ນ, ພວກເຂົາຈະຖືກຈັດປະເພດແນວໃດ? ພວກເຂົາຄວນຖືກຈັດປະເພດໃຫ້ຢູ່ໃສ? ບໍ່ຈຳເປັນຕ້ອງຈັດປະເພດພວກເຂົາ. ເວົ້າສັ້ນໆ, ຄົນເຊັ່ນນັ້ນບໍ່ສະແຫວງຫາຄວາມຈິງ. ພວກເຂົາບໍ່ຍອມຮັບຄວາມຈິງ ຫຼື ໄຕ່ຕອງ ແລະ ຮູ້ຈັກຕົນເອງ ແລະ ພວກເຂົາບໍ່ມີຫົວໃຈທີ່ກັບໃຈ, ໃນທາງກົງກັນຂ້າມ ພວກເຂົາມີຄວາມເຊື່ອທີ່ມຶນງົງ ແລະ ສັບສົນໃນພຣະເຈົ້າ. ພວກເຂົາເຮັດແມ່ນຫຍັງກໍຕາມທີ່ເຮືອນຂອງພຣະເຈົ້າຂໍໃຫ້ພວກເຂົາເຮັດ, ໂດຍບໍ່ສ້າງການລົບກວນ ຫຼື ການຂັດຂວາງໃດໆ. ຖາມພວກເຂົາເບິ່ງວ່າ “ທ່ານມີແນວຄິດໃດໜຶ່ງບໍ?” “ບໍ່”. “ທ່ານມີອຸປະນິໄສທີ່ເສ່ືອມຊາມໃດໜຶ່ງບໍ?” “ບໍ່”. “ທ່ານປາຖະໜາທີ່ຈະຮັບເອົາຄວາມລອດພົ້ນບໍ?” “ຂ້ານ້ອຍບໍ່ຮູ້”. “ທ່ານຮັບຮູ້ບໍວ່າພຣະທຳຂອງພຣະເຈົ້າຄືຄວາມຈິງ?” “ຂ້ານ້ອຍບໍ່ຮູ້”. ຖາມພວກເຂົາແມ່ນຫຍັງກໍໄດ້ ແລະ ພວກເຂົາຈະເວົ້າວ່າພວກເຂົາບໍ່ຮູ້. ມີບັນຫາກັບຄົນເຊັ່ນນັ້ນບໍ? (ແມ່ນ.) ມີ, ແຕ່ພວກເຂົາຮູ້ສຶກວ່າມັນບໍ່ແມ່ນບັນຫາ ແລະ ມັນບໍ່ຈຳເປັນຕ້ອງມີການແກ້ໄຂ. ພຣະຄຳພີເວົ້າວ່າ “ແລ້ວເພາະເຈົ້າອຸ່ນໆ ແລະ ບໍ່ໜາວບໍ່ຮ້ອນ, ເຮົາຈະອາຈຽນເຈົ້າອອກຈາກປາກຂອງເຮົາ”. ວະລີທີ່ວ່າ “ເຮົາຈະອາຈຽນເຈົ້າອອກຈາກປາກຂອງເຮົາ”—ຫຼັກການສຳລັບການຮັບມືກັບຄົນເຊັ່ນນັ້ນ; ມັນເປັນຜົນຮັບທີ່ມາຫາພວກເຂົາ. ການເຮັດຕົວບໍ່ໜາວບໍ່ຮ້ອນໝາຍຄວາມວ່າຄົນເຫຼົ່ານີ້ບໍ່ມີມຸມມອງໃດໜຶ່ງ; ມັນໝາຍຄວາມວ່າບໍ່ວ່າເຈົ້າຈະໂອ້ລົມກ່ຽວກັບເລື່ອງການປ່ຽນແປງໃນອຸປະນິໄສ ຫຼື ຄວາມລອດພົ້ນກັບພວກເຂົາແນວໃດກໍຕາມ, ພວກເຂົາຍັງເມິນເສີຍ. ຄຳວ່າ “ເມິນເສີຍ” ໝາຍຄວາມວ່າແນວໃດຢູ່ບ່ອນນີ້? ມັນໝາຍຄວາມວ່າພວກເຂົາບໍ່ສົນໃຈໃນເລື່ອງດັ່ງກ່າວ ແລະ ບໍ່ເຕັມໃຈທີ່ຈະໄດ້ຍິນກ່ຽວກັບພວກເຂົາ. ບາງຄົນອາດເວົ້າວ່າ “ມີຫຍັງຜິດປົກກະຕິຫຼາຍກັບການບໍ່ມີມຸມມອງ ຫຼື ການສະແດງອອກເຖິງຄວາມເສື່ອມຊາມ?” ຊ່າງໄຮ້ສາລະທີ່ສຸດ! ຄົນເຫຼົ່ານີ້ບໍ່ມີວິນຍານ, ເປັນຄົນທີ່ຕາຍແລ້ວ, ບໍ່ໜາວບໍ່ຮ້ອນ ແລະ ບໍ່ມີວິທີທີ່ພຣະເຈົ້າຈະເຮັດພາລະກິດໃນພວກເຂົາ. ເມື່ອເວົ້າເຖິງຜູ້ຄົນທີ່ບໍ່ສາມາດຖືກຊ່ວຍໃຫ້ລອດພົ້ນ, ພຣະເຈົ້າພຽງແຕ່ອາຈຽນພວກເຂົາອອກມາ ແລະ ບໍ່ມີຫຍັງອີກກັບພວກເຂົາ. ພຣະອົງບໍ່ເຮັດພາລະກິດໃນພວກເຂົາ ແລະ ພວກເຮົາຈະບໍ່ປະເມີນຄ່າຄົນດັ່ງກ່າວໃນລັກສະນະໃດໜຶ່ງ, ພວກເຮົາຈະພຽງແຕ່ເມິນເສີຍພວກເຂົາ. ຖ້າມີຄົນເຊັ່ນນັ້ນໃນຄຣິສຕະຈັກ, ພວກເຂົາອາດຍັງຄົງຢູ່ຕາບໃດທີ່ພວກເຂົາບໍ່ສ້າງການລົບກວນໃດໆ, ຖ້າພວກເຂົາມີການລົບກວນ ພວກເຂົາຈະຖືກກຳຈັດຖິ້ມໃນທັນທີ. ນີ້ຄືສິ່ງທີ່ແກ້ໄຂໄດ້ງ່າຍ. ພຣະທຳຂອງເຮົາແນໃສ່ຄົນທີ່ສາມາດຍອມຮັບຄວາມຈິງ, ຄົນທີ່ປາຖະໜາຈະສະແຫວງຫາມັນ ແລະ ມີທັດສະນະຄະຕິທີ່ຊັດເຈນກ່ຽວກັບມັນ, ຄົນທີ່ຮັບຮູ້ວ່າພວກເຂົາມີອຸປະນິໄສທີ່ເສື່ອມຊາມ ແລະ ສາມາດໄດ້ຮັບຄວາມລອດພົ້ນ; ພວກມັນແນໃສ່ຄົນທີ່ສາມາດເຂົ້າໃຈພຣະທຳຂອງພຣະເຈົ້າ ແລະ ໄດ້ຍິນສຽງຂອງພຣະອົງ, ພວກມັນແນໃສ່ແກະຂອງພຣະເຈົ້າ, ຄົນເຫຼົ່ານັ້ນເປັນຄົນທີ່ພຣະທຳຂອງພຣະເຈົ້າແນໃສ່. ພຣະທຳຂອງພຣະເຈົ້າບໍ່ໄດ້ແນໃສ່ຄົນທີ່ບໍ່ໜາວບໍ່ຮ້ອນຕໍ່ພຣະອົງ. ຄົນດັ່ງກ່າວບໍ່ສົນໃຈໃນຄວາມຈິງ ແລະ ບໍ່ໜາວບໍ່ຮ້ອນກ່ຽວກັບພຣະທຳ ແລະ ພາລະກິດຂອງພຣະເຈົ້າ. ວິທີການຮັບມືກັບຄົນດັ່ງກ່າວກໍຄືການເວົ້າວ່າ “ອອກໄປ. ທ່ານບໍ່ມີຫຍັງກ່ຽວກັບຂ້ານ້ອຍໄດ້ແນວໃດ” ເພື່ອບໍ່ສົນໃຈພວກເຂົາ ແລະ ບໍ່ເສຍຄວາມພະຍາຍາມໃດໆກັບພວກເຂົາ.

ພວກເຮົາຫາກໍໂອ້ລົມກ່ຽວກັບບາງຕົວຢ່າງທີ່ບໍ່ດີທີ່ກ່ຽວຂ້ອງກັບຫົວຂໍ້ການສະແຫວງຫາຄວາມຈິງ. ຜູ້ຄົນມັກຄິດຫາເຫດຜົນ, ຂໍ້ອ້າງ ແລະ ຂໍ້ແກ້ຕົວຢ່າງບໍ່ມີສະຕິເພື່ອປະຕິເສດການສະແດງອອກເຖິງອຸປະນິໄສທີ່ເສື່ອມຊາມຂອງພວກເຂົາ, ແນ່ນອນ ພວກເຂົາຍັງມັກເຊື່ອງການມີຢູ່ຂອງອຸປະນິໄສທີ່ເສື່ອມຊາມຂອງພວກເຂົາ, ຫຼອກລວງພວກເຂົາເອງ ແລະ ຄົນອື່ນ. ສິ່ງເຫຼົ່ານີ້ຄືວິທີການທີ່ໂງ່ ແລະ ຈ້າຂອງມະນຸດ. ໃນດ້ານໜຶ່ງ, ຜູ້ຄົນຮັບຮູ້ວ່າພຣະທຳທັງໝົດຂອງພຣະເຈົ້າທີ່ພິພາກສາມະນຸດຄືຄວາມຈິງ; ໃນອີກດ້ານ, ພວກເຂົາປະຕິເສດການມີຢູ່ຂອງອຸປະນິໄສທີ່ເສື່ອມຊາມຂອງພວກເຂົາເອງ, ພ້ອມທັງພຶດຕິກຳຜິດໆຂອງພວກເຂົາທີ່ລະເມີດຄວາມຈິງ. ນີ້ຄືສັນຍານຊັດເຈນທີ່ພວກເຂົາບໍ່ສາມາດຍອມຮັບຄວາມຈິງ. ບໍ່ວ່າເຈົ້າຈະປະຕິເສດ ຫຼື ຮັບຮູ້ວ່າເຈົ້າມີອຸປະນິໄສທີ່ເສ່ືອມຊາມ ຫຼື ເຈົ້າຈະໃຫ້ຂໍ້ອ້າງ, ເຫດຜົນ ຫຼື ຂໍ້ໂຕ້ຖຽງທີ່ສວຍແຕ່ຮູບສຳລັບການສະແດງອອກເຖິງພຶດຕິກຳທີ່ເສື່ອມຊາມຂອງເຈົ້າ, ເວົ້າສັ້ນໆແລ້ວ ຖ້າເຈົ້າບໍ່ຍອມຮັບຄວາມຈິງ, ເຈົ້າບໍ່ສາມາດຮັບເອົາຄວາມລອດພົ້ນຂອງພຣະເຈົ້າ. ນີ້ຄືສິ່ງທີ່ບໍ່ສາມາດໂຕ້ແຍ່ງໄດ້. ຄົນໃດກໍຕາມທີ່ບໍ່ສະແຫວງຫາຄວາມຈິງເລີຍຈະຖືກເປີດໂປງ ແລະ ໂຍນຖິ້ມໃນທີ່ສຸດ, ບໍ່ວ່າພວກເຂົາຈະເປັນຜູ້ເຊື່ອໄດ້ເທົ່າໃດປີກໍຕາມ. ຜົນຕາມມານີ້ເປັນຜົນທີ່ເປັນຕາຢ້ານ. ອີກບໍ່ດົນໄພພິບັດຈະລົງມາ ແລະ ເຈົ້າຈະຖືກເປີດເຜີຍ ແລະ ເມື່ອໄພພິບັດຕ່າງໆມາ, ເຈົ້າຈະຮູ້ສຶກຢ້ານ. ເຈົ້າອາດມີເຫດຜົນຫຼາຍຢ່າງ ແລະ ຂໍ້ອ້າງຢ່າງຫຼວງຫຼາຍ ຫຼື ມັນເປັນໄປໄດ້ວ່າເຈົ້າປົກປິດໄດ້ດີ ແລະ ປິດບັງໄດ້ດີ, ແຕ່ມີຂໍ້ແທ້ຈິງໜຶ່ງທີ່ບໍ່ສາມາດປະຕິເສດໄດ້: ອຸປະນິໄສທີ່ເສື່ອມຊາມຂອງເຈົ້າບໍ່ມີການເສຍຫາຍ, ມັນບໍ່ມີການປ່ຽນແປງເລີຍ. ເຈົ້າບໍ່ສາມາດຮູ້ຈັກຕົນເອງຢ່າງແທ້ຈິງ, ເຈົ້າບໍ່ສາມາດກັບໃຈໄດ້ຢ່າງແທ້ຈິງ ແລະ ໃນທີ່ສຸດແລ້ວ ເຈົ້າຈະບໍ່ສາມາດປ່ຽນແປງຕົນເອງ ຫຼື ຍອມຕໍ່ພຣະເຈົ້າໄດ້ຢ່າງແທ້ຈິງ ແລະ ພຣະເຈົ້າຈະບໍ່ປ່ຽນຄວາມຄິດຂອງພຣະອົງກ່ຽວກັບເຈົ້າ. ຖ້າເປັນດັ່ງນັ້ນ, ເຈົ້າຈະບໍ່ຕົກຢູ່ໃນບັນຫາໃຫຍ່ບໍ? ເຈົ້າຈະຕົກຢູ່ໃນອັນຕະລາຍທີ່ຈະຖືກໂຍນອອກ. ນັ້ນຄືເຫດຜົນທີ່ຄົນສະຫຼາດຈະຖິ້ມຂໍ້ອ້າງທີ່ບໍ່ສະຫຼາດເຫຼົ່ານີ້ ແລະ ເຫດຜົນທີ່ໂງ່ຈ້າ ແລະ ປະຖິ້ມການປົກປິດ ແລະ ການປິດບັງຂອງພວກເຂົາ. ພວກເຂົາຈະຜະເຊີນໜ້າກັບອຸປະນິໄສເສື່ອມຊາມທີ່ພວກເຂົາສະແດງອອກມາຢ່າງເໝາະສົມ ແລະ ນໍາໃຊ້ວິທີການຢ່າງຖືກຕ້ອງເພື່ອຮັບມື ແລະ ແກ້ໄຂພວກມັນ, ພະຍາຍາມທີ່ຈະເຮັດທຸກສິ່ງທີ່ພວກເຂົາເຮັດ ແລະ ສະແດງອອກເປັນຢ່າງດີ, ເພື່ອວ່າພຣະເຈົ້າຈະປ່ຽນຄວາມຄິດຂອງພຣະອົງກ່ຽວກັບພວກເຂົາ. ຖ້າພຣະເຈົ້າປ່ຽນຄວາມຄິດຂອງພຣະອົງກ່ຽວກັບເຈົ້າ, ມັນພິສູດວ່າພຣະອົງໃຫ້ອະໄພເຈົ້າຈາກຄວາມກະບົດ ແລະ ການຕໍ່ຕ້ານໃນອະດີດຂອງເຈົ້າຢ່າງແທ້ຈິງ. ເຈົ້າຈະຮູ້ສຶກເຖິງຄວາມສະຫງົບສຸກ ແລະ ຄວາມປິຕິຍິນດີ ແລະ ເຈົ້າຈະບໍ່ຮູ້ສຶກອົດກັ້ນ, ຄືກັບວ່າໄດ້ຍົກເອົາສິ່ງທີ່ໜັກໃຈອອກໄປ. ຄວາມຮູ້ສຶກນີ້ຄືການຢັນຢືນໃນວິນຍານຂອງເຈົ້າ; ຕອນນີ້, ເຈົ້າມີຄວາມຫວັງທີ່ຈະໄດ້ຮັບຄວາມລອດພົ້ນ. ຄວາມຫວັງນີ້ເປັນສິ່ງທີ່ເຈົ້າແລກປ່ຽນກັບລາຄາທີ່ເຈົ້າຈ່າຍໃນການທີ່ເຈົ້າສະແຫວງຫາຄວາມຈິງ ແລະ ຄຸນງາມຄວາມດີຂອງເຈົ້າ. ມັນເປັນຜົນຮັບທີ່ບັນລຸໂດຍການສະແຫວງຫາຄວາມຈິງ ແລະ ການກະກຽມຄຸນງາມຄວາມດີ. ໃນທາງກົງກັນຂ້າມ, ເຈົ້າອາດຄິດວ່າຕົນເອງສະຫຼາດພໍແລ້ວ ແລະ ເຈົ້າອາດສາມາດຊອກຫາເຫດຜົນທີ່ພຽງພໍເພື່ອປົກປ້ອງ ແລະ ຍົກໂທດຕົນເອງໄດ້ທຸກຄັ້ງທີ່ເຈົ້າສະແດງຄວາມເສື່ອມຊາມອອກ. ເຈົ້າອາດປົກປິດ ແລະ ຫຸ້ມຫໍ່ອຸປະນິໄສທີ່ເສື່ອມຊາມຂອງເຈົ້າ ແລະ ສະນັ້ນກໍຫຼີກລ່ຽງທີ່ຈະໄຕ່ຕອງກ່ຽວກັບມັນ ແລະ ຮູ້ຈັກມັນຢ່າງຊັດເຈນ, ຄືກັບວ່າເຈົ້າບໍ່ໄດ້ສະແດງຄວາມເສື່ອມຊາມໃດໆເລີຍ. ເຈົ້າອາດຄິດວ່າຕົນເອງສະຫຼາດພໍສົມຄວນ, ຫຼົບຫຼີກຄັ້ງແລ້ວຄັ້ງເລົ່າ, ຖືກເປີດໂປງໂດຍຫຼາກຫຼາຍສະພາບແວດລ້ອມທີ່ພຣະເຈົ້າໄດ້ຈັດແຈງ. ເຈົ້າກໍຄົງບໍ່ໄດ້ໄຕ່ຕອງ ຫຼື ຮູ້ຈັກຕົນເອງ, ເຈົ້າກໍຄົງບໍ່ໄດ້ຮັບຄວາມຈິງ ແລະ ເຈົ້າກໍຄົງພາດໂອກາດຫຼາຍຄັ້ງທີ່ຈະເຮັດໃຫ້ສົມບູນໂດຍພຣະເຈົ້າ. ແມ່ນຫຍັງຈະເປັນຜົນສະທ້ອນຈາກສິ່ງນີ້? ໃຫ້ພວກເຮົາປ່ອຍວາງໃນເລື່ອງທີ່ວ່າເຈົ້າສາມາດກັບໃຈ ຫຼື ບັນລຸຄວາມລອດພົ້ນສຳລັບຕອນນີ້ ແລະ ພຽງແຕ່ເວົ້າວ່າຖ້າພຣະເຈົ້າໃຫ້ເຈົ້າມີໂອກາດກັບໃຈຄັ້ງແລ້ວຄັ້ງເລົ່າ ແລະ ບໍ່ມີຜູ້ໃດໃນບັນດາພວກເຂົາຈະບີບບັງຄັບໃຫ້ເຈົ້າປ່ຽນແປງຄວາມຄິດຂອງເຈົ້າ, ແລ້ວເຈົ້າຈະຕົກຢູ່ໃນບັນຫາໃຫຍ່ຫຼວງ. ມັນຈະສຳຄັນຫຍັງວ່າເຈົ້າປົກປ້ອງຕົນເອງໄດ້ດີສໍ່າໃດ, ເຈົ້ານໍາສະເໜີຕົນເອງໄດ້ດີສໍ່າໃດ, ເຈົ້າປິດບັງຕົນເອງໄດ້ດີຢ່າງດີ, ເຈົ້າໃຫ້ຂໍ້ອ້າງ ແລະ ເຫດຜົນກັບຕົນເອງໄດ້ດີສໍ່າໃດ? ຖ້າພຣະເຈົ້າໄດ້ມອບໂອກາດໃຫ້ແກ່ເຈົ້າຄັ້ງແລ້ວຄັ້ງເລົ່າ ແລະ ສິ່ງນີ້ບໍ່ເຄີຍບີບບັງຄັບໃຫ້ເຈົ້າປ່ຽນຄວາມຄິດຂອງເຈົ້າ, ແລ້ວເຈົ້າກໍຕົກຢູ່ໃນອັນຕະລາຍ. ເຈົ້າຮູ້ບໍວ່ານັ້ນແມ່ນອັນຕະລາຍຫຍັງ? ເຈົ້າສືບຕໍ່ຫາຂໍ້ອ້າງຢ່າງດື້ດ້ານສຳລັບອຸປະນິໄສທີ່ເສື່ອມຊາມຂອງເຈົ້າ, ໃຫ້ຂໍ້ອ້າງ ແລະ ເຫດຜົນສຳລັບການບໍ່ສະແຫວງຫາຄວາມຈິງ ແລະ ການຕໍ່ຕ້ານ ແລະ ການປະຕິເສດການພິພາກສາຂອງພຣະເຈົ້າ ແລະ ພາລະກິດຂອງພຣະອົງ ແລະ ເຖິງຢ່າງໃດກໍຕາມ, ເຈົ້າຄິດວ່າຕົນເອງສະບາຍດີພໍສົມຄວນ ແລະ ເຊື່ອວ່າຄວາມສຳນຶກຂອງເຈົ້າຊັດເຈນ. ເຈົ້າປະຕິເສດທີ່ຈະຍອມຮັບການຖືກດູແລຕິດຕາມ, ລິຮານ ແລະ ຈັດການໂດຍເຮືອນຂອງພຣະເຈົ້າ, ຫຼົບຫຼີກຈາກການພິພາກສາ, ການຂ້ຽນຕີ ແລະ ຄວາມລອດພົ້ນຂອງພຣະເຈົ້າຄັ້ງແລ້ວຄັ້ງເລົ່າ, ໂດຍມີຫົວໃຈທີ່ເຕັມໄປດ້ວຍຄວາມກະບົດຕໍ່ພຣະອົງ, ພຣະເຈົ້າກຽດຊັງເຈົ້າແລ້ວ ແລະ ພຣະອົງໄດ້ປະຖິ້ມເຈົ້າແລ້ວ ແລະ ເຖິງຢ່າງໃດກໍຕາມ ເຈົ້າຄິດວ່າເຈົ້າອາດຖືກຊ່ວຍໃຫ້ລອດພົ້ນ. ເຈົ້າບໍ່ຮູ້ບໍວ່າເຈົ້າໄດ້ຍ່າງໄກອອກຈາກເສັ້ນທາງທີ່ບໍ່ຖືກຕ້ອງໄປຫຼາຍແລ້ວ ແລະ ເຈົ້າບໍ່ສາມາດຖືກໄຖ່ບາບແລ້ວ? ພຣະເຈົ້າປົກຄອງຢູ່ໃນເຮືອນຂອງພຣະເຈົ້າ. ເຈົ້າຄິດວ່າເຈົ້າຢູ່ຫ່າງຈາກການລິດອຳນາດ ຫຼື ສິດອຳນາດຂອງພຣະເຈົ້າເມື່ອເຈົ້າຕໍ່ຕ້ານພຣະອົງ ແລະ ຈັດປະເພດຄວາມຊົ່ວຮ້າຍຂອງເຈົ້າ? ເຈົ້າບໍ່ຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າ, ເຈົ້າບໍ່ໄດ້ຮັບຄວາມຈິງ ແລະ ຊີວິດ ແລະ ເຈົ້າບໍ່ມີຄຳພະຍານຈາກປະສົບການເລີຍ. ຍ້ອນສິ່ງນີ້, ພຣະເຈົ້າປະນາມເຈົ້າ. ເຈົ້າກຳລັງນໍາໄພພິບັດມາຫາຕົນເອງ. ບໍ່ມີຫຍັງທີ່ສະຫຼາດກ່ຽວກັບສິ່ງນັ້ນ, ມັນເປັນຄວາມໂງ່ຈ້າ, ເປັນຄວາມໂງ່ຈ້າທີ່ສຸດ! ມັນເປັນຫາຍະນະ! ພວກເຮົາໄດ້ວາງສິ່ງນີ້ອອກຢູ່ບ່ອນນີ້, ຖ້າເຈົ້າບໍ່ເຊື່ອມັນ, ພຽງແຕ່ລໍຖ້າ ແລະ ເບິ່ງ. ເຈົ້າບໍ່ຄວນທີ່ຈະຄິດວ່າຖ້າເຈົ້າມີຂໍ້ອ້າງຊຸດໜຶ່ງສຳລັບການບໍ່ສະແຫວງຫາຄວາມຈິງ ແລະ ເຈົ້າມີຄວາມຄ່ອງແຄ້ວຂອງເຈົ້າ ແລະ ກົນອຸບາຍຂອງເຈົ້າ, ຖ້າບໍ່ມີຜູ້ໃດສາມາດໂຕ້ຖຽງຊະນະເຈົ້າ ແລະ ອ້າຍເອື້ອຍນ້ອງກໍບໍ່ສາມາດເປີດໂປງເຈົ້າ ແລະ ຖ້າຄຣິສຕະຈັກບໍ່ມີຂໍ້ອ້າງສຳລັບການຂັບໄລ່ເຈົ້າອອກໄປ, ແລ້ວເຮືອນຂອງພຣະເຈົ້າບໍ່ສາມາດເຮັດຫຍັງກັບເຈົ້າເລີຍ. ເຈົ້າເຂົ້າໃຈຜິດກ່ຽວກັບສິ່ງນັ້ນ. ເຈົ້າສືບຕໍ່ຍາດຊິງກັບພຣະເຈົ້າ; ເຮົາຈະເບິ່ງວ່າເຈົ້າສາມາດແຂ່ງຂັນກັບພຣະອົງໄດ້ດົນສໍ່າໃດ! ເຈົ້າຈະສາມາດແຂ່ງຂັນກັບພຣະອົງຈົນຮອດມື້ທີ່ພຣະເຈົ້າໃຫ້ລາງວັນແກ່ຄົນດີ ແລະ ລົງໂທດຄົນຊົ່ວຮ້າຍຫຼັງຈາກທີ່ໄດ້ສຳເລັດພາລະກິດຂອງພຣະອົງບໍ? ເຈົ້າສາມາດຮັບປະກັນໄດ້ບໍວ່າເຈົ້າຈະບໍ່ຕາຍໃນໄພພິບັດ, ເຈົ້າຈະເອົາຕົວຫຼອດຈາກໄພພິບັດບໍ? ເຈົ້າມີອຳນາດສູງສຸດຢ່າງແທ້ຈິງເໜືອໂຊກຊະຕາຂອງເຈົ້າເອງ? ເຫດຜົນ ແລະ ຂໍ້ອ້າງຂອງເຈົ້າອາດປ່ອຍໃຫ້ເຈົ້າຫຼົບໜີຈາກການສືບສວນໃນເຮືອນຂອງພຣະເຈົ້າເປັນຊົ່ວໄລຍະໜຶ່ງ; ພວກມັນອາດເຮັດໃຫ້ເຈົ້າສາມາດລາກເອົາການມີຢູ່ທີ່ຊົ່ວຮ້າຍຂອງເຈົ້າໄປຊົ່ວໄລຍະໜຶ່ງ. ເຈົ້າອາດສາມາດເຮັດໃຫ້ຄົນຕາບອດຊົ່ວຄາວ ແລະ ສືບຕໍ່ປິດບັງ ແລະ ສໍ້ໂກງຄົນອື່ນໃນຄຣິສຕະຈັກ ແລະ ເຕີມເຕັມບ່ອນນັ່ງຢູ່ບ່ອນນັ້ນ, ແຕ່ເຈົ້າບໍ່ສາມາດຫຼົບໜີຈາກການກວດກາ ຫຼື ການກວດສອບຂອງພຣະເຈົ້າ. ພຣະເຈົ້າຕັດສິນຜົນຕາມມາຂອງບຸກຄົນໂດຍອີງໃສ່ວ່າພວກເຂົາມີຄວາມຈິງ ຫຼື ບໍ່; ພຣະອົງເຮັດພາລະກິດ ແລະ ການພິຈາລະນາຢ່າງລະອຽດຂອງພຣະອົງເອງ. ບໍ່ວ່າເຈົ້າຈະເປັນຄົນປະເພດໃດ ຫຼື ຊົ່ວຮ້າຍແນວໃດກໍຕາມ, ເຈົ້າບໍ່ສາມາດຫຼົບໜີຈາກການພິພາກສາ ແລະ ການປະນາມຂອງພຣະເຈົ້າ. ທັນທີທີ່ຜູ້ຄົນຖືກເລືອກຂອງພຣະເຈົ້າເຂົ້າໃຈຄວາມຈິງ ແລະ ໄດ້ຮັບການຢັ່ງຮູ້, ບໍ່ມີຜູ້ໃດຈະສາມາດຫຼົບໜີ, ນັ້ນຄືເວລາທີ່ເຈົ້າຈະຖືກກຳຈັດອອກຈາກຄຣິສຕະຈັກ. ບາງຄົນອາດບໍ່ເຊື່ອໝັ້ນ ແລະ ຈົ່ມພຳພຶມວ່າ “ຂ້ານ້ອຍເຮັດຫຼາຍຢ່າງເພື່ອພຣະເຈົ້າ, ເຮັດວຽກງານຢ່າງຫຼວງຫຼາຍສຳລັບພຣະອົງ ແລະ ຈ່າຍລາຄາເຊັ່ນນັ້ນ. ຂ້ານ້ອຍໄດ້ປະຖິ້ມຄອບຄົວຂອງຂ້ານ້ອຍ ແລະ ການແຕ່ງດອງຂອງຂ້ານ້ອຍ; ຂ້ານ້ອຍໄດ້ມອບຄວາມໜຸ່ມສາວຂອງຂ້ານ້ອຍໃຫ້ແກ່ພຣະເຈົ້າ ແລະ ພາລະກິດຂອງພຣະອົງ. ຂ້ານ້ອຍໄດ້ປະຖິ້ມອາຊີບຂອງຂ້ານ້ອຍ ແລະ ໃຊ້ເຄິ່ງໜຶ່ງຂອງກຳລັງໃນຊີວິດຂອງຂ້ານ້ອຍ, ຄິດວ່າຂ້ານ້ອຍແນ່ໃຈວ່າຈະໄດ້ຮັບພອນທີ່ພຣະອົງປະທານ. ຂ້ານ້ອຍບໍ່ເຄີຍຈິນຕະນາການວ່າຂ້ານ້ອຍຈະຖືກປະຖິ້ມຍ້ອນບໍ່ສະແຫວງຫາຄວາມຈິງ ແລະ ບໍ່ປະຕິບັດມັນຈັກເທື່ອ!” ເຈົ້າບໍ່ຮູ້ວ່າຄວາມຈິງປົກຄອງຢູ່ໃນເຮືອນຂອງພຣະເຈົ້າ? ມັນບໍ່ຊັດເຈນກັບເຈົ້າບໍວ່າພຣະເຈົ້າຈະໃຫ້ລາງວັນແກ່ຜູ້ໃດ ແລະ ພຣະອົງຈະອວຍພອນຜູ້ໃດ? ຖ້າການປະຖິ້ມ ແລະ ການເສຍສະຫຼະຂອງເຈົ້າໄດ້ພາໄປສູ່ຄຳພະຍານຈາກປະສົບການທີ່ແທ້ຈິງ ແລະ ພວກເຂົາຍັງເປັນພະຍານໃຫ້ແກ່ພາລະກິດຂອງພຣະເຈົ້າ, ແລ້ວພຣະເຈົ້າຈະໃຫ້ລາງວັນ ແລະ ອວຍພອນເຈົ້າ. ຖ້າການປະຖິ້ມ ແລະ ການເສຍສະຫຼະຂອງເຈົ້າບໍ່ແມ່ນຄຳພະຍານຈາກປະສົບການທີ່ແທ້ຈິງ ແລະ ແຮງໄກທີ່ຈະເປັນຄຳພະຍານຕໍ່ພາລະກິດຂອງພຣະເຈົ້າ, ຖ້າພວກເຂົາໃຫ້ຄຳພະຍານກັບຕົນເອງແທນ, ຮ້ອງຂໍໃຫ້ພຣະເຈົ້າຮັບຮູ້ຜົນສຳເລັດຂອງເຈົ້າ, ແລ້ວເຈົ້າກໍກຳລັງຍ່າງໃນເສັ້ນທາງດຽວກັນກັບໂປໂລ. ສິ່ງທີ່ເຈົ້າກຳລັງເຮັດເປັນສິ່ງຊົ່ວຮ້າຍ ແລະ ມັນເປັນການຕໍ່ຕ້ານພຣະເຈົ້າ ແລະ ພຣະເຈົ້າຈະເວົ້າກັບເຈົ້າວ່າ “ອອກໄປຈາກເຮົາ, ເຈົ້າຜູ້ເຮັດການຊົ່ວ!” ແລ້ວສິ່ງນີ້ຈະໝາຍຄວາມວ່າແນວໃດ? ມັນຈະເປັນເຄື່ອງພິສູດວ່າເຈົ້າເສຍຫາຍ, ຖືກກຳນົດໃຫ້ຕົກລົງສູ່ໄພພິບັດ ແລະ ລົງໂທດ. ເຈົ້າຈະພົບກັບໄພພິບັດ. ໂປໂລຢູ່ເໜືອບຸກຄົນທົ່ວໄປໃນເວລາຂອງເພິ່ນໃນເລື່ອງຂອງສະຖານະ, ວຽກງານທີ່ເພິ່ນເຮັດ, ຄວາມສາມາດຂອງເພິ່ນ ແລະ ຂອງປະທານຂອງເພິ່ນ, ແຕ່ມັນເປັນປະໂຫຍດຫຍັງ? ນັບຕັ້ງແຕ່ຕົ້ນຈົນຈົບໃນຄວາມເຊື່ອຂອງເພິ່ນໃນພຣະເຈົ້າ, ໂປໂລພະຍາຍາມເຈລະຈາຕໍ່ລອງກັບພຣະເຈົ້າ, ເພື່ອກຳນົດເງື່ອນໄຂ; ເພິ່ນສະແຫວງຫາລາງວັນ ແລະ ມົງກຸດຈາກພຣະເຈົ້າ. ໃນທີ່ສຸດ, ເພິ່ນບໍ່ໄດ້ກັບໃຈຢ່າງແທ້ຈິງ ຫຼື ກະກຽມຄຸນງາມຄວາມດີຫຼາຍຢ່າງ ແລະ ໂດຍທຳມະຊາດແລ້ວ ເພິ່ນຢູ່ຫ່າງຈາກການມີຄຳພະຍານຈາກປະສົບການທີ່ແທ້ຈິງຫຼາຍຢ່າງ. ເພິ່ນສາມາດຮັບເອົາການອະໄພໂທດຂອງພຣະເຈົ້າໂດຍບໍ່ກັບໃຈຈັກເທື່ອແທ້ໆບໍ? ເພິ່ນສາມາດເຮັດໃຫ້ພຣະເຈົ້າປ່ຽນແປງຄວາມຄິດຂອງພຣະອົງກ່ຽວກັບເພິ່ນບໍ? ນັ້ນຈະເປັນສິ່ງທີ່ບໍ່ຖືກຕ້ອງ. ໂປໂລໃຊ້ເວລາຕະຫຼອດຊີວິດຂອງເພິ່ນເພື່ອພຣະຜູ້ເປັນເຈົ້າ, ແຕ່ເພາະເພິ່ນຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ປະຕິເສດທີ່ຈະກັບໃຈຢ່າງເດັດຂາດ, ເພິ່ນບໍ່ພຽງແຕ່ບໍ່ໄດ້ຮັບລາງວັນ, ເພິ່ນຖືກລົງໂທດໂດຍພຣະເຈົ້າ. ມັນບໍ່ຈຳເປັນຕ້ອງເວົ້າເລີຍວ່າຜົນຕາມມາທີ່ເພິ່ນທົນທຸກເປັນຫາຍະນະ. ສະນັ້ນ, ເຮົາຈຶ່ງບອກເຈົ້າໃນຕອນນີ້ຢ່າງຊັດເຈນວ່າຖ້າເຈົ້າບໍ່ແມ່ນຄົນທີ່ສະແຫວງຫາຄວາມຈິງ, ແລ້ວຢ່າງໜ້ອຍເຈົ້າກໍຄວນມີຄວາມສຳນຶກໜ້ອຍດຽວ ແລະ ບໍ່ໂຕ້ຖຽງກັບພຣະເຈົ້າ ຫຼື ລົງເດີມພັນດ້ວຍຜົນໄດ້ຮັບ ແລະ ຈຸດໝາຍປາຍທາງຂອງເຈົ້າ, ຄືກັບວ່າເຈົ້າກຳລັງພະນັນ. ນັ້ນຄືການພະຍາຍາມເຈລະຈາຕໍ່ລອງກັບພຣະເຈົ້າ, ເຊິ່ງເປັນວິທີການຕໍ່ຕ້ານພຣະອົງ. ສາມາດເກີດຈຸດຈົບດີໆຫຍັງຕໍ່ຄົນທີ່ເຊື່ອໃນພຣະເຈົ້າແຕ່ຕໍ່ຕ້ານພຣະອົງ? ຜູ້ຄົນປະພຶດດີເມື່ອຜະເຊີນໜ້າກັບຄວາມຕາຍ; ຄົນທີ່ບໍ່ຍອມຮັບເຫດຜົນຈະບໍ່ປະຖິ້ມວິທີການຕ່າງໆຂອງພວກເຂົາຈົນກວ່າພວກເຂົາຈະໃກ້ຕາຍແທ້ໆ. ເພື່ອທີ່ຈະໄດ້ຮັບຄວາມລອດພົ້ນ, ວິທີການທີ່ດີທີ່ສຸດ, ງ່າຍທີ່ສຸດ ແລະ ມີສະຕິປັນຍາທີ່ສຸດກໍຄືການກຳນົດຂໍ້ອ້າງ, ເຫດຜົນ ແລະ ເງື່ອນໄຂທັງໝົດຂອງເຈົ້າ ແລະ ຍອມຮັບ ແລະ ສະແຫວງຫາຄວາມຈິງໂດຍທີ່ຕີນຂອງເຈົ້າຢູ່ເທິງພື້ນຢ່າງໜັກແໜ້ນ, ແລ້ວເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບເຈົ້າ. ເມື່ອພຣະເຈົ້າປ່ຽນແປງຄວາມຄິດຂອງພຣະອົງກ່ຽວກັບເຈົ້າ, ເຈົ້າກໍມີຄວາມຫວັງທີ່ຈະຖືກຊ່ວຍໃຫ້ລອດພົ້ນ. ພຣະເຈົ້າໄດ້ມອບຄວາມຫວັງເພື່ອຄວາມລອດພົ້ນຂອງມະນຸດ ແລະ ເງື່ອນໄຂກ່ອນໜ້າທີ່ພຣະເຈົ້າຈະມອບຄວາມຫວັງນີ້ໃຫ້ແກ່ເຈົ້າກໍຄືເຈົ້າປະຖິ້ມທຸກສິ່ງທີ່ເຈົ້າຊື່ນຊົມ ແລະ ປະຖິ້ມທຸກສິ່ງເພື່ອຕິດຕາມພຣະອົງ ແລະ ສະແຫວງຫາຄວາມຈິງ, ໂດຍບໍ່ພະຍາຍາມເຈລະຈາຕໍ່ລອງກັບພຣະອົງ. ມັນບໍ່ສຳຄັນວ່າເຈົ້າຈະເຖົ້າ ຫຼື ໜຸ່ມ, ຜູ້ຊາຍ ຫຼື ແມ່ຍິງ, ມີການສຶກສາ ຫຼື ບໍ່ມີການສຶກສາ ຫຼື ມັນບໍ່ສຳຄັນວ່າເຈົ້າຈະເກີດຢູ່ໃສ. ພຣະເຈົ້າບໍ່ໃຫ້ເບິ່ງຫຍັງໃນບັນດາສິ່ງເຫຼົ່ານີ້ເລີຍ. ເຈົ້າອາດເວົ້າວ່າ “ຂ້ານ້ອຍມີອາລົມດີ. ຂ້ານ້ອຍໃຈເຢັນ, ອົດກັ້ນ ແລະ ເຫັນອົກເຫັນໃຈ. ຖ້າຂ້ານ້ອຍສືບຕໍ່ໃຈເຢັນຈົນເຖິງທີ່ສຸດ, ສິ່ງນັ້ນຈະເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບຂ້ານ້ອຍ”. ສິ່ງເຫຼົ່ານີ້ເປັນສິ່ງທີ່ໄຮ້ປະໂຫຍດ. ພຣະເຈົ້າບໍ່ໄດ້ຫຼຽວເບິ່ງອາລົມຂອງເຈົ້າ ຫຼື ບຸກຄະລິກຂອງເຈົ້າ ຫຼື ການສຶກສາຂອງເຈົ້າ ຫຼື ອາຍຸຂອງເຈົ້າ ຫຼື ມັນບໍ່ສຳຄັນວ່າເຈົ້າຈະທົນທຸກຫຼາຍສໍ່າໃດ ຫຼື ເຈົ້າໄດ້ເຮັດວຽກງານຫຼາຍສໍ່າໃດ. ພຣະເຈົ້າຈະຖາມເຈົ້າວ່າ “ໃນຕະຫຼອດຫຼາຍປີທີ່ເຈົ້າເຊື່ອ, ອຸປະນິໄສຂອງເຈົ້າມີການປ່ຽນແປງແລ້ວບໍ? ແມ່ນຫຍັງຄືສິ່ງທີ່ເຈົ້າດຳລົງຊີວິດຕາມ? ເຈົ້າໄດ້ສະແຫວງຫາຄວາມຈິງບໍ? ເຈົ້າໄດ້ຍອມຮັບພຣະທຳຂອງພຣະເຈົ້າບໍ?” ເຈົ້າອາດເວົ້າວ່າ “ຂ້ານ້ອຍໄດ້ຮັບຟັງພວກມັນ ແລະ ຍອມຮັບພວກມັນ”. ຫຼັງຈາກນັ້ນ, ພຣະເຈົ້າຈະຖາມເຈົ້າວ່າ “ຍ້ອນເຈົ້າໄດ້ຮັບຟັງພວກມັນ ແລະ ເຈົ້າໄດ້ຍອມຮັບພວກມັນ, ອຸປະນິໄສທີ່ເສື່ອມຊາມຂອງເຈົ້າມີການແກ້ໄຂບໍ? ເຈົ້າໄດ້ກັບໃຈຢ່າງແທ້ຈິງບໍ? ເຈົ້າຍອມຕໍ່ພຣະທຳຂອງພຣະເຈົ້າຢ່າງແທ້ຈິງ ແລະ ຍອມຮັບພວກມັນບໍ?” ເຈົ້າເວົ້າວ່າ “ຂ້ານ້ອຍໄດ້ທົນທຸກ ແລະ ຈ່າຍລາຄາ; ຂ້ານ້ອຍໄດ້ເສຍສະຫຼະຕົນເອງ ແລະ ປະຖິ້ມສິ່ງຕ່າງໆ ແລະ ຂ້ານ້ອຍໄດ້ຖວາຍສິ່ງຕ່າງໆ, ຂ້ານ້ອຍໄດ້ຖວາຍລູກໆຂອງຂ້ານ້ອຍໃຫ້ກັບພຣະເຈົ້າເຊັ່ນກັນ”. ການຖວາຍທັງໝົດຂອງເຈົ້າເປັນສິ່ງທີ່ໄຮ້ປະໂຫຍດ. ສິ່ງດັ່ງກ່າວບໍ່ສາມາດແລກປ່ຽນສຳລັບພອນຈາກອານາຈັກສະຫວັນ ຫຼື ນໍາໃຊ້ເພື່ອເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບເຈົ້າໄດ້. ວິທີດຽວທີ່ຈະເຮັດໃຫ້ພຣະເຈົ້າປ່ຽນຄວາມຄິດຂອງພຣະອົງກ່ຽວກັບເຈົ້າຄືການເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ. ບໍ່ມີຕົວເລືອກອື່ນ. ມະນຸດຕ້ອງບໍ່ສວາຍໂອກາດ ຫຼື ມີເລ່ຫຼ່ຽມເມື່ອເວົ້າເຖິງຄວາມລອດພົ້ນ ແລະ ບໍ່ມີປະຕູຫຼັງ. ເຈົ້າເຂົ້າໃຈບໍ? ເຈົ້າຕ້ອງຊັດເຈນກ່ຽວກັບສິ່ງນີ້. ຢ່າສັບສົນກ່ຽວກັບສິ່ງນີ້, ເຖິງແມ່ນວ່າເຈົ້າສັບສົນ ພຣະເຈົ້າຈະບໍ່ໄດ້ສັບສົນ. ແລ້ວເຈົ້າຄວນເຮັດຫຍັງນັບຕັ້ງແຕ່ນັ້ນເປັນຕົ້ນໄປ? ຍ້ອນກັບທັດສະນະຄະຕິຂອງເຈົ້າ ແລະ ປ່ຽນມຸມມອງຂອງເຈົ້າ ແລະ ປ່ອຍໃຫ້ພຣະທຳຂອງພຣະເຈົ້າເປັນພື້ນຖານຂອງເຈົ້າ, ບໍ່ວ່າເຈົ້າຈະເຮັດຫຍັງກໍຕາມ. ບໍ່ມີ “ຄວາມດີ” ທີ່ເກີດຈາກມະນຸດ, ບໍ່ມີຂໍ້ອ້າງຂອງມະນຸດ, ບໍ່ມີປັດຊະຍາຂອງມະນຸດ, ຄວາມຮູ້, ສິນທຳ, ຈັນຍາທຳ ຫຼື ແມ່ນແຕ່ຄວາມສຳນຶກ ຫຼື ສິ່ງທີ່ມະນຸດເອີ້ນວ່າຄວາມຊື່ສັດ ແລະ ກຽດສັກສີໃດສາມາດຢືນຂວາງຄວາມຈິງ. ປະຖິ້ມສິ່ງເຫຼົ່ານີ້, ປິດງຽບຫົວໃຈຂອງເຈົ້າ ແລະ ຊອກຫາພື້ນຖານສຳລັບພຶດຕິກຳ ແລະ ການດຳເນີນຂອງເຈົ້າທັງໝົດຢູ່ພາຍໃນພຣະທຳຂອງພຣະເຈົ້າ. ແລ້ວເມື່ອເຈົ້າເຮັດເຊັ່ນນັ້ນ, ໃຫ້ຊອກຫາການທີ່ພຣະເຈົ້າເປີດເຜີຍຫຼາກຫຼາຍດ້ານໃນອຸປະນິໄສທີ່ເສື່ອມຊາມຂອງມະນຸດພາຍໃນພຣະທຳຂອງພຣະອົງ. ຍົກຕົວເຈົ້າເອງຂຶ້ນທຽບໃສ່ພຣະທຳເຫຼົ່ານັ້ນ ແລະ ແກ້ໄຂອຸປະນິໄສທີ່ເສື່ອມຊາມຂອງເຈົ້າ. ພະຍາຍາມຮູ້ຈັກຕົນເອງໃຫ້ໄວເທົ່າທີ່ຈະໄວໄດ້, ປະຖິ້ມຄວາມເສ່ືອມຊາມ ແລະ ຟ້າວກັບໃຈ ແລະ ປ່ຽນແປງຕົນເອງ. ປະຖິ້ມຄວາມຊົ່ວຮ້າຍຂອງເຈົ້າ ແລະ ສະແຫວງຫາຫຼັກການແຫ່ງຄວາມຈິງໃນພຶດຕິກຳ ແລະ ການດຳເນີນການຂອງເຈົ້າ, ອີງພວກມັນທັງໝົດໃສ່ພຣະທຳຂອງພຣະເຈົ້າ, ເຈົ້າຕ້ອງບໍ່ອີງສິ່ງເຫຼົ່ານີ້ໃສ່ແນວຄິດ ແລະ ຈິນຕະນາການຂອງມະນຸດຢ່າງເດັດຂາດ. ເຈົ້າຕ້ອງບໍ່ພະຍາຍາມເຈລະຈາຕໍ່ລອງກັບພຣະເຈົ້າຢ່າງເດັດຂາດ; ເຈົ້າຕ້ອງບໍ່ພະຍາຍາມແລກປ່ຽນການທົນທຸກ ແລະ ການເສຍສະຫຼະທີ່ບໍ່ສຳຄັນຂອງເຈົ້າສຳລັບລາງວັນ ແລະ ພອນຂອງພຣະເຈົ້າ. ເຊົາເຮັດສິ່ງຕ່າງໆທີ່ໂງ່ຈ້າເຊັ່ນນັ້ນ, ເພື່ອບໍ່ໃຫ້ພຣະເຈົ້າເລີ່ມໃຈຮ້າຍກັບເຈົ້າ ແລະ ສາບແຊ່ງເຈົ້າ ແລະ ລຶບລ້າງເຈົ້າ. ນັ້ນຄືສິ່ງທີ່ຊັດເຈນບໍ? ພວກເຈົ້າເຂົ້າໃຈສິ່ງນີ້ບໍ? (ແມ່ນ.) ດີຖ້າເປັນເຊັ່ນນັ້ນ, ໃຫ້ຕຶກຕອງກ່ຽວກັບມັນຢ່າງລະມັດລະວັງຕັ້ງແຕ່ນັ້ນໄປ.

ທຸກສິ່ງທີ່ພວກເຮົາຫາກໍໂອ້ລົມແມ່ນກ່ຽວຂ້ອງກັບການສະແຫວງຫາຄວາມຈິງ ແລະ ເຖິງແມ່ນວ່າພວກເຮົາບໍ່ໃຫ້ຄຳຕອບທີ່ສະເພາະຕໍ່ຄຳຖາມກ່ຽວກັບຄວາມຄິດຈາກຄວາມໝາຍຂອງການສະແຫວງຫາຄວາມຈິງ, ພວກເຮົາມີສ່ວນຮ່ວມໃນການໂອ້ລົມບາງຢ່າງທີ່ແນໃສ່ຄວາມເຂົ້າໃຈຜິດທີ່ຫຼາກຫຼາຍຂອງມະນຸດ ແລະ ຄວາມຮູ້ຜິດໆກ່ຽວກັບການສະແຫວງຫາຄວາມຈິງ, ພ້ອມທັງຫຼາກຫຼາຍຄວາມຫຍຸ້ງຍາກ ແລະ ບັນຫາທີ່ມີຢູ່ເມື່ອຄົນໆໜຶ່ງສະແຫວງຫາຄວາມຈິງ. ເພື່ອຈະເວົ້າໃຫ້ສຳເລັດ, ເຮົາຕ້ອງການສະຫຼຸບຄວາມໝາຍຂອງການສະແຫວງຫາຄວາມຈິງ, ວິທີການທີ່ການສະແຫວງຫາຄວາມຈິງປາກົດອອກ ແລະ ແມ່ນຫຍັງຄືເສັ້ນທາງແຫ່ງການປະຕິບັດສຳລັບການສະແຫວງຫາຄວາມຈິງແທ້ໆ. ສະນັ້ນ, ການສະແຫວງຫາຄວາມຈິງໝາຍຄວາມວ່າແນວໃດ? ການສະແຫວງຫາຄວາມຈິງຄືການເລີ່ມປະຕິບັດ ແລະ ການຜະເຊີນໜ້າກັບພຣະທຳຂອງພຣະເຈົ້າ ແລະ ຫຼັງຈາກນັ້ນກໍບັນລຸຄວາມເຂົ້າໃຈກ່ຽວກັບຄວາມຈິງ ແລະ ເຂົ້າສູ່ຄວາມເປັນຈິງຂອງຄວາມຈິງຜ່ານຂະບວນການຜະເຊີນໜ້າກັບພຣະທຳຂອງພຣະເຈົ້າ ແລະ ກາຍມາເປັນຄົນທີ່ຮູ້ຈັກ ແລະ ເຊື່ອຟັງພຣະເຈົ້າຢ່າງແທ້ຈິງ. ນັ້ນຄືຜົນຮັບສຸດທ້າຍທີ່ບັນລຸໂດຍການສະແຫວງຫາຄວາມຈິງ. ແນ່ນອນ, ການສະແຫວງຫາຄວາມຈິງຄືຂະບວນການທີ່ມີຂັ້ນຕອນ ແລະ ມັນຖືກແບ່ງອອກເປັນຫຼາຍຂັ້ນຕອນ. ເມື່ອເຈົ້າໄດ້ອ່ານພຣະທຳຂອງພຣະເຈົ້າ ແລະ ຄົ້ນພົບວ່າພວກມັນເປັນຄວາມຈິງ ແລະ ຄວາມເປັນຈິງ, ເຈົ້າຈະເລີ່ມໄຕ່ຕອງກ່ຽວກັບຕົນເອງພາຍໃນພຣະທຳຂອງພຣະເຈົ້າ ແລະ ຮັບເອົາຄວາມຮູ້ກ່ຽວກັບຕົນເອງ. ເຈົ້າຈະເຫັນວ່າເຈົ້າກະບົດຫຼາຍ ແລະ ເຈົ້າສະແດງຄວາມເສື່ອມຊາມຫຼາຍ. ເຈົ້າຈະປາຖະໜາເພື່ອສາມາດນໍາຄວາມຈິງໄປປະຕິບັດ ແລະ ບັນລຸຄວາມຍອມຕໍ່ພຣະເຈົ້າ ແລະ ເຈົ້າຈະເລີ່ມດິ້ນຮົນສູ່ຄວາມຈິງ. ນັ້ນຄືຜົນຮັບທີ່ມາຈາກການໄຕ່ຕອງຕົນເອງ ແລະ ການຮູ້ຈັກຕົນເອງຢ່າງແທ້ຈິງ. ຈາກຊ່ວງເວລານັ້ນເປັນຕົ້ນໄປ, ປະສົບການໃນຊີວິດຂອງເຈົ້າເລີ່ມຕົ້ນຂຶ້ນ. ເມື່ອເຈົ້າເລີ່ມສືບສວນ ແລະ ກວດສອບສະພາວະ ແລະ ບັນຫາທີ່ເກີດຂຶ້ນຈາກອຸປະນິໄສທີ່ເສື່ອມຊາມຂອງເຈົ້າ, ສິ່ງນີ້ກໍພິສູດວ່າເຈົ້າໄດ້ເລີ່ມສະແຫວງຫາຄວາມຈິງແລ້ວ. ເຈົ້າຈະສາມາດໄຕ່ຕອງຢ່າງຫ້າວຫັນ ແລະ ກວດສອບບັນຫາໃດໜຶ່ງເຊິ່ງເກີດຂຶ້ນ ຫຼື ຄວາມເສື່ອມຊາມໃດໜຶ່ງທີ່ເຈົ້າສະແດງອອກ. ແລ້ວເມື່ອເຈົ້າຮັບຮູ້ວ່າພວກມັນເປັນການສະແດງອອກເຖິງຄວາມເສື່ອມຊາມ ແລະ ອຸປະນິໄສທີ່ເສື່ອມຊາມຢ່າງແນ່ນອນ, ເຈົ້າຈະສະແຫວງຫາຄວາມຈິງ ແລະ ເລີ່ມແກ້ໄຂບັນຫາເຫຼົ່ານັ້ນຢ່າງເປັນທຳມະຊາດ. ການເຂົ້າສູ່ຊີວິດເລີ່ມຕົ້ນດ້ວຍການໄຕ່ຕອງກ່ຽວກັບຕົນເອງ; ມັນເປັນຂັ້ນຕອນທຳອິດຂອງການສະແຫວງຫາຄວາມຈິງ. ທັນທີຫຼັງຈາກນັ້ນ, ຜ່ານການໄຕ່ຕອງກ່ຽວກັບຕົນເອງ ແລະ ການຮູ້ຈັກຕົນເອງ ເຈົ້າຈະເຫັນວ່າພຣະທຳແຫ່ງການເປີດໂປງທັງໝົດຂອງພຣະເຈົ້າສອດຄ່ອງກັບຂໍ້ແທ້ຈິງ. ຫຼັງຈາກນັ້ນ, ເຈົ້າຈະສາມາດຍອມອ່ອນນ້ອມພວກມັນຈາກຫົວໃຈຂອງເຈົ້າ ແລະ ຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ. ນັ້ນຄືຂັ້ນຕອນທີສອງຂອງການສະແຫວງຫາຄວາມຈິງ. ຄົນສ່ວນໃຫຍ່ສາມາດຍອມຮັບພຣະທຳຂອງພຣະເຈົ້າທີ່ເປີດເຜີຍພຶດຕິກຳທີ່ເສື່ອມຊາມຂອງມະນຸດ, ແຕ່ພວກເຂົາບໍ່ສາມາດຍອມຮັບພຣະທຳຂອງພຣະເຈົ້າທີ່ເປີດໂປງແກ່ນແທ້ທີ່ເສື່ອມຊາມຂອງມະນຸດຢ່າງງ່າຍດາຍ. ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ພວກເຂົາບໍ່ຮັບຮູ້ຄວາມຮ້າຍແຮງທີ່ໃຫຍ່ຫຼວງໃນຄວາມເສື່ອມຊາມຂອງພວກເຂົາເອງ; ພວກເຂົາພຽງແຕ່ຮັບຮູ້ພຣະທຳຂອງພຣະເຈົ້າທີ່ເປີດເຜີຍພຶດຕິກຳທີ່ເສື່ອມຊາມຂອງມະນຸດ. ຍ້ອນສິ່ງນີ້, ພວກເຂົາບໍ່ສາມາດຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າຈາກຫົວໃຈຂອງພວກເຂົາ. ໃນທາງກົງກັນຂ້າມ, ພວກເຂົາບໍ່ສົນໃຈມັນ. ບາງຄົນເວົ້າວ່າ “ຂ້ານ້ອຍພຽງແຕ່ມີພຶດຕິກຳທີ່ເສື່ອມຊາມສອງສາມຢ່າງ, ແຕ່ຂ້ານ້ອຍສາມາດເຮັດສິ່ງດີໆບາງຢ່າງ. ຂ້ານ້ອຍເປັນຄົນດີ, ຂ້ານ້ອຍບໍ່ແມ່ນຂອງຊາຕານ. ຂ້ານ້ອຍເຊື່ອໃນພຣະເຈົ້າ, ສະນັ້ນຂ້ານ້ອຍຄວນເປັນຂອງພຣະເຈົ້າ”. ນີ້ບໍ່ແມ່ນເລື່ອງໄຮ້ສາລະບໍ? ເຈົ້າເກີດໃນໂລກມະນຸດ, ເຈົ້າໄດ້ດຳລົງຊີວິດພາຍໃຕ້ອິດທິພົນຂອງຊາຕານ ແລະ ເຈົ້າໄດ້ຮັບການສຶກສາທີ່ເປັນວັດທະນະທຳດັ້ງເດີມ. ມໍລະດົກໂດຍທຳມະຊາດຂອງເຈົ້າ ແລະ ຄວາມຮູ້ທີ່ເຈົ້າໄດ້ຮຽນຮູ້ມາຈາກຊາຕານ. ທຸກຄົນທີ່ຍິ່ງໃຫຍ່ ແລະ ມີຊື່ສຽງທີ່ເຈົ້າເຄົາລົບເປັນຂອງຊາຕານ. ການເວົ້າວ່າເຈົ້າບໍ່ແມ່ນຂອງຊາຕານຈະປ່ອຍໃຫ້ເຈົ້າຫຼົບໜີຈາກຄວາມເສື່ອມຊາມຂອງມັນບໍ? ມັນເປັນດັ່ງທີ່ເດັກນ້ອຍສາມາດເວົ້າຕົວະ ແລະ ໝິ່ນປະໝາດຄົນອື່ນຈາກຊ່ວງເວລາທີ່ພວກເຂົາອ້າປາກຂອງພວກເຂົາ. ຜູ້ໃດສອນພວກເຂົາໃຫ້ເຮັດສິ່ງນັ້ນ? ບໍ່ມີຜູ້ໃດ. ສິ່ງນັ້ນສາມາດເປັນຫຍັງ, ນອກຈາກຜົນສະທ້ອນຈາກຄວາມເສື່ອມຊາມຂອງຊາຕານ? ສິ່ງເຫຼົ່ານີ້ແມ່ນຂໍ້ແທ້ຈິງ. ຜູ້ຄົນບໍ່ສາມາດເຫັນຊາຕານ ແລະ ວິນຍານຊົ່ວຮ້າຍຂອງໂລກຝ່າຍວິນຍານ, ແຕ່ເປັນມານຮ້າຍທີ່ມີຊີວິດ ແລະ ກະສັດຂອງມານຮ້າຍແມ່ນຢູ່ທຸກບ່ອນໃນໂລກມະນຸດ. ພວກເຂົາທຸກຄົນເປັນການບັງເກີດເປັນມະນຸດຂອງຊາຕານ. ນີ້ຄືຂໍ້ແທ້ຈິງທີ່ທຸກຄົນຕ້ອງຮັບຮູ້. ຄົນທີ່ເຂົ້າໃຈຄວາມຈິງສາມາດເບິ່ງຜ່ານສິ່ງເຫຼົ່ານີ້ ແລະ ພວກເຂົາສາມາດຮັບຮູ້ວ່າພຣະທຳແຫ່ງການເປີດໂປງທັງໝົດຂອງພຣະເຈົ້າເປັນຂໍ້ແທ້ຈິງ. ບາງຄົນອາດເວົ້າເຖິງການຮູ້ຈັກຕົນເອງ, ແຕ່ພວກເຂົາບໍ່ເຄີຍຮັບຮູ້ຈັກເທື່ອວ່າຄວາມເສື່ອມຊາມທີ່ເປີດເຜີຍໂດຍພຣະທຳຂອງພຣະເຈົ້າເປັນຈິງ ຫຼື ພຣະທຳຂອງພຣະອົງເປັນຄວາມຈິງ. ສິ່ງນີ້ແມ່ນທຽບເທົ່າກັບການທີ່ບໍ່ສາມາດຍອມຮັບຄວາມຈິງ. ຖ້າຄົນໆໜຶ່ງບໍ່ຮັບຮູ້ຂໍ້ແທ້ຈິງທີ່ພວກເຂົາມີອຸປະນິໄສທີ່ເສື່ອມຊາມ, ພວກເຂົາຈະບໍ່ສາມາດກັບໃຈໄດ້ຢ່າງແທ້ຈິງ. ແນ່ນອນ, ຄົນໆໜຶ່ງຕ້ອງມີປະສົບການກັບພາລະກິດຂອງພຣະເຈົ້າສຳລັບຊົ່ວໄລຍະໜຶ່ງເພື່ອຮັບຮູ້ ແລະ ຍອມຮັບຂໍ້ແທ້ຈິງທີ່ທຸກຄົນມີອຸປະນິໄສທີ່ເສື່ອມຊາມ. ຫຼັງຈາກທີ່ສະແດງອອກເຖິງອຸປະນິໄສທີ່ເສື່ອມຊາມຫຼາຍຢ່າງ, ພວກເຂົາຈະກົ້ມຫົວຂອງພວກເຂົາລົງເພື່ອຍອມອ່ອນນ້ອມຕໍ່ໜ້າຂໍ້ແທ້ຈິງນັ້ນໂດຍເປັນທຳມະຊາດ. ພວກເຂົາຈະບໍ່ມີທາງເລືອກອື່ນນອກຈາກຮັບຮູ້ວ່າພຣະທຳທັງໝົດຂອງພຣະເຈົ້າທີ່ເປີດເຜີຍ, ພິພາກສາ ແລະ ປະນາມມະນຸດຄືຂໍ້ແທ້ຈິງ ແລະ ຄວາມຈິງ ແລະ ຍອມຮັບພວກມັນທັງໝົດ. ນັ້ນຄືຄວາມໝາຍຂອງການຖືກເອົາຊະນະໂດຍພຣະທຳຂອງພຣະເຈົ້າ. ເມື່ອຜູ້ຄົນສາມາດຮູ້ຈັກອຸປະນິໄສທີ່ເສື່ອມຊາມຂອງພວກເຂົາ ແລະ ແກ່ນແທ້ທີ່ເສື່ອມຊາມບົນພື້ນຖານພຣະທຳຂອງພຣະເຈົ້າ ແລະ ຍອມຮັບວ່າພວກເຂົາມີອຸປະນິໄສທີ່ຊົ່ວຮ້າຍ ແລະ ຄວາມເສື່ອມຊາມຂອງພວກເຂົາມີຫຼາຍ, ແລ້ວພວກເຂົາກໍສາມາດຍອມຮັບ ແລະ ຍອມຕໍ່ການພິພາກສາ ແລະ ການຂ້ຽນຕີຂອງພຣະເຈົ້າຢ່າງສົມບູນ. ພວກເຂົາຈະເຕັມໃຈໃນການຍອມຕໍ່ພຣະທຳຂອງພຣະເຈົ້າທີ່ເປີດເຜີຍ ແລະ ພິພາກສາມະນຸດຊາດ, ບໍ່ວ່າພວກມັນຈະຮຸນແຮງ ຫຼື ສຽບແທງສໍ່າໃດກໍຕາມ. ເມື່ອເຈົ້າໄດ້ເຂົ້າໃຈ ແລະ ຮູ້ໜ້ອຍໜຶ່ງກ່ຽວກັບວິທີການທີ່ພຣະທຳຂອງພຣະເຈົ້າກຳນົດ, ຈັດປະເພດ ແລະ ປະນາມມະນຸດຊາດທີ່ເສື່ອມຊາມ, ພ້ອມທັງວິທີການທີ່ພວກເຂົາຕັດສິນ ແລະ ເປີດເຜີຍມະນຸດຊາດທີ່ເສື່ອມຊາມ, ເມື່ອເຈົ້າຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າຢ່າງແທ້ຈິງ ແລະ ໄດ້ເລີ່ມຮູ້ຈັກອຸປະນິໄສທີ່ເສື່ອມຊາມ ແລະ ແກ່ນແທ້ທີ່ເສື່ອມຊາມຂອງເຈົ້າເອງ, ເມື່ອເຈົ້າເລີ່ມກຽດຊັງອຸປະນິໄສທີ່ເສື່ອມຊາມຂອງເຈົ້າ, ຊາຕານ ແລະ ເນື້ອໜັງຂອງເຈົ້າເອງ ແລະ ເມື່ອເຈົ້າປາຖະໜາທີ່ຈະຮັບເອົາຄວາມຈິງ, ດຳລົງຊີວິດຕາມທີ່ມະນຸດຄວນຈະເປັນ ແລະ ກາຍມາເປັນຄົນໜຶ່ງທີ່ຍອມຕໍ່ພຣະເຈົ້າຢ່າງແທ້ຈິງ, ນັ້ນກໍຄືເມື່ອເຈົ້າເລີ່ມເອົາໃຈໃສ່ໃນການສະແຫວງຫາການປ່ຽນແປງໃນອຸປະນິໄສຂອງເຈົ້າ. ນີ້ຄືຂັ້ນຕອນທີສອງຂອງການສະແຫວງຫາຄວາມຈິງ.

ການຮູ້ຈັກຕົນເອງຢ່າງແທ້ຈິງຄືການໄຕ່ຕອງ ແລະ ການຮູ້ຈັກອຸປະນິໄສທີ່ເສື່ອມຊາມຂອງຄົນໆໜຶ່ງໂດຍອີງໃສ່ພຣະທຳຂອງພຣະເຈົ້າ, ແລ້ວບັນລຸຄວາມຮູ້ກ່ຽວກັບແກ່ນແທ້ທີ່ເສື່ອມຊາມຂອງຄົນໆໜຶ່ງ ແລະ ຂໍ້ແທ້ຈິງກ່ຽວກັບຄວາມເສື່ອມຊາມຂອງຄົນໆໜຶ່ງ. ເມື່ອບຸກຄົນໜຶ່ງເຮັດສິ່ງນີ້, ພວກເຂົາຈະເຫັນຄວາມຮ້າຍແຮງຫຼາຍໃນຄວາມເສື່ອມຊາມຂອງມະນຸດຊາດໂດຍມີຄວາມຊັດເຈນຢ່າງສົມບູນ, ພວກເຂົາຈະເຫັນວ່າມະນຸດຊາດບໍ່ໄດ້ດຳລົງຊີວິດດັ່ງທີ່ຜູ້ຄົນຄວນຈະເປັນ, ມະນຸດຊາດທີ່ດຳລົງຊີວິດຕາມອຸປະນິໄສທີ່ເສື່ອມຊາມເທົ່ານັ້ນ ແລະ ມະນຸດຊາດປາສະຈາກຄວາມສຳນຶກ ຫຼື ເຫດຜົນແມ່ນແຕ່ໜ້ອຍດຽວ. ພວກເຂົາຈະເຫັນວ່າມຸມມອງຂອງຜູ້ຄົນກ່ຽວກັບສິ່ງຕ່າງໆແມ່ນລ້ວນແລ້ວແຕ່ເປັນຂອງຊາຕານ ແລະ ບໍ່ມີຫຍັງໃນບັນດາສິ່ງເຫຼົ່ານີ້ທີ່ຖືກຕ້ອງ ຫຼື ສອດຄ່ອງກັບຄວາມຈິງ ແລະ ຄວາມມັກຂອງຜູ້ຄົນ, ການສະແຫວງ ແລະ ເສັ້ນທາງທີ່ພວກເຂົາເລືອກລ້ວນແລ້ວແຕ່ເຈືອປົນໄປດ້ວຍພິດຂອງຊາຕານ ແລະ ທຸກສິ່ງນີ້ປະກອບມີຄວາມປາຖະໜາເກີນຕົວຂອງມະນຸດ ແລະ ເຈດຕະນາທີ່ຈະຮັບເອົາພອນ. ພວກເຂົາຈະເຫັນວ່າອຸປະນິໄສທີ່ມະນຸດສະແດງອອກເປັນອຸປະນິໄສ, ທຳມະຊາດ ແລະ ແກ່ນແທ້ຂອງຊາຕານແທ້ໆ. ການຮູ້ຈັກຕົນເອງໃນຂອບເຂດນັ້ນບໍ່ແມ່ນເລື່ອງງ່າຍ; ມັນສາມາດບັນລຸໄດ້ບົນພື້ນຖານພຣະທຳຂອງພຣະເຈົ້າເທົ່ານັ້ນ. ຖ້າມັນເກີດຂຶ້ນບົນພື້ນຖານທິດສະດີສິນທຳ, ຖະແຫຼງການ ແລະ ຄວາມຄິດກ່ຽວກັບວັດທະນະທຳດັ້ງເດີມ, ຄົນໆໜຶ່ງຈະສາມາດບັນລຸການຮູ້ຈັກຕົນເອງຢ່າງແທ້ຈິງບໍ? ບໍ່ແມ່ນຢ່າງແນ່ນອນ. ອຸປະນິໄສທີ່ເສື່ອມຊາມຂອງເຈົ້າມາຈາກພາຍໃນປັດຊະຍາ ແລະ ທິດສະດີທີ່ຊົ່ວຮ້າຍເຫຼົ່ານີ້. ມັນຈະບໍ່ແມ່ນເລື່ອງທີ່ແປກປະຫຼາຍບໍທີ່ຈະອີງການຮູ້ຈັກຕົນເອງຂອງເຈົ້າໃນສິ່ງເຫຼົ່ານີ້ທີ່ເປັນຂອງຊາຕານ? ມັນຈະບໍ່ແມ່ນຄວາມໄຮ້ສາລະທີ່ຫຼັບຫູຫຼັບຕາບໍ? ສະນັ້ນ, ການຮູ້ຈັກຕົນເອງຕ້ອງອີງໃສ່ພຣະທຳຂອງພຣະເຈົ້າ. ມີພຽງແຕ່ພຣະທຳຂອງພຣະເຈົ້າທີ່ເປັນຄວາມຈິງ ແລະ ມີພຽງແຕ່ພຣະທຳຂອງພຣະເຈົ້າທີ່ເປັນເງື່ອນໄຂທີ່ທຸກຄົນ, ທຸກເລື່ອງ ແລະ ທຸກສິ່ງໄດ້ຮັບການວັດແທກ. ຖ້າເຈົ້າເຫັນຢ່າງແທ້ຈິງວ່າພຣະທຳຂອງພຣະເຈົ້າຄືຄວາມຈິງ, ພວກມັນເປັນພື້ນຖານທີ່ຖືກຕ້ອງໜຶ່ງດຽວເພື່ອວັດແທກທຸກຄົນ, ທຸກເລື່ອງ ແລະ ທຸກສິ່ງ, ແລ້ວເຈົ້າກໍມີວິທີການທີ່ຢູ່ຂ້າງໜ້າ. ແລ້ວເຈົ້າສາມາດດຳລົງຊີວິດໃນແສງສະຫວ່າງ, ເຊິ່ງຄືການດຳລົງຊີວິດຢູ່ຕໍ່ໜ້າພຣະເຈົ້າ. ເມື່ອຜູ້ຄົນໄດ້ຮັບຄວາມຮູ້ຢ່າງແທ້ຈິງກ່ຽວກັບແກ່ນແທ້ທີ່ເສື່ອມຊາມຂອງພວກເຂົາເອງພາຍໃນພຣະຳທຂອງພຣະເຈົ້າ, ພວກເຂົາຈະປະພຶດ ແລະ ປະຕິບັດໃນພາຍຫຼັງໄດ້ແນວໃດ? (ພວກເຂົາຈະກັບໃຈ.) ນັ້ນຄືສິ່ງທີ່ຖືກຕ້ອງ. ເມື່ອບຸກຄົນໜຶ່ງໄດ້ຮັບຄວາມຮູ້ກ່ຽວກັບທຳມະຊາດ ແລະ ແກ່ນແທ້ຂອງພວກເຂົາ, ຄວາມສຳນຶກຜິດຈະເກີດຂຶ້ນໃນຫົວໃຈຂອງພວກເຂົາໂດຍເປັນທຳມະຊາດ ແລະ ພວກເຂົາຈະເລີ່ມກັບໃຈ. ສິ່ງນີ້ໝາຍຄວາມວ່າພວກເຂົາຈະພະຍາຍາມກຳຈັດອຸປະນິໄສທີ່ເສື່ອມຊາມຂອງພວກເຂົາອອກຈາກຕົນເອງ ແລະ ບໍ່ດຳລົງຊີວິດຕາມອຸປະນິໄສທີ່ຊົ່ວຮ້າຍອີກຕໍ່ໄປ. ໃນທາງກົງກັນຂ້າມ, ພວກເຂົາຈະດຳລົງຊີວິດ ແລະ ປະພຶດຕົນເອງຕາມພຣະທຳຂອງພຣະເຈົ້າ ແລະ ສາມາດຍອມຕໍ່ການປັ້ງແຕ່ງ ແລະ ການຈັດແຈງຂອງພຣະເຈົ້າ. ນີ້ຄືການກັບໃຈຢ່າງແທ້ຈິງ. ນີ້ຄືຂັ້ນຕອນທີສີ່ຂອງການສະແຫວງຫາຄວາມຈິງ. ພວກເຈົ້ທຸກຄົນຊັດເຈນກ່ຽວກັບສິ່ງທີ່ເປັນການກັບໃຈຢ່າງແທ້ຈິງໃນຕອນນີ້, ສະນັ້ນພວກເຈົ້າຄວນປະຕິບັດມັນແນວໃດ? ຝຶກປ່ຽນແປງຕົວພວກເຈົ້າເອງ. ສິ່ງນີ້ໝາຍເຖິງການປະຖິ້ມສິ່ງຕ່າງໆທີ່ເຈົ້າຍຶດຕິດ ແລະ ຄິດວ່າຖືກຕ້ອງ, ບໍ່ດຳລົງຊີວິດຕາມອຸປະນິໄສທີ່ຊົ່ວຮ້າຍ ແລະ ເຕັມໃຈທີ່ຈະປະຕິບັດຄວາມຈິງຕາມພຣະທຳຂອງພຣະເຈົ້າ. ນັ້ນຄືຄວາມໝາຍຂອງການປ່ຽນແປງຕົວພວກເຈົ້າເອງ. ໂດຍສະເພາະແລ້ວ, ເຈົ້າຕ້ອງປະຕິເສດຕົນເອງ ແລະ ຈັດລັກສະນະກ່ອນ, ອີງໃສ່ພຣະທຳຂອງພຣະເຈົ້າ, ບໍ່ວ່າຄວາມຄິດ, ແນວຄິດ, ການດຳເນີນການ ແລະ ການກະທຳຂອງເຈົ້າສອດຄ່ອງກັບຄວາມຈິງ ຫຼື ບໍ່ ແລະ ພວກມັນເກີດຂຶ້ນແນວໃດ. ຖ້າເຈົ້າຕັດສິນວ່າສິ່ງເຫຼົ່ານີ້ມາຈາກອຸປະນິໄສທີ່ເສື່ອມຊາມ ແລະ ເກີດຈາກປັດຊະຍາທີ່ຊົ່ວຮ້າຍ, ແລ້ວເຈົ້າຄວນປັບໃຊ້ທ່າທີ່ການປະນາມ ແລະ ການສາບແຊ່ງຕໍ່ພວກເຂົາ. ການເຮັດເຊັ່ນນັ້ນນໍາໄປສູ່ການປະຖິ້ມເນື້ອໜັງ ແລະ ຊາຕານ. ນີ້ແມ່ນພຶດຕິກຳປະເພດໃດ? ມັນບໍ່ແມ່ນການປະຕິເສດ, ການຍົກເລີກ, ການສະຫຼະຖິ້ມ ແລະ ການປະຖິ້ມອຸປະນິໄສທີ່ເສື່ອມຊາມຂອງເຈົ້າ? ການປະຕິເສດສິ່ງຕ່າງໆທີ່ເຈົ້າເຊື່ອວ່າຖືກຕ້ອງ, ການປະຖິ້ມຜົນປະໂຫຍດຂອງເຈົ້າ, ການປະຖິ້ມເຈດຕະນາທີ່ບໍ່ຖືກຕ້ອງຂອງເຈົ້າ ແລະ ການບັນລຸການຫັນກັບໃນເສັ້ນທາງຂອງເຈົ້າບໍ່ແມ່ນເລື່ອງງ່າຍ ແລະ ມີລາຍລະອຽດທີ່ສະເພາະຫຼາຍຢ່າງໃນສິ່ງນັ້ນ. ຖ້າເຈົ້າເຕັມໃຈທີ່ຈະກັບໃຈ, ແຕ່ເຈົ້າພຽງແຕ່ເວົ້າເຊັ່ນນີ້ ແລະ ບໍ່ປະຕິເສດ, ຍົກເລີກ, ສະຫຼະຖິ້ມ ຫຼື ປະຖິ້ມອຸປະນິໄສທີ່ເສື່ອມຊາມຂອງເຈົ້າ, ແລ້ວນີ້ຄືການສຳແດງອອກເຖິງການກັບໃຈ ແລະ ເຈົ້າບໍ່ໄດ້ເຂົ້າສູ່ການກັບໃຈຢ່າງແທ້ຈິງ. ການກັບໃຈທີ່ແທ້ຈິງສຳແດງອອກແນວໃດ? ຢ່າງທຳອິດ, ເຈົ້າປະຕິເສດສິ່ງເຫຼົ່ານີ້ທີ່ເຈົ້າເຊື່ອວ່າຖືກຕ້ອງ, ຕົວຢ່າງ: ແນວຄິດຂອງເຈົ້າ ແລະ ຄວາມຕ້ອງການຂອງພຣະເຈົ້າ, ພ້ອມທັງສິ່ງຕ່າງໆ ເຊັ່ນ: ມຸມມອງຂອງເຈົ້າກ່ຽວກັບສິ່ງຕ່າງໆ, ວິທີການຂອງເຈົ້າ ແລະ ວິທີການຮັບມືກັບບັນຫາ, ປະສົບການມະນຸດຂອງເຈົ້າ ແລະ ອື່ນໆອີກ. ການປະຕິເສດທຸກສິ່ງເຫຼົ່ານີ້ເປັນການປະຕິບັດຂອງການກັບໃຈຢ່າງເປັນຮູບປະທຳ ແລະ ການຫັນໄປຫາພຣະເຈົ້າ. ເຈົ້າພຽງແຕ່ສາມາດປະຖິ້ມສິ່ງຜິດໆ ເມື່ອເຈົ້າໄດ້ເບິ່ງຜ່ານພວກມັນ ແລະ ປະຕິເສດພວກມັນ. ຖ້າເຈົ້າບໍ່ປະຕິເສດສິ່ງເຫຼົ່ານີ້ ແລະ ຍັງເຊື່ອວ່າພວກເຂົາເປັນສິ່ງທີ່ດີ ແລະ ຖືກຕ້ອງ, ແລ້ວເຈົ້າຈະບໍ່ສາມາດປະຖິ້ມພວກມັນ, ເຖິງແມ່ນວ່າຄົນອື່ນຈະບອກໃຫ້ເຈົ້າເຮັດເຊັ່ນນັ້ນ. ເຈົ້າຈະເວົ້າວ່າ “ຂ້ານ້ອຍມີການສຶກສາດີຫຼາຍ ແລະ ຂ້ານ້ອຍມີປະສົບການຢ່າງຫຼວງຫຼາຍ. ຂ້ານ້ອຍເຊື່ອວ່າສິ່ງເຫຼົ່ານີ້ຖືກຕ້ອງ, ເປັນຫຍັງຂ້ານ້ອຍຄວນປະຖິ້ມພວກມັນ?” ຖ້າເຈົ້າຍຶດຕິດກັບຫົນທາງຂອງເຈົ້າ ແລະ ສືບຕໍ່ໃນການເຮັດເຊັ່ນນັ້ນ, ເຈົ້າຈະສາມາດຍອມຮັບຄວາມຈິງບໍ? ມັນບໍ່ແມ່ນເລື່ອງງ່າຍເລີຍ. ຖ້າເຈົ້າຕ້ອງການຮັບຄວາມຈິງ, ເຈົ້າຕ້ອງປະຕິເສດສິ່ງເຫຼົ່ານັ້ນທີ່ເຈົ້າຄິດວ່າຖືກຕ້ອງ ແລະ ດີກ່ອນ, ແລ້ວເຫັນຢ່າງຊັດເຈນວ່າເຈົ້າມີແກ່ນແທ້ທີ່ບໍ່ດີ, ພວກມັນເກີດຂຶ້ນໃນຊາຕານ, ພວກມັນລ້ວນແລ້ວແຕ່ເປັນຄວາມເຊື່ອຜິດໆທີ່ຕົບຕາ ແລະ ການຍຶດຕິດກັບສິ່ງທີ່ຊົ່ວຮ້າຍຈະພຽງແຕ່ພາເຈົ້າໃຫ້ເຮັດສິ່ງຊົ່ວຮ້າຍ, ຕໍ່ຕ້ານພຣະເຈົ້າ ແລະ ໃນທີ່ສຸດແລ້ວກໍຖືກລົງໂທດ ແລະ ທຳລາຍ. ຖ້າເຈົ້າສາມາດເຫັນຢ່າງຊັດເຈນວ່າຄວາມຄິດ ແລະ ພິດທີ່ຊາຕານເຮັດໃຫ້ມະນຸດເສື່ອມຊາມນັ້ນສາມາດນໍາພາມະນຸດໄປສູ່ຄວາມຫາຍະນະຂອງມະນຸດ, ເຈົ້າຈະສາມາດປະຖິ້ມພວກມັນໄດ້ຢ່າງສົມບູນ. ແນ່ນອນ, ການປະຕິເສດ, ການຍົກເລີກ, ການສະຫຼະຖິ້ມ, ການປະຖິ້ມ ແລະ ອື່ນໆອີກລ້ວນແລ້ວແຕ່ເປັນທັດສະນະຄະຕິ ແລະ ວິທີການທັງໝົດທີ່ຄົນໆໜຶ່ງປັບໃຊ້ຕໍ່ກອງກຳລັງ ແລະ ທຳມະຊາດຂອງຊາຕານ, ພ້ອມທັງຕໍ່ປັດຊະຍາ, ເຫດຜົນ, ຄວາມຄິດ ແລະ ມຸມມອງທີ່ຊາຕານໃຊ້ເພື່ອນໍາພາຜູ້ຄົນຢ່າງຜິດໆ. ຕົວຢ່າງ: ການປະຖິ້ມຜົນປະໂຫຍດໃນເນື້ອໜັງຂອງຄົນໆໜຶ່ງ; ການຍົກເລີກຄວາມມັກ ແລະ ການສະແຫວງຫາເນື້ອໜັງຂອງຄົນໆໜຶ່ງ; ການສະຫຼະຖິ້ມປັດຊະຍາ, ຄວາມຄິດ, ຄວາມເຊື່ອນອກຮີດ ແລະ ຄວາມເຊື່ອຜິດໆຂອງຊາຕານ; ການປະຖິ້ມອິດທິພົນຂອງຊາຕານ ແລະ ກອງກຳລັງທີ່ຊົ່ວຮ້າຍຂອງມັນ. ຊຸດປະຕິບັດທັງໝົດນີ້ລ້ວນແລ້ວແຕ່ເປັນວິທີການ ແລະ ເສັ້ນທາງທີ່ຜູ້ຄົນສາມາດປະຕິບັດການກັບໃຈ. ເພື່ອເຂົ້າສູ່ການກັບໃຈຢ່າງແທ້ຈິງ, ຄົນໆໜຶ່ງຕ້ອງເຂົ້າໃຈຄວາມຈິງຫຼາຍຢ່າງ, ມີພຽງແຕ່ເມື່ອນັ້ນ ພວກເຂົາຈຶ່ງປະຕິເສດຕົນເອງ ແລະ ປະຖິ້ມເນື້ອໜັງຂອງພວກເຂົາໄດ້ຢ່າງສົມບູນ. ຕົວຢ່າງ: ສົມມຸດວ່າເຈົ້າເຊື່ອວ່າຕົນເອງມີຄວາມຮູ້ ແລະ ມີປະສົບການຢ່າງຫຼວງຫຼາຍ ແລະ ເຈົ້າຄວນເປັນຊັບສິນໃນເຮືອນຂອງພຣະເຈົ້າ ແລະ ເປັນປະໂຫຍດຫຼາຍ. ແລ້ວເຖິງຢ່າງໃດກໍຕາມ, ເມື່ອໄດ້ຍິນຄຳເທດສະໜາເປັນເວລາຫຼາຍປີກ່ຽວກັບຄວາມຈິງ ແລະ ເຂົ້າໃຈຄວາມຈິງບາງຢ່າງ, ເຈົ້າຮູ້ສຶກວ່າຄວາມຮູ້ ແລະ ການຮຽນຮູ້ຂອງເຈົ້າບໍ່ມີຄ່າ ແລະ ບໍ່ເປັນປະໂຫຍດແມ່ນແຕ່ໜ້ອຍດຽວຕໍ່ເຮືອນຂອງພຣະເຈົ້າ. ເຈົ້າຮັບຮູ້ວ່າມັນເປັນຄວາມຈິງ ແລະ ພຣະທຳຂອງພຣະເຈົ້າທີ່ສາມາດຊ່ວຍຜູ້ຄົນໃຫ້ລອດພົ້ນ ແລະ ມັນເປັນຄວາມຈິງທີ່ສາມາດເປັນຊີວິດຂອງບຸກຄົນໜຶ່ງ. ເຈົ້າມາຮູ້ສຶກວ່າບໍ່ວ່າບຸກຄົນໜຶ່ງຈະມີຄວາມຮູ້ ຫຼື ປະສົບການຫຼາຍສໍ່າໃດກໍຕາມ, ສິ່ງນີ້ບໍ່ໄດ້ໝາຍຄວາມວ່າພວກເຂົາມີຄວາມຈິງ ແລະ ບໍ່ວ່າສິ່ງຕ່າງໆຂອງມະນຸດຈະສອດຄ່ອງກັບແນວຄິດຂອງມະນຸດຫຼາຍສໍ່າໃດກໍຕາມ, ພວກມັນບໍ່ແມ່ນຄວາມຈິງ. ເຈົ້າຮັບຮູ້ວ່າພວກມັນລ້ວນແລ້ວແຕ່ມາຈາກຊາຕານ ແລະ ພວກມັນລ້ວນແລ້ວແຕ່ເປັນສິ່ງບໍ່ດີທີ່ບໍ່ກ່ຽວພັນກັບຄວາມຈິງ. ບໍ່ວ່າເຈົ້າຈະມີການສຶກສາ, ມີຄວາມຮູ້ ຫຼື ມີປະສົບການຫຼາຍສໍ່າໃດກໍຕາມ, ມັນຈະເປັນປະໂຫຍດໜ້ອຍດຽວ ຖ້າເຈົ້າບໍ່ເຂົ້າໃຈເລື່ອງຝ່າຍວິນຍານ ແລະ ບໍ່ສາມາດເຂົ້າໃຈຄວາມຈິງ. ຖ້າເຈົ້າຕ້ອງຮັບໃຊ້ເປັນຜູ້ນໍາ, ເຈົ້າຈະບໍ່ມີຄວາມເປັນຈິງແຫ່ງຄວາມຈິງ ແລະ ເຈົ້າຈະບໍ່ສາມາດແກ້ໄຂບັນຫາຕ່າງໆ. ຖ້າເຈົ້າຕ້ອງຂຽນບົດຄວາມຄຳພະຍານຈາກປະສົບການ, ເຈົ້າຈະບໍ່ສາມາດຄິດຫາຄຳເວົ້າໄດ້. ຖ້າເຈົ້າຕ້ອງເປັນພະຍານໃຫ້ກັບພຣະເຈົ້າ, ເຈົ້າຈະບໍ່ມີຄວາມຮູ້ກ່ຽວກັບພຣະອົງ. ຖ້າເຈົ້າຕ້ອງເຜີຍແຜ່ຂ່າວປະເສີດ, ເຈົ້າຈະບໍ່ສາມາດໂອ້ລົມກ່ຽວກັບຄວາມຈິງເພື່ອແກ້ໄຂແນວຄິດຂອງຜູ້ຄົນ. ຖ້າເຈົ້າຕ້ອງລ້ຽງດູຜູ້ເຊື່ອໃໝ່, ເຈົ້າຈະບໍ່ຊັດເຈນໃນຄວາມຈິງກ່ຽວກັບນິມິດ ແລະ ເຈົ້າພຽງແຕ່ຈະສາມາດເທດສະໜາຄຳເວົ້າ ແລະ ວະລີແຫ່ງຫຼັກຄຳສອນ. ຖ້າເຈົ້າບໍ່ສາມາດແກ້ໄຈແນວຄິດຂອງເຈົ້າເອງ, ເຈົ້າຈະສາມາດແກ້ໄຂແນວຄິດຂອງຜູ້ເຊື່ອໃໝ່ໄດ້ແນວໃດ? ເຈົ້າບໍ່ສາມາດເຮັດວຽກງານໃດໆນີ້ໄດ້ເລີຍ, ສະນັ້ນເຈົ້າສາມາດເຮັດຫຍັງໄດ້? ຖ້າເຈົ້າຖືກຮຽກຮ້ອງໃຫ້ໃຊ້ແຮງງານ, ເຈົ້າຈະຄິດວ່າມັນເປັນການເສຍພອນສະຫວັນຂອງເຈົ້າ. ເຈົ້າເວົ້າວ່າເຈົ້າມີພອນສະຫວັນ, ແຕ່ເຈົ້າບໍ່ສາມາດຈັດການກັບໜ້າວຽກ ຫຼື ປະຕິບັດໜ້າທີ່ໃດໆໄດ້ເປັນຢ່າງດີ, ສະນັ້ນມັນແມ່ນຫຍັງແທ້ໆທີ່ເຈົ້າສາມາດເຮັດໄດ້? ມັນບໍ່ແມ່ນວ່າເຮືອນຂອງພຣະເຈົ້າບໍ່ປາຖະໜາທີ່ຈະໃຊ້ເຈົ້າ, ມັນເປັນເພາະວ່າເຈົ້າບໍ່ປະຕິບັດໜ້າທີ່ທີ່ເຈົ້າຄວນເຮັດ. ເຈົ້າບໍ່ສາມາດກ່າວໂທດຄຣິສຕະຈັກສຳລັບເລື່ອງນັ້ນໄດ້. ແຕ່ເຖິງຢ່າງໃດກໍຕາມ, ເຈົ້າອາດຄິດກັບຕົນເອງວ່າ “ພຣະເຈົ້າບໍ່ໄດ້ຄາດຫວັງຈາກມະນຸດຫຼາຍເກີນໄປບໍ? ຂ້ານ້ອຍບໍ່ສາມາດເຮັດຂໍ້ຮຽກຮ້ອງເຫຼົ່ານີ້ໄດເລີຍ. ເປັນຫຍັງຈຶ່ງຮຽກຮ້ອງຈາກຂ້ານ້ອຍຫຼາຍແທ້?” ຖ້າຄົນໃດໜຶ່ງແອບມີຄວາມເຂົ້າໃຈຜິດທີ່ໃຫຍ່ຫຼວງຂະໜາດນັ້ນກ່ຽວກັບພຣະເຈົ້າ, ມັນກໍພິສູດວ່າພວກເຂົາບໍ່ມີຄວາມຮູ້ກ່ຽວກັບພຣະອົງ ແລະ ພວກເຂົາບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ. ຖ້າເຈົ້າຮູ້ສຶກວ່າມຸມມອງຂອງເຈົ້າຖືກຕ້ອງ ແລະ ບໍ່ຈຳເປັນຕ້ອງປ່ຽນ ແລະ ຖ້າເຈົ້າຮັບຮູ້ວ່າພຣະທຳຂອງພຣະເຈົ້າເປັນຄວາມຈິງໃນທິດສະດີ, ແຕ່ເຈົ້າບໍ່ສາມາດປະຖິ້ມຂີ້ເຫຍື້ອທີ່ເຈົ້າຍຶດຕິດ, ສິ່ງນີ້ກໍສະແດງໃຫ້ເຫັນວ່າເຈົ້າບໍ່ທັນເຂົ້າໃຈຄວາມຈິງເທື່ອ. ເຈົ້າຄວນມາຢູ່ຕໍ່ໜ້າພຣະເຈົ້າ ແລະ ສະແຫວງຫາຄວາມຈິງຫຼາຍຂຶ້ນ ແລະ ເຈົ້າຄວນອ່ານພຣະທຳຂອງພຣະອົງຫຼາຍຂຶ້ນ ແລະ ຮັບຟັງຄຳເທດສະໜາ ແລະ ໂອລົ້ມຫຼາຍຂຶ້ນ, ແລ້ວເຈົ້າຈະຄ່ອຍໆມາເຂົ້າໃຈວ່າພຣະທຳຂອງພຣະເຈົ້າເປັນຄວາມຈິງ. ໃນຖານະບຸກຄົນໜຶ່ງ, ວິທີການທຳອິດທີ່ເຈົ້າຄວນປະຕິບັດຕໍ່ຄວາມຈິງ ແລະ ພຣະເຈົ້າກໍຄືຄວາມເຊື່ອຟັງ. ນີ້ຄືພາລະຜູກມັດຂອງມະນຸດ. ຖ້າເຈົ້າສາມາດເຂົ້າໃຈສິ່ງເຫຼົ່ານີ້, ມັນໝາຍຄວາມວ່າເຈົ້າກຳລັງຫັນກັບໃນເສັ້ນທາງຂອງເຈົ້າ. ການຫັນກັບເສັ້ນທາງຂອງເຈົ້າຄືເສັ້ນທາງແຫ່ງການປະຕິບັດສຳລັບການກັບໃຈ; ມັນແມ່ນເພື່ອປະຖິ້ມສິ່ງເຫຼົ່ານີ້ທີ່ເຈົ້າເຄີຍຄິດວ່າຖືກຕ້ອງຢ່າງສົມບູນ, ເຊິ່ງມາຈາກຊາຕານ ແລະ ເພື່ອເລືອກຫົນທາງທີ່ເຈົ້າຍ່າງໃໝ່. ມັນຄືການນໍາພຣະທຳຂອງພຣະເຈົ້າເຂົ້າສູ່ການປະຕິບັດຕາມຂໍ້ຮຽກຮ້ອງຂອງພຣະອົງ ແລະ ຫຼັກການແຫ່ງຄວາມຈິງ ແລະ ເພື່ອຍ່າງໃນຫົນທາງທີ່ສະແຫວງຫາຄວາມຈິງ. ນີ້ຄືຄວາມໝາຍຂອງການຫັນກັບເສັ້ນທາງຂອງຄົນໆໜຶ່ງ. ມັນເປັນການມາຢູ່ຕໍ່ໜ້າພຣະເຈົ້າຢ່າງແທ້ຈິງ ແລະ ເຂົ້າສູ່ຄວາມເປັນຈິງແຫ່ງການກັບໃຈ. ເມື່ອຄົນໆໜຶ່ງສາມາດນໍາຄວາມຈິງໄປປະຕິບັດ, ມັນເປັນຈິງໂດຍບໍ່ຕ້ອງເວົ້າເລີຍວ່າພວກເຂົາໄດ້ເລີ່ມເຂົ້າສູ່ຄວາມເປັນຈິງແຫ່ງຄວາມຈິງ ແລະ ກັບໃຈຢ່າງແທ້ຈິງ. ມັນເປັນພຽງເວລາທີ່ມະນຸດໄດ້ກັບໃຈຢ່າງແທ້ຈິງ, ມັນຈຶ່ງອາດເວົ້າໄດ້ວ່າພວກເຂົາເລີ່ມອອກເດີນທາງໃນຫົນທາງສູ່ຄວາມລອດພົ້ນ. ການເຮັດເຊັ່ນນັ້ນຄືການເຂົ້າຮ່ວມໃນຂັ້ນຕອນທີສີ່ຂອງການສະແຫວງຫາຄວາມຈິງ.

ເມື່ອບຸກຄົນໜຶ່ງໄດ້ກັບໃຈຢ່າງແທ້ຈິງ, ພວກເຂົາຈະເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ, ພວກເຂົາຈະບໍ່ແອບມີແນວຄິດ ຫຼື ຄວາມເຂົ້າໃຈຜິດກ່ຽວກັບພາລະກິດຂອງພຣະເຈົ້າເປັນພື້ນຖານ, ພວກເຂົາຈະເຕັມໃຈທີ່ຈະຍອມຕໍ່ການພິພາກສາ ແລະ ການຂ້ຽນຕີຂອງພຣະເຈົ້າ ແລະ ພວກເຂົາຈະເລີ່ມຜະເຊີນໜ້າກັບພາລະກິດຂອງພຣະເຈົ້າຢ່າງເປັນທາງການ. ມີຊ່ວງເວລາການປ່ຽນຜ່ານທີ່ຍາວນານລະຫວ່າງບຸກຄົນທີ່ມາເຊື່ອໃນພຣະເຈົ້າເປັນຄັ້ງທຳອິດກັບຄົນທີ່ຜະເຊີນໜ້າກັບການພິພາກສາ ແລະ ການຂ້ຽນຕີຂອງພຣະເຈົ້າຢ່າງເປັນທາງການ. ຊ່ວງເວລາການປ່ຽນຜ່ານນີ້ຄືໄລຍະທີ່ເລີ່ມຕົ້ນຈາກບຸກຄົນທີ່ເລີ່ມເຊື່ອໃນພຣະເຈົ້າຈົນກວ່າພວກເຂົາຈະກັບໃຈຢ່າງແທ້ຈິງ. ຖ້າຄົນໃດໜຶ່ງບໍ່ຮັກຄວາມຈິງ, ພວກເຂົາຈະບໍ່ຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າແມ່ນແຕ່ໜ້ອຍດຽວ ຫຼື ຄວາມຈິງແມ່ນແຕ່ໜ້ອຍດຽວ ແລະ ພວກເຂົາຈະບໍ່ສາມາດຮູ້ຈັກຕົນເອງຈັກເທື່ອ. ຄົນເຊັ່ນນັ້ນຈະຖືກໂຍນອອກ. ຖ້າຄົນໃດໜຶ່ງຮັກຄວາມຈິງ, ແລ້ວໃນການອ່ານພຣະທຳຂອງພຣະເຈົ້າ ແລະ ການຮັບຟັງຄຳເທດສະໜາເຊັ່ນກັນ, ພວກເຂົາຈະສາມາດຮັບເອົາບາງສິ່ງຢ່າງແທ້ຈິງ ແລະ ຮູ້ວ່າພາລະກິດຂອງພຣະເຈົ້າຄືພາລະກິດທີ່ຊ່ວຍມະນຸດໃຫ້ລອດພົ້ນ ແລະ ໄຕ່ຕອງກ່ຽວກັບຕົນເອງ ແລະ ຮູ້ຈັກຕົນເອງໃນຄວາມຈິງທີ່ພວກເຂົາເຂົ້າໃຈ; ພວກເຂົາຈະມາກຽດຊັງອຸປະນິໄສທີ່ເສື່ອມຊາມຂອງພວກເຂົາເອງຫຼາຍຂຶ້ນເລື້ອຍໆ ແລະ ສົນໃຈຫຼາຍຂຶ້ນໃນຄວາມຈິງ, ພວກເຂົາຈະໄດ້ຮັບຄວາມຮູ້ກ່ຽວກັບຕົນເອງຢ່າງແທ້ຈິງໂດຍບໍ່ຕັ້ງໃຈ ແລະ ພວກເຂົາຈະສຳນຶກຜິດ ແລະ ກັບໃຈຢ່າງແທ້ຈິງ. ເມື່ອຜູ້ຄົນທີ່ຮັກຄວາມຈິງໄດ້ອ່ານພຣະທຳຂອງພຣະເຈົ້າ ຫຼື ຮັບຟັງຄຳເທດສະໜາ, ພວກເຂົາຈະບັນລຸຜົນຮັບເຊັ່ນນັ້ນຢ່າງເປັນທຳມະຊາດ. ພວກເຂົາຈະຄ່ອຍໆມາຮູ້ຈັກຕົນເອງ ແລະ ບັນລຸການກັບໃຈທີ່ແທ້ຈິງ. ຫຼັງຈາກທີ່ຄົນໆໜຶ່ງກັບໃຈຢ່າງແທ້ຈິງ, ພວກເຂົາຄວນປະຕິບັດແນວໃດ? ພວກເຂົາຄວນສະແຫວງຫາຄວາມຈິງໃນທຸກສິ່ງ; ບໍ່ວ່າຫຍັງກໍຕາມຈະເກີດຂຶ້ນກັບພວກເຂົາ, ພວກເຂົາຄວນທີ່ຈະສາມາດຊອກຫາຫຼັກການ ແລະ ເສັ້ນທາງແຫ່ງການປະຕິບັດອີງໃສ່ພຣະທຳຂອງພຣະເຈົ້າ ແລະ ຫຼັງຈາກນັ້ນກໍເລີ່ມປະຕິບັດຄວາມຈິງ. ນີ້ຄືຂັ້ນຕອນທີຫ້າຂອງການສະແຫວງຫາຄວາມຈິງ. ແມ່ນຫຍັງຄືຈຸດປະສົງຂອງການສະແຫວງຫາຄວາມຈິງ? ເພື່ອປະຕິບັດຄວາມຈິງ ແລະ ບັນລຸການຍອມອ່ອນນ້ອມຕໍ່ພຣະເຈົ້າ. ແຕ່ເພື່ອທີ່ປະຕິບັດຄວາມຈິງ, ຄົນໆໜຶ່ງຕ້ອງເຮັດເຊັ່ນນັ້ນຕາມຫຼັກການຂອງຄວາມຈິງ. ສິ່ງນັ້ນພຽງສິ່ງດຽວກໍເປັນການປະຕິບັດຄວາມຈິງຢ່າງຖືກຕ້ອງ; ສິ່ງນັ້ນພຽງສິ່ງດຽວກໍປ່ອຍໃຫ້ຄົນໆໜຶ່ງໄດ້ຮັບການຮອງຮັບຂອງພຣະເຈົ້າ. ສະນັ້ນ, ການທີ່ສາມາດປະຕິບັດຕາມຫຼັກການແຫ່ງຄວາມຈິງກໍເປັນສິ່ງທີ່ການສະແຫວງຫາຄວາມຈິງຕັ້ງໃຈຈະບັນລຸ. ການໄປເຖິງຂັ້ນນີ້ໝາຍຄວາມວ່າຄົນໆໜຶ່ງໄດ້ເຂົ້າສູ່ຄວາມເປັນຈິງໃນການປະຕິບັດຄວາມຈິງ. ການສະແຫວງຫາຄວາມຈິງແມ່ນເກີດຂຶ້ນເພື່ອແກ້ໄຂອຸປະນິໄສທີ່ເສື່ອມຊາມຂອງມະນຸດ. ເມື່ອບຸກຄົນໜຶ່ງສາມາດນໍາຄວາມຈິງໄປປະຕິບັດ, ອຸປະນິໄສທີ່ເສື່ອມຊາມຂອງພວກເຂົາຈະຕົກຫາຍໄປໂດຍທຳມະຊາດ ແລະ ການປະຕິບັດຄວາມຈິງຂອງພວກເຂົາຈະບັນລຸຜົນຮັບທີ່ພຣະເຈົ້າຮຽກຮ້ອງ. ສິ່ງດັ່ງກ່າວຄືຂະບວນການທີ່ນໍາພາຈາກການກັບໃຈຢ່າງແທ້ຈິງໄປຫາການປະຕິບັດຄວາມຈິງ. ໃນອະດີດ, ການດຳລົງຊີວິດຢູ່ທ່າມກາງອຸປະນິໄສທີ່ເສື່ອມຊາມແມ່ນການດຳລົງຊີວິດຢູ່ພາຍໃຕ້ອຳນາດຂອງຊາຕານ, ການໃຫ້ພຣະເຈົ້າປະນາມ ແລະ ກຽດຊັງການດຳເນີນການ ແລະ ພຶດຕິກຳທັງໝົດຂອງຄົນໆໜຶ່ງ; ຕອນນີ້, ການທີ່ສາມາດຍອມຮັບຄວາມຈິງ, ການທີ່ກັບໃຈໄດ້ຢ່າງແທ້ຈິງ, ການທີ່ສາມາດປະຕິບັດຄວາມຈິງ ແລະ ຍອມຕໍ່ພຣະເຈົ້າ ແລະ ການດຳລົງຊີວິດຕາມພຣະທຳຂອງພຣະອົງ ນັ້ນກໍຄື ສິ່ງນີ້ບັນລຸການຮອງຮັບຂອງພຣະເຈົ້າແນ່ນອນ. ຄົນທີ່ສະແຫວງຫາຄວາມຈິງຄວນໄຕ່ຕອງກ່ຽວກັບພວກເຂົາເອງຢູ່ເລື້ອຍໆ. ພວກເຂົາຄວນຮັບຮູ້ອຸປະນິໄສທີ່ເສື່ອມຊາມຂອງພວກເຂົາ ແລະ ຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າ, ພວກເຂົາຄວນໄດ້ຮັບຄວາມຮູ້ຢ່າງແທ້ຈິງກ່ຽວກັບແກ່ນແທ້ທີ່ເສື່ອມຊາມຂອງພວກເຂົາ ແລະ ພັດທະນາຫົວໃຈທີ່ສຳນຶກຜິດ; ພວກເຂົາຄວນເລີ່ມສະແຫວງຫາຄວາມຈິງໃນທຸກສິ່ງຫຼັງຈາກທີ່ກັບໃຈ, ປະຕິບັດຕາມຫຼັກການແຫ່ງຄວາມຈິງ ແລະ ບັນລຸການຍອມອ່ອນນ້ອມຕໍ່ພຣະເຈົ້າ. ນີ້ຄືສິ່ງທີ່ການສະແຫວງຫາຄວາມຈິງ ແລະ ການເຮັດໃຫ້ການເຂົ້າສູ່ຊີວິດຂອງຄົນໆໜຶ່ງເລິກຊຶ້ງເທື່ອລະໜ້ອຍນັ້ນສາມາດສຳເລັດໄດ້. ຖ້າຄົນໃດໜຶ່ງບໍ່ຮູ້ຈັກຕົນເອງຢ່າງແທ້ຈິງ, ມັນເປັນໄປບໍ່ໄດ້ທີ່ພວກເຂົາຈະຍອມຕໍ່ການພິພາກສາ ແລະ ການຂ້ຽນຕີຂອງພຣະເຈົ້າ ຫຼື ກັບໃຈຢ່າງແທ້ຈິງ. ແລ້ວຖ້າຄົນໃດໜຶ່ງບໍ່ໄດ້ກັບໃຈຢ່າງແທ້ຈິງ, ຄົນໆນັ້ນຈະສືບຕໍ່ດຳລົງຊີວິດຕາມອຸປະນິໄສທີ່ຊົ່ຳວຮ້າຍ. ການປ່ຽນແປງຢ່າງແທ້ຈິງຈະບໍ່ເກີດຂຶ້ນໃນພວກເຂົາ, ບໍ່ວ່າພວກເຂົາຈະເຊື່ອໃນພຣະເຈົ້າເປັນເວລາເທົ່າໃດປີກໍຕາມ. ພຶດຕິກຳຂອງພວກເຂົາຈະປ່ຽນແປງໜ້ອຍໜຶ່ງ; ນັ້ນຄືທຸກສິ່ງ. ມັນເປັນໄປບໍ່ໄດ້ສຳລັບພວກເຂົາທີ່ຈະບໍ່ສະແຫວງຫາຄວາມຈິງເພື່ອຍອມຮັບຄວາມໃຫ້ເປັນຊີວິດຂອງພວກເຂົາ, ສະນັ້ນມັນແນ່ນອນວ່າການກະທຳ ແລະ ພຶດຕິກຳຂອງພວກເຂົາຈະຍັງເປັນການສະແດງອອກເຖິງອຸປະນິໄສທີ່ເສື່ອມຊາມ, ສິ່ງເຫຼົ່ານີ້ຈະເຂົ້າກັບຄວາມຈິງບໍ່ໄດ້ ແລະ ຕໍ່ຕ້ານພຣະເຈົ້າ. ຄົນທີ່ສະແຫວງຫາຄວາມຈິງສາມາດຍອມຮັບຄວາມຈິງເປັນຊີວິດຂອງພວກເຂົາ, ພວກເຂົາສາມາດປະຖິ້ມອຸປະນິໄສທີ່ເສື່ອມຊາມຂອງພວກເຂົາ, ນໍາຄວາມຈິງໄປປະຕິບັດ ແລະ ບັນລຸການຍອມອ່ອນນ້ອມຢ່າງແທ້ຈິງຕໍ່ພຣະເຈົ້າ. ຄົນທີ່ສະແຫວງຫາຄວາມຈິງຈະສະແຫວງຫາມັນເມື່ອສິ່ງຕ່າງໆທີ່ເກີດຂຶ້ນນັ້ນບໍ່ຊັດເຈນຫຼາຍສຳລັບພວກເຂົາ. ພວກເຂົາຈະບໍ່ວາງແຜນເພື່ອຜົນປະໂຫຍດຂອງພວກເຂົາເອງອີກຕໍ່ໄປ ແລະ ພວກເຂົາຈະຫຼີກເວັ້ນຈາກສິ່ງຊົ່ວຮ້າຍ, ດ້ວຍຫົວໃຈທີ່ເຂົ້າກັບພຣະເຈົ້າໄດ້. ຄົນທີ່ສະແຫວງຫາຄວາມຈິງຍອມຕໍ່ພຣະເຈົ້າຫຼາຍຂຶ້ນ ແລະ ພວກເຂົາສາມາດຢ້ານກົວພຣະເຈົ້າ ແລະ ຫຼີກເວັ້ນຈາກສິ່ງຊົ່ວຮ້າຍ, ດຳລົງຊີວິດຕາມທີ່ມະນຸດຄວນເປັນໄດ້ຫຼາຍຂຶ້ນ. ການປ່ຽນແປງດັ່ງກ່າວແມ່ນເປັນໄປບໍ່ໄດ້ສຳລັບຄົນທີ່ບໍ່ສະແຫວງຫາຄວາມຈິງ. ຄົນທີ່ສະແຫວງຫາຄວາມຈິງສະແຫວງຫາຫຍັງ? ພວກເຂົາສະແຫວງຫາກຽດສັກສີ, ຜົນໄດ້ ແລະ ສະຖານະ; ພວກເຂົາສະແຫວງຫາພອນ ແລະ ລາງວັນ. ຄວາມທະເຍີທະຍານ ແລະ ຄວາມປາຖະໜາຂອງພວກເຂົາຍິ່ງໃຫຍ່ຂຶ້ນເລື້ອຍໆ ແລະ ພວກເຂົາບໍ່ມີເປົ້າໝາຍທີ່ຖືກຕ້ອງໃນຊີວິດ. ບໍ່ວ່າມັນແມ່ນຫຍັງທີ່ພວກເຂົາຕ້ອງການສະແຫວງຫາ, ພວກເຂົາຈະບໍ່ປະຖິ້ມ ຖ້າພວກເຂົາບໍ່ສາມາດບັນລຸເປົ້າໝາຍຂອງພວກເຂົາ ແລະ ແຮງໄກທີ່ພວກເຂົາຈະປ່ຽນແປງຄວາມຄິດຂອງພວກເຂົາ. ທັນທີທີ່ສະຖານະການເອື້ອອຳນວຍ ແລະ ສະພາບແວດລ້ອມຖືກຕ້ອງ, ພວກເຂົາຈະສາມາດເຮັດສິ່ງຊົ່ວຮ້າຍ ແລະ ຕໍ່ຕ້ານພຣະເຈົ້າ ແລະ ພວກເຂົາອາດພະຍາຍາມສ້າງອານາຈັກອິດສະຫຼະ. ສິ່ງນີ້ເປັນເພາະພວກເຂົາບໍ່ມີຫົວໃຈທີ່ຢຳເກງພຣະເຈົ້າ ຫຼື ຍອມຕໍ່ພຣະອົງ ແລະ ໃນທີ່ສຸດແລ້ວ ພວກເຂົາຈະສາມາດຖືກພຣະເຈົ້າທຳລາຍຢ່າງໝົດກ້ຽງແທ້ໆສຳລັບການເຮັດສິ່ງຊົ່ວຮ້າຍຢ່າງຫຼາກຫຼາຍ ແລະ ການທໍລະຍົດພຣະອົງ. ທຸກຄົນທີ່ບໍ່ສະແຫວງຫາຄວາມຈິງຄືຄົນທີ່ເບື່ອໜ່າຍຄວາມຈິງ ແລະ ທຸກຄົນທີ່ເບື່ອໜ່າຍຄວາມຈິງກໍເປັນຜູ້ຮັກສິ່ງຊົ່ວຮ້າຍ. ໃນວິນຍານ ແລະ ເລືອດ ແລະ ກະດູກຂອງພວກເຂົາ, ສິ່ງດຽວທີ່ພວກເຂົາຢຳເກງກໍຄືກຽດສັກສີ, ຜົນໄດ້, ສະຖານະ ແລະ ອິດທິພົນ; ພວກເຂົາມີຄວາມສຸກທີ່ດຳລົງຊີວິດຕາມອຸປະນິໄສທີ່ຊົ່ວຮ້າຍ ແລະ ຕໍ່ສູ້ກັບສະຫວັນ, ໂລກ ແລະ ມະນຸດເພື່ອທີ່ຈະບັນລຸເປົ້າໝາຍຂອງພວກເຂົາ. ພວກເຂົາຄິດວ່າຊີວິດເຊັ່ນນັ້ນຄືຄວາມປິຕິຍິນດີ; ພວກເຂົາປາຖະໜາທີ່ຈະດຳລົງຊີວິດດັ່ງບຸກຄົນທີ່ໂດດເດັ່ນ ແລະ ຕາຍດັ່ງວິລະບຸລຸດ. ເຫັນໄດ້ຢ່າງຊັດເຈນວ່າພວກເຂົາກຳລັງຍ່າງໃນຫົນທາງທີ່ຊົ່ວຮ້າຍຂອງຄວາມຫາຍະນະ. ຍິ່ງຄົນທີ່ສະແຫວງຫາຄວາມຈິງເຂົ້າໃຈມັນຫຼາຍສໍ່າໃດ, ພວກເຂົາຮັກພຣະເຈົ້າຫຼາຍສໍ່ານັ້ນ ແລະ ຮູ້ສັກວ່າຄວາມຈິງລໍ້າຄ່າສໍ່ານັ້ນ. ພວກເຂົາເຕັມໃຈທີ່ຈະຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າ ແລະ ບໍ່ວ່າພວກເຂົາຈະອົດກັ້ນກັບຄວາມລຳບາກຫຼາຍສໍ່າໃດກໍຕາມ, ພວກເຂົາກໍເດັດດ່ຽວທີ່ຈະສະແຫວງຫາຄວາມຈິງ ແລະ ຮັບເອົາມັນ. ສິ່ງນີ້ໝາຍຄວາມວ່າພວກເຂົາໄດ້ເລີ່ມໃນເສັ້ນທາງແຫ່ງຄວາມລອດພົ້ນ ແລະ ຄວາມສົມບູນ ແລະ ພວກເຂົາສາມາດບັນລຸການເຂົ້າກັບພຣະເຈົ້າໄດ້. ສິ່ງທີ່ສຳຄັນທີ່ສຸດກໍຄືພວກເຂົາສາມາດຍອມຕໍ່ພຣະເຈົ້າ, ພວກເຂົາໄດ້ກັບມາຫາສະຖານີເດີມຂອງພວກເຂົາໃນຖານະສິ່ງຖືກສ້າງ ແລະ ພວກເຂົາມີຫົວໃຈທີ່ຢຳເກງພຣະເຈົ້າ. ພວກເຂົາສາມາດຮັບເອົາການເປັນຜູ້ນໍາ, ການຊີ້ນໍາ ແລະ ພອນຂອງພຣະເຈົ້າໄດ້ຢ່າງຊອບທຳ ແລະ ພຣະເຈົ້າບໍ່ກຽດຊັງ ຫຼື ປະຕິເສດພວກເຂົາອີກຕໍ່ໄປ. ຊ່າງເປັນສິ່ງທີ່ອັດສະຈັນ! ຄົນທີ່ບໍ່ສະແຫວງຫາຄວາມຈິງກໍບໍ່ສາມາດປະຖິ້ມອຸປະນິໄສທີ່ເສື່ອມຊາມຂອງພວກເຂົາ, ສະນັ້ນຫົວໃຈຂອງພວກເຂົາຈຶ່ງເລີ່ມອອກຫ່າງຈາກພຣະເຈົ້າຫຼາຍຂຶ້ນ ແລະ ພວກເຂົາເບື່ອໜ່າຍຄວາມຈິງ ແລະ ປະຕິເສດມັນ. ຜົນຕາມມາກໍຄືພວກເຂົາເລີ່ມຕໍ່ຕ້ານພຣະເຈົ້າເລື້ອຍຂຶ້ນເລື້ອຍໆ ແລະ ເລີ່ມເດີນທາງໃນຫົນທາງທີ່ຕໍ່ຕ້ານພຣະອົງ. ພວກເຂົາເປັນຄືກັບໂປໂລ, ຂໍລາງວັນຂອງພວກເຂົາຈາກພຣະເຈົ້າຢ່າງເປີດເຜີຍ. ຖ້າພວກເຂົາບໍ່ໄດ້ຮັບມັນ, ພວກເຂົາກໍຈະພະຍາຍາມໂຕ້ຖຽງກັບພຣະເຈົ້າ ແລະ ຕໍ່ຕ້ານພຣະອົງ ແລະ ໃນທີ່ສຸດແລ້ວ ພວກເຂົາຈະກາຍມາເປັນຜູ້ຕໍ່ຕ້ານພຣະຄຣິດ, ເປີດໂປງໃບໜ້າທີ່ຊົ່ວຮ້າຍຂອງຊາຕານຢ່າງທັງໝົດ, ຫຼັງຈາກນັ້ນ ພຣະເຈົ້າຈະສາບແຊ່ງ ແລະ ທຳລາຍພວກເຂົາ. ໃນອີກດ້ານ, ຄົນທີ່ຍ່າງໃນຫົນທາງແຫ່ງການສະແຫວງຫາຄວາມຈິງກໍສາມາດຍອມຮັບຄວາມຈິງ ແລະ ຍອມອ່ອນນ້ອມຕໍ່ມັນ. ພວກເຂົາສາມາດປະຖິ້ມອຸປະນິໄສທີ່ເສື່ອມຊາມຂອງຊາຕານ, ພວກເຂົາເຕັມໃຈທີ່ຈະປະຖິ້ມທຸກສິ່ງເພື່ອປະຕິບັດໜ້າທີ່ຂອງພວກເຂົາໄດ້ເປັນຢ່າງດີ ແລະ ຕອບແທນຄວາມຮັກຂອງພຣະເຈົ້າ ແລະ ພວກເຂົາສາມາດກາຍມາເປັນຄົນທີ່ເຊື່ອຟັງ ແລະ ນະມັດສະການພຣະເຈົ້າ. ບຸກຄົນທີ່ເຕັມໃຈຍອມຕໍ່ພຣະເຈົ້າ ແລະ ຄົນທີ່ເຮັດເຊັ່ນນັ້ນຢ່າງສົມບູນ, ກັບຄືນໄປຫາສະຖານີເດີມຂອງສິ່ງຖືກສ້າງຢ່າງສົມບູນ ແລະ ພວກເຂົາສາມາດຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າໃນທຸກສິ່ງ. ສິ່ງນີ້ໝາຍຄວາມວ່າພວກເຂົາມີລັກສະນະມະນຸດໂດຍພື້ນຖານ. ລັກສະນະມະນຸດທີ່ແທ້ຈິງໝາຍເຖິງຫຍັງ? ມັນເປັນເວລາທີ່ບຸກຄົນເຊື່ອຟັງ ແລະ ຢຳເກງພຣະຜູ້ສ້າງ, ຄືກັບໂຢບ ແລະ ເປໂຕ. ຄົນເຊັ່ນນັ້ນຄືຄົນທີ່ພຣະເຈົ້າອວຍພອນຢ່າງແທ້ຈິງ.

ຂັ້ນຕອນໃຫຍ່ໆຂອງການສະແຫວງຫາຄວາມຈິງທີ່ພວກເຮົາໄດ້ໂອ້ລົມກັນໃນມື້ນີ້ເປັນເລື່ອງງ່າຍໆຂະໜາດນັ້ນ. ໃຫ້ເວົ້າຄືນຂັ້ນຕອນຕ່າງໆໃຫ້ເຮົາຟັງ. (ກ່ອນອື່ນ, ໃຫ້ໄຕ່ຕອງຕົນເອງຕາມພຣະທຳຂອງພຣະເຈົ້າ; ຢ່າງທີສອງ, ໃຫ້ຮັບຮູ້ ແລະ ຍອມຮັບຂໍ້ແທ້ຈິງທີ່ພຣະທຳຂອງພຣະເຈົ້າເປີດເຜີຍ; ຢ່າງທີສາມ, ໃຫ້ຮູ້ຈັກອຸປະນິໄສ ແລະ ແກ່ນແທ້ຂອງເຈົ້າເອງ ແລະ ເລີ່ມກຽດຊັງອຸປະນິໄສທີ່ເສື່ອມຊາມຂອງເຈົ້າ ແລະ ຊາຕານ; ຢ່າງທີສີ່, ໃຫ້ປະຕິບັດການກັບໃຈ ແລະ ປະຖິ້ມການກະທຳທີ່ຊົ່ວຮ້າຍທັງໝົດຂອງເຈົ້າ; ຢ່າງທີຫ້າ, ໃຫ້ສະແຫວງຫາຫຼັກການແຫ່ງຄວາມຈິງ ແລະ ປະຕິບັດຄວາມຈິງ.) ສິ່ງເຫຼົ່ານີ້ຄືຫ້າຂັ້ນຕອນ. ການປະຕິບັດແຕ່ລະຂັ້ນຕອນເຫຼົ່ານັ້ນເປັນສິ່ງທີ່ຍາກຫຼາຍສຳລັບຜູ້ຄົນທີ່ດຳລົງຊີວິດຢູ່ທຳ່າມກາງອຸປະນິໄສທີ່ເສື່ອມຊາມ, ມີອຸປະສັກ ແລະ ຄວາມຫຍຸ້ງຍາກຫຼາຍຢ່າງທີ່ກ່ຽວຂ້ອງກັບແຕ່ລະຂັ້ນຕອນ ແລະ ພວກມັນຮຽກຮ້ອງໃຫ້ມີການເສຍສະຫຼະຄວາມພະຍາຍາມທີ່ພາກພຽນເພື່ອປະຕິບັດ ແລະ ບັນລຸ ແລະ ແນ່ນອນ, ຄົນໆໜຶ່ງບໍ່ສາມາດຫຼີກລ່ຽງການຜະເຊີນໜ້າກັບຄວາມລົ້ມເຫຼວ ແລະ ຂໍ້ບົກຜ່ອງບາງຢ່າງຕາມຫົນທາງ, ແຕ່ສິ່ງທີ່ເຮົາຈະບອກພວກເຈົ້າກໍຄືສິ່ງນີ້: ຢ່າເສຍກຳລັງໃຈ. ເຖິງແມ່ນຄົນອື່ນອາດປະນາມເຈົ້າໂດຍເວົ້າວ່າ “ເຈົ້າຈົບແລ້ວ”, “ເຈົ້າບໍ່ມີຫຍັງດີ”, “ນີ້ຄືສິ່ງທີ່ເຈົ້າເປັນແທ້ໆ, ເຈົ້າບໍ່ສາມາດປ່ຽນແປງມັນໄດ້”, ບໍ່ວ່າຄຳເວົ້າຂອງພວກເຂົາອາດບໍ່ເປັນທີ່ເພິ່ງພໍໃຈແນວໃດກໍຕາມ, ເຈົ້າຕ້ອງຊັດເຈນໃນການແຍກແຍະຂອງເຈົ້າ. ຢ່າສູນເສຍກຳລັງໃຈ ແລະ ຢ່າຍອມແພ້, ເພາະມີພຽງແຕ່ເສັ້ນທາງຂອງການສະແຫວງຫາຄວາມຈິງ, ມີພຽງແຕ່ການເຂົ້າ ແລະ ການປະຕິບັດຂັ້ນຕອນເຫຼົ່ານີ້, ເຈົ້າຈຶ່ງສາມາດຫຼົບຫຼີກໄພພິບັດຂອງເຈົ້າຢ່າງແທ້ຈິງ. ຄົນທີ່ສະຫຼາດຈະເລືອກທີ່ປ່ອຍວາງຄວາມຫຍຸ້ງຍາກຂອງພວກເຂົາທັງໝົດ; ພວກເຂົາຈະບໍ່ຫຼີກລ່ຽງຄວາມລົ້ມເຫຼວ ແລະ ຂໍ້ບົກຜ່ອງ ແລະ ພວກເຂົາຈະດຳເນີນການຕໍ່ໄປ, ບໍ່ວ່າມັນຈະລຳບາກສໍ່າໃດກໍຕາມ. ເຖິງແມ່ນວ່າພວກເຂົາຍັງຢູ່ໃນຂັ້ນຕອນທີ່ກວດສອບ ແລະ ຮູ້ຈັກຕົນເອງເປັນເວລາສາມ ຫຼື ຫ້າປີ ຫຼື ຖ້າຫຼັງຈາກເວລາແປດ ຫຼື ສິບປີ ເຈົ້າພຽງແຕ່ຮູ້ວ່າເຈົ້າມີອຸປະນິໄສທີ່ເສື່ອມຊາດໃດ, ແຕ່ເຈົ້າຍັງຄົງບໍ່ສາມາດເຂົ້າໃຈຄວາມຈິງ ຫຼື ໂຍນອຸປະນິໄສທີ່ເສື່ອມຊາມຂອງເຈົ້າຖິ້ມ, ເຮົາກໍຈະຍັງບອກໃຫ້ເຈົ້າຮັບຊາບສິ່ງດຽວກັນ: ຢ່າສູນເສຍກຳລັງໃຈ. ເຖິງແມ່ນວ່າເຈົ້າບໍ່ສາມາດບັນລຸການຫັນກັບທີ່ແທ້ຈິງ, ເຈົ້າໄດ້ເຂົ້າສູ່ສາມຂັ້ນຕອນທຳອິດແລ້ວ, ສະນັ້ນເປັນຫຍັງຈຶ່ງກັງວົນວ່າຈະບໍ່ສາມາດເຂົ້າສູ່ອີກສອງຂັ້ນຕອນທີ່ເຫຼືອ? ຢ່າກັງວົນ; ໃຫ້ເຮັດວຽກໜັກ, ຜັກດັນໃຫ້ໜັກຂຶ້ນ ແລະ ເຈົ້າຈະໄປຮອດບ່ອນນັ້ນ. ອາດມີບາງຄົນທີ່ມາຮອດຂັ້ນຕອນທີສີ່ຂອງການກັບໃຈ, ແຕ່ພວກເຂົາຈະຫ່າງໄກຈາກການສະແຫວງຫາຫຼັກການແຫ່ງຄວາມຈິງ ແລະ ບໍ່ສາມາດເຂົ້າສູ່ຂັ້ນຕອນນີ້. ແລ້ວຕ້ອງເຮັດຫຍັງ? ເຈົ້າຕ້ອງບໍ່ສູນເສຍກຳລັງໃຈເຊັ່ນກັນ. ສະນັ້ນຕາບໃດທີ່ເຈົ້າມີຄວາມຕັ້ງໃຈທີ່ເຮັດເຊັ່ນນັ້ນ, ເຈົ້າຄວນສືບຕໍ່ໃນການທີ່ເຈົ້າສະແຫວງຫາຄວາມຈິງໃນທຸກສິ່ງ ແລະ ອະທິຖານຫາພຣະເຈົ້າຫຼາຍຂຶ້ນ, ການເຮັດເຊັ່ນນັ້ນຈຶ່ງເກີດຜົນຢູ່ເລື້ອຍໆ. ສະແຫວງຫາໃຫ້ດີເທົ່າທີ່ເຈົ້າສາມາດເຮັດ, ອີງໃສ່ຄວາມສາມາດຂອງເຈົ້າ ແລະ ສະຖານະການຂອງເຈົ້າ ແລະ ເຮັດວຽກຢ່າງໜັກເພື່ອບັນລຸສິ່ງທີ່ເຈົ້າສາມາດເຮັດ. ຕາບໃດທີ່ເຈົ້າກຳລັງເຮັດທຸກສິ່ງທີ່ເຈ້ົາສາມາດເຮັດໄດ້, ຄວາມສຳນຶກຂອງເຈົ້າກໍຊັດເຈນ ແລະ ເຈົ້າຈະສາມາດໄດ້ຮັບຜົນໄດ້ຫຼາຍຂຶ້ນຢ່າງແນ່ນອນ. ແມ່ນແຕ່ການເຂົ້າໃຈຄວາມຈິງຫຼາຍຂຶ້ນໜຶ່ງຢ່າງກໍເປັນສິ່ງທີ່ດີ, ຊີວິດຂອງເຈົ້າຈະເລີ່ມມີຄວາມສຸກຂຶ້ນໜ້ອຍໜຶ່ງ ແລະ ປິຕິຍິນດີຫຼາຍຂຶ້ນໜ້ອຍໜຶ່ງກັບຄວາມຈິງ. ໂດຍສະຫຼຸບແລ້ວ, ການສະແຫວງຫາຄວາມຈິງບໍ່ແມ່ນສິ່ງທີ່ບໍ່ມີຄວາມໝາຍ; ມີເສັ້ນທາງແຫ່ງການປະຕິບັດທີ່ສະເພາະສຳລັບແຕ່ລະຂັ້ນຕອນ ແລະ ມັນຮຽກຮ້ອງໃຫ້ຜູ້ຄົນທົນທຸກກັບຄວາມເຈັບປວດບາງຢ່າງ ແລະ ຈ່າຍລາຄາໃດໜຶ່ງ. ຄວາມຈິງບໍ່ແມ່ນຂົງເຂດການສຶກສາທາງວິຊາການ ຫຼື ທິດສະດີ ຫຼື ຄຳຂວັນ ຫຼື ການໂຕ້ຖຽງ; ມັນບໍ່ແມ່ນສິ່ງທີ່ໄຮ້ຄວາມໝາຍ. ຄວາມຈິງແຕ່ລະຢ່າງຮຽກຮ້ອງໃຫ້ຜູ້ຄົນຜະເຊີນໜ້າ ແລະ ປະຕິບັດມັນເປັນເວລາຫຼາຍປີກ່ອນທີ່ພວກເຂົາຈະສາມາດເຂົ້າໃຈ ແລະ ຮູ້ຈັກມັນ. ແຕ່ບໍ່ວ່າເຈົ້າຈະຈ່າຍລາຄາຫຍັງກໍຕາມ ຫຼື ເຈົ້າຈະພະຍາຍາມຫຍັງກໍຕາມ, ຕາບໃດທີ່ລັກສະນະ, ວິທີການ, ເສັ້ນທາງ ແລະ ທິດທາງຂອງເຈົ້າຖືກຕ້ອງ, ແລ້ວບໍ່ໄວກໍຊ້າ ມື້ນັ້ນຈະມາເຖິງເມື່ອເຈົ້າໄດ້ຮັບລາງວັນທີ່ຍິ່ງໃຫຍ່, ໄດ້ຮັບຄວາມຈິງ ແລະ ສາມາດຮູ້ຈັກພຣະເຈົ້າ ແລະ ຍອມຕໍ່ພຣະອົງ ແລະ ດ້ວຍສິ່ງນັ້ນ, ເຈົ້າຈະພໍໃຈຢ່າງສົມບູນ.

ຄວາມໝາຍຂອງການສະແຫວງຫາຄວາມຈິງ (2)

ໃນການເຕົ້າໂຮມຄັ້ງກ່ອນຂອງພວກເຮົາ, ພວກເຮົາໄດ້ໂອ້ລົມກ່ຽວກັບຄວາມໝາຍຂອງການສະແຫວງຫາຄວາມຈິງ. ພວກເຮົາມາເລີ່ມທົບທວນກັນເທາະ: ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ເຈົ້າມີຄຳຕອບສຳລັບຄຳຖາມນີ້ບໍ? ພວກເຈົ້າໄດ້ຕຶກຕອງມັນບໍ ຫຼັງຈາກການໂອ້ລົມກ່ອນໜ້າຂອງພວກເຮົາ? ຫຼັງຈາກທີ່ພວກເຮົາໄດ້ໂອ້ລົມກ່ຽວກັບຫົວຂໍ້ໃດໜຶ່ງແລ້ວ, ເຈົ້າຈຳເປັນຕ້ອງຕຶກຕອງກ່ຽວກັບພວກມັນ ແລະ ຈາກນັ້ນກໍຫາປະສົບການ ແລະ ຜ່ານພວກມັນໄປໃຫ້ໄດ້ໃນຊີວິດຕົວຈິງ. ໃນຕອນນັ້ນເອງ, ເຈົ້າຈຶ່ງຈະສາມາດຮັບເອົາຄວາມຮູ້ທີ່ແທ້ຈິງ; ໃນຕອນນັ້ນເອງ, ເຈົ້າຈຶ່ງຈະສາມາດເຂົ້າໃຈ ແລະ ຢັ່ງຮູ້ຫົວຂໍ້ເຫຼົ່ານີ້ທີ່ເຈົ້າກຳລັງຕຶກຕອງໄດ້ຢ່າງແທ້ຈິງ; ໃນຕອນນັ້ນເອງ, ເຈົ້າຈຶ່ງຈະສາມາດໃຫ້ປະສົບການ ແລະ ຄວາມຮູ້ທີ່ແທ້ຈິງ. ມັນບໍ່ໄດ້ເປັນເຊັ່ນນັ້ນບໍ? (ແມ່ນແລ້ວ.) ແລ້ວພວກເຈົ້າໄດ້ຕຶກຕອງກ່ຽວກັບຄຳຖາມດັ່ງກ່າວບໍ? ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ແມ່ນຫຍັງຄືອົງປະກອບທີ່ກ່ຽວຂ້ອງໃນການສະແຫວງຫາຄວາມຈິງ? ແມ່ນຫຍັງຄືສິ່ງຫຼັກໆທີ່ມັນກໍ່ໃຫ້ເກີດ? ພວກເຈົ້າຈັບໃຈຄວາມສິ່ງເຫຼົ່ານີ້ໄດ້ແລ້ວບໍ? (ຄັ້ງກ່ອນ, ພຣະເຈົ້າເລີ່ມຕົ້ນໂດຍການໂອ້ລົມກ່ຽວກັບຫຼາກຫຼາຍແນວຄິດທີ່ຜິດໆ, ມຸມມອງ ແລະ ທັດສະນະທີ່ມະນຸດມີກ່ຽວກັບການສະແຫວງຫາຄວາມຈິງ, ຈາກນັ້ນພຣະເຈົ້າກໍໂອ້ລົມຢ່າງລະອຽດກ່ຽວກັບຫ້າບາດກ້າວຂອງການສະແຫວງຫາຄວາມຈິງ.) ມີສອງສ່ວນສຳຄັນໃນການໂອ້ລົມຄັ້ງກ່ອນຂອງພວກເຮົາ: ສະພາວະລົບໆ ຫຼື ມຸມມອງທີ່ຜິດໆບາງຢ່າງທີ່ຫຼາຍຄົນມີກ່ຽວກັບການສະແຫວງຫາຄວາມຈິງ, ຄວາມເຂົ້າໃຈຜິດຂອງມະນຸດກ່ຽວກັບການສະແຫວງຫາຄວາມຈິງ, ພ້ອມທັງຂໍ້ແກ້ຕົວ ແລະ ຂໍ້ອ້າງທີ່ຄົນມີເພື່ອທີ່ຈະບໍ່ສະແຫວງຫາຄວາມຈິງ, ນັ້ນຄືສ່ວນສຳຄັນທຳອິດ. ສ່ວນທີສອງຄືການໂອ້ລົມກ່ຽວກັບວິທີການສະແຫວງຫາຄວາມຈິງ, ເຊິ່ງປະກອບດ້ວຍຫ້າບາດກ້າວ. ເຖິງແມ່ນວ່າມີພຽງແຕ່ສອງສ່ວນ, ພວກເຮົາກໍໄດ້ເວົ້າຫຼາຍເຖິງລາຍລະອຽດ ແລະ ຂໍ້ມູນສະເພາະພາຍໃນພວກມັນແຕ່ລະສ່ວນ. ເຮົາໄດ້ເປີດເຜີຍຄວາມຮູ້ ແລະ ການຢັ່ງຮູ້ຢ່າງຜິດໆຂອງມະນຸດກ່ຽວກັບການສະແຫວງຫາຄວາມຈິງ ແລະ ເຮົາຍັງເປີດໂປງຄວາມຫຍຸ້ງຍາກຫຼາຍຢ່າງທີ່ມະນຸດມີໃນການສະແຫວງຫາຄວາມຈິງ, ພ້ອມທັງຂໍ້ແກ້ຕົວ, ການໃຫ້ເຫດຜົນ ແລະ ຂໍ້ອ້າງທີ່ຄົນທີ່ເບື່ອໜ່າຍຄວາມຈິງມີເພື່ອທີ່ຈະບໍ່ສະແຫວງຫາມັນ. ທັດສະນະ ແລະ ການຮັບຮູ້ທີ່ຜິດໆ ແລະ ບໍ່ມີການດິ້ນຮົນຫຍັງທີ່ຜູ້ຄົນສະແດງອອກເມື່ອເວົ້າເຖິງການສະແຫວງຫາຄວາມຈິງກໍສອດຄ່ອງກັບວິຖີຊີວິດ ແລະ ການສະແຫວງຫາທີ່ພວກເຂົາມີໃນຊີວິດຕົວຈິງຂອງພວກເຂົາ, ພ້ອມທັງທັດສະນະທີ່ພວກເຂົາແອບມີຕໍ່ຄວາມຈິງ, ພວກມັນລ້ວນແລ້ວແຕ່ກ່ຽວຂ້ອງກັບພຶດຕິກຳທີ່ສະເພາະ ແລະ ການສະແດງອອກທີ່ສະເພາະຂອງຜູ້ຄົນ. ຈາກນັ້ນໂດຍອີງໃສ່ພຶດຕິກຳທີ່ຫຼາກຫຼາຍຂອງມະນຸດ, ເຮົາໄດ້ໃຫ້ວິທີການ ແລະ ບາດກ້າວການປະຕິບັດທີ່ສະເພາະສອງສາມຢ່າງກ່ຽວກັບເສັ້ນທາງຂອງການສະແຫວງຫາຄວາມຈິງ. ທຸກສິ່ງນັ້ນຊັດເຈນຕໍ່ເຈົ້າບໍ? (ຊັດເຈນ.) ຊັດແຈນແທ້ໆບໍ? ຖ້າແນວນັ້ນ, ເປັນຫຍັງເຈົ້າຈຶ່ງບໍ່ເວົ້າຫຍັງ? ມັນເບິ່ງຄືກັບວ່າມັນຍັງບໍ່ຊັດເຈນຫຼາຍສຳລັບເຈົ້າ; ມີອີກຫຼາຍຢ່າງທີ່ພວກເຮົາຈຳເປັນຕ້ອງໂອ້ລົມກັນເພີ່ມເຕີມ.

ເລື່ອງໃຫຍ່ທີ່ສຸດໃນການເຊື່ອໃນພຣະເຈົ້າຄືການສະແຫວງຫາຄວາມຈິງ. ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ເມື່ອເວົ້າເຖິງເລື່ອງການສະແຫວງຫາຄວາມຈິງ, ການສະແດງອອກທັງໝົດຂອງຜູ້ຄົນເປີດເຜີຍເຖິງບັນຫາ ແລະ ຄວາມຫຍຸ້ງຍາກຫຼາຍຢ່າງຂອງພວກເຂົາ ແລະ ຜູ້ຄົນມີຂໍ້ອ້າງ ແລະ ຂ້ໍແກ້ຕົວທຸກປະເພດເພື່ອທີ່ຈະບໍ່ສະແຫວງຫາຄວາມຈິງ, ອຸປະສັກນັ້ນໃຫຍ່ເກີນໄປແທ້ໆ. ຍ້ອນຄວາມຫຍຸ້ງຍາກທີ່ຫຼາກຫຼາຍຂອງຜູ້ຄົນ, ພວກເຂົາເບິ່ງຄືກັບວ່າມີຄວາມກົດດັນສູງ ແລະ ບໍ່ສະບາຍໃຈຫຼາຍທີ່ສຸດເມື່ອເວົ້າເຖິງການສະແຫວງຫາຄວາມຈິງ ແລະ ພວກເຂົາຄິດວ່າມັນຍາກຫຼາຍ. ໃນຄວາມເປັນຈິງແລ້ວ, ໂຕຄຳຖາມທີ່ວ່າ “ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ?” ເປັນຄຳຖາມທີ່ຕອບໄດ້ງ່າຍ, ສະນັ້ນເປັນຫຍັງຄົນຈຶ່ງບໍ່ສາມາດສະແຫວງຫາຄວາມຈິງ? ແມ່ນຫຍັງຄືເຫດຜົນ? ທຸກຄົນເວົ້າອວດວ່າພວກເຂົາມີຈິດສຳນຶກ ແລະ ຄວາມສຳນຶກ, ພວກເຂົາເຊື່ອໃນພຣະເຈົ້າຢ່າງແທ້ຈິງ, ພວກເຂົາສາມາດປະຕິບັດໜ້າທີ່ຂອງພວກເຂົາ, ພວກເຂົາເຕັມໃຈທີ່ຈະທົນທຸກ ແລະ ພ້ອມທີ່ຈະຈ່າຍລາຄາ. ໂດຍມີພຶດຕິກຳດີໆເຫຼົ່ານີ້ເປັນພື້ນຖານຂອງພວກເຂົາ, ມັນເປັນໄປໄດ້ແນວໃດທີ່ພວກເຂົາບໍ່ສາມາດເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ? ພວກເຂົາມີຄວາມເປັນມະນຸດທີ່ດີ, ຄວາມຊື່ສັດ ແລະ ຊື່ສຽງທີ່ດີຫຼາຍຂະໜາດນັ້ນ; ພວກເຂົາມີຄວາມປະສົງ, ຄວາມທະເຍີທະຍານ ແລະ ຄວາມປາດຖະໜາກ່ຽວກັບການສະແຫວງຫາຂອງພວກເຂົາ; ພວກເຂົາມີການພະຍາຍາມສ່ວນຕົວຂອງພວກເຂົາຢ່າງໜັກ, ມີຄວາມປະສົງຂອງພວກເຂົາທີ່ຈະອົດກັ້ນກັບຄວາມລຳບາກ ແລະ ມີທ່າທີ່ທີ່ຈະຈ່າຍລາຄາ; ພວກເຂົາມີທ່າທີ່ທີ່ຫ້າວຫັນ, ເປັນບວກ ແລະ ທະເຍີທະຍານທີ່ຈະຍອມຮັບຄວາມຈິງ. ໂດຍມີສິ່ງເຫຼົ່ານີ້ເປັນພື້ນຖານຂອງພວກເຂົາ, ມັນເປັນໄປໄດ້ແນວໃດທີ່ພວກເຂົາບໍ່ມີຄຸນສົມບັດໃນການສະແຫວງຫາຄວາມຈິງ? ເປັນຫຍັງພວກເຂົາຈຶ່ງບໍ່ສາມາດປະສົບຜົນສຳເລັດໃນການສະແຫວງຫາຄວາມຈິງ? ຕົ້ນຕໍຂອງບັນຫາແມ່ນຢູ່ໃສ? (ມະນຸດມີທຳມະຊາດທີ່ບໍ່ຮັກຄວາມຈິງ ແລະ ເບື່ອໜ່າຍມັນ.) ນັ້ນຄືຄຳຕອບທີ່ຖືກຕ້ອງ. ເຫດຜົນພື້ນຖານທີ່ສຸດກໍຄືຄົນມີອຸປະນິໄສທີ່ເສື່ອມຊາມ. ອຸປະນິໄສທີ່ເສື່ອມຊາມຂອງມະນຸດແມ່ນອຸປະນິໄສຂອງຊາຕານ ແລະ ແມ່ນຫຍັງກໍຕາມທີ່ເປັນຂອງຊາຕານກໍເປັນປໍລະປັກຕໍ່ພຣະເຈົ້າ ແລະ ຄວາມຈິງ. ສະນັ້ນ, ການຂໍໃຫ້ຄົນສະແຫວງຫາຄວາມຈິງແມ່ນທຽບເທົ່າກັບການຮຽກຮ້ອງໃຫ້ພວກເຂົາປະຖິ້ມຊີວິດ ແລະ ລັກສະນະໂດຍທຳມະຊາດຂອງພວກເຂົາ ແລະ ວິທີການໂດຍທຳມະຊາດຂອງພວກເຂົາໃນການສະແຫວງຫາ ແລະ ທັດສະນະຕໍ່ຊີວິດ. ການປ່ອຍຖິ້ມສິ່ງທີ່ຜິດໆເຫຼົ່ານີ້, ການປະຖິ້ມຄວາມມັກທາງເນື້ອໜັງຂອງພວກເຂົາ ແລະ ສະແຫວງຫາ ແລະ ປະຕິບັດພຣະທຳຂອງພຣະເຈົ້າ ແລະ ຄວາມຈິງແທນ, ເຊິ່ງເນື້ອໜັງຂອງພວກເຂົາບໍ່ມັກ, ເຊິ່ງພວກເຂົາບໍ່ມີ ແລະ ເຊິ່ງພວກເຂົາດູຖູກ, ລັງກຽດ ແລະ ປະຕິເສດ, ນີ້ຄືສິ່ງທີ່ພວກເຂົາພົບວ່າຫຍຸ້ງຍາກ. ການຂໍໃຫ້ເຈົ້າສະແຫວງຫາຄວາມຈິງແມ່ນທຽບເທົ່າກັບການຂໍໃຫ້ເຈົ້າປ່ອຍຖິ້ມຊີວິດໂດຍທຳມະຊາດຂອງເຈົ້າ. ນັ້ນບໍ່ຄືກັບການໃຫ້ເຈົ້າສະຫຼະຊີວິດຂອງເຈົ້າບໍ? (ແມ່ນ.) ມັນຄືການໃຫ້ເຈົ້າສະຫຼະຊີວິດຂອງເຈົ້າເອງ. ຄົນເຕັມໃຈທີ່ຈະສະຫຼະຊີວິດຂອງພວກເຂົາສຳລັບສິ່ງຕ່າງໆບໍ? (ບໍ່.) ໃນສ່ວນເລິກໃນຫົວໃຈຂອງພວກເຂົາ, ພວກເຂົາເວົ້າວ່າ “ຂ້ອຍຈະບໍ່”, ເວົ້າເປັນຮ້ອຍຄັ້ງ, ເປັນພັນຄັ້ງ, ເປັນໝື່ນຄັ້ງ. “ຂ້ອຍຈະບໍ່”. ບໍ່ວ່າຫຍັງກໍຕາມ, ມັນຍາກສຳລັບຄົນທີ່ຈະປະຖິ້ມສິ່ງທີ່ເປັນທຳມະຊາດ ແລະ ຊົ່ວຮ້າຍທີ່ພວກເຂົາມີ. ນີ້ຄືຂໍ້ແທ້ຈິງ, ເປັນສິ່ງທີ່ພວກເຈົ້າໄດ້ມີປະສົບການຢ່າງເລິກຊຶ້ງ ແລະ ຢ່າງແທ້ຈິງ. ຈາກສ່ວນເລິກໃນຫົວໃຈຂອງພວກເຂົາ, ຄົນບໍ່ເຕັມໃຈທີ່ຈະປະຖິ້ມເນື້ອໜັງ; ຫຼື ປະຖິ້ມຊີວິດຂອງພວກເຂົາ, ເຊິ່ງມີທຳມະຊາດ ແລະ ແກ່ນແທ້ທີ່ເປັນຂອງຊາຕານ; ຫຼື ປະຖິ້ມລັກສະນະທີ່ເປັນທຳມະຊາດ ແລະ ຊົ່ວຮ້າຍຂອງພວກເຂົາ ຫຼື ທຳມະຊາດທີ່ຊົ່ວຮ້າຍຂອງພວກເຂົາເພື່ອສະແຫວງຫາຄວາມຈິງ. ສະນັ້ນສຳລັບຄົນທີ່ມີທຳມະຊາດທີ່ຊົ່ວຮ້າຍ, ຄົນທີ່ໃຊ້ຊີວິດຕາມອຸປະນິໄສທີ່ຊົ່ວຮ້າຍ, ການຮັກ ແລະ ການສະແຫວງຫາຄວາມຈິງຂັດກັບຄວາມປະສົງຂອງພວກເຂົາ ແລະ ພວກເຂົາຝຶນໃຈເຮັດມັນ. ແມ່ນຫຍັງຄືຕົ້ນຕໍຂອງເລື່ອງນີ້? ມັນຄືລັກສະນະທີ່ຢູ່ພາຍໃນມະນຸດແມ່ນເປັນຂອງຊາຕານ ແລະ ພວກເຂົາເປັນປໍລະປັກຕໍ່ພຣະເຈົ້າຢູ່ພາຍໃນ. ສະນັ້ນຫຼັງຈາກທີ່ຄົນໄດ້ຍິນ ແລະ ເຂົ້າໃຈຄວາມຈິງ, ມີພຽງແຕ່ທີ່ຮັກຄວາມຈິງ, ຄົນທີ່ເຕັມໃຈຈະດິ້ນຮົນໄປຫາມັນ ແລະ ຈ່າຍລາຄາ, ຄົນທີ່ມີຄວາມປະສົງ, ຄວາມທະເຍີທະຍານ ແລະ ຄວາມປາດຖະໜານີ້, ຈຶ່ງສາມາດນໍາຄວາມຈິງໄປປະຕິບັດທັນທີທີ່ພວກເຂົາເຂົ້າໃຈມັນ. ມີພຽງແຕ່ພວກເຂົາທີ່ສາມາດໃຊ້ຊີວິດຕາມຄວາມຈິງ ແລະ ດຳລົງຊີວິດຕາມຄວາມເປັນຈິງແຫ່ງຄວາມຈິງ. ມີຫຼາຍຄົນທີ່ເຕັມໃຈຈະປະຕິບັດຄວາມຈິງ, ແຕ່ພວກເຂົາຖືກກີດກັນໂດຍທຳມະຊາດ ແລະ ອຸປະນິໄສທີ່ຊົ່ວຮ້າຍຂອງພວກເຂົາ; ພວກເຂົາບໍ່ສາມາດປະຕິບັດຄວາມຈິງ, ເຖິງແມ່ນວ່າພວກເຂົາອາດຕ້ອງການເຮັດກໍຕາມ. ຂໍ້ແທ້ຈິງກໍຄືໃນຊີວິດຕົວຈິງ, ການປະຕິບັດຄວາມຈິງເປັນສິ່ງທີ່ເຮັດໄດ້ຍາກຫຼາຍ. ມັນເປັນເລື່ອງໜຶ່ງທີ່ຈະຂໍໃຫ້ເຈົ້າປ່ອຍຖິ້ມເສື້ອຜ້າ ແລະ ເຄື່ອງປະດັບທີ່ເຈົ້າມັກ ຫຼື ສິ່ງທີ່ເຈົ້າເພີດເພີນ ຫຼື ວຽກ ແລະ ອາຊີບທີ່ເຈົ້າມັກ ຫຼື ຈຸດແຂງ ແລະ ງານອະດິເຣກຂອງເຈົ້າ ຫຼື ສິ່ງອື່ນໆອີກ. ເຈົ້າສາມາດປະຖິ້ມສິ່ງເຫຼົ່ານີ້; ພວກມັນປ່ອຍຖິ້ມໄດ້ງ່າຍໆ. ແຕ່ການຂໍໃຫ້ເຈົ້າປະຖິ້ມເນື້ອໜັງຂອງເຈົ້າ ແລະ ອຸປະນິໄສທີ່ຊົ່ວຳຮ້າຍຂອງເຈົ້າ, ມາປະຕິບັດຄວາມຈິງ ແລະ ຍອມຕໍ່ພຣະເຈົ້າ, ນັ້ນຄືສິ່ງທີ່ຍາກຫຼາຍຍິ່ງຂຶ້ນ. ຖ້າຈະອະທິບາຍມັນໂດຍໃຊ້ວະລີທີ່ແນ່ນອນ, ມັນຈະເປັນຄືກັບການບັງຄັບໃຫ້ເປັດຂຶ້ນຂອນໄມ້ ຫຼື ການໃຫ້ງົວກະທິງປີນຕົ້ນໄມ້, ສິ່ງເຫຼົ່ານີ້ແມ່ນສ້າງຄວາມອິດເມື່ອຍໃຫ້ພວກມັນຫຼາຍເກີນໄປ. ຕອນນີ້, ມັນງ່າຍທີ່ຈະໃຫ້ແມວປີນຕົ້ນໄມ້; ນັ້ນຄືເລື່ອງທຳມະຊາດສຳລັບພວກມັນ. ແຕ່ມັນຂ້ອນຂ້າງເປັນໄປບໍ່ໄດ້ທີ່ຈະໃຫ້ແມວກິນເຟືອງແທນທີ່ຈະກິນຊີ້ນ. ຖ້າເຈົ້າຂໍໃຫ້ຄົນທົນທຸກໜ້ອຍໜຶ່ງ, ຈ່າຍລາຄາໜ້ອຍໜຶ່ງ ແລະ ໃຊ້ຊີວິດຢ່າງຖ່ອມຕົວຕະຫຼອດຊີວິດຂອງພວກເຂົາ, ນັ້ນເປັນສິ່ງທີ່ຄົນໃດໜຶ່ງທີ່ຄົນຜູ້ມີຄວາມປະສົງຈະເຮັດເຊັ່ນນັ້ນສາມາດປະສົບຜົນສຳເລັດໄດ້. ໃນຄວາມເປັນຈິງແລ້ວ, ບໍ່ມີຄວາມຫຍຸ້ງຍາກທາງຮ່າງກາຍໃດໆຈະເປັນບັນຫາໃຫຍ່ສຳລັບຄົນໃດໜຶ່ງທີ່ເຊື່ອໃນພຣະເຈົ້າ ແລະ ປາດຖະໜາຫາຄວາມຈິງ. ຍົກຕົວຢ່າງ: ການບໍ່ໝົກມຸ່ນໃນຄວາມສະບາຍທາງເນື້ອໜັງ; ຫຼື ການຫຼຸດຈຳນວນເວລາທີ່ພວກເຂົານອນໃນແຕ່ລະມື້; ຫຼື ການໃຊ້ຊີວິດຢ່າງຍາກລຳບາກເປັນເວລາສິບປີຕິດກັນ; ຫຼື ການດຳລົງຊີບດ້ວຍອາຫານ, ເຮືອນ ແລະ ການຂົນສົ່ງທີ່ບໍ່ດີຫຼາຍ, ຄົນໃດກໍຕາມສາມາດຮັບເອົາຄວາມລຳບາກ ແລະ ລາຄານັ້ນ ຕາບໃດທີ່ພວກເຂົາມີຄວາມປະສົງທີ່ເຮັດເຊັ່ນນັ້ນ ແລະ ເຕັມໃຈທີ່ຈະສະແຫວງຫາຄວາມຈິງ ແລະ ມີການຄວບຄຸມຕົນເອງໜ້ອຍໜຶ່ງ. ແຕ່ຖ້າເຈົ້າຂໍໃຫ້ຄົນໃດໜຶ່ງປະຖິ້ມເນື້ອໜັງ ແລະ ຊາຕານ, ເຮັດໂດຍສອດຄ່ອງກັບຂໍ້ຮຽກຮ້ອງຂອງພຣະເຈົ້າໂດຍສິ້ນເຊີງ ແລະ ອີງໃສ່ພຣະທຳຂອງພຣະອົງ, ປະຕິບັດຕາມຄວາມຈິງ ແລະ ເຊັ່ນນັ້ນກໍບັນລຸການຍອມອ່ອນນ້ອມຕໍ່ພຣະເຈົ້າ, ຄົນໃດໜຶ່ງຈະພົບວ່ານັ້ນເປັນສິ່ງທີ່ຍາກ. ນັ້ນຄືບ່ອນທີ່ມີຄວາມຫຍຸ້ງຍາກຂອງມະນຸດ. ສະນັ້ນໃນການສະແຫວງຫາຄວາມຈິງ, ມັນບໍ່ຄືກັບວ່າຄົນພຽງແຕ່ສາມາດມີຄວາມແນວແນ່ ແລະ ລອງພະຍາຍາມເຮັດມັນ ຫຼື ຝຶກການຄວບຄຸມ ແລະ ປະຕິບັດຕາມກົດລະບຽບ ແລະ ຈາກນັ້ນກໍສາມາດນໍາຄວາມຈິງໄປປະຕິບັດ ແລະ ມີຄວາມຈິງ. ການສະແຫວງຫາຄວາມຈິງເປັນສິ່ງທີ່ລຳບາກທີ່ສຸດ ແລະ ຍາກທີ່ສຸດທີ່ມະນຸດຊາດທີ່ເສື່ອມຊາມຕ້ອງເຮັດ. ຕົ້ນຕໍຂອງບັນຫານີ້ເລີ່ມມາຈາກໃສ? (ມັນເລີ່ມມາຈາກອຸປະນິໄສຂອງຊາຕານ.) ນັ້ນຄືສິ່ງທີ່ຖືກຕ້ອງ. ອຸປະນິໄສຂອງຊາຕານຄືຄວາມທ້າທາຍທີ່ໃຫຍ່ທີ່ສຸດຂອງມະນຸດ. ຄົນໆໜຶ່ງອາດມີຄວາມສາມາດທີ່ບໍ່ດີ ຫຼື ມີອາລົມ ແລະ ບຸກຄະລິກລັກສະນະທີ່ຊົ່ວຮ້າຍ, ພວກເຂົາອາດບໍ່ມີຈຸດແຂງ, ພອນສະຫວັນ ຫຼື ຂອງປະທານໃດໆໃຫ້ເວົ້າເຖິງ, ບໍ່ມີຫຍັງໃນບັນດາສິ່ງເຫຼົ່ານີ້ຈະເປັນຄວາມທ້າທາຍທີ່ໃຫຍ່ຫຼວງສຳລັບພວກເຂົາ. ໃນທີ່ສຸດແລ້ວ, ບັນຫາເລີ່ມມາຈາກອຸປະນິໄສທີ່ເສື່ອມຊາມຂອງມະນຸດ. ອຸປະນິໄສທີ່ເສື່ອມຊາມກຳມື ແລະ ຕີນຂອງຜູ້ຄົນ, ຈິດໃຈ ແລະ ແນວຄິດຂອງພວກເຂົາ, ຄວາມຄິດຂອງພວກເຂົາ, ວິທີການຄິດຂອງພວກເຂົາ ແລະ ສ່ວນເລິກໃນວິນຍານຂອງພວກເຂົາໄວ້ແໜ້ນຈົນບໍ່ສາມາດຫຼົບໜີໄດ້, ຈົນທຸກໆນິ້ວເທິງຫົນທາງຂອງການສະແຫວງຫາຄວາມຈິງເປັນບ່ອນທີ່ພວກເຂົາຍ່າງໄດ້ຍາກ. ຄົນໆໜຶ່ງອາດເຊື່ອໃນພຣະເຈົ້າເປັນເວລາສາມ ຫຼື ຫ້າປີໂດຍບໍ່ໄດ້ຮັບຫຍັງເລີຍ; ເຖິງກັບມີບາງຄົນທີ່ເຊື່ອເປັນເວລາສິບ, ຊາວ ຫຼື ສາມສິບປີ ແລະ ໄດ້ຮັບຄວາມຮູ້ພຽງຜິວເຜີນຈາກການຄວາມເຊື່ອນັ້ນ. ແລ້ວພວກເຂົາບາງຄົນບໍ່ໄດ້ຮັບຫຍັງເລີຍ, ຄົນທີ່ລົ້ມເຫຼວເຫຼົ່ານັ້ນຊ່າງເສື່ອມ ແລະ ໜ້າສົມເພດ! ພວກເຂົາເຊື່ອໃນພຣະເຈົ້າເປັນເວລາສາມສິບປີ ແຕ່ຍັງເສື່ອມ ແລະ ຕາບອດ, ບໍ່ມີຫຍັງໃຫ້ສະແດງກ່ຽວກັບມັນເລີຍ. ເມື່ອພວກເຂົາຈົມລົງສູ່ຄວາມຄິດລົບ, ພວກເຂົາບໍ່ຮູ້ຈັກວິທີການໂພ່ອອກຈາກມັນ; ເມື່ອພວກເຂົາຈົມລົງສູ່ຄວາມເຂົ້າໃຈຜິດກ່ຽວກັບພຣະເຈົ້າ, ພວກເຂົາບໍ່ຮູ້ຈັກວິທີການກຳຈັດພວກມັນ; ເມື່ອຄວາມລຳບາກຍາກແຄ້ນເກີດຂຶ້ນກັບພວກເຂົາ, ພວກເຂົາບໍ່ຮູ້ຈັກວິທີການຜະເຊີນໜ້າກັບມັນ ແລະ ພວກເຂົາບໍ່ຮູ້ຈັກວິທີການແກ້ໄຂຄວາມຫຍຸ້ງຍາກປະເພດນັ້ນ. ສາມາດແກ້ໄຂບັນຫາຕ່າງໆໂດຍການພຽງແຕ່ໃຊ້ກຳລັງໃຈສ່ວນຕົວເພື່ອຄວບຄຸມຕົນເອງ ຫຼື ໂດຍການອາໄສຄວາມອົດທົນຂອງຄົນໆໜຶ່ງເພື່ອບາກບັ່ນຢ່າງບໍ່ສິ້ນສຸດບໍ? ຄົນອາດພະຍາຍາມກ້າວໜ້າຜ່ານສະຖານະການຕ່າງໆຢ່າງເປັນຂັ້ນເປັນຕອນຈົນພວກເຂົາຜ່ານໄດ້ແລ້ວ, ແຕ່ອຸປະນິໄສທີ່ເສື່ອມຊາມຂອງພວກເຂົາຍັງຄົງຢູ່. ພວກມັນບໍ່ໄດ້ຮັບການແກ້ໄຂ. ບໍ່ວ່າພວກເຂົາຈະຜະເຊີນກັບຄວາມຄິດລົບ ຫຼື ຄວາມເຂົ້າໃຈຜິດກ່ຽວກັບພຣະເຈົ້າ ຫຼື ມີແນວຄິດກ່ຽວກັບພຣະເຈົ້າ ຫຼື ລົ້ມເຫຼວ ແລະ ລົ້ມລົງ ແລະ ອ່ອນແອຫຼາຍສໍ່າໃດກໍຕາມ, ຈົນຮອດທຸກມື້ນີ້ພວກເຂົາຍັງບໍ່ສາມາດໃຫ້ຄຳພະຍານທີ່ເປັນປະສົບການແມ່ນແຕ່ໜ້ອຍດຽວ ແລະ ພວກເຂົາບໍ່ມີແມ່ນແຕ່ສິ່ງດຽວໃຫ້ເວົ້າກ່ຽວກັບຄວາມຮູ້ຂອງພວກເຂົາ, ປະສົບການ ຫຼື ການເປີດຮັບພຣະທຳຂອງພຣະເຈົ້າ. ຫົວໃຈຂອງພວກເຂົາຫວ່າງເປົ່າ; ສ່ວນເລິກໃນຫົວໃຈຂອງພວກເຂົາຫວ່າງເປົ່າ. ພວກເຂົາບໍ່ມີຄວາມເຂົ້າໃຈທີ່ເປັນປະສົບການກ່ຽວກັບຄວາມຈິງ ແລະ ພວກເຂົາບໍ່ມີຄວາມຮູ້ທີ່ແທ້ຈິງກ່ຽວກັບພຣະທຳຂອງພຣະເຈົ້າ ແລະ ພວກເຂົາຍັງຢູ່ຫ່າງຈາກການມີຄວາມຮູ້ກ່ຽວກັບພາລະກິດຂອງພຣະອົງ ແລະ ອຸປະນິໄສຂອງພຣະອົງ. ພວກເຂົາບໍ່ໄດ້ເສື່ອມ, ຕາບອດ ແລະ ໜ້າສົມເພດບໍ? (ແມ່ນແລ້ວ.) ຖ້າຄົນໃດໜຶ່ງບໍ່ສະແຫວງຫາຄວາມຈິງ, ແລ້ວບໍ່ວ່າພວກເຂົາເຊື່ອໃນພຣະເຈົ້າເທົ່າໃດປີກໍຕາມ, ມັນກໍໄຮ້ເປົ້າໝາຍ. ແລ້ວເປັນຫຍັງຄົນໃດໜຶ່ງຈຶ່ງຈະປ່ອຍໃຫ້ຕົນເອງໄປຮອດຈຸດນີ້? ສາເຫດແມ່ນຢູ່ບ່ອນໃດ? ຢູ່ບ່ອນນີ້, ບັນຫາກໍເລີ່ມມາຈາກອຸປະນິໄສທີ່ເສື່ອມຊາມຂອງມະນຸດເຊັ່ນກັນ. ນີ້ຄືສາເຫດທີ່ກົງໄປກົງມາ.

ພວກເຮົາໄດ້ເວົ້າມັນຊັດເຈນແລ້ວວ່າແມ່ນຫຍັງຄືສາເຫດທີ່ກົງໄປກົງມາທີ່ຄົນບໍ່ສະແຫວງຫາຄວາມຈິງ. ຕອນນີ້ພວກເຮົາຈະເວົ້າໜ້ອຍໜຶ່ງກ່ຽວກັບສາເຫດສ່ວນຕົວ. ສາເຫດສ່ວນຕົວຄືເຖິງແມ່ນຄົນອາດຮຽນຮູ້ວ່າພວກເຂົາມີອຸປະນິໄສທີ່ເສື່ອມຊາມຈາກພາລະກິດຂອງພຣະເຈົ້າ ແລະ ພຣະທຳທັງໝົດຂອງພຣະອົງ ຫຼື ຈາກຊີວິດຕົວຈິງຂອງພວກເຂົາ, ພວກເຂົາຈະບໍ່ເອົາຕົນເອງທຽບໃສ່ພຣະທຳຂອງພຣະເຈົ້າ ແລະ ຄວາມຈິງຈັກເທື່ອ, ພວກເຂົາຈະບໍ່ຮັບຄວາມຮູ້ ແລະ ປະຖິ້ມອຸປະນິໄສທີ່ເສື່ອມຊາມຂອງພວກເຂົາຈັກເທື່ອ ແລະ ພວກເຂົາຈະບໍ່ປະຕິບັດຕາມພຣະທຳຂອງພຣະເຈົ້າຈັກເທື່ອ. ມັນຄືເຖິງແມ່ນຄົນອາດພະຍາຍາມຢ່າງໜັກ ແລະ ເສຍສະຫຼະຫຼາຍຢ່າງເທິງຫົນທາງແຫ່ງຄວາມເຊື່ອໃນພຣະເຈົ້າ, ເຖິງແມ່ນພວກເຂົາອາດເຮັດວຽກໜັກຫຼາຍ, ທົນທຸກຢ່າງໃຫຍ່ຫຼວງ ແລະ ຈ່າຍລາຄາຫຼາຍຢ່າງໃຫ້ກັບມັນ, ສິ່ງເຫຼົ່ານີ້ລ້ວນແລ້ວແຕ່ເປັນພຶດຕິກຳພາຍນອກເທົ່ານັ້ນ. ພວກມັນບໍ່ໄດ້ພິສູດວ່າຄົນໆໜຶ່ງເລີ່ມຍ່າງໃນເສັ້ນທາງຂອງການສະແຫວງຫາຈິງ. ຄົນທີ່ທົນທຸກຫຼາຍທີ່ສຸດຄືຄົນທີ່ເລີ່ມຕິດຕາມພຣະເຈົ້າໃນຕອນເລີ່ມຕົ້ນ, ຄົນທີ່ຮັບໜ້າທີ່ຂອງພວກເຂົາເມື່ອພວກເຂົາອາຍຸປະມານຊາວປີ. ຕອນນີ້, ຄົນເຫຼົ່ານີ້ອາຍຸປະມານຫ້າສິບປີ ແລະ ຍັງບໍ່ໄດ້ແຕ່ງດອງ. ເຈົ້າສາມາດເວົ້າວ່າພວກເຂົາອຸທິດຄວາມໜຸ່ມຂອງພວກເຂົາໃຫ້ຄວາມເຊື່ອຂອງພວກເຂົາໃນພຣະເຈົ້າ ແລະ ປ່ອຍຖິ້ມຄອບຄົວ ແລະ ການແຕ່ງດອງ. ນັ້ນແມ່ນລາຄາທີ່ຍິ່ງໃຫຍ່ບໍ? (ແມ່ນ.) ພວກເຂົາປະຖິ້ມຄວາມໜຸ່ມຂອງພວກເຂົາ ແລະ ຖວາຍໝົດຊີວິດຂອງພວກເຂົາ ແລະ ມັນເຮັດໃຫ້ເກີດຫຍັງຂຶ້ນ? ລາຄາທີ່ພວກເຂົາຈ່າຍແມ່ນຍິ່ງໃຫຍ່, ແຕ່ສິ່ງທີ່ພວກເຂົາໄດ້ຮັບໃນທີ່ສຸດບໍ່ໄດ້ເທົ່າກັບ ຫຼື ສອດຄ່ອງກັບການເສຍສະຫຼະຂອງພວກເຂົາ. ແມ່ນຫຍັງຄືບັນຫາໃນທີ່ນີ້? ອີງໃສ່ທັດສະນະ ແລະ ຄວາມເດັດດ່ຽວທີ່ພວກເຂົາມີເພື່ອຈ່າຍລາຄາ ແລະ ໄລຍະເວລາ, ຈຳນວນ ແລະ ລະດັບການເສຍສະຫຼະຂອງພວກເຂົາ, ມັນຈະເບິ່ງຄືກັບວ່າພວກເຂົາຄວນເຂົ້າໃຈຄວາມຈິງ ແລະ ສາມາດປະຕິບັດມັນ. ເຈົ້າຈະຄິດວ່າພວກເຂົາຄວນມີຄຳພະຍານ ແລະ ຫົວໃຈທີ່ຢຳເກງພຣະເຈົ້າ; ພວກເຂົາຄວນມີຄວາມຮູ້ກ່ຽວກັບພຣະເຈົ້າ; ພວກເຂົາຄວນເລີ່ມເດີນທາງໃນເສັ້ນທາງຂອງການຢຳເກງພຣະເຈົ້າ ແລະ ການຫຼີກເວັ້ນສິ່ງຊົ່ວຮ້າຍແລ້ວ; ພວກເຂົາຄວນເຂົ້າສູ່ຄວາມເປັນຈິງແຫ່ງຄວາມຈິງແລ້ວ. ແຕ່ໃນຄວາມເປັນຈິງແລ້ວ, ນັ້ນເປັນພຽງແຕ່ການອະນຸມານ, ສອງສິ່ງເຫຼົ່ານີ້ພຽງແຕ່ຄວາມສຳພັນເຊີງເຫດຜົນ, ມັນບໍ່ສອດຄ່ອງກັບຂໍ້ແທ້ຈິງ ຫຼື ສິ່ງທີ່ຄົນເຫຼົ່ານີ້ດຳລົງຊີວິດຕາມ. ແມ່ນຫຍັງຄືບັນຫາໃນທີ່ນີ້? ພວກເຮົາບໍ່ຄວນເອົາມັນໄປສືບສວນ ແລະ ສົນທະນາກັນບໍ? ນີ້ບໍ່ແມ່ນບັນຫາທີ່ສົມຄວນຕ້ອງໄດ້ຄິດຢ່າງເລິກຊຶ້ງບໍ? (ແມ່ນ.) ໃນບັນດາຄົນທີ່ໄດ້ຍອມຮັບຂັ້ນຕອນນີ້ໃນພາລະກິດຂອງພຣະເຈົ້າເປັນເວລາສອງ ຫຼື ສາມປີ, ມີຫຼາຍຄົນທີ່ມີປະສົບການ ແລະ ຄຳພະຍານຢ່າງບໍ່ຂາດເຂີນ. ພວກເຂົາເປັນພະຍານວ່າພຣະທຳຂອງພຣະເຈົ້າປ່ຽນແປງພວກເຂົາ ແລະ ເຮັດໃຫ້ພວກເຂົາກາຍມາເປັນຄົນຊື່ສັດໄດ້ແນວໃດ; ພວກເຂົາເປັນພະຍານວ່າພຣະທຳຂອງພຣະເຈົ້າໄດ້ເຮັດໃຫ້ພວກເຂົາສາມາດເຂົ້າໃຈຄວາມຈິງໃນຫົນທາງຂອງການສະແຫວງຫາມັນໄດ້ແນວໃດ; ພວກເຂົາເປັນພະຍານວ່າພຣະທຳຂອງພຣະເຈົ້າໄດ້ແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ຄວາມອວດດີ ແລະ ຄວາມຫຼອກລວງຂອງພວກເຂົາ, ຄວາມກະບົດຂອງພວກເຂົາ, ຄວາມປາດຖະໜາຫາສະຖານະຂອງພວກເຂົາ, ຄວາມທະເຍີທະຍານ ແລະ ຄວາມປາດຖະໜາຂອງພວກເຂົາ ແລະ ອື່ນໆອີກ. ຄົນເຫຼົ່ານີ້ສາມາດມີປະສົບການ ແລະ ຄຳພະຍານຫຼັງຈາກທີ່ເຊື່ອໃນພຣະເຈົ້າໄດ້ພຽງສອງ ຫຼື ສາມປີ; ພວກເຂົາມີຄວາມເຂົ້າໃຈທີ່ເປັນປະສົບການຢ່າງເລິກຊຶ້ງກ່ຽວກັບພຣະທຳຂອງພຣະເຈົ້າ ແລະ ພວກເຂົາສາມາດຮູ້ສຶກເຖິງຄວາມເປັນຈິງໃນພຣະທຳຂອງພຣະອົງ. ແລ້ວເປັນຫຍັງບາງຄົນຈຶ່ງເຊື່ອໃນພຣະເຈົ້າເປັນເວລາຊາວ ຫຼື ສາມສິບປີ ແລະ ຈ່າຍລາຄາຫຼາຍຢ່າງ, ທົນທຸກຫຼາຍຢ່າງ ແລະ ຫຍຸ້ງນັ້ນຫຍຸ້ງນີ້ຫຼາຍ, ແຕ່ສ່ວນເລິກໃນຫົວໃຈຂອງພວກເຂົາ ແລະ ໂລກຝ່າຍວິນຍານຂອງພວກເຂົາຈຶ່ງຍັງຄົງຫວ່າງເປົ່າ ແລະ ບໍ່ມີຫຍັງ? ຫຼາຍຄົນທີ່ຢູ່ໃນສະພາວະປະເພດນີ້ມັກຮູ້ສຶກສິ້ນຫວັງ. ພວກເຂົາເວົ້າຢູ່ສະເໝີວ່າ “ຂ້ອຍສິ້ນຫວັງຫຼາຍ”. ເຮົາເວົ້າວ່າ “ເຈົ້າເຊື່ອໃນພຣະເຈົ້າເປັນເວລາຊາວ ຫຼື ສາມສິບປີແລ້ວໃນຕອນນີ້. ເຈົ້າຍັງສິ້ນຫວັງຢູ່ໄດ້ແນວໃດ? ມັນຊັດເຈນຫຼາຍທີ່ໄດ້ເຫັນວ່າເຈົ້າບໍ່ໄດ້ຮັບຫຍັງເລີຍ”. ຈົນຮອດມື້ນີ້, ບາງຄົນຍັງຄິດລົບ ແລະ ອ່ອນແອ. ພວກເຂົາເວົ້າວ່າ “ຂ້ອຍເຊື່ອໃນພຣະເຈົ້າເປັນເວລາຫຼາຍປີ ແລະ ຂ້ອຍໄດ້ຮັບຫຍັງ?” ມີຫຼາຍຄັ້ງເມື່ອພວກເຂົາຄິດລົບ ແລະ ອ່ອນແອ ຫຼື ເມື່ອພວກເຂົາຖືກຖອດສະຖານະ ແລະ ຜົນປະໂຫຍດຂອງພວກເຂົາ ຫຼື ເມື່ອບໍ່ໄດ້ຕອບສະໜອງຄວາມທະນົງຕົວຂອງພວກເຂົາ, ພວກເຂົາກໍກ່າວໂທດພຣະເຈົ້າ ແລະ ເສຍດາຍທີ່ໄດ້ເຊື່ອໃນພຣະອົງເປັນເວລາຫຼາຍປີ. ພວກເຂົາເສຍດາຍທີ່ເຊື່ອໃນພຣະທຳຂອງພຣະອົງຕັ້ງແຕ່ຕອນທຳອິດ, ພວກເຂົາເສຍດາຍທີ່ໄດ້ປ່ອຍຖິ້ມວຽກຂອງພວກເຂົາ, ການແຕ່ງດອງ ແລະ ຄອບຄົວ, ໂອກາດຂອງພວກເຂົາທີ່ຈະເຂົ້າຮຽນໃນວິທະຍາໄລ, ເພື່ອທີ່ຈະຕິດຕາມພຣະເຈົ້າ. ພວກເຂົາບາງຄົນເຖິງກັບຄິດທີ່ຈະອອກຈາກຄຣິສຕະຈັກ. ພວກເຂົາເຕັມໄປດ້ວຍຄວາມເສຍຫາຍຫຼາຍກ່ຽວກັບຄວາມເຊື່ອຂອງພວກເຂົາໃນຕອນນີ້, ເປັນຫຍັງພວກເຂົາຈຶ່ງຕ້ອງວົນວາຍກັບມັນຕັ້ງແຕ່ຕອນທຳອິດ? ພວກເຂົາເຊື່ອໃນພຣະເຈົ້າເປັນເວລາຊາວ ຫຼື ສາມສິບປີ, ພວກເຂົາໄດ້ຍິນຄວາມຈິງຫຼາຍຢ່າງ ແລະ ພວກເຂົາມີປະສົບການກັບພຣະທຳຂອງພຣະເຈົ້າຢ່າງຫຼວງຫຼາຍ, ເຖິງຢ່າງນັ້ນສ່ວນເລິກໃນຫົວໃຈຂອງພວກເຂົາກໍຍັງຫວ່າງເປົ່າ ແລະ ພວກເຂົາມັກຈົມລົງສູ່ສະພາວະທີ່ວຸ້ນວາຍ, ສັບສົນ, ເສຍດາຍ, ລັງເລ ແລະ ເຖິງກັບບໍ່ແນ່ໃຈກ່ຽວກັບອະນາຄົດຂອງພວກເຂົາ, ແມ່ນຫຍັງກໍ່ໃຫ້ເກີດສິ່ງນີ້? ຄົນແບບນັ້ນສົມຄວນໄດ້ຮັບຄວາມສົງສານບໍ? (ບໍ່.) ເມື່ອໃດກໍຕາມທີ່ເຮົາເຫັນຄົນເຫຼົ່ານີ້, ເມື່ອໃດກໍຕາມທີ່ເຮົາໄດ້ຍິນຂ່າວກ່ຽວກັບພວກເຂົາ ແລະ ຮຽນຮູ້ກ່ຽວກັບສິ່ງທີ່ກຳລັງເກີດຂຶ້ນໃນຊ່ວງນີ້ຂອງພວກເຂົາ, ເຮົາກໍມີການສັງຫອນໃຈກ່ຽວກັບພວກເຂົາ. ເຮົາເລີ່ມຄິດກ່ຽວກັບພວກເຂົາ. ມັນເປັນໄດ້ແນວໃດທີ່ສະພາວະຂອງພວກເຂົາ ແລະ ໂລກພາຍໃນຂອງພວກເຂົາເບິ່ງຄືລຶ້ງເຄີຍກັບເຮົາຫຼາຍ? ໃນຕອນນີ້ພວກເຂົາຍັງຄົງຢູ່ໃນເຮືອນຂອງພຣະເຈົ້າ, ປະຕິບັດໜ້າທີ່, ພວກເຂົາອາໄສຫຍັງ? ມັນເປັນຊຸດຄວາມຄິດຂອງຄວາມລອດພົ້ນໂດຍຄວາມກະລຸນາບໍ? ມັນເປັນຊຸດຄວາມຄິດທີ່ຖ້າຄົນໃດໜຶ່ງຕິດຕາມພຣະເຈົ້າຈົນເຖິງທີ່ສຸດ, ສິ່ງນີ້ຈະນໍາໄປສູ່ຄວາມລອດພົ້ນຢ່າງຫຼີກລ່ຽງບໍ່ໄດ້ບໍ? ຫຼື ມັນເປັນຄວາມຄິດທີ່ອີງໃສ່ຄວາມໂຊກດີ ແລະ ໂອກາດບໍ? ມັນບໍ່ແມ່ນຫຍັງໃນບັນດາສິ່ງເຫຼົ່ານີ້. ແລ້ວມັນແມ່ນຫຍັງ? ມັນເປັນຄືກັບສິ່ງທີ່ໂປໂລໄດ້ເວົ້າ: “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” (2 ຕີໂມທຽວ 4:7-8). ເພື່ອວິເຄາະຂໍ້ຄວາມນີ້ ແລະ ຖ້າຈະເວົ້າມັນງ່າຍໆ, ຄຳເວົ້າເຫຼົ່ານີ້ມີຄຸນນະພາບທີ່ເປັນການຕໍ່ລອງໃນພວກມັນ, ມີທັດສະນະ, ແນວຄິດ ແລະ ແຜນການເພື່ອຕໍ່ລອງພາຍໃນພວກເຂົາ ແລະ ພວກມັນມາຈາກບ່ອນທີ່ມີຄວາມປາດຖະໜາ ແລະ ຄວາມທະເຍີທະຍານ. ເຈົ້າເຫັນຂໍ້ແທ້ຈິງຫຍັງໃນຄຳເວົ້າເຫຼົ່ານີ້? ຄົນສະແຫວງຫາຫຍັງໃນຄວາມເຊື່ອຂອງພວກເຂົາໃນພຣະເຈົ້າ? (ມົງກຸດ ແລະ ພອນ.) ແມ່ນ. ພວກເຂົາສະແຫວງຫາພອນ ແລະ ຈຸດໝາຍປາຍທາງທີ່ດີ. ແລ້ວພວກເຂົາຈະແລກປ່ຽນຫຍັງສຳລັບຈຸດໝາຍປາຍທາງທີ່ດີ ແລະ ພອນນັ້ນ? ພວກເຂົາຈະແລກປ່ຽນຫຍັງສຳລັບສິ່ງເຫຼົ່ານັ້ນ? (ການເຮັດວຽກ ແລະ ການໃຊ້ແຮງງານຂອງພວກເຂົາ, ການເສຍສະຫຼະ ແລະ ການຍອມສະຫຼະຂອງພວກເຂົາ, ການທົນທຸກ ແລະ ການຈ່າຍລາຄາຂອງພວກເຂົາ.) ເພື່ອໃຊ້ຄຳເວົ້າຂອງໂປໂລ, ພວກເຂົາໄດ້ຕໍ່ສູ້ຢ່າງກ້າຫານ, ພວກເຂົາໄດ້ສຳເລັດການແຂ່ງຂັນ. ພວກເຂົາເຊື່ອວ່າພວກເຂົາໄດ້ເຮັດທຸກສິ່ງທີ່ພວກເຂົາຄວນເຮັດ ແລະ ພວກເຂົາຄວນຮັບຈຸດໝາຍປາຍທາງທີ່ດີ ແລະ ພອນທີ່ພຣະເຈົ້າໄດ້ຈັດກຽມສຳລັບມະນຸດຊາດ. ພວກເຂົາຄິດວ່ານີ້ຄືສິ່ງທີ່ພຣະເຈົ້າຄວນເຮັດຢ່າງຊັດເຈນ, ສິ່ງທີ່ພຣະອົງຕ້ອງເຮັດ ແລະ ຖ້າພຣະອົງບໍ່ເຮັດ, ພຣະອົງຈະບໍ່ເປັນພຣະເຈົ້າ. ເຫັນໄດ້ຢ່າງຊັດເຈນວ່າບໍ່ມີຄວາມເຊື່ອຟັງຕໍ່ພຣະເຈົ້າໃນສິ່ງນີ້, ບໍ່ມີທ່າທີ່ການສະແຫວງຫາຄວາມຈິງ, ບໍ່ມີທ່າທີ່ ຫຼື ແຜນການທີ່ຈະປະຕິບັດໜ້າທີ່ຂອງສິ່ງຖືກສ້າງ. ມັນເປັນພຽງຄວາມປາດຖະໜາທີ່ຈະແລກປ່ຽນສອງສາມຢ່າງທີ່ພວກເຂົາສາມາດເຮັດກັບພອນທີ່ພຣະເຈົ້າໄດ້ສັນຍາກັບມະນຸດຊາດ. ສະນັ້ນຄົນທີ່ພວກເຮົາຫາກໍເວົ້າເຖິງມັກຮູ້ສຶກວ່າບໍ່ມີປະໂຫຍດໃນໂລກພາຍໃນຂອງພວກເຂົາ ແລະ ພວກເຂົາບໍ່ມີຫຍັງໃຫ້ອາໄສໃນສ່ວນເລິກໃນຫົວໃຈຂອງພວກເຂົາ, ເຖິງຢ່າງນັ້ນພວກເຂົາກໍດຳເນີນໄປຕາມທີ່ພວກເຂົາເຄີຍເຮັດຢູ່ສະເໝີ, ຈ່າຍລາຄານັ້ນ ແລະ ທົນທຸກຫຼາຍ, ຕໍ່ສູ້ຢ່າງກ້າຫານ ແລະ ສຳເລັດການແຂ່ງຂັນຢ່າງດື້ດ້ານ. ພວກເຂົາອາໄສຫຍັງ? ມັນເປັນຄຳເວົ້າເຫຼົ່ານັ້ນຂອງໂປໂລທີ່ພວກເຂົາຍຶດຕິດ ແລະ ເຊື່ອຢ່າງຫຼັບຫູຫຼັບຕາໃນການຄໍ້າຈຸນ “ຄວາມເຊື່ອ” ນັ້ນຂອງພວກເຂົາ. ພວກເຂົາອາໄສຄວາມທະເຍີທະຍານ ແລະ ຄວາມປາດຖະໜາຂອງພວກເຂົາເພື່ອຮັບລາງວັນ ແລະ ຮັບມົງກຸດ. ພວກເຂົາອາໄສຄວາມຝັນຂອງພວກເຂົາໃນການໃຊ້ການແລກປ່ຽນທີ່ເປັນການຕໍ່ລອງເພື່ອຮັບພອນທີ່ຍິ່ງໃຫຍ່. ພວກເຂົາບໍ່ໄດ້ອາໄສຄວາມເຂົ້າໃຈກ່ຽວກັບພາລະກິດຂອງພຣະເຈົ້າ ຫຼື ປະສົບການ ແລະ ຄວາມຮູ້ທີ່ໄດ້ຮັບໂດຍການສະແຫວງຫາຄວາມຈິງໃນຂະນະທີ່ເສຍສະຫຼະຕົນເອງເພື່ອພຣະເຈົ້າ. ນັ້ນບໍ່ແມ່ນສິ່ງທີ່ພວກເຂົາອາໄສ.

ເມື່ອພິຈາລະນາເບິ່ງສິ່ງທີ່ພວກເຮົາຫາກໍໂອ້ລົມກັນ, ຄົນໃດໜຶ່ງສາມາດເຫັນໄດ້ວ່າ ເຖິງແມ່ນວ່າມີຄວາມທ້າທາຍທີ່ເປັນຈິງຫຼາຍຢ່າງໃນເສັ້ນທາງຂອງການສະແຫວງຫາຄວາມຈິງ, ພ້ອມທັງໂສ້ລ່າມ ແລະ ຂໍ້ຈຳກັດຈາກອຸປະນິໄສທີ່ເສື່ອມຊາມ ແລະ ຄວາມຫຍຸ້ງຍາກ ແລະ ອຸປະສັກທີ່ໃຫຍ່ຫຼວງຫຼາຍຢ່າງ, ຄົນໃດໜຶ່ງຄວນເຊື່ອວ່າຕາບໃດທີ່ຕົນເອງມີຄວາມເຊື່ອທີ່ແທ້ຈິງ, ແລ້ວໂດຍອາໄສການຊີ້ນໍາຈາກພຣະທຳຂອງພຣະເຈົ້າ ແລະ ພາລະກິດຂອງພຣະວິນຍານບໍລິສຸດ, ພວກເຂົາຈະສາມາດເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງຢ່າງສົມບູນ. ເປໂຕຄືຜູ້ທີ່ເຄີຍເປັນມາກ່ອນສຳລັບສິ່ງນີ້. ໃນຄວາມເຊື່ອຂອງພວກເຂົາໃນພຣະເຈົ້າ, ຫຼາຍຄົນໃຫ້ຄວາມສຳຄັນກັບການເຮັດວຽກສຳລັບພຣະເຈົ້າພຽງຢ່າງດຽວ, ພວກເຂົາພໍໃຈກັບການທົນທຸກ ແລະ ການຈ່າຍລາຄາເທົ່ານັ້ນ, ແຕ່ພວກເຂົາບໍ່ສະແຫວງຫາຄວາມຈິງເລີຍ. ຜົນຕາມມາກໍຄືພວກເຂົາຂາດຄວາມຮູ້ທີ່ແທ້ຈິງກ່ຽວກັບພາລະກິດຂອງພຣະເຈົ້າຫຼັງຈາກທີ່ເຊື່ອໃນພຣະອົງໄດ້ສິບປີ, ຊາວປີ, ສາມສິບປີ ແລະ ພວກເຂົາບໍ່ສາມາດເວົ້າກ່ຽວກັບປະສົບການ ຫຼື ຄວາມຮູ້ໃດໆກ່ຽວກັບຄວາມຈິງ ຫຼື ພຣະທຳຂອງພຣະເຈົ້າ. ໃນລະຫວ່າງການເຕົ້າໂຮມ, ເມື່ອພວກເຂົາພະຍາຍາມເວົ້າໜ້ອຍໜຶ່ງກ່ຽວກັບຄຳພະຍານຈາກປະສົບການຂອງພວກເຂົາ, ພວກເຂົາກໍບໍ່ມີຫຍັງໃຫ້ເວົ້າ; ພວກເຂົາບໍ່ຮູ້ໂດຍສິ້ນເຊີງວ່າພວກເຂົາຈະຖືກຊ່ວຍໃຫ້ລອດພົ້ນ ຫຼື ບໍ່. ແມ່ນຫຍັງຄືບັນຫາໃນທີ່ນີ້? ນີ້ຄືລັກສະນະທີ່ຄົນບໍ່ສະແຫວງຫາຄວາມຈິງນັ້ນເປັນ. ບໍ່ວ່າພວກເຂົາຈະເປັນຜູ້ເຊື່ອໄດ້ເທົ່າໃດປີກໍຕາມ, ພວກເຂົາບໍ່ສາມາດເຂົ້າໃຈຄວາມຈິງ, ແຮງໄກທີ່ຈະປະຕິບັດມັນໄດ້. ຄົນໃດໜຶ່ງທີ່ບໍ່ຍອມຮັບຄວາມຈິງເລີຍຈະສາມາດເຂົ້າສູ່ຄວາມເປັນຈິງແຫ່ງຄວາມຈິງໄດ້ແນວໃດ? ມີບາງຄົນທີ່ບໍ່ສາມາດເບິ່ງບັນຫານີ້ອອກ. ພວກເຂົາເຊື່ອວ່າຖ້າຄົນທີ່ທ່ອງຄຳເວົ້າ ແລະ ວະລີຫຼັກຄຳສອນຄືກັບນົກແກ້ວນັ້ນປະຕິບັດຄວາມຈິງ, ພວກເຂົາກໍສາມາດເຂົ້າສູ່ຄວາມເປັນຈິງແຫ່ງຄວາມຈິງເຊັ່ນກັນ. ນີ້ຄືສິ່ງທີ່ຖືກຕ້ອງບໍ? ຄົນທີ່ທ່ອງຄຳເວົ້າ ແລະ ວະລີຫຼັກຄຳສອນຄືກັບນົກແກ້ວແມ່ນບໍ່ສາມາດເຂົ້າໃຈຄວາມຈິງໄດ້ໂດຍທຳມະຊາດ, ສະນັ້ນພວກເຂົາຈະສາມາດປະຕິບັດມັນໄດ້ແນວໃດ? ສິ່ງທີ່ພວກເຂົາປະຕິບັດເບິ່ງຄືກັບວ່າບໍ່ໄດ້ລະເມີດຄວາມຈິງ ແລະ ເປັນການກະທຳທີ່ດີ ແລະ ພຶດຕິກຳທີ່ດີ, ແຕ່ການກະທຳທີ່ດີ ແລະ ພຶດຕິກຳທີ່ດີເຫຼົ່ານີ້ຈະສາມາດເອີ້ນວ່າເປັນຄວາມຈິງແຫ່ງຄວາມຈິງໄດ້ແນວໃດ? ຄົນທີ່ບໍ່ເຂົ້າໃຈຄວາມຈິງບໍ່ຮູ້ວ່າຄວາມເປັນຈິງແຫ່ງຄວາມຈິງແມ່ນຫຍັງ; ພວກເຂົາພິຈາລະນາວ່າການກະທຳທີ່ດີ ແລະ ພຶດຕິກຳທີ່ດີນັ້ນເປັນການປະຕິບັດຄວາມຈິງ. ນີ້ເປັນສິ່ງທີ່ບໍ່ມີເຫດຜົນ, ບໍ່ແມ່ນບໍ? ສິ່ງນີ້ແຕກຕ່າງຫຍັງຈາກຄວາມຄິດ ແລະ ມຸມມອງຂອງຄົນທີ່ເຄັ່ງສາດສະໜາ? ແລ້ວບັນຫາດັ່ງກ່າວກ່ຽວກັບການຢັ່ງຮູ້ທີ່ຜິດໆຈະສາມາດຮັບການແກ້ໄຂໄດ້ແນວໃດ? ຜູ້ຄົນຕ້ອງເຂົ້າໃຈຄວາມປະສົງຂອງພຣະເຈົ້າຈາກພຣະທຳຂອງພຣະອົງກ່ອນ, ພວກເຂົາຄວນຮູ້ວ່າການເຂົ້າໃຈຄວາມຈິງແມ່ນຫຍັງ ແລະ ການປະຕິບັດຄວາມຈິງແມ່ນຫຍັງ, ເພື່ອທີ່ຈະສາມາດເບິ່ງຄົນອື່ນ ແລະ ແຍກແຍະພວກເຂົາສຳລັບສິ່ງທີ່ພວກເຂົາເປັນແທ້ໆ ແລະ ເພື່ອທີ່ຈະສາມາດບອກໄດ້ວ່າພວກເຂົາມີຄວາມເປັນຈິງແຫ່ງຄວາມຈິງ ຫຼື ບໍ່. ພາລະກິດຂອງພຣະເຈົ້າ ແລະ ຄວາມລອດພ້ົນຂອງມະນຸດແມ່ນມີເຈດຕະນາເພື່ອເຮັດໃຫ້ຜູ້ຄົນເຂົ້າໃຈ ແລະ ປະຕິບັດຄວາມຈິງ; ໃນຕອນນັ້ນເອງ, ຄົນຈຶ່ງຈະສາມາດລອກອຸປະນິໄສທີ່ເສື່ອມຊາມຂອງພວກເຂົາຖິ້ມ, ເຮັດຕາມຫຼັກການ ແລະ ເຂົ້າສູ່ຄວາມເປັນຈິງແຫ່ງຄວາມຈິງ. ຖ້າເຈົ້າບໍ່ສະແຫວງຫາຄວາມຈິງ ແລະ ພຽງແຕ່ພໍໃຈກັບການເສຍສະຫຼະ, ການທົນທຸກ ແລະ ການຈ່າຍລາຄາສຳລັບພຣະເຈົ້າຕາມແນວຄິດ ແລະ ຈິນຕະນາການຂອງເຈົ້າເອງ, ທຸກສິ່ງທີ່ເຈົ້າເຮັດຈະເປັນຕົວແທນໃຫ້ການປະຕິບັດຄວາມຈິງ ແລະ ການຍອມອ່ອນນ້ອມຕໍ່ພຣະເຈົ້າຂອງເຈົ້າບໍ? ມັນຈະພິສູດວ່າເຈົ້າປ່ຽນແປງຊີວິດ-ອຸປະນິໄສຂອງເຈົ້າບໍ? ມັນຈະເປັນສະແດງໃຫ້ເຫັນວ່າທ່ານມີຄວາມຮູ້ທີ່ແທ້ຈິງກ່ຽວກັບພຣະເຈົ້າບໍ? ບໍ່. ແລ້ວສະນັ້ນທຸກສິ່ງທີ່ເຈົ້າເຮັດຈະສະແດງໃຫ້ເຫັນຫຍັງ? ມັນພຽງແຕ່ສາມາດສະແດງເຖິງຄວາມມັກສ່ວນຕົວຂອງເຈົ້າ, ການຢັ່ງຮູ້ ແລະ ຄວາມຄິດທີ່ນຶກເອົາເອງວ່າເປັນຈິງ. ມັນຈະເປັນສິ່ງທີ່ເຈົ້າມັກເຮັດໂດຍສິ້ນເຊີງ, ເປັນສິ່ງທີ່ເຈົ້າເຕັມໃຈຈະເຮັດ; ທຸກສິ່ງທີ່ເຈົ້າເຮັດພຽງແຕ່ຕອບສະໜອງຄວາມປະສົງ, ຄວາມຕ້ອງການ ແລະ ອຸດົມການຂອງເຈົ້າເອງ. ເຫັນໄດ້ຢ່າງຊັດເຈນວ່ານັ້ນບໍ່ແມ່ນການສະແຫວງຫາຄວາມຈິງ. ການກະທຳ ຫຼື ພຶດຕິກຳຂອງເຈົ້າບໍ່ມີຫຍັງກ່ຽວຂ້ອງກັບຄວາມຈິງ ຫຼື ຂໍ້ຮຽກຮ້ອງຂອງພຣະເຈົ້າ. ການກະທຳ ແລະ ພຶດຕິກຳທັງໝົດຂອງເຈົ້າແມ່ນສຳລັບຕົວເຈົ້າເອງ; ເຈົ້າພຽງແຕ່ເຮັດວຽກ, ຕໍ່ສູ້ ແລະ ຫຍຸ້ງນັ້ນຫຍຸ້ງນີ້ເພື່ອເຫັນແກ່ອຸດົມການ, ຊື່ສຽງ ແລະ ສະຖານະຂອງເຈົ້າເອງ, ສິ່ງນີ້ບໍ່ໄດ້ເຮັດໃຫ້ເຈົ້າແຕກຕ່າງຫຍັງຈາກໂປໂລ, ເຊິ່ງເປັນຄົນທີ່ເຮັດວຽກໜັກ ແລະ ເຮັດວຽກຕະຫຼອດຊີວິດຂອງເພິ່ນພຽງແຕ່ເພື່ອຮັບລາງວັນ, ຮັບມົງກຸດ ແລະ ເຂົ້າສູ່ອານາຈັກສະຫວັນ, ສິ່ງນີ້ສະແດງໃຫ້ເຫັນວ່າເຈົ້າກຳລັງຍ່າງໃນເສັ້ນທາງຂອງໂປໂລຢ່າງຊັດເຈນ. ບາງຄົນເວົ້າວ່າ “ຂ້ອຍເຮັດວຽກໜັກ ແລະ ເຮັດວຽກຢ່າງເຕັມໃຈ. ຂ້ອຍບໍ່ໄດ້ພະຍາຍາມເຈລະຈາຕໍ່ລອງກັບພຣະເຈົ້າ”. ເຖິງຢ່າງໃດກໍຕາມ, ມັນບໍ່ໄດ້ສຳຄັນວ່າເຈົ້າໄດ້ພະຍາຍາມເຈລະຈາຕໍ່ລອງກັບພຣະເຈົ້າ ຫຼື ບໍ່, ເຈົ້າມີເຈດຕະນາທີ່ຈະແຈ້ງເພື່ອເຈລະຈາຕໍ່ລອງກັບພຣະເຈົ້າໃນຄວາມຄິດ ຫຼື ທັດສະນະຂອງເຈົ້າ ຫຼື ບໍ່, ບໍ່ວ່າເຈົ້າຈະມີແຜນການ ແລະ ເປົ້າໝາຍແບບນັ້ນ ຫຼື ບໍ່, ເຈົ້າກຳລັງພະຍາຍາມແລກປ່ຽນການເຮັດວຽກໜັກ ແລະ ການເຮັດວຽກຂອງເຈົ້າ, ຄວາມລຳບາກຂອງເຈົ້າ ແລະ ລາຄາທີ່ເຈົ້າຈ່າຍສຳລັບລາງວັນ ແລະ ມົງກຸດຂອງອານາຈັກສະຫວັນ. ແກ່ນແທ້ຂອງບັນຫານີ້ກໍຄືເຈົ້າກຳລັງພະຍາຍາມຕໍ່ລອງກັບພຣະເຈົ້າ, ມັນພຽງແຕ່ວ່າເຈົ້າບໍ່ຮູ້ວ່າເຈົ້າກຳລັງເຮັດເຊັ່ນນັ້ນ. ເຖິງຢ່າງໃດກໍຕາມ, ຕາບໃດທີ່ຄົນໃດໜຶ່ງຜ່ານຄວາມລຳບາກ ແລະ ຈ່າຍລາຄາເພື່ອຮັບເອົາພອນ, ແກ່ນແທ້ໃນການສະແຫວງຫາຂອງພວກເຂົາກໍເປັນຄືກັນກັບຂອງໂປໂລ. ພວກມັນຄືກັນໃນລັກສະນະໃດ? ພວກມັນທັງສອງຄືຄວາມພະຍາຍາມແລກປ່ຽນພຶດຕິກຳດີໆຂອງຄົນໆໜຶ່ງ ນັ້ນກໍຄື ການເຮັດວຽກໜັກຂອງພວກເຂົາ, ຄວາມລຳບາກທີ່ພວກເຮົາຜ່ານຜ່າ, ລາຄາທີ່ພວກເຂົາຈ່າຍ ແລະ ອື່ນໆອີກເພື່ອພອນຂອງພຣະເຈົ້າ, ສຳລັບພອນທີ່ພຣະອົງສັນຍາກັບມະນຸດຊາດ. ສິ່ງເຫຼົ່ານີ້ທີ່ບໍ່ໄດ້ຢູ່ໃນແກ່ນແທ້ເປັນສິ່ງດຽວກັນບໍ? (ແມ່ນແລ້ວ.) ພວກມັນເປັນແກ່ນແທ້ດຽວກັນ; ບໍ່ມີຄວາມແຕກຕ່າງທີ່ເປັນຈິງເລີຍ. ຖ້າເຈົ້າບໍ່ປາດຖະໜາທີ່ຈະຍ່າງໃນເສັ້ນທາງຂອງໂປໂລ, ແຕ່ເສັ້ນທາງຂອງເປໂຕ ແລະ ເຈົ້າປາດຖະໜາທີ່ຈະຮັບເອົາການເຫັນດີເຫັນພ້ອມຂອງພຣະເຈົ້າ, ເຈົ້າຄວນປະຕິບັດແນວໃດ? ບໍ່ຕ້ອງຂໍ້ສົງໄສເລີຍ: ເຈົ້າຕ້ອງຮຽນຮູ້ທີ່ຈະສະແຫວງຫາຄວາມຈິງ. ເຈົ້າຕ້ອງສາມາດຍອມຮັບຄວາມຈິງ, ພ້ອມທັງການພິພາກສາ ແລະ ການຂ້ຽນຕີຂອງພຣະເຈົ້າ ແລະ ການຖືກລິຮານ ແລະ ການຖືກຈັດການ; ເຈົ້າຕ້ອງໃຫ້ຄວາມສຳຄັນກັບການຮູ້ຈັກຕົນເອງ ແລະ ການກໍ່ໃຫ້ເກີດການປ່ຽນແປງໃນອຸປະນິໄສຂອງເຈົ້າ ແລະ ພະຍາຍາມປະຕິບັດການຮັກພຣະເຈົ້າ. ນັ້ນຄືຄວາມໝາຍຂອງການຍ່າງໃນເສັ້ນທາງຂອງການສະແຫວງຫາຄວາມຈິງ ແລະ ການເລີ່ມເດີນທາງໃນເສັ້ນທາງຂອງເປໂຕ. ເພື່ອຍ່າງໃນເສັ້ນທາງຂອງເປໂຕ, ເຈົ້າຕ້ອງເຂົ້າໃຈກ່ອນວ່າພຣະເຈົ້າຮຽກຮ້ອງຫຍັງຈາກມະນຸດ ແລະ ແມ່ນຫຍັງຄືເສັ້ນທາງທີ່ພຣະເຈົ້າໄດ້ຊີ້ໃຫ້ມະນຸດເຫັນ. ເຈົ້າຕ້ອງສາມາດແຍກແຍະເສັ້ນທາງຂອງຄວາມເຊື່ອໃນພຣະເຈົ້າທີ່ພາໄປສູ່ຄວາມລອດພົ້ນຈາກເສັ້ນທາງທີ່ພາໄປສູ່ຄວາມພິນາດ ແລະ ຄວາມຫາຍະນະ. ເຈົ້າພຽງແຕ່ຕ້ອງໄຕ່ຕອງກ່ຽວກັບວ່າເປັນຫຍັງເຈົ້າຈຶ່ງສາມາດຍ່າງໃນເສັ້ນທາງຂອງໂປໂລ ແລະ ສືບຈົນແນ່ໃຈວ່າແມ່ນຫຍັງຄືອຸປະນິໄສທີ່ສັ່ງການໃຫ້ເຈົ້າຍ່າງໃນເສັ້ນທາງນັ້ນແທ້ໆ. ເຈົ້າຄວນແຍກແຍະສິ່ງທີ່ໂດດເດັ່ນ ແລະ ເຫັນໄດ້ຢ່າງຊັດເຈນທີ່ສຸດທີ່ຢູ່ໃນອຸປະນິໄສທີ່ເສື່ອມຊາມຂອງເຈົ້າ, ເຊັ່ນ: ຄວາມອວດດີ ຫຼື ຄວາມຫຼອກລວງ ຫຼື ສິ່ງຊົ່ວຮ້າຍ. ໂດຍເລີ່ມຕົ້ນຈາກອຸປະນິໄສທີ່ເສື່ອມຊາມເຫຼົ່ານີ້, ໃຫ້ໄຕ່ຕອງ, ວິເຄາະ ແລະ ມີຄວາມຮູ້ກ່ຽວກັບຕົວເຈົ້າເອງ. ຖ້າເຈົ້າສາມາດໄດ້ຮັບຄວາມຮູ້ກ່ຽວກັບຕົນເອງ ແລະ ກຽດຊັງຕົນເອງຢ່າງແທ້ຈິງ, ມັນຈະງ່າຍສຳລັບເຈົ້າທີ່ຈະລອກອຸປະນິໄສທີ່ເສື່ອມຊາມຂອງເຈົ້າຖິ້ມ ແລະ ມັນຈະງ່າຍສຳລັບເຈົ້າທີ່ຈະນໍາຄວາມຈິງໄປປະຕິບັດ. ສະນັ້ນຈະປະຕິບັດສິ່ງນີ້ເປັນການສະເພາະໄດ້ແນວໃດ? ພວກເຮົາມາໂອ້ລົມກ່ຽວກັບສິ່ງນີ້ແບບງ່າຍໆກັນເທາະ ໂດຍໃຊ້ຕົວຢ່າງຂອງອຸປະນິໄສທີ່ອວດດີ. ໃນຊີວິດປະຈຳວັນຂອງເຈົ້າ, ເມື່ອກຳລັງເວົ້າ, ປະພຶດຕົນເອງ ແລະ ຈັດການກັບສິ່ງຕ່າງໆ, ປະຕິບັດໜ້າທີ່ຂອງເຈົ້າ, ໂອ້ລົມກັບຄົນອື່ນ ແລະ ອື່ນໆອີກ, ບໍ່ວ່າຈະມີເລື່ອງຫຍັງໃນຕອນນີ້ ຫຼື ເຈົ້າຈະຢູ່ໃສ ຫຼື ສະຖານະການຈະເປັນແນວໃດ, ເຈົ້າຕ້ອງໃຫ້ຄວາມສຳຄັນກັບການກວດສອບປະເພດອຸປະນິໄສອວດດີທີ່ເຈົ້າໄດ້ສະແດງອອກຢູ່ຕະຫຼອດເວລາ. ເຈົ້າຕ້ອງຂຸດຄົ້ນການສະແດງອອກ, ຄວາມຄິດ ແລະ ແນວຄິດທັງໝົດທີ່ມາຈາກອຸປະນິໄສທີ່ອວດດີຂອງເຈົ້າ ເຊິ່ງເຈົ້າຮູ້ ແລະ ສາມາດຢັ່ງຮູ້ໄດ້, ພ້ອມທັງເຈດຕະນາ ແລະ ເປົ້າໝາຍຂອງເຈົ້າ, ໂດຍສະເພາະຄືຕ້ອງການສັ່ງສອນຄົນອື່ນຈາກຕຳແໜ່ງທີ່ສູງກວ່າ; ບໍ່ເຊື່ອຟັງຜູ້ໃດ; ເຫັນວ່າຕົນເອງດີກວ່າຄົນອື່ນ; ບໍ່ຍອມຮັບສິ່ງທີ່ຄົນອື່ນເວົ້າ, ບໍ່ວ່າພວກເຂົາອາດເວົ້າຖືກຕ້ອງສໍ່າໃດກໍຕາມ; ເຮັດໃຫ້ຄົນອື່ນຍອມຮັບ ແລະ ຍອມອ່ອນນ້ອມຕໍ່ສິ່ງທີ່ເຈົ້າເວົ້າ, ແມ່ນແຕ່ເມື່ອເຈົ້າຜິດ; ມີແນວໂນ້ມທີ່ຈະນໍາພາຄົນອື່ນຢູ່ສະເໝີ; ບໍ່ປະຕິບັດຕາມ ແລະ ໃຫ້ຂໍ້ອ້າງຕ່າງໆເມື່ອຜູ້ນໍາ ແລະ ຜູ້ເຮັດວຽກລິຮານ ແລະ ຈັດການກັບເຈົ້າ, ປະນາມວ່າພວກເຂົາຈອມປອມ; ປະນາມຄົນອື່ນ ແລະ ຍົກຍ້ອງຕົນເອງຢູ່ສະເໝີ; ຄິດຢູ່ສະເໝີວ່າເຈົ້າດີກວ່າທຸກຄົນ; ປາດຖະໜາທີ່ຈະເປັນຄົນທີ່ມີຊື່ສຽງ ແລະ ໂດດເດັ່ນຢູ່ສະເໝີ; ຮັກສາໃນການໂອ້ອວດຢູ່ສະເໝີ, ເພື່ອວ່າຄົນອື່ນຈະຖືວ່າເຈົ້າສູງສົ່ງ ແລະ ນະມັດສະການເຈົ້າ…. ຜ່ານການປະຕິບັດການໄຕ່ຕອງ ແລະ ການວິເຄາະການສະແດງອອກເຖິງຄວາມເສື່ອມຊາມ, ເຈົ້າສາມາດເລີ່ມຮູ້ໄດ້ວ່າອຸປະນິໄສທີ່ອວດດີຂອງເຈົ້າຂີ້ຮ້າຍສໍ່າໃດ ແລະ ເຈົ້າສາມາດລັງກຽດ ແລະ ຊິງຊັງຕົນອງ ແລະ ກຽດຊັງອຸປະນິໄສທີ່ອວດດີຂອງເຈົ້າຫຼາຍຍິ່ງຂຶ້ນ. ດ້ວຍເຫດນັ້ນ, ເຈົ້າຈຶ່ງເຕັມໃຈທີ່ຈະໄຕ່ຕອງກ່ຽວກັບວ່າເຈົ້າໄດ້ສະແດງອຸປະນິໄສທີ່ອວດດີໃນທຸກເລື່ອງ ຫຼື ບໍ່. ໜຶ່ງສ່ວນຂອງສິ່ງນີ້ແມ່ນການໄຕ່ຕອງກ່ຽວກັບວ່າແມ່ນຫຍັງຄືອຸປະນິໄສທີ່ອວດດີ ແລະ ຖືວ່າຕົນເອງຊອບທຳທີ່ສະແດງອອກໃນການປາກເວົ້າຂອງເຈົ້າ, ແມ່ນຫຍັງຄືສິ່ງທີ່ໂອ້ອວດ, ອວດດີ ແລະ ໂງ່ຈ້າທີ່ເຈົ້າເວົ້າ. ອີກສ່ວນໜຶ່ງຄືການໄຕ່ຕອງກ່ຽວກັບສິ່ງທີ່ບໍ່ສົມເຫດສົມຜົນ ແລະ ໂງ່ຈ້າທີ່ເຈົ້າເຮັດໃນຂະນະທີ່ເຮັດຕາມແນວຄິດ, ຈິນຕະນາການ, ຄວາມທະເຍີທະຍານ ແລະ ຄວາມປາດຖະໜາຂອງເຈົ້າ. ມີພຽງແຕ່ການໄຕ່ຕອງຕົນເອງປະເພດນີ້ເທົ່ານັ້ນຈຶ່ງສາມາດກໍ່ໃຫ້ການຮູ້ກ່ຽວກັບຕົນເອງ. ຫຼັງຈາກທີ່ເຈົ້າໄດ້ຮັບຄວາມຮູ້ທີ່ແທ້ຈິງກ່ຽວກັບຕົນເອງ, ເຈົ້າຄວນສະແຫວງຫາເສັ້ນທາງ ແລະ ຫຼັກການປະຕິບັດສຳລັບການເປັນຄົນຊື່ສັດໃນພຣະທຳຂອງພຣະເຈົ້າ ແລະ ຈາກນັ້ນກໍປະຕິບັດ, ເຮັດໜ້າທີ່ຂອງເຈົ້າ ແລະ ຮັບມື ແລະ ມີປະຕິສຳພັນກັບຄົນອື່ນຕາມເສັ້ນທາງ ແລະ ຫຼັກການທີ່ບົ່ງບອກໄວ້ໃນພຣະທຳຂອງພຣະເຈົ້າ. ເມື່ອເຈົ້າໄດ້ປະຕິບັດໃນລັກສະນະນີ້ຊົ່ວໄລຍະໜຶ່ງ, ບາງທີໜຶ່ງເດືອນ ຫຼື ສອງເດືອນ, ເຈົ້າຈະຮູ້ສຶກເຖິງຄວາມສົດໃສໃນຫົວໃຈກ່ຽວກັບມັນ ແລະ ເຈົ້າຈະໄດ້ຮັບບາງສິ່ງຈາກມັນ ແລະ ມີລົດຊາດຂອງຄວາມສຳເລັດ. ເຈົ້າຈະຮູ້ສຶກວ່າເຈົ້າມີເສັ້ນທາງທີ່ຈະກາຍມາເປັນຄົນຊື່ສັດ ແລະ ມີເຫດຜົນ ແລະ ເຈົ້າຈະຮູ້ສຶກວ່າມີພື້ນຖານຫຼາຍຍິ່ງຂຶ້ນ. ເຖິງແມ່ນວ່າເຈົ້າຈະບໍ່ສາມາດເວົ້າເຖິງຄວາມຮູ້ທີ່ເລິກຊຶ້ງກ່ຽວກັບຄວາມຈິງເປັນການສະເພາະ, ເຈົ້າຈະໄດ້ຮັບຄວາມຮູ້ບາງຢ່າງທີ່ເປັນການຢັ່ງຮູ້ກ່ຽວກັບມັນ, ພ້ອມທັງເສັ້ນທາງການປະຕິບັດ. ເຖິງແມ່ນວ່າເຈົ້າຈະບໍ່ສາມາດສະແດງມັນອອກຢ່າງຊັດເຈນເປັນຄຳເວົ້າ, ເຈົ້າຈະມີການຢັ່ງຮູ້ບາງຢ່າງກ່ຽວກັບຄວາມເສຍຫາຍທີ່ອຸປະນິໄສທີ່ອວດດີເຮັດຕໍ່ຜູ້ຄົນ ແລະ ມັນບິດເບືອນຄວາມເປັນມະນຸດຂອງພວກເຂົາແນວໃດ. ຕົວຢ່າງ: ຄົນທີ່ອວດດີ ແລະ ຫຍິ່ງຍະໂສມັກເວົ້າສິ່ງທີ່ໂອ້ອວດ, ສິ່ງທີ່ບ້າປ່ວງ ແລະ ເວົ້າຕົວະເພື່ອລໍ້ລວງຄົນອື່ນ; ພວກເຂົາກ່າວຄຳເວົ້າທີ່ຟັງຄືສູງສຸດ, ຮ້ອງຄຳຂວັນສຽງດັງ ແລະ ເປັ່ງວາທະກຳປຸກໃຈທີ່ສູງສົ່ງ. ສິ່ງເຫຼົ່ານີ້ບໍ່ແມ່ນການສະແດງອອກທີ່ຫຼາກຫຼາຍເຖິງອຸປະນິໄສທີ່ອວດດີບໍ? ມັນບໍ່ໄຮ້ຄວາມຮູ້ສຶກພໍສົມຄວນບໍທີ່ຈະສະແດງອຸປະນິໄສທີ່ອວດດີເຫຼົ່ານີ້ອອກມາ? ຖ້າເຈົ້າສາມາດເຂົ້າໃຈຢ່າງແທ້ຈິງວ່າເຈົ້າຄົງສູນເສຍເຫດຜົນມະນຸດທີ່ເປັນປົກກະຕິຂອງເຈົ້າເພື່ອສະແດງອຸປະນິໄສທີ່ອວດດີແບບນັ້ນ ແລະ ການໃຊ້ຊີວິດພາຍໃນອຸປະນິໄສທີ່ອວດດີໝາຍຄວາມວ່າເຈົ້າກຳລັງດຳລົງຊີວິດຕາມຄວາມໂຫດຫ້ຽມແທນທີ່ຈະຕາມຄວາມເປັນມະນຸດ, ແລ້ວເຈົ້າກໍຈະຮັບຮູ້ຢ່າງແທ້ຈິງວ່າອຸປະນິໄສທີ່ເສື່ອມຊາມເປັນອຸປະນິໄສທີ່ຊົ່ວຮ້າຍ ແລະ ເຈົ້າຈະສາມາດກຽດຊັງຊາຕານ ແລະ ເຮັດໃຫ້ອຸປະນິໄສຈາກຫົວໃຈຂອງເຈົ້ານັ້ນເສື່ອມຊາມ. ດ້ວຍເວລາທີ່ມີປະສົບການດັ່ງກ່າວໄດ້ຫົກເດືອນ ຫຼື ໜຶ່ງປີ, ເຈົ້າຈະສາມາດຮູ້ຈັກຕົນເອງຢ່າງແທ້ຈິງ ແລະ ຖ້າເຈົ້າສະແດງອຸປະນິໄສທີ່ອວດດີອີກຄັ້ງ, ເຈົ້າຈະຮູ້ມັນໃນທັນທີ ແລະ ເຈົ້າຈະສາມາດປະຖິ້ມ ແລະ ປະຕິເສດມັນ. ເຈົ້າຈະເລີ່ມປ່ຽນແປງ ແລະ ເຈົ້າຈະສາມາດໂຍນຖິ້ມອຸປະນິໄສທີ່ອວດດີຂອງເຈົ້າເທື່ອລະໜ້ອຍ ແລະ ເຂົ້າກັບຄົນອື່ນໄດ້ດີຢ່າງເປັນປົກກະຕິ. ເຈົ້າຈະສາມາດເວົ້າຢ່າງກົງໄປກົງມາ ແລະ ຈາກຫົວໃຈ; ເຈົ້າຈະບໍ່ເວົ້າຕົວະ ຫຼື ເວົ້າສິ່ງທີ່ອວດດີອີກຕໍ່ໄປ. ແລ້ວເຈົ້າຈະບໍ່ມີເຫດຜົນໜ້ອຍໜຶ່ງ ແລະ ລັກສະນະບາງຢ່າງຂອງຄົນຊື່ສັດບໍ? ເຈົ້າຈະບໍ່ໄດ້ຮັບການເຂົ້າເຖິງນັ້ນບໍ? ນີ້ຄືເວລາທີ່ເຈົ້າຈະເລີ່ມຮັບບາງຢ່າງ. ເມື່ອເຈົ້າຝືກເປັນຄົນຊື່ສັດໃນລັກສະນະນີ້, ເຈົ້າຈະສາມາດສະແຫວງຫາຄວາມຈິງ ແລະ ໄຕ່ຕອງຕົນເອງ ບໍ່ວ່າເຈົ້າຈະສະແດງອຸປະນິໄສທີ່ອວດດີປະເພດໃດກໍຕາມ ແລະ ຫຼັງຈາກທີ່ເຈົ້າມີປະສົບການກັບການເປັນຄົນຊື່ສັດໃນລັກສະນະນີ້ຊົ່ວໄລຍະໜຶ່ງ, ເຈົ້າຈະເລີ່ມເຂົ້າໃຈຄວາມຈິງ ແລະ ພຣະທຳຂອງພຣະເຈົ້າກ່ຽວກັບການເປັນຄົນຊື່ສັດຢ່າງບໍ່ຮູ້ຕົວ ແລະ ເທື່ອລະໜ້ອຍ. ແລ້ວເມື່ອເຈົ້າໃຊ້ຄວາມຈິງເຫຼົ່ານັ້ນເພື່ອແຍກແຍະອຸປະນິໄສທີ່ອວດດີຂອງເຈົ້າ, ໃນສ່ວນເລິກໃນຫົວໃຈຂອງເຈົ້າຈະມີແສງສະຫວ່າງ ແລະ ແສງເຍືອງທາງຈາກພຣະທຳຂອງພຣະເຈົ້າ ແລະ ຫົວໃຈຂອງເຈົ້າຈະເລີ່ມຮູ້ສຶກສົດໃສຂຶ້ນ. ເຈົ້າຈະເຫັນຢ່າງຊັດເຈນເຖິງຄວາມເສື່ອມຊາມທີ່ອຸປະນິໄສທີ່ອວດດີນໍາມາສູ່ຜູ້ຄົນ ແລະ ຄວາມຂີ້ຮ້າຍທີ່ມັນເຮັດໃຫ້ພວກເຂົາດຳລົງຊີວິດຕາມ ແລະ ເຈົ້າຈະສາມາດແຍກແຍະແຕ່ລະສະພາວະທີ່ເສື່ອມຊາມທີ່ຄົນພົບວ່າຕົນເອງມີ ເມື່ອພວກເຂົາສະແດງອຸປະນິໄສທີ່ອວດດີ. ດ້ວຍການວິເຄາະເພີ່ມເຕີມ, ເຈົ້າຈະເຫັນເຖິງຄວາມຂີ້ຮ້າຍຂອງຊາຕານໄດ້ຢ່າງຊັດເຈນຍິ່ງຂຶ້ນ ແລະ ເຈົ້າຈະກຽດຊັງຊາຕານຫຼາຍຍິ່ງຂຶ້ນ. ດ້ວຍເຫດນັ້ນມັນຈະງ່າຍສຳລັບເຈົ້າທີ່ຈະປະຖິ້ມອຸປະນິໄສທີ່ອວດດີຂອງເຈົ້າ. ເມື່ອຄວາມຮູ້ຂອງເຈົ້າໄປເຖິງຂອບເຂດນີ້, ເຈົ້າຈະສາມາດເຂົ້າໃຈພຣະທຳທີ່ກ່ຽວຂ້ອງຂອງພຣະເຈົ້າ ແລະ ຄວາມຈິງຢ່າງຈະແຈ້ງ ແລະ ເຈົ້າຈະຮູ້ວ່າສິ່ງດຽວທີ່ພຣະເຈົ້າຮຽກຮ້ອງຈາກມະນຸດຄືສິ່ງທີ່ຄົນທີ່ມີຄວາມເປັນມະນຸດໂດຍປົກກະຕິຄວນມີ ແລະ ດຳລົງຊີວິດຕາມ. ດ້ວຍເຫດນັ້ນ, ເຈົ້າຈະບໍ່ຮູ້ສຶກອີກຕໍ່ໄປວ່າການປະຕິບັດຄວາມຈິງເປັນສິ່ງທີ່ຍາກ. ໃນທາງກົງກັນຂ້າມ, ເຈົ້າຈະເຊື່ອວ່າການປະຕິບັດຄວາມຈິງໄດ້ຖືກກຳນົດໄວ້ໂດຍສະຫວັນ ແລະ ຮັບຮູ້ໂດຍແຜ່ນດິນໂລກ, ນັ້ນຄືລັກສະນະທີ່ມະນຸດຄວນດຳລົງຊີວິດຕາມ. ໃນຈຸດນັ້ນ, ການທີ່ເຈົ້າປະຕິບັດພຣະທຳຂອງພຣະເຈົ້າ ແລະ ຄວາມຈິງຈະເປັນໄປຕາມທຳມະຊາດ, ເປັນບວກ ແລະ ຫ້າວຫັນໂດຍສິ້ນເຊີງ ແລະ ໃນເວລາດຽວກັນເຈົ້າຈະຮັກຄວາມຈິງຫຼາຍຍິ່ງຂຶ້ນ. ຈຳນວນສິ່ງດີໆໃນຫົວໃຈຂອງເຈົ້າຈະເພີ່ມຂຶ້ນ ແລະ ຄວາມຮູ້ຢ່າງແທ້ຈິງກ່ຽວກັບພຣະເຈົ້າຈະຄ່ອຍໆເກີດຂຶ້ນໃນບ່ອນນັ້ນ. ນັ້ນຄືຄວາມໝາຍຂອງການເຂົ້າໃຈຄວາມຈິງຢ່າງແທ້ຈິງ. ເຈົ້າຈະມີມຸມມອງ ແລະ ທັດສະນະທີ່ຖືກຕ້ອງກ່ຽວກັບທຸກສິ່ງ ແລະ ຄວາມຮູ້ທີ່ແທ້ຈິງນີ້ ແລະ ມຸມມອງທີ່ຖືກຕ້ອງເຫຼົ່ານີ້ຈະຢັ່ງຮາກໃນຫົວໃຈຂອງເຈົ້າເທື່ອລະໜ້ອຍ. ນັ້ນຄືຄວາມໝາຍຂອງການເຂົ້າສູ່ຄວາມເປັນຈິງແຫ່ງຄວາມຈິງ, ມັນເປັນສິ່ງທີ່ບໍ່ມີຄົນໃດສາມາດພາກໄປຈາກເຈົ້າ ຫຼື ລັກເອົາໄປຈາກເຈົ້າ. ຫຼັງຈາກທີ່ເຈົ້າໄດ້ສະສົມສິ່ງດີໆເຫຼົ່ານີ້ເທື່ອລະໜ້ອຍ, ເຈົ້າຈະຮູ້ສຶກບໍລິບູນຫຼາຍໃນສ່ວນເລິກໃນຫົວໃຈຂອງເຈົ້າ. ເຈົ້າຈະບໍ່ຮູ້ສຶກອີກຕໍ່ໄປວ່າບໍ່ມີເປົ້າໝາຍໃນການເຊື່ອໃນພຣະເຈົ້າ ແລະ ຄວາມຮູ້ສຶກທີ່ຫວ່າງເປົ່າໃນຫົວໃຈຂອງເຈົ້າກໍຈະຫາຍໄປ. ເມື່ອເຈົ້າຮູ້ສຶກວ່າມັນອັດສະຈັນສໍ່າໃດທີ່ຈະເຂົ້າໃຈຄວາມຈິງ ແລະ ເຫັນແສງສະຫວ່າງໃນຊີວິດຂອງມະນຸດ, ຄວາມເຊື່ອທີ່ແທ້ຈິງຈະເກີດຂຶ້ນໃນຕົວເຈົ້າ. ແລ້ວເມື່ອເຈົ້າມີຄວາມເຊື່ອທີ່ຈະຜະເຊີນກັບພາລະກິດຂອງພຣະເຈົ້າ ແລະ ເຫັນວ່າການສະແຫວງຫາຄວາມຈິງ ແລະ ການບັນລຸຄວາມລອດພົ້ນນັ້ນແທ້ ແລະ ເປັນຈິງສໍ່າໃດ, ເຈົ້າກໍຈະປະຕິບັດ ແລະ ຜະເຊີນກັບພຣະທຳຂອງພຣະເຈົ້າດ້ວຍຄວາມຄິດບວກ ແລະ ຢ່າງຫ້າວຫັນ. ເຈົ້າຈະໂອ້ລົມກ່ຽວກັບປະສົບການ ແລະ ຄວາມຮູ້ທີ່ແທ້ຈິງຂອງເຈົ້າ, ແລ້ວເປັນພະຍານໃຫ້ພຣະເຈົ້າ ແລະ ຊ່ວຍໃຫ້ອີກຫຼາຍຄົນມາຮູ້ຈັກອຳນາດໃນພຣະທຳຂອງພຣະເຈົ້າ ແລະ ຜົນປະໂຫຍດທີ່ຄວາມຈິງໄດ້ນໍາໄປສູ່ມະນຸດ. ຈາກນັ້ນເຈົ້າຈະມີຄວາມເຊື່ອຫຼາຍຂຶ້ນທີ່ຈະປະຕິບັດຄວາມຈິງ ແລະ ປະຕິບັດໜ້າທີ່ຂອງເຈົ້າໄດ້ເປັນຢ່າງດີ ແລະ ດ້ວຍເຫດນັ້ນເຈົ້າຈະຍອມອ່ອນນ້ອມຕໍ່ພຣະເຈົ້າຢ່າງແທ້ຈິງ. ເມື່ອເຈົ້າເວົ້າເຖິງຄຳພະຍານທີ່ເປັນປະສົບການຕົວຈິງຂອງເຈົ້າ, ຫົວໃຈຂອງເຈົ້າຈະເລີ່ມສົດໃສຍິ່ງຂຶ້ນ. ເຈົ້າຈະຮູ້ສຶກວ່າເຈົ້າມີເສັ້ນທາງຫຼາຍຂຶ້ນໃຫ້ປະຕິບັດຄວາມຈິງ ແລະ ໃນເວລາດຽວກັນ ເຈົ້າຈະເຫັນວ່າເຈົ້າມີຂໍ້ບົກຜ່ອງຫຼາຍຢ່າງ, ມີຄວາມຈິງຫຼາຍຢ່າງທີ່ເຈົ້າຄວນປະຕິບັດ. ຄຳພະຍານທີ່ເປັນປະສົບການດັ່ງກ່າວບໍ່ພຽງແຕ່ເປັນປະໂຫຍດ ແລະ ອົບຮົມສັ່ງສອນຄົນອື່ນ, ພວກເຈົ້າກໍຈະຮູ້ສຶກເຊັ່ນກັນວ່າເຈົ້າໄດ້ຮັບບາງຢ່າງໃນການທີ່ເຈົ້າສະແຫວງຫາຄວາມຈິງ ແລະ ເຈົ້າໄດ້ຮັບພອນຂອງພຣະເຈົ້າຢ່າງແທ້ຈິງ. ເມື່ອຄົນໃດໜຶ່ງຜະເຊີນກັບພາລະກິດຂອງພຣະເຈົ້າໃນລັກສະນະນີ້ຈົນພວກເຂົາສາມາດເປັນພະຍານໃຫ້ພຣະອົງ, ມັນຈະບໍ່ພຽງແຕ່ນໍາອີກຫຼາຍຄົນມາຮູ້ຈັກອຸປະນິໄສທີ່ເສື່ອມຊາມຂອງພວກເຂົາ, ປະຖິ້ມໂສ້ລ່າມ, ຂໍ້ຈຳກັດ ແລະ ຄວາມເດືອດຮ້ອນຈາກອຸປະນິໄສເຫຼົ່ານີ້ ແລະ ເຮັດໃຫ້ພວກເຂົາສາມາດອອກຈາກອຳນາດຂອງຊາຕານ, ມັນຍັງສາມາດເຮັດໃຫ້ຄົນນັ້ນມີຄວາມເຊື່ອຫຼາຍຂຶ້ນເລື້ອຍໆທີ່ຈະຍ່າງໃນເສັ້ນທາງຂອງການສະແຫວງຫາຄວາມຈິງ ແລະ ການຖືກເຮັດໃຫ້ສົມບູນ. ປະສົບການດັ່ງກ່າວບໍ່ໄດ້ກາຍມາເປັນຄຳພະຍານທີ່ແທ້ຈິງບໍ? ນັ້ນຄືຄວາມໝາຍຂອງຄຳພະຍານທີ່ແທ້ຈິງ? ຄົນທີ່ສາມາດໃຫ້ຄຳພະຍານດັ່ງກ່າວສຳລັບພຣະເຈົ້າຈະຮູ້ສຶກວ່າການເຊື່ອໃນພຣະອົງເປັນສິ່ງທີ່ໜ້າເບື່ອ ຫຼື ໄຮ້ເປົ້າໝາຍ ຫຼື ຫວ່າງເປົ່າບໍ? ບໍ່ແມ່ນຢ່າງແນ່ນອນ. ເມື່ອຄົນໃດໜຶ່ງສາມາດເປັນພະຍານໃຫ້ພຣະເຈົ້າ ແລະ ເມື່ອພວກເຂົາມີຄວາມຮູ້ທີ່ແທ້ຈິງກ່ຽວກັບພຣະອົງ, ສ່ວນເລິກໃນຫົວໃຈຂອງພວກເຂົາເຕັມໄປດ້ວຍຄວາມສະຫງົບສຸດ ແລະ ຄວາມປິຕິຍິນດີ ແລະ ພວກເຂົາຮູ້ສຶກບໍລິບູນ ແລະ ມີພື້ນຖານທີ່ສຸດ. ເມື່ອຄົນໃດໜຶ່ງໃຊ້ຊີວິດໃນສະພາວະ ແລະ ຂອບເຂດດັ່ງກ່າວ, ມັນເປັນເລື່ອງທຳມະຊາດທີ່ພວກເຂົາຈະບໍ່ບັງຄັບໃຫ້ຕົນເອງທົນຸທກ, ຈ່າຍລາຄາ, ຖືກຈຳກັດ. ພວກເຂົາຈະບໍ່ພຽງແຕ່ບັງຄັບຕົນເອງໃຫ້ລົງວິໄນຮ່າງກາຍຂອງພວກເຂົາ ແລະ ປະຖິ້ມເນື້ອໜັງ. ສິ່ງທີ່ພວກເຂົາຈະເຮັດຫຼາຍຂຶ້ນຄືການມີຄວາມຮູ້ກ່ຽວກັບອຸປະນິໄສທີ່ເສື່ອມຊາມຂອງພວກເຂົາດ້ວຍຄວາມຄິດບວກ. ພວກເຂົາຍັງຈະສະແຫວງຫາຄວາມຮູ້ກ່ຽວກັບອຸປະນິໄສຂອງພຣະເຈົ້າ, ກ່ຽວກັບສິ່ງທີ່ພຣະເຈົ້າມີ ແລະ ເປັນ ແລະ ເຂົ້າໃຈສິ່ງທີ່ຄົນໆໜຶ່ງຄວນເຮັດເພື່ອຍອມອ່ອນນ້ອມຕໍ່ພຣະເຈົ້າ ແລະ ເຮັດໃຫ້ພຣະອົງພໍໃຈ. ດ້ວຍເຫດນັ້ນພວກເຂົາຈະເຂົ້າໃຈຄວາມປະສົງຂອງພຣະເຈົ້າໃນບັນດາພຣະທຳຂອງພຣະອົງ ແລະ ຊອກຫາຫຼັກການປະຕິບັດຄວາມຈິງ, ແທນທີ່ຈະກັງວົນກ່ຽວກັບຄວາມຮູ້ສຶກຊົ່ວຄາວພາຍໃນພວກເຂົາ. ຕົວຢ່າງ: ການບໍ່ສາມາດຈຳກັດຕົນເອງເມື່ອສິ່ງຕ່າງໆເກີດຂຶ້ນ, ການມີອາລົມຮ້າຍ, ການມີອາລົມບໍ່ດີ, ການເລີ່ມໃຈຮ້າຍອີກຄັ້ງໃນມື້ນັ້ນ, ການເຮັດບາງຢ່າງໄດ້ບໍ່ດີ ຫຼື ຕໍ່າກວ່າເກນຫຼັກການອີກຄັ້ງໃນມື້ນັ້ນ ຫຼື ເລື່ອງບໍ່ສຳຄັນເຊັ່ນນັ້ນ. ຕາບໃດທີ່ສິ່ງເຫຼົ່ານີ້ບໍ່ກີດຂວາງການທີ່ເຈົ້າປະຕິບັດຄວາມຈິງ, ບໍ່ຈຳເປັນຕ້ອງກັງວົນກ່ຽວກັບພວກມັນ. ເຈົ້າຄວນໃຫ້ຄວາມສຳຄັນກັບການແກ້ໄຂອຸປະນິໄສທີ່ເສື່ອມຊາມຂອງເຈົ້າ ແລະ ຊອກຫາວິທີການປະຕິບັດໃນລັກສະນະທີ່ເຮັດໃຫ້ພຣະເຈົ້າພໍໃຈ ແລະ ສອດຄ່ອງກັບຄວາມປະສົງຂອງພຣະອົງ. ໃຫ້ປະຕິບັດຄວາມຈິງແບບນີ້ ແລະ ເຈົ້າຈະເຮັດໃຫ້ຄວາມກ້າວໜ້າໃນຊີວິດໄວຂຶ້ນ ແລະ ເຈົ້າຈະເລີ່ມເດີນທາງໃນເສັ້ນທາງຂອງການສະແຫວງຫາຄວາມຈິງ ແລະ ການຖືກເຮັດໃຫ້ສົມບູນ. ຫົວໃຈຂອງເຈົ້າຈະບໍ່ຫວ່າງເປົ່າອີກຕໍ່ໄປ; ເຈົ້າຈະມີຄວາມເຊື່ອທີ່ແທ້ຈິງໃນພຣະເຈົ້າ ແລະ ເຈົ້າຈະຍິ່ງສົນໃຈຫຼາຍຂຶ້ນໃນພຣະທຳຂອງພຣະເຈົ້າ ແລະ ຄວາມຈິງ ແລະ ຊື່ນຊົມພວກມັນຫຼາຍຍິ່ງຂຶ້ນ. ເຈົ້າຈະເລີ່ມເຂົ້າໃຈຄວາມປະສົງຂອງພຣະເຈົ້າ ແລະ ຂໍ້ຮຽກຮ້ອງຂອງພຣະອົງຫຼາຍຂຶ້ນ. ເມື່ອຄົນໃດໜຶ່ງມາຮອດລະດັບນີ້, ພວກເຂົາກໍໄດ້ເຂົ້າສູ່ພຣະທຳຂອງພຣະເຈົ້າ ແລະ ຄວາມເປັນຈິງແຫ່ງຄວາມຈິງຢ່າງຄົບຖ້ວນສົມບູນ.

ສິ່ງທີ່ຫຼາຍຄົນກຳລັງປະຕິບັດ ແລະ ເຂົ້າສູ່ໃນຕອນນີ້ບໍ່ແມ່ນຄວາມເປັນຈິງແຫ່ງຄວາມຈິງ, ແຕ່ພວກເຂົາເຂົ້າສູ່ສະພາວະປະເພດໜຶ່ງ, ເຊິ່ງພວກເຂົາຈະສະແດງພຶດຕິກຳທີ່ດີໆຢູ່ພາຍນອກ ແລະ ພວກເຂົາເຕັມໃຈທີ່ຈະຈ່າຍລາຄາ ແລະ ພ້ອມທີ່ຈະທົນທຸກ ແລະ ພ້ອມທີ່ຈະເສຍສະຫຼະທຸກສິ່ງ. ເຖິງຢ່າງໃດກໍຕາມ, ສ່ວນເລິກໃນຫົວໃຈຂອງພວກເຂົາຍັງຄົງຫວ່າງເປົ່າ ແລະ ພວກເຂົາບໍ່ມີໃຫ້ສະໜັບສະນູນພວກເຂົາໃນໂລກພາຍໃນຂອງພວກເຂົາ. ເປັນຫຍັງພວກເຂົາຈຶ່ງບໍ່ການສະໜັບສະໜູນ? ເພາະພວກເຂົາຂາດເສັ້ນທາງເມື່ອສິ່ງໃດໜຶ່ງເກີດຂຶ້ນກັບພວກເຂົາ; ພວກເຂົາອາໄສຄວາມຄິດທີ່ນຶກເອົາເອງວ່າເປັນຈິງ ແລະ ພວກເຂົາບໍ່ມີຫຼັກການສຳລັບການປະຕິບັດຄວາມຈິງ. ເມື່ອອຸປະນິໄສທີ່ເສື່ອມຊາມສະແດງອອກມາຈາກພວກເຂົາ, ພວກເຂົາກໍພຽງແຕ່ສາມາດປະຕິບັດການຄວບຄຸມຕົນເອງ, ພວກເຂົາບໍ່ສາມາດສະແຫວງຫາຄວາມຈິງເພື່ອແກ້ໄຂມັນ. ໂຊກດີສຳລັບຜູ້ຄົນທີ່ເນື້ອໜັງເດີມຂອງພວກເຂົາມີຄວາມສາມາດໂດຍໂດຍສັນຊາດຕະຍານ. ມັນສາມາດທົນທຸກໄດ້. ມີຄຳເວົ້າໃນບັນດາຜູ້ບໍ່ເຊື່ອທີ່ວ່າ “ບໍ່ມີການທົນທຸກໃດທີ່ບໍ່ສາມາດອົດກັ້ນໄດ້, ເປັນພຽງແຕ່ພອນທີ່ບໍ່ສາມາດຮັບເອົາໄດ້”. ເນື້ອໜັງຂອງມະນຸດມີຄວາມສາມາດໂດຍກຳເນີດ ແລະ ໂດຍສັນຊາດຕະຍານ. ມັນບໍ່ສາມາດຮັບເອົາຄວາມສຸກຫຼາຍຢ່າງ, ແຕ່ມັນສາມາດທົນທຸກສິ່ງໃດສິ່ງໜຶ່ງ ແລະ ອົດກັ້ນກັບມັນ ແລະ ຄວບຄຸມຕົນເອງ. ນີ້ເປັນສິ່ງທີ່ດີບໍ? ມັນເປັນຈຸດແຂງ ຫຼື ຂໍ້ບົກຜ່ອງ, ເປັນຄວາມຂາດເຂີນ? ຄຳເວົ້ານັ້ນຂອງພວກເຂົາເປັນຈິງບໍ? (ບໍ່.) ມັນບໍ່ດີ ແລະ ຖ້າສິ່ງໃດໜຶ່ງບໍ່ແມ່ນຄວາມຈິງ, ມັນກໍໄຮ້ສາລະ. ຄຳເວົ້ານັ້ນເປັນພຽງຄຳເວົ້າທີ່ຫວ່າງເປົ່າ, ມັນບໍ່ສາມາດແກ້ໄຂບັນຫາໃດໆຂອງເຈົ້າໄດ້ ແລະ ມັນບໍ່ສາມາດແກ້ໄຂຄວາມຫຍຸ້ງຍາກຕົວຈິງຂອງເຈົ້າ. ຖ້າຈະເວົ້າມັນໃຫ້ຖືກຕ້ອງ, ມັນບໍ່ສາມາດແກ້ໄຂອຸປະນິໄສທີ່ເສື່ອມຊາມຂອງເຈົ້າ. ສະນັ້ນຈຶ່ງບໍ່ມີປະໂຫຍດຫຍັງໃນການເວົ້າມັນອອກມາ. ເຖິງແມ່ນວ່າເຈົ້າອາດມີຄວາມຮູ້ບາງຢ່າງກ່ຽວກັບມັນ, ຮູ້ຈັກມັນ ແລະ ມີປະສົບການກັບມັນຢ່າງເລິກຊຶ້ງ, ມັນກໍຍັງບໍ່ເປັນປະໂຫຍດຫຍັງ. ຜູ້ບໍ່ເຊື່ອມີຄຳເວົ້າອື່ນໆເຊັ່ນກັນ ເຊັ່ນ: “ຂ້ອຍບໍ່ຢ້ານທີ່ຈະຕາຍ, ສະນັ້ນເປັນຫຍັງຈຶ່ງຕ້ອງຢ້ານທີ່ຈະມີຊີວິດຢູ່?” ແລະ “ເມື່ອລະດູໜາວມາຮອດບ່ອນນີ້ແລ້ວ, ອີກດົນສໍ່າໃດຈຶ່ງຈະຮອດລະດູໃບໄມ້ປົ່ງ?” ສິ່ງເຫຼົ່ານັ້ນເປັນຖ້ອຍຄຳທີ່ໃຫຍ່ໂຕພໍສົມຄວນ, ແມ່ນບໍ? ຂ້ອນຂ້າງສ້າງແຮງຜັກດັນ ແລະ ເປັນປັດຊະຍາ, ບໍ່ແມ່ນບໍ? ຜູ້ບໍ່ເຊື່ອເອີ້ນຄຳເວົ້າເຫຼົ່ານີ້ວ່າ “ແກງໄກສຳລັບວິນຍານ”. ເຈົ້າມັກຄຳເວົ້າປະເພດເຫຼົ່ານີ້ບໍ? (ບໍ່.) ເປັນຫຍັງຈຶ່ງບໍ? ບາງຄົນອາດເວົ້າວ່າ “ພວກເຮົາພຽງແຕ່ບໍ່ມັກພວກມັນ. ພວກມັນເປັນສິ່ງທີ່ຜູ້ບໍ່ເຊື່ອເວົ້າ; ພວກເຮົາມັກຄຳເວົ້າຂອງພຣະເຈົ້າ”. ແລ້ວເຈົ້າມັກສ່ວນໃດໃນພຣະທຳຂອງພຣະເຈົ້າ? ເຈົ້າຖືວ່າວະລີໃດເປັນຄວາມຈິງ? ເຈົ້າມີປະສົບການ, ປະຕິບັດ ແລະ ເຂົ້າສູ່ ແລະ ໄດ້ຮັບວະລີໃດ? ມັນໄຮ້ປະໂຫຍດ, ພຽງແຕ່ບໍ່ມັກຄຳເວົ້າຂອງຜູ້ບໍ່ເຊື່ອເຫຼົ່ານີ້; ເຈົ້າອາດບໍ່ມັກພວກມັນ, ແຕ່ເຈົ້າບໍ່ສາມາດແຍກແຍະແກ່ນແທ້ຂອງພວກມັນໄດ້ຢ່າງຊັດເຈນ. ຄຳເວົ້າເຫຼົ່ານີ້ຖືກຕ້ອງບໍ? (ບໍ່.) ບໍ່ວ່າຈະຖືກຕ້ອງ ຫຼື ບໍ່, ຄຳເວົ້າຂອງຜູ້ບໍ່ເຊື່ອບໍ່ມີຫຍັງກ່ຽວຂ້ອງກັບຄວາມຈິງ. ເຖິງແມ່ນວ່າຄົນຖືວ່າພວກມັນເປັນສິ່ງທີ່ດີ ແລະ ຖືກຕ້ອງ, ພວກມັນບໍ່ໄດ້ສອດຄ່ອງກັບຄວາມຈິງ ແລະ ພວກມັນບໍ່ສາມາດເພີ່ມຂຶ້ນຈົນຮອດລະດັບຄວາມຈິງໄດ້. ພວກມັນທັງໝົດລະເມີດຄວາມຈິງ ແລະ ເປັນສັດຕູກັບຄວາມຈິງ. ຜູ້ບໍ່ເຊື່ອບໍ່ຄວນຍອມຮັບຄວາມຈິງ, ສະນັ້ນຈຶ່ງບໍ່ຈຳເປັນຕ້ອງໂຕ້ຖຽງກັບພວກເຂົາກ່ຽວກັບສິ່ງທີ່ຖືກຕ້ອງ ແລະ ຜິດ. ສິ່ງດຽວທີ່ພວກເຮົາສາມາດເຮັດໄດ້ຄືການປະຕິບັດຕໍ່ຄຳເວົ້າຂອງພວກເຂົາຄືກັບວ່າເປັນສິ່ງໄຮ້ສາລະທີ່ມຶນງົງ ແລະ ບໍ່ສົນໃຈພວກມັນ. ຄຳວ່າ “ໄຮ້ສາລະ” ໝາຍຄວາມວ່າແນວໃດ? ມັນໝາຍຄວາມເຖິງຄຳເວົ້າທີ່ບໍ່ເປັນການອົບຮົມສັ່ງສອນ ຫຼື ມີຄຸນຄ່າຕໍ່ຄົນ, ຕໍ່ຊີວິດຂອງພວກເຂົາ, ຕໍ່ເສັ້ນທາງທີ່ພວກເຂົາຍ່າງ ຫຼື ຕໍ່ຄວາມລອດພົ້ນຂອງພວກເຂົາເລີຍ. ການເວົ້າທັງໝົດນັ້ນແມ່ນໄຮ້ສາລະ; ມັນຍັງສາມາດເອີ້ນໄດ້ວ່າເປັນຄຳເວົ້າທີ່ຫວ່າງເປົ່າ. ມັນບໍ່ມີຫຍັງກ່ຽວຂ້ອງກັບຊີວິດ ແລະ ຄວາມຕາຍຂອງມະນຸດ ຫຼື ເສັ້ນທາງທີ່ພວກເຂົາຍ່າງ ແລະ ເປັນສິ່ງໄຮ້ສາລະທີ່ບໍ່ສາມາດເຮັດໜ້າທີ່ດີໆໄດ້ເລີຍ. ຄົນໄດ້ຍິນວະລີດັ່ງກ່າວ ແລະ ໃຊ້ຊີວິດຂອງພວກເຂົາຕາມທີ່ພວກເຂົາຕ້ອງການ, ດັ່ງທີ່ພວກເຂົາໄດ້ໃຊ້ຢູ່ສະເໝີ; ວະລີດັ່ງກ່າວຈະບໍ່ປ່ຽນແປງຂໍ້ແທ້ຈິງໃດໆ, ເພາະມັນບໍ່ແມ່ນຄວາມຈິງ. ຄວາມຈິງພຽງຢ່າງດຽວເປັນການອົບຮົມສັ່ງສອນມະນຸດ; ມັນມີຄຸນຄ່າທີ່ບໍ່ສາມາດວັດແທກໄດ້. ເປັນຫຍັງເຮົາຈຶ່ງເວົ້າສິ່ງນີ້? ເພາະຄວາມຈິງສາມາດປ່ຽນແປງໂຊກຊະຕາຂອງຜູ້ຄົນ ແລະ ຄວາມຄິດ ແລະ ມຸມມອງຂອງພວກເຂົາ ແລະ ໂລກພາຍໃນຂອງພວກເຂົາ. ສິ່ງທີ່ສຳຄັນທີ່ສຸດກໍຄືຄວາມຈິງສາມາດກຳຈັດອຸປະນິໄສທີ່ເສື່ອມຊາມຂອງມະນຸດ; ມັນສາມາດປ່ຽນແປງລັກສະນະຂອງບຸກຄົນໜຶ່ງ, ປ່ຽນລັກສະນະທີ່ຊົ່ວຮ້າຍຂອງພວກເຂົາໃຫ້ເປັນລັກສະນະຂອງຄວາມຈິງ, ມັນສາມາດຈັບເອົາບຸກຄົນໜຶ່ງທີ່ໃຊ້ຊີວິດຕາມອຸປະນິໄສທີ່ເສື່ອມຊາມຂອງພວກເຂົາ ແລະ ປ່ຽນໃຫ້ພວກເຂົາກາຍເປັນຄົນທີ່ໃຊ້ຊີວິດຕາມຄວາມຈິງ ແລະ ພຣະທຳຂອງພຣະເຈົ້າ. ເມື່ອຄົນໃດໜຶ່ງດຳລົງຊີວິດຕາມຄວາມເປັນຈິງແຫ່ງຄວາມຈິງ, ໂດຍມີພຣະທຳຂອງພຣະເຈົ້າເປັນພື້ນຖານຂອງພວກເຂົາ, ແລ້ວຊີວິດຂອງພວກເຂົາຈະບໍ່ໄດ້ຮັບການປ່ຽນແປງບໍ? ເມື່ອຊີວິດຂອງຄົນໃດໜຶ່ງປ່ຽນແປງ, ມັນໝາຍຄວາມວ່າຄວາມຄິດ ແລະ ມຸມມອງຂອງພວກເຂົາມີການປ່ຽນແປງແລ້ວ; ມັນໝາຍຄວາມວ່າທັດສະນະ, ທ່າທີ່ ແລະ ມຸມມອງຂອງພວກເຂົາຕໍ່ຜູ້ຄົນ ແລະ ສ່ິງຕ່າງໆມີການປ່ຽນແປງ; ມັນໝາຍຄວາມວ່າທັດສະນະທ່າທີ່ ແລະ ມຸມມອງຂອງພວກເຂົາກ່ຽວກັບເຫດການ ແລະ ສິ່ງຕ່າງໆນັ້ນແຕກຕ່າງຈາກເມື່ອກ່ອນ. ຄຳເວົ້າເຫຼົ່ານັ້ນຈາກຜູ້ບໍ່ເຊື່ອລ້ວນແລ້ວແຕ່ເປັນຄຳເວົ້າທີ່ຫວ່າງເປົ່າ ແລະ ໄຮ້ສາລະ. ພວກມັນບໍ່ສາມາດແກ້ໄຂບັນຫາໃດໆໄດ້. ຄຳເວົ້າທີ່ເຮົາຫາກໍເວົ້າເຖິງ “ບໍ່ມີການທົນທຸກໃດທີ່ບໍ່ສາມາດອົດກັ້ນໄດ້, ເປັນພຽງແຕ່ພອນທີ່ບໍ່ສາມາດຮັບເອົາໄດ້”, ນັ້ນບໍ່ແມ່ນສິ່ງໄຮ້ສາລະ ແລະ ຄຳເວົ້າຫວ່າງເປົ່າບໍ? (ແມ່ນ.) ເຈົ້າສາມາດທົນທຸກໄດ້, ແລ້ວແນວໃດ? ເຈົ້າບໍ່ໄດ້ທົນທຸກເພື່ອຮັບເອົາຄວາມຈິງ; ເຈົ້າທົນທຸກເພື່ອຮັບເອົາກຽດຕິຍົດ ແລະ ສະຖານະ. ການທົນທຸກຂອງເຈົ້າບໍ່ມີຄຸນຄ່າ ຫຼື ຄວາມໝາຍສຳຄັນຫຍັງເລີຍ. ໃຫ້ພິຈາລະນາເບິ່ງຂໍ້ແທ້ຈິງດັ່ງນີ້: ເຈົ້າໄດ້ທົນທຸກຫຼາຍ ແລະ ຈ່າຍລາຄາທີ່ໃຫຍ່ຫຼວງຫຼາຍ, ເຖິງຢ່າງນັ້ນເຈົ້າກໍຍັງບໍ່ຮູ້ຈັກຕົນເອງ ແລະ ເຈົ້າເຖິງກັບບໍ່ສາມາດເຂົ້າໃຈຄວາມຄິດ ແລະ ແນວຄິດທີ່ເກີດຈາກອຸປະນິໄສທີ່ເສື່ອມຊາມຂອງເຈົ້າ ແລະ ເຈົ້າບໍ່ສາມາດແກ້ໄຂພວກມັນໄດ້. ແລ້ວເຈົ້າຄິດວ່າເຈົ້າສາມາດເຂົ້າສູ່ຊີວິດບໍ? ການທົນທຸກຂອງເຈົ້າມີຄຸນຄ່າບໍ? ມັນບໍ່ມີຄຸນຄ່າຫຍັງເລີຍ. ການທົນທຸກຂອງບາງຄົນມີຄຸນຄ່າ. ຕົວຢ່າງ: ການທົນທຸກທີ່ຄົນຜ່ານຜ່າເພື່ອຮັບເອົາຄວາມຈິງແມ່ນມີຄຸນຄ່າ: ເມື່ອຄົນໃດໜຶ່ງໄດ້ຮັບເອົາຄວາມຈິງ, ພວກເຂົາສາມາດອົບຮົມສັ່ງສອນ ແລະ ສະໜອງໃຫ້ແກ່ຄົນອື່ນ. ຫຼາຍຄົນທົນທຸກ ແລະ ຈ່າຍລາຄາເພື່ອເຜີຍແຜ່ຂ່າວປະເສີດ, ຊ່ວຍຂະຫຍາຍວຽກງານຂອງຄຣິສຕະຈັກ ແລະ ເຮືອນຂອງພຣະເຈົ້າ ແລະ ເຜີຍແຜ່ຂ່າວປະເສີດແຫ່ງອານາຈັກສະຫວັນ. ຈາກສິ່ງນີ້, ພວກເຮົາສາມາດເຫັນໄດ້ວ່າຜູ້ໃດກໍຕາມທີ່ທົນທຸກ ແລະ ຈ່າຍລາຄາເພື່ອຮັບເອົາຄວາມຈິງ ແລະ ເຮັດໃຫ້ພຣະເຈົ້າພໍໃຈກໍຈະໄດ້ຮັບບາງຢ່າງຈາກມັນ. ຄົນເຫຼົ່ານີ້ຈະໄດ້ຮັບການເຫັນດີເຫັນພ້ອມຂອງພຣະເຈົ້າ. ແຕ່ມີບາງຄົນທີ່ບໍ່ສະແຫວງຫາຄວາມຈິງ ແລະ ເຖິງແມ່ນວ່າພວກເຂົາອາດເສຍສະຫຼະຕົນເອງ ແລະ ທົນທຸກເພື່ອພຣະເຈົ້າ ແລະ ຮັບເອົາຄວາມກະລຸນາຂອງພຣະອົງ, ຄວາມກະລຸນານັ້ນກໍບໍ່ໄດ້ເປັນຫຼາຍກວ່າຄວາມສົງສານ ແລະ ຄວາມອົດກັ້ນຂອງພຣະເຈົ້າ ແລະ ການສະທ້ອນເຖິງຄວາມໂປດປານທີ່ພຣະອົງສະແດງແກ່ມະນຸດ, ພ້ອມທັງຄວາມກະລຸນາທີ່ພຣະອົງຍື່ນໃຫ້ແກ່ມະນຸດ. ຄວາມກະລຸນາປະເພດໃດ? ພອນທີ່ເປັນວັດຖຸສອງສາມຢ່າງ, ບໍ່ໄດ້ເປັນຫຼາຍກວ່ານັ້ນ. ນັ້ນແມ່ນສິ່ງທີ່ເຈົ້າຕ້ອງການບໍ? ນັ້ນຄືເປົ້າໝາຍສຸດທ້າຍຂອງເຈົ້າໃນການເຊື່ອໃນພຣະເຈົ້າບໍ? ເຮົາບໍ່ຄິດເຊັ່ນນັ້ນ. ນັບຕັ້ງແຕ່ມື້ທີ່ເຈົ້າມາເຊື່ອໃນພຣະເຈົ້າ, ເຈົ້າພຽງແຕ່ປາດຖະໜາເພື່ອຮັບເອົາຄວາມກະລຸນາຂອງພຣະອົງ, ການປົກປ້ອງຂອງພຣະອົງ ແລະ ພອນທີ່ເປັນວັດຖຸສອງສາມຢ່າງທີ່ພຣະອົງປະທານໃຫ້ບໍ? ສິ່ງເຫຼົ່ານັ້ນເປັນສິ່ງທີ່ເຈົ້າຕ້ອງການບໍ? ພວກມັນແມ່ນສິ່ງທີ່ເຈົ້າສະແຫວງຫາໃນຄວາມເຊື່ອຂອງເຈົ້າບໍ? (ບໍ່.) ສິ່ງເຫຼົ່ານີ້ສາມາດແກ້ໄຂບັນຫາຄວາມລອດພົ້ນຂອງເຈົ້າບໍ? (ບໍ່.) ມັນເບິ່ງຄືກັບວ່າພວກເຈົ້າກຳລັງຄິດໄດ້ຢ່າງຊັດເຈນພໍສົມຄວນ. ເຈົ້າເຂົ້າໃຈວ່າແມ່ນຫຍັງເປັນສິ່ງສຳຄັນຫຼາຍ ແລະ ແມ່ນຫຍັງສຳຄັນ. ເຈົ້າບໍ່ສັບສົນ. ເຈົ້າຮູ້ວ່າແມ່ນຫຍັງມີນໍ້າໜັກ ແລະ ແມ່ນຫຍັງບໍ່ມີ. ເຖິງຢ່າງໃດກໍຕາມ, ຍັງຄົງເຫັນໄດ້ວ່າເຈົ້າສາມາດເລີ່ມເດີນທາງໃນເສັ້ນທາງຂອງການສະແຫວງຫາຄວາມຈິງ ຫຼື ບໍ່.

ການເຊື່ອໃນພຣະເຈົ້າບໍ່ໄດ້ກ່ຽວກັບການຮັບເອົາຄວາມກະລຸນາ ຫຼື ຄວາມອົດກັ້ນ ແລະ ຄວາມສົງສານຂອງພຣະເຈົ້າ. ແລ້ວມັນກ່ຽວກັບຫຍັງ? ມັນກ່ຽວກັບການຖືກຊ່ວຍໃຫ້ລອດພົ້ນ. ສະນັ້ນແມ່ນຫຍັງຄືເຄື່ອງໝາຍຂອງຄວາມລອດພົ້ນ? ແມ່ນຫຍັງຄືມາດຕະຖານທີ່ພຣະເຈົ້າຮຽກຮ້ອງ? ມັນຕ້ອງມີຫຍັງແດ່ເພື່ອທີ່ຈະຖືກຊ່ວຍໃຫ້ລອດພົ້ນ? ການແກ້ໄຂອຸປະນິໄສທີ່ເສື່ອມຊາມຂອງຄົນໆໜຶ່ງ. ນີ້ຄືປະເດັນສຳຄັນຂອງເລື່ອງດັ່ງກ່າວ. ສະນັ້ນໃນທີ່ສຸດແລ້ວ, ເມື່ອໄດ້ເວົ້າ ແລະ ເຮັດທຸກສິ່ງແລ້ວ, ບໍ່ວ່າເຈົ້າຈະທົນທຸກຫຼາຍສໍ່າໃດກໍຕາມ ຫຼື ເຈົ້າໄດ້ຈ່າຍລາຄາຫຼາຍສໍ່າໃດກໍຕາມ ຫຼື ເຈົ້າປະກາດວ່າຕົນເອງເປັນຜູ້ເຊື່ອທີ່ແທ້ຈິງຫຼາຍສໍ່າໃດກໍຕາມ, ຖ້າໃນທີ່ສຸດແລ້ວ ອຸປະນິໄສທີ່ເສື່ອມຊາມຂອງເຈົ້າບໍ່ໄດ້ຮັບການແກ້ໄຂເລີຍ, ມັນກໍໝາຍຄວາມວ່າເຈົ້າບໍ່ແມ່ນຄົນທີ່ສະແຫວງຫາຄວາມຈິງ. ຫຼື ມັນສາມາດເວົ້າໄດ້ວ່າເພາະເຈົ້າບໍ່ໄດ້ສະແຫວງຫາຄວາມຈິງ, ອຸປະນິໄສທີ່ເສື່ອມຊາມຂອງເຈົ້າຈຶ່ງບໍ່ໄດ້ຮັບການແກ້ໄຂ. ນີ້ໝາຍຄວາມວ່າເຈົ້າບໍ່ໄດ້ເລີ່ມຍ່າງໃນເສັ້ນທາງຂອງຄວາມລອດພົ້ນເລີຍ; ມັນໝາຍຄວາມວ່າທຸກສິ່ງທີ່ພຣະເຈົ້າເວົ້າ ແລະ ທຸກພາລະກິດທີ່ພຣະອົງເຮັດເພື່ອຊ່ວຍມະນຸດໃຫ້ລອດພົ້ນນັ້ນບໍ່ໄດ້ເກີດຜົນຫຍັງໃນຕົວເຈົ້າ, ມັນບໍ່ໄດ້ກໍ່ໃຫ້ເກີດຄຳພະຍານຈາກຕົວເຈົ້າ ແລະ ມັນບໍ່ເກີດໝາກຜົນໃດໆພາຍໃນຕົວເຈົ້າ. ພຣະເຈົ້າຈະເວົ້າວ່າ “ເພາະເຈົ້າໄດ້ທົນທຸກ ແລະ ຈ່າຍລາຄາ, ເຮົາໄດ້ມອບຄວາມກະລຸນາ, ພອນ, ການດູແລ ແລະ ການປົກປ້ອງທີ່ເຈົ້າສົມຄວນໄດ້ຮັບໃນຊີວິດນີ້ ແລະ ໂລກນີ້ໃຫ້ແກ່ເຈົ້າ. ແຕ່ເຈົ້າບໍ່ມີສ່ວນໃນສິ່ງທີ່ມະນຸດສົມຄວນໄດ້ຮັບຫຼັງຈາກທີ່ຖືກຊ່ວຍໃຫ້ລອດພົ້ນ. ເປັນຫຍັງຈຶ່ງເປັນແນວນັ້ນ? ມັນເປັນເພາະວ່າເຮົາໄດ້ປະທານສິ່ງທີ່ເຈົ້າສົມຄວນໄດ້ຮັບໃນຊີວິດນີ້ ແລະ ໂລກນີ້ໃຫ້ແກ່ເຈົ້າແລ້ວ; ແຕ່ສຳລັບສິ່ງທີ່ມະນຸດສົມຄວນໄດ້ຮັບຫຼັງຈາກຄວາມລອດພົ້ນ, ບໍ່ມີຫຍັງສຳລັບເຈົ້າ ເພາະເຈົ້າບໍ່ໄດ້ເລີ່ມເດີນທາງໃນເສັ້ນທາງຂອງການສະແຫວງຫາຄວາມຈິງ”. ເຈົ້າບໍ່ໄດ້ຢູ່ໃນບັນດາຄົນທີ່ຈະຖືກຊ່ວຍໃຫ້ລອດພົ້ນ, ເຈົ້າບໍ່ໄດ້ກາຍມາເປັນສິ່ງຖືກສ້າງຢ່າງແທ້ຈິງ ແລະ ພຣະເຈົ້າບໍ່ຕ້ອງການເຈົ້າ. ພຣະເຈົ້າບໍ່ຕ້ອງການຄົນທີ່ພຽງແຕ່ເຮັດວຽກ, ຫຍຸ້ງນັ້ນຫຍຸ້ງນີ້, ທົນທຸກ ແລະ ຈ່າຍລາຄາສຳລັບພຣະອົງ, ຄົນທີ່ຂ້ອນຂ້າງເຊື່ອຢ່າງແທ້ຈິງ ແລະ ມີຄວາມເຊື່ອໜ້ອຍໜຶ່ງ ແລະ ບໍ່ມີຫຍັງອີກ. ຄົນແບບນັ້ນແມ່ນສາມາດພົບເຫັນໄດ້ທຸກບ່ອນພາຍໃນກຸ່ມຜູ້ເຊື່ອຂອງພຣະອົງ. ເວົ້າອີກຢ່າງກໍຄືມີຄົນແບບນັ້ນຫຼາຍແທ້ໆ, ເຊິ່ງເປັນຄົນທີ່ເຮັດວຽກ ແລະ ໃຫ້ບໍລິການແກ່ພຣະເຈົ້າ, ເປັນຈຳນວນທີ່ບໍ່ສາມາດນັບໄດ້. ຖ້າພວກເຂົາເປັນຄົນທີ່ພຣະເຈົ້າໄດ້ກຳນົດໄວ້ລ່ວງໜ້າ ແລະ ເລືອກໄວ້, ເປັນຄົນທີ່ພຣະເຈົ້າໄດ້ນໍາພາກັບຄືນໄປເຮືອນຂອງພຣະເຈົ້າ, ແລ້ວບໍ່ມີພວກເຂົາຄົນໃດຈະບໍ່ເຕັມໃຈເຮັດວຽກ ແລະ ໃຫ້ບໍລິການແກ່ພຣະອົງ. ເປັນຫຍັງຈຶ່ງເປັນແນວນັ້ນ? ເພາະມັນງ່າຍຫຼາຍທີ່ຈະເຮັດເຊັ່ນນັ້ນ. ນີ້ຄືເຫດຜົນທີ່ມີຫຼາຍຄົນທີ່ໃຫ້ບໍລິການ ແລະ ໃຊ້ແຮງງານເພື່ອພຣະເຈົ້າ. ເຖິງກັບມີຜູ້ຕໍ່ຕ້ານພຣະຄຣິດ ແລະ ຄົນຊົ່ວຮ້າຍທີ່ສາມາດເຮັດສິ່ງນີ້ໄດ້ເຊັ່ນກັນ, ຄືກັບໂປໂລ. ບໍ່ໄດ້ມີຄົນຫຼາຍເກີນໄປທີ່ເປັນຄືກັບໂປໂລບໍ? (ມີຫຼາຍຄົນ.) ຖ້າເຈົ້າເຂົ້າໄປໃນຄຣິສຕະຈັກ ແລະ ເທດສະໜາໃນລັກສະນະນີ້, “ຕາບໃດທີ່ເຈົ້າເຕັມໃຈຈະຫຍຸ້ງນັ້ນຫຍຸ້ງນີ້, ທົນທຸກ ແລະ ຈ່າຍລາຄາສຳລັບພຣະເຈົ້າ, ແລ້ວມົງກຸດແຫ່ງຄວາມຊອບທຳກໍຈະລໍຖ້າເຈົ້າ”, ເຈົ້າຄິດວ່າຫຼາຍຄົນຈະຕອບຮັບການກະຕຸ້ນຂອງເຈົ້າບໍ? ຫຼາຍຄົນຈະຕອບຮັບ. ແຕ່ເປັນເລື່ອງທີ່ໜ້າເສຍດາຍ, ໃນທີ່ສຸດແລ້ວ ຄົນເຫຼົ່ານີ້ບໍ່ແມ່ນຄົນທີ່ພຣະເຈົ້າຈະຊ່ວຍໃຫ້ລອດພົ້ນ ຫຼື ຄົນທີ່ສາມາດຖືກໃຫ້ລອດພົ້ນ. ຄົນແບບນັ້ນພຽງແຕ່ຄ້າງຄາໃນຂັ້ນຕອນການໃຫ້ບໍລິການ; ພວກເຂົາພຽງແຕ່ເຕັມໃຈຈະໃຫ້ບໍລິການແກ່ພຣະເຈົ້າ. ເວົ້າອີກຢ່າງກໍຄືຄົນເຫຼົ່ານີ້ພຽງແຕ່ເຕັມໃຈຈະແລກປ່ຽນແຮງງານຂອງພວກເຂົາກັບໂຊກຊະຕາທີ່ດີຂອງພຣະເຈົ້າ, ກັບຄວາມກະລຸນາ ແລະ ພອນຂອງພຣະອົງ. ພວກເຂົາບໍ່ປາດຖະໜາທີ່ຈະປ່ຽນແປງວິທີການເອົາຕົວລອດຂອງພວກເຂົາ ຫຼື ວິທີການໃຊ້ຊີວິດຂອງພວກເຂົາ ຫຼື ພື້ນຖານທີ່ພວກເຂົາເພິ່ງພາເພື່ອເອົາຕົວລອດ; ພວກເຂົາບໍ່ຕ້ອງການຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າເພື່ອປ່ຽນແປງອຸປະນິໄສທີ່ເສື່ອມຊາມຂອງພວກເຂົາ ຫຼື ສະແຫວງຫາຄວາມຈິງເພື່ອຮັບເອົາຄວາມລອດພົ້ນ. ໂດຍທຳມະຊາດແລ້ວ, ເຈົ້າຍັງສາມາດເວົ້າວ່າຄົນເຫຼົ່ານີ້ພຽງແຕ່ເຕັມໃຈຈະທົນທຸກ ແລະ ຈ່າຍລາຄາ, ພວກເຂົາພຽງແຕ່ເຕັມໃຈຈະປະຖິ້ມ ແລະ ມອບທຸກສິ່ງທີ່ພວກເຂົາມີ, ພວກເຂົາໄດ້ເສຍສະຫຼະທຸກສິ່ງທີ່ພວກເຂົາສາມາດເສຍສະຫຼະໄດ້, ບໍ່ວ່າຕົ້ນທຶນຈະແມ່ນຫຍັງກໍຕາມ ແລະ ພວກເຂົາເຕັມໃຈທີ່ຈະໃຊ້ແຮງງານໃນລັກສະນະໃດໜຶ່ງທີ່ເປັນໄປໄດ້, ແຕ່ຖ້າເຈົ້າຂໍໃຫ້ພວກເຂົາຮູ້ຈັກຕົນເອງ, ຍອມຮັບຄວາມຈິງ, ແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ປະຖິ້ມເນື້ອໜັງ, ປະຕິບັດຄວາມຈິງ ແລະ ເຊົາເຮັດສິ່ງຊົ່ວຮ້າຍຂອງພວກເຂົາ ແລະ ຫັນກັບມາຫາພຣະເຈົ້າດັ່ງທີ່ຊາວເມືອງນີນາເວໄດ້ຮັບ ແລະ ເອົາໃຈໃສ່ກັບພຣະທຳຂອງພຣະອົງ ແລະ ໃຊ້ຊີວິດຕາມພຣະທຳຂອງພຣະອົງ, ມັນຈະຫຍຸ້ງຍາກທີ່ສຸດສຳລັບພວກເຂົາ. ມັນບໍ່ໄດ້ເປັນເຊັ່ນນັ້ນບໍ? (ແມ່ນແລ້ວ.) ນີ້ບໍ່ເປັນບັນຫາພໍສົມຄວນບໍ? ພຣະເຈົ້າໄດ້ເຮັດພາລະກິດຫຼາຍຢ່າງ ແລະ ເວົ້າພຣະທຳຫຼາຍຢ່າງ, ສະນັ້ນເປັນຫຍັງຄົນຈຶ່ງຮູ້ສຶກວ່າການສະແຫວງຫາຄວາມຈິງຍາກຫຼາຍ? ເປັນຫຍັງພວກເຂົາຈຶ່ງກະຕືລືລົ້ນກັບມັນຢູ່ສະເໝີ? ແມ່ນແຕ່ຫຼັງຈາກທີ່ໄດ້ຍິນຄຳເທດສະໜາເປັນເວລາຫຼາຍປີ, ພວກເຂົາຍັງບໍ່ມີເຈດຕະນາທີ່ຈະປ່ຽນແປງ. ພວກເຂົາບໍ່ເຄີຍກັບໃຈມາຫາພຣະເຈົ້າຢ່າງຈິງໃຈໃນສ່ວນເລິກຂອງຫົວໃຈຂອງພວກເຂົາຈັກເທື່ອ ແລະ ພວກເຂົາບໍ່ເຄີຍຮັບຮູ້ ຫຼື ຍອມຮັບຂໍ້ແທ້ຈິງທີ່ວ່າພວກເຂົາມີອຸປະນິໄສທີ່ເສື່ອມຊາມຢ່າງແທ້ຈິງຈັກເທື່ອ. ໃນທັງສອງມຸມມອງຂອງພວກເຂົາກ່ຽວກັບສິ່ງຕ່າງໆ ແລະ ການກະທຳຕ່າງໆ, ພວກເຂົາບໍ່ເຄີຍປ່ອຍຖິ້ມທັດສະນະຂອງພວກເຂົາເອງ ແລະ ສະແຫວງຫາຄວາມຈິງຈັກເທື່ອ; ພວກເຂົາບໍ່ຮັບມືກັບທຸກເລື່ອງດ້ວຍທ່າທີ່ທີ່ແກ້ໄຂທັດສະນະຂອງພວກເຂົາ ແລະ ກັບໃຈມາຫາພຣະເຈົ້າ. ສະນັ້ນຈຶ່ງມີຫຼາຍຄົນທີ່ມີປະສົບການຫຼາຍຢ່າງ ແລະ ເຮັດວຽກຢ່າງຫຼວງຫຼາຍ, ເປັນຄົນທີ່ເຮັດໜ້າທີ່ຂອງພວກເຂົາຊົ່ວໄລຍະໜຶ່ງ, ແຕ່ຍັງບໍ່ສາມາດສ້າງຄຳພະຍານໃດໆໄດ້. ພວກເຂົາຍັງບໍ່ມີຄວາມຮູ້ ຫຼື ປະສົບການກ່ຽວກັບພຣະທຳຂອງພຣະເຈົ້າ ແລະ ເມື່ອພວກເຂົາເວົ້າເຖິງປະສົບການ ແລະ ຄວາມຮູ້ຂອງພວກເຂົາກ່ຽວກັບພຣະທຳຂອງພຣະເຈົ້າ, ພວກເຂົາກໍລະອາຍໃຈ ແລະ ສິ້ນຫວັງຫຼາຍ ແລະ ປາກົດວ່າພວກເຂົາບໍ່ໄດ້ຊຳນານທີ່ສຸດ. ເຫດຜົນສຳລັບສິ່ງນີ້ຄືພວກເຂົາບໍ່ມີຄວາມຮູ້ກ່ຽວກັບຄວາມຈິງ ຫຼື ພວກເຂົາບໍ່ສົນໃຈໃນມັນ. ໃນອີກດ້ານໜຶ່ງ, ການໃຊ້ແຮງງານເປັນເລື່ອງທຳມະດາຫຼາຍ, ເປັນເລື່ອງງ່າຍຫຼາຍ. ສະນັ້ນທຸກຄົນເຕັມໃຈທີ່ຈະໃຫ້ບໍລິການແກ່ພຣະເຈົ້າ, ແຕ່ພວກເຂົາບໍ່ເລືອກທີ່ຈະສະແຫວງຫາຄວາມຈິງ.

ຕອນນີ້ເມື່ອໄດ້ເວົ້າເຊັ່ນນັ້ນແລ້ວ, ການສະແຫວງຫາຄວາມຈິງໝາຍຄວາມວ່າແນວໃດແທ້ໆ? ພວກເຮົາໄດ້ເວົ້າຫຼາຍຢ່າງ; ພວກເຮົາບໍ່ຄວນໃຫ້ນິຍາມຄວາມໝາຍຂອງການສະແຫວງຫາຄວາມຈິງບໍ? ພວກເຈົ້າສາມາດໃຫ້ນິຍາມມັນໄດ້ບໍ? ມັນຄວນເປັນນິຍາມທີ່ຂ້ອນຂ້າງທຳມະດາ, ບໍ່ແມ່ນບໍ? ພວກເຈົ້າຈະຄິດອອກບໍ ຖ້າພວກເຈົ້າພຽງແຕ່ຕຶກຕອງ, ຄຸ່ນຄິດ ແລະ ຄິດໄຕ່ຕອງຄຳເວົ້າຕ່າງໆ? ອາດມີບາງຄົນທີ່ຈະເວົ້າວ່າ “ການສະແຫວງຫາຄວາມຈິງເປັນຫົວຂໍ້ທີ່ໃຫຍ່. ບໍ່ສາມາດກ່າວມັນອອກຢ່າງຊັດເຈນດ້ວຍສອງສາມປະໂຫຍກເທົ່ານັ້ນ. ຂ້ອຍບໍ່ຮູ້ວ່າຈະເວົ້າຫຍັງກ່ຽວກັບມັນ? ຄຳເວົ້າໃດສາມາດອະທິບາຍມັນໄດ້ແດ່? ການສະແຫວງຫາຄວາມຈິງເປັນເລື່ອງໃຫຍ່ ແລະ ບໍ່ມີຄຳເວົ້າໃຫຍ່ໂຕທີ່ສຸດໃດໆສາມາດອະທິບາຍ ແລະ ໃຫ້ນິຍາມມັນຢ່າງເໝາະສົມ, ນັ້ນຄືວິທີດຽວທີ່ຈະເຮັດໃຫ້ທຸກຄົນປະທັບໃຈແທ້ໆ!” ພວກເຈົ້າຄິດວ່ານັ້ນຄືຮູບແບບທີ່ມັນຕ້ອງເປັນບໍ? (ບໍ່.) ດີ, ຖ້າເປັນແນວນັ້ນ ລອງນິຍາມການສະແຫວງຫາຄວາມຈິງດ້ວຍພາສາປະຈຳວັນເບິ່ງ. (ການສະແຫວງຫາຄວາມຈິງໝາຍເຖິງການໃຊ້ຄວາມຈິງເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຮົາ.) ນັ້ນມີຄຸນສົມບັດທີ່ຈະເປັນນິຍາມບໍ? ເຈົ້າກຳລັງສະຫຼຸບດ້ວຍສິ່ງນີ້ບໍ? ການສະແຫວງຫາຄວາມຈິງແມ່ນນິຍາມໄດ້ງ່າຍໆບໍ? ການໃຫ້ນິຍາມມັນບໍ່ແມ່ນໜ້າວຽກທີ່ງ່າຍ; ເຈົ້າຈຳເປັນຕ້ອງໃຊ້ຄວາມພະຍາຍາມບາງຢ່າງເພື່ອຕຶກຕອງມັນ. ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ພວກເຮົາມາລອງໃຫ້ນິຍາມມັນເບິ່ງບໍ? ສ່ວນດີທີ່ສຸດຂອງພາສາທັງໝົດຂອງມະນຸດກໍຄືສ່ວນທີ່ງ່າຍ, ເປັນພາສາເວົ້າ ແລະ ເປັນຈິງຕໍ່ຊີວິດ. ພວກເຮົາຈະບໍ່ເວົ້າດ້ວຍພາສາຕ່າງດາວ ຫຼື ດ້ວຍຄຳເວົ້າໃຫຍ່ໂຕບາງຢ່າງ. ພວກເຮົາຈະເວົ້າພາສາປະຈຳວັນຂອງຄົນປົກກະຕິ, ໃນລັກສະນະທີ່ຄ່ອງແຄ້ວ, ເປັນພາສາເວົ້າ ແລະ ເຂົ້າໃຈໄດ້ງ່າຍໆ, ເພື່ອວ່າຜູ້ຄົນຈະສາມາດເຂົ້າໃຈສິ່ງທີ່ພວກເຮົາເວົ້າເຖິງໄດ້ໃນທັນທີ. ນອກຈາກຜູ້ເຍົາ ຫຼື ຄົນທີ່ທຳມະດາເກີນໄປ ຫຼື ບໍ່ມີຄວາມເໝາະສົມທາງຈິດໃຈທີ່ຈະເຂົ້າມັນ, ຜູ້ໃຫຍ່ຄົນໃດໜຶ່ງທີ່ຄິດຢ່າງເປັນປົກກະຕິກໍຈະສາມາດເຂົ້າໃຈພາສາທີ່ພວກເຮົາໄດ້ໃຊ້ໃນທັນທີທີ່ພວກເຂົາໄດ້ຍິນມັນ. ນັ້ນຄືສິ່ງທີ່ໝາຍເຖິງເພື່ອໃຫ້ພາສາເປັນພາສາເວົ້າ; ນັ້ນຄືສິ່ງທີ່ເອີ້ນວ່າພາສາປະຈຳວັນ. ສະນັ້ນ, ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ໂດຍອີງໃສ່ພຣະທຳຂອງພຣະເຈົ້າທັງໝົດ, ຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງຄົນໆໜຶ່ງ, ນັ້ນຄືຄວາມໝາຍຂອງການສະແຫວງຫາຄວາມຈິງ. ນັ້ນຄືສິ່ງທີ່ຟັງຄ້າຍຄືກັບນິຍາມທີ່ແທ້ຈິງຂອງການສະແຫວງຫາຄວາມຈິງ. ຄຳຖາມ: ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ຄຳຕອບ: ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ. ນັ້ນຄືນິຍາມຂອງການສະແຫວງຫາຄວາມຈິງ. ງ່າຍໆ, ບໍ່ແມ່ນບໍ? ພວກເຈົ້າບາງຄົນອາດເວົ້າວ່າ “ພຣະອົງໄດ້ໂອ້ລົມຕະຫຼອດເວລານີ້ກ່ຽວກັບຄວາມໝາຍຂອງການສະແຫວງຫາຄວາມຈິງ, ເມື່ອນິຍາມຂອງມັນມີພຽງແຕ່ໜຶ່ງປະໂຫຍກເທົ່ານັ້ນ. ມັນງ່າຍຂະໜາດນັ້ນບໍ?” ແມ່ນ, ມັນງ່າຍຂະໜາດນັ້ນ. ມັນເປັນນິຍາມທີ່ງ່າຍ, ແຕ່ມັນແຕະຕ້ອງຮອດຫຼາຍຫົວຂໍ້ທີ່ກ່ຽວຂ້ອງ ແລະ ຫົວຂໍ້ທີ່ກ່ຽວຂ້ອງເຫຼົ່ານັ້ນກໍລ້ວນແລ້ວແຕ່ແຕະຕ້ອງຮອດຫົວຂໍ້ການສະແຫວງຫາຄວາມຈິງ. ຫົວຂໍ້ເຫຼົ່ານີ້ລວມເຖິງຄວາມຫຍຸ້ງຍາກຂອງມະນຸດ ແລະ ຄວາມຄິດ ແລະ ທັດສະນະຂອງມະນຸດ, ພ້ອມທັງຫຼາກຫຼາຍຂໍ້ອ້າງ, ການໃຫ້ຂໍ້ອ້າງ, ວິທີການ ແລະ ທ່າທີ່ທັງໝົດທີ່ມະນຸດມີຕໍ່ການສະແຫວງຫາຄວາມຈິງ. ຍັງມີຫົວຂໍ້ກ່ຽວກັບການທີ່ມະນຸດຕໍ່ຕ້ານການສະແຫວງຫາຄວາມຈິງ ແລະ ການປະຕິເສດທີ່ຈະເຮັດເຊັ່ນນັ້ນ, ເຊິ່ງເກີດຂຶ້ນຈາກອຸປະນິໄສທີ່ເສື່ອມຊາມຂອງມະນຸດ. ແນ່ນອນ, ສິ່ງຕ່າງໆທີ່ເຮົາໄດ້ບອກເຈົ້າ, ຫຼາຍເສັ້ນທາງ ແລະ ບາດກ້າວສຳລັບການສະແຫວງຫາຄວາມຈິງ, ວິທີການທີ່ຄົນໃດໜຶ່ງສະແຫວງຫາຄວາມຈິງ, ຜົນຮັບທີ່ບັນລຸໂດຍການສະແຫວງຫາຄວາມຈິງ ແລະ ຄວາມເປັນຈິງຂອງຄວາມຈິງທີ່ສາມາດເຫັນໄດ້ໃນຄົນທີ່ໃຊ້ຊີວິດຕາມມັນ, ສິ່ງເຫຼົ່ານີ້ຍັງແຕະຕ້ອງຮອດຫົວຂໍ້ການສະແຫວງຫາຄວາມຈິງ. ຜົນຮັບສຸດທ້າຍຂອງສິ່ງນີ້ກໍຄືຄຳພະຍານຈາກປະສົບການຕໍ່ພຣະທຳຂອງພຣະເຈົ້າ ແລະ ພາລະກິດຂອງພຣະເຈົ້າທີ່ຊ່ວຍມະນຸດໃຫ້ລອດພົ້ນ ເຊິ່ງເກີດຂຶ້ນເມື່ອຄົນສະແຫວງຫາຄວາມຈິງ ແລະ ປະຕິບັດ ແລະ ມີປະສົບການກັບພຣະທຳຂອງພຣະອົງ. ນີ້ຄືຜົນຮັບທີ່ຍິ່ງໃຫຍ່ທີ່ສຸດ. ໜຶ່ງລັກສະນະຂອງຄຳພະຍານດັ່ງກ່າວກໍຄືມັນເປັນພະຍານໃຫ້ຜົນຮັບໃນພາລະກິດຂອງພຣະເຈົ້າ, ອີກໜຶ່ງລັກສະນະຄືມັນເປັນພະຍານໃຫ້ຜົນບວກທີ່ສາມາດເຫັນໄດ້ໃນຄົນທີ່ໄດ້ສະແຫວງຫາຄວາມຈິງ, ເຊິ່ງກໍຄືອຸປະນິໄສທີ່ເສື່ອມຊາມຂອງພວກເຂົາໄດ້ຮັບການແກ້ໄຂບໍ່ຫຼາຍກໍໜ້ອຍ. ຕົວຢ່າງ: ຄົນໃດໜຶ່ງທີ່ເຄີຍອວດດີຫຼາຍ, ຄົນທີ່ເຮັດຕາມອຳເພີໃຈ, ເລິນເລີ້ ແລະ ເປັນກົດໝາຍໃຫ້ພວກເຂົາເອງໃນການກະທຳຂອງພວກເຂົາ, ຮຽນຮູ້ວ່ານີ້ຄືອຸປະນິໄສທີ່ເສື່ອມຊາມຜ່ານການອ່ານພຣະທຳຂອງພຣະເຈົ້າ ແລະ ຈາກນັ້ນກໍສືບຕໍ່ຍອມຮັບສິ່ງນີ້ ແລະ ຮັບຮູ້ມັນ. ພວກເຂົາຈະຄ່ອຍໆຮູ້ເຖິງຄວາມເສຍຫາຍທີ່ອຸປະນິໄສທີ່ເສື່ອມຊາມນີ້ນໍາໄປສູ່ຄົນອື່ນ ແລະ ພວກເຂົາເອງ: ຈາກທັດສະນະທີ່ນ້ອຍກວ່ານັ້ນ ມັນເປັນອັນຕະລາຍຕໍ່ຜູ້ຄົນ ແລະ ຈາກທັດສະນະທີ່ໃຫຍ່ກວ່ານັ້ນ ມັນລົບກວນ, ຂັດຂວາງ ແລະ ສ້າງຄວາມເສຍຫາຍໃຫ້ວຽກງານຂອງຄຣິສຕະຈັກ. ນີ້ເປັນສ່ວນໜຶ່ງຂອງຜົນຮັບ; ມັນເປັນສິ່ງທີ່ຄົນໆໜຶ່ງຮຽນຮູ້ເມື່ອພວກເຂົາເຂົ້າໃຈພຣະທຳຂອງພຣະເຈົ້າ. ຍິ່ງໄປກວ່ານັ້ນ, ບົນພື້ນຖານການເປີດເຜີຍຈາກພຣະທຳຂອງພຣະເຈົ້າ ພວກເຂົາກໍຮັບຮູ້ເຖິງອຸປະນິໄສທີ່ເສື່ອມຊາມຂອງພວກເຂົາ ແລະ ຈາກນັ້ນໃນສະຖານະການທີ່ຈັດແຈງໂດຍພຣະເຈົ້າ, ພວກເຂົາຈະຄ່ອຍໆກັບໃຈ ແລະ ພວກເຂົາຈະປ່ອຍຖິ້ມວິຖີຊີວິດ ແລະ ລັກສະນະພາຍນອກໃນຄວາມປະພຶດຂອງພວກເຂົາ ແລະ ການກະທຳທີ່ພວກເຂົາເຄີຍຍຶດຕິດຄັ້ງໜຶ່ງ. ພວກເຂົາຊອກຫາຫຼັກການ ແລະ ເສັ້ນທາງໃນບັນດາພຣະທຳຂອງພຣະເຈົ້າ ແລະ ພວກເຂົາຮັບມືກັບເລື່ອງຕ່າງໆຕາມຫຼັກການຂອງການປະຕິບັດທີ່ພຣະເຈົ້າໄດ້ມອບໃຫ້ພວກເຂົາ. ນີ້ຄືການກັບໃຈທີ່ແທ້ຈິງ ແລະ ເປັນການປ່ຽນແປງຕົນເອງຢ່າງແທ້ຈິງ. ພວກເຂົາສາມາດປະພຶດຕົນເອງ ແລະ ກະທຳໂດຍອີງໃສ່ພຣະທຳຂອງພຣະເຈົ້າ ແລະ ໃນທີ່ສຸດແລ້ວ ພວກເຂົາກໍເລີ່ມສະແຫວງຫາຫຼັກການແຫ່ງຄວາມຈິງເມື່ອກໍຕາມທີ່ພວກເຂົາກະທຳ ແລະ ພວກເຂົາຈະດຳລົງຊີວິດຕາມສ່ວນໜຶ່ງຂອງຄວາມເປັນຈິງທີ່ຮັບເອົາພຣະທຳຂອງພຣະເຈົ້າເປັນພື້ນຖານຂອງພວກເຂົາ. ນີ້ຄືຕົວຢ່າງຂອງການແກ້ໄຂອຸປະນິໄສທີ່ອວດດີ. ຜົນຮັບສຸດທ້າຍທີ່ໄດ້ຮັບໂດຍສິ່ງນີ້ກໍຄືບຸກຄົນນີ້ບໍ່ດຳລົງຊີວິດຕາມຄວາມອວດດີອີກຕໍ່ໄປ; ໃນທາງກົງກັນຂ້າມພວກເຂົາມີຈິດສຳນຶກ ແລະ ເຫດຜົນ, ພວກເຂົາສາມາດສະແຫວງຫາຫຼັກການແຫ່ງຄວາມຈິງ ແລະ ພວກເຂົາຍອມຕໍ່ຄວາມຈິງຢ່າງແທ້ຈິງ; ສິ່ງທີ່ພວກເຂົາປະຕິບັດ ແລະ ດຳລົງຊີວິດຕາມບໍ່ໄດ້ຖືກຄອບງໍາໂດຍອຸປະນິໄສທີ່ເສື່ອມຊາມຂອງພວກເຂົາອີກຕໍ່ໄປ, ໃນທາງກົງກັນຂ້າມພວກເຂົາຮັບເອົາຄວາມຈິງເປັນເກນຂອງພວກເຂົາ ແລະ ພວກເຂົາດຳລົງຊີວິດຕາມຄວາມເປັນຈິງໃນພຣະທຳຂອງພຣະເຈົ້າ, ນັ້ນຄືຜົນຮັບ. ຜົນຮັບນີ້ບໍ່ແມ່ນໄດ້ຮັບໂດຍການສະແຫວງຫາຄວາມຈິງບໍ? (ແມ່ນແລ້ວ.) ນີ້ຄືຜົນຮັບປະເພດໜຶ່ງທີ່ການສະແຫວງຫາຄວາມຈິງກໍ່ໃຫ້ເກີດໃນຕົວຄົນໆໜຶ່ງ. ແລ້ວສຳລັບພຣະເຈົ້ານັ້ນ ການໃຊ້ຊີວິດໃນລັກສະນະນີ້ຄືການເປັນພະຍານທີ່ແທ້ຈິງໃຫ້ພຣະອົງ ແລະ ພາລະກິດຂອງພຣະອົງ, ມັນເປັນຜົນຮັບທີ່ໄດ້ຮັບເມື່ອສິ່ງຖືກສ້າງຜ່ານຜ່າການພິພາກສາ, ການຂ້ຽນຕີ ແລະ ການເປີດເຜີຍຈາກພຣະທຳຂອງພຣະເຈົ້າ. ມັນເປັນຄຳພະຍານທີ່ແທ້ຈິງ ແລະ ນັ້ນຄືສິ່ງທີ່ມີສະຫງ່າລາສີສຳລັບພຣະເຈົ້າ. ແນ່ນອນສຳລັບມະນຸດນັ້ນມັນບໍ່ແມ່ນສິ່ງທີ່ມີສະຫງ່າລາສີ; ມັນພຽງແຕ່ສາມາດເອີ້ນວ່າເປັນສິ່ງທີ່ມີກຽດ ແລະ ພາກພູມໃຈ ແລະ ມັນເປັນຄຳພະຍານທີ່ສິ່ງຖືກສ້າງຄວນມີ ແລະ ດຳລົງຊີວິດຕາມຫຼັງຈາກທີ່ມີປະສົບການກັບພາລະກິດຂອງພຣະເຈົ້າ. ມັນເປັນຜົນບວກທີ່ໄດ້ຮັບໃນຄົນໆໜຶ່ງທີ່ສະແຫວງຫາຄວາມຈິງ. ພຣະເຈົ້າຍັງຖືວ່າປະສົບການ ແລະ ຄວາມຮູ້ດັ່ງກ່າວ ແລະ ສິ່ງທີ່ຄົນດຳລົງຊີວິດຕາມເປັນຜົນຮັບທີ່ໄດ້ຮັບໂດຍພາລະກິດຂອງພຣະອົງ. ສຳລັບພຣະອົງນັ້ນ, ມັນເປັນຄຳພະຍານທີ່ໂຈມຕີຊາຕານກັບດ້ວຍກຳລັງທີ່ຍິ່ງໃຫຍ່. ນີ້ຄືສິ່ງທີ່ພຣະເຈົ້າຮັກ ແລະ ສິ່ງທີ່ພຣະເຈົ້າເຊີດຊູ.

ພວກເຮົາຫາກໍໃຫ້ນິຍາມຄວາມໝາຍຂອງການສະແຫວງຫາຄວາມຈິງ. ຜ່ານນິຍາມນີ້, ມຸມມອງຂອງພວກເຈົ້າກ່ຽວກັບຄວາມໝາຍຂອງການສະແຫວງຫາຄວາມຈິງເລີ່ມເຂົ້າໃກ້ຄວາມເປັນຈິງຂຶ້ນບໍ? (ແມ່ນ.) ຕອນນີ້ເມື່ອພວກເຮົາໄດ້ໃຫ້ນິຍາມການສະແຫວງຫາຄວາມຈິງໃນລັກສະນະທີ່ພວກເຈົ້າເຂົ້າໃຈ, ພວກເຈົ້າຄວນພິຈາລະນາການສະແຫວງຫາກ່ອນໜ້າຂອງເຈົ້າແນວໃດ? ມັນເປັນໄປໄດ້ທີ່ພວກເຈົ້າສ່ວນໃຫຍ່ບໍ່ແມ່ນຄົນທີ່ສະແຫວງຫາຄວາມຈິງ. ສິ່ງນີ້ອາດສ້າງຄວາມບໍ່ພໍໃຈໜ້ອຍໜຶ່ງເມື່ອພວກເຈົ້າໄດ້ຍິນ, ບໍ່ແມ່ນບໍ? ໃຫ້ອ່ານນິຍາມອີກຄັ້ງໜຶ່ງ. (ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ຄຳຕອບ: ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ.) ຕອນນີ້ພວກເຈົ້າສາມາດເວົ້າມັນໄດ້ຢ່າງຖືກຕ້ອງ. ເມື່ອພິຈາລະນາເພີ່ມເຕີມແລ້ວ, ມັນຖືກຕ້ອງບໍ? (ແມ່ນແລ້ວ.) ຖ້າເຈົ້າປະເມີນການສະແຫວງຫາ ແລະ ການປະຕິບັດກ່ອນໜ້າຂອງພວກເຈົ້າໂດຍອີງໃສ່ນິຍາມນີ້, ແມ່ນຫຍັງຈະເປັນຜົນຮັບ? ພວກເຈົ້າຈະສາມາດຮຽນຮູ້ວ່າພວກເຈົ້າມີຄວາມເປັນຈິງແຫ່ງຄວາມຈິງໃນປັດຈຸບັນ ຫຼື ບໍ່ ແລະ ພວກເຈົ້າຈະສາມາດຢືນຢັນວ່າຄວາມປະພຶດໃນປັດຈຸບັນຂອງພວກເຈົ້າຄືການສະແຫວງຫາຄວາມຈິງ ຫຼື ບໍ່. ນີ້ບໍ່ມີວິທີອະທິບາຍຢ່າງເປັນນາມມະທຳ, ແມ່ນບໍ? ມັນເປັນພາສາເວົ້າພໍສົມຄວນ, ບໍ່ແມ່ນບໍ? (ແມ່ນແລ້ວ.) ມັນເປັນພາສາທຳມະດາທີ່ຄົນທຳມະດາຄົນໃດກໍສາມາດເຂົ້າໃຈໄດ້. ເຖິງແມ່ນວ່າມັນອາດເບິ່ງຄືກັບວ່າເຂົ້າໃຈໄດ້ງ່າຍພໍສົມຄວນ, ຄົນກໍມີບັນຫາ. ນັ້ນແມ່ນບັນຫາຫຍັງ? ຫຼັງຈາກພວກເຂົາໄດ້ເຂົ້າໃຈນິຍາມແລ້ວ, ພວກເຂົາຮູ້ສຶກບໍ່ສະບາຍໃຈ ແລະ ບໍ່ພໍໃຈ. ເປັນຫຍັງພວກເຂົາຈຶ່ງບໍ່ພໍໃຈ? ເພາະພວກເຂົາຮູ້ສຶກວ່າການທົນທຸກໃນອະດີດຂອງພວກເຂົາ ແລະ ລາຄາທີ່ພວກເຂົາໄດ້ຈ່າຍນັ້ນຖືກປະນາມ, ຮູ້ສຶກວ່າສິ່ງທີ່ພວກເຂົາໃຫ້ນັ້ນແມ່ນສູນເປົ່າ ແລະ ສິ່ງນີ້ເຮັດໃຫ້ພວກເຂົາຮູ້ສຶກບໍ່ພໍໃຈ. ເມື່ອໄດ້ຍິນເຊັ່ນນີ້, ບາງຄົນຈະເວົ້າວ່າ “ໂອ, ນັ້ນເອງຄືນິຍາມຂອງການສະແຫວງຫາຄວາມຈິງ. ຖ້າພວກເຮົາໃຊ້ນິຍາມນັ້ນ, ແລ້ວລາຄາທັງໝົດທີ່ພວກເຮົາໄດ້ຈ່າຍ ແລະ ການເສຍສະຫຼະທັງໝົດໃນອະດີດຂອງພວກເຮົາຈະບໍ່ເສຍເປົ່າບໍ? ຖ້າພຣະອົງບໍ່ໃຫ້ນິຍາມຄວາມໝາຍຂອງການສະແຫວງຫາຄວາມຈິງ, ພວກເຮົາກໍຈະສືບຕໍ່ຄິດວ່າພວກເຮົາເຮັດໄດ້ດີໃນການສະແຫວງຫາຂອງພວກເຮົາ; ຕອນນີ້ເມື່ອພຣະອົງໄດ້ໃຫ້ນິຍາມມັນເຊັ່ນນີ້, ການສະແຫວງຫາຂອງພວກເຮົາ ແລະ ລາຄາທີ່ພວກເຮົາຈ່າຍຈະບໍ່ລ້ວນແລ້ວແຕ່ເສຍຖິ້ມບໍ? ຄວາມຝັນທັງໝົດຂອງພວກເຮົາເພື່ອຮັບມົງກຸດ ແລະ ລາງວັນຈະບໍ່ຖືກທຳລາຍບໍ? ເມື່ອພວກເຮົາເຂົ້າໃຈຄວາມຈິງ, ພວກເຮົາຄວນໄດ້ຮັບພອນ ແລະ ຄວາມຝັນຂອງພວກເຮົາຄວນກາຍມາເປັນຈິງ, ສະນັ້ນເປັນຫຍັງພວກເຮົາຈຶ່ງຖືກພິພາກສາເມື່ອພວກເຮົາໄດ້ເຂົ້າໃຈຄວາມຈິງ? ເປັນຫຍັງພວກເຮົາຈຶ່ງໃຊ້ຊີວິດຢ່າງສິ້ນຫວັງໃນຄວາມມືດມົວ? ອະດີດ ແລະ ປັດຈຸບັນຂອງພວກເຮົາໄດ້ຖືກປະນາມ ແລະ ບໍ່ຮູ້ວ່າອະນາຄົດຈະເປັນແນວໃດ? ມັນເບິ່ງຄືກັບວ່າພວກເຮົາບໍ່ມີຄວາມຫວັງທີ່ຈະໄດ້ຮັບພອນ”. ນັ້ນຄືລັກສະນະທີ່ມັນເປັນບໍ? ມັນຖືກຕ້ອງບໍທີ່ຄົນຈະຄິດກ່ຽວກັບສິ່ງນັ້ນໃນລັກສະນະນີ້? (ບໍ່.) ແລ້ວຄົນຄວນຄິດກ່ຽວກັບມັນໃນລັກສະນະນີ້ບໍ? (ບໍ່.) ພວກເຂົາບໍ່ຄວນ. ແຕ່ມີສິ່ງດີໆໜຶ່ງຢ່າງກ່ຽວກັບສິ່ງນີ້: ເຈົ້າສາມາດອະທິຖານ ແລະ ອ່ານນິຍາມນີ້ຂອງການສະແຫວງຫາຄວາມຈິງຊໍ້າໄປຊໍ້າມາ, ຈາກນັ້ນກໍຍ້ອນກັບໄປເບິ່ງອະດີດຂອງເຈົ້າ, ເບິ່ງທີ່ປັດຈຸບັນຂອງເຈົ້າ ແລະ ເບິ່ງໄປຫາອະນາຄົດຂອງເຈົ້າ. ເຈົ້າອາດຮູ້ສຶກບໍ່ພໍໃຈ, ແຕ່ຄວາມຮູ້ສຶກນັ້ນໝາຍຄວາມວ່າເຈົ້າບໍ່ໄດ້ມຶນຊາ. ເຈົ້າຮູ້ທີ່ຈະພິຈາລະນາອະດີດ, ປັດຈຸບັນ ແລະ ອະນາຄົດຂອງເຈົ້າ ແລະ ເຈົ້າຮູ້ທີ່ຈະວາງແຜນສຳລັບຄວາມຄາດຫວັງໃນອະນາຄົດຂອງເຈົ້າ ແລະ ຄິດກ່ຽວກັບພວກມັນ, ກັງວົນກ່ຽວກັບພວກມັນ ແລະ ເລີ່ມປັ່ນປ່ວນກ່ຽວກັບພວກມັນ. ນັ້ນຄືສິ່ງທີ່ດີ. ມັນພິສູດວ່າເຈົ້າຍັງມີຊີວິດ, ເຈົ້າເປັນຄົນທີ່ມີຊີວິດ ແລະ ຫົວໃຈຂອງເຈົ້າບໍ່ໄດ້ຕາຍເທື່ອ. ສິ່ງທີ່ໜ້າກັງວົນຄືເມື່ອຄົນໃດໜຶ່ງຍັງກະຕືລືລົ້ນ ບໍ່ວ່າຈະເວົ້າຫຍັງກໍຕາມກັບພວກເຂົາ ຫຼື ຈະມີການໂອ້ລົມເຖິງເສັ້ນທາງຂອງການສະແຫວງຫາຄວາມຈິງຢ່າງຊັດເຈນສໍ່າໃດກໍຕາມກັບພວກເຂົາ. ພວກເຂົາຄິດວ່າ “ນີ້ຄືຕົວຕົນຂອງຂ້ານ້ອຍແທ້ໆ; ຜູ້ໃດຈະສົນໃຈວ່າຂ້ານ້ອຍຈະຮັບພອນ ຫຼື ໄພພິບັດຈະເກີດກັບຂ້ານ້ອຍ? ພິພາກສາຂ້ານ້ອຍເລີຍ, ປະນາມຂ້ານ້ອຍເລີຍ, ເຮັດແມ່ນຫຍັງຕາມທີ່ພຣະອົງຕ້ອງການ”. ບໍ່ວ່າຈະເວົ້າຫຍັງກັບພວກເຂົາ, ພວກເຂົາກໍມຶນຊາກັບມັນ. ນັ້ນເຮັດໃຫ້ເກີດບັນຫາຢ່າງແນ່ນອນ. ເຮົາໝາຍຄວາມວ່າແນວໃດກັບບັນຫາ? ມັນໝາຍຄວາມວ່າບໍ່ວ່າເຈົ້າຈະໂອ້ລົມແນວໃດກໍຕາມກ່ຽວກັບຄວາມຈິງກັບພວກເຂົາ, ພວກເຂົາຈະບໍ່ເຂົ້າໃຈມັນ; ພວກເຂົາເປັນຄົນຕາຍແລ້ວທີ່ບໍ່ມີວິນຍານ. ພວກເຂົາບໍ່ມີວີແວວກ່ຽວກັບສິ່ງຕ່າງໆ ເຊັ່ນ: ການເຊື່ອໃນພຣະເຈົ້າ, ການສະແຫວງຫາຄວາມຈິງ, ການຖືກຊ່ວຍໃຫ້ລອດພົ້ນ ຫຼື ພາລະກິດຂອງພຣະເຈົ້າທີ່ຊ່ວຍມະນຸດໃຫ້ລອດພົ້ນ ແລະ ພວກເຂົາບໍ່ເຂົ້າໃຈສິ່ງດັ່ງກ່າວ. ມັນເປັນຄືກັບການພະຍາຍາມສັ່ງສອນຄົນຮ້ອງເພງຜິດທຳນອງໃຫ້ຮ້ອງເພງ ຫຼື ການສັ່ງສອນຄົນຕາບອດສີໃຫ້ປະສົມສີ: ມັນເປັນໄປບໍ່ໄດ້ແທ້ໆ. ການໂອ້ລົມກ່ຽວກັບສິ່ງເຫຼົ່ານີ້ແມ່ນປາດສະຈາກຄວາມໝາຍສຳຄັນ ຫຼື ຄຸນຄ່າໃດໆສຳລັບພວກເຂົາ, ເພາະບໍ່ວ່າເຈົ້າຈະເວົ້າຫຍັງກໍຕາມ, ບໍ່ວ່າມັນຈະເລິກຊຶ້ງ ຫຼື ຜິວເຜີນ, ບໍ່ວ່າມັນຈະສະເພາະ ຫຼື ກວ້າງໆ, ມັນກໍຈະບໍ່ແຕກຕ່າງຫຍັງ, ພວກເຂົາຈະບໍ່ຮູ້ສຶກຫຍັງບໍ່ວ່າໃນກໍລະນີໃດກໍຕາມ. ພວກເຂົາເປັນຄືກັບຄົນຕາບອດທີ່ສວມໃສ່ແວ່ນຕາ, ການທີ່ພວກເຂົາສວມໃສ່ແວ່ນຕາເຫຼົ່ານັ້ນ ຫຼື ບໍ່ ແມ່ນບໍ່ມີຜົນຕໍ່ການເບິ່ງເຫັນຂອງພວກເຂົາ. ບາງຄົນເວົ້າຢູ່ເລື້ອຍໆວ່າ “ເມື່ອລະດູໜາວມາຮອດບ່ອນນີ້ແລ້ວ, ອີກດົນສໍ່າໃດຈຶ່ງຈະຮອດລະດູໃບໄມ້ປົ່ງ” ແລະ “ຂ້ອຍບໍ່ຢ້ານທີ່ຈະຕາຍ, ສະນັ້ນເປັນຫຍັງຈຶ່ງຕ້ອງຢ້ານທີ່ຈະມີຊີວິດຢູ່?” ແລະ “ຂ້ອຍສະບັດມືຂອງຂ້ອຍ, ແມ່ນແຕ່ກ້ອນເມກກຳມືໜຶ່ງຂ້ອຍກໍບໍ່ສາມາດເຮັດໃຫ້ຫາຍໄປໄດ້”. ສິ່ງເຫຼົ່ານີ້ລ້ວນແລ້ວແຕ່ເປັນຄຳເວົ້າຂອງຄົນທີ່ຫ່ຽວແຫ້ງ ແລະ ຕາຍແລ້ວ ເຊິ່ງຄິດວ່າພວກເຂົາເອງສະຫຼາດຫຼາຍ. ຖ້າຈະໃຊ້ຄຳເວົ້າຝ່າຍວິນຍານ, ພວກເຂົາຂາດຄວາມເຂົ້າໃຈຝ່າຍວິນຍານ. ຄົນທີ່ຂາດຄວາມເຂົ້າໃຈຝ່າຍວິນຍານກໍເປັນຄົນທີ່ຕາຍແລ້ວ, ເຖິງແມ່ນວ່າພວກເຂົາຍັງມີຊີວິດຢູ່. ຄົນທີ່ຕາຍແລ້ວຈະສາມາດເຂົ້າໃຈຄຳເວົ້າຂອງຄົນທີ່ມີຊີວິດຢູ່ບໍ? ພວກເຂົາຄິດວ່າ “ການເວົ້າທັງໝົດນີ້ທີ່ກ່ຽວກັບການສະແຫວງຫາຄວາມຈິງ ແລະ ມຸມມອງຂອງຄົນໆໜຶ່ງຕໍ່ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງຄົນໆໜຶ່ງ, ມັນກ່ຽວຂ້ອງຫຍັງກັບຂ້ອຍ? ຂ້ອຍບໍ່ຢ້ານທີ່ຈະຕາຍ, ສະນັ້ນເປັນຫຍັງຈຶ່ງຕ້ອງຢ້ານທີ່ຈະມີຊີວິດຢູ່?” ຜູ້ໃດກໍຕາມທີ່ຄິດເຊັ່ນນີ້ກໍຈົບສິ້ນແລ້ວ. ພວກເຂົາເປັນໜຶ່ງໃນຄົນທີ່ຕາຍແລ້ວ. ນັ້ນຄືລັກສະນະທີ່ເປັນຢູ່ສຳລັບນິຍາມຂອງການສະແຫວງຫາຄວາມຈິງ. ບໍ່ວ່າເຈົ້າຈະມີເຈດຕະນາ ຫຼື ແຜນການຫຍັງກໍຕາມສຳລັບເສັ້ນທາງໃນອະນາຄົດຂອງເຈົ້າຫຼັງຈາກທີ່ໄດ້ອ່ານນິຍາມນີ້ ຫຼື ບໍ່ວ່າເຈົ້າຈະປ່ຽນແປງແນວໃດກໍຕາມ, ມັນກໍລ້ວນແລ້ວແຕ່ເປັນຍ້ອນການສະແຫວງຫາສ່ວນຕົວຂອງເຈົ້າ. ສິ່ງເຫຼົ່ານີ້ຄືຄຳເວົ້າທີ່ເຮົາຈຳເປັນຕ້ອງເວົ້າ ແລະ ພາລະກິດທີ່ເຮົາຈຳເປັນຕ້ອງເຮັດ. ເຮົາໄດ້ເວົ້າທຸກສິ່ງທີ່ເຮົາຈຳເປັນຕ້ອງເວົ້າ ແລະ ເຮົາໄດ້ເວົ້າທຸກຢ່າງທີ່ເຮົາຕ້ອງເວົ້າ. ຖ້າພວກເຈົ້າຮັກຄວາມຈິງແທ້ໆ ແລະ ມີຄວາມປະສົງທີ່ຈະສະແຫວງຫາມັນ, ເຈົ້າຈະເຮັດໄດ້ດີໃນການປັບໃຊ້ນິຍາມຂອງການສະແຫວງຫາຄວາມຈິງທີ່ເຮົາໄດ້ໃຫ້ໄວ້ເປັນດັ່ງເປົ້າໝາຍ ແລະ ທິດທາງສຳລັບການສະແຫວງຫາຂອງເຈົ້າ ເມື່ອເວົ້າເຖິງວິທີການທີ່ພວກເຈົ້າເບິ່ງຄົນ ແລະ ສິ່ງຕ່າງໆໂດຍປົກກະຕິ ແລະ ປະພຶດຕົນເອງ ແລະ ກະທຳ ຫຼື ປັບໃຊ້ມັນໃຫ້ເປັນບ່ອນອ້າງອີງ, ເພື່ອວ່າເຈົ້າອາດຄ່ອຍໆເຂົ້າສູ່ຄວາມເປັນຈິງໃນພຣະທຳຂອງພຣະເຈົ້າ ແລະ ຄວາມຈິງ. ຖ້າເຈົ້າເຮັດ, ແລ້ວໃນອະນາຄົດອັນໃກ້ນີ້ ເຈົ້າຈະໄດ້ຮັບບາງສິ່ງໃນເສັ້ນທາງຂອງການສະແຫວງຫາຄວາມຈິງຢ່າງແນ່ນອນ. ບາງຄົນອາດເວົ້າວ່າ “ມັນບໍ່ຊ້າເກີນໄປທີ່ຈະສະແຫວງຫາຄວາມຈິງຈັກເທື່ອ”. ນີ້ຄືສິ່ງທີ່ບໍ່ຖືກຕ້ອງ, ຖ້າເຈົ້າບໍ່ສະແຫວງຫາຄວາມຈິງຈົນພາລະກິດຂອງພຣະເຈົ້າໄດ້ສິ້ນສຸດລົງແລ້ວ, ນັ້ນກໍຈະຊ້າເກີນໄປຢ່າງແນ່ນອນ. ຈະອະທິບາຍແນວຄິດນັ້ນແນວໃດ? ການສະແຫວງຫາຄວາມຈິງຕ້ອງເກີດຂຶ້ນກ່ອນທີ່ພາລະກິດຂອງພຣະເຈົ້າຈະສິ້ນສຸດລົງ. ເວົ້າອີກຢ່າງກໍຄື ຖ້ອຍຄຳນີ້ເປັນຈິງກ່ອນທີ່ພຣະເຈົ້າຈະຕີລະຄັງເພື່ອສະແດງໃຫ້ຮູ້ວ່າພາລະກິດຂອງພຣະອົງໄດ້ມາຮອດຈຸດຈົບແລ້ວ. ແຕ່ເມື່ອພາລະກິດຂອງພຣະເຈົ້າຈົບລົງ ແລະ ພຣະອົງເວົ້າວ່າ “ເຮົາຈະບໍ່ເຮັດພາລະກິດເພື່ອຊ່ວຍມະນຸດໃຫ້ລອດພົ້ນອີກຕໍ່ໄປ ແລະ ເຮົາຈະບໍ່ກ່າວຄຳເວົ້າເພື່ອຊ່ວຍໃຫ້ຄົນໄດ້ຮັບຄວາມລອດພົ້ນ ຫຼື ຄຳເວົ້າທີ່ກ່ຽວຂ້ອງກັບຄວາມລອດພົ້ນຂອງມະນຸດອີກຕໍ່ໄປ. ເຮົາຈະບໍ່ເວົ້າເຖິງສິ່ງເຫຼົ່ານັ້ນອີກຕໍ່ໄປ”, ແລ້ວພາລະກິດຂອງພຣະອົງກໍສິ້ນສຸດລົງຢ່າງແທ້ຈິງ. ຖ້າເຈົ້າລໍຖ້າຈົນຮອດຕອນນີ້ເພື່ອສະແຫວງຫາຄວາມຈິງ, ມັນກໍຈະຊ້າເກີນໄປແທ້ໆ. ບໍ່ວ່າຫຍັງກໍຕາມ, ຖ້າເຈົ້າເລີ່ມສະແຫວງຫາໃນຕອນນີ້, ເຈົ້າຈະຍັງມີເວລາ, ເຈົ້າຍັງມີໂອກາດທີ່ຈະຮັບເອົາຄວາມລອດພົ້ນ. ນັບຕັ້ງແຕ່ນີ້ໄປ, ໃຫ້ເຮັດສຸດຄວາມສາມາດທີ່ສຸດຂອງເຈົ້າເພື່ອຄ່ອຍໆເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງເຈົ້າ. ໃຫ້ດິ້ນຮົນເພື່ອອ່ານ ແລະ ເຂົ້າໃຈພຣະທຳທັງໝົດຂອງພຣະເຈົ້າທີ່ເປີດໂປງອຸປະນິໄສທີ່ເສື່ອມຊາມຂອງມະນຸດໃນໄລຍະເວລາສັ້ນໆ ແລະ ຝຶກໄຕ່ຕອງຕົນເອງ ແລະ ຮູ້ຈັກຕົນເອງ. ການເຮັດເຊັ່ນນັ້ນເປັນປະໂຫຍດຢ່າງໃຫຍ່ຫຼວງຕໍ່ການເຂົ້າສູ່ຊີວິດຂອງເຈົ້າ. ຍົກຕົວຢ່າງໃນບັນດາພຣະທຳຂອງພຣະເຈົ້າທີ່ເປີດໂປງອຸປະນິໄສທີ່ເສື່ອມຊາມຂອງມະນຸດຊາດແມ່ນສິ່ງທີ່ແຕະຕ້ອງຮອດອຸປະນິໄສຂອງຜູ້ຕໍ່ຕ້ານພຣະຄຣິດ. ສິ່ງເຫຼົ່ານັ້ນບໍ່ແມ່ນຄຳເວົ້າພື້ນຖານທີ່ສຸດບໍ? (ແມ່ນແລ້ວ.) ແລ້ວເຈົ້າຄວນເຮັດຫຍັງເພື່ອໃຫ້ຄຳເວົ້າເຫຼົ່ານັ້ນເປັນພື້ນຖານຂອງເຈົ້າ? ປະນາມຕົນເອງບໍ? ສາບແຊ່ງຕົນເອງບໍ? ຍົກເລີກອະນາຄົດ ແລະ ໂຊກຊະຕາຂອງເຈົ້າອອກຈາກຕົວເຈົ້າເອງບໍ? ບໍ່, ເຈົ້າຕ້ອງໃຊ້ພວກມັນເພື່ອຮູ້ຈັກອຸປະນິໄສທີ່ເສື່ອມຊາມຂອງເຈົ້າ. ຢ່າພະຍາຍາມຫຼົບໜີຈາກສິ່ງນີ້. ນີ້ຄືຈຸດຫົວລ້ຽວຫົວຕໍ່ທີ່ທຸກຄົນຕ້ອງຜ່ານ. ມັນໝາຍຄວາມວ່າແນວໃດທີ່ທຸກຄົນຕ້ອງຜ່ານມັນ? ມັນເປັນຄືກັບວ່າທຸກຄົນເກີດຈາກແມ່ ແລະ ພໍ່, ຈາກນັ້ນກໍເຕີບໃຫຍ່, ຈາກນັ້ນກໍເຖົ້າແກ່, ຈາກນັ້ນກໍຕາຍແທ້ໆ. ສິ່ງເຫຼົ່ານີ້ຄືຈຸດຫົວລ້ຽວຫົວຕໍ່ທີ່ທຸກຄົນຕ້ອງຜ່ານເທື່ອລະຢ່າງ. ການສະແຫວງຫາຄວາມຈິງສຳຄັນແນວໃດ? ມັນສຳຄັນຄືກັບອາຫານ ແລະ ເຄື່ອງດື່ມປະຈຳວັນຂອງມະນຸດ. ຖ້າເຈົ້າເຊົາກິນ ແລະ ດື່ມໃນແຕ່ລະມື້, ເນື້ອໜັງຂອງເຈົ້າຈະບໍ່ສາມາດຢູ່ລອດໄດ້; ຊີວິດຂອງເຈົ້າຈະບໍ່ສາມາດສືບຕໍ່ໄດ້. “ຕາມພຣະທຳຂອງພຣະເຈົ້າ” ໝາຍຄວາມວ່າເຈົ້າຕ້ອງເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳ, ຕາມພຣະທຳຂອງພຣະເຈົ້າທັງໝົດ, ເຊິ່ງໃນທາງກັບກັນຈະກໍ່ໃຫ້ເກີດທັດສະນະ, ວິທີການ ແລະ ການປະຕິບັດຂອງເຈົ້າ. ແນ່ນອນ “ຕາມພຣະທຳຂອງພຣະເຈົ້າ” ແມ່ນທຽບເທົ່າກັບ “ໂດຍມີຄວາມຈິງເປັນເກນຂອງຄົນໆໜຶ່ງ”. ສະນັ້ນໃນນິຍາມຂອງການສະແຫວງຫາຄວາມຈິງ “ຕາມພຣະທຳຂອງພຣະເຈົ້າ” ແມ່ນພຽງພໍໃນໂຕມັນເອງ. ເປັນຫຍັງຈຶ່ງຕ້ອງເພີ່ມ “ໂດຍມີຄວາມຈິງເປັນເກນຂອງຄົນໆໜຶ່ງ”? ເພາະມີບັນຫາທີ່ສະເພາະບາງຢ່າງທີ່ບໍ່ໄດ້ຖືກນໍາສະເໜີໃນພຣະທຳຂອງພຣະເຈົ້າ. ໃນກໍລະນີເຫຼົ່ານັ້ນ, ເຈົ້າຄວນສະແຫວງຫາຫຼັກການແຫ່ງຄວາມຈິງ ແລະ ເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳພາຍໃນຫຼັກການເຫຼົ່ານັ້ນ. ໂດຍການເຮັດເຊັ່ນນັ້ນເຈົ້າຈະໄດ້ຮັບຄວາມຖືກຕ້ອງທີ່ສຸດຢ່າງແນ່ນອນ. ກ່ອນທີ່ຈະຮັບເອົາຄວາມຖືກຕ້ອງທີ່ສຸດ, ຄົນໆໜຶ່ງຕ້ອງຮູ້ຈັກອຸປະນິໄສທີ່ເສື່ອມຊາມຂອງພວກເຂົາ ແລະ ຮັບຮູ້ການສະແດງອອກທີ່ເສື່ອມຊາມ ແລະ ແກ່ນແທ້ທີ່ເສື່ອມຊາມຂອງພວກເຂົາ. ຫຼັງຈາກນັ້ນ, ພວກເຂົາຕ້ອງກັບໃຈຢ່າງຈິງໃຈ ແລະ ຈາກນັ້ນກໍປ່ຽນແປງຕົນເອງຢ່າງແທ້ຈິງ. ແຕ່ລະຂະບວນການໃນຊຸດນີ້ແມ່ນບໍ່ສາມາດຕັດອອກຈາກກັນໄດ້, ຄືກັບເມື່ອຄົນໆໜຶ່ງກິນ: ອາຫານຕ້ອງຢູ່ໃນປາກຂອງພວກເຂົາ ແລະ ຈາກນັ້ນມັນຕ້ອງຜ່ານທໍ່ອາຫານຂອງພວກເຂົາໄປໃນກະເພາະຂອງພວກເຂົາ, ຫຼັງຈາກນັ້ນມັນກໍຈະຖືກຍ່ອຍ ແລະ ດູດຊຶມ. ໃນຕອນນັ້ນເອງ ມັນຈຶ່ງຈະຄ່ອຍໆເຂົ້າສູ່ເລືອດຂອງພວກເຂົາ ແລະ ກາຍມາເປັນໂພຊະນາການທີ່ຮ່າງກາຍຂອງພວກເຂົາຕ້ອງການ. ຄົນສະແຫວງຫາຄວາມຈິງ ແລະ ຖືວ່າມັນເປັນເກນຂອງພວກເຂົາ, ຈາກນັ້ນພວກເຂົາສາມາດນໍາຄວາມຈິງໄປປະຕິບັດ ແລະ ດຳລົງຊີວິດຕາມມັນ ແລະ ເຂົ້າສູ່ຄວາມເປັນຈິງແຫ່ງຄວາມຈິງ. ແຕ່ລະຂະບວນການທີ່ເປັນປົກກະຕິໃນລຳດັບນີ້ແມ່ນບໍ່ສາມາດຕັດອອກຈາກກັນໄດ້; ພວກມັນເປັນບາດກ້າວທີ່ບັງຄັບ ເຊິ່ງທຸກຄົນທີ່ສະແຫວງຫາຄວາມຈິງຕ້ອງຄິດທົບທວນເຖິງອົງປະກອບໃດໜຶ່ງໃນຄວາມຈິງ. ບາງຄົນອາດເວົ້າວ່າ “ຂ້ອຍບໍ່ຕ້ອງການບາດກ້າວ ແລະ ຂະບວນການເຫຼົ່ານັ້ນເພື່ອສະແຫວງຫາຄວາມຈິງ. ຂ້ອຍຈະພຽງແຕ່ສະແຫວງຫາຄວາມຈິງໂດຍກົງ ແລະ ຈາກນັ້ນກໍນໍາມັນໄປປະຕິບັດ ແລະ ເຮັດໃຫ້ມັນເປັນຄວາມເປັນຈິງຂອງຂ້ອຍ”. ນັ້ນຄືຄວາມເຂົ້າໃຈທີ່ມັກງ່າຍ, ແຕ່ຖ້າມັນສາມາດເກີດຜົນຮັບ, ແລ້ວມັນກໍເປັນວິທີທີ່ດີກວ່າຢ່າງແນ່ນອນ. ມັນສະແດງໃຫ້ເຫັນວ່າເຈົ້າໄດ້ຮວບຮວມຄວາມຮູ້ ແລະ ຄວາມສຳເລັດສໍ່າໃດສໍ່າໜຶ່ງແລ້ວ ໃນຂະນະທີ່ຮູ້ຈັກອຸປະນິໄສທີ່ເສື່ອມຊາມຂອງເຈົ້າຢູ່ເປັນປະຈຳ, ສະນັ້ນເຈົ້າສາມາດຍົກເວັ້ນຂະບວນການກວດສອບ, ຮູ້ຈັກ, ຍອມຮັບ, ກັບໃຈ ແລະ ອື່ນໆ ແລະ ໄປຫາການສະແຫວງຫາຫຼັກການແຫ່ງຄວາມຈິງໂດຍກົງເລີຍ. ເພື່ອໃຫ້ຄົນໃດໜຶ່ງໄປຫາການສະແຫວງຫາຫຼັກການແຫ່ງຄວາມຈິງໂດຍກົງເລີຍ, ພວກເຂົາຕ້ອງມີວຸດທິພາວະໃດໜຶ່ງ. ການມີວຸດທິພາວະນັ້ນໝາຍຄວາມວ່າແນວໃດ? ມັນໝາຍຄວາມວ່າພວກເຂົາມີຄວາມຮູ້ທີ່ແທ້ຈິງກ່ຽວກັບອຸປະນິໄສທີ່ເສື່ອມຊາມຂອງພວກເຂົາ ແລະ ເມື່ອພວກເຂົາບໍ່ເຂົ້າໃຈຄວາມຈິງກ່ຽວກັບສິ່ງທີ່ເກີດຂຶ້ນກັບພວກເຂົາ, ພວກເຂົາບໍ່ຈຳເປັນຕ້ອງຮູ້ຈັກຕົນເອງອີກຕໍ່ໄປ ຫຼື ກັບໃຈ ຫຼື ແກ້ໄຂແນວທາງປະຕິບັດຂອງພວກເຂົາ. ສິ່ງດຽວທີ່ພວກເຂົາຈຳເປັນຕ້ອງເຮັດກໍຄືຮັບເອົາການເຂົ້າໃຈກ່ຽວກັບຫຼັກການແຫ່ງຄວາມຈິງໂດຍກົງ ແລະ ຈາກນັ້ນກໍສືບຕໍ່ປະຕິບັດຕາມພວກມັນ. ນັ້ນແມ່ນພຽງພໍ. ນີ້ບໍ່ແມ່ນວຸດທິພາວະຂອງຄົນທຳມະດາ. ຢ່າງໜ້ອຍທີ່ສຸດ, ຄົນທີ່ມີວຸດທິພາວະເຊັ່ນນັ້ນກໍມີປະສົບການກັບຂະບວນການຖືກພິພາກສານຢ່າງຮຸນແຮງ, ຖືກຂ້ຽນຕີ, ຖືກລົງວິໄນ ແລະ ຖືກທົດສອບໂດຍພຣະເຈົ້າ. ພວກເຂົາໄດ້ຍອມອ່ອນນ້ອມຕໍ່ພຣະອົງ ແລະ ຢູ່ໃນຫົນທາງສູ່ການຖືກເຮັດໃຫ້ສົມບູນແລ້ວ. ຄົນເຫຼົ່ານີ້ບໍ່ຕ້ອງການຂະບວນການຕ່າງໆ ເຊັ່ນ: ການຮູ້ຈັກຄວາມເສື່ອມຊາມຂອງພວກເຂົາ, ຈາກນັ້ນກໍຮັບຮູ້ມັນ, ກັບໃຈ ແລະ ປ່ຽນແປງຕົນເອງ. ແລ້ວພວກເຈົ້າເດ? ພວກເຈົ້າສ່ວນໃຫຍ່ຈຳເປັນຕ້ອງເລີ່ມຕົ້ນດ້ວຍການຮູ້ຈັກຕົນເອງບໍ? ຖ້າເຈົ້າບໍ່ຮູ້ຈັກຕົນເອງ, ເຈົ້າຈະບໍ່ເຊື່ອໝັ້ນ ແລະ ມັນຈະບໍ່ງ່າຍສຳລັບເຈົ້າທີ່ຈະຍອມຮັບຄວາມຈິງ ແລະ ເຈົ້າຈະບໍ່ສາມາດກັບໃຈໄດ້ຢ່າງແທ້ຈິງ. ຖ້າເຈົ້າບໍ່ກັບໃຈຢ່າງແທ້ຈິງ, ເຈົ້າສາມາດຍອມຕໍ່ຄວາມຈິງບໍ? ເຈົ້າສາມາດຍອມຕໍ່ພຣະເຈົ້າບໍ? ບໍ່ໄດ້ຢ່າງແນ່ນອນ ແລະ ໃນກໍລະນີນັ້ນ, ເຈົ້າບໍ່ແມ່ນຄົນທີ່ຈະຖືກຊ່ວຍໃຫ້ລອດພົ້ນ.

ຫຼັງຈາກການໂອ້ລົມນີ້, ໃນຕອນນີ້ພວກເຈົ້າມີເສັ້ນທາງເລັກໆນ້ອຍໆເພື່ອສະແຫວງຫາຄວາມຈິງແລ້ວບໍ? ພວກເຈົ້າມີຄວາມເຊື່ອໝັ້ນທີ່ຈະສະແຫວງຫາມັນບໍ? (ແມ່ນແລ້ວ.) ນັ້ນຄືສິ່ງທີ່ດີ; ມັນຈະໜ້າກັງວົນ ຖ້າເຈົ້າບໍ່ມີຫຍັງ. ອາດມີພວກເຈົ້າບາງຄົນທີ່ຮູ້ສຶກລົບໆຫຼັງຈາກຄຳເທດສະໜາ. “ໂອ ບໍ່ໆ, ຂ້ອຍມີຄວາມສາມາດທີ່ຕໍ່າຕ້ອຍ. ຂ້ອຍໄດ້ຮັບຟັງຄຳເທດສະໜາ, ແຕ່ຂ້ອຍບໍ່ສາມາດເຂົ້າໃຈມັນເລີຍ; ຂ້ອຍພຽງແຕ່ເຂົ້າໃຈຫຼັກຄຳສອນໜ້ອຍໜຶ່ງ. ມັນເບິ່ງຄືກັບວ່າຂ້ອຍບໍ່ມີຄວາມເຂົ້າໃຈຝ່າຍວິນຍານຫຼາຍເລີຍ. ຂ້ອຍຮູ້ສຶກບໍ່ມີຊີວິດຊີວາກ່ຽວກັບການສະແຫວງຫາຄວາມຈິງ. ໃນການປະຕິບັດໜ້າທີ່ຂອງຂ້ອຍ, ສິ່ງດຽວທີ່ຂ້ອຍສາມາດເຮັດໄດ້ຄືການໃຊ້ແຮງງານໜ້ອຍໜຶ່ງ. ຂ້ອຍມີຂໍ້ບົກຜ່ອງຫຼາຍເກີນໄປ ແລະ ຂ້ອຍເຕັມໄປດ້ວຍອຸປະນິໄສທີ່ເສື່ອມຊາມ. ຂ້ອຍຄາດເດົາວ່າສິ່ງນີ້ແມ່ນບໍ່ສາມາດປ່ຽນແປງໄດ້. ນັ້ນຄືລັກສະນະທີ່ມັນເປັນແທ້ໆ. ການເປັນຜູ້ເຮັດບໍລິການແມ່ນພຽງພໍສຳລັບຂ້ອຍແທ້ໆ”. ຄົນໃດໜຶ່ງທີ່ມີຄວາມຄິດລົບໆແບບຄົນເຫຼົ່ານີ້ຈະສາມາດກ້າວຂາໃນເສັ້ນທາງຂອງການສະແຫວງຫາຄວາມຈິງບໍ? ມັນເບິ່ງຄືອັນຕະລາຍໜ້ອຍໜຶ່ງ, ຄືກັບວ່າມັນເປັນຄວາມຄິດລົບທີ່ກໍ່ໃຫ້ເກີດອຸປະສັກທີ່ໃຫຍ່ຫຼວງໃນການສະແຫວງຫາຄວາມຈິງຂອງຄົນໆໜຶ່ງ. ຖ້າຄົນໃດໜຶ່ງບໍ່ແກ້ໄຂພວກມັນ, ແລ້ວພວກເຂົາກໍຈະບໍ່ສາມາດເລີ່ມຍ່າງໃນເສັ້ນທາງນີ້, ບໍ່ວ່າມັນຈະດີສໍ່າໃດກໍຕາມ. ບາງຄົນໄດ້ລົ້ມເຫຼວ ແລະ ລົ້ມລົງຫຼາຍຄັ້ງໃນຫົນທາງຂອງການສະແຫວງຫາຄວາມຈິງ ແລະ ພວກເຂົາຈົບລົງດ້ວຍການທໍ້ໃຈ: “ຈົບແລ້ວ, ຂ້ອຍບໍ່ຈຳເປັນຕ້ອງສະແຫວງຫາຄວາມຈິງອີກຕໍ່ໄປ. ມັນບໍ່ແມ່ນໂຊກຊະຕາຂອງຂ້ອຍທີ່ຈະໄດ້ຮັບພອນ. ພຣະເຈົ້າບໍ່ໄດ້ເວົ້າດ້ວຍພຣະອົງເອງບໍວ່າ: ‘ເຈົ້າມີໜ້າຕາຂອງຄົນທີ່ສາມາດໄດ້ຮັບພອນບໍ?’ ການຫຼຽວເບິ່ງໃນກະຈົກໄດ້ສະແດງໃຫ້ຂ້ອຍເຫັນວ່າຂ້ອຍເຕັມໄປດ້ວຍຮູບລັກສະນະທົ່ວໄປ, ມີດວງຕາທີ່ຫ່ຽວແຫ້ງ ແລະ ລັກສະນະໜ້າຕາທີ່ບໍ່ໄດ້ສັດສ່ວນດີ, ບໍ່ມີຄວາມປານີດສວຍງາມແມ່ນແຕ່ໜ້ອຍດຽວ. ບໍ່ວ່າເຈົ້າຈະພິຈາລະນາເບິ່ງມັນແນວໃດກໍຕາມ, ຂ້ອຍບໍ່ໄດ້ເບິ່ງຄືກັບຄົນທີ່ຈະໄດ້ຮັບພອນແທ້ໆ. ຖ້າພຣະເຈົ້າບໍ່ໄດ້ກຳນົດມັນລ່ວງໜ້າໃຫ້ເປັນເຊັ່ນນັ້ນ, ຄົນສາມາດສະແຫວງຫາຫຼາຍສໍ່າທີ່ພວກເຂົາຕ້ອງການ, ມັນຈະບໍ່ເປັນປະໂຫຍດຫຍັງເລີຍ!” ເບິ່ງຄວາມຄິດຂອງຄົນເຫຼົ່ານີ້ແມະ: ດ້ວຍຫຼາຍສິ່ງທີ່ໜ້າກຽດໃນຫົວໃຈຂອງພວກເຂົາແຕ່ບໍ່ທັນໄດ້ຮັບການແກ້ໄຂເທື່ອ, ພວກເຂົາຈະສາມາດເລີ່ມຍ່າງໃນຫົນທາງຂອງການສະແຫວງຫາຄວາມຈິງໄດ້ແນວໃດ? ການສະແຫວງຫາຄວາມຈິງເປັນເລື່ອງທີ່ສຳຄັນທີ່ສຸດໃນຊີວິດ ແລະ ສິ່ງທີ່ໂຫດຮ້າຍທີ່ສຸດທີ່ເຈົ້າສາມາດເຮັດໄດ້ກໍຄືການເຊື່ອມໂຍງມັນຢູ່ສະເໝີເພື່ອຮັບເອົາພອນ. ຄົນໆໜຶ່ງຕ້ອງແກ້ໄຂເຈດຕະນາຂອງພວກເຂົາກ່ອນເພື່ອຮັບເອົາພອນ. ຫຼັງຈາກນັ້ນ, ການສະແຫວງຫາຄວາມຈິງຈະດຳເນີນໄປໄດ້ດ້ວຍດີຂຶ້ນໜ້ອຍໜຶ່ງ. ເມື່ອເວົ້າເຖິງການສະແຫວງຫາຄວາມຈິງ, ສິ່ງຈຳເປັນຢ່າງຍິ່ງທີ່ສຸດບໍ່ແມ່ນການເບິ່ງວ່າມີຫຼາຍຄົນໃນເສັ້ນທາງນີ້ ຫຼື ບໍ່ ແລະ ບໍ່ແມ່ນການເຮັດຕາມສິ່ງທີ່ຄົນສ່ວນໃຫຍ່ເລືອກ, ແຕ່ເປັນການໃຫ້ຄວາມສຳຄັນກັບການດິ້ນຮົນເພື່ອບັນລຸຂໍ້ຮຽກຮ້ອງຂອງພຣະເຈົ້າເທົ່ານັ້ນ, ເປັນການຮຽນແບບເປໂຕ. ສິ່ງສຳຄັນທີ່ສຸດຄືການເບິ່ງປັດຈຸບັນຢ່າງຊັດເຈນ ແລະ ການໃຊ້ຊີວິດໃນປັດຈຸບັນ, ການຮູ້ວ່າແມ່ນຫຍັງຄືອຸປະນິໄສເສື່ອມຊາມທີ່ສະແດງອອກຈາກຕົວເຈົ້າ ແລະ ການສະແຫວງຫາຄວາມຈິງໃນທັນທີ ແລະ ໂດຍບໍ່ຊັກຊ້າເພື່ອແກ້ໄຂມັນ, ວິເຄາະມັນກ່ອນ ແລະ ຮູ້ຈັກມັນຢ່າງຖີ່ຖ້ວນ ແລະ ຈາກນັ້ນກໍກັບໃຈມາຫາພຣະເຈົ້າ. ເມື່ອເຈົ້າກັບໃຈ, ການນໍາຄວາມຈິງໄປປະຕິບັດເປັນສິ່ງທີ່ສຳຄັນທີ່ສຸດ, ມັນເປັນຫົນທາງດຽວທີ່ຈະບັນຜົນຮັບທີ່ເປັນຈິງ. ຖ້າເຈົ້າພຽງແຕ່ເວົ້າກັບພຣະເຈົ້າວ່າ “ພຣະເຈົ້າ, ຂ້ານ້ອຍເຕັມໃຈທີ່ຈະກັບໃຈ. ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ. ໄດ້ໂປດໃຫ້ອະໄພຂ້ານ້ອຍດ້ວຍ!” ແລະ ຄິດວ່ານີ້ຄືສິ່ງດຽວທີ່ເຈົ້າຕ້ອງການເພື່ອຮັບເອົາການເຫັນດີເຫັນພ້ອມຂອງພຣະເຈົ້າ, ສິ່ງນັ້ນຈະໃຊ້ການໄດ້ບໍ? (ບໍ່.) ຖ້າເຈົ້າເຕັມໃຈທີ່ຈະເວົ້າກັບພຣະເຈົ້າຢູ່ສະເໝີວ່າ “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”, ໂດຍຫວັງວ່າເມື່ອເຈົ້າເຮັດເຊັ່ນນັ້ນ ພຣະເຈົ້າຈະເວົ້າວ່າ “ມັນບໍ່ເປັນຫຍັງ. ສືບຕໍ່ເຮັດເລີຍ”, ຖ້າເຈົ້າໃຊ້ຊີວິດໃນສະພາບການປະເພດນີ້ຢູ່ສະເໝີ, ເຈົ້າກໍຈະບໍ່ສາມາດເຂົ້າສູ່ຄວາມຈິງ. ແລ້ວເຈົ້າຄວນອະທິຖານ ແລະ ກັບໃຈຫາພຣະເຈົ້າແນວໃດ? ມີເສັ້ນທາງບໍ? ຜູ້ໃດກໍຕາມທີ່ມີປະສົບການກ່ຽວກັບສິ່ງນີ້ສາມາດເວົ້າກ່ຽວກັບມັນໜ້ອຍໜຶ່ງໄດ້. ບໍ່ມີຜູ້ໃດບໍ? ມັນເບິ່ງຄືກັບວ່າໂດຍປົກກະຕິແລ້ວ ພວກເຈົ້າບໍ່ເຄີຍອະທິຖານ ຫຼື ກັບໃຈ ແລະ ພວກເຈົ້າບໍ່ເຄີຍສາລະພາບຄວາມຜິດບາບຂອງພວກເຈົ້າ ແລະ ກັບໃຈມາຫາພຣະເຈົ້າຈັກເທື່ອ. ແລ້ວພວກເຈົ້າຄວນປ່ອຍຖິ້ມຄວາມປາດຖະໜາ ແລະ ເຈດຕະນາຂອງພວກເຈົ້າແນວໃດ? ພວກເຈົ້າຄວນແກ້ໄຂຄວາມເສື່ອມຊາມຂອງພວກເຈົ້າແນວໃດ? ພວກເຈົ້າມີເສັ້ນທາງຂອງການປະຕິບັດ? ຍົກຕົວຢ່າງ, ຖ້າເຈົ້າບໍ່ມີເສັ້ນທາງເພື່ອແກ້ໄຂອຸປະນິໄສທີ່ອວດດີ, ເຈົ້າຄວນອະທິຖານຫາພຣະເຈົ້າໃນລັກສະນະນີ້: “ພຣະເຈົ້າ, ຂ້ານ້ອຍມີອຸປະນິໄສທີ່ອວດດີ. ຂ້ານ້ອຍຄິດວ່າຂ້ານ້ອຍດີກວ່າຄົນອື່ນ, ດີກວ່າຄົນອື່ນ, ສະຫຼາດກວ່າຄົນອື່ນ ແລະ ຂ້ານ້ອຍຕ້ອງການເຮັດໃຫ້ຄົນອື່ນເຮັດຕາມສິ່ງທີ່ຂ້ານ້ອຍເວົ້າ. ສິ່ງນີ້ປາດສະຈາກຄວາມສຳນຶກຫຼາຍ. ເປັນຫຍັງຂ້ານ້ອຍຈຶ່ງບໍ່ສາມາດປ່ອຍມັນຖິ້ມ, ເຖິງແມ່ນຂ້ານ້ອຍຮູ້ວ່າມັນຄືຄວາມອວດດີ? ຂ້ານ້ອຍຂໍໃຫ້ພຣະອົງລົງວິໄນ ແລະ ຕິຕຽນຂ້ານ້ອຍ. ຂ້ານ້ອຍເຕັມໃຈທີ່ຈະປ່ອຍຖິ້ມຄວາມອວດດີຂອງຂ້ານ້ອຍ ແລະ ຄວາມປະສົງຂອງຂ້ານ້ອຍເອງ ເພື່ອສະແຫວງຫາຄວາມປະສົງຂອງພຣະອົງແທນ. ຂ້ານ້ອຍເຕັມໃຈທີ່ຈະຮັບຟັງພຣະທຳຂອງພຣະອົງ ແລະ ຍອມຮັບພວກມັນໃຫ້ເປັນຊີວິດຂອງຂ້ານ້ອຍ ແລະ ຫຼັກການທີ່ຂ້ານ້ອຍເຮັດຕາມ. ຂ້ານ້ອຍເຕັມໃຈທີ່ຈະດຳລົງຊີວິດຕາມພຣະທຳຂອງພຣະອົງ. ຂ້ານ້ອຍຂໍໃຫ້ພຣະອົງຊີ້ນໍາຂ້ານ້ອຍ, ຂ້ານ້ອຍຂໍໃຫ້ພຣະອົງຊ່ວຍເຫຼືອຂ້ານ້ອຍ ແລະ ນໍາພາຂ້ານ້ອຍ”. ມີທ່າທີ່ການຍອມອ່ອນນ້ອມໃນຄຳເວົ້າເຫຼົ່ານີ້ບໍ? ມີຄວາມປາດຖະໜາທີ່ຈະຍອມອ່ອນນ້ອມບໍ? (ແມ່ນ.) ບາງຄົນອາດເວົ້າວ່າ “ການອະທິຖານແຕ່ຄັ້ງດຽວບໍ່ໄດ້ເຮັດໃຫ້ເກີດຜົນຫຍັງ. ເມື່ອມີບາງສິ່ງເກີດຂຶ້ນກັບຂ້ອຍ, ຂ້ອຍຈະໃຊ້ຊີວິດຕາມອຸປະນິໄສທີ່ເສືອມຊາມຂອງຂ້ອຍ ແລະ ຂ້ອຍຍັງຕ້ອງການຄວບຄຸມ”. ໃນກໍລະນີນັ້ນ, ໃຫ້ສືບຕໍ່ອະທິຖານວ່າ: “ພຣະເຈົ້າ, ຂ້ານ້ອຍອວດດີຫຼາຍ, ກະບົດຫຼາຍ! ຂ້ານ້ອຍຂໍໃຫ້ພຣະອົງລົງວິໄນຂ້ານ້ອຍ, ຫ້າມບໍ່ໃຫ້ຂ້ານ້ອຍເຮັດຊົ່ວໃນທັນທີ ແລະ ຄວບຄຸມອຸປະນິໄສທີ່ອວດດີຂອງຂ້ານ້ອຍ. ຂ້ານ້ອຍຂໍໃຫ້ພຣະອົງຊີ້ນໍາຂ້ານ້ອຍ ແລະ ນໍາພາຂ້ານ້ອຍ, ເພື່ອວ່າຂ້ານ້ອຍອາດດຳລົງຊີວິດຕາມພຣະທຳຂອງພຣະອົງ ແລະ ເຮັດ ແລະ ປະຕິບັດຕາມພຣະທຳຂອງພຣະອົງ ແລະ ຂໍ້ຮຽກຮ້ອງຂອງພຣະອົງ”. ໃຫ້ມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ວິງວອນຫຼາຍຂຶ້ນ ແລະ ປ່ອຍໃຫ້ພຣະອົງເຮັດພາລະກິດ. ຍິ່ງຄຳເວົ້າຂອງເຈົ້າຈິງໃຈຫຼາຍສໍ່າໃດ ແລະ ຍິ່ງຫົວໃຈຂອງເຈົ້າຈິງໃຈຫຼາຍສໍ່າໃດ, ຄວາມປາດຖະໜາຂອງເຈົ້າທີ່ຈະປະຖິ້ມເນື້ອໜັງຂອງເຈົ້າ ແລະ ຕົວເຈົ້າເອງກໍຈະຍິ່ງໃຫຍ່ຫຼາຍສໍ່ານັ້ນ. ເມື່ອສິ່ງນີ້ຖ້ວມທົ້ນຄວາມປາດຖະໜາຂອງເຈົ້າທີ່ຈະເຮັດຕາມຄວາມປະສົງຂອງເຈົ້າເອງ, ຫົວໃຈຂອງເຈົ້າຈະຄ່ອຍໆປ່ຽນແປງຕົວມັນເອງ ແລະ ເມື່ອສິ່ງນັ້ນເກີດຂຶ້ນ, ມັນຈະມີຄວາມຫວັງໃຫ້ເຈົ້າປະຕິບັດຄວາມຈິງ ແລະ ເຮັດຕາມຫຼັກການຂອງມັນ. ເມື່ອເຈົ້າອະທິຖານ, ພຣະເຈົ້າຈະບໍ່ເວົ້າຫຍັງກັບເຈົ້າ ຫຼື ບົ່ງບອກຫຍັງໃຫ້ເຈົ້າ ຫຼື ສັນຍາຫຍັງກັບເຈົ້າ, ແຕ່ພຣະອົງຈະກວດສອບຫົວໃຈຂອງເຈົ້າ ແລະ ເຈດຕະນາທີ່ຢູ່ເບື້ອງຫຼັງຄຳເວົ້າຂອງເຈົ້າ; ພຣະອົງຈະສັງເກດວ່າສິ່ງທີ່ເຈົ້າເວົ້ານັ້ນຈິງໃຈ ແລະ ເປັນຈິງ ຫຼື ບໍ່ ແລະ ເຈົ້າກຳລັງວິງວອນ ແລະ ອະທິຖານຫາພຣະອົງດ້ວຍຫົວໃຈທີ່ຊື່ສັດ ຫຼື ບໍ່. ເມື່ອພຣະເຈົ້າເຫັນວ່າຫົວໃຈຂອງເຈົ້າຊື່ສັດ, ພຣະອົງຈະນໍາພາ ແລະ ຊີ້ນໍາເຈົ້າ, ດັ່ງທີ່ເຈົ້າໄດ້ຮ້ອງຂໍ ແລະ ອະທິຖານໃຫ້ພຣະອົງເຮັດເຊັ່ນນັ້ນ ແລະ ແນ່ນອນ ພຣະອົງຍັງຈະຕຳນິ ແລະ ລົງວິໄນເຈົ້າອີກດ້ວຍ. ເມື່ອພຣະເຈົ້າສຳເລັດສິ່ງທີ່ເຈົ້າວິງວອນແລ້ວ, ຫົວໃຈຂອງເຈົ້າຈະໄດ້ຮັບແສງສະຫວ່າງ ແລະ ປ່ຽນແປງພໍສົມຄວນ. ໃນທາງກັບກັນ, ຖ້າຄຳອະທິຖານ ແລະ ການວິງວອນຂອງເຈົ້າຕໍ່ພຣະເຈົ້ານັ້ນບໍ່ຈິງໃຈ ແລະ ເຈົ້າບໍ່ມີຄວາມປາດຖະໜາຢ່າງແທ້ຈິງທີ່ຈະກັບໃຈ, ແຕ່ພະຍາຍາມເຮັດພໍເປັນພິທີເພື່ອໃຫ້ພຣະເຈົ້າພໍໃຈ ແລະ ຫຼອກລວງພຣະອົງດ້ວຍຄຳເວົ້າຂອງເຈົ້າເທົ່ານັ້ນ, ແລ້ວເມື່ອພຣະເຈົ້າໄດ້ກວດສອບຫົວໃຈຂອງເຈົ້າ, ພຣະອົງຈະບໍ່ເຮັດຫຍັງໃຫ້ເຈົ້າ ແລະ ພຣະອົງຈະລັງກຽດ ແລະ ປະຕິເສດເຈົ້າ. ພາຍໃຕ້ສະຖານະການເຫຼົ່ານີ້, ເຈົ້າຈະຍັງບໍ່ຮູ້ສຶກວ່າພຣະເຈົ້າເວົ້າຫຍັງກັບເຈົ້າ ຫຼື ເຮັດຫຍັງ ຫຼື ດຳເນີນການຫຍັງເລີຍ, ແຕ່ພຣະເຈົ້າຈະບໍ່ເຮັດພາລະກິດໃດໆໃນຕົວເຈົ້າ ເພາະເຈົ້າມີຫົວໃຈທີ່ບໍ່ຊື່ສັດ. ແລ້ວເມື່ອພຣະເຈົ້າບໍ່ເຮັດພາລະກິດຫຍັງ, ແມ່ນຫຍັງຈະເກີດຂຶ້ນ? ດັ່ງທີ່ເຈົ້າເຈດຕະນາ, ຫົວໃຈຂອງເຈົ້າຈະຂາດຄວາມປາດຖະໜາທີ່ຈະກັບໃຈ ແລະ ມັນຈະບໍ່ປ່ຽນແປງຫຍັງເລີຍ. ແລ້ວດ້ວຍເຫດນັ້ນ ໃນສະພາບແວດລ້ອມນັ້ນ ແລະ ໃນເຫດການທີ່ໄດ້ເກີດຂຶ້ນກັບເຈົ້າ, ສິ່ງທີ່ເຈົ້າເຮັດຈະຍັງຖືກສັ່ງການໂດຍຄວາມປາດຖະໜງຂອງມະນຸດ ແລະ ອຸປະນິໄສທີ່ເສື່ອມຊາມ, ແທນທີ່ຈະມີພື້ນຖານຳໃນຫຼັກການຂອງຄວາມຈິງ. ເຈົ້າຈະຍັງເຮັດ ແລະ ປະຕິບັດຕາມສິ່ງທີ່ເຈົ້າຕ້ອງການ ແລະ ປາດຖະໜາ. ຜົນຮັບຈາກຄຳອະທິຖານຂອງເຈົ້າຕໍ່ພຣະເຈົ້າຈະເປັນຄືກັບກ່ອນທີ່ເຈົ້າອະທິຖານ; ມັນຈະບໍ່ມີການປ່ຽນແປງຫຍັງເລີຍ. ເຈົ້າຈະຍັງເຮັດແມ່ນຫຍັງກໍຕາມທີ່ເຈົ້າຕ້ອງການ, ໂດຍບໍ່ມີການປ່ຽນແປງຕົນເອງເລີຍ. ນີ້ໝາຍຄວາມວ່າໃນຂະບວນການສະແຫວງຫາຄວາມຈິງ, ຄວາມພະຍາຍາມສ່ວນຕົວຂອງຜູ້ຄົນເປັນສິ່ງສຳຄັນ, ບໍ່ວ່າພວກເຂົາຈະເຂົ້າໃຈຄວາມຈິງ ຫຼື ບໍ່. ໃນເວລາດຽວກັນ, ເມື່ອຄົນເຂົ້າໃຈຄວາມຈິງ ແລະ ປາດຖະໜາທີ່ຈະປະຕິບັດມັນ, ແຕ່ພົບວ່າມັນຍາກທີ່ຈະເຮັດເຊັ່ນນັ້ນ, ພວກເຂົາຕ້ອງເພິ່ງພາພຣະເຈົ້າ ແລະ ຖວາຍຫົວໃຈຂອງພວກເຂົາ ແລະ ຄຳອະທິຖານທີ່ຈິງໃຈຂອງພວກເຂົາ. ນີ້ຍັງເປັນສິ່ງສຳຄັນຫຼາຍ; ສິ່ງເຫຼົ່ານີ້ແມ່ນບໍ່ສາມາດຕັດອອກຈາກກັນໄດ້ໂດຍສິ້ນເຊີງ. ຖ້າສິ່ງດຽວທີ່ເຈົ້າເຮັດຄືການອະທິຖານຫາພຣະເຈົ້າໃນລັກສະນະທີ່ບໍ່ໄດ້ຫົວຊາ ແລະ ພໍເປັນພິທີ, ໂດຍເວົ້າວ່າ: “ພຣະເຈົ້າ, ຂ້ານ້ອຍຜິດໄປແລ້ວ. ຂ້ານ້ອຍຂໍໂທດ” ແລະ ຖ້າເຈົ້າເຮັດພໍເປັນພິທີກັບພຣະເຈົ້າໃນຫົວໃຈຂອງເຈົ້າຄືກັບໃນຄຳອະທິຖານຂອງເຈົ້າ, ແລ້ວພຣະເຈົ້າບໍ່ເຮັດພາລະກິດ ແລະ ພຣະອົງຈະບໍ່ສົນໃຈເຈົ້າ. ຖ້າເຈົ້າເວົ້າວ່າ “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”, ພຣະເຈົ້າບໍ່ເວົ້າຢ່າງແນ່ນອນວ່າ: “ມັນບໍ່ເປັນຫຍັງ”. ຍ້ອນຄຳເວົ້າທີ່ບໍ່ໄດ້ຫົວຊາ ແລະ ພໍເປັນພິທີທີ່ເຈົ້າໄດ້ເວົ້າກັບພຣະອົງ, ພຣະເຈົ້າຈະຖາມເຈົ້າວ່າ: “ເຈົ້າຜິດໃນເລື່ອງຫຍັງ? ເຈົ້າເຈດຕະນາທີ່ຈະເຮັດຫຍັງ? ເຈົ້າຈະກັບໃຈບໍ? ເຈົ້າຈະປະຖິ້ມສິ່ງຊົ່ວຮ້າຍຂອງເຈົ້າ ແລະ ປ່ຽນແປງຕົນເອງບໍ? ເຈົ້າຈະປ່ອຍຖິ້ມຄວາມປາດຖະໜາ, ເຈດຕະນາ ແລະ ຜົນປະໂຫຍດຂອງເຈົ້າເອງ ແລະ ຟ້າວປ່ຽນແປງຕົນເອງບໍ? ເຈົ້າຈະສາມາດມີຄວາມແນວແນ່ທີ່ຈະປ່ຽນແປງຕົນເອງບໍ?” ເຈົ້າອາດບໍ່ໄດ້ຖາມຫຍັງກັບເຈົ້າເມື່ອສິ່ງນີ້ກຳລັງເກີດຂຶ້ນ, ແຕ່ຖ້າເຈົ້າເວົ້າກັບພຣະເຈົ້າວ່າ “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”, ຈາກທັດສະນະຂອງພຣະເຈົ້ານັ້ນ ທ່າທີ່ຂອງພຣະອົງຈະເປັນຄືດັ່ງທີ່ເຮົາເວົ້າວ່າ: ພຣະອົງຈະຕັ້ງຄຳຖາມກັບເຈົ້າດ້ວຍຄຳເວົ້າເຫຼົ່ານີ້. ພຣະອົງຈະຕັ້ງຄຳຖາມກັບເຈົ້າບໍ? ພຣະອົງຈະສືບຕໍ່ເຝົ້າເບິ່ງສິ່ງທີ່ເຈົ້າເຮັດ ແລະ ຕົວເລືອກທີ່ເຈົ້າຕັດສິນໃຈຫຼັງຈາກທີ່ເວົ້າວ່າ: “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ.” ພຣະອົງຈະເບິ່ງທີ່ວ່າເຈົ້າມີການກັບໃຈທີ່ເປັນຈິງເຊິ່ງເກີດມາຈາກການຮັບຮູ້ຢ່າງແທ້ຈິງ ແລະ ການກຽດຊັງຄວາມເສື່ອມຊາມຂອງເຈົ້າເອງ ຫຼື ບໍ່. ພຣະເຈົ້າຈະເບິ່ງທີ່ວ່າແມ່ນຫຍັງຄືທ່າທີ່ຂອງເຈົ້າຕໍ່ພຣະອົງ, ແມ່ນຫຍັງຄືທ່າທີ່ຂອງເຈົ້າຕໍ່ຄວາມຈິງ, ເຈົ້າພິຈາລະນາແນວໃດກ່ຽວກັບອຸປະນິໄສທີ່ເສື່ອມຊາມຂອງເຈົ້າເອງ ແລະ ເຈົ້າມີມຸມມອງຫຍັງກ່ຽວກັບສິ່ງນັ້ນ ແລະ ເຈົ້າມີເຈດຕະນາທີ່ຈະປ່ອຍຖິ້ມມຸມມອງທີ່ຜິດໆ ແລະ ວິທີທາງທີ່ຜິດໆຂອງເຈົ້າ ຫຼື ບໍ່; ພຣະອົງຈະເບິ່ງທີ່ຕົວເລືອກຂອງເຈົ້າ, ເບິ່ງວ່າເຈົ້າເລືອກທີ່ຈະຍ່າງໃນຫົນທາງຂອງການສະແຫວງຫາຄວາມຈິງ ຫຼື ບໍ່, ເບິ່ງທີ່ວ່າເຈົ້າຄວນເຮັດແນວໃດ ແລະ ຫຼັກການທີ່ເຈົ້າຄວນຄໍ້າຊູເມື່ອໄປຂ້າງໜ້າ, ເບິ່ງທີ່ວ່າເຈົ້າສາມາດປະຕິບັດຄວາມຈິງ ແລະ ຍອມອ່ອນນ້ອມຕໍ່ພຣະອົງ ຫຼື ບໍ່. ພຣະເຈົ້າຈະສຳຫຼວດເຈົ້າທຸກໆການເຄື່ອນໄຫວ, ທຸກໆເຈດຕະນາ ແລະ ຕົວເລືອກຂອງເຈົ້າ ແລະ ເມື່ອພຣະອົງເຮັດເຊັ່ນນັ້ນ, ພຣະອົງຈະເບິ່ງທີ່ວ່າສິ່ງຕ່າງໆທີ່ເຈົ້າເຮັດຫຼັງຈາກທີ່ເລືອກເຮັດສິ່ງເຫຼົ່ານັ້ນເປັນການກະທຳທີ່ກັບໃຈ ແລະ ການທີ່ເຈົ້າປ່ຽນແປງຕົນເອງແທ້ໆ ຫຼື ບໍ່. ນີ້ຄືບັນຫາຂັ້ນວິກິດ.

ຫຼັງຈາກທີ່ຄົນເລືອກກັບໃຈ, ພວກເຂົາຈະເລີ່ມປ່ຽນແປງຕົນເອງແນວໃດ? ໂດຍການປ່ອຍຖິ້ມຄວາມປາດຖະໜາຂອງເຈົ້າ, ຄວາມຄິດ ແລະ ມຸມມອງຂອງເຈົ້າ ແລະ ວິທີການເຮັດສິ່ງຕ່າງໆໃນແບບເດີມໆຂອງເຈົ້າເພື່ອປະຕິບັດຄວາມຈິງ ແລະ ການປ່ຽນແປງແທ້ໆ. ນັ້ນຄືຄວາມໝາຍຂອງການປ່ຽນແປງຕົນເອງຢ່າງແທ້ຈິງ. ຖ້າເຈົ້າພຽງແຕ່ອ້າງວ່າເຕັມໃຈທີ່ຈະປ່ຽນແປງຕົນເອງ, ແຕ່ໃນຫົວໃຈຂອງເຈົ້ານັ້ນ ເຈົ້າຍັງຍຶດຕິດກັບຄວາມປາດຖະໜາຂອງເຈົ້າເອງ, ປະຖິ້ມຄວາມຈິງ ແລະ ສືບຕໍ່ເຮັດຕາມວິທີການເີດມໆຂອງເຈົ້າ, ແລ້ວເຈົ້າກໍບໍ່ໄດ້ປ່ຽນແປງຕົນເອງຢ່າງແທ້ຈິງ. ຖ້າສິ່ງດຽວທີ່ເຈົ້າເວົ້າຕໍ່ພຣະເຈົ້າເມື່ອເຈົ້າອະທິຖານຄື “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”, ແຕ່ໃນພຶດຕິກຳທັງໝົດຂອງເຈົ້າທີ່ຕິດຕາມມາ, ເຈົ້າຍັງຕັດສິນໃຈ, ເຮັດ, ປະຕິບັດ ແລະ ໃຊ້ຊີວິດຕາມຄວາມປະສົງຂອງເຈົ້າເອງ, ເຮັດຂັດກັບຄວາມຈິງໃນທຸກສິ່ງເຫຼົ່ານີ້, ແລ້ວຈາກທັດສະນະຂອງພຣະເຈົ້ານັ້ນ ເຈົ້າຄວນຖືກນິຍາມວ່າແນວໃດ? ເຈົ້າບໍ່ໄດ້ປ່ຽນແປງຕົນເອງ. ຢ່າງໜ້ອຍທີ່ສຸດ, ພຣະອົງຈະເວົ້າວ່າເຈົ້າບໍ່ໄດ້ຕັ້ງໃຈປ່ຽນແປງຕົນເອງ. ເຈົ້າອາດເວົ້າກັບພຣະເຈົ້າວ່າ “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”, ແຕ່ສິ່ງເຫຼົ່ານີ້ເປັນພຽງຄຳເວົ້າທີ່ບໍ່ໄດ້ຫົວຊາ, ພວກມັນບໍ່ແມ່ນການກັບໃຈ ແລະ ການສາລະພາບທີ່ມາຈາກສ່ວນເລິກໃນຫົວໃຈຂອງເຈົ້າ. ພວກມັນບໍ່ໄດ້ສະທ້ອນເຖິງທ່າທີ່ທີ່ຍອມຕໍ່ຂໍ້ຜິດພາດ ແລະ ການກັບໃຈ; ພວກມັນເປັນພຽງຄຳເວົ້າຫວ່າງເປົ່າ. ພຣະເຈົ້າບໍ່ຮັບຟັງສິ່ງທີ່ເຈົ້າເວົ້າ, ພຣະອົງເບິ່ງທີ່ວ່າເຈົ້າກຳລັງຄິດ, ວາງແຜນ ແລະ ວາງອຸບາຍຫຍັງ. ແລ້ວເມື່ອພຣະເຈົ້າເຫັນວ່າພື້ນຖານ ແລະ ຫຼັກການສຳລັບການກະທຳຂອງເຈົ້າຍັງຂັດກັບຄວາມຈິງ, ພຣະອົງຈະຕັດສິນເຈົ້າຢ່າງແທ້ຈິງ, ຢ່າງເປັນຈິງ ແລະ ຢ່າງຖືກຕ້ອງ. ພຣະອົງຈະເວົ້າວ່າ “ເຈົ້າບໍ່ໄດ້ປ່ຽນແປງຕົນເອງ ແລະ ເຈົ້າບໍ່ໄດ້ກຳລັງປ່ຽນແປງຕົນເອງ”. ແລ້ວເມື່ອພຣະເຈົ້າເວົ້າສິ່ງນີ້, ເມື່ອພຣະເຈົ້າຕັດສິນເຈົ້າເຊັ່ນນີ້, ພຣະອົງຈະບໍ່ປ່ອຍໃຫ້ພຣະອົງຫຍຸ້ງກ່ຽວກັບເຈົ້າອີກຕໍ່ໄປ. ແລ້ວເມື່ອພຣະເຈົ້າບໍ່ປ່ອຍໃຫ້ພຣະອົງເອງຫຍຸ້ງກ່ຽວກັບເຈົ້າ, ຫົວໃຈຂອງເຈົ້າກໍຈະມືດມົນໃນມື້ຕໍ່ມາຫຼັງຈາກນັ້ນ ແລະ ເຈົ້າຈະຂາດແສງສະຫວ່າງ ແລະ ແສງເຍືອງທາງໃນທຸກສິ່ງທີ່ເຈົ້າເຮັດ ແລະ ເຈົ້າຈະບໍ່ຮັບຮູ້ຫຍັງເລີຍເມື່ອເຈ້ົາສະແດງອຸປະນິໄສທີ່ເສື່ອມຊາມ ແລະ ເຈົ້າຈະບໍ່ຖືກລົງວິໄນຍ້ອນສິ່ງນັ້ນ. ເຈົ້າຈະສືບຕໍ່, ມຶນຊາ ແລະ ບໍ່ມີຊີວິດຊີວາ ແລະ ເຈົ້າຈະຮູ້ສຶກຫວ່າງເປົ່າ ແລະ ເຈົ້າບໍ່ມີຫຍັງໃຫ້ເພິ່ງພາ. ສິ່ງທີ່ໂຫດຮ້າຍທີ່ສຸດກໍຄື ເຈົ້າຈະສືບຕໍ່ໝົກມຸ່ນໃນພຶດຕິກຳຕາມອຳເພີໃຈ ແລະ ເລິນເລີ້ຂອງເຈົ້າ ແລະ ເຈົ້າຈະສືບຕໍ່ປ່ອຍໃຫ້ອຸປະນິໄສທີ່ເສື່ອມຊາມຂອງເຈົ້າພອງຂຶ້ນ ແລະ ເຕີບໃຫຍ່ໂດຍບໍ່ມີການກວດກາ. ນີ້ຄືສິ່ງທີ່ຈະເກີດຂຶ້ນ. ແມ່ນຫຍັງເປັນຜົນຕາມມາໃນທີ່ສຸດຂອງຄົນທີ່ເຮັດໃນລັກສະນະນີ້? ເມື່ອຄົນໃດໜຶ່ງປະຖິ້ມຄວາມຈິງ, ຜົນຕາມມາທີ່ພວກເຂົານໍາມາສູ່ພວກເຂົາເອງກໍຄືພຣະເຈົ້າຈະບໍ່ປ່ອຍໃຫ້ພຣະອົງເອງຫຍຸ້ງກ່ຽວກັບພວກເຂົາ. ເຖິງແມ່ນວ່າພຣະເຈົ້າອາດບໍ່ເວົ້າຫຍັງ ຫຼື ບົ່ງບອກຫຍັງຢ່າງຊັດເຈນກັບເຈົ້າ, ເຈົ້າຈະສາມາດຮູ້ສຶກມັນໄດ້. ອີງໃສ່ຄວາມຄິດ ແລະ ແນວຄິດຂອງເຈົ້າ, ສະພາວະທີ່ແທ້ຈິງຂອງເຈົ້າ ແລະ ທ່າທີ່ຂອງເຈົ້າຕໍ່ຄວາມຈິງ, ມັນກໍຈະຊັດເຈນວ່າສະພາບການໂດຍລວມຂອງເຈົ້າເປັນສະພາບການທີ່ມຶນຊາ, ບໍ່ມີຊີວິດຊີວາ, ຫົວດື້ ແລະ ການສຳແດງອອກອື່ນໆ. ສິ່ງເຫຼົ່ານີ້ແມ່ນສະທ້ອນໃຫ້ເຫັນໃນຜູ້ຄົນ. ສະນັ້ນຫຼັງຈາກທີ່ປຽບທຽບຊີວິດຕົວຈິງຂອງພວກເຈົ້າ ແລະ ສິ່ງຕ່າງໆທີ່ພວກເຈົ້າປະຕິບັດໃນສິ່ງນີ້, ພວກເຈົ້າອາດຕ້ອງການສຶກສາ ຫຼື ສືບຄົ້ນສິ່ງດັ່ງຕໍ່ໄປນີ້: ເມື່ອເຈົ້າບໍ່ໄດ້ຫັນຫຼັງໃຫ້ພຣະເຈົ້າເລີຍ, ເຈົ້າອາດກ່າວຄຳເວົ້າທີ່ຟັງດູດີ ແລະ ອ່ອນຫວານຕໍ່ພຣະອົງຢ່າງຫຼວງຫຼາຍ, ແຕ່ເຈົ້າຢູ່ໃນສະພາວະ ແລະ ສະພາບການປະເພດໃດແມ່ນເມື່ອເຈົ້າເຮັດເຊັ່ນນັ້ນ? ແລ້ວເມື່ອເຈົ້າປ່ຽນແປງຕົນເອງຢ່າງແທ້ຈິງ, ເຖິງແມ່ນວ່າເຈົ້າອາດບໍ່ອະທິຖານຫາພຣະເຈົ້າດ້ວຍຄຳເວົ້າທີ່ອ່ອນຫວານ ຫຼື ຟັງດູດີ ແລະ ພຽງແຕ່ເວົ້າເລັກໆນ້ອຍໆຈາກຫົວໃຈຂອງເຈົ້າ, ແລ້ວເຈົ້າຢູ່ໃນສະພາວະ ແລະ ສະພາບການປະເພດໃດ? ສອງສະພາວະດັ່ງກ່າວແມ່ນແຕກຕ່າງກັນໂດຍສິ້ນເຊີງ. ພຣະເຈົ້າອາດບໍ່ບົ່ງບອກຫຍັງກັບຜູ້ຄົນໃນຊີວິດປະຈຳວັນຂອງພວກເຂົາ ຫຼື ເວົ້າກັບພວກເຂົາດ້ວຍຄຳເວົ້າທີ່ຊັດເຈນ, ແຕ່ຄົນຄວນທີ່ຈະສາມາດຮູ້ສຶກເຖິງພາລະກິດຂອງພຣະວິນຍານບໍລິສຸດ ແລະ ທຸກສິ່ງທີ່ພຣະອົງເຮັດ ແລະ ທຸກຄວາມປະສົງທີ່ພຣະອົງປາດຖະໜາຈະສະແດງ, ໃນຊີວິດປະຈຳວັນຂອງພວກເຂົາ. ໂດຍທຳມະຊາດແລ້ວ, ຜູ້ສັງເກດການສາມາດກວດພົບສິ່ງເຫຼົ່ານີ້ເຊັ່ນກັນ. ຄົນໃດໜຶ່ງທີ່ມຶນຊາ ແລະ ເບົາປັນຍາອາດເລີ່ມສະຫຼາດຂຶ້ນໃນທັນທີ ຫຼື ຄົນໃດໜຶ່ງທີ່ສະຫຼາດໂດຍເປັນປົກກະຕິອາດເລີ່ມມຶນຊາ, ເບົາປັນຍາ ແລະ ໄຮ້ປະໂຫຍດໃນທັນທີ. ສອງສະພາບການ ຫຼື ສະພາວະເຫຼົ່ານີ້ສາມາດເກີດຂຶ້ນໄດ້ໃນເວລາດຽວກັນໃນຕົວຄົນໜຶ່ງ ຫຼື ໃນຄົນທີ່ແຕກຕ່າງກັນ, ນີ້ຄືສິ່ງທີ່ເກີດຂຶ້ນຂ້ອນຂ້າງຢູ່ເລື້ອຍໆ. ຈາກນີ້, ຄົນໆໜຶ່ງສາມາດເຫັນໄດ້ວ່າໃນຫຼາຍກໍລະນີ, ການທີ່ຄົນໃດໜຶ່ງສະຫຼາດ ຫຼື ໂງ່ຈ້າບໍ່ໄດ້ກ່ຽວກັບສະໝອງ, ຄວາມຄິດ ຫຼື ຄວາມສາມາດຂອງພວກເຂົາ; ມັນຖືກກຳນົດໄວ້ໂດຍພຣະເຈົ້າ. ນັ້ນຄືສິ່ງທີ່ຊັດເຈນບໍ? (ແມ່ນ.) ເຈົ້າຈະບໍ່ເຂົ້າໃຈສິ່ງເຫຼົ່ານີ້ຈັກເທື່ອຈົນກວ່າທ່ານຈະໄດ້ມີປະສົບການກັບພວກມັນ. ຫຼັງຈາກທີ່ເຈົ້າໄດ້ມີປະສົບການກັບພວກມັນ, ເຈົ້າຈະຮູ້ວ່າ ຍິ່ງປະສົບການຂອງເຈົ້າກ່ຽວກັບພວກມັນເລິກຊຶ້ງສໍ່າໃດກໍຕາມ, ຄວາມເຂົ້າໃຈຂອງເຈົ້າກໍຍິ່ງຈະລະອຽດສໍ່ານັ້ນ ແລະ ການທີ່ເຈົ້າເຂົ້າໃຈພວກມັນກໍຈະຍິ່ງເລິກຊຶ້ງສໍ່ານັ້ນ. ຄວາມປະສົງຂອງພຣະເຈົ້າຢູ່ໃນການກະທຳຂອງພຣະອົງ; ພຣະອົງຈະບໍ່ໃຫ້ການບົ່ງບອກເຖິງມັນຢ່າງຊັດເຈນ ແລະ ພຣະອົງຈະບໍ່ບອກເຈົ້າຢ່າງຈະແຈ້ງກ່ຽວກັບມັນ ຫຼື ເວົ້າເຖິງມັນຕໍ່ເຈົ້າ, ແຕ່ສິ່ງນີ້ບໍ່ໄດ້ໝາຍຄວາມວ່າພຣະອົງບໍ່ມີທັດສະນະທ່າທີ່ຕໍ່ເຈົ້າ. ມັນບໍ່ໄດ້ໝາຍຄວາມວ່າພຣະເຈົ້າບໍ່ມີມຸມມອງກ່ຽວກັບຄວາມຄິດ, ແນວຄິດ, ສະພາວະ ຫຼື ທ່າທີ່ໃດໆທີ່ເຈົ້າມີ. ເມື່ອຄົນໃດໜຶ່ງແອບມີເຈດຕະນາ ແລະ ແຜນການສ່ວນຕົວຂອງພວກເຂົາເອງເມື່ອບາງຢ່າງເກີດຂຶ້ນກັບພວກເຂົາ, ເມື່ອພວກເຂົາສະແດງອຸປະນິໄສທີ່ເສື່ອມຊາມຢ່າງຊັດເຈນ, ສິ່ງເຫຼົ່ານີ້ຄືຊ່ວງເວລາທີ່ພວກເຂົາຈຳເປັນຕ້ອງໄຕ່ຕອງຕົນເອງ ແລະ ສະແຫວງຫາຄວາມຈິງຢ່າງຄັກແນ່ ແລະ ສິ່ງເຫຼົ່ານີ້ຍັງເປັນຊ່ວງເວລາທີ່ຈຳເປັນຢ່າງຍິ່ງເມື່ອພຣະເຈົ້າກວດສອບບຸກຄົນນັ້ນ. ສະນັ້ນ, ບໍ່ວ່າເຈົ້າຈະສາມາດສະແຫວງຫາຄວາມຈິງ, ຍອມຮັບຄວາມຈິງ ແລະ ກັບໃຈຢ່າງແທ້ຈິງ, ສິ່ງເຫຼົ່ານີ້ຄືຊ່ວງເວລາທີ່ເປີດເຜີຍຄົນໃດໜຶ່ງຫຼາຍທີ່ສຸດ. ໃນເວລາດັ່ງກ່າວ, ເຈົ້າຄວນຍອມຮັບວ່າເຈົ້າມີອຸປະນິໄສທີ່ເສື່ອມຊາມ ແລະ ເຕັມໃຈທີ່ຈະກັບໃຈຢ່າງແທ້ຈິງ. ເຈົ້າຄວນຢືນຢັນຕໍ່ພຣະເຈົ້າຢ່າງຈິງໃຈ, ແທນທີ່ຈະເວົ້າໂດຍບໍ່ຕັ້ງໃຈກັບພຣະອົງວ່າ “ພຣະເຈົ້າ, ຂ້ານ້ອຍຂໍໂທດ. ຂ້ານ້ອຍຜິດໄປແລ້ວ”. ສິ່ງທີ່ພຣະເຈົ້າຕ້ອງການຈາກເຈົ້າບໍ່ແມ່ນການເວົ້າໂດຍບໍ່ຕັ້ງໃຈຂອງເຈົ້າ, ແຕ່ເປັນທ່າທີ່ທີ່ກັບໃຈຢ່າງຈິງໃຈ. ຖ້າເຈົ້າມີຄວາມຫຍຸ້ງຍາກ, ພຣະເຈົ້າຈະຊ່ວຍເຫຼືອເຈົ້າ, ຊີ້ນໍາເຈົ້າ ແລະ ນໍາພາເຈົ້າເທື່ອລະບາດກ້າວໃນການປ່ຽນແປງຕົນເອງ, ສູ່ເສັ້ນທາງຂອງການຍອມຮັບ ແລະ ການສະແຫວງຫາຄວາມຈິງ. ແນ່ນອນວ່າຖ້າການກັບໃຈຂອງເຈົ້າມີແຕ່ໃນຄຳເວົ້າເທົ່ານັ້ນ ຫຼື ຖ້າເຈົ້າເຈດຕະນາຈະກັບໃຈ ແລະ ປາດຖະໜາທີ່ຈະປ່ອຍຖິ້ມເຈດຕະນາ ແລະ ຄວາມປາດຖະໜາຂອງເຈົ້າ, ແຕ່ເຈົ້າບໍ່ຈິງໃຈກ່ຽວກັບມັນ ແລະ ບໍ່ມີຄວາມປະສົງທີ່ຈະເຮັດເຊັ່ນນັ້ນ, ພຣະເຈົ້າຈະບໍ່ບັງຄັບເຈົ້າ. ເມື່ອເວົ້າເຖິງພຣະເຈົ້າແລ້ວ, ບໍ່ມີ “ຕ້ອງ” ໃນທ່າທີ່ຂອງພຣະອົງຕໍ່ມະນຸດ; ພຣະເຈົ້າຈະໃຫ້ເສລີພາບແກ່ເຈົ້າ ແລະ ພຣະເຈົ້າຈະໃຫ້ຕົວເລືອກແກ່ເຈົ້າ ແລະ ພຣະອົງກຳລັງລໍຖ້າ. ພຣະອົງກຳລັງລໍຖ້າຫຍັງ? ພຣະອົງກຳລັງລໍຖ້າເພື່ອເບິ່ງວ່າເຈົ້າຈົບລົງດ້ວຍການຕັດສິນໃຈແນວໃດ ແລະ ເຈົ້າເຈດຕະນາທີ່ຈະກັບໃຈ ຫຼື ບໍ່. ຖ້າເຈົ້າເຈດຕະນາທີ່ຈະກັບໃຈ, ເຈ້ົາຈະເຮັດມັນໃນເມື່ອໃດ? ການກັບໃຈຂອງເຈົ້າຈະສຳແດງອອກແນວໃດ? ຖ້າເຈົ້າເຈດຕະນາທີ່ຈະກັບໃຈ ແລະ ເຕັມໃຈທີ່ເຮັດເຊັ່ນນັ້ນ, ແຕ່ເຈົ້າຍັງພະຍາຍາມທີ່ຈະປົກປ້ອງຜົນປະໂຫຍດຂອງເຈົ້າເອງເມື່ອເຈົ້າກະທຳ ແລະ ເຈົ້າຍັງບໍ່ປາດຖະໜາທີ່ຈະສູນເສຍສະຖານະຂອງເຈົ້າ, ແລ້ວມັນກໍຊັດເຈນວ່າເຈົ້າກັບໃຈຢ່າງແທ້ຈິງ ຫຼື ບໍ່, ເຈົ້າບໍ່ໄດ້ຈິງໃຈກ່ຽວກັບມັນ. ເຈົ້າພຽງແຕ່ປາດຖະໜາທີ່ຈະກັບໃຈເລັກໆນ້ອຍໆ, ແຕ່ເຈົ້າບໍ່ໄດ້ກັບໃຈຢ່າງແທ້ຈິງ. ພຣະເຈົ້າຈະເຮັດພາລະກິດໃນຕົວເຈົ້າ ຖ້າເຈົ້າພຽງແຕ່ເຈດຕະນາຈະກັບໃຈແຕ່ບໍ່ໄດ້ກັບໃຈຢ່າງແທ້ຈິງ? ພຣະອົງຈະບໍ່ເຮັດ. ພຣະອົງຈະເວົ້າວ່າ “ຖ້າເປັນແນວນັ້ນ, ເຈົ້າເຈດຕະນາຈະກັບໃຈໃນເມື່ອໃດ?” ເຈົ້າກໍຈະບໍ່ຮູ້. ພຣະເຈົ້າຈະຖາມເຈົ້າອີກຄັ້ງ? ບໍ່, ພຣະອົງຈະເວົ້າວ່າ “ຖ້າເປັນແນວນັ້ນ, ເຈົ້າກໍບໍ່ໄດ້ກັບໃຈຢ່າງແທ້ຈິງ. ຖ້າເປັນແນວນັ້ນ, ເຮົາພຽງແຕ່ຈະລໍຖ້າ”. ເຈົ້າອາດບໍ່ເຈດຕະນາທີ່ຈະກັບໃຈ, ເຈົ້າອາດບໍ່ເຕັມໃຈທີ່ຈະກັບໃຈ ຫຼື ປ່ອຍຖິ້ມສະຖານະຂອງເຈົ້າ ແລະ ຜົນປະໂຫຍດຂອງເຈົ້າ. ຖ້າເປັນແນວນັ້ນກໍດີເລີຍ. ພຣະເຈົ້າມອບເສລີພາບໃຫ້ເຈົ້າ ແລະ ເຈົ້າສາມາດຕັດສິນໃຈແນວໃດກໍໄດ້ຕາມທີ່ເຈົ້າຕ້ອງການ. ພຣະເຈົ້າຈະບໍ່ບັງຄັບເຈົ້າ. ແຕ່ມີຂໍ້ແທ້ຈິງໜຶ່ງຢ່າງໃຫ້ເຈົ້າພິຈາລະນາ, ເຊັ່ນດຽວກັນກັບຊາວເມືອງນີນາເວ ຖ້າເຈົ້າບໍ່ປ່ຽນແປງຕົນເອງ ແລະ ກັບໃຈ, ມັນຈະເກີດຜົນຫຍັງ? ເຈົ້າຈະຖືກທຳລາຍ. ຖ້າໃນປັດຈຸບັນ, ເຈົ້າພຽງແຕ່ເຈດຕະນາທີ່ຈະກັບໃຈແຕ່ບໍ່ໄດ້ດຳເນີນການຢ່າງແທ້ຈິງຕໍ່ການກັບໃຈ, ແລ້ວພຣະເຈົ້າຈະບໍ່ປ່ອຍໃຫ້ພຣະອົງເອງຫຍຸ້ງກ່ຽວກັບເຈົ້າ. ເປັນຫຍັງພຣະອົງຈຶ່ງບໍ່ປ່ອຍໃຫ້ພຣະອົງເອງຫຍຸ້ງກ່ຽວກັບເຈົ້າ? ພຣະເຈົ້າເວົ້າວ່າ “ເຈົ້າບໍ່ໄດ້ເຮັດຈິງ, ເຈົ້າບໍ່ໄດ້ຢືນຢັນຈຸດຢືນຂອງເຈົ້າ ແລະ ຫົວໃຈຂອງເຈົ້າຍັງແກວ່ງໄກວ”. ຫຼັງຈາກທີ່ຄິດຊ່ວງເວລາໜຶ່ງ, ເຈົ້າອາດເວົ້າວ່າເຈົ້າເຕັມໃຈທີ່ຈະກັບໃຈແຕ່ເປັນພຽງຄວາມຄິດຂອງເຈົ້າ, ເປັນຖ້ອຍຄຳທີ່ຫວ່າງເປົ່າ, ບໍ່ມີການດຳເນີນການໃດໆ ຫຼື ແຜນການທີ່ເປັນຮູບປະທຳໃດໆ. ນັ້ນຄືເຫດຜົນທີ່ພຣະເຈົ້າຈະເວົ້າວ່າ “ເຮົາພຽງແຕ່ຈະບໍ່ສົນໃຈກັບຄົນແບບເຈົ້າ. ເຈົ້າບໍ່ມີຄວາມຫຍຸ້ງກ່ຽວກັບເຮົາ. ໃຫ້ເຮັດຕາມທີ່ເຈົ້າຕ້ອງການ”. ເມື່ອມື້ໜຶ່ງເຈົ້າຮັບຮູ້ວ່າ “ໂອ ບໍ່, ຂ້ອຍຈຳເປັນຕ້ອງກັບໃຈ”, ເຈົ້າຄວນເລີ່ມດຳເນີນການກ່ຽວກັບມັນແນວໃດ? ພຣະເຈົ້າຈະບໍ່ຖືກຫຼອກລວງໂດຍຄຳເວົ້າເຫຼົ່ານັ້ນຂອງເຈົ້າ ແລະ ໄປເຮັດພາລະກິດຢ່າງຫຼັບຫູຫຼັບຕາ ແລ້ວເວົ້າວ່າ “ເຂົາເຈດຕະນາທີ່ຈະກັບໃຈ, ສະນັ້ນຕອນນີ້ເຮົາຕ້ອງອວຍພອນເຂົາບໍ?” ພຣະເຈົ້າຈະບໍ່ເຮັດສິ່ງນັ້ນ. ພຣະອົງຈະເຮັດຫຍັງ? ພຣະອົງຈະກວດສອບເຈົ້າ. ເຈົ້າເຈດຕະນາທີ່ຈະກັບໃຈ, ເຈົ້າປາດຖະໜາທີ່ຈະກັບໃຈ ແລະ ຄວາມຕ້ອງການຂອງເຈົ້າໃນການກັບໃຈແມ່ນຮຸນແຮງກວ່າເມື່ອກ່ອນ, ແຕ່ບໍ່ມີຜູ້ໃດຮູ້ວ່າມັນຈະໃຊ້ເວລາດົນສໍ່າໃດກ່ອນທີ່ເຈົ້າຈະເຮັດມັນແທ້ໆ. ຖ້າເຈົ້າບໍ່ໄດ້ດຳເນີນບາດກ້າວຢ່າງເປັນຮູບປະທຳ ຫຼື ບໍ່ມີແຜນການທີ່ເປັນຮູບປະທຳເພື່ອປະຕິບັດການກັບໃຈ, ນັ້ນບໍ່ແມ່ນການກັບໃຈຢ່າງແທ້ຈິງ. ເຈົ້າຕ້ອງດຳເນີນການຢ່າງເປັນຈິງ. ຫຼັງຈາກທີ່ເຈົ້າດຳເນີນການຢ່າງເປັນຈິງ, ພາລະກິດຂອງພຣະເຈົ້າຈະຕາມມາ. ບໍ່ມີຫຼັກການໃນພາລະກິດຂອງພຣະເຈົ້າ ແລະ ການທີ່ພຣະອົງປະຕິບັດຕໍ່ຜູ້ຄົນບໍ? ເມື່ອພຣະເຈົ້າໄປເຮັດພາລະກິດ, ຄົນໃດໜຶ່ງກໍໄດ້ຮັບແສງສະຫວ່າງ, ດວງຕາຂອງພວກເຂົາຈະເປັ່ງປະກາຍ, ພວກເຂົາຈະສາມາດເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ ແລະ ຜົນປະໂຫຍດຂອງພວກເຂົາເພີ່ມທະວີຂຶ້ນຮ້ອຍເທົ່າ, ພັນເທົ່າ. ຫຼັງຈາກທີ່ສິ່ງນີ້ເກີດຂຶ້ນ, ເຈົ້າກໍໄດ້ຮັບພອນຢ່າງແທ້ຈິງ. ສະນັ້ນຄົນຕ້ອງສ້າງຂຶ້ນບົນພື້ນຖານຫຍັງເພື່ອບັນລຸສິ່ງເຫຼົ່ານີ້? (ຄວາມສາມາດທີ່ຈະກັບໃຈຢ່າງແທ້ຈິງ.) ຖືກຕ້ອງແລ້ວ. ເມື່ອຜູ້ຄົນປ່ອຍຖິ້ມຜົນປະໂຫຍດ ແລະ ຄວາມປະສົງຂອງພວກເຂົາເອງ, ເມື່ອພວກເຂົາກັບໃຈມາຫາພຣະເຈົ້າຢ່າງແທ້ຈິງ, ເຊິ່ງໝາຍຄວາມວ່າພວກເຂົາຢຸດການກະທຳຊົ່ວຂອງພວກເຂົາໃນທັນທີ; ແລະ ປ່ອຍຖິ້ມສິ່ງຊົ່ວຮ້າຍຂອງພວກເຂົາ ແລະ ຄວາມປາດຖະໜາ ແລະ ເຈດຕະນາຂອງພວກເຂົາ; ແລະ ສາລະພາບກັບພຣະເຈົ້າ; ແລະ ຍອມຮັບຂໍ້ຮຽກຮ້ອງຂອງພຣະເຈົ້າ ແລະ ພຣະທຳຂອງພຣະອົງ, ຈາກນັ້ນພວກເຂົາຈະເລີ່ມເຂົ້າສູ່ຄວາມເປັນຈິງຂອງການປ່ຽນແປງຕົນເອງ. ມີພຽງແຕ່ສິ່ງນີ້ເທົ່ານັ້ນຈຶ່ງເປັນການກັບໃຈທີ່ແທ້ຈິງ.

ພວກເຮົາຫາກໍໂອ້ລົມກ່ຽວກັບບັນຫາທີ່ພົບເຫັນຢູ່ເລື້ອຍໆໃນລະຫວ່າງທີ່ມະນຸດສະແຫວງຫາຄວາມຈິງ ແລະ ບັນຫາທີ່ຄົນທີ່ສະແຫວງຫາຄວາມຈິງສາມາດຮັບຮູ້ ແລະ ມາຮູ້ຈັກໄດ້. ພວກມັນເປັນບັນຫາທີ່ຄວນໄດ້ຮັບການແກ້ໄຂແທ້ໆ. ພວກເຮົາອາດບໍ່ໄດ້ອະທິບາຍ ຫຼື ວິເຄາະບັນຫາເຫຼົ່ານີ້ຫຼາຍເທົ່າທີ່ຄວນໃນອະດີດ, ພວກເຮົາອາດບໍ່ໄດ້ແມ່ນແຕ່ມີຂໍ້ສະຫຼຸບທີ່ຊັດເຈນໃດໆກ່ຽວກັບພວກມັນ, ແຕ່ພິຈາລະນາແຕ່ລະບາດກ້າວທີ່ມະນຸດມີປະສົບການໃນຂະບວນການສະແຫວງຫາຄວາມຈິງ ແລະ ພຶດຕິກຳ ແລະ ສະພາວະແຕກຕ່າງກັນທີ່ພວກເຂົາມີໃນລະຫວ່າງເວລານີ້, ພຣະເຈົ້າມີພຣະທຳ ແລະ ພາລະກິດທີ່ສອດຮັບກັນ ແລະ ພຣະອົງມີຫົນທາງ ແລະ ວິທີການທີ່ກ່ຽວຂ້ອງໃນການຮັບມື ແລະ ການແກ້ໄຂພວກມັນ. ຄົນສາມາດມີປະສົບການ ແລະ ເຂົ້າໃຈທຸກສິ່ງນີ້ໄດ້ໜ້ອຍໜຶ່ງ; ພວກເຂົາບໍ່ຄວນເຂົ້າໃຈພຣະເຈົ້າຜິດ ຫຼື ແອບມີແນວຄິດ ຫຼື ຈິນຕະນາການໃດໆກ່ຽວກັບພຣະເຈົ້າທີ່ບໍ່ສອດຄ່ອງກັບຄວາມເປັນຈິງ. ຍິ່ງໄປກວ່ານັ້ນ, ພຣະເຈົ້າໃຫ້ເສລີພາບຢ່າງພຽງພໍ ແລະ ໜ້າທີ່ເປັນຕົວແທນຢ່າງພຽງພໍແກ່ຜູ້ຄົນເພື່ອຕັດສິນໃຈໃນທຸກໆບາດກ້າວ, ທຸກໆເສັ້ນທາງການກະທຳ ແລະ ທຸກໆຫົນທາງການປະຕິບັດທີ່ກ່ຽວຂ້ອງໃນການສະແຫວງຫາຄວາມຈິງ, ພຣະອົງບໍ່ໄດ້ບີບບັງຄັບຜູ້ຄົນ. ແລ້ວເຖິງແມ່ນວ່າຄຳເວົ້າ ແລະ ຂໍ້ຮຽກຮ້ອງເຫຼົ່ານີ້ຖືກພິມໄວ້ເປັນຂໍ້ຄວາມ ແລະ ເວົ້າຢ່າງຊັດເຈນ, ໃນພາສາທີ່ຈະແຈ້ງ, ແຕ່ມັນກໍຍັງຂຶ້ນກັບທຸກຄົນທີ່ຈະຕັດສິນໃຈດ້ວຍພວກເຂົາເອງຢ່າງເປັນອິດສະຫຼະກ່ຽວກັບວິທີການທີ່ພວກເຮົາຈະເຂົ້າເຖິງຄວາມຈິງເຫຼົ່ານີ້. ພຣະເຈົ້າບໍ່ໄດ້ບັງຄັບຜູ້ຄົນ. ຖ້າເຈົ້າເຕັມໃຈທີ່ຈະສະແຫວງຫາຄວາມຈິງ, ແລ້ວເຈົ້າກໍມີຄວາມຫວັງທີ່ຈະຖືກຊ່ວຍເຫຼືອໃຫ້ລອດພົ້ນ. ຖ້າເຈົ້າບໍ່ເຕັມໃຈທີ່ຈະສະແຫວງຫາຄວາມຈິງ, ຖ້າເຈົ້າບໍ່ສົນໃຈກ່ຽວກັບຄວາມຈິງເຫຼົ່ານີ້ ແລະ ເມີນເສີຍພວກມັນ, ຖ້າເຈົ້າບໍ່ໄດ້ສົນໃຈໃນວິທີການປະຕິບັດການສະແຫວງຫາຄວາມຈິງເລີຍ, ນັ້ນກໍບໍ່ເປັນຫຍັງເຊັ່ນກັນ. ພຣະເຈົ້າຈະບໍ່ບັງຄັບເຈົ້າ. ມັນບໍ່ເປັນຫຍັງເຊັ່ນກັນ, ຖ້າເຈົ້າພຽງແຕ່ເຕັມໃຈທີ່ຈະໃຊ້ແຮງງານເພື່ອພຣະເຈົ້າ. ຕາບໃດທີ່ເຈົ້າບໍ່ລະເມີດຫຼັກການ, ເຮືອນຂອງພຣະເຈົ້າຈະປ່ອຍໃຫ້ເຈົ້າຕັດສິນໃຈດ້ວຍຕົວເຈົ້າເອງ. ເຖິງແມ່ນວ່າການສະແຫວງຫາຄວາມຈິງເຊື່ອມໂຍງກັບການຮັບເອົາຄວາມລອດພົ້ນຢ່າງຫຼີກລ່ຽງບໍ່ໄດ້ ແລະ ກ່ຽວຂ້ອງກັບມັນຢ່າງສະໜິດແໜ້ນ, ຍັງມີຄົນຈຳນວນບໍ່ໜ້ອຍທີ່ບໍ່ສົນໃຈໃນການສະແຫວງຫາຄວາມຈິງ, ຄົນທີ່ບໍ່ມີຄວາມຄິດກ່ຽວກັບມັນ ຫຼື ເຈດຕະນາທີ່ຈະເຮັດມັນ ແລະ ບໍ່ມີແຜນໃດໆທີ່ຈະເຮັດ. ຖ້າເປັນແນວນັ້ນ, ຄົນເຫຼົ່ານີ້ຈະຖືກປະນາມບໍ? ບໍ່ແມ່ນແທ້ໆ. ຖ້າຄົນເຫຼົ່ານີ້ບັນລຸຂໍ້ຮຽກຮ້ອງໃນເຮືອນຂອງພຣະເຈົ້າໃນການປະຕິບັດໜ້າທີ່ຂອງພວກເຂົາ, ພວກເຂົາສາມາດສືບຕໍ່ປະຕິບັດໜ້າທີ່ຂອງພວກເຂົາຢູ່ບ່ອນນັ້ນ. ເຮືອນຂອງພຣະເຈົ້າຈະບໍ່ຖອນສິດຂອງເຈົ້າໃນການປະຕິບັດໜ້າທີ່ ເພາະເຈົ້າບໍ່ສະແຫວງຫາຄວາມຈິງ. ແຕ່ຈົນເຖິງທຸກມື້ນີ້, ການປະຕິບັດໜ້າທີ່ຂອງຄົນໆໜຶ່ງໃນລັກສະນະນີ້ໄດ້ຖືກຈັດປະເພດໃຫ້ເປັນ “ການໃຊ້ແຮງງານ”. “ການໃຊ້ແຮງງານ” ຄືວິທີທີ່ດີໃນການອະທິບາຍມັນ, ມັນເປັນຄຳສັບທີ່ເຮືອນຂອງພຣະເຈົ້າໃຊ້, ແຕ່ໃນຄວາມເປັນຈິງແລ້ວ ມັນຍັງສາມາດເອີ້ນງ່າຍໆວ່າ “ການປະຕິບັດວຽກ”. ພວກເຈົ້າບາງຄົນອາດເວົ້າວ່າ “ເມື່ອເຈົ້າເຮັດວຽກ, ເຈົ້າກໍໄດ້ຮັບຄ່າຈ້າງ”. ແມ່ນແລ້ວ, ເຈົ້າສາມາດໄດ້ຮັບຄ່າຈ້າງສຳລັບການເຮັດວຽກ. ສະນັ້ນແມ່ນຫຍັງຄືຄ່າຈ້າງຂອງເຈົ້າ? ຄວາມກະລຸນາທັງໝົດທີ່ພຣະເຈົ້າໄດ້ມອບໃຫ້ແກ່ເຈົ້າ, ສິ່ງເຫຼົ່ານັ້ນຄືຄ່າຈ້າງຂອງເຈົ້າ. ແລ້ວສຳລັບການສະແຫວງຫາຄວາມຈິງ, ບໍ່ວ່າເຈົ້າເຈດຕະນາຈະເຮັດຫຍັງກໍຕາມ ຫຼື ວາງແຜນຈະເຮັດຫຍັງກໍຕາມ ຫຼື ປາດຖະໜາທີ່ຈະເຮັດຫຍັງກໍຕາມ, ເຮົາສາມາດບອກເຈົ້າໄດ້ຢ່າງຊັດເຈນໃນຕອນນີ້ວ່າເຈົ້າເປັນອິດສະຫຼະ. ເຈົ້າສາມາດສະແຫວງຫາຄວາມຈິງ, ນັ້ນບໍ່ເປັນຫຍັງ; ຖ້າເຈົ້າບໍ່ສະແຫວງຫາຄວາມຈິງ, ນັ້ນກໍບໍ່ເປັນຫຍັງເຊັ່ນກັນ. ແຕ່ສິ່ງສຸດທ້າຍທີ່ເຮົາຈະບອກພວກເຈົ້າກໍຄືຄົນໃດໜຶ່ງສາມາດຖືກຊ່ວຍໃຫ້ລອດພົ້ນຜ່ານການສະແຫວງຫາຄວາມຈິງເທົ່ານັ້ນ. ຖ້າເຈົ້າບໍ່ສະແຫວງຫາຄວາມຈິງ, ຄວາມຫວັງຂອງເຈົ້າທີ່ຈະຖືກຊ່ວຍໃຫ້ລອດພົ້ນກໍເປັນສູນ. ນັ້ນຄືຂໍ້ແທ້ຈິງທີ່ເຮົາຈະບອກພວກເຈົ້າ. ພວກເຈົ້າຕ້ອງຮັບຊາບຂໍ້ແທ້ຈິງນີ້, ເພື່ອວ່າມັນຈະຖືກສະລັກເຂົ້າໄປໃນຫົວໃຈຂອງເຈົ້າຢ່າງຊັດເຈນ, ຢ່າງຈະແຈ້ງ, ຢ່າງຖືກຕ້ອງ ແລະ ຢ່າງຊັດແຈ້ງ, ເພື່ອວ່າເຈົ້າອາດຮູ້ຢ່າງຊັດເຈນໃນຫົວໃຈຂອງເຈົ້າວ່າຄວາມຫວັງທີ່ຈະຮັບເອົາຄວາມລອດພົ້ນແມ່ນຖືກສ້າງຂຶ້ນບົນພື້ນຖານຫຍັງ. ຖ້າເຈົ້າພໍໃຈກັບການໃຊ້ແຮງງານເທົ່ານັ້ນໂດຍຄິດວ່າ “ສິ່ງຕ່າງໆກໍເປັນໄປໄດ້ດີ ຖ້າຂ້ອຍພຽງແຕ່ສາມາດປະຕິບັດໜ້າທີ່ຂອງຂ້ອຍ ແລະ ບໍ່ຖືກຂັບໄລ່ຈາກເຮືອນຂອງພຣະເຈົ້າ; ຂ້ອຍບໍ່ຈຳເປັນຕ້ອງເຮັດໃຫ້ຕົນເອງວຸ້ນວາຍກັບບາງສິ່ງທີ່ຫຍຸ້ງຍາກຄືກັບການສະແຫວງຫາຄວາມຈິງ”, ມຸມມອງນີ້ຂອງຂ້ອຍເຈົ້າຈະຢືນຍັດໄດ້? ເຖິງແມ່ນວ່າເຈົ້າຍັງເຊື່ອໃນພຣະເຈົ້າໃນຕອນນີ້ ຫຼື ປະຕິບັດໜ້າທີ່, ເຈົ້າໝັ້ນໃຈບໍວ່າເຈົ້າສາມາດຕິດຕາມພຣະເຈົ້າຈົນເຖິງທີ່ສຸດ? ບໍ່ວ່າຫຍັງກໍຕາມ, ການສະແຫວງຫາຄວາມຈິງເປັນເລື່ອງໃຫຍ່ໃນຊີວິດ, ການແຕ່ງດອງ ແລະ ການມີລູກແມ່ນສຳຄັນຫຼາຍກວ່າການລ້ຽງລູກຊາຍ ແລະ ລູກສາວຂອງເຈົ້າ, ຫຼາຍກວ່າການໃຊ້ຊີວິດຂອງເຈົ້າ ແລະ ການຫາເງິນລ້ຽງຊີບຂອງເຈົ້າ. ມັນຍິ່ງສຳຄັນຫຼາຍກວ່າການປະຕິບັດໜ້າທີ່ ແລະ ການສະແຫວງຫາອະນາຄົດໃນເຮືອນຂອງພຣະເຈົ້າ. ເມື່ອໄດ້ເວົ້າ ແລະ ເຮັດທຸກສິ່ງແລ້ວ, ການສະແຫວງຫາຄວາມຈິງເປັນສິ່ງທີ່ມີຄວາມໝາຍສຳຄັນທີ່ສຸດຕໍ່ເສັ້ນທາງຊີວິດຂອງຄົນໃດໜຶ່ງ. ຖ້າພວກເຈົ້າບໍ່ໄດ້ພັດທະນາຜົນປະໂຫຍດໃນການສະແຫວງຫາຄວາມຈິງເທື່ອ, ບໍ່ມີຜູ້ໃດຈະຕັດສິນພວກເຈົ້າ ແລະ ເວົ້າວ່າພວກເຈົ້າຈະບໍ່ສະແຫວງຫາຄວາມຈິງໃນອະນາຄົດ. ເຮົາຈະບໍ່ຕັດສິນພວກເຈົ້າເຊັ່ນກັນ ແລະ ເວົ້າວ່າຖ້າພວກເຈົ້າບໍ່ສະແຫວງຫາຄວາມຈິງໃນຕອນນີ້, ພວກເຈົ້າຈະບໍ່ເຮັດມັນໃນອະນາຄົດຈັກເທື່ອ. ນັ້ນບໍ່ແມ່ນສິ່ງທີ່ກຳລັງເກີດຂຶ້ນ. ບໍ່ມີຄວາມສຳພັນທີ່ເປັນເຫດເປັນຜົນແບບນັ້ນ; ນີ້ບໍ່ແມ່ນຂໍ້ແທ້ຈິງ. ບໍ່ວ່າຫຍັງກໍຕາມ, ເຮົາຫວັງວ່າໃນອະນາຄົດອັນໃກ້ ຫຼື ແມ່ນແຕ່ໃນຊ່ວງເວລານີ້ແທ້ໆ, ພວກເຈົ້າສາມາດເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ ແລະ ກາຍມາເປັນຄົນທີ່ສະແຫວງຫາຄວາມຈິງ ແລະ ນັບຢູ່ໃນບັນດາຄົນທີ່ມີຄວາມຫວັງທີ່ຈະຮັບຄວາມລອດພົ້ນ.

ການສະແຫວງຫາຄວາມຈິງແມ່ນກ່ຽວຂ້ອງກັບການຮັບເອົາຄວາມລອດພົ້ນໂດຍກົງ, ສະນັ້ນຫົວຂໍ້ຂອງການສະແຫວງຫາຄວາມຈິງຈຶ່ງບໍ່ແມ່ນນ້ອຍໆ. ເຖິງແມ່ນວ່າມັນອາດເປັນຫົວຂໍ້ທົ່ວໄປ, ມັນກໍເວົ້າຮອດເຖິງຄວາມຈິງຫຼາຍຢ່າງ. ໃນຄວາມເປັນຈິງແລ້ວ, ຫົວຂໍ້ນີ້ແມ່ນຜູກມັດຢ່າງສະໜິດແໜ້ນກັບຄວາມຄາດຫວັງໃນອະນາຄົດ ແລະ ໂຊກຊະຕາຂອງມະນຸດ ແລະ ເຖິງແມ່ນວ່າພວກເຮົາໄດ້ໂອ້ລົມກ່ຽວກັບມັນຢູ່ເລື້ອຍໆ, ຄົນກໍຍັງບໍ່ຊັດເຈນຫຼາຍກ່ຽວກັບຫຼາກຫຼາຍຄວາມຈິງ ແລະ ບັນຫາທີ່ພວກເຂົາຈຳເປັນຕ້ອງເຂົ້າໃຈກ່ຽວກັບການສະແຫວງຫາຄວາມຈິງ. ໃນທາງກົງກັນຂ້າມ, ດ້ວຍລັກສະນະທີ່ມຶນງົງ ພວກເຂົາພຽງແຕ່ຖືເອົາຫຼາກຫຼາຍພຶດຕິກຳ ແລະ ວິທີການທີ່ຜູ້ຄົນຖືວ່າດີ, ພ້ອມທັງຄວາມຄິດ ແລະ ມຸມມອງບາງຢ່າງທີ່ຄົນເຫັນວ່າເປັນຄວາມກະຕືລືລົ້ນພໍສົມຄວນ, ທະເຍີທະຍານ ແລະ ເປັນຄວາມຄິດບວກ ແລະ ສະແຫວງຫາພວກມັນຄືກັບເປັນຄວາມຈິງ. ນີ້ຄືຂໍ້ຜິດພາດທີ່ສຸດ. ມີຫຼາຍຢ່າງທີ່ຄົນເຫັນວ່າດີ, ເໝາະສົມ ແລະ ຖືກຕ້ອງ ເຊິ່ງຖ້າຈະເວົ້າຢ່າງຖືກຕ້ອງກໍຄືພວກມັນບໍ່ແມ່ນຄວາມຈິງ. ຢ່າງຫຼາຍທີ່ສຸດ, ພວກມັນບາງຢ່າງອາດສອດຄ່ອງຄວາມຈິງ, ແຕ່ຄົນໆໜຶ່ງບໍ່ສາມາດເວົ້າໄດ້ວ່າພວກມັນເປັນຄວາມຈິງ. ຄົນສ່ວນໃຫຍ່ມີຄວາມເຂົ້າໃຈຜິດຢ່າງຮ້າຍແຮງກ່ຽວກັບການສະແຫວງຫາຄວາມຈິງ ແລະ ພວກເຂົາແອບມີຄວາມເຂົ້າໃຈທີ່ຜິດພາດສອງສາມຢ່າງ ແລະ ມີອະຄະຕິຕໍ່ຄວາມຈິງ. ນັ້ນຄືເຫດຜົນທີ່ວ່າເປັນຫຍັງມັນຈຶ່ງຈຳເປັນສຳລັບພວກເຮົາທີ່ຈະໂອ້ລົມກ່ຽວກັບສິ່ງນີ້ຢ່າງຊັດເຈນ ແລະ ເຮັດໃຫ້ຜູ້ຄົນເຂົ້າໃຈຄວາມຈິງທີ່ຢູ່ພາຍໃນນັ້ນທີ່ພວກເຂົາຄວນເຂົ້າໃຈ ແລະ ບັນຫາທີ່ພວກເຂົາຄວນແກ້ໄຂ. ພວກເຈົ້າມີຄວາມຄິດໃດໆກ່ຽວກັບເນື້ອຫາສະເພາະກ່ຽວກັບການສະແຫວງຫາຄວາມຈິງທີ່ພວກເຮົາຫາກໍໂອ້ລົມກັນບໍ? ພວກເຈົ້າມີແຜນການ ຫຼື ເຈດຕະນາໃດໆບໍ? ຕອນນີ້ເມື່ອພວກເຮົາໄດ້ໃຫ້ນິຍາມທີ່ສະເພາະຂຶ້ນກ່ຽວກັບຄວາມໝາຍຂອງການສະແຫວງຫາຄວາມຈິງຜ່ານການໂອ້ລົມຂອງພວກເຮົາ, ຫຼາຍຄົນກໍມຶນງົງໜ້ອຍໜຶ່ງກ່ຽວກັບສິ່ງຕ່າງໆທີ່ພວກເຂົາເຄີຍເຮັດ ແລະ ສະແດງອອກ, ພ້ອມທັງສິ່ງທີ່ພວກເຂົາເຈດຕະນາຈະເຮັດໃນອະນາຄົດ. ພວກເຂົາບໍ່ພໍໃຈ ແລະ ບາງຄົນເຖິງກັບຮູ້ສຶກວ່າພວກເຂົາບໍ່ມີຄວາມຫວັງ ແລະ ພວກເຂົາຕົກຢູ່ໃນອັນຕະລາຍທີ່ຈະຖືກໂຍນຖິ້ມ. ຖ້າມີການໂອ້ລົມກ່ຽວກັບຄວາມຈິງຢ່າງຊັດເຈນ ແລະ ເຖິງຢ່າງນັ້ນຄົນກໍຍັງຮູ້ສຶກບໍ່ມີຊີວິດຊີວາ, ສະພາວະຂອງພວກເຂົາຖືກຕ້ອງບໍ? ມັນປົກກະຕິບໍ? (ບໍ່, ມັນບໍ່ປົກກະຕິ.) ຖ້າເຈົ້າສະແຫວງຫາຄວາມຈິງໃນເມື່ອກ່ອນ ແລະ ໄດ້ຮັບການຢືນຢັນກ່ຽວກັບສິ່ງນັ້ນໂດຍການຟັງການໂອ້ລົມນີ້, ເຈົ້າຈະບໍ່ຮູ້ສຶກມີກຳລັງໃຈຫຼາຍຂຶ້ນບໍ? (ແມ່ນ.) ສະນັ້ນເປັນຫຍັງຄົນຈຶ່ງຮູ້ສຶກບໍ່ມີຊີວິດຊີວາ? ແມ່ນຫຍັງຄືຕົ້ນຕໍຂອງຄວາມບໍ່ມີຊີວິດຊີວານັ້ນ? ຍິ່ງມີການໂອ້ລົມກ່ຽວກັບຄວາມຈິງໄດ້ຢ່າງໂປ່ງໃສ່ ແລະ ຢ່າງຊັດເຈນຫຼາຍສໍ່າໃດ, ຄົນກໍຄວນມີເສັ້ນທາງຫຼາຍສໍ່ານັ້ນ, ສະນັ້ນເປັນຫຍັງຖ້າຄົນມີເສັ້ນທາງຫຼາຍຂຶ້ນ, ພວກເຂົາຈະຮູ້ສຶກບໍ່ມີຊີວິດຊີວາຫຼາຍຂຶ້ນບໍ? ບໍ່ແມ່ນມີບັນຫາໃນທີ່ນີ້ບໍ? (ມີ.) ບັນຫາຫຍັງ? (ຖ້າຄົນໃດໜຶ່ງຮູ້ວ່າມັນດີທີ່ຈະສະແຫວງຫາຄວາມຈິງ ແຕ່ບໍ່ເຕັມໃຈທີ່ຈະສະແຫວງຫາມັນ, ມັນເປັນເພາະພວກເຂົາບໍ່ຮັກຄວາມຈິງ.) ຄົນບໍ່ຮັກຄວາມຈິງ ຫຼື ເຈດຕະນາທີ່ຈະສະແຫວງຫາມັນ, ນັ້ນຄືເຫດຜົນທີ່ພວກເຂົາຮູ້ສຶກບໍ່ມີຊີວິດຊີວາ. ແລ້ວການກະທຳທີ່ຜ່ານມາຂອງພວກເຂົາເປັນແນວໃດ? (ພວກເຂົາຖືກປະນາມ.) “ປະນາມ” ບໍ່ຄ່ອຍເປັນຄຳເວົ້າທີ່ຖືກຕ້ອງ, ຖ້າຈະເວົ້າຢ່າງຖືກຕ້ອງ ການກະທຳທີ່ຜ່ານມາຂອງພວກເຂົາບໍ່ເປັນທີ່ຮັບຮູ້. ການບໍ່ຮັບຮູ້ການກະທຳຂອງຄົນໆໜຶ່ງນັ້ນເປັນຜົນຮັບປະເພດໃດ? ກຳລັງເກີດຫຍັງຂຶ້ນເມື່ອການກະທຳຂອງຄົນໆໜຶ່ງບໍ່ເປັນທີ່ຮັບຮູ້? ມັນໝາຍຄວາມວ່າແນວໃດ? ນັ້ນຄືເລື່ອງງ່າຍໆ, ຖ້າການກະທຳຂອງຄົນໆໜຶ່ງບໍ່ເປັນທີ່ຮັບຮູ້, ມັນກໍສະແດງວ່າພວກເຂົາບໍ່ໄດ້ກຳລັງສະແຫວງຫາຄວາມຈິງ ແລະ ພວກເຂົາສະແຫວງຫາສິ່ງຕ່າງໆທີ່ມະນຸດຖືວ່າຖືກຕ້ອງ ແລະ ດີແທນ ແລະ ພວກເຂົາຍັງດຳລົງຊີວິດຕາມແນວຄິດ ແລະ ຈິນຕະນາການຂອງພວກເຂົາ. ນີ້ບໍ່ແມ່ນສິ່ງທີ່ກຳລັງເກີດຂຶ້ນບໍ? (ແມ່ນ.) ນັ້ນຄືສິ່ງທີ່ກຳລັງເກີດຂຶ້ນ. ເມື່ອການກະທຳຂອງຜູ້ຄົນບໍ່ເປັນທີ່ຮັບຮູ້ໂດຍພຣະເຈົ້າ, ພວກເຂົາຮູ້ສຶກບໍ່ພໍໃຈ. ໃນເວລານັ້ນພວກເຂົາບໍ່ມີບາງຢ່າງທີ່ເປັນເສັ້ນທາງການປະຕິບັດທີ່ດີ ແລະ ຖືກຕ້ອງບໍ? ມັນຈະຖືກຕ້ອງບໍສຳລັບຄົນໃດໜຶ່ງຈະຄິດລົບ, ປະຖິ້ມໜ້າທີ່ຂອງພວກເຂົາ ແລະ ຍອມຖິ້ມຕົນເອງຄືກັບຄົນສິ້ນຫວັງພຽງແຕ່ເພາະການກະທຳຂອງພວກເຂົາບໍ່ເປັນທີ່ຮັບຮູ້? ນັ້ນແມ່ນເສັ້ນທາງການປະຕິບັດທີ່ຖືກຕ້ອງບໍ? (ບໍ່.) ມັນບໍ່ແມ່ນເສັ້ນທາງການປະຕິບັດທີ່ຖືກຕ້ອງ. ເມື່ອສິ່ງແບບນີ້ເກີດຂຶ້ນກັບຄົນໃດໜຶ່ງ ແລະ ພວກເຂົາຄົ້ນພົບບັນຫາຂອງພວກເຂົາເອງ, ພວກເຂົາຄວນແກ້ໄຂແນວທາງປະຕິບັດຂອງພວກເຂົາໃນທັນທີ. ຖ້າພວກເຂົາຄົ້ນພົບຜ່ານການໂອ້ລົມຂອງພວກເຮົາກ່ຽວກັບຄວາມໝາຍຂອງການສະແຫວງຫາຄວາມຈິງ, ການກະທຳ ແລະ ພຶດຕິກຳກ່ອນໜ້າຂອງເຈົ້າບໍ່ມີຫຍັງກ່ຽວຂ້ອງກັບການສະແຫວງຫາຄວາມຈິງ, ແລ້ວບໍ່ວ່າມັນເຮັດໃຫ້ເຈົ້າບໍ່ພໍໃຈ ຫຼື ບໍ່, ສິ່ງທຳອິດທີ່ເຈົ້າຄວນເຮັດຄືແກ້ໄຂຫົນທາງ ແລະ ວິທີການປະຕິບັດເດີມໆ ແລະ ຜິດພາດຂອງເຈົ້າ, ພ້ອມທັງເປັນເສັ້ນທາງທີ່ບໍ່ຖືກຕ້ອງໃນການສະແຫວງຫາຂອງເຈົ້າ. ເຈົ້າຄວນແກ້ໄຂສິ່ງເຫຼົ່ານັ້ນໃນທັນທີ. ເມື່ອການກະທຳກ່ອນໜ້າຂອງພວກເຂົາຖືກເມີນເສີຍ ແລະ ບໍ່ເປັນທີ່ຮັບຮູ້ໂດຍພຣະເຈົ້າ, ເມື່ອພຣະເຈົ້າເວົ້າວ່າການກະທຳເຫຼົ່ານີ້ເປັນພຽງການໃຊ້ແຮງງານ ແລະ ພວກມັນບໍ່ມີຫຍັງກ່ຽວຂ້ອງກັບການສະແຫວງຫາຄວາມຈິງ, ບາງຄົນຈະຄິດວ່າ “ໂອ, ພວກເຮົາທີ່ເປັນມະນຸດແມ່ນໂງ່ຈ້າ ແລະ ຕາບອດແທ້ໆ. ພວກເຮົາບໍ່ເຂົ້າໃຈຄວາມຈິງ ແລະ ບໍ່ສາມາດເບິ່ງສິ່ງຕ່າງໆຕາມສິ່ງທີ່ພວກມັນເປັນ ແລະ ຕະຫຼອດເວລານີ້, ພວກເຮົາເຊື່ອວ່າພວກເຮົາກຳລັງປະຕິບັດຄວາມຈິງ ແລະ ສະແຫວງຫາຄວາມຈິງ ແລະ ເຮັດໃຫ້ພຣະເຈົ້າພໍໃຈ. ໃນຕອນນີ້ເອງພວກເຮົາຈຶ່ງຮຽນຮູ້ວ່າສິ່ງຕ່າງໆທີ່ພວກເຮົາເຮັດໃນສິ່ງທີ່ພວກເຮົາຄິດຜິດໆວ່າເປັນ ‘ການສະແຫວງຫາຄວາມຈິງ’ ນັ້ນເປັນພຽງພຶດຕິກຳດີໆຂອງມະນຸດ, ພວກເຂົາພຽງແຕ່ເປັນສິ່ງທີ່ຄົນເຮັດໂດຍອີງໃສ່ຫຼາກຫຼາຍຄວາມສາມາດໂດຍສັນຊາດຕະຍານ, ຄວາມສາມາດ ແລະ ພອນສະຫວັນທີ່ເປັນເນື້ອໜັງຂອງພວກເຂົາ. ພວກມັນບໍ່ໄດ້ຢູ່ໃກ້ແກ່ນແທ້, ນິຍາມ ແລະ ຂໍ້ຮຽກຮ້ອງໃນການສະແຫວງຫາຄວາມຈິງ; ພວກມັນພຽງແຕ່ບໍ່ມີຫຍັງກ່ຽວຂ້ອງກັບມັນເລີຍ. ພວກເຮົາຄວນເຮັດຫຍັງກ່ຽວກັບສິ່ງນີ້?” ນີ້ຄືບັນຫາໃຫຍ່ ແລະ ມັນຄວນໄດ້ຮັບການແກ້ໄຂ. ແມ່ນຫຍັງຄືວິທີການໃນການແກ້ໄຂສິ່ງນີ້? ມີການສະເໜີຄຳຖາມ: ເນື່ອງຈາກພຶດຕິກຳ ແລະ ວິທີການທີ່ຄົນຖືວ່າດີກ່ອນໜ້ານີ້ນັ້ນໄດ້ຖືກເມີນເສີຍຢ່າງເປັນເອກະພາບ ແລະ ພຣະເຈົ້າບໍ່ຈົດຈຳພວກມັນ ແລະ ພຣະອົງບໍ່ໃຫ້ນິຍາມວ່າພວກມັນເປັນການສະແຫວງຫາຄວາມຈິງ, ແລ້ວແມ່ນຫຍັງຄືການສະແຫວງຫາຄວາມຈິງ? ເພື່ອຕອບຄຳຖາມນີ້, ຄົນໆໜຶ່ງຕ້ອງອະທິຖານ ແລະ ອ່ານນິຍາມຂອງການສະແຫວງຫາຄວາມຈິງຢ່າງຮອບຄອບ ແລະ ຊອກຫາວິທີການປະຕິບັດຈາກນິຍາມນັ້ນ ແລະ ປ່ຽນມັນໃຫ້ກາຍເປັນຄວາມເປັນຈິງໃນຊີວິດຂອງພວກເຂົາ. ຄົນບໍ່ປະຕິບັດການສະແຫວງຫາຄວາມຈິງໃນອະດີດ, ສະນັ້ນນັບຕັ້ງແຕ່ນີ້ເປັນຕົ້ນໄປ ພວກເຂົາຕ້ອງຮັບເອົານິຍາມຂອງການສະແຫວງຫາຄວາມຈິງເປັນພື້ນຖານຂອງພວກເຂົາ ແລະ ເປັນພື້ນຖານໃນຄວາມປະພຶດຂອງພວກເຂົາ. ສະນັ້ນແມ່ນຫຍັງຄືນິຍາມຂອງການສະແຫວງຫາຄວາມຈິງ? ມັນເປັນເຊັ່ນນີ້: ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ. ບໍ່ສາມາດອະທິບາຍສິ່ງນີ້ໄດ້ຊັດເຈນ ຫຼື ຈະແຈ້ງໄປຫຼາຍກວ່ານີ້ແລ້ວ. ແມ່ນຫຍັງຄືການກະທຳ ແລະ ພຶດຕິກຳກ່ອນໜ້ານີ້ທັງໝົດຂອງມະນຸດ? ພວກມັນສອດຄ່ອງກັບພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງພວກເຂົາບໍ? ໃຫ້ທົບທວນຄິດ, ພວກມັນສອດຄ່ອງບໍ? (ບໍ່.) ມັນອາດເວົ້າໄດ້ວ່າການກະທຳ ແລະ ພຶດຕິກຳດັ່ງກ່າວແມ່ນພົບເຫັນໄດ້ດົນໆຄັ້ງ, ພວກເຂົາເກືອບບໍ່ພົບເຫັນຢູ່ໃສເລີຍ. ສະນັ້ນມະນຸດບໍ່ໄດ້ບັນລຸຫຍັງແທ້ໆເລີຍບໍ ຕະຫຼອດເວລາຫຼາຍປີທີ່ເຊື່ອໃນພຣະເຈົ້າ ແລະ ອ່ານ ແລະ ໂອ້ລົມກ່ຽວກັບພຣະທຳຂອງພຣະອົງ? ຄົນບໍ່ໄດ້ປະຕິບັດແມ່ນແຕ່ສິ່ງດຽວຕາມພຣະທຳຂອງພຣະເຈົ້າບໍ? ນິຍາມທີ່ວ່າ “ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ” ທີ່ພວກເຮົາເວົ້າເຖິງໃນທີ່ນີ້ແມ່ນແນໃສ່ຫຍັງ? ແມ່ນຫຍັງຄືບັນຫາທີ່ມັນຈະແກ້ໄຂ? ມັນແນໃສ່ບັນຫາໃດຂອງມະນຸດ ແລະ ແງ່ມຸມໃດໃນແກ່ນແທ້ຂອງອຸປະນິໄສຂອງມະນຸດ? ຕອນນີ້ຄົນອາດເຂົ້າໃຈນິຍາມຂອງການສະແຫວງຫາຄວາມຈິງ, ແຕ່ເມື່ອເວົ້າເຖິງວ່າເປັນຫຍັງການກະທຳທີ່ຜ່ານມາຂອງພວກເຂົາຈຶ່ງບໍ່ເປັນທີ່ຮັບຮູ້ ແລະ ເປັນຫຍັງພວກມັນຈຶ່ງຖືກນິຍາມວ່າບໍ່ແມ່ນການສະແຫວງຫາຄວາມຈິງ, ສິ່ງເຫຼົ່ານີ້ກໍຍັງຄົງບໍ່ຊັດເຈນ, ບໍ່ສາມາດຢັ່ງເຖິງໄດ້ ແລະ ຄຸມເຄືອສຳລັບພວກເຂົາ. ບາງຄົນຈະເວົ້າວ່າ “ພວກເຮົາໄດ້ປະຖິ້ມຫຼາຍຢ່າງນັບຕັ້ງແຕ່ທີ່ພວກເຮົາໄດ້ຍອມຮັບຊື່ຂອງພຣະເຈົ້າ: ພວກເຮົາໄດ້ປະຖິ້ມຄອບຄົວຂອງພວກເຮົາ ແລະ ວຽກງານຂອງພວກເຮົາ ແລະ ພວກເຮົາປະຖິ້ມຄວາມຄາດຫວັງໃນອະນາຄົດຂອງພວກເຮົາ. ພວກເຮົາບາງຄົນໄດ້ລາອອກຈາກວຽກດີ; ພວກເຮົາບາງຄົນໄດ້ປະຖິ້ມຄອບຄົວທີ່ມີຄວາມສຸກ; ພວກເຮົາບາງຄົນມີອາຊີບທີ່ດີຫຼາຍເຊິ່ງໄດ້ຮັບເງິນດີພ້ອມກັບມີຄວາມຄາດຫວັງໃນອະນາຄົດທີ່ໄຮ້ຂອບເຂດ ແລະ ປ່ອຍມັນຖິ້ມທັງໝົດ. ສິ່ງເຫຼົ່ານີ້ແມ່ນສິ່ງທີ່ພວກເຮົາໄດ້ປະຕິເສດ. ນັບຕັ້ງແຕ່ທີ່ມາເຊື່ອໃນພຣະເຈົ້າ, ພວກເຮົາໄດ້ຮຽນຮູ້ທີ່ຈະຖ່ອມຕົວ, ອົດທົນ ແລະ ອົດກັ້ນ. ພວກເຮົາບໍ່ໂຕ້ຖຽງກັບຄົນອື່ນເມື່ອພວກເຮົາມີປະຕິສຳພັນກັບພວກເຂົາ, ພວກເຮົາເຮັດສຸດຄວາມສາມາດຂອງພວກເຮົາເພື່ອຮັບມືກັບເລື່ອງໃດໜຶ່ງທີ່ເກີດຂຶ້ນໃນຄຣິສຕະຈັກ ແລະ ພວກເຮົາເຮັດສຸດຄວາມສາມາດຂອງພວກເຮົາເພື່ອຊ່ວຍເຫຼືອອ້າຍເອື້ອຍນ້ອງຂອງພວກເຮົາດ້ວຍຄວາມຮັກ ເມື່ອໃດກໍຕາມທີ່ພວກເຂົາມີຄວາມຫຍຸ້ງຍາກໃດໜຶ່ງ. ພວກເຮົາຫຼີກລ່ຽງຈາກການສ້າງຄວາມເສຍຫາຍໃຫ້ຄົນອື່ນ ແລະ ພວກເຮົາຫຼີກລ່ຽງຈາກການທຳລາຍຜົນປະໂຫຍດຂອງຄົນອື່ນໃຫ້ຫຼາຍເທົ່າທີ່ເປັນໄປໄດ້. ວິທີການເຫຼົ່ານີ້ບໍ່ມີຫຍັງກ່ຽວຂ້ອງກັບການສະແຫວງຫາຄວາມຈິງແທ້ໆບໍ?” ໃຫ້ຄິດຢ່າງຮອບຄອບໃນຕອນນີ້: ການສະຫຼະ, ການເສຍສະຫຼະ, ການພະຍາຍາມຢ່າງໜັກ, ຄວາມອົດກັ້ນ, ຄວາມອົດທົນ ແລະ ແມ່ນແຕ່ການທົນທຸກຂອງມະນຸດແມ່ນກ່ຽວຂ້ອງກັບຫຍັງ? ຈະບັນລຸສິ່ງເຫຼົ່ານີ້ໄດ້ແນວໃດ? ພວກມັນອີງໃສ່ຫຍັງ? ແມ່ນຫຍັງຄືແຮງຜັກດັນທີ່ຂັບເຄື່ອນຄົນໃຫ້ເຮັດສິ່ງເຫຼົ່ານີ້? ໃຫ້ໄຕ່ຕອງກ່ຽວກັບສິ່ງນີ້. ສິ່ງເຫຼົ່ານີ້ບໍ່ຄູ່ຄວນແກ່ນການຄິດຢ່າງເລິກຊຶ້ງບໍ? (ຄູ່ຄວນ.) ດີ, ເມື່ອພວກມັນຄູ່ຄວນແກ່ການຄິດຢ່າງເລິກຊຶ້ງ, ພວກເຮົາມາຄົ້ນຄວ້າ ແລະ ສືບຄົ້ນພວກມັນໃນມື້ນີ້ກັນເທາະ; ພວກເຮົາມາເບິ່ງກັນເທາະວ່າສິ່ງເຫຼົ່ານີ້ທີ່ມະນຸດຖືວ່າດີ, ຖືກຕ້ອງ ແລະ ສູງສົ່ງຢູ່ສະເໝີມີຫຍັງກ່ຽວຂ້ອງກັບການສະແຫວງຫາຄວາມຈິງ ຫຼື ບໍ່.

ພວກເຮົາຈະເລີ່ມຕົ້ນໂດຍການພິຈາລະນາເບິ່ງການສະຫຼະຂອງມະນຸດ, ການພະຍາຍາມຢ່າງໜັກ ແລະ ລາຄາທີ່ມະນຸດຈ່າຍ. ໂດຍບໍ່ກ່ຽວກັບບໍລິບົດ ຫຼື ສະພາບແວດລ້ອມຂອງການສະຫຼະ, ການພະຍາຍາມຢ່າງໜັກ ແລະ ລາຄາເຫຼົ່ານີ້, ແຮງຜັກດັນຫຼັກໆສຳລັບສິ່ງເຫຼົ່ານີ້ມາຈາກໃສ? ໃນການສະຫຼຸບຂອງເຮົາແມ່ນມີສອງແຫຼ່ງທີ່ມາ. ແຫຼ່ງທີ່ທຳອິດຄືເມື່ອຄົນຄິດໃນຄວາມຄິດ ແລະ ແນວຄິດຂອງພວກເຂົາວ່າ “ຖ້າເຈົ້າເຊື່ອໃນພຣະເຈົ້າ, ເຈົ້າຄວນປະຕິເສດ ແລະ ເສຍສະລະຕົນເອງ ແລະ ຈ່າຍລາຄາສຳລັບພຣະອົງ. ພຣະເຈົ້າມັກເມື່ອຄົນເຮັດແບບນັ້ນ. ພຣະອົງບໍ່ມັກເມື່ອຄົນໝົກມຸ່ນກັບຄວາມສະບາຍ ແລະ ສະແຫວງຫາສິ່ງຕ່າງໆທາງໂລກ ຫຼື ເມື່ອພວກເຂົາຍັງເມີນເສີຍ ແລະ ສືບຕໍ່ໃຊ້ຊີວິດຂອງພວກເຂົາຫຼັງຈາກທີ່ພວກເຂົາອ້າງວ່າໄດ້ຍອມຮັບຊື່ຂອງພຣະອົງ ແລະ ກາຍມາເປັນຜູ້ຕິດຕາມຂອງພຣະອົງ. ພຣະເຈົ້າບໍ່ມັກເມື່ອຄົນເຮັດແບບນັ້ນ”. ໃນເລື່ອງຄວາມປະສົງສ່ວນຕົວຂອງຜູ້ຄົນ, ຄວາມຄິດນີ້ເປັນສິ່ງທີ່ແນ່ນອນ. ບໍ່ວ່າເຫດຜົນຂອງຄົນໃດໜຶ່ງສຳລັບການຍອມຮັບພຣະເຈົ້າ ແລະ ພາລະກິດໃໝ່ຂອງພຣະອົງຈະແມ່ນຫຍັງກໍຕາມ, ຄວາມປະສົງສ່ວນຕົວຂອງພວກເຂົາເຫັນດີທີ່ຈະເຮັດໃນລັກສະນະນີ້, ເຊື່ອວ່າພຣະເຈົ້າພຽງແຕ່ມັກເມື່ອຄົນເຮັດແບບນັ້ນ ແລະ ພວກເຂົາຈະພຽງແຕ່ໄດ້ຮັບຄວາມສຸກ ແລະ ຄວາມພໍໃຈຂອງພຣະເຈົ້າໂດຍການເຮັດໃນລັກສະນະນີ້. ພວກເຂົາຄິດວ່າຕາບໃດທີ່ຄົນດິ້ນຮົນຢ່າງບາກບັ່ນ ແລະ ພະຍາຍາມ ແລະ ໃຊ້ແຮງຢ່າງໜັກໂດຍບໍ່ຮຽກຮ້ອງຫຍັງເປັນການຕອບແທນ ແລະ ຕາບໃດທີ່ຄົນບໍ່ສົນໃຈກັບຄວາມສຸກສະບາຍຂອງພວກເຂົາ ຫຼື ສາບານທີ່ຈະຈ່າຍລາຄາ ແລະ ສືບຕໍ່ໃຊ້ແຮງຢ່າງໜັກ ແລະ ຈ່າຍລາຄາ ແລະ ເສຍສະຫຼະ ແລະ ຖວາຍຕົນເອງໃຫ້ພຣະເຈົ້າ, ແລ້ວພຣະເຈົ້າຈະມີຄວາມສຸກຢ່າງແນ່ນອນ. ແລ້ວດ້ວຍເຫດນັ້ນ ຫຼັງຈາກທີ່ຄົນໃດໜຶ່ງເຊື່ອສິ່ງນີ້, ພວກເຂົາຈະກົ້ມຫົວຂອງພວກເຂົາລົງໂດຍບໍ່ຄິດໄຕ່ຕອງອີກຄັ້ງ ແລະ ບໍ່ວ່າທຸກສິ່ງທີ່ເຫຼືອຈະແມ່ນຫຍັງກໍຕາມ, ພວກເຂົາກໍປະຕິເສດທຸກສິ່ງທີ່ພວກເຂົາສາມາດປະຕິເສດ ແລະ ຖວາຍທຸກສິ່ງທີ່ພວກເຂົາສາມາດຖວາຍ ແລະ ອົດກັ້ນກັບການທົນທຸກທີ່ພວກເຂົາສາມາດອົດກັ້ນໄດ້. ຄົນດຳເນີນວິທີການເຫຼົ່ານີ້, ແຕ່ມີພວກເຂົາຄົນໃດທີ່ໂງຫົວຂອງພວກເຂົາເພື່ອຖາມພຣະເຈົ້າວ່າ “ພຣະເຈົ້າ, ສິ່ງຕ່າງໆທີ່ຂ້ານ້ອຍກຳລັງເຮັດເປັນສິ່ງທີ່ພຣະອົງຕ້ອງການບໍ? ພຣະເຈົ້າ, ພຣະອົງຮັບຮູ້ການເສຍສະຫຼະຂອງຂ້ານ້ອຍ, ການພະຍາຍາມຢ່າງໜັກຂອງຂ້ານ້ອຍ, ການທົນທຸກຂອງຂ້ານ້ອຍ ແລະ ລາຄາທີ່ຂ້ານ້ອຍໄດ້ຈ່າຍບໍ?” ບໍ? ຄົນບໍ່ເຄີຍຖາມສິ່ງນີ້ກັບພຣະເຈົ້າຈັກເທື່ອ ແລະ ໂດຍບໍ່ຮູ້ວ່າແມ່ນຫຍັງຄືປະຕິກິລິຍາຂອງພຣະເຈົ້າ ຫຼື ທ່າທີ່ຂອງພຣະອົງ, ພວກເຂົາສືບຕໍ່ພະຍາຍາມຢ່າງໜັກໂດຍນຶກເອົາເອງວ່າເປັນຈິງ ແລະ ຖວາຍ ແລະ ເສຍສະຫຼະຕົນເອງ, ເຊື່ອວ່າພຣະເຈົ້າຈະມີຄວາມສຸກ ແລະ ພໍໃຈຖ້າພວກເຂົາທົນທຸກໃນລັກສະນະນີ້ເທົ່ານັ້ນ. ບາງຄົນໄປໄກຈົນຮອດການບໍ່ກິນສາລະເປົາ, ຢ້ານວ່າພຣະເຈົ້າຈະບໍ່ມີຄວາມສຸກ ຖ້າພວກເຂົາກິນ. ໃນທາງກົງກັນຂ້າມພວກເຂົາກິນໜຶ້ງແປ້ງສາລີ, ເຊື່ອວ່າການກິນສາລະເປົາຄືການໝົກມຸ່ນກັບຄວາມສະບາຍ. ພວກເຂົາພຽງແຕ່ຮູ້ສຶກສະບາຍໃຈເມື່ອພວກເຂົາກຳລັງກິນໜຶ້ງແປ້ງສາລີ, ແປ້ງບາງທີ່ເປັນອາຫານເຫຼືອ ແລະ ຜັກດອງ ແລະ ເມື່ອພວກເຂົາຮູ້ສຶກສະບາຍໃຈ, ພວກເຂົາກໍຄິດວ່າພຣະເຈົ້າຕ້ອງພໍໃຈຢ່າງແນ່ນອນ. ພວກເຂົາເຂົ້າໃຈຜິດວ່າຄວາມຮູ້ສຶກຂອງພວກເຂົາເອງ, ຄວາມປິຕິຍິນດີ, ຄວາມໂສກເສົ້າ, ຄວາມໃຈຮ້າຍ ແລະ ຄວາມສຸກຂອງພວກເຂົາເອງເປັນຄວາມຮູ້ສຶກຂອງພຣະເຈົ້າ, ເປັນຄວາມປິຕິຍິນດີ, ຄວາມໂສກເສົ້າ, ຄວາມໃຈຮ້າຍ ແລະ ຄວາມສຸກຂອງພຣະອົງ. ນັ້ນບໍ່ແມ່ນສິ່ງທີ່ບໍ່ມີເຫດຜົນບໍ? ຫຼາຍຄົນປະຕິບັດຕໍ່ສິ່ງຕ່າງໆທີ່ມະນຸດຖືວ່າຖືກຕ້ອງນັ້ນເປັນຄວາມຈິງ ແລະ ພວກເຂົາກຳນົດສິ່ງເຫຼົ່ານັ້ນໃຫ້ພຣະເຈົ້າ, ອະທິບາຍວ່າພວກມັນເປັນຂໍ້ຮຽກຮ້ອງຂອງພຣະເຈົ້າສຳລັບມະນຸດ, ເພາະນັ້ນຄືສິ່ງທີ່ທຸກຄົນເຊື່ອ. ແລ້ວຕາບໃດທີ່ຄົນມີຄວາມເຊື່ອແບບນັ້ນ, ມັນກໍມີແນວໂນ້ມ ແລະ ເປັນທຳມະຊາດຫຼາຍທີ່ພວກເຂົາຈະຈັດປະເພດຖ້ອຍຄຳ ແລະ ພຶດຕິກຳ ແລະ ວິທີການເຫຼົ່ານັ້ນໃຫ້ເປັນຄວາມຈິງຢ່າງບໍ່ມີສະຕິ. ແລ້ວເມື່ອຄົນຕັດສິນວ່າສິ່ງເຫຼົ່ານັ້ນເປັນຄວາມຈິງ, ພວກເຂົາຈະຄິດວ່າພວກມັນຕ້ອງເປັນຫຼັກການປະຕິບັດທີ່ມະນຸດຈຳເປັນຕ້ອງປະຕິບັດຕາມ ແລະ ຖ້າຄົນໃດໜຶ່ງປະຕິບັດ ແລະ ເຮັດຕາມພວກມັນໃນລັກສະນະນີ້, ພວກເຂົາກໍກຳລັງປະຕິບັດພຣະທຳຂອງພຣະເຈົ້າ, ສະແຫວງຫາຄວາມຈິງ ແລະ ເຮັດຄວາມປະສົງຂອງພຣະອົງຢ່າງແນ່ນອນ. ແລ້ວຍ້ອນຄົນກຳລັງ “ເຮັດຄວາມປະສົງຂອງພຣະເຈົ້າ”, ຄວາມລຳບາກຂອງພວກເຂົາບໍ່ຄຸ້ມຄ່າບໍ? ພວກເຂົາບໍ່ໄດ້ກຳລັງຈ່າຍລາຄານີ້ຢ່າງຖືກຕ້ອງບໍ? ນີ້ບໍ່ແມ່ນສິ່ງທີ່ເຮັດໃຫ້ພຣະເຈົ້າພໍໃຈ ແລະ ຈົດຈໍາບໍ? ຄົນຈະຄິດວ່າມັນເປັນເຊັ່ນນັ້ນຢ່າງແນ່ນອນ. ນີ້ຄືໄລຍະຫ່າງ ແລະ ຄວາມແຕກຕ່າງລະຫວ່າງສິ່ງທີ່ມະນຸດເຊື່ອວ່າເປັນ “ຄວາມຈິງ” ແລະ ພຣະທຳຂອງພຣະເຈົ້າ. ໃນແນວຄິດ ແລະ ຈິນຕະນາການຂອງພວກເຂົາ, ຄົນຈັດປະເພດທຸກສິ່ງທີ່ສອດຄ່ອງກັບລັກສະນະທາງສິນທຳຂອງມະນຸດ ແລະ ສິ່ງທີ່ດີ, ສູງສົ່ງ ແລະ ຖືກຕ້ອງໃຫ້ເປັນຄວາມຈິງຢ່າງເປັນເອກະພາບກັນ ແລະ ຈາກນັ້ນພວກເຂົາກໍສືບຕໍ່ເຮັດ ແລະ ບາກບັ່ນໃນການປະຕິບັດໃນທິດທາງນັ້ນ ໃນຂະນະທີ່ຮຽກຮ້ອງຈາກພວກເຂົາຢ່າງເຂັ້ມງວດ. ພວກເຂົາເຊື່ອວ່າພວກເຂົາກຳລັງສະແຫວງຫາຄວາມຈິງ, ພວກເຂົາກໍພໍໆກັບຄົນໃດໜຶ່ງທີ່ສະແຫວງຫາຄວາມຈິງ ແລະ ພວກເຂົາຍັງເປັນຄົນທີ່ຈະຖືກຊ່ວຍໃຫ້ລອດພົ້ນຢ່າງແນ່ນອນ. ຂໍ້ແທ້ຈິງກໍຄືພຣະທຳຂອງພຣະເຈົ້າ ແລະ ຄວາມຈິງບໍ່ມີຫຍັງກ່ຽວຂ້ອງກັບສິ່ງຕ່າງໆທີ່ຄົນຖືໃນແນວຄິດຂອງພວກເຂົາວ່າເປັນສິ່ງທີ່ດີ, ຖືກຕ້ອງ ແລະ ເປັນບວກ. ຢ່າງໃດກໍຕາມ, ເຖິງແມ່ນວ່າຄົນອ່ານ ແລະ ຖືພຣະທຳຂອງພຣະເຈົ້າໄວ້ໃນມືຂອງພວກເຂົາ, ໃນແນວຄິດຂອງພວກເຂົານັ້ນ ພວກເຂົາກໍຖືເອົາທຸກສິ່ງທີ່ດີ, ຖືກຕ້ອງ, ສວຍງາມ, ມີເມດຕາ, ເປັນບວກ ແລະ ມະນຸດສົ່ງເສີມນັ້ນຄືກັບເປັນຄວາມຈິງ, ເປັນສິ່ງທີ່ດີ ແລະ ພວກເຂົາສະແຫວງຫາພວກມັນຢ່າງບໍ່ອິດເມື່ອຍ, ບໍ່ພຽງແຕ່ຮຽກຮ້ອງໃຫ້ຕົນເອງສະແຫວງຫາ ແລະ ຮັບເອົາພວກມັນ, ແຕ່ຍັງຮຽກຮ້ອງໃຫ້ຄົນອື່ນສະແຫວງຫາ ແລະ ຮັບເອົາພວກມັນ. ຄົນເຂົ້າໃຈຜິດຢ່າງບໍ່ອິດເມື່ອຍວ່າສິ່ງຕ່າງໆທີ່ມະນຸດເຫັນວ່າດີນັ້ນເປັນຄວາມຈິງ ແລະ ຈາກນັ້ນພວກເຂົາກໍສະແຫວງຫາຕາມມາດຕະຖານ ແລະ ທິດທາງທີ່ສິ່ງເຫຼົ່ານັ້ນຮຽກຮ້ອງ ແລະ ດ້ວຍເຫດນັ້ນກໍເຊື່ອວ່າພວກເຂົາກຳລັງສະແຫວງຫາຄວາມຈິງ ແລະ ດຳລົງຊີວິດຕາມຄວາມເປັນຈິງແຫ່ງຄວາມຈິງແລ້ວ. ນີ້ຄືດ້ານໜຶ່ງຂອງຄວາມເຂົ້າໃຈຜິດໆທີ່ຄົນມີກ່ຽວກັບການສະແຫວງຫາຄວາມຈິງ. ຄວາມເຂົ້າໃຈຜິດໆກໍຄືການທີ່ຄົນຖືວ່າສິ່ງທີ່ພວກເຂົາເຊື່ອໃນແນວຄິດຂອງພວກເຂົາວ່າເປັນສິ່ງທີ່ດີ, ຖືກຕ້ອງ ແລະ ເປັນບວກນັ້ນຄືມາດຕະຖານຂອງພວກເຂົາ, ເຂົ້າແທນທີ່ຂໍ້ຮຽກຮ້ອງຂອງພຣະເຈົ້າສຳລັບມະນຸດ ແລະ ຂໍ້ຮຽກຮ້ອງ ແລະ ມາດຕະຖານໃນພຣະທຳຂອງພຣະອົງ. ຄົນເຂົ້າໃຈຜິດວ່າສິ່ງເຫຼົ່ານີ້ທີ່ພວກເຂົາເຊື່ອວ່າຖືກຕ້ອງ ແລະ ດີໃນແນວຄິດຂອງພວກເຂົານັ້ນເປັນຄວາມຈິງ ແລະ ບໍ່ແມ່ນພຽງແຕ່ສໍ່ານັ້ນ, ພວກເຂົາຍັງປະຕິບັດຕາມສິ່ງເຫຼົ່ານີ້ ແລະ ສະແຫວງຫາພວກມັນເຊັ່ນກັນ. ນີ້ບໍ່ແມ່ນບັນຫາບໍ? (ແມ່ນ.) ມັນເປັນບັນຫາທີ່ຄວາມຄິດ ແລະ ມຸມມອງຂອງມະນຸດ. ຄົນໄດ້ຮັບແຮງຜັກດັນຈາກຫຍັງ, ພວກເຂົາເຮັດສິ່ງເຫຼົ່ານີ້ໃນເມື່ອໃດ? ແມ່ນຫຍັງຄືສາເຫດຕົ້ນຕໍທີ່ພາໃຫ້ພວກເຂົາມີແນວຄິດ ແລະ ຄວາມເຂົ້າໃຈຜິດໆເຫຼົ່ານີ້? ສາເຫດຕົ້ນຕໍກໍຄືຄົນເຊື່ອວ່າພຣະເຈົ້າມັກສິ່ງເຫຼົ່ານີ້, ສະນັ້ນພວກເຂົາຈຶ່ງກຳນົດພວກມັນໃສ່ພຣະອົງ. ຕົວຢ່າງ: ວັດທະນະທຳດັ້ງເດີມບອກໃຫ້ຄົນດຸໝັ່ນ ແລະ ປະຢັດ; ຄວາມດຸໝັ່ນ ແລະ ການປະຢັດເປັນຄຸນງາມຄວາມດີຂອງມະນຸດ. “ເຈົ້າຕ້ອງອົດກັ້ນກັບການທົນທຸກທີ່ໃຫຍ່ຫຼວງເພື່ອທີ່ຈະຢູ່ໃນອັນດັບຕົ້ນໆ” ແມ່ນອີກໜຶ່ງຄຸນງາມຄວາມດີ, ເຊັ່ນດຽວກັບ “ເຮັດຕາມທີ່ເຈົ້ານາຍຂອງເຈົ້າສັ່ງການ ຫຼື ເຈົ້າຈະບໍ່ໄດ້ຮັບຫຍັງແມ່ນແຕ່ຈາກຄວາມພະຍາຍາມທີ່ພາກພຽນທີ່ສຸດຂອງເຈົ້າ” ແລະ ແນວຄິດອື່ນໆແບບນີ້. ໃນທຸກເຊື້ອຊາດ ແລະ ກຸ່ມ, ຄົນເຊື່ອວ່າທຸກສິ່ງທີ່ພວກເຂົາຖືວ່າດີ, ຖືກຕ້ອງ, ເປັນບວກ, ຫ້າວຫັນ ແລະ ທະເຍີທະຍານນັ້ນຄືຄວາມຈິງ ແລະ ພວກເຂົາປະຕິບັດຕໍ່ສິ່ງເຫຼົ່ານີ້ຄືກັບເປັນຄວາມຈິງ, ເຂົ້າແທນທີ່ຄວາມຈິງທັງໝົດທີ່ພຣະເຈົ້າໄດ້ສະແດງອອກ. ພວກເຂົາເຂົ້າໃຈຜິດວ່າສິ່ງຕ່າງໆທີ່ມະນຸດເຊື່ອຢ່າງໜັກແໜ້ນ, ເຊິ່ງເປັນຂອງຊາຕານນັ້ນ, ເປັນຄວາມຈິງ ແລະ ມາດຕະຖານສຳລັບຂໍ້ຮຽກຮ້ອງຂອງພຣະເຈົ້າ. ພວກເຂົາແນການສະແຫວງຫາຂອງພວກເຂົາໄປຫາອຸດົມການ, ທິດທາງ ແລະ ເປົ້າໝາຍທີ່ພວກເຂົາຈິນຕະນາການ ແລະ ເຊື່ອວ່າຖືກຕ້ອງ. ນີ້ຄືຂໍ້ຜິດພາດທີ່ສຸດ. ສິ່ງເຫຼົ່ານີ້ທີ່ມາຈາກແນວຄິດ ແລະ ຈິນຕະນາການຂອງມະນຸດບໍ່ໄດ້ສອດຄ່ອງກັບພຣະທຳຂອງພຣະເຈົ້າເລີຍ ແລະ ພວກມັນຂັດກັບຄວາມຈິງໂດຍສິ້ນເຊີງ.

ເຮົາຈະໃຫ້ສອງສາມຕົວຢ່າງທີ່ຄົນເຂົ້າໃຈຜິດວ່າສິ່ງຕ່າງໆທີ່ພວກເຂົາຖືວ່າດີ ແລະ ຖືກຕ້ອງນັ້ນເປັນຄວາມຈິງໃນແນວຄິດຂອງພວກເຂົາ, ເພື່ອວ່າແນວຄິດນີ້ຈະບໍ່ເປັນນາມມະທຳຫຼາຍ ແລະ ພວກເຈົ້າຈະສາມາດເຂົ້າໃຈມັນ. ຕົວຢ່າງ: ແມ່ຍິງບາງຄົນເຊົາແຕ່ງໜ້າ ແລະ ສວມໃສ່ເຄື່ອງປະດັບຫຼັງຈາກທີ່ມາເຊື່ອໃນພຣະເຈົ້າ. ພວກເຂົາເລືອກທີ່ຈະບໍ່ສົນໃຈເຄື່ອງແຕ່ງໜ້າ ແລະ ເຄື່ອງປະດັບຂອງພວກເຂົາ, ຄິດວ່າຜູ້ເຊື່ອໃນພຣະເຈົ້າຄວນປະພຶດຕົນເອງ ແລະ ພວກເຂົາບໍ່ສາມາດແຕ່ງໜ້າ ຫຼື ແຕ່ງຕົວໃຫ້ດູດີ. ບາງຄົນເປັນເຈົ້າຂອງລົດ ແຕ່ບໍ່ຂັບພວກມັນ, ພວກເຂົາຂີ່ລົດຖີບແທນ. ພວກເຂົາຄິດວ່າການຂັບລົດເປັນການໝົກມຸ່ນໃນຄວາມສະບາຍ. ບາງຄົນມີວິທີການກິນຊີ້ນ, ແຕ່ບໍ່ໄດ້ເຮັດເຊັ່ນນັ້ນ ໂດຍຄິດວ່າຖ້າພວກເຂົາກິນຊີ້ນຢູ່ສະເໝີ ແລະ ເມື່ອຮອດເວລາທີ່ສະຖານະການຕ່າງໆບໍ່ເອື້ອອຳນວຍໃຫ້ພວກເຂົາກິນຊີ້ນອີກຕໍ່ໄປ, ພວກເຂົາຈະເລີ່ມຄິດລົບ ແລະ ອ່ອນແອ ແລະ ທໍລະຍົດພຣະເຈົ້າ. ສະນັ້ນພວກເຂົາຈຶ່ງຮຽນຮູ້ທີ່ຈະເລີ່ມທົນທຸກກັບການບໍ່ກິນຊີ້ນກ່ອນ. ຄົນອື່ນຄິດວ່າ ໃນຖານະຜູ້ເຊື່ອໃນພຣະເຈົ້າ, ພວກເຂົາຕ້ອງເຮັດຄືກັບວ່າປະພຶດຕົວດີ, ສະນັ້ນພວກເຂົາຈຶ່ງຕ້ອງປະເມີນຂໍ້ບົກຜ່ອງ ແລະ ນິໄສທີ່ບໍ່ດີຂອງພວກເຂົາ ແລະ ພວກເຂົາເຮັດວຽກໜັກເພື່ອປັບປ່ຽນນໍ້າສຽງການເວົ້າຂອງພວກເຂົາ, ພວກເຂົາຄວບຄຸມອາລົມຂອງພວກເຂົາ ແລະ ພວກເຂົາເຮັດສຸດຄວາມສາມາດຂອງພວກເຂົາເພື່ອເຮັດໃຫ້ຕົນເອງສຸພາບຮຽບຮ້ອຍ ແລະ ບໍ່ຕໍ່າຊ້າ. ພວກເຂົາຄິດວ່າຫຼັງຈາກທີ່ຄົນໃດໜຶ່ງມາເຊື່ອໃນພຣະເຈົ້າ, ພວກເຂົາຕ້ອງຈຳກັດ ແລະ ຄວບຄຸມຕົນເອງ, ພວກເຂົາຕ້ອງເປັນຄົນດີໃນສາຍຕາຂອງຄົນອື່ນ ແລະ ປະພຶດຕົວດີ. ພວກເຂົາຄິດວ່າໃນການເຮັດເຊັ່ນນັ້ນ, ພວກເຂົາກຳລັງຈ່າຍລາຄາ, ເຮັດໃຫ້ພຣະເຈົ້າພໍໃຈ ແລະ ປະຕິບັດຄວາມຈິງ. ບາງຄົນແຕ່ງຕົວໃຫ້ດູດີ ແລະ ອອກໄປເລາະຊື້ເຄື່ອງເປັນບາງຄັ້ງບາງຄາວ ແລະ ຮູ້ສຶກຜິດເມື່ອພວກເຂົາເຮັດເຊັ່ນນັ້ນ. ພວກເຂົາຄິດວ່າຕອນນີ້ພວກເຂົາເຊື່ອໃນພຣະເຈົ້າ, ພວກເຂົາບໍ່ສາມາດແຕ່ງໜ້າ ແລະ ແຕ່ງຕົວໃຫ້ດູດີ ແລະ ພວກເຂົາບໍ່ສາມາດສວມໃສ່ເສື້ອຜ້າດີໆໄດ້. ພວກເຂົາເຊື່ອວ່າຖ້າພວກເຂົາແຕ່ງໜ້າພວກເຂົາ, ແຕ່ງຕົວໃຫ້ດູດີ ແລະ ສວມໃສ່ເສື້ອຜ້າດີໆ, ພຣະເຈົ້າຈະກຽດຊັງ ແລະ ບໍ່ມັກມັນ. ພວກເຂົາເຊື່ອວ່າພຣະເຈົ້າມັກມະນຸດຊາດແບບດັ້ງເດີມ, ພຣະເຈົ້າບໍ່ມັກອຸດສາຫະກຳ ຫຼື ວິທະຍາສາດສະໄໝໃໝ່ ຫຼື ກະແສໃດໆ. ພວກເຂົາຄິດວ່າພວກເຂົາພຽງແຕ່ສະແຫວງຫາຄວາມຈິງ ຖ້າພວກເຂົາປ່ອຍຖິ້ມການສະແຫວງຫາສິ່ງເຫຼົ່ານີ້. ນີ້ບໍ່ແມ່ນການຢັ່ງຮູ້ທີ່ບິດບ້ຽວບໍ? (ແມ່ນ.) ຄົນເຫຼົ່ານີ້ໄດ້ອ່ານພຣະທຳຂອງພຣະເຈົ້າຢ່າງລະມັດລະວັງບໍ? ພວກເຂົາໄດ້ຖືເອົາພຣະທຳຂອງພຣະອົງເປັນຄວາມຈິງບໍ? (ບໍ່.) ແລ້ວເມື່ອພວກເຂົາບໍ່ໄດ້ຖືເອົາພຣະທຳຂອງພຣະເຈົ້າເປັນຄວາມຈິງ, ພວກເຂົາກຳລັງສະແຫວງຫາຄວາມຈິງບໍ? (ບໍ່.) ນັ້ນຄືເຫດຜົນທີ່ວິທີການ ແລະ ການສະແດງອອກເຫຼົ່ານີ້ເປັນພຽງແຕ່ການທີ່ຜູ້ຄົນເຂົ້າໃຈຜິດວ່າສິ່ງຕ່າງໆທີ່ພວກເຂົາມີໃນແນວຄິດຂອງພວກເຂົາເຊິ່ງເປັນສິ່ງທີ່ຖືກຕ້ອງ ແລະ ດີນັ້ນຄືຄວາມຈິງ ແລະ ໃຊ້ສິ່ງເຫຼົ່ານີ້ເປັນເຂົ້າແທນທີ່ຄວາມຈິງ. ພວກເຂົາປະຕິບັດສິ່ງເຫຼົ່ານີ້ດ້ວຍຄວາມຄິດບວກ, ຫຼັງຈາກນັ້ນ ພວກເຂົາກໍຄິດວ່າພວກເຂົາກຳລັງສະແຫວງຫາຄວາມຈິງ ແລະ ພວກເຂົາເປັນຄົນທີ່ມີຄວາມເປັນຈິງແຫ່ງຄວາມຈິງ. ຕົວຢ່າງ: ມີຄົນທີ່ບໍ່ໄດ້ຮັບຊົມລາຍການໂທລະພາບ ຫຼື ຮັບຊົມຂ່າວ ຫຼື ແມ່ນແຕ່ອອກໄປເລາະຊື້ເຄື່ອງ ນັບຕັ້ງແຕ່ທີ່ພວກເຂົາມາເຊື່ອໃນພຣະເຈົ້າ. ພວກເຂົານອນໃນກອງຫຍ້າເປັນເວລາຫຼາຍຄືນ ແລະ ໃຊ້ເວລາຫຼາຍມື້ເພື່ອຢູ່ຂ້າງຄອງນໍ້າ ເພາະພວກເຂົາກຳລັງເຜີຍແຜ່ຂ່າວປະເສີດ ແລະ ປະຕິບັດໜ້າທີ່ຂອງພວກເຂົາ. ພວກເຂົາມີອາການເຈັບທ້ອງຫຼາຍຄັ້ງຈາກການກິນອາຫານເຢັນ, ພວກເຂົາເສຍນໍ້າໜັກຫຼາຍກິໂລ ແລະ ທົນທຸກຫຼາຍຈາກການຂາດການຫຼັບນອນ ແລະ ອາຫານທີ່ບໍ່ພຽງພໍ. ພວກເຂົາຮູ້ທຸກສິ່ງນີ້ເປັນຢ່າງດີຫຼາຍ, ພວກເຂົານັບພວກມັນເທື່ອລະລາຍການ. ເປັນຫຍັງພວກເຂົາຈຶ່ງເກັບບັນທຶກສິ່ງເຫຼົ່ານີ້ໄວ້ຊັດເຈນແບບນັ້ນ? ເຫດຜົນກໍຄືພວກເຂົາເຊື່ອວ່າພຶດຕິກຳ ແລະ ວິທີການເຫຼົ່ານີ້ຄືການປະຕິບັດຄວາມຈິງ ແລະ ການເຮັດໃຫ້ພຣະເຈົ້າພໍໃຈ ແລະ ຖ້າພວກເຂົາບັນລຸພຶດຕິກຳດີໆທັງໝົດເຫຼົ່ານີ້, ພຣະເຈົ້າຈະຮອງຮັບພວກເຂົາ. ແລ້ວດ້ວຍເຫດນັ້ນ ຄົນຈຶ່ງບໍ່ຈົ່ມຕໍ່ວ່າ ແລະ ພວກເຂົາປະຕິບັດສິ່ງເຫຼົ່ານີ້ໂດຍບໍ່ລັງເລ. ພວກເຂົາບໍ່ເຄີຍອິດເມື່ອຍກັບການເວົ້າເຖິງພວກມັນຊໍ້າໆຈັກເທື່ອ ແລະ ເຮັດພວກມັນກັບໄປກັບມາ ແລະ ທົບທວນຫາພວກມັນ ແລະ ຫົວໃຈຂອງພວກເຂົາກໍຮູ້ສຶກເຕັມອີ່ມຫຼາຍ. ແລ້ວເຖິງຢ່າງນັ້ນເມື່ອພວກເຂົາຜະເຊີນໜ້າກັບການທົດລອງຂອງພຣະເຈົ້າ, ເມື່ອສະພາບແວດລ້ອມທີ່ພຣະອົງຈັດແຈງໃຫ້ນັ້ນບໍ່ເປັນໄປຕາມທີ່ພວກເຂົາປາດຖະໜາໃຫ້ມັນເປັນ, ເມື່ອສິ່ງທີ່ພຣະອົງຮຽກຮ້ອງຈາກພວກເຂົາ ແລະ ການກະທຳຂອງພຣະອົງບໍ່ສອດຄ່ອງກັບແນວຄິດຂອງພວກເຂົາ, ແລ້ວສິ່ງຕ່າງໆທີ່ຄົນເຫຼົ່ານີ້ຖືວ່າຖືກຕ້ອງນັ້ນ ພ້ອມທັງລາຄາທີ່ພວກເຂົາໄດ້ຈ່າຍ ແລະ ການປະຕິບັດຂອງພວກເຂົາກໍຈະບໍ່ເປັນປະໂຫຍດຫຍັງເລີຍ. ສິ່ງເຫຼົ່ານີ້ຈະບໍ່ຊ່ວຍໃຫ້ພວກເຂົາຍອມອ່ອນນ້ອມຕໍ່ພຣະເຈົ້າ ຫຼື ຮູ້ຈັກພຣະອົງພາຍໃນສະພາບແວດລ້ອມທີ່ພວກເຂົາຜະເຊີນແມ່ນແຕ່ໜ້ອຍໜຶ່ງ. ໃນທາງກົງກັນຂ້າມ, ພວກມັນຈະກາຍມາເປັນອຸປະສັກ ແລະ ສິ່ງກີດຂວາງບໍ່ໃຫ້ພວກເຂົາເຂົ້າສູ່ຄວາມເປັນຈິງໃນພຣະທຳຂອງພຣະເຈົ້າ ແລະ ບໍ່ໃຫ້ຍອມອ່ອນນ້ອມຕໍ່ພຣະເຈົ້າ. ເຫດຜົນສຳລັບສິ່ງນີ້ກໍຄືຄົນບໍ່ເຄີຍຮຽນຮູ້ຈັກເທື່ອວ່າສິ່ງຕ່າງໆທີ່ພວກເຂົາເຊື່ອວ່າຖືກຕ້ອງນັ້ນບໍ່ແມ່ນຄວາມຈິງໂດຍພື້ນຖານ ແລະ ສິ່ງທີ່ພວກເຂົາປະຕິບັດນັ້ນບໍ່ແມ່ນການສະແຫວງຫາຄວາມຈິງ. ແລ້ວຄົນຈະໄດ້ຮັບຫຍັງຈາກສິ່ງເຫຼົ່ານີ້? ພຽງແຕ່ພຶດຕິກຳດີໆປະເພດໜຶ່ງ. ຄົນຈະບໍ່ໄດ້ຮັບຄວາມຈິງ ແລະ ຊີວິດຈາກພວກມັນ. ແລ້ວເຖິງຢ່າງນັ້ນພວກເຂົາກໍເຊື່ອຢ່າງຜິດໆວ່າພຶດຕິກຳດີໆເຫຼົ່ານີ້ຄືຄວາມເປັນຈິງແຫ່ງຄວາມຈິງ ແລະ ພວກເຂົາຍິ່ງຮູ້ສຶກເດັດດ່ຽວຫຼາຍຂຶ້ນໃນຄວາມຕັ້ງໃຈຂອງພວກເຂົາທີ່ວ່າສິ່ງເຫຼົ່ານີ້ທີ່ພວກເຂົາຖືວ່າຖືກຕ້ອງໃນແນວຄິດຂອງພວກເຂົານັ້ນຄືຄວາມຈິງ ແລະ ເປັນສິ່ງທີ່ດີ ແລະ ໃນພາຍຫຼັງຄວາມຕັ້ງໃຈນັ້ນກໍຢັ່ງຮາກໃນຫົວໃຈຂອງພວກເຂົາ. ຍິ່ງຄົນນະມັດສະການ ແລະ ເຊື່ອຢ່າງຫຼັບຫູຫຼັບຕາໃນສິ່ງທີ່ພວກເຂົາຖືວ່າຖືກຕ້ອງໃນແນວຄິດຂອງພວກເຂົາຫຼາຍສໍ່າໃດ, ພວກເຂົາກໍຍິ່ງປະຕິເສດຄວາມຈິງສໍ່ານັ້ນ ແລະ ພວກເຂົາກໍເລີ່ມອອກຫ່າງຈາກຂໍ້ຮຽກຮ້ອງຂອງພຣະເຈົ້າ ແລະ ພຣະທຳຂອງພຣະອົງສໍ່ານັ້ນ. ແລ້ວໃນເວລາດຽວກັນ, ຍິ່ງຄົນຈ່າຍລາຄາຫຼາຍສໍ່າໃດກໍຕາມ, ພວກເຂົາກໍຍິ່ງຄິດວ່າພວກເຂົາກຳລັງຮັບເອົາທຶນ ແລະ ພວກເຂົາກໍຍິ່ງເຊື່ອວ່າພວກເຂົາມີຄຸນສົມບັດທີ່ຈະຮັບເອົາຄວາມລອດພົ້ນ ແລະ ຮັບເອົາສັນຍາຂອງພຣະເຈົ້າ. ນີ້ບໍ່ແມ່ນວົງຈອນທີ່ຊົ່ວຊ້າບໍ? (ແມ່ນ.) ແມ່ນຫຍັງຄືຕົ້ນຕໍຂອງບັນຫານີ້? ແມ່ນຫຍັງຄືສາເຫດຫຼັກຂອງບັນຫາ? (ຄົນເຂົ້າໃຈຜິດວ່າແນວຄິດຂອງພວກເຂົາເປັນສິ່ງທີ່ດີ ແລະ ເອົາພວກມັນເຂົ້າແທນທີ່ພຣະທຳຂອງພຣະເຈົ້າ.) ຄົນແທນທີ່ພຣະທຳຂອງພຣະເຈົ້າດ້ວຍແນວຄິດຂອງພວກເຂົາເອງ, ພວກເຂົາເລືອກທີ່ຈະບໍ່ສົນໃຈພຣະທຳຂອງພຣະເຈົ້າ ແລະ ພວກເຂົາເມີນເສີຍກັບພວກມັນເປັນຢ່າງຍິ່ງ. ເວົ້າອີກຢ່າງໜຶ່ງກໍຄື ພວກເຂົາບໍ່ຖືເອົາພຣະທຳຂອງພຣະເຈົ້າເປັນຄວາມຈິງເລີຍ. ມັນຖືກຕ້ອງຢ່າງແນ່ນອນທີ່ຈະເວົ້າວ່າຫຼັງຈາກທີ່ມາເຊື່ອໃນພຣະເຈົ້າ, ຄົນອາດອ່ານພຣະທຳຂອງພຣະເຈົ້າ, ເຖິງຢ່າງໃດກໍຕາມ ສິ່ງທີ່ພວກເຂົາສະແຫວງຫາ, ເລືອກ ແລະ ປະຕິບັດແມ່ນຍັງອີງໃສ່ແນວຄິດ ແລະ ຈິນຕະນາການຂອງມະນຸດ ແລະ ພວກເຂົາບໍ່ໄດ້ເລີ່ມຍ່າງໃນເສັ້ນທາງຂອງການເຊື່ອໃນພຣະເຈົ້າຕາມພຣະທຳ ແລະ ຂໍ້ຮຽກຮ້ອງຂອງພຣະອົງ. ບັນຫາຂອງການທີ່ຄົນເຊື່ອໃນພຣະເຈົ້າໂດຍອີງໃສ່ແນວຄິດ ແລະ ຈິນຕະນາການຂອງພວກເຂົາເອງແຕກໜໍ່ມາຈາກໃສແທ້ໆ? ແນວຄິດ ແລະ ຈິນຕະນາການຂອງມະນຸດປາກົດຂຶ້ນມາຈາກບ່ອນໃດ? ພວກມັນມາຈາກໃສ? ມັນສາມາດເວົ້າໄດ້ວ່າພວກມັນມາຈາກວັດທະນະທຳດັ້ງເດີມເປັນຫຼັກ ແລະ ຈາກມໍລະດົກສືບທອດຂອງມະນຸດ, ພ້ອມທັງສະພາບການ ແລະ ອິດທິພົນຂອງໂລກສາດສະໜາ. ແນວຄິດ ແລະ ຈິນຕະນາການຂອງມະນຸດແມ່ນກ່ຽວຂ້ອງກັບສິ່ງເຫຼົ່ານີ້ໂດຍກົງ.

ໃນຄວາມຄິດ ແລະ ມຸມມອງຂອງພວກເຂົາ, ແມ່ນຫຍັງຄືສິ່ງອື່ນໆທີ່ຄົນເຊື່ອວ່າດີ, ຖືກຕ້ອງ ແລະ ເປັນບວກ? ເຈົ້າສາມາດເລີ່ມຍົກສອງສາມຕົວຢ່າງໄດ້ເລີຍ. ຄົນມັກເວົ້າວ່າ “ຄົນດີມີຊີວິດທີ່ສະຫງົບສຸກ” ແລະ “ຄົນທີ່ບໍ່ມີເລ່ຫຼ່ຽມຈະຊະນະຢູ່ສະເໝີ”, ນີ້ຄືສອງສາມຕົວຢ່າງ, ແມ່ນບໍ? (ແມ່ນແລ້ວ.) ແລ້ວຍັງມີ: “ຄວາມດີໄດ້ຮັບການຕອບແທນດ້ວຍຄວາມດີ ແລະ ຄວາມຊົ່ວດ້ວຍຄວາມຊົ່ວ; ຖ້າບໍ່ແມ່ນມື້ນີ້, ມັນກໍກຳລັງຈະມາເຖິງ”, “ການດື້ດ້ານເຮັດຊົ່ວຈະນໍາຄວາມຫາຍະນະມາສູ່ຕົນເອງ”, “ຄົນທີ່ພຣະເຈົ້າຈະທຳລາຍ, ພຣະອົງຈະເຮັດໃຫ້ບ້າປ່ວງກ່ອນ”, “ເຈົ້າຕ້ອງອົດກັ້ນກັບການທົນທຸກທີ່ໃຫຍ່ຫຼວງເພື່ອທີ່ຈະຢູ່ໃນອັນດັບຕົ້ນໆ”, “ການສະແຫວງຫາອື່ນໆເປັນເລື່ອງເລັກນ້ອຍ, ໜັງສືເກັ່ງກວ່າພວກມັນທັງໝົດ” ແລະ ອື່ນໆອີກ. ສິ່ງທີ່ໄຮ້ສາລະທັງໝົດນີ້ແມ່ນເປັນຕາເບື່ອໜ່າຍ. ເຮົາເລີ່ມເຕັມໄປດ້ວຍຄວາມໂມໂຫເມື່ອເຮົາໄດ້ຍິນຄຳເວົ້າດັ່ງກ່າວ, ເຖິງຢ່າງນັ້ນຄົນກໍເວົ້າພວກມັນອອກມາໂດຍບໍ່ຄິດຫຍັງຫຼາຍ. ເປັນຫຍັງພວກເຂົາຈຶ່ງສາມາດກ່າວຄຳເວົ້າເຫຼົ່ານີ້ໂດຍບໍ່ຄິດຫຍັງຫຼາຍ? ເປັນຫຍັງເຮົາຈຶ່ງບໍ່ສາມາດກ່າວສິ່ງເຫຼົ່ານັ້ນໄດ້? ເຮົາບໍ່ມັກຄຳເວົ້າເຫຼົ່ານີ້, ສຸພາສິດເຫຼົ່ານີ້. ຂໍ້ແທ້ຈິງທີ່ພວກເຈົ້າມີພວກມັນຢ່າງພຽບພ້ອມເລີຍ, ທີ່ພວກມັນໄຫຼອອກຈາກລີ້ນຂອງເຈົ້າ ແລະ ວິທີການທີ່ພວກເຈົ້າທ່ອງຈຳພວກມັນໄດ້ຢ່າງລ່ຽນໄຫຼແບບນັ້ນກໍພິສູດວ່າພວກເຈົ້າບູຊາ ແລະ ນະມັດສະການສິ່ງເຫຼົ່ານີ້ເປັນຢ່າງຍິ່ງ. ພວກເຈົ້ານະມັດສະການສິ່ງທີ່ຫວ່າງເປົ່າ, ລວງຕາ, ບໍ່ເປັນຈິງເຫຼົ່ານີ້ ແລະ ໃນເວລາດຽວກັນພວກເຈົ້າກໍຮັບເອົາພວກມັນເປັນຄຳຂວັນຂອງພວກເຈົ້າ ແລະ ເປັນຫຼັກການ, ເກນ ແລະ ພື້ນຖານສຳລັບການກະທຳຂອງພວກເຈົ້າ. ແລ້ວຈາກນັ້ນພວກເຈົ້າກໍເຖິງກັບຄິດວ່າພຣະເຈົ້າຍັງເຊື່ອສິ່ງເຫຼົ່ານີ້ ແລະ ພຣະທຳຂອງພຣະອົງເປັນພຽງວິທີການທີ່ແຕກຕ່າງກັນຕໍ່ແນວຄິດແບບດຽວກັນນີ້ ແລະ ສິ່ງເຫຼົ່ານີ້ຄືຄວາມໝາຍທົ່ວໄປຂອງພຣະທຳຂອງພຣະອົງ: ການຮຽກຮ້ອງຄົນເປັນຄົນດີ. ມຸມມອງນີ້ຖືກຕ້ອງບໍ? ສິ່ງເຫຼົ່ານີ້ຄືຄວາມໝາຍຂອງພຣະທຳຂອງພຣະເຈົ້າ ແລະ ຄວາມຈິງທີ່ພຣະອົງສະແດງອອກບໍ? ບໍ່ເລີຍ; ສິ່ງທີ່ພຣະອົງໝາຍເຖິງບໍ່ມີຫຍັງກ່ຽວຂ້ອງກັບສິ່ງເຫຼົ່ານີ້. ສະນັ້ນ, ທັດສະນະຂອງຜູ້ຄົນຕໍ່ຄວາມຈິງຕ້ອງໄດ້ຮັບການແກ້ໄຂ ແລະ ການຮັບຮູ້ຄວາມຈິງຂອງພວກເຂົາຈຳເປັນຕ້ອງໄດ້ຮັບການແກ້ໄຂໃຫ້ຖືກຕ້ອງ ເຊິ່ງໝາຍຄວາມວ່າມາດຕະຖານທີ່ພວກເຂົາກຳນົດຕຳແໜ່ງຄວາມຈິງຈຳເປັນຕ້ອງໄດ້ຮັບການແກ້ໄຂ ແລະ ປັບປ່ຽນ. ຖ້າບໍ່ດັ່ງນັ້ນ, ມັນຈະຍາກສຳລັບພວກເຂົາທີ່ຈະຍອມຮັບຄວາມຈິງ ແລະ ພວກເຂົາຈະບໍ່ມີທາງເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ. ແມ່ນຫຍັງຄືຄວາມຈິງ? ຖ້າຈະເວົ້າແບບກວ້າງໆ, ພຣະທຳທັງໝົດຂອງພຣະເຈົ້າຄືຄວາມຈິງ. ແລ້ວຖ້າຈະເວົ້າໃຫ້ສະເພາະເຈາະຈົງຍິ່ງຂຶ້ນ, ແມ່ນຫຍັງຄືຄວາມຈິງ? ເຮົາໄດ້ບອກເຈົ້າກ່ອນໜ້ານີ້ແລ້ວ. ເຮົາເວົ້າຫຍັງ? (“ຄວາມຈິງຄືເກນສຳລັບການປະພຶດຂອງຜູ້ຄົນ, ການກະທຳ ແລະ ການນະມັດສະການພຣະເຈົ້າ”.) ນັ້ນຄືສິ່ງທີ່ຖືກຕ້ອງ. ຄວາມຈິງຄືເກນສຳລັບການປະພຶດຂອງຜູ້ຄົນ, ການກະທຳ ແລະ ການນະມັດສະການພຣະເຈົ້າ. ສະນັ້ນຄວາມຈິງມີຫຍັງກ່ຽວຂ້ອງກັບສິ່ງຕ່າງໆທີ່ຄົນເຊື່ອໃນແນວຄິດຂອງພວກເຂົາວ່າຖືກຕ້ອງ ແລະ ດີ? (ບໍ່ມີຫຍັງ.) ສິ່ງຕ່າງໆເຫຼົ່ານັ້ນຂອງມະນຸດແມ່ນມາຈາກໃສ? (ຈາກປັດຊະຍາສຳລັບການດຳລົງຊີວິດຂອງຊາຕານ ແລະ ຈາກຄວາມຄິດບາງຢ່າງທີ່ຝັງໄວ້ໃນມະນຸດໂດຍວັດທະນະທຳດັ້ງເດີມ.) ນັ້ນຄືສິ່ງທີ່ຖືກຕ້ອງ. ຖ້າຈະເວົ້າໃຫ້ຖືກຕ້ອງ, ສິ່ງເຫຼົ່ານີ້ແຕກໜໍ່ມາຈາກຊາຕານ. ແລ້ວຜູ້ໃດຄືຄົນທີ່ໂດດເດ່ັນ ແລະ ມີຊື່ສຽງທີ່ຝັງສິ່ງເຫຼົ່ານີ້ໄວ້ໃນຕົວມະນຸດ? ພວກເຂົາບໍ່ແມ່ນຊາຕານບໍ? (ແມ່ນແລ້ວ.) ບັນພະບຸລຸດທັງໝົດຂອງພວກເຈົ້ານັ້ນຄືຊາຕານ, ພວກເຂົາຄືຊາຕານທີ່ກຳລັງມີຊີວິດ ແລະ ກຳລັງຫາຍໃຈ. ພຽງແຕ່ພິຈາລະນາເບິ່ງຄຳເວົ້າເຫຼົ່ານັ້ນທີ່ຄົນຈີນນໍາມາໃຊ້: “ມັນຊ່າງປິຕິຍິນດີ ເມື່ອໝູ່ມາຫາແຕ່ໄກ”, “ຫຼັງຈາກທີ່ເຈົ້າມາຮອດ, ເຈົ້າກໍຄວນພັກເຊົາເຊັ່ນກັນ”, “ຢ່າເດີນທາງໄກໃນຂະນະທີ່ພໍ່ແມ່ຂອງເຈົ້າຍັງມີຊີວິດ”, “ຄວາມກະຕັນຍູກະຕະເວທີແມ່ນຄຸນນະທຳທີ່ຄວນຖືກຍຶດຖືຢູ່ເໜືອສິ່ງອື່ນໃດ”, “ໃນບັນດາຄວາມເຫຼື້ອມໃສກະຕັນຍູສາມຢ່າງ, ການບໍ່ມີທາຍາດຄືສິ່ງທີ່ໂຫດຮ້າຍທີ່ສຸດ”, “ເຄົາລົບຄົນຕາຍແລ້ວ”, “ເມື່ອຄົນໃດໜຶ່ງເຂົ້າໃກ້ຄວາມຕາຍ, ຄຳເວົ້າຂອງພວກເຂົາຈະເປັນຈິງ ແລະ ມີເມດຕາ”. ໃຫ້ວິເຄາະຄຳເວົ້າເຫຼົ່ານີ້ຢ່າງລະມັດລະວັງ, ມີອັນໃດໃນບັນດາພວກມັນທີ່ເປັນຄວາມຈິງບໍ? (ບໍ່.) ພວກມັນລ້ວນແລ້ວແຕ່ເປັນສິ່ງໄຮ້ສາລະ ແລະ ຄວາມເຊື່ອຜິດໆ. ບອກເຮົາເບິ່ງວ່າ ຄົນຕ້ອງໂງ່ຈ້າຂະໜາດໃດຈຶ່ງຈະເຂົ້າໃຈຜິດວ່າຄວາມເຊື່ອຜິດໆ ແລະ ສິ່ງໄຮ້ສາລະເຫຼົ່ານີ້ເປັນຄວາມຈິງ ຫຼັງຈາກທີ່ພວກເຂົາໄດ້ຍອມຮັບພາລະກິດຂອງພຣະເຈົ້າ? ຄົນເຫຼົ່ານີ້ມີຄວາມສາມາດທີ່ຈະຢັ່ງຮູ້ຄວາມຈິງບໍ? (ບໍ່.) ຄົນແບບນັ້ນເປັນຄົນປະເພດທີ່ບໍ່ມີເຫດຜົນ ແລະ ພວກເຂົາບໍ່ສາມາດຢັ່ງຮູ້ຄວາມຈິງໄດ້ຢ່າງສິ້ນເຊີງ. ແລ້ວພວກເຈົ້າທີ່ໄດ້ອ່ານພຣະທຳຂອງພຣະເຈົ້າຫຼາຍຂໍ້ໃນຕອນນີ້, ພວກເຈົ້າບໍ່ມີຄວາມຮູ້ເລັກໆນ້ອຍໆກ່ຽວກັບຄວາມຈິງບໍ? (ພວກເຮົາມີ.) ຄວາມຈິງມາຈາກໃສ? (ມັນມາຈາກພຣະເຈົ້າ.) ຄວາມຈິງມາຈາກພຣະເຈົ້າ. ຢ່າເຊື່ອຄຳເວົ້າໃດໆທີ່ພຣະເຈົ້າບໍ່ໄດ້ເວົ້າເຖິງ. ປັດຊະຍາທີ່ຊົ່ວຮ້າຍສຳລັບການດຳລົງຊີວິດເຫຼົ່ານັ້ນ ແລະ ແນວຄິດເຫຼົ່ານັ້ນຈາກວັດທະນະທຳດັ້ງເດີມບໍ່ແມ່ນຄວາມຈິງ ແລະ ຄົນໆໜຶ່ງຕ້ອງບໍ່ເບິ່ງຄົນ ແລະ ສິ່ງຕ່າງໆ ຫຼື ປະພຶດຕົນ ແລະ ເຮັດຕາມພວກມັນ ຫຼື ມີສິ່ງດັ່ງກ່າວເປັນເກນຂອງພວກເຂົາ, ເພາະພວກເຂົາບໍ່ໄດ້ມາຈາກພຣະເຈົ້າ. ຕາບໃດທີ່ບາງສິ່ງມາຈາກມະນຸດ, ມັນກໍບໍ່ສຳຄັນວ່າມັນມາຈາກວັດທະນະທຳດັ້ງເດີມ ຫຼື ຄົນມີຊື່ສຽງບາງຄົນ ຫຼື ມັນເປັນຜົນຜະລິດຂອງການຮຽນຮູ້ ຫຼື ສັງຄົມ ຫຼື ມັນມາຈາກລາຊະວົງ ຫຼື ຄົນເຊື້ອຊາດໃດກໍຕາມ, ມັນບໍ່ແມ່ນຄວາມຈິງ. ແຕ່ສິ່ງເຫຼົ່ານີ້ຄືສິ່ງທີ່ຄົນຖືວ່າເປັນຄວາມຈິງແທ້ໆ, ເປັນສິ່ງທີ່ພວກເຂົາສະແຫວງຫາ ແລະ ປະຕິບັດແທນຄວາມຈິງ. ແລ້ວພວກເຂົາຄິດຢູ່ຕະຫຼອດເວລາວ່າພວກເຂົາກຳລັງປະຕິບັດຄວາມຈິງ ແລະ ພວກເຂົາເຂົ້າໃກ້ກັບຕອບສະໜອງຄວາມປະສົງຂອງພຣະເຈົ້າ, ເມື່ອໃນຄວາມເປັນຈິງແລ້ວມັນເປັນສິ່ງທີ່ກົງກັນຂ້າມກັນໂດຍສິ້ນເຊີງ: ເມື່ອເຈົ້າສະແຫວງຫາ ແລະ ປະຕິບັດໂດຍອີງໃສ່ສິ່ງເຫຼົ່ານີ້, ເຈົ້າກໍຍັບອອກຫ່າງຈາກຂໍ້ຮຽກຮ້ອງຂອງພຣະເຈົ້າ ແລະ ຍິ່ງໄກຂຶ້ນຈາກຄວາມຈິງ.

ມັນບໍ່ມີເຫດຜົນໂດຍທຳມະຊາດທີ່ຄົນຈະເຂົ້າໃຈຜິດວ່າສິ່ງຕ່າງໆທີ່ມະນຸດເຫັນວ່າດີ ແລະ ເປັນບວກນັ້ນຄືຄວາມຈິງ ແລະ ສະແຫວງຫາພວກມັນຄືກັບວ່າພວກມັນເປັນຄວາມຈິງ. ມັນເປັນໄປໄດ້ແນວໃດທີ່ຄົນທີ່ໄດ້ຍອມຮັບພາລະກິດຂອງພຣະເຈົ້າ ແລະ ອ່ານພຣະທຳຂອງພຣະອົງຫຼາຍຂໍ້ຍັງຄົງເຂົ້າໃຈຜິດວ່າສິ່ງເຫຼົ່ານັ້ນທີ່ມະນຸດເຫັນວ່າດີນັ້ນຄືຄວາມຈິງ ແລະ ສະແຫວງຫາພວກມັນຄືກັບວ່າພວກມັນເປັນຄວາມຈິງ? ແມ່ນຫຍັງຄືບັນຫາໃນທີ່ນີ້? ສິ່ງນີ້ກໍພຽງພໍທີ່ຈະສະແດງໃຫ້ເຫັນວ່າຄົນບໍ່ເຂົ້າໃຈວ່າແມ່ນຫຍັງຄືຄວາມຈິງ ແລະ ພວກເຂົາບໍ່ມີຄວາມຮູ້ຕົວຈິງກ່ຽວກັບຄວາມຈິງ. ນີ້ຄືໜຶ່ງປັດໄຈໃນຄຳຖາມທີ່ເຮົາຫາກໍຖາມ: “ເນື່ອງຈາກສິ່ງເຫຼົ່ານີ້ບໍ່ແມ່ນຄວາມຈິງ, ຄົນຈະສາມາດສືບຕໍ່ປະຕິບັດພວກມັນ ແລະ ຄິດວ່າພວກເຂົາກຳລັງປະຕິບັດຄວາມຈິງໄດ້ແນວໃດ?” ເຮົາຈະເວົ້າອີກໜຶ່ງປັດໄຈ, ເປັນປັດໄຈທີ່ເວົ້າເຖິງອຸປະນິໄສທີ່ເສື່ອມຊາມຂອງມະນຸດ. ຄົນເຊື່ອວ່າສິ່ງຕ່າງໆທີ່ພວກເຂົາຖືວ່າດີ, ຖືກຕ້ອງ ແລະ ເປັນບວກໃນແນວຄິດຂອງພວກເຂົານັ້ນຄືຄວາມຈິງ ແລະ ບົນພື້ນຖານນີ້, ພວກເຂົາກໍວາງແຜນອຸບາຍ, ເຊື່ອວ່າເມື່ອພວກເຂົາເຮັດໃຫ້ພຣະເຈົ້າພໍໃຈ ແລະ ພຣະເຈົ້າມີຄວາມມສຸກ, ພຣະອົງຈະປະທານພອນທີ່ພຣະອົງໄດ້ສັນຍາກັບມະນຸດນັ້ນໃຫ້ແກ່ພວກເຂົາ. ແຜນອຸບາຍນີ້ບໍ່ແມ່ນການພະຍາຍາມເຈລະຈາຕໍ່ລອງກັບພຣະເຈົ້າບໍ? (ແມ່ນ.) ໃນດ້ານໜຶ່ງ, ຄົນມີ ແລະ ສະແຫວງຫາສິ່ງເຫຼົ່ານີ້ໃນຂະນະທີ່ແອບມີຄວາມເຂົ້າໃຈທີ່ບໍ່ຖືກຕ້ອງ ແລະ ບໍ່ມີເຫດຜົນ ແລະ ໃນເວລາດຽວກັນພວກເຂົາກໍພະຍາຍາມເຈລະຈາຕໍ່ລອງກັບພຣະເຈົ້າດ້ວຍຄວາມປາດຖະໜາ ແລະ ຄວາມທະເຍີທະຍານຂອງພວກເຂົາເອງ. ນັ້ນບໍ່ແມ່ນອີກໜຶ່ງປັດໄຈບໍ? (ແມ່ນ.) ພວກເຮົາໂອ້ລົມກັນເລື້ອຍໆກ່ຽວກັບປັດໄຈນີ້ໃນອະດີດ, ສະນັ້ນພວກເຮົາຈະບໍ່ເວົ້າກ່ຽວກັບມັນຢ່າງລະອຽດໃນຕອນນີ້. ສະນັ້ນເຮົາຈະຖາມພວກເຈົ້າວ່າ: ເມື່ອຄົນໃດໜຶ່ງທີ່ເຊື່ອໃນພຣະເຈົ້າປະຕິເສດ, ທົນທຸກ, ເສຍສະຫຼະຕົນເອງ ແລະ ຈ່າຍລາຄາສຳລັບພຣະເຈົ້າ, ພວກເຂົາບໍ່ມີເຈດຕະນາ ແລະ ເປົ້າໝາຍໃນການເຮັດເຊັ່ນນັ້ນບໍ? (ພວກເຂົາມີ.) ມີຄົນໃດທີ່ເວົ້າວ່າ “ຂ້ອຍບໍ່ປາດຖະໜາຫຍັງ ແລະ ບໍ່ຮ້ອງຂໍຫຍັງ. ຂ້ອຍຈະປະຕິເສດ ແລະ ເສຍສະຫຼະຕົນເອງ ແລະ ຈ່າຍລາຄາ, ບໍ່ວ່າສະຖານະການຈະເປັນແນວໃດກໍຕາມ. ນັ້ນຄືທຸກສິ່ງທີ່ຕ້ອງເຮັດ. ຂ້ອຍບໍ່ມີຄວາມປາດຖະໜາ ແລະ ຄວາມທະເຍີທະຍານສ່ວນຕົວໃດໆ. ບໍ່ວ່າພຣະເຈົ້າຈະປະຕິບັດແນວໃດກັບຂ້ອຍກໍເປັນສິ່ງທີ່ດີ. ພຣະອົງອາດໃຫ້ລາງວັນຂ້ອຍ, ພຣະອົງອາດບໍ່ໃຫ້, ໃນກໍລະນີໃດໜຶ່ງ, ຂ້ອຍໄດ້ເຮັດຕາມຂໍ້ຮຽກຮ້ອງຂອງພຣະອົງ, ຂ້ອຍໄດ້ຖວາຍຕົນເອງ, ຂ້ອຍໄດ້ປະຕິເສດທຸກສິ່ງ, ຂ້ອຍໄດ້ຈ່າຍລາຄາ ແລະ ທົນທຸກ” ບໍ? ມີຄົນແບບນີ້ຢູ່ບໍ? (ບໍ່.) ຈົນຮອດທຸກມື້ນີ້, ຄົນແບບນີ້ຍັງບໍ່ໄດ້ເກີດເທື່ອ. ບາງຄົນອາດເວົ້າວ່າ “ຄົນແບບນັ້ນຈະໃຊ້ຊີວິດດ້ວຍຄວາມຫວ່າງເປົ່າ”. ເຖິງແມ່ນວ່າຄົນໃດໜຶ່ງໃຊ້ຊີວິດດ້ວຍຄວາມຫວ່າງເປົ່າ, ພວກເຂົາກໍຈະບໍ່ເປັນແບບນີ້: ພວກເຂົາຍັງຈະມີອຸປະນິໄສ ແລະ ຄວາມທະເຍີທະຍານ ແລະ ຄວາມປາດຖະໜາທີ່ເສື່ອມຊາມ ແລະ ພວກເຂົາຍັງຈະພະຍາຍາມເຈລະຈາຕໍ່ລອງກັບພຣະເຈົ້າ. ສະນັ້ນປັດໄຈທີສອງໃນຄຳຖາມນີ້ກໍຄືຫຼັງຈາກທີ່ຄົນປະຕິບັດຕໍ່ສິ່ງຕ່າງໆທີ່ພວກເຂົາເຊື່ອໃນແນວຄິດຂອງພວກເຂົາວ່າຖືກຕ້ອງນັ້ນຄືກັບເປັນຄວາມຈິງ, ພວກເຂົາກໍໄດ້ສ້າງແຜນອຸບາຍຂຶ້ນ. ແລ້ວແມ່ນຫຍັງຄືແຜນອຸບາຍນັ້ນ? ການປະຕິບັດສິ່ງເຫຼົ່ານີ້ເພື່ອແລກປ່ຽນພວກມັນກັບພອນທີ່ພຣະເຈົ້າໄດ້ສັນຍາຕໍ່ມະນຸດ ແລະ ກັບຈຸດໝາຍປາຍທາງທີ່ສວຍງາມ. ພວກເຂົາເຊື່ອວ່າຕາບໃດທີ່ມະນຸດຖືວ່າສິ່ງໃດໜຶ່ງເປັນສິ່ງທີ່ດີ, ມັນຕ້ອງຖືກຕ້ອງ, ສະນັ້ນພວກເຂົາຈຶ່ງເຮັດ ແລະ ສະແຫວງຫາແມ່ນຫຍັງກໍຕາມທີ່ພວກເຂົາເຊື່ອວ່າຖືກຕ້ອງ ແລະ ພວກເຂົາຄິດວ່າໂດຍການປະຕິບັດໃນລັກສະນະນີ້, ພວກເຂົາກໍຕ້ອງໄດ້ຮັບພອນຈາກພຣະເຈົ້າຢ່າງແນ່ນອນ. ນັ້ນຄືແຜນອຸບາຍຂອງມະນຸດ. ປັດໄຈທີສອງກ່ຽວຂ້ອງກັບການທີ່ຄົນພະຍາຍາມຕອບສະໜອງຄວາມທະເຍີທະຍານ ແລະ ຄວາມປາດຖະໜາຂອງພວກເຂົາເອງ ແລະ ພະຍາຍາມເຈລະຈາຕໍ່ລອງກັບພຣະເຈົ້າໂດຍສິ້ນເຊີງ. ຖ້າເຈົ້າບໍ່ເຊື່ອສິ່ງນີ້, ໃຫ້ພະຍາຍາມຫ້າມບໍ່ໃຫ້ຜູ້ຄົນເຈລະຈາຕໍ່ລອງ ແລະ ຖອດຄວາມປາດຖະໜາ ແລະ ຄວາມທະເຍີທະຍານຂອງພວກເຂົາອອກ, ໃຫ້ພວກເຂົາປະຖິ້ມຄວາມປາດຖະໜາ ແລະ ຄວາມທະເຍີທະຍານຂອງພວກເຂົາ. ພວກເຂົາຈະສູນເສຍກຳລັງທີ່ຈະທົນທຸກ ແລະ ຈ່າຍລາຄາໃນທັນທີ. ເປັນຫຍັງພວກເຂົາຈຶ່ງຈະສູນເສຍກຳລັງທີ່ຈະເຮັດສິ່ງເຫຼົ່ານີ້? ເພາະພວກເຂົາຈະຮູ້ສຶກວ່າພວກເຂົາໄດ້ສູນເສຍຄວາມຄາດຫວັງໃນອະນາຄົດຂອງພວກເຂົາ ແລະ ໂຊກຊະຕາຂອງພວກເຂົາ, ວ່າບໍ່ມີຄວາມຫວັງໃດໆອີກຕໍ່ໄປວ່າພວກເຂົາຈະໄດ້ຮັບພອນ ແລະ ພວກເຂົາບໍ່ມີຫຍັງໃຫ້ຮັບ. ສິ່ງທີ່ພວກເຂົາປະຕິບັດບໍ່ແມ່ນຄວາມຈິງ ແລະ ສິ່ງທີ່ພວກເຂົາສະແຫວງຫາບໍ່ແມ່ນຄວາມຈິງ, ແຕ່ສິ່ງຕ່າງໆທີ່ພວກເຂົາຈິນຕະນາການວ່າເປັນສິ່ງທີ່ດີ ແລະ ເຖິງຢ່າງນັ້ນເມື່ອຄວາມປາດຖະໜາ ແລະ ຄວາມທະເຍີທະຍານຂອງພວກເຂົາແຕກສະຫຼາຍ, ພວກເຂົາກໍບໍ່ເຕັມໃຈທີ່ຈະແມ່ນຍອມຮັບສິ່ງເຫຼົ່ານີ້ວ່າເປັນຄວາມຈິງອີກຕໍ່ໄປ. ບອກເຮົາເບິ່ງວ່າ ຜູ້ຄົນມີຫຍັງ? ພວກເຂົາມີຄວາມເຊື່ອທີ່ແທ້ຈິງບໍ? (ພວກເຂົາບໍ່ມີ.) ຖ້າຈະເວົ້າເພີ່ມອີກກ້າວໜຶ່ງ, ຄົນຈົງຮັກພັກດີບໍ? ບາງຄົນອາດເວົ້າວ່າ “ພຣະເຈົ້າຈະເວົ້າຫຍັງກໍຕາມໃນຕອນນີ້, ພວກເຮົາກໍຕິດຕາມພຣະອົງ. ບໍ່ວ່າພຣະອົງຈະເວົ້າຫຍັງກໍຕາມ, ພວກເຮົາຈະບໍ່ຄິດລົບ ຫຼື ທໍ້ໃຈ ແລະ ພວກເຮົາຈະບໍ່ຍອມຈຳນົນ, ແຮງໄກທີ່ພວກເຮົາຈະຍອມຖິ້ມ. ເຖິງແມ່ນວ່າພຣະເຈົ້າບໍ່ຕ້ອງການພວກເຮົາ ແລະ ພຣະອົງເວົ້າວ່າພວກເຮົາເປັນຜູ້ໃຫ້ບໍລິການ ແລະ ຜູ້ໃຊ້ແຮງງານ, ພວກເຮົາບໍ່ແມ່ນຄົນທີ່ສະແຫວງຫາຄວາມຈິງ ແລະ ພວກເຮົາບໍ່ມີຄວາມຫວັງທີ່ຈະຖືກຊ່ວຍໃຫ້ລອດພົ້ນ, ພວກເຮົາກໍຍັງຈະຕິດຕາມພຣະອົງໂດຍບໍ່ລັງເລ ແລະ ຢືນຢັນທີ່ຈະປະຕິບັດໜ້າທີ່ຂອງພວກເຮົາ. ນັ້ນບໍ່ແມ່ນຄວາມຈົງຮັກພັກດີບໍ? ນັ້ນບໍ່ແມ່ນການມີຄວາມເຊື່ອບໍ? ການຈົງຮັກພັກດີ ແລະ ການມີຄວາມເຊື່ອບໍ່ແມ່ນສິ່ງດຽວກັນກັບການສະແຫວງຫາຄວາມຈິງບໍ? ມັນບໍ່ໄດ້ໝາຍຄວາມວ່າພວກເຮົາກຳລັງສະແຫວງຫາຄວາມຈິງໃນຂອບເຂດໃດໜຶ່ງບໍ?” ບອກເຮົາເບິ່ງວ່າ ນັ້ນຄືການສະແຫວງຫາຄວາມຈິງບໍ? (ບໍ່.) ມັນໝາຍຄວາມວ່າແນວໃດທີ່ເວົ້າວ່າມັນບໍ່ແມ່ນການສະແຫວງຫາຄວາມຈິງ? ມັນໝາຍຄວາມວ່າ “ເສັ້ນຊີວິດ” ທັງໝົດຂອງມະນຸດໄດ້ຖືກປິດກັ້ນ, ພວກເຂົາບໍ່ມີແມ່ນແຕ່ເຟືອງເສັ້ນດຽວໃຫ້ຈັບໄວ້. ແລ້ວຕ້ອງເຮັດຫຍັງ? ມີຫຍັງທີ່ສາມາດເຮັດໄດ້ບໍ? ບໍ່ວ່າພວກເຂົາຈະສາມາດເຮັດຫຍັງກ່ຽວກັບມັນກໍຕາມ, ຄົນຮູ້ສຶກແນວໃດຫຼັງຈາກທີ່ໄດ້ຍິນສິ່ງນີ້? ພວກເຂົາຮູ້ສຶກຜິດຫວັງທີ່ສຸດ: “ສິ່ງນີ້ໝາຍຄວາມວ່າຂ້ອຍບໍ່ມີຄວາມຫວັງທີ່ຈະຮັບພອນແທ້ໆບໍ? ກຳລັງເກີດຫຍັງຂຶ້ນແທ້ໆ?” ຄົນສູນເສຍທິດທາງຂອງພວກເຂົາໂດຍສິ້ນເຊີງໃນສະຖານະການເຫຼົ່ານີ້. ຕອນນີ້ເມື່ອພຣະທຳຂອງພຣະເຈົ້າໄດ້ຖອດພວກເຈົ້າອອກຈາກ “ເສັ້ນຊີວິດ” ທັງໝົດຂອງພວກເຈົ້າ, ເຮົາຈະເບິ່ງວ່າພວກເຈົ້າຈະໄປໃສຈາກບ່ອນນີ້. ບາງຄົນເວົ້າວ່າ “ມັນບໍ່ຖືກຕ້ອງທີ່ຈະໃຊ້ແຮງງານ ຫຼື ພະຍາຍາມເຈລະຈາຕໍ່ລອງ ຫຼື ມີຄວາມເຂົ້າໃຈທີ່ບິດບ້ຽວ ຫຼື ທົນທຸກ ແລະ ຈ່າຍລາຄາ, ສະນັ້ນແມ່ນຫຍັງຄືສິ່ງທີ່ເຮັດໄດ້ຢ່າງຖືກຕ້ອງ? ບໍ່ວ່າພຣະເຈົ້າຈະເວົ້າຫຍັງກໍຕາມ, ພວກເຮົາຈະບໍ່ໄປຈາກພຣະອົງ. ພວກເຮົາຈະສືບຕໍ່ປະຕິບັດໜ້າທີ່ຂອງພວກເຮົາ. ສິ່ງນັ້ນບໍ່ໄດ້ເທົ່າກັບການປະຕິບັດຄວາມຈິງບໍ?” ຕ້ອງເຂົ້າໃຈຄຳຖາມນີ້ຢ່າງຊັດເຈນ. ເພາະຄົນບໍ່ເຂົ້າໃຈຄວາມຈິງ ແລະ ແອບມີຄວາມເຂົ້າໃຈທີ່ບິດບ້ຽວກ່ຽວກັບຄວາມໝາຍຂອງການປະຕິບັດຄວາມຈິງຢູ່ສະເໝີ, ພວກເຂົາເຊື່ອວ່າການປະຕິເສດ, ການເສຍສະຫຼະ, ການທົນທຸກ ແລະ ການຈ່າຍລາຄາຄືການປະຕິບັດຄວາມຈິງ ແລະ ການຍອມອ່ອນນ້ອມຕໍ່ພຣະເຈົ້າ. ນີ້ຄືຂໍ້ຜິດພາດທີ່ສຸດ. ການປະຕິບັດຄວາມຈິງຄືການປະຕິບັດພຣະທຳຂອງພຣະເຈົ້າ, ແຕ່ຄົນຕ້ອງປະຕິບັດພວກມັນໂດຍມີຫຼັກການ, ພວກເຂົາຕ້ອງບໍ່ເຮັດໂດຍອີງໃສ່ແນວຄິດ ແລະ ຈິນຕະນາການຂອງມະນຸດຢ່າງເດັດຂາດ. ສິ່ງທີ່ພຣະເຈົ້າຕ້ອງການຄືຫົວໃຈທີ່ຈິງໃຈ, ຫົວໃຈທີ່ຮັກພຣະອົງ, ຫົວໃຈທີ່ເຮັດໃຫ້ພຣະອົງພໍໃຈ. ມີພຽງແຕ່ການປະຕິບັດພຣະທຳຂອງພຣະເຈົ້າໃນລັກສະນະນີ້ເທົ່ານັ້ນຈຶ່ງເປັນການປະຕິບັດຄວາມຈິງ. ຖ້າຄົນໃດໜຶ່ງປາດຖະໜາທີ່ຈະເຈລະຈາຕໍ່ລອງກັບພຣະເຈົ້າຢູ່ສະເໝີເມື່ອພວກເຂົາເສຍສະຫຼະຕົນເອງສຳລັບພຣະອົງ ແລະ ຕອບສະໜອງຄວາມທະເຍີທະຍານ ແລະ ຄວາມປາດຖະໜາຂອງພວກເຂົາເອງ, ພວກເຂົາບໍ່ໄດ້ປະຕິບັດຄວາມຈິງ, ພວກເຂົາກຳລັງຫຼິ້ນເກມກັບຄວາມຈິງ ແລະ ຢຽບຍໍ່າມັນ ແລະ ພວກເຂົາເປັນຄົນໜ້າຊື່ໃຈຄົດ. ສະນັ້ນຖ້າຄົນໃດໜຶ່ງສາມາດຍອມຮັບພຣະທຳແຫ່ງການພິພາກສາຂອງພຣະເຈົ້າ ແລະ ບໍ່ໄປຈາກພຣະເຈົ້າ ແລະ ຍັງຄົງປະຕິບັດໜ້າທີ່ຂອງພວກເຂົາ ເຖິງແມ່ນວ່າເຈດຕະນາ ແລະ ຄວາມປາດຖະໜາຂອງພວກເຂົາທີ່ຈະຮັບເອົາພອນນັ້ນໄດ້ແຕກສະຫຼາຍແລ້ວ ແລະ ເຖິງແມ່ນວ່າບໍ່ມີຫຍັງໃຫ້ຫຼຽວເບິ່ງ ແລະ ບໍ່ມີຫຍັງໃຫ້ກະຕຸ້ນພວກເຂົາ, ສິ່ງນີ້ເທົ່າກັບການສະແຫວງຫາ ແລະ ການປະຕິບັດຄວາມຈິງບໍ? ດັ່ງທີ່ເຮົາເບິ່ງເຫັນ, ຖ້າພວກເຮົາວັດແທກສິ່ງນີ້ໂດຍອີງໃສ່ນິຍາມຂອງຄວາມໝາຍຂອງການສະແຫວງຫາຄວາມຈິງ, ແລ້ວສິ່ງນີ້ກໍຍັງບໍ່ແມ່ນການສະແຫວງຫາຄວາມຈິງ ແລະ ມັນຢູ່ຫ່າງຈາກມາດຕະຖານການສະແຫວງຫາຄວາມຈິງໂດຍສິ້ນເຊີງ. ຕອນນີ້ເມື່ອພວກເຮົາມີນິຍາມທີ່ຖືກຕ້ອງກ່ຽວກັບການສະແຫວງຫາຄວາມຈິງ, ພວກເຮົາກໍຄວນປະຕິບັດຕາມມັນຢ່າງເຂັ້ມງວດ ເມື່ອປະເມີນການກະທຳ, ການປະພຶດ ແລະ ການສະແດງອອກຂອງຜູ້ຄົນ. ສາມາດດຳເນີນການປະເມີນຫຍັງໂດຍອີງໃສ່ຄວາມສາມາດຂອງຄົນໃດໜຶ່ງທີ່ຈະຍັງຢູ່ກັບພຣະເຈົ້າ ແລະ ຢືນຢັນທີ່ຈະປະຕິບັດໜ້າທີ່ຂອງພວກເຂົາ, ເຖິງແມ່ນວ່າພວກເຂົາບໍ່ມີພອນໃຫ້ຄາດຫວັງ? ການປະເມີນທີ່ວ່າຄົນໃນຖານະສິ່ງຖືກສ້າງເກີດມາພ້ອມກັບສອງຢ່າງທີ່ເປັນຕາຍົກຍ້ອງໃນຄວາມເປັນມະນຸດຂອງພວກເຂົາ ແລະ ຖ້າເຈົ້າສາມາດໃຊ້ປະໂຫຍດຈາກພວກມັນໄດ້, ມັນກໍຈະຮັບປະກັນວ່າເຈົ້າຕິດຕາມພຣະເຈົ້າໃນລະດັບທີ່ນ້ອຍທີ່ສຸດ. ພວກເຈົ້າຮູ້ບໍວ່າສອງສິ່ງເຫຼົ່ານັ້ນແມ່ນຫຍັງ? (ຈິດສຳນຶກ ແລະ ເຫດຜົນ.) ຖືກຕ້ອງ. ມີສອງຢ່າງທີ່ມີຄຸນຄ່າທີ່ສຸດພາຍໃນຄວາມເປັນມະນຸດຂອງມະນຸດ, ເມື່ອຄົນບໍ່ເຂົ້າໃຈຄວາມຈິງ, ເມື່ອພວກເຂົາມີຄວາມສາມາດທີ່ຕໍ່າຫຼາຍ ແລະ ພວກເຂົາປາດສະຈາກຄວາມຮູ້ ຫຼື ການເຂົ້າໃຈໃດໆກ່ຽວກັບຂໍ້ຮຽກຮ້ອງຂອງພຣະເຈົ້າ ແລະ ຄວາມຈິງ ແລະ ພວກເຂົາຍັງສາມາດຢືນຍັດໃນຕຳແໜ່ງຂອງພວກເຂົາ, ແມ່ນຫຍັງຄືເງື່ອນໄຂກ່ອນໜ້າໂດຍພື້ນຖານທີ່ເຮັດໃຫ້ພວກເຂົາສາມາດບັນລຸສິ່ງນີ້ໄດ້? ພວກເຂົາຕ້ອງມີຈິດສຳນຶກ ແລະ ເຫດຜົນຂອງມະນຸດຊາດທີ່ເປັນປົກກະຕິ. ແລ້ວຄຳຕອບກໍຊັດເຈນ. ຍ້ອນຄົນບໍ່ສະແຫວງຫາຄວາມຈິງ ແລະ ບໍ່ມີຄວາມປາດຖະໜາ ຫຼື ຄວາມທະເຍີທະຍານທີ່ຈະຮັບພອນ, ຍ້ອນຄວາມປາດຖະໜາເພື່ອຮັບເອົາພອນຂອງພວກເຂົາໄດ້ຖືກຖອດອອກຈາກຕົວພວກເຂົາ, ຖ້າພວກເຂົາຍັງສາມາດຕິດຕາມພຣະເຈົ້າ ແລະ ປະຕິບັດໜ້າທີ່ຂອງພວກເຂົາ, ພວກເຂົາເຮັດແບບນັ້ນໄດ້ບົນພື້ນຖານຫຍັງ? ແມ່ນຫຍັງສ້າງແຮງຜັກດັນໃຫ້ພວກເຂົາ? ບໍ່ມີພື້ນຖານ ຫຼື ແຮງຜັກດັນສຳລັບການກະທຳຂອງພວກເຂົາ, ຕາບໃດທີ່ຄົນມີຈິດສຳນຶກ ແລະ ເຫດຜົນຂອງມະນຸດຊາດທີ່ເປັນປົກກະຕິ, ພວກເຂົາກໍສາມາດເຮັດສິ່ງເຫຼົ່ານີ້ໄດ້. ນີ້ຄືລັກສະນະທີ່ສິ່ງຕ່າງໆເປັນໃນຕອນນີ້: ເຈົ້າບໍ່ເຂົ້າໃຈຄວາມຈິງ, ນັ້ນຄືຂໍ້ແທ້ຈິງ ແລະ ຄວາມເຂົ້າໃຈຂອງເຈົ້າກ່ຽວກັບຫຼັກຄຳສອນກໍໄຮ້ປະໂຫຍດ, ມັນບໍ່ໄດ້ໝາຍຄວາມວ່າເຈົ້າໄດ້ເຂົ້າສູ່ຄວາມເປັນຈິງແຫ່ງຄວາມຈິງແລ້ວ. ເຈົ້າຮູ້ວ່າການພະຍາຍາມເຈລະຈາຕໍ່ລອງກັບພຣະເຈົ້າເພື່ອສະແຫວງຫາຄວາມຄາດຫວັງໃນອະນາຄົດ ແລະ ໂຊກຊະຕາສຳລັບຕົວເຈົ້າເອງແມ່ນບໍ່ຖືກຕ້ອງ, ແຕ່ແມ່ນຫຍັງຈະໂດດເດັ່ນແທ້ໆ ຖ້າເຈົ້າຍັງມີຄວາມສຸກທີ່ຈະຕິດຕາມພຣະເຈົ້າ ແລະ ປະຕິບັດໜ້າທີ່ຂອງເຈົ້າຫຼັງຈາກການສະແຫວງຫາຄວາມຄາດຫວັງໃນອະນາຄົດ ແລະ ໂຊກຊະຕາ ແລະ ຄວາມປາດຖະໜາເພື່ອຮັບເອົາພອນນັ້ນໄດ້ຖືກສາບແຊ່ງ ແລະ ຖອດອອກຈາກຕົວເຈົ້າ. ຖ້າເຈົ້າສາມາດຕິດຕາມພຣະເຈົ້າໂດຍບໍ່ຮັບຄວາມຈິງ, ສິ່ງນັ້ນຈະຂຶ້ນກັບຫຍັງ? ມັນຈະຂຶ້ນກັບຈິດສຳນຶກ ແລະ ເຫດຜົນຂອງເຈົ້າ. ຈິດສຳນຶກ ແລະ ເຫດຜົນຂອງຄົນໃດໜຶ່ງສາມາດຄໍ້າຈຸນຄວາມເປັນຢູ່ທີ່ປົກກະຕິຂອງພວກເຂົາ, ຊີວິດ ແລະ ການປະຕິບັດຂອງຜູ້ຄົນ ແລະ ສິ່ງຕ່າງໆ. ສະນັ້ນແມ່ນຫຍັງຄືຊ່ອງຫວ່າງລະຫວ່າງການປະຕິບັດໜ້າທີ່ຂອງເຈົ້າໂດຍອີງໃສ່ຈິດສຳນຶກ ແລະ ເຫດຜົນຂອງເຈົ້າ ແລະ ການປະຕິບັດຄວາມຈິງ? ການສະແດງອອກຂອງຄົນໃດໜຶ່ງທີ່ສະແຫວງຫາຄວາມຈິງກໍຄືພວກເຂົາເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງພວກເຂົາ, ໃນຂະນະທີ່ຄົນທີ່ພຽງແຕ່ເຮັດໂດຍອີງໃສ່ຈິດສຳນຶກ ແລະ ເຫດຜົນຂອງພວກເຂົາອາດບໍ່ສະແຫວງຫາຄວາມຈິງ, ແຕ່ພວກເຂົາຍັງສາມາດໃຊ້ແຮງງານ, ປະຕິບັດໜ້າທີ່ຂອງພວກເຂົາ ແລະ ຍັງຄົງຢູ່ໃນເຮືອນຂອງພຣະເຈົ້າ, ໂດຍບໍ່ມີຄະແນນທີ່ບໍ່ດີໃນປະຫວັດຂອງພວກເຂົາ. ສິ່ງນີ້ແມ່ນຂຶ້ນກັບຫຍັງ? ພວກເຂົາເບິ່ງຄົນ ແລະ ສິ່ງຕ່າງໆ ແລະ ພວກເຂົາປະພຶດຕົນເອງ ແລະ ກະທຳ ໂດຍອີງໃສ່ເກນຈິດສຳນຶກ ແລະ ເຫດຜົນຂອງພວກເຂົາ, ແທນທີ່ຈະເປັນການເຮັດຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງພວກເຂົາ. ສະນັ້ນເມື່ອມີຄວາມຄິດເຊັ່ນນັ້ນ, ຖ້າເຈົ້າພຽງແຕ່ປະຕິບັດໜ້າທີ່ຂອງເຈົ້າໂດຍອີງໃສ່ຈິດສຳນຶກ ແລະ ເຫດຜົນຂອງເຈົ້າ, ບໍ່ມີຊ່ອງຫວ່າງຫຍັງລະຫວ່າງສິ່ງນັ້ນ ແລະ ການສະແຫວງຫາຄວາມຈິງບໍ? (ມີ.) ການປະຕິບັດໜ້າທີ່ໂດຍອີງໃສ່ຈິດສຳນຶກ ແລະ ເຫດຜົນຂອງຄົນໆໜຶ່ງແມ່ນການພໍໃຈກັບການໃຊ້ແຮງງານພຽງຢ່າງດຽວ; ມັນຄືການຖືເອົາສິ່ງຕ່າງໆ ເຊັ່ນ: ການໃຊ້ແຮງງານໄດ້ດີ, ການບໍ່ສ້າງການລົບກວນ ຫຼື ການຂັດຂວາງ, ການເຊື່ອຟັງ ແລະ ການຍອມອ່ອນນ້ອມ, ການມີພຶດຕິກຳທີ່ດີໆ ແລະ ຄວາມສຳພັນທີ່ດີໆກັບຄົນອື່ນ ແລະ ການບໍ່ມີຄະແນນທີ່ບໍ່ດີໃນປະຫວັດຂອງຄົນໆໜຶ່ງ, ໃຫ້ເປັນມາດຕະຖານຂອງຕົນເອງ. ສິ່ງນັ້ນເຮັດໃຫ້ໄປຮອດລະດັບການສະແຫວງຫາຄວາມຈິງບໍ? ບໍ່ແມ່ນ. ບໍ່ວ່າຄົນໃດໜຶ່ງຈະມີພຶດຕິກຳທີ່ດີຫຼາຍສໍ່າໃດກໍຕາມ, ຖ້າພວກເຂົາບໍ່ມີຄວາມຮູ້ໃດໆເລີຍກ່ຽວກັບອຸປະນິໄສທີ່ເສື່ອມຊາມທັງໝົດຂອງພວກເຂົາ ຫຼື ຄວາມຮູ້ໃດໆກ່ຽວກັບຄວາມກະບົດຂອງພວກເຂົາ, ແນວຄິດ, ແນວຄິດຜິດໆກ່ຽວກັບພຣະເຈົ້າ ແລະ ຫຼາກຫຼາຍສະພາວະທີ່ບໍ່ດີຂອງພວກເຂົາ; ແລະ ຖ້າມັນເປັນໄປບໍ່ໄດ້ທີ່ພວກເຂົາຈະແກ້ໄຂສິ່ງເຫຼົ່ານີ້; ຖ້າມັນເປັນໄປບໍ່ໄດ້ທີ່ພວກເຂົາຈະເຂົ້າໃຈຫຼັກການຂອງການປະຕິບັດຄວາມຈິງ; ແລະ ຖ້າບໍ່ມີການແກ້ໄຂໃດໆກ່ຽວກັບການສະແດງອອກເຖິງອຸປະນິໄສທີ່ເສື່ອມຊາມຂອງພວກເຂົາ; ແລະ ຖ້າພວກເຂົາຍັງອວດດີ ແລະ ຖືວ່າຕົນເອງຊອບທຳ, ເຮັດຕາມອຳເພີໃຈ ແລະ ປະໝາດ, ຄົດໂກງ ແລະ ຫຼອກລວງ ແລະ ມີຫຼາຍຄັ້ງທີ່ພວກເຂົາເຖິງກັບຄິດລົບ ແລະ ອ່ອນແອ ແລະ ສົງໄສໃນພຣະເຈົ້າ ແລະ ອື່ນໆອີກ, ຖ້າສິ່ງເຫຼົ່ານີ້ຍັງມີຢູ່ພາຍໃນພວກເຂົາ, ພວກເຂົາຈະສາມາດມີການຍອມອ່ອນນ້ອມທີ່ແທ້ຈິງຕໍ່ພຣະເຈົ້າບໍ? ຖ້າຍັງມີອຸປະນິໄສທີ່ເສື່ອມຊາມເຫຼົ່ານີ້ພາຍໃນພວກເຂົາ, ພວກເຂົາຈະສາມາດມີປະສົບການກັບພາລະກິດຂອງພຣະເຈົ້າຢ່າງແທ້ຈິງບໍ? ຖ້າຄົນໃດໜຶ່ງມີພຽງແຕ່ພຶດຕິກຳທີ່ດີໆ, ນັ້ນຄືການສະແດງອອກເຖິງການສະແຫວງຫາຄວາມຈິງບໍ? (ບໍ່ແມ່ນ.) ແມ່ນຫຍັງຄືສິ່ງທີ່ດີທີ່ສຸດໃນມະນຸດ? ພຽງແຕ່ຈິດສຳນຶກ ແລະ ເຫດຜົນຂອງມະນຸດ; ສິ່ງເຫຼົ່ານີ້ຄືສິ່ງດີໆສອງຢ່າງເທົ່ານັ້ນ ແລະ ພວກມັນຄືສິ່ງທີ່ໜ້າຍົກຍ້ອງໃນມະນຸດ. ເຖິງຢ່າງໃດກໍຕາມ, ບໍ່ມີອັນໃດໃນພວກມັນທີ່ກ່ຽວຂ້ອງກັບຄວາມຈິງເລີຍ; ພວກມັນບໍ່ໄດ້ເປັນຫຼາຍກວ່າເງື່ອນໄຂກ່ອນໜ້າໂດຍພື້ນຖານທີ່ສຸດສຳລັບການສະແຫວງຫາຄວາມຈິງຂອງມະນຸດ, ເຊິ່ງໝາຍຄວາມວ່າຖ້າເຈົ້າມີຈິດສຳນຶກ ແລະ ເຫດຜົນທີ່ເປັນປົກກະຕິຂອງມະນຸດຊາດ ແລະ ເຈົ້າສາມາດເຂົ້າໃຈຄວາມຈິງ, ເຈົ້າຈະສາມາດຕັດສິນໃຈໄດ້ຢ່າງຖືກຕ້ອງ ເມື່ອສິ່ງຕ່າງໆເກີດຂຶ້ນກັບເຈົ້າ. ຈິດສຳນຶກ ແລະ ເຫດຜົນທີ່ມະນຸດມີຄືສິ່ງນີ້: ພຣະເຈົ້າຄືພຣະຜູ້ເປັນເຈົ້າຂອງການເນລະມິດສ້າງ ແລະ ເຈົ້າເປັນສິ່ງຖືກສ້າງ; ພຣະເຈົ້າໄດ້ເລືອກເອົາເຈົ້າ, ສະນັ້ນມັນຈຶ່ງຖືກຕ້ອງແທ້ໆທີ່ເຈົ້າຕ້ອງອຸທິດຕົນເອງ ແລະ ເສຍສະຫຼະຕົນເອງສຳລັບພຣະເຈົ້າ ແລະ ມັນຖືກຕ້ອງແທ້ໆທີ່ເຈົ້າຕ້ອງຮັບຟັງພຣະທຳຂອງພຣະອົງ. ຄຳວ່າ “ຖືກຕ້ອງແທ້ໆ” ແມ່ນຖືກກຳນົດໄວ້ໂດຍຈິດສຳນຶກ ແລະ ເຫດຜົນຂອງເຈົ້າ, ແຕ່ເຈົ້າໄດ້ຮັບຟັງພຣະທຳຂອງພຣະເຈົ້າບໍ? ແມ່ນຫຍັງຄືຫຼັກການ ແລະ ວິທີການທີ່ຢູ່ເບື້ອງຫຼັງການກະທຳຂອງເຈົ້າ? ເຈົ້າມີອຸປະນິໄສທີ່ເສື່ອມຊາມ, ເຈົ້າໄດ້ປະຖິ້ມມັນບໍ? ເຈົ້າໄດ້ແກ້ໄຂມັນບໍ? ສິ່ງດັ່ງກ່າວບໍ່ມີຫຍັງກ່ຽວຂ້ອງກັບສິ່ງທີ່ “ຖືກຕ້ອງແທ້ໆ”. ຖ້າເຈົ້າບໍ່ເຮັດຫຼາຍກວ່າພື້ນຖານທີ່ນີ້ວ່າແມ່ນຫຍັງຄືສິ່ງຖືກຕ້ອງແທ້ໆ ແລະ ມັນຖືກຕ້ອງແທ້ໆທີ່ຈະເຮັດໄດ້ແນວໃດ ແລະ ເຈົ້າໃຊ້ຊີວິດໃນບັນດາຕົວແປເສີມທີ່ວ່າແມ່ນຫຍັງຄືສິ່ງທີ່ “ຖືກຕ້ອງແທ້ໆ”, ນັ້ນບໍ່ແມ່ນຜົນຈາກຈິດສຳນຶກ ແລະ ເຫດຜົນຂອງເຈົ້າບໍ? (ແມ່ນ.) ຈິດສຳນຶກຂອງເຈົ້າບອກເຈົ້າວ່າ “ພຣະເຈົ້າໄດ້ຊ່ວຍຂ້ອຍໃຫ້ລອດພົ້ນ, ສະນັ້ນຂ້ອຍຄວນເສຍສະຫຼະຕົນເອງສຳລັບພຣະອົງ. ພຣະເຈົ້າໄດ້ຊ່ວຍຊີວິດຂອງຂ້ອຍໃຫ້ລອດພົ້ນ ແລະ ມອບຊີວິດຄັ້ງທີສອງໃຫ້ຂ້ອຍ, ສະນັ້ນມັນຈຶ່ງຖືກຕ້ອງແທ້ໆທີ່ຂ້ອຍຈະຕອບແທນຄວາມຮັກຂອງພຣະອົງ. ພຣະເຈົ້າຄືພຣະຜູ້ເປັນເຈົ້າຂອງການເນລະມິດສ້າງ ແລະ ຂ້ອຍເປັນສິ່ງຖືກສ້າງ, ສະນັ້ນຂ້ອຍຄວນຍອມອ່ອນນ້ອມຕໍ່ການຈັດແຈງຂອງພຣະອົງ”. ນີ້ບໍ່ແມ່ນຜົນຈາກຈິດສຳນຶກ ແລະ ເຫດຜົນຂອງເຈົ້າບໍ? (ແມ່ນ.) ຫຼາກຫຼາຍພຶດຕິກຳ, ວິທີການປະຕິບັດ, ທັດສະນະ ແລະ ມຸມມອງທີ່ເກີດຂຶ້ນໃນຜູ້ຄົນເນື່ອງຈາກຜົນຈາກຈິດສຳນຶກ ແລະ ເຫດຜົນຂອງພວກເຂົາບໍ່ໄດ້ເປັນຫຼາຍກວ່າຕົວແປເສີມທີ່ວ່າຈິດສຳນຶກ ແລະ ເຫດຜົນຂອງພວກເຂົາສາມາດເຮັດຫຍັງໄດ້ໂດຍທຳມະຊາດ ແລະ ພວກມັນຢູ່ຫ່າງຈາກການປະຕິບັດຄວາມຈິງ. ມັນບໍ່ໄດ້ເປັນເຊັ່ນນັ້ນບໍ? (ແມ່ນ.) ຕົວຢ່າງ: ບາງຄົນອາດເວົ້າວ່າ “ເຮືອນຂອງພຣະເຈົ້າໄດ້ຍົກຍ້ອງຂ້ອຍໂດຍອະນຸຍາດໃຫ້ຂ້ອຍປະຕິບັດໜ້າທີ່ ແລະ ເຮືອນຂອງພຣະເຈົ້າລ້ຽງຂ້ອຍ, ນຸ່ງເຄື່ອງໃຫ້ຂ້ອຍ ແລະ ຮັບຜິດຊອບໃນເຮືອນຂອງຂ້ອຍ. ເຮືອນຂອງພຣະເຈົ້າດູແລທຸກດ້ານໃນຊີວິດຂອງຂ້ອຍ. ຂ້ອຍໄດ້ຮັບຄວາມກະລຸນາຂອງພຣະເຈົ້າຢ່າງຫຼວງຫຼາຍ, ສະນັ້ນຂ້ອຍຄວນຕອບແທນຄວາມຮັກຂອງພຣະອົງ; ຂ້ອຍບໍ່ຄວນຫຼອກລວງພຣະເຈົ້າໂດຍການເຮັດພໍເປັນພິທີໃນໜ້າທີ່ຂອງຂ້ອຍ, ແຮງໄກທີ່ຂ້ອຍຄວນເຮັດຫຍັງກໍຕາມທີ່ຂັດຂວາງ ຫຼື ລົບກວນ. ຂ້ອຍເຕັມໃຈທີ່ຈະຍອມອ່ອນນ້ອມຕໍ່ແມ່ນຫຍັງກໍຕາມທີ່ເຮືອນຂອງພຣະເຈົ້າຈັດແຈງໃຫ້ຂ້ອຍ. ບໍ່ວ່າເຮືອນຂອງພຣະເຈົ້າຈະໃຫ້ຂ້ອຍເຮັດຫຍັງກໍຕາມ, ຂ້ອຍຈະບໍ່ຈົ່ມຕໍ່ວ່າ”. ຖ້ອຍຄຳປະເພດນີ້ຄືສິ່ງທີ່ດີ; ມັນບໍ່ແມ່ນເລື່ອງທີ່ຂ້ອນຂ້າງງ່າຍບໍ ທີ່ຄົນໃດໜຶ່ງທີ່ມີຈິດສຳນຶກ ແລະ ເຫດຜົນຈະເຮັດເຊັ່ນນີ້? (ແມ່ນ.) ມັນສາມາດໄປຮອດລະດັບການປະຕິບັດຄວາມຈິງບໍ? (ບໍ່ສາມາດໄປໄດ້.) ມັນຢູ່ຫ່າງຈາກການປະຕິບັດຄວາມຈິງ. ສະນັ້ນ, ບໍ່ວ່າຄົນໃດໜຶ່ງຈະມີຈິດສຳນຶກທີ່ສູງສົ່ງ ຫຼື ເຫດຜົນທີ່ເປັນປົກກະຕິສໍ່າໃດກໍຕາມ ຫຼື ບໍ່ວ່າພວກເຂົາຈະສາມາດເຮັດທຸກສິ່ງພາຍໃຕ້ການປົກຄອງຂອງຈິດສຳນຶກ ແລະ ເຫດຜົນຂອງພວກເຂົາ ຫຼື ບໍ່ ແລະ ບໍ່ວ່າການກະທຳຂອງພວກເຂົາຈະເໝາະສົມ ແລະ ພໍເໝາະພໍດີສໍ່າໃດກໍຕາມ ຫຼື ຄົນອື່ນຈະຊົມເຊີຍການກະທຳເຫຼົ່ານີ້ຫຼາຍສໍ່າໃດກໍຕາມ, ພວກມັນກໍບໍ່ໄດ້ເປັນຫຼາຍກວ່າພຶດຕິກຳດີໆຂອງມະນຸດ. ພວກມັນພຽງແຕ່ສາມາດຖືກຈັດປະເພດໃຫ້ຢູ່ພາຍໃນຂອບເຂດພຶດຕິກຳທີ່ດີຂອງມະນຸດ; ພວກມັນຢູ່ຫ່າງຈາກການປະຕິບັດຄວາມຈິງໂດຍພື້ນຖານ. ເມື່ອເຈົ້າອີງການປະຕິສຳພັນຂອງເຈົ້າກັບຄົນອື່ນເທິງເຫດຜົນຂອງເຈົ້າ, ເຈົ້າຈະອ່ອນໂຍນຂຶ້ນອີກໜ້ອຍໜຶ່ງໃນການປາກເວົ້າ ແລະ ເຈົ້າຈະບໍ່ໂຈມຕີຄົນອື່ນ ຫຼື ໃຈຮ້າຍ, ເຈົ້າຈະບໍ່ກົດຂີ່ ຫຼື ຄວບຄຸມ ຫຼື ກັ່ນແກ້ງ ຫຼື ພະຍາຍາມເອົາປຽບຄົນອື່ນ ແລະ ອື່ນໆອີກ, ສິ່ງເຫຼົ່ານີ້ຄືທຸກສິ່ງທີ່ສາມາດບັນລຸໂດຍເຫດຜົນຂອງມະນຸດຊາດທີ່ປົກກະຕິ, ແຕ່ພວກມັນກ່ຽວຂ້ອງກັບການປະຕິບັດຄວາມຈິງບໍ? ບໍ່, ພວກມັນບໍ່ກ່ຽວຂ້ອງ. ພວກມັນເປັນສິ່ງທີ່ສາມາດບັນລຸໄດ້ໂດຍເຫດຜົນຂອງມະນຸດ ແລະ ມີໄລຍະຫ່າງທີ່ສະເພາະລະຫວ່າງພວກມັນ ແລະ ຄວາມຈິງ.

ເປັນຫຍັງເຮົາຈຶ່ງເວົ້າວ່າການເຮັດຕາມຈິດສຳນຶກ ແລະ ເຫດຜົນຂອງຄົນໆໜຶ່ງຈຶ່ງບໍ່ກ່ຽວຂ້ອງຫຍັງກັບການປະຕິບັດຄວາມຈິງ? ເຮົາຈະຍົກຕົວຢ່າງ. ສົມມຸດວ່າບຸກຄົນໜຶ່ງໃຈດີກັບເຈົ້າ ແລະ ເຈົ້າມີຄວາມສຳພັນທີ່ດີກັບພວກເຂົາ ແລະ ພວກເຂົາຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ ແລະ ຈາກນັ້ນກໍເຜີຍແຜ່ຂ່າວປະເສີດໃຫ້ເຈົ້າ, ເຊິ່ງເປັນຄືກັບການທີ່ພຣະເຈົ້າໃຊ້ພວກເຂົາເພື່ອເຜີຍແຜ່ຂ່າວປະເສີດໃຫ້ເຈົ້າ. ຫຼັງຈາກທີ່ເຈົ້າໄດ້ຍອມຮັບພາລະກິດໃໝ່ຂອງພຣະເຈົ້າ, ເຈົ້າກໍຍິ່ງຮູ້ສຶກວ່າຂອບໃຈພວກເຂົາຫຼາຍຂຶ້ນ ແລະ ປາດຖະໜາທີ່ຈະຕອບແທນພວກເຂົາຢູ່ສະເໝີ. ສະນັ້ນເຈົ້າຈະໃຫ້ພວກເຂົາທາງບ່ຽນເບນເລັກໆນ້ອຍໆບໍ່ວ່າເຈົ້າຈະເຮັດຫຍັງກໍຕາມ ແລະ ບໍ່ວ່າເຈົ້າຈະເວົ້າຫຍັງກໍຕາມກັບພວກເຂົາ, ເຈົ້າກໍສຸພາບເປັນຢ່າງຍິ່ງຢູ່ສະເໝີ. ເຈົ້າເຄົາລົບ, ຍອມເຊື່ອຟັງ ແລະ ອົດກັ້ນຕໍ່ພວກເຂົາເປັນພິເສດ ແລະ ບໍ່ວ່າພວກເຂົາຈະເຮັດຫຍັງທີ່ບໍ່ດີກໍຕາມ ຫຼື ລັກສະນະຂອງພວກເຂົາເປັນແນວໃດກໍຕາມ, ເຈົ້າກໍອົດທົນ ແລະ ໃຫ້ການຊ່ວຍເຫຼືອພວກເຂົາ, ໃຫ້ຫຼາຍຈົນເມື່ອໃດກໍຕາມທີ່ພວກເຂົາຕິດຕໍ່ກັບເຈົ້າເພື່ອຂໍການຊ່ວຍເຫຼືອເມື່ອພວກເຂົາປະສົບກັບຄວາມທ້າທາຍ, ເຈົ້າກໍຊ່ວຍເຫຼືອພວກເຂົາໂດຍບໍ່ມີເງື່ອນໄຂ. ເປັນຫຍັງເຈົ້າຈຶ່ງເຮັດເຊັ່ນນີ້? ແມ່ນຫຍັງມີຜົນກະທົບຕໍ່ການກະທຳຂອງເຈົ້າ? (ຈິດສຳນຶກຂອງຂ້ານ້ອຍ.) ສິ່ງນີ້ເກີດຂຶ້ນໂດຍເປັນຜົນຈາກຈິດສຳນຶກຂອງເຈົ້າ. ຜົນນີ້ຈາກຈິດສຳນຶກຂອງເຈົ້າບໍ່ສາມາດເອີ້ນວ່າດີ ຫຼື ບໍ່ດີ; ສິ່ງດຽວທີ່ຄົນໃດໜຶ່ງສາມາດເວົ້າກໍຄືເຈົ້າມີຈິດສຳນຶກ ແລະ ມີຄວາມເປັນມະນຸດໜ້ອຍໜຶ່ງ ແລະ ເມື່ອຄົນໃດໜຶ່ງໃຈດີກັບເຈົ້າ, ເຈົ້າກໍຂອບໃຈ ແລະ ຕອບແທນພວກເຂົາ. ຈາກທັດສະນະຄະຕິນັ້ນ, ເຈົ້າເປັນຄົນທີ່ພໍໃຊ້ໄດ້. ແຕ່ຖ້າພວກເຮົາຕ້ອງປະເມີນສິ່ງນີ້ໂດຍໃຊ້ຄວາມຈິງ, ພວກເຮົາອາດມີຂໍ້ສະຫຼຸບທີ່ແຕກຕ່າງກັນ. ສົມມຸດວ່າມື້ໜຶ່ງ, ຄົນນັ້ນເຮັດຊົ່ວ ແລະ ພວກເຂົາກຳລັງຈະຖືກຄຣິສຕະຈັກກຳຈັດອອກ ແລະ ເຈົ້າຍັງປະເມີນພວກເຂົາໂດຍໃຊ້ຈິດສຳນຶກຂອງເຈົ້າ ແລະ ເວົ້າວ່າ “ພວກເຂົາເປັນຄົນທີ່ເຜີຍແຜ່ຂ່າວປະເສີດໃຫ້ຂ້ອຍ. ຂ້ອຍຈະບໍ່ລືມຄວາມເມດຕາຂອງພວກເຂົາຕາບໃດທີ່ຂ້ອຍມີຊີວິດຢູ່; ຖ້າບໍ່ແມ່ນຍ້ອນພວກເຂົາ, ຂ້ອຍກໍຈະບໍ່ຢູ່ໃນບ່ອນທີ່ຂ້ອຍຢູ່ໃນຕອນນີ້. ເຖິງແມ່ນວ່າພວກເຂົາເຮັດຊົ່ວໃນມື້ນີ້, ຂ້ອຍກໍບໍ່ສາມາດເປີດໂປງພວກເຂົາໄດ້. ເຖິງແມ່ນຂ້ອຍເຫັນວ່າສິ່ງທີ່ພວກເຂົາເຮັດບໍ່ຖືກຕ້ອງ, ຂ້ອຍກໍບໍ່ສາມາດເວົ້າໄດ້ ເພາະພວກເຂົາໄດ້ຊ່ວຍເຫຼືອຂ້ອຍຫຼາຍ. ຂ້ອຍອາດບໍ່ສາມາດຕອບແທນພວກເຂົາ, ແຕ່ຂ້ອຍບໍ່ສາມາດໂຈມຕີພວກເຂົາ. ຖ້າຄົນອື່ນຕ້ອງການລາຍງານພວກເຂົາ, ພວກເຂົາສາມາດເຮັດໄດ້ເລີຍ ແຕ່ຂ້ອຍຈະບໍ່ເຮັດ. ຂ້ອຍບໍ່ສາມາດເອົາເກືອມາຖູໃສ່ບາດແຜຂອງພວກເຂົາ, ຖ້າຂ້ອຍເຮັດ, ສິ່ງນັ້ນຈະເຮັດໃຫ້ຂ້ອຍເປັນຄົນປະເພດໃ? ມັນຈະບໍ່ເຮັດໃຫ້ຂ້ອຍເປັນຄົນທີ່ບໍ່ມີຈິດສຳນຶກບໍ? ຄົນໆໜຶ່ງທີ່ບໍ່ມີຈິດສຳນຶກຈະບໍ່ເປັນພຽງສັດຮ້າຍບໍ?” ເຈົ້າຄິດແນວໃດ? ແມ່ນຫຍັງຜົນທີ່ຈິດສຳນຶກມີໃນສະຖານະການແບບນັ້ນ? ຜົນທີ່ຈິດສຳນຶກມີບໍ່ໄດ້ລະເມີດຄວາມຈິງບໍ? (ແມ່ນ.) ພວກເຮົາສາມາດເຫັນຈາກສິ່ງນີ້ວ່າໃນບາງຄັ້ງຜົນຈາກຈິດສຳນຶກຂອງຄົນໆໜຶ່ງກໍຖືກຄວບຄຸມ ແລະ ຮັບອິດທິພົນຈາກຄວາມຮູ້ສຶກຂອງພວກເຂົາ ແລະ ຜົນຕາມມາກໍຄືການຕັດສິນໃຈຂອງພວກເຂົາຂັດແຍ່ງກັບຫຼັກການຄວາມຈິງ. ເມື່ອເປັນເຊັ່ນນັ້ນ, ພວກເຮົາສາມາດເຫັນຂໍ້ແທ້ຈິງໜຶ່ງຢ່າງໄດ້ຢ່າງຊັດເຈນ: ຜົນຈາກຈິດສຳນຶກຂອງຄົນໆໜຶ່ງແມ່ນດ້ອຍກວ່າມາດຕະຖານຂອງຄວາມຈິງ ແລະ ບາງຄັ້ງຄົນກໍລະເມີດຄວາມຈິງໃນຂະນະທີ່ເຮັດໂດຍອີງໃສ່ຈິດສຳນຶກຂອງພວກເຂົາ. ຖ້າເຈົ້າເຊື່ອໃນພຣະເຈົ້າ, ແຕ່ບໍ່ໃຊ້ຊີວິດຕາມຄວາມຈິງ ແລະ ເຮັດໂດຍອີງໃສ່ຈິດສຳນຶກຂອງເຈົ້າແທນ, ເຈົ້າຈະສາມາດເຮັດຊົ່ວ ແລະ ຕໍ່ຕ້ານພຣະເຈົ້າບໍ? ເຈົ້າຈະສາມາດເຮັດບາງສິ່ງທີ່ຊົ່ວຮ້າຍຢ່າງແທ້ຈິງ, ມັນບໍ່ສາມາດເວົ້າໄດ້ຢ່າງແນ່ນອນວ່າມັນບໍ່ຜິດຈັກເທື່ອທີ່ຈະເຮັດໂດຍອີງໃສ່ຈິດສຳນຶກຂອງຄົນໆໜຶ່ງ. ສິ່ງນີ້ສະແດງໃຫ້ເຫັນວ່າຖ້າຄົນໆໜຶ່ງປາດຖະໜາທີ່ຈະເຮັດໃຫ້ພຣະເຈົ້າພໍໃຈ ແລະ ສອດຄ່ອງກັບຄວາມປະສົງຂອງພຣະອົງ, ການພຽງແຕ່ເຮັດໂດຍອີງໃສ່ຈິດສຳນຶກຂອງຄົນໆໜຶ່ງກໍບໍ່ພຽງພໍຫຼາຍ. ຄົນໆໜຶ່ງຕ້ອງເຮັດໂດຍອີງໃສ່ຄວາມຈິງເພື່ອຕອບສະໜອງການຮຽກຮ້ອງຂອງພຣະເຈົ້າ. ເມື່ອເຈົ້າປະຕິບັດຕໍ່ຈິດສຳນຶກຂອງເຈົ້າຄືກັບວ່າເປັນຄວາມຈິງ ແລະ ຖືວ່າມັນຢູ່ສູງກວ່າສິ່ງອື່ນໃດ, ແລ້ວເຈົ້າໄດ້ວາງຄວາມຈິງໄວ້ຢູ່ໃສ? ເຈົ້າໄດ້ວາງມັນຢູ່ກັບຈິດສຳນຶກຂອງເຈົ້າ; ນັ້ນບໍ່ແມ່ນການຕໍ່ຕ້ານຄວາມຈິງບໍ? ນັ້ນບໍ່ແມ່ນການຄັດຄ້ານຄວາມຈິງບໍ? ຖ້າເຈົ້າໃຊ້ຊີວິດຕາມຈິດສຳນຶກຂອງເຈົ້າ, ເຈົ້າສາມາດລະເມີດຄວາມຈິງ ແລະ ການລະເມີດຄວາມຈິງຄືການຕໍ່ຕ້ານພຣະເຈົ້າ. ມີຫຼາຍຄົນທີ່ຖືເອົາຈິດສຳນຶກຂອງພວກເຂົາເປັນມາດຕະຖານສຳລັບການປາກເວົ້າ ແລະ ການກະທຳຂອງພວກເຂົາຫຼັງຈາກທີ່ມາເຊື່ອໃນພຣະເຈົ້າ ແລະ ປະພຶດຕົນເອງໂດຍອີງໃສ່ຈິດສຳນຶກຂອງພວກເຂົາເຊັ່ນກັນ. ການເຮັດໂດຍອີງໃສ່ຈິດສຳນຶກຂອງຄົນໆໜຶ່ງເປັນການປະຕິບັດຄວາມຈິງ ຫຼື ມັນບໍ່ແມ່ນ? ຈິດສຳນຶກຂອງຄົນໆໜຶ່ງສາມາດເຂົ້າແທນທີ່ຄວາມຈິງບໍ? ການເຮັດໂດຍອີງໃສ່ຈິດສຳນຶກຂອງຄົນໆໜຶ່ງແມ່ນແຕກຕ່າງຈາກການເຮັດໂດຍອີງໃສ່ຄວາມຈິງໃນລັກສະນະໃດແທ້ໆ? ບາງຄົນຢືນຢັນຢູ່ສະເໝີທີ່ຈະເຮັດໂດຍອີງໃສ່ຈິດສຳນຶກຂອງພວກເຂົາ ແລະ ຄິດວ່າພວກເຂົາເປັນຄົນທີ່ສະແຫວງຫາຄວາມຈິງ. ມຸມມອງນັ້ນຖືກຕ້ອງບໍ? (ບໍ່ຖືກຕ້ອງ.) ຄວາມຮູ້ສຶກທີ່ມີຈິດສຳນຶກຂອງບຸກຄົນໜຶ່ງຈະສາມາດແທນທີ່ຄວາມຈິງບໍ? (ພວກມັນບໍ່ສາມາດແທນໄດ້.) ຄົນເຫຼົ່ານີ້ກຳລັງເຮັດຫຍັງຜິດ? (ການຝ່າຝືນຄວາມຈິງ, ເຊິ່ງເປັນການຕໍ່ຕ້ານພຣະເຈົ້າ.) ນັ້ນຄືສິ່ງທີ່ຖືກຕ້ອງ. ພວກເຂົາເອົາຄວາມຮູ້ສຶກທີ່ມີຈິດສຳນຶກຂອງພວກເຂົາມາທຽບເທົ່າຄວາມຈິງ, ເຊິ່ງເຮັດໃຫ້ພວກເຂົາມີແນວໂນ້ມທີ່ຈະລະເມີດຄວາມຈິງ. ຄົນປະເພດນີ້ເບິ່ງຄົນ ແລະ ສິ່ງຕ່າງໆຢູ່ສະເໝີ ແລະ ປະພຶດຕົນເອງ ແລະ ກະທຳໂດຍອີງໃສ່ມາດຕະຖານທີ່ເປັນຈິດສຳນຶກຂອງພວກເຂົາ, ໂດຍມີຈິດສຳນຶກຂອງພວກເຂົາເປັນເກນຂອງພວກເຂົາ. ພວກເຂົາຖືກກີດຂວາງ ແລະ ຄວບຄຸມໂດຍຈິດສຳນຶກຂອງພວກເຂົາ ແລະ ໃນເວລາດຽວກັນ ເຫດຜົນຂອງພວກເຂົາກໍຖືກຄວບຄຸມໂດຍຈິດສຳນຶກເຊັ່ນກັນ. ຖ້າຄົນໃດໜຶ່ງຖືກຄວບຄຸມໂດຍຈິດສຳນຶກຂອງພວກເຂົາ, ພວກເຂົາຍັງສາມາດສະແຫວງຫາຄວາມຈິງ ແລະ ປະຕິບັດຕາມມັນບໍ? ພວກເຂົາບໍ່ສາມາດເຮັດໄດ້. ແລ້ວຈິດສຳນຶກສາມາດເຂົ້າແທນຄວາມຈິງບໍ? ມັນບໍ່ສາມາດເຂົ້າແທນໄດ້. ບາງຄົນອາດຖາມວ່າ “ຍ້ອນພວກເຮົາບໍ່ສາມາດໃຊ້ຈິດສຳນຶກຂອງພວກເຮົາເພື່ອປະເມີນວ່າພວກເຮົາປະຕິບັດຕໍ່ຄົນອື່ນແນວໃດ ແລະ ພວກເຮົາບໍ່ສາມາດປະຕິບັດຈິດສຳນຶກຂອງພວກເຮົາຄືກັບວ່າເປັນຄວາມຈິງ, ມັນຖືກຕ້ອງບໍທີ່ຈະໃຊ້ມາດຕະຖານທີ່ເປັນຈິດສຳນຶກຂອງພວກເຮົາເພື່ອປະເມີນວ່າພວກເຮົາປະຕິບັດຕໍ່ພຣະເຈົ້າແນວໃດ?” ຄຳຖາມນີ້ແມ່ນສົມຄວນໄດ້ຮັບການພິຈາລະນາ. ໃນກໍລະນີໃດກໍຕາມ, ຈິດສຳນຶກຂອງຄົນໃດໜຶ່ງບໍ່ສາມາດເຂົ້າແທນຄວາມຈິງໄດ້. ຖ້າເຈົ້າບໍ່ມີຄວາມຈິງ ແລະ ເຈົ້າເຂົ້າຫາພຣະເຈົ້າໂດຍອີງໃສ່ຈິດສຳນຶກຂອງເຈົ້າ, ນັ້ນຈະຖືວ່າພໍໃຊ້ໄດ້ຕາມມາດຕະຖານຂອງມະນຸດ, ແຕ່ເຈົ້າຈະບໍ່ສາມາດບັນລຸຄວາມຮັກ ຫຼື ການຍອມອ່ອນນ້ອມພຣະເຈົ້າໂດຍການອາໄສມາດຕະຖານນີ້, ຢ່າງຫຼາຍທີ່ສຸດ ເຈົ້າຈະສາມາດຫຼີກລ່ຽງການລະເມີດຄວາມຈິງ ຫຼື ການຕໍ່ຕ້ານພຣະເຈົ້າ, ເຊິ່ງເປັນສິ່ງທີ່ດີພໍສົມຄວນໃນຕົວມັນເອງ. ບາງຄົນອາດເວົ້າວ່າ “ເຈົ້າບໍ່ຈຳເປັນຕ້ອງໃຊ້ຈິດສຳນຶກຂອງເຈົ້າກັບຄົນອື່ນ ແລະ ເຈົ້າບໍ່ຈຳເປັນຕ້ອງໃຊ້ຈິດສຳນຶກຂອງເຈົ້າກັບພຣະເຈົ້າເຊັ່ນກັນ.” ນັ້ນຄືສິ່ງທີ່ຖືກຕ້ອງ ຫຼື ບໍ່? ຈາກທັດສະນະຄະຕິຂອງຫຼັກຄຳສອນ ແລະ ທິດສະດີ, ມັນເບິ່ງຄືກັບຜິດ, ບໍ່ແມ່ນບໍ? ແລ້ວໃຫ້ໃຊ້ຄວາມຈິງເພື່ອປະເມີນັມນ, ມັນເບິ່ງຄືຖືກຕ້ອງສຳລັບເຈົ້າບໍ? ພຣະເຈົ້າບອກໃຫ້ຜູ້ຄົນເຂົ້າຫາພຣະອົງໂດຍໃຊ້ຈິດສຳນຶກຂອງພວກເຂົາບໍ? ພຣະເຈົ້າຮຽກຮ້ອງຫຍັງຈາກມະນຸດ? ພຣະອົງຮຽກຮ້ອງໃຫ້ມະນຸດເຂົ້າຫາພຣະອົງແນວໃດ? ເຈົ້າອາດມີຈິດສຳນຶກ, ແຕ່ເຈົ້າຈິງໃຈບໍ? ຖ້າເຈົ້າມີຈິດສຳນຶກ ແຕ່ບໍ່ຈິງໃຈ, ສິ່ງນັ້ນກໍໃຊ້ການບໍ່ໄດ້ແທ້ໆ. ສິ່ງທີ່ພຣະເຈົ້າຮຽກຮ້ອງກໍຄືມະນຸດເຂົ້າຫາພຣະອົງດ້ວຍຄວາມຈິງໃຈ. ມັນຖືກຂຽນໄວ້ໃນພຣະຄຳພີວ່າ “ແລ້ວເຈົ້າຄວນຮັກພຣະຜູ້ເປັນເຈົ້າທີ່ເປັນພຣະເຈົ້າຂອງເຈົ້າສຸດຫົວໃຈຂອງເຈົ້າ ແລະ ສຸດວິນຍານຂອງເຈົ້າ ແລະ ສຸດຄວາມຄິດຂອງເຈົ້າ ແລະ ສຸດກຳລັງຂອງເຈົ້າ” (ມາລະໂກ 12:30). ພຣະເຈົ້າຮຽກຮ້ອງຫຍັງ? (ໃຫ້ຄົນຮັກພຣະເຈົ້າສຸດຫົວໃຈຂອງພວກເຂົາ ແລະ ສຸດຄວາມຄິດຂອງພວກເຂົາ ແລະ ສຸດວິນຍານຂອງພວກເຂົາ.) ພຣະເຈົ້າຕ້ອງການຫຍັງຈາກຜູ້ຄົນ? (ຄວາມຈິງໃຈຂອງພວກເຂົາ.) ຖືກຕ້ອງ. ພຣະເຈົ້າໄດ້ເວົ້າບໍວ່າ “ພວກເຈົ້າຕ້ອງຮັກເຮົາດ້ວຍຈິດສຳນຶກ ແລະ ເຫດຜົນຂອງພວກເຈົ້າ ແລະ ສັນຊາດຕະຍານຂອງພວກເຈົ້າ”? ພຣະເຈົ້າໄດ້ເວົ້າເຊັ່ນນັ້ນບໍ? (ບໍ່, ພຣະອົງບໍ່ໄດ້ເວົ້າ.) ເປັນຫຍັງພຣະເຈົ້າຈຶ່ງບໍ່ໄດ້ເວົ້າເຊັ່ນນັ້ນ? (ເພາະຈິດສຳນຶກບໍ່ແມ່ນຄວາມຈິງ.) ແມ່ນຫຍັງຄືຈິດສຳນຶກ? (ມາດຕະຖານທີ່ຕໍ່າທີ່ສຸດຂອງຄວາມເປັນມະນຸດ.) ນັ້ນຄືສິ່ງທີ່ຖືກຕ້ອງ, ຈິດສຳນຶກ ແລະ ເຫດຜົນເປັນມາດຕະຖານທີ່ຕໍ່າທີ່ສຸດ ແລະ ພື້ນຖານທີ່ສຸດຂອງຄວາມເປັນມະນຸດ. ເຈົ້າຈະສາມາດບອກໄດ້ແນວໃດວ່າຄົນໃດໜຶ່ງດີ ຫຼື ບໍ່ ແລະ ພວກເຂົາມີຄວາມເປັນມະນຸດ ຫຼື ບໍ່? ເຈົ້າຈະສາມາດປະເມີນສິ່ງນີ້ໄດ້ແນວໃດ? ເຈົ້າຈະປະເມີນສິ່ງນີ້ດ້ວຍຫຍັງ? ມາດຕະຖານທີ່ຕໍ່າທີ່ສຸດ ແລະ ພື້ນຖານທີ່ສຸດກໍຄືຄົນໆໜຶ່ງມີຈິດສຳນຶກ ແລະ ເຫດຜົນ ຫຼື ບໍ່. ນັ້ນຄືມາດຕະຖານທີ່ເຈົ້າສາມາດປະເມີນວ່າຄົນໃດໜຶ່ງມີຄວາມເປັນມະນຸດ ຫຼື ບໍ່. ແລ້ວແມ່ນຫຍັງຄືມາດຕະຖານສຳລັບການປະເມີນວ່າຄົນໃດໜຶ່ງສະແຫວງຫາຄວາມຈິງ ຫຼື ບໍ່? ເຈົ້າສາມາດບອກໄດ້ວ່າຄົນໃດໜຶ່ງສະແຫວງຫາຄວາມຈິງ ຫຼື ບໍ່ ໂດຍອີງໃສ່ວ່າພວກເຂົາມີຈິດສຳນຶກ ແລະ ເຫດຜົນ ຫຼື ບໍ່, ຄຳເວົ້າເຫຼົ່ານີ້ເປັນຄວາມຈິງບໍ? ພວກມັນຖືກຕ້ອງບໍ? (ບໍ່.) ແລ້ວພຣະເຈົ້າຕ້ອງການຫຍັງຈາກມະນຸດ? (ຄວາມຈິງໃຈ.) ພຣະເຈົ້າຕ້ອງການຄວາມຈິງໃຈຂອງມະນຸດ. ຄວາມຈິງໃຈນັ້ນປະກອບດ້ວຍຫຍັງ? ຄົນໆໜຶ່ງຄວນເຮັດຫຍັງເພື່ອສະແດງອອກເຖິງຄວາມຈິງໃຈ? ຖ້າຄົນໆໜຶ່ງພຽງແຕ່ເວົ້າ ເມື່ອພວກເຂົາອະທິຖານວ່າພວກເຂົາມອບຄວາມຈິງໃຈຂອງພວກເຂົາໃຫ້ພຣະເຈົ້າ, ແຕ່ຫຼັງຈາກນັ້ນ ພວກເຂົາກໍບໍ່ໄດ້ເສຍສະຫຼະຕົນເອງຢ່າງຈິງໃຈໃຫ້ພຣະເຈົ້າ ຫຼື ປະຕິບັດໜ້າທີ່ຂອງພວກເຂົາຢ່າງຈົງຮັກພັກດີ, ນັ້ນຄືຄວາມຈິງໃຈບໍ? ນັ້ນບໍ່ແມ່ນຄວາມຈິງໃຈ, ນັ້ນຄືການຫຼອກລວງ. ສະນັ້ນແມ່ນຫຍັງຄືພຶດຕິກຳທີ່ເປັນການສະແດງອອກເຖິງຄວາມຈິງໃຈ? ແມ່ນຫຍັງການປະຕິບັດທີ່ສະເພາະ? ເຈົ້າຮູ້ບໍ? ມັນບໍ່ແມ່ນທ່າທີ່ທີ່ຍອມອ່ອນນ້ອມຕໍ່ພຣະເຈົ້າບໍ? (ແມ່ນ.) ບຸກຄົນໜຶ່ງຈິງໃຈ ພຽງແຕ່ຖ້າພວກເຂົາມີທ່າທີ່ທີ່ຍອມອ່ອນນ້ອມ. ສິ່ງນີ້ບໍ່ໄດ້ຢູ່ໄກຈາກຈິດສຳນຶກບໍ? ຈິດສຳນຶກ ແລະ ເຫດຜົນຂອງມະນຸດບໍ່ໄດ້ໃກ້ກັບຄວາມຈິງໃຈເລີຍ, ມີໄລຍະຫ່າງລະຫວ່າງພວກມັນ. ຈິດສຳນຶກ ແລະ ເຫດຜົນຂອງຄົນບໍ່ໄດ້ເປັນຫຼາຍກວ່າເງື່ອນໄຂພື້ນຖານທີ່ສຸດເພື່ອຮັກສາການເປັນຢູ່ຂອງພວກເຂົາ, ຊີວິດທີ່ເປັນປົກກະຕິຂອງພວກເຂົາ ແລະ ຄວາມສຳພັນຂອງພວກເຂົາກັບຄົນອື່ນ. ຖ້າພວກເຂົາຕ້ອງສູນເສຍຈິດສຳນຶກ ແລະ ເຫດຜົນຂອງພວກເຂົາ, ພວກເຂົາຈະບໍ່ສາມາດເປັນຢູ່ ຫຼື ມີຊີວິດທີ່ເປັນປົກກະຕິ ຫຼື ຄວາມສຳພັນກັບຄົນອື່ນແມ່ນແຕ່ໃນລະດັບທີ່ພື້ນຖານທີ່ສຸດ. ລອງພິຈາລະນາເບິ່ງຄົນເຫຼົ່ານັ້ນທີ່ບໍ່ມີຈິດສຳນຶກ ຫຼື ເຫດຜົນ, ຄົນຊົ່ວຮ້າຍເຫຼົ່ານັ້ນ, ຄົນໃດໜຶ່ງໃນກຸ່ມໆໜຶ່ງເຕັມໃຈທີ່ຈະມີປະຕິສຳພັນກັບພວກເຂົາບໍ? (ບໍ່.) ບໍ່ມີຜູ້ໃດເຕັມໃຈທີ່ຈະມີປະຕິສຳພັນກັບພວກເຂົາ. ຄົນຮູ້ສຶກແນວໃດໃນຂະນະທີ່ມີປະຕິສຳພັນກັບພວກເຂົາ? ລັງກຽດ, ກຽດຊັງ, ພວກເຂົາອາດເຖິງກັບຮູ້ສຶກຢ້ານ, ຖືກຄວບຄຸມ ແລະ ຖືກຜູກມັດໂດຍພວກມັນ. ຄົນແບບນັ້ນບໍ່ມີແມ່ນແຕ່ຈິດສຳນຶກ ແລະ ເຫດຜົນຂອງຄວາມເປັນມະນຸດທີ່ເປັນປົກກະຕິ ແລະ ບໍ່ມີຜູ້ໃດເຕັມໃຈທີ່ຈະມີປະຕິສຳພັນກັບພວກເຂົາ. ບອກເຮົາເບິ່ງວ່າ ພຣະເຈົ້າຈະຊ່ວຍຄົນເຫຼົ່ານີ້ໃຫ້ລອດພົ້ນບໍ? (ບໍ່.) ຖ້າຄົນຊົ່ວຮ້າຍຕອບກັບຄົນໃດໜຶ່ງທີ່ເຮັດຜິດໃຈພວກເຂົາໂດຍເວົ້າວ່າ: “ຖ້າສະຖານະການເອື້ອອຳນວຍ, ຂ້ອຍຈະຂ້າເຈົ້າ, ຂ້ອຍຈະທຳລາຍເຈົ້າ!” ແລ້ວບໍ່ວ່າພວກເຂົາຈະສາມາດເຮັດສິ່ງເຫຼົ່ານັ້ນໄດ້ແທ້ໆ ຫຼື ບໍ່, ຂໍ້ແທ້ຈິງທີ່ພວກເຂົາສາມາດເວົ້າສິ່ງເຫຼົ່ານັ້ນຈະບໍ່ເຮັດໃຫ້ພວກເຂົາເປັນຄົນຊົ່ວຮ້າຍບໍ? (ເຮັດ.) ສະນັ້ນພວກເຂົາເປັນຄົນປະເພດໃດ ຈຶ່ງມີຄຳເວົ້າທີ່ກະຕຸ້ນຄວາມຢ້ານກົວໃນຄົນອື່ນ? ພວກເຂົາເປັນຄົນທີ່ມີຈິດສຳນຶກ ແລະ ເຫດຜົນບໍ? (ບໍ່.) ແລ້ວຄົນທີ່ບໍ່ມີຈິດສຳນຶກ ແລະ ເຫດຜົນຈະມີຄວາມເປັນມະນຸດບໍ? (ບໍ່.) ຜູ້ໃດຈະກ້າມີປະຕິສຳພັນກັບຄົນຊົ່ວຮ້າຍປະເພດນັ້ນທີ່ບໍ່ມີຄວາມເປັນມະນຸດ? ຄົນຊົ່ວຮ້າຍເຫຼົ່ານັ້ນມີຄວາມສຳພັນທີ່ເປັນປົກກະຕິກັບຄົນອື່ນບໍ? (ພວກເຂົາບໍ່ມີ.) ແມ່ນຫຍັງຄືສະພາບການຄວາມສຳພັນຂອງພວກເຂົາກັບຄົນອື່ນ? ທຸກຄົນຢ້ານພວກເຂົາ, ທຸກຄົນຖືກພວກເຂົາຈຳກັດ ແລະ ຄວບຄຸມ, ພວກເຂົາປາດຖະໜາທີ່ຈະກັ່ນແກ້ງທຸກຄົນທີ່ພວກເຂົາພົບ ແລະ ລົງໂທດທຸກຄົນ. ຄົນແບບນັ້ນມີຄວາມເປັນມະນຸດທີ່ເປັນປົກກະຕິບໍ? ບໍ່ມີຜູ້ໃດກ້າມີປະຕິສຳພັນກັບຄົນປະເພດນີ້, ເຊິ່ງເປັນຄົນທີ່ບໍ່ມີຈິດສຳນຶກ ແລະ ເຫດຜົນ. ພວກເຂົາເຖິງກັບບໍ່ສາມາດດຳລົງຊີວິດທີ່ເປັນປົກກະຕິຂອງມະນຸດ, ສະນັ້ນພວກເຂົາຈຶ່ງບໍ່ໄດ້ແຕກຕ່າງຫຍັງຈາກມານຮ້າຍ ແລະ ສັດຮ້າຍ. ໃນກຸ່ມຕ່າງໆ, ພວກເຂົາຕອບໂຕ້ກັບຄົນອື່ນຢ່າງຮຸນແຮງຢູ່ສະເໝີ, ລົງໂທດຄົນໜຶ່ງ ແລະ ຈາກນັ້ນກໍລົງໂທດອີກຄົນໜຶ່ງ. ໃນທີ່ສຸດແລ້ວ, ທຸກຄົນກໍຮັກສາໄລຍະຫ່າງຂອງພວກເຂົາຈາກຄົນເຫຼົ່ານັ້ນ, ທຸກຄົນຫຼີກລ່ຽງພວກເຂົາ. ພວກເຂົາຕ້ອງເປັນຕາຢ້ານຫຼາຍແທ້! ພວກເຂົາເຖິງກັບບໍ່ສາມາດມີຄວາມສຳພັນຂອງມະນຸດທີ່ເປັນປົກກະຕິ ແລະ ພວກເຂົາບໍ່ສາມາດມີທີ່ໝັ້ນພາຍໃນກຸ່ມ, ພວກເຂົາເປັນສິ່ງມີຊີວິດປະເພດໃດ? ຄົນແບບນັ້ນບໍ່ມີແມ່ນແຕ່ຄວາມເປັນມະນຸດ, ພວກເຂົາສາມາດສະແຫວງຫາຄວາມຈິງບໍ? (ບໍ່.) ຄົນປະເພດໃດບໍ່ມີຄວາມເປັນມະນຸດ? ສັດຮ້າຍ, ມານຮ້າຍ. ພຣະເຈົ້າປະທານຄວາມຈິງທີ່ພຣະອົງສະແດງໃຫ້ມະນຸດຊາດ, ບໍ່ແມ່ນໃຫ້ສັດຮ້າຍ ແລະ ມານຮ້າຍ. ມີພຽງແຕ່ຄົນທີ່ມີຈິດສຳນຶກ ແລະ ເຫດຜົນຈຶ່ງເໝາະສົມທີ່ຈະຖືກເອີ້ນວ່າມະນຸດ. ບອກເຮົາອີກເບິ່ງວ່າ: ການມີຈິດສຳນຶກ ແລະ ເຫດຜົນຄືທັງໝົດທີ່ຕ້ອງມີເພື່ອໃຫ້ຄົນໃດໜຶ່ງດຳລົງຊີວິດຕາມຄວາມເປັນມະນຸດທີ່ເປັນປົກກະຕິຢ່າງສົມບູນບໍ? ຄົນໆໜຶ່ງອາດເວົ້າວ່າຍັງມີຊ່ອງຫວ່າງ, ເພາະຄົນມີອຸປະນິໄສທີ່ເສື່ອມຊາມ. ພວກເຂົາຕ້ອງສະແຫວງຫາຄວາມຈິງກ່ອນທີ່ພວກເຂົາຈະສາມາດປະຖິ້ມອຸປະນິໄສທີ່ເສື່ອມຊາມຂອງພວກເຂົາ ແລະ ດຳລົງຊີວິດຕາມຄວາມເປັນມະນຸດທີ່ເປັນປົກກະຕິ. ບາງຄົນອາດເວົ້າວ່າ “ຂ້ອຍມີຈິດສຳນຶກ ແລະ ເຫດຜົນ. ຕາບໃດທີ່ຂ້ອຍແນ່ໃຈວ່າບໍ່ໄດ້ເຮັດຊົ່ວ, ຂ້ອຍກໍຈະມີຄວາມເປັນຈິງແຫ່ງຄວາມຈິງ”. ນັ້ນຄືສິ່ງທີ່ຖືກຕ້ອງບໍ? ຖ້າຄົນໃດໜຶ່ງມີຈິດສຳນຶກ ແລະ ເຫດຜົນ, ນັ້ນບໍ່ໄດ້ໝາຍຄວາມວ່າພວກເຂົາກຳລັງສະແຫວງຫາຄວາມຈິງແລ້ວ ແລະ ບໍ່ໄດ້ໝາຍຄວາມວ່າຂໍ້ແທ້ຈິງທີ່ພວກເຂົາກຳລັງດຳລົງຊີວິດຕາມຈິດສຳນຶກ ແລະ ເຫດຜົນຂອງພວກເຂົາ. ສະນັ້ນແມ່ນຫຍັງຄືຈິດສຳນຶກ ແລະ ເຫດຜົນແທ້ໆ? ຈິດສຳນຶກ ແລະ ເຫດຜົນຂອງມະນຸດເປັນພຽງແຕ່ເຄື່ອງໝາຍ ແລະ ຄຸນສົມບັດພື້ນຖານທີ່ສຸດຂອງຄວາມເປັນມະນຸດທີ່ຄົນຕ້ອງມີເພື່ອສະແຫວງຫາຄວາມຈິງ. ການດຳລົງຊີວິດຕາມສອງສິ່ງເຫຼົ່ານີ້ບໍ່ໄດ້ໝາຍຄວາມວ່າຄົນໃດໜຶ່ງກຳລັງສະແຫວງຫາຄວາມຈິງ ແລະ ແຮງໄກທີ່ມັນຈະພິສູດວ່າພວກເຂົາມີຄວາມເປັນຈິງແຫ່ງຄວາມຈິງ. ຈາກຕົວຢ່າງທີ່ເຮົາຫາກໍເວົ້າເຖິງ, ມັນສາມາດເຫັນໄດ້ວ່າເມື່ອຄົນໆໜຶ່ງເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳໂດຍອີງໃສ່ຈິດສຳນຶກ ແລະ ເຫດຜົນຂອງພວກເຂົາ, ພວກເຂົາມີແນວໂນ້ມທີ່ຈະລະເມີດຄວາມຈິງ ແລະ ຫຼັກການ. ພວກເຂົາຢູ່ຫ່າງຈາກມາດຕະຖານຂອງການເຮັດສິ່ງເຫຼົ່ານັ້ນຕາມພຣະທຳຂອງພຣະເຈົ້າຫຼາຍ, ໂດຍມີຄວາມຈິງເປັນເກນຂອງຄົນໆໜຶ່ງ. ສະນັ້ນ, ບໍ່ວ່າເຈົ້າຈະມີຈິດສຳນຶກຫຼາຍສໍ່າໃດກໍຕາມ ແລະ ບໍ່ວ່າເຫດຜົນຂອງເຈົ້າຈະເປັນປົກກະຕິສໍ່າໃດ, ຖ້າເຈົ້າບໍ່ສາມາດເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງເຈົ້າ, ເຈົ້າກໍບໍ່ໄດ້ສະແຫວງຫາຄວາມຈິງ. ໃນທຳນອງດຽວກັນ, ບໍ່ວ່າເຈົ້າຈະທົນທຸກ ແລະ ໃຊ້ແຮງງານພາຍໃນຂອບເຂດສັນຊາດຕະຍານທີ່ເປັນຈິດສຳນຶກ ແລະ ເຫດຜົນຂອງເຈົ້າຫຼາຍສໍ່າໃດ, ມັນກໍບໍ່ສາມາດເວົ້າໄດ້ວ່າເຈົ້າກຳລັງສະແຫວງຫາຄວາມຈິງ.

ພວກເຮົາພຽງແຕ່ວິເຄາະສາມຢ່າງ, ເຊິ່ງທັງໝົດລ້ວນແລ້ວແຕ່ເປັນອະຄະຕິ ແລະ ຄວາມເຂົ້າໃຈຜິດທີ່ຄົນມີກ່ຽວກັບການສະແຫວງຫາຄວາມຈິງ. ບອກເຮົາເບິ່ງວ່າ ແມ່ນຫຍັງຄືສາມສິ່ງນັ້ນ? (ສິ່ງທຳອິດຄືຄົນເຂົ້າໃຈຜິດວ່າສິ່ງຕ່າງໆທີ່ພວກເຂົາຖືໃນແນວຄິດຂອງພວກເຂົາວ່າດີ, ຖືກຕ້ອງ ແລະ ເປັນບວກນັ້ນຄືຄວາມຈິງ ແລະ ໃຊ້ພວກມັນເປັນມາດຕະຖານຂອງພວກເຂົາ, ເຂົ້າແທນທີ່ຂໍ້ຮຽກຮ້ອງຂອງພຣະເຈົ້າສຳລັບມະນຸດ ແລະ ຂໍ້ຮຽກຮ້ອງ ແລະ ມາດຕະຖານຈາກພຣະທຳຂອງພຣະອົງ, ເຊິ່ງຫຼັງຈາກນັ້ນ ພວກເຂົາກໍສະແຫວງຫາ ແລະ ປະຕິບັດສິ່ງເຫຼົ່ານັ້ນ. ສິ່ງທີສອງກໍຄື ບົນພື້ນຖານທີ່ຄົນຍຶດຕິດກັບຄວາມເຂົ້າໃຈຜິດໆ, ພວກເຂົາກໍພະຍາຍາມເຈລະຈາຕໍ່ລອງກັບພຣະເຈົ້າໃນຂະນະທີ່ແອບມີຄວາມປາດຖະໜາ ແລະ ຄວາມທະເຍີທະຍານ. ຄົນເຊື່ອວ່າຫຼັງຈາກທີ່ພວກເຂົາໄດ້ເຮັດໃຫ້ພຣະເຈົ້າພໍໃຈ ແລະ ພຣະເຈົ້າມີຄວາມສຸກ, ພຣະເຈົ້າຈະປະທານສັນຍາຂອງພຣະອົງໃຫ້ພວກເຂົາ. ສິ່ງທີສາມຄືຄົນເຊື່ອວ່າໂດຍການປະພຶດຕົນເອງ ແລະ ກະທຳໂດຍອີງໃສ່ຈິດສຳນຶກ ແລະ ເຫດຜົນຂອງພວກເຂົາ, ພວກເຂົາກໍສະແຫວງຫາຄວາມຈິງແລ້ວ.) ເມື່ອປ່ອຍວາງສາມສິ່ງນັ້ນ, ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງແທ້ໆ? ພວກເຮົາກັບຄືນໄປສູ່ນິຍາມຂອງພວກເຂົາກ່ຽວກັບການສະແຫວງຫາຄວາມຈິງກັນເທາະ. “ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ”. ຄຳເວົ້າເຫຼົ່ານີ້ແມ່ນພຽງພໍທີ່ຈະເຮັດໃຫ້ຄົນເຂົ້າໃຈຄວາມໝາຍຂອງການສະແຫວງຫາຄວາມຈິງ ແລະ ວິທີການສະແຫວງຫາ. ພວກເຮົາໄດ້ເວົ້າຫຼາຍແລ້ວກ່ຽວກັບຄວາມໝາຍຂອງການສະແຫວງຫາຄວາມຈິງ. ແລ້ວຄົນໆໜຶ່ງຈະສະແຫວງຫາຄວາມຈິງໄດ້ແນວໃດ? ພວກເຮົາໄດ້ໂອ້ລົມຫຼາຍຄັ້ງກ່ຽວກັບສິ່ງນັ້ນ, ທັງໃນຕອນນີ້ ແລະ ກ່ອນໜ້ານີ້: ບໍ່ວ່າເຈົ້າຈະກຳລັງເບິ່ງຄົນ ແລະ ສິ່ງຕ່າງໆ ຫຼື ປະພຶດຕົນເອງ ແລະ ກະທຳ, ມັນຕ້ອງສອດຄ່ອງກັບພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງເຈົ້າ. ນັ້ນຄືການສະແຫວງຫາຄວາມຈິງ. ສິ່ງອື່ນໆທີ່ບໍ່ກ່ຽວຂ້ອງກັບຄຳເວົ້າເຫຼົ່ານີ້ບໍ່ແມ່ນການສະແຫວງຫາຄວາມຈິງ. ແນ່ນອນຖ້າ “ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ” ບໍ່ໄດ້ແນໃສ່ອຸປະນິໄສທີ່ເສື່ອມຊາມຂອງມະນຸດ, ມັນກໍມີຄວາມຄິດ, ມຸມມອງ ແລະ ແນວຄິດບາງຄົນຂອງມະນຸດ. ແລ້ວຖ້າມັນມີສິ່ງເຫຼົ່ານີ້ ແລະ ມັນຕັ້ງໃຈຈະບັນລຸເປົ້າໝາຍທີ່ເຮັດໃຫ້ມະນຸດສາມາດປະຕິບັດຕາມຫຼັກການແຫ່ງຄວາມຈິງ ແລະ ຍອມອ່ອນນ້ອມຕໍ່ພຣະທຳຂອງພຣະເຈົ້າ ແລະ ຄວາມຈິງ, ແລ້ວໂດຍທຳມະຊາດ ນັ້ນກໍຈະເປັນຜົນສຸດທ້າຍຂອງມັນ. “ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ” ແມ່ນຊັດເຊນ ແລະ ຈະແຈ້ງພໍສົມຄວນ. ເສັ້ນທາງທີ່ມັນມອບໃຫ້ຜູ້ຄົນກໍເຮັດໃຫ້ພວກເຂົາສາມາດປະຖິ້ມອະຄະຕິຂອງພວກເຂົາໃນການປະຕິບັດຂອງພວກເຂົາໃນທີ່ສຸດ ແລະ ປ່ອຍຖິ້ມຄວາມປາດຖະໜາ ແລະ ຄວາມທະເຍີທະຍານຂອງພວກເຂົາ. ໃນເວລາດຽວກັນ, ຄົນກໍຕ້ອງດຳລົງຊີວິດໃນການລີ້ຢູ່ຫຼັງຄວາມເຊື່ອທີ່ວ່າພວກເຂົາຢູ່ສູງກວ່າ, ທີ່ວ່າພວກເຂົາມີຄວາມເປັນມະນຸດ ແລະ ຈິດສຳນຶກ ແລະ ເຫດຜົນ ແລະ ໃຊ້ສິ່ງນີ້ເພື່ອເຂົ້າແທນທີ່ຫຼັກການປະຕິບັດທີ່ຖືເອົາພຣະທຳຂອງພຣະເຈົ້າເປັນພື້ນຖານຂອງຄົນໆໜຶ່ງ ແລະ ຖືເອົາຄວາມຈິງເປັນເກນຂອງຄົນໆໜຶ່ງ. ບໍ່ວ່າເຈົ້າຈະມີຂໍ້ອ້າງຫຍັງກໍຕາມ, ບໍ່ວ່າເຈົ້າຈະມີຈຸດແຂງ ແລະ ຂໍ້ໄດ້ປຽບຫຍັງກໍຕາມ, ພວກມັນແມ່ນບໍ່ພຽງພໍທີ່ເຂົ້າແທນທີ່ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງເຈົ້າ. ນັ້ນຄືຄວາມແນ່ນອນທີ່ສຸດ. ໃນທາງກົງກັນຂ້າມ, ຖ້າຈຸດເລີ່ມຕົ້ນສຳລັບມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງເຈົ້າແມ່ນສອດຄ່ອງກັບພຣະທຳຂອງພຣະເຈົ້າໂດຍສິ້ນເຊີງ, ໂດຍມີຄວາມຈິງເປັນຫຼັກການປະຕິບັດຂອງເຈົ້າ, ແລ້ວເຈົ້າກໍກຳລັງປະຕິບັດຄວາມຈິງ. ຖ້າບໍ່ດັ່ງນັ້ນ, ເຈົ້າກໍບໍ່ໄດ້ປະຕິບັດຄວາມຈິງ. ສະຫຼຸບແລ້ວກໍຄື ຄົນທີ່ໃຊ້ຊີວິດໃນທ່າມກາງແນວຄິດ ແລະ ຈິນຕະນາການຂອງມະນຸດ, ການກະທຳໂດຍມີເຈດຕະນາເພື່ອເຈລະຈາຕໍ່ລອງ ຫຼື ເຂົ້າແທນທີ່ການສະແຫວງຫາຄວາມຈິງຢູ່ເລື້ອຍໆ ແລະ ການປະຕິບັດມັນດ້ວຍຄວາມເຊື່ອທີ່ວ່າພວກເຂົາມີການປະພຶດທາງສິນທຳທີ່ດີຫຼາຍຢ່າງ, ວິທີການດັ່ງກ່າວແມ່ນລ້ວນແລ້ວແຕ່ໂງ່ຈ້າ. ບໍ່ມີພວກມັນອັນໃດທີ່ເປັນການສະແດງອອກເຖິງການສະແຫວງຫາຄວາມຈິງ ແລະ ໃນທີ່ສຸດແລ້ວ ຜົນຮັບຂອງວິທີການໂງ່ໆເຫຼົ່ານີ້ກໍຈະຄືຄົນບໍ່ເຂົ້າໃຈຄວາມຈິງ, ພວກເຂົາບໍ່ສາມາດຢັ່ງຮູ້ຄວາມປະສົງຂອງພຣະເຈົ້າ ແລະ ພວກເຂົາບໍ່ສາມາດເລີ່ມຍ່າງໃນຫົນທາງຂອງຄວາມລອດພົ້ນ. ເຈົ້າເຂົ້າໃຈບໍ? (ເຂົ້າໃຈ.) ແນ່ນອນ, ໃນບັນດາຄົນທີ່ບໍ່ສະແຫວງຫາຄວາມຈິງ, ນອກຈາກຄົນທີ່ບໍ່ສາມາດຖືກຊ່ວຍໃຫ້ລອດພົ້ນ, ມີບາງຄົນທີ່ເຕັມໃຈຈະເປັນຜູ້ໃຫ້ບໍລິການຈຶ່ງຈະຢູ່ລອດໄດ້. ນີ້ຄືສິ່ງທີ່ດີພໍສົມຄວນ, ມັນສາມາດຖືໄດ້ວ່າເປັນທາງເລືອກທີ່ດີສຳລັບການບໍ່ສະແຫວງຫາຄວາມຈິງ. ເສັ້ນທາງໃດທີ່ເຈົ້າເລືອກໂດຍສະເພາະແມ່ນຂຶ້ນກັບພວກເຈົ້າ. ບາງທີບາງຄົນຈະເວົ້າວ່າ “ຫຼັງຈາກການໂອ້ລົມທັງໝົດນັ້ນ, ພຣະອົງຍັງບໍ່ໄດ້ບອກພວກເຮົາກ່ຽວກັບວິທີການເບິ່ງຄົນ ແລະ ສິ່ງຕ່າງໆ ຫຼື ວິທີການປະພຶດຕົນເອງ ແລະ ກະທຳ”. ເຮົາບໍ່ໄດ້ບອກບໍ? (ພຣະອົງບອກແລ້ວ.) ຄົນໆໜຶ່ງຄວນເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ເຮັດຕາມຫຍັງ? (ຕາມພຣະທຳຂອງພຣະເຈົ້າ.) ແລ້ວມີຫຍັງເປັນເກນຂອງຄົນໆໜຶ່ງ? (ໂດຍມີຄວາມຈິງເປັນເກນຂອງຄົນໆໜຶ່ງ.) ແລ້ວແມ່ນຫຍັງຄືພຣະທຳຂອງພຣະເຈົ້າ? ຄວາມຈິງຢູ່ໃສ? (ພຣະທຳຂອງພຣະເຈົ້າຄືຄວາມຈິງ.) ມີພຣະທຳຂອງພຣະເຈົ້າຫຼາຍຂໍ້, ພວກມັນບອກຜູ້ຄົນກ່ຽວກັບທຸກໆດ້ານຂອງວິທີການເບິ່ງຄົນ ແລະ ສິ່ງຕ່າງໆ ແລະ ວິທີການປະພຶດຕົນເອງ ແລະ ກະທຳ, ສະນັ້ນພວກເຮົາຈຶ່ງຈະບໍ່ລົງລາຍລະອຽດກ່ຽວກັບສິ່ງເຫຼົ່ານີ້ໃນຕອນນີ້. ໃຫ້ອ່ານຄືນອີກຄັ້ງກ່ຽວກັບຄວາມໝາຍຂອງການສະແຫວງຫາຄວາມຈິງ. (ແມ່ນຫຍັງຄືຄວາມໝາຍຂອງການສະແຫວງຫາຄວາມຈິງ? ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ການກະທຳ, ຕາມພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງຄົນໆໜຶ່ງ.) ພວກເຈົ້າຕ້ອງສະລັກຄຳເວົ້າເຫຼົ່ານີ້ໃນຫົວໃຈຂອງພວກເຈົ້າ ແລະ ໃຊ້ພວກມັນໃຫ້ເປັນຄຳຂວັນໃນຊີວິດຂອງພວກເຈົ້າ. ເອົາພວກມັນອອກມາຢູ່ເລື້ອຍໆ ເພື່ອວ່າເຈົ້າອາດຄິດກ່ຽວກັບພວກມັນ ແລະ ພິຈາລະນາພວກມັນ; ເອົາພຶດຕິກຳຂອງເຈົ້າ, ທັດສະນະໃນຊີວິດຂອງເຈົ້າ, ມຸມມອງຂອງເຈົ້າກ່ຽວກັບສິ່ງຕ່າງໆ ແລະ ເຈດຕະນາ ແລະ ເປົ້າໝາຍຂອງເຈົ້າມາທຽບໃສ່ພວກມັນ. ຈາກນັ້ນເຈົ້າຈະສາມາດຮູ້ສຶກໄດ້ຢ່າງຊັດເຈນວ່າສະພາວະທີ່ແທ້ຈິງຂອງເຈົ້າແມ່ນຫຍັງ ແລະ ແມ່ນຫຍັງຄືແກ່ນແທ້ຂອງອຸປະນິໄສທີ່ເຈົ້າສະແດງອອກມາ. ໃຫ້ປຽບທຽບພວກມັນໃສ່ຄຳເວົ້າເຫຼົ່ານີ້ ແລະ ຖືເອົາຄຳເວົ້າເຫຼົ່ານີ້ເປັນຫຼັກການປະຕິບັດຂອງເຈົ້າ ແລະ ເປັນເສັ້ນທາງ ແລະ ທິດທາງສຳລັບການປະຕິບັດຂອງເຈົ້າ. ເມື່ອເຈົ້າສະແຫວງຫາໃນລັກສະນະນີ້, ເມື່ອເຈົ້າສາມາດເຂົ້າສູ່ ແລະ ດຳລົງຊີວິດຕາມຄຳເວົ້າເຫຼົ່ານີ້ໄດ້ຢ່າງສົມບູນ, ເຈົ້າກໍຈະເຂົ້າໃຈເຖິງຄວາມໝາຍຂອງການສະແຫວງຫາຄວາມຈິງ. ໂດຍທຳມະຊາດແລ້ວ, ເມື່ອເຈົ້າເຂົ້າສູ່ຄວາມເປັນຈິງຂອງຄຳເວົ້າເຫຼົ່ານີ້, ເຈົ້າກໍຈະເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງແລ້ວ. ເມື່ອເຈົ້າເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງ, ມັນຈະເປັນປະໂຫຍດຫຍັງ? ຄວາມທຸກໃຈທີ່ເກີດຂຶ້ນຈາກການລົບກວນ, ການຄວບຄຸມ ແລະ ການຈຳກັດຈາກອຸປະນິໄສທີ່ເສື່ອມຊາມຂອງເຈົ້າຈະເບົາຂຶ້ນເລື້ອຍໆ. ເປັນຫຍັງຈຶ່ງເປັນແນວນັ້ນ? ເພາະເຈົ້າຈະຮູ້ສຶກວ່າເຈົ້າມີເສັ້ນທາງສຳລັບການແກ້ໄຂອຸປະນິໄສທີ່ເສື່ອມຊາມຂອງເຈົ້າ ແລະ ມີຄວາມຫວັງເພື່ອໃຫ້ເຈົ້າຖືກຊ່ວຍໃຫ້ລອດພົ້ນ. ໃນຕອນນັ້ນເອງ ເຈົ້າຈຶ່ງຈະຮູ້ສຶກວ່າຊີວິດຂອງການເຊື່ອໃນພຣະເຈົ້າຢ່າງແທ້ຈິງ ແລະ ການກິນ ແລະ ການດື່ມພຣະທຳຂອງພຣະອົງຈຶ່ງສຳເລັດຜົນ, ສະຫງົບສຸກ ແລະ ປິຕິຍິນດີ. ຫຼັງຈາກທີ່ເຊື່ອໃນພຣະເຈົ້າໄດ້ຫຼາຍປີ, ຄົນທີ່ບໍ່ຮັກຄວາມຈິງກໍຍັງຮູ້ສຶກວ່າຊີວິດຫວ່າງເປົ່າຫຼາຍ ແລະ ບໍ່ມີຫຍັງໃຫ້ພວກເຂົາຕອບກັບ. ມີຫຼາຍຄັ້ງທີ່ພວກເຂົາເຖິງກັບຮູ້ສຶກວ່າມັນເຈັບປວດແທ້ໆທີ່ຈະດຳລົງຊີວິດພາຍໃນອຸປະນິໄສທີ່ເສື່ອມຊາມ ແລະ ເຖິງແມ່ນວ່າພວກເຂົາປາດຖະໜາທີ່ຈະປະຖິ້ມ, ພວກເຂົາກໍບໍ່ສາມາດເຮັດໄດ້. ພວກເຂົາຍັງຄົງຖືກຄວບຄຸມ, ຖືກລ່າມໂສ້ ແລະ ຖືກຜູກມັດໂດຍອຸປະນິໄສທີ່ເສື່ອມຊາມຂອງພວກເຂົາ, ເຊິ່ງສ້າງຄວາມທຸກໃຈທີ່ໃຫຍ່ຫຼວງໃຫ້ພວກເຂົາ, ເຖິງຢ່າງນັ້ນ ພວກເຂົາກໍບໍ່ມີເສັ້ນທາງໃຫ້ຕິດຕາມເລີຍ. ມື້ທີ່ຂົມຂື່ນເຫຼົ່ານີ້ຂອງພວກເຂົາແມ່ນບໍ່ຈົບສິ້ນຈັກເທື່ອ. ຖ້າພວກເຂົາສາມາດຍອມຮັບຄວາມຈິງ ແລະ ຮັບເອົາຄວາມລອດພົ້ນ, ແລ້ວມື້ທີ່ຂົມຂື່ນເຫຼົ່ານີ້ກໍຈະຜ່ານໄປ. ເຖິງຢ່າງໃດກໍຕາມ, ຜົນຮັບຂອງທຸກສິ່ງນີ້ແມ່ນຂຶ້ນກັບການສະແຫວງຫາ ແລະ ການເຂົ້າຫາໃນອະນາຄົດຂອງພວກເຈົ້າ.

ຄວາມໝາຍຂອງການສະແຫວງຫາຄວາມຈິງ (3)

ທຸກມື້ນີ້, ຄົນທີ່ປະຕິບັດໜ້າທີ່ແມ່ນຫຍຸ້ງຫຼາຍຂຶ້ນເລື້ອຍໆ. ພວກເຂົາຮູ້ສຶກວ່າເວລາຜ່ານໄປໄວເຫຼືອເກີນ, ວ່າບໍ່ມີເວລາພຽງພໍ. ເປັນຫຍັງຈຶ່ງເປັນເຊັ່ນນັ້ນ? ຂໍ້ແທ້ຈິງຄືມັນເປັນເພາະຕອນນີ້ພວກເຂົາເຂົ້າໃຈຄວາມຈິງ ແລະ ມີການຢັ່ງຮູ້ໃນຫຼາຍເລື່ອງ. ຄວາມສຳນຶກເຖິງຄວາມຮັບຜິດຊອບມີຄວາມສຳຄັນສຳລັບພວກເຂົາຫຼາຍຂຶ້ນເລື້ອຍໆ ແລະ ພວກເຂົາປະຕິບັດໜ້າທີ່ຂອງພວກເຂົາຢ່າງບາກບັ່ນຍິ່ງຂຶ້ນ, ເຮັດວຽກງານລະອຽດຫຼາຍຍິ່ງຂຶ້ນ. ສະນັ້ນພວກເຂົາຈຶ່ງຮູ້ສຶກວ່າມີໜ້າທີ່ອີກຫຼາຍທີ່ພວກເຂົາຄວນປະຕິບັດ. ນັ້ນຄືເຫດຜົນທີ່ວ່າເປັນຫຍັງພວກເຮົາຈຶ່ງຫຍຸ້ງກັບໜ້າທີ່ຂອງພວກເຂົາຫຼາຍຍິ່ງຂຶ້ນ. ແລ້ວນອກຈາກນັ້ນ, ທຸກໆມື້ ຄົນສ່ວນໃຫຍ່ທີ່ປະຕິບັດໜ້າທີ່ຍັງຕ້ອງອ່ານພຣະທຳຂອງພຣະເຈ້ົາ ແລະ ໂອ້ລົມກ່ຽວກັບຄວາມຈິງ. ພວກເຂົາຕ້ອງໄຕ່ຕອງກ່ຽວກັບຕົນເອງ ແລະ ເມື່ອເກີດບັນຫາຂຶ້ນກັບພວກເຂົາ, ພວກເຂົາກໍຕ້ອງສະແຫວງຫາຄວາມຈິງເພື່ອແກ້ໄຂມັນ. ພວກເຂົາຕ້ອງຮຽນຮູ້ທັກສະວິຊາຊີບບາງຢ່າງເຊັ່ນກັນ. ພວກເຂົາຮູ້ສຶກຢູ່ສະເໝີວ່າບໍ່ມີເວລາທີ່ພຽງພໍ, ແຕ່ລະມື້ຜ່ານໄປໄວເຫຼືອເກີນ. ໃນຕອນກາງຄືນ, ພວກເຂົາຄິດທົບທວນສິ່ງທີ່ພວກເຂົາເຮັດໃນມື້ນັ້ນ ແລະ ພວກເຂົາຄິດໄດ້ວ່າສິ່ງທີ່ພວກເຂົາເຮັດນັ້ນບໍ່ໄດ້ມີຄຸນຄ່າຫຼາຍ, ບໍ່ໄດ້ເກີດຫຍັງທີ່ຍິ່ງໃຫຍ່ຈາກສິ່ງນັ້ນ. ພວກເຂົາຮູ້ສຶກວ່າມີວຸດທິພາວະຕໍ່າ ແລະ ບົກຜ່ອງຫຼາຍ ແລະ ພວກເຂົາກະຕືລືລົ້ນທີ່ຈະມີວຸດທິພາວະທີ່ໃຫຍ່ຂຶ້ນໂດຍໄວ. ພວກເຂົາບາງຄົນເວົ້າວ່າ “ເມື່ອໃດຄວາມຫຍຸ້ງວຽກນີ້ຈະຈົບສິ້ນ? ເມື່ອໃດຂ້ອຍຈຶ່ງຈະສາມາດສະຫງົບຫົວໃຈຂອງຂ້ອຍລົງ ແລະ ອ່ານພຣະທຳຂອງພຣະເຈົ້າຢ່າງເໝາະສົມ ແລະ ປະກອບຕົນເອງດ້ວຍຄວາມຈິງຢ່າງເໝາະສົມ? ມີຂໍ້ຈຳກັດນັ້ນໃນສິ່ງທີ່ຂ້ອຍໄດ້ຮັບຈາກການເຕົ້າໂຮມໜຶ່ງ ຫຼື ສອງຄັ້ງຕໍ່ອາທິດ. ພວກເຮົາຄວນເຕົ້າໂຮມກັນຫຼາຍຂຶ້ນ ແລະ ຮັບຟັງຄຳເທດສະໜາຫຼາຍຂຶ້ນ, ນັ້ນຄືວິທີດຽວທີ່ຈະເຂົ້າໃຈຄວາມຈິງ”. ສະນັ້ນພວກເຂົາຈຶ່ງລໍຖ້າ ແລະ ໂຫຍຫາ ແລະ ໃນພິບຕາດຽວ, ສາມ, ສີ່, ຫ້າປີໄດ້ຜ່ານໄປ ແລະ ພວກເຂົາຮູ້ສຶກວ່າເວລາຜ່ານໄປໄວເຫຼືອເກີນ. ບາງຄົນບໍ່ສາມາດໃຫ້ຄຳພະຍານຈາກປະສົບການຫຼາຍ ເຖິງແມ່ນວ່າຈະເຊື່ອໄດ້ເປັນເວລາສິບປີ. ພວກເຂົາເລີ່ມຮ້ອນໃຈ, ຢ້ານວ່າພວກເຂົາຈະຖືກປະຖິ້ມ ແລະ ປາດຖະໜາຢ່າງຟ້າວຟັ່ງທີ່ຈະປະກອບຕົນເອງດ້ວຍຄວາມຈິງຫຼາຍຂຶ້ນ. ນັ້ນຄືເຫດຜົນທີ່ວ່າເປັນຫຍັງພວກເຂົາຈຶ່ງຮູ້ສຶກວ່າເວລາກົດດັນ. ມີຫຼາຍຄົນທີ່ຄິດໃນລັກສະນະນີ້. ທຸກຄົນທີ່ແບກຮັບພາລະຈາກການປະຕິບັດໜ້າທີ່ ແລະ ຄົນທີ່ສະແຫວງຫາຄວາມຈິງກໍຮູ້ສຶກວ່າເວລາຜ່ານໄປໄວຫຼາຍ. ຄົນທີ່ບໍ່ຮັກຄວາມຈິງ, ຄົນທີ່ຢາກໄດ້ຄວາມສະບາຍໃຈ ແລະ ຄວາມສຸກສະບາຍ, ບໍ່ຮູ້ສຶກວ່າເວລາຜ່ານໄປໄວ; ພວກເຂົາບາງຄົນເຖິງກັບຈົ່ມຕໍ່ວ່າ “ເວລາຂອງພຣະເຈົ້າຈະມາເຖິງໃນເມື່ອໃດ? ພວກເຂົາເວົ້າຢູ່ສະເໝີວ່າພາລະກິດຂອງພຣະອົງກຳລັງເຖິງຈຸດຈົບແລ້ວ, ເປັນຫຍັງມັນຈຶ່ງຍັງບໍ່ທັນຈົບເທື່ອ? ພາລະກິດຂອງພຣະເຈົ້າຈະແຜ່ຂະຫຍາຍໄປທົ່ວຈັກກະວານໃນເມື່ອໃດ?” ຄົນທີ່ເວົ້າສິ່ງເຫຼົ່ານັ້ນກໍຮູ້ສຶກວ່າເວລານັ້ນຜ່ານໄປໄວຫຼາຍ. ໃນຫົວໃຈແລ້ວ, ພວກເຂົາບໍ່ສົນໃຈໃນຄວາມຈິງ; ພວກເຂົາປາດຖະໜາທີ່ຈະກັບໄປສູ່ໂລກຢູ່ສະເໝີ ແລະ ສືບຕໍ່ໃຊ້ຊີວິດນ້ອຍໆຂອງພວກເຂົາ. ສະພາວະນີ້ຂອງພວກເຂົາແມ່ນແຕກຕ່າງຢ່າງຊັດເຈນຈາກສະພາວະຂອງຄົນທີ່ສະແຫວງຫາຄວາມຈິງ. ບໍ່ວ່າຄົນທີ່ສະແຫວງຫາຄວາມຈິງຈະຫຍຸ້ງກັບໜ້າທີ່ຂອງພວກເຂົາຫຼາຍສໍ່າໃດກໍຕາມ, ພວກເຂົາຍັງສາມາດສະແຫວງຫາຄວາມຈິງເພື່ອແກ້ໄຂບັນຫາທີ່ເກີດຂຶ້ນກັບພວກເຂົາ ແລະ ສະແຫວງຫາການໂອ້ລົມກ່ຽວກັບສິ່ງຕ່າງໆທີ່ບໍ່ຊັດເຈນຕໍ່ພວກເຂົາໃນຄຳເທດສະໜາທີ່ພວກເຂົາໄດ້ຍິນ ແລະ ສະຫງົບຫົວໃຈຂອງພວກເຂົາໃນແຕ່ລະມື້ເພື່ອໄຕ່ຕອງວິທີການທີ່ພວກເຂົາປະຕິບັດ, ຈາກນັ້ນກໍພິຈາລະນາພຣະທຳຂອງພຣະເຈົ້າ ແລະ ຮັບຊົມວິດີໂອຄຳພະຍານຈາກປະສົບການ. ພວກເຂົາໄດ້ຮັບສິ່ງຕ່າງໆຈາກການເຮັດເຊັ່ນນີ້. ບໍ່ວ່າພວກເຂົາຈະຫຍຸ້ງກັບໜ້າທີ່ຂອງພວກເຂົາຫຼາຍສໍ່າໃດກໍຕາມ, ມັນບໍ່ໄດ້ກີດກັນການເຂົ້າສູ່ຊີວິດຂອງພວກເຂົາເລີຍ ແລະ ມັນບໍ່ໄດ້ເຮັດໃຫ້ມັນຊັກຊ້າ. ມັນເປັນເລື່ອງທຳມະຊາດທີ່ຄົນທີ່ຮັກຄວາມຈິງຈະປະຕິບັດໃນລັກສະນະນີ້. ຄົນທີ່ບໍ່ຮັກຄວາມຈິງກໍບໍ່ສະແຫວງຫາຄວາມຈິງ ແລະ ບໍ່ເຕັມໃຈທີ່ຈະສະຫງົບຕົນເອງຕໍ່ໜ້າພຣະເຈົ້າເພື່ອໄຕ່ຕອງກ່ຽວກັບຕົນເອງ ແລະ ຮູ້ຈັກຕົນເອງ, ບໍ່ວ່າພວກເຂົາຈະຫຍຸ້ງກັບໜ້າທີ່ຂອງພວກເຂົາ ຫຼື ບໍ່ ແລະ ຈະເກີດບັນຫາຫຍັງຂຶ້ນກັບພວກເຂົາ. ສະນັ້ນບໍ່ວ່າພວກເຂົາຈະຫຍຸ້ງ ຫຼື ມີເວລາຫວ່າງໃນໜ້າທີ່ຂອງພວກເຂົາ, ພວກເຂົາກໍບໍ່ສະແຫວງຫາຄວາມຈິງ. ຂໍ້ແທ້ຈິງກໍຄືຖ້າຄົນໃດໜຶ່ງມີຫົວໃຈທີ່ຈະສະແຫວງຫາຄວາມຈິງ ແລະ ໂຫຍຫາຄວາມຈິງ ແລະ ແບກຮັບພາລະຂອງການເຂົ້າສູ່ຊີວິດ ແລະ ການປ່ຽນແປງອຸປະນິໄສຂອງພວກເຂົາ, ຈາກນັ້ນຫົວໃຈຂອງພວກເຂົາຈະເລີ່ມຍັບເຂົ້າໃກ້ພຣະເຈົ້າຫຼາຍຂຶ້ນ ແລະ ອະທິຖານຫາພຣະອົງ, ບໍ່ວ່າພວກເຂົາຈະຫຍຸ້ງແນວໃດກໍຕາມກັບໜ້າທີ່ຂອງພວກເຂົາ. ພວກເຂົາຈະຮັບເອົາແສງສະຫວ່າງ ແລະ ແສງປະກາຍບາງຢ່າງຂອງພຣະວິນຍານບໍລິສຸດຢ່າງແນ່ນອນ ແລະ ຊີວິດຂອງພວກເຂົາຈະເຕີບໃຫຍ່ຢ່າງບໍ່ຢຸດເຊົາ. ຖ້າຄົນໃດໜຶ່ງບໍ່ຮັກຄວາມຈິງ ແລະ ບໍ່ແບກຮັບພາລະໃດໆຂອງການເຂົ້າສູ່ຊີວິດ ຫຼື ການປ່ຽນແປງອຸປະນິໄສຂອງພວກເຂົາ ຫຼື ຖ້າພວກເຂົາບໍ່ສົນໃຈໃນສິ່ງເຫຼົ່ານີ້, ແລ້ວພວກເຂົາກໍບໍ່ສາມາດຮັບເອົາຫຍັງໄດ້ເລີຍ. ການໄຕ່ຕອງວ່າແມ່ນຫຍັງຄືການສະແດງອອກທີ່ຄົນໃດໜຶ່ງມີເນື່ອງຈາກຄວາມເສື່ອມຊາມແມ່ນສິ່ງທີ່ຕ້ອງເຮັດທຸກບ່ອນ, ທຸກເວລາ. ຕົວຢ່າງ: ຖ້າຄົນໃດໜຶ່ງໄດ້ສະແດງຄວາມເສື່ອມຊາມອອກມາ ໃນຂະນະທີ່ປະຕິບັດໜ້າທີ່ຂອງພວກເຂົາ, ແລ້ວໃນຫົວໃຈຂອງພວກເຂົານັ້ນ ພວກເຂົາຕ້ອງອະທິຖານຫາພຣະເຈົ້າ ແລະ ໄຕ່ຕອງກ່ຽວກັບຕົນເອງ ແລະ ຮູ້ຈັກອຸປະນິໄສທີ່ເສື່ອມຊາມຂອງພວກເຂົາ ແລະ ສະແຫວງຫາຄວາມຈິງເພື່ອແກ້ໄຂມັນ. ນີ້ແມ່ນເລື່ອງຂອງຫົວໃຈ; ມັນບໍ່ມີທິດທາງຕໍ່ໜ້າວຽກທີ່ກຳລັງເຮັດຢູ່. ນີ້ເປັນສິ່ງທີ່ເຮັດໄດ້ງ່າຍບໍ? ນັ້ນນັ້ນແມ່ນຂຶ້ນກັບວ່າເຈົ້າເປັນຄົນທີ່ສະແຫວງຫາຄວາມຈິງ ຫຼື ບໍ່. ຄົນທີ່ບໍ່ຮັກຄວາມຈິງກໍບໍ່ສົນໃຈໃນເລື່ອງການເຕີບໃຫຍ່ໃນຊີວິດ. ພວກເຂົາບໍ່ພິຈາລະນາສິ່ງເຫຼົ່ານັ້ນ. ມີພຽງແຕ່ຄົນທີ່ສະແຫວງຫາຄວາມຈິງເທົ່ານັ້ນຈຶ່ງເຕັມໃຈທີ່ຈະເຮັດໃຫ້ຕົນເອງເຕີບໃຫຍ່ໃນຊີວິດ; ມີພຽງແຕ່ພວກເຂົາທີ່ຕຶກຕອງບັນຫາຕ່າງໆທີ່ມີຢູ່ແທ້ ແລະ ວິທີການສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນຢູ່ເລື້ອຍໆ. ໃນຄວາມເປັນຈິງແລ້ວ, ຂະບວນການແກ້ໄຂບັນຫາ ແລະ ຂະບວນການສະແຫວງຫາຄວາມຈິງເປັນສິ່ງດຽວກັນ. ຖ້າຄົນໃດໜຶ່ງໃຫ້ຄວາມສຳຄັນກັບການສະແຫວງຫາຄວາມຈິງເພື່ອແກ້ໄຂບັນຫາໃນຂະນະທີ່ປະຕິບັດໜ້າທີ່ຂອງພວກເຂົາຢູ່ສະເໝີ ແລະ ໄດ້ແກ້ໄຂສອງສາມບັນຫາຕະຫຼອດເວລາຫຼາຍປີທີ່ປະຕິບັດສິ່ງເຫຼົ່ານັ້ນ, ແລ້ວປະສິດທິພາບຂອງພວກເຂົາໃນໜ້າທີ່ຂອງພວກເຂົາກໍຢູ່ໃນມາດຕະຖານຢ່າງແນ່ນອນ. ຄົນເຫຼົ່ານັ້ນມີການສະແດງອອກເຖິງຄວາມເສື່ອມຊາມທີ່ໜ້ອຍລົງ ແລະ ພວກເຂົາໄດ້ຮັບປະສົບການທີ່ແທ້ຈິງຫຼາຍຢ່າງໃນການປະຕິບັດໜ້າທີ່ຂອງພວກເຂົາ. ດ້ວຍເຫດນັ້ນພວກເຂົາຈຶ່ງສາມາດເປັນພະຍານໃຫ້ພຣະເຈົ້າ. ຄົນເຫຼົ່ານີ້ຈະຜ່ານປະສົບການທີ່ເລີ່ມຕົ້ນເມື່ອພວກເຂົາຮັບໜ້າທີ່ຂອງພວກເຂົາເປັນຄັ້ງທຳອິດໄດ້ແນວໃດ ຈົນກວ່າພວກເຂົາຈະສາມາດເປັນພະຍານໃຫ້ພຣະເຈົ້າ? ພວກເຂົາເຮັດເຊັ່ນນັ້ນໂດຍອາໄສການສະແຫວງຫາຄວາມຈິງເພື່ອແກ້ໄຂບັນຫາຕ່າງໆ. ນັ້ນຄືເຫດຜົນທີ່ວ່າເປັນຫຍັງບໍ່ວ່າຄົນທີ່ສະແຫວງຫາຄວາມຈິງຈະຫຍຸ້ງກັບໜ້າທີ່ຂອງພວກເຂົາຫຼາຍສໍ່າໃດກໍຕາມ, ພວກເຂົາກໍຈະສະແຫວງຫາຄວາມຈິງເພື່ອແກ້ໄຂບັນຫາຕ່າງໆ ແລະ ປະສົບຄວາມສຳເລັດໃນການປະຕິບັດໜ້າທີ່ຂອງພວກເຂົາຕາມຫຼັກການ ແລະ ພວກເຂົາຈະສາມາດປະຕິບັດຄວາມຈິງ ແລະ ຍອມອ່ອນນ້ອມຕໍ່ພຣະເຈົ້າ. ນີ້ຄືຂະບວນການເຕີບໃຫຍ່ໃນຊີວິດຂອງຄົນໆໜຶ່ງ ແລະ ມັນຍັງເປັນຂະບວນການເຂົ້າສູ່ຄວາມເປັນຈິງແຫ່ງຄວາມຈິງ. ບາງຄົນເວົ້າຢູ່ສະເໝີວ່າພວກເຂົາຫຍຸ້ງກັບໜ້າທີ່ຂອງພວກເຂົາຫຼາຍຈົນພວກເຂົາບໍ່ມີເວລາໃຫ້ສະແຫວງຫາຄວາມຈິງ. ສິ່ງນີ້ແມ່ນບໍ່ຄ່ອຍສົມເຫດສົມຜົນ. ສຳລັບຄົນໃດໜຶ່ງທີ່ສະແຫວງຫາຄວາມຈິງ, ບໍ່ວ່າພວກເຂົາອາດເຮັດວຽກຫຍັງກໍຕາມ, ທັນທີທີ່ພວກເຂົາກວດພົບບັນຫາ, ພວກເຂົາຈະສະແຫວງຫາຄວາມຈິງເພື່ອແກ້ໄຂມັນ ແລະ ເລີ່ມເຂົ້າໃຈ ແລະ ຮັບເອົາຄວາມຈິງ. ນັ້ນຄືສິ່ງທີ່ຈະເກີດຂຶ້ນຢ່າງແນ່ນອນ. ມີຫຼາຍຄົນທີ່ຄິດວ່າສາມາດເຂົ້າໃຈຄວາມຈິງໄດ້ໂດຍການເຕົ້າໂຮມທຸກມື້ເທົ່ານັ້ນ. ສິ່ງນີ້ແມ່ນບໍ່ຖືກຕ້ອງແທ້ໆ. ຄວາມຈິງບໍ່ແມ່ນສິ່ງທີ່ສາມາດເຂົ້າໃຈໄດ້ໂດຍການເຕົ້າໂຮມ ແລະ ການຮັບຟັງຄຳເທດສະໜາເທົ່ານັ້ນ; ຄົນໆໜຶ່ງຍັງຈຳເປັນຕ້ອງປະຕິບັດ ແລະ ມີປະສົບການກັບພຣະທຳຂອງພຣະເຈົ້າ ແລະ ພວກເຂົາຍັງຈຳເປັນຕ້ອງມີຂະບວນການຄົ້ນຫາ ແລະ ແກ້ໄຂບັນຫາອີກດ້ວຍ. ສິ່ງທີ່ສຳຄັນຫຼາຍກໍຄືພວກເຂົາຕ້ອງຮຽນຮູ້ທີ່ຈະສະແຫວງຫາຄວາມຈິງ. ຄົນທີ່ບໍ່ຮັກຄວາມຈິງກໍບໍ່ສະແຫວງຫາມັນ, ບໍ່ວ່າຈະເກີດບັນຫາຫຍັງກໍຕາມຂຶ້ນກັບພວກເຂົາ; ຜູ້ຮັກຄວາມຈິງຈະສະແຫວງຫາມັນ, ບໍ່ວ່າພວກເຂົາຈະຫຍຸ້ງກັບໜ້າທີ່ຂອງພວກເຂົາຫຼາຍສໍ່າໃດກໍຕາມ. ສະນັ້ນ, ພວກເຮົາສາມາດເວົ້າໄດ້ຢ່າງແນ່ໃຈວ່າ ຄົນທີ່ຈົ່ມຕໍ່ວ່າຢູ່ສະເໝີວ່າພວກເຂົາຫຍຸ້ງກັບໜ້າທີ່ຂອງພວກເຂົາຫຼາຍຈົນພວກເຂົາບໍ່ມີເວລາເຕົ້າໂຮມ ແລ້ວດ້ວຍເຫດນັ້ນພວກເຂົາຕ້ອງເລື່ອນເວລາການສະແຫວງຫາຄວາມຈິງຂອງພວກເຂົາ, ຈຶ່ງບໍ່ແມ່ນຜູ້ຮັກຄວາມຈິງ. ພວກເຂົາເປັນຄົນທີ່ມີການເຂົ້າໃຈທີ່ແປກປະຫຼາດ ເຊິ່ງເປັນຄົນທີ່ບໍ່ເຂົ້າໃຈເລື່ອງຝ່າຍວິນຍານ. ເມື່ອພວກເຂົາອ່ານພຣະທຳຂອງພຣະເຈົ້າ ຫຼື ຮັບຟັງຄຳເທດສະໜາ, ເປັນຫຍັງພວກເຂົາຈຶ່ງບໍ່ປະຕິບັດ ຫຼື ນໍາພວກມັນໄປໃຊ້ໃນການປະຕິບັດຂອງພວກເຂົາໃນໜ້າທີ່ຂອງພວກເຂົາ? ເປັນຫຍັງພວກເຂົາຈຶ່ງບໍ່ນໍາພຣະທຳຂອງພຣະເຈົ້າໄປປະຕິບັດໃນຊີວິດຕົວຈິງຂອງພວກເຂົາ? ສິ່ງນີ້ກໍພຽງພໍທີ່ຈະສະແດງໃຫ້ເຫັນວ່າພວກເຂົາບໍ່ຮັກຄວາມຈິງ ແລະ ດ້ວຍເຫດນັ້ນບໍ່ວ່າພວກເຂົາອາດພົບກັບຄວາມຫຍຸ້ງຍາກຫຍັງກໍຕາມໃນການປະຕິບັດໜ້າທີ່ຂອງພວກເຂົາ, ພວກເຂົາບໍ່ໄດ້ສະແຫວງຫາ ຫຼື ປະຕິບັດຄວາມຈິງ. ເຫັນໄດ້ຢ່າງຊັດເຈນວ່າຄົນເຫຼົ່ານີ້ເປັນຜູ້ເຮັດບໍລິການ. ບາງຄົນອາດຕ້ອງການສະແຫວງຫາຄວາມຈິງ, ແຕ່ຄວາມສາມາດຂອງພວກເຂົາມີໜ້ອຍເກີນໄປ. ພວກເຂົາເຖິງກັບບໍ່ສາມາດຈັດແຈງຊີວິດຂອງພວກເຂົາເອງໄດ້ເປັນຢ່າງດີ; ເມື່ອພວກເຂົາມີສອງ ຫຼື ສາມຢ່າງໃຫ້ເຮັດ, ພວກເຂົາກໍບໍ່ຮູ້ວ່າຕ້ອງເຮັດສິ່ງໃດກ່ອນ ແລະ ສິ່ງໃດສຸດທ້າຍ. ຖ້າບັນຫາສອງ ຫຼື ສາມຢ່າງເກີດຂຶ້ນກັບພວກເຂົາ, ພວກເຂົາບໍ່ຮູ້ວ່າຈະແກ້ໄຂພວກມັນໄດ້ແນວໃດ. ພວກເຂົາສັບສົນ. ຄົນແບບນັ້ນຈະສາມາດເຂົ້າຫາຄວາມຈິງໄດ້ບໍ? ພວກເຂົາສາມາດປະສົບຄວາມສຳເລັດໃນການສະແຫວງຫາຄວາມຈິງເພື່ອແກ້ໄຂບັນຫາຕ່າງໆບໍ? ບໍ່ຈຳເປັນ, ເພາະຄວາມສາມາດຂອງພວກເຂົາມີໜ້ອຍເກີນໄປ. ຫຼາຍຄົນເຕັມໃຈຈະສະແຫວງຫາຄວາມຈິງ, ເຖິງແມ່ນວ່າໄດ້ເຊື່ອໃນພຣະເຈົ້າເປັນເວລາສິບ ຫຼື ຊາວປີ, ພວກເຂົາກໍຈົບລົງໂດຍບໍ່ສາມາດໃຫ້ຄຳພະຍານໃດໆກ່ຽວກັບປະສົບການຂອງພວກເຂົາ ແລະ ພວກເຂົາບໍ່ໄດ້ຮັບຄວາມຈິງເລີຍ. ເຫດຜົນຫຼັກສຳລັບສິ່ງນີ້ກໍຄືຄວາມສາມາດຂອງພວກເຂົາມີໜ້ອຍເກີນໄປ. ບໍ່ວ່າຄົນໃດໜຶ່ງຈະສະແຫວງຫາຄວາມຈິງ ຫຼື ບໍ່ ບໍ່ແມ່ນເລື່ອງທີ່ວ່າພວກເຂົາຫຍຸ້ງກັບໜ້າທີ່ຂອງພວກເຂົາຫຼາຍສໍ່າໃດ ຫຼື ພວກເຂົາມີເວລາຫຼາຍສໍ່າໃດ; ມັນຂຶ້ນກັບວ່າຫົວໃຈຂອງພວກເຂົາຮັກຄວາມຈິງ ຫຼື ບໍ່. ຂໍ້ແທ້ຈິງຄືທຸກຄົນມີເວລາທີ່ຫຼາຍສໍ່າໆກັນ; ສິ່ງທີ່ແຕກຕ່າງກໍຄືແຕ່ລະຄົນໃຊ້ເວລາຢູ່ບ່ອນໃດແດ່. ມັນເປັນໄປໄດ້ທີ່ຄົນໃດໜຶ່ງທີ່ວົ້າວ່າພວກເຂົາບໍ່ມີເວລາທີ່ຈະສະແຫວງຫາຄວາມຈິງນັ້ນກຳລັງໃຊ້ເວລາຂອງພວກເຂົາກັບຄວາມສຸກທາງເນື້ອໜັງ ຫຼື ພວກເຂົາຫຍຸ້ງກັບຄວາມບາກບັ່ນພາຍນອກບາງຢ່າງ. ພວກເຂົາບໍ່ໃຊ້ເວລານັ້ນກັບການສະແຫວງຫາຄວາມຈິງເພື່ອແກ້ໄຂບັນຫາ. ນີ້ຄືລັກສະນະທີ່ຄົນລະເລີຍໃນການສະແຫວງຂອງພວກເຂົາ. ສິ່ງນີ້ເຮັດໃຫ້ເລື່ອງໃຫຍ່ໆຂອງການເຂົ້າສູ່ຊີວິດຂອງພວກເຂົານັ້ນຊັກຊ້າ.

ໃນການເຕົ້າໂຮມສອງຄັ້ງທີ່ຜ່ານມາຂອງພວກເຮົາ, ພວກເຮົາໄດ້ໂອ້ລົມກ່ຽວກັບຫົວຂໍ້ “ຄວາມໝາຍຂອງການສະແຫວງຫາຄວາມຈິງ”, ພ້ອມທັງຂໍ້ສະເພາະບາງຢ່າງທີ່ຫົວຂໍ້ນັ້ນກໍ່ໃຫ້ມີ. ມາເລີ່ມທົບທວນສິ່ງທີ່ພວກເຮົາໄດ້ໂອ້ລົມໃນການເຕົ້າໂຮມທີ່ຜ່ານມາຂອງພວກເຮົາກັນເທາະ. ພວກເຮົາສ້າງນິຍາມທີ່ຖືກຕ້ອງຂອງ “ຄວາມໝາຍຂອງການສະແຫວງຫາຄວາມຈິງ”, ຈາກນັ້ນກໍສືບຕໍ່ໂອ້ລົມກ່ຽວກັບບັນຫາທີ່ສະເພາະບາງຢ່າງ ແລະ ວິທີການສະເພາະທີ່ຄົນປະພຶດເຊິ່ງກ່ຽວຂ້ອງກັບຄວາມໝາຍຂອງການສະແຫວງຫາຄວາມຈິງ. ແມ່ນຫຍັງຄືລາຍການສຸດທ້າຍໃນການໂອ້ລົມຂອງພວກເຮົາໃນການເຕົ້າໂຮມທີ່ຜ່ານມາຂອງພວກເຮົາ? (ພຣະເຈົ້າຕັ້ງຄຳຖາມວ່າ: ເນື່ອງຈາກສິ່ງທີ່ມະນຸດຖືວ່າດີ ແລະ ຖືກຕ້ອງນັ້ນບໍ່ແມ່ນຄວາມຈິງ, ເປັນຫຍັງເຂົາຈຶ່ງຍັງສະແຫວງຫາພວກມັນຄືກັບວ່າພວກມັນເປັນຄວາມຈິງ?) ເນື່ອງຈາກສິ່ງເຫຼົ່ານັ້ນທີ່ມະນຸດຖືວ່າດີ ແລະ ຖືກຕ້ອງນັ້ນບໍ່ແມ່ນຄວາມຈິງ, ເປັນຫຍັງເຂົາຈຶ່ງຍັງສະແຫວງຫາພວກມັນຄືກັບວ່າພວກມັນເປັນຄວາມຈິງ, ໃນຂະນະທີ່ຄິດກັບຕົນເອງວ່າກຳລັງສະແຫວງຫາຄວາມຈິງ? ພວກເຮົາໄດ້ໂອ້ລົມກັນຄັ້ງກ່ອນກ່ຽວກັບສາມຢ່າງທີ່ຕອບຄຳຖາມນີ້. ຢ່າງທຳອິດ: ສິ່ງເຫຼົ່ານີ້ທີ່ມະນຸດສະແຫວງຫາບໍ່ແມ່ນຄວາມຈິງ, ສະນັ້ນເປັນຫຍັງເຂົາຈຶ່ງຍັງປະຕິບັດພວກມັນຄືກັບວ່າພວກມັນເປັນຄວາມຈິງ? ເພາະສຳລັບມະນຸດແລ້ວ, ສິ່ງຕ່າງໆທີ່ເຂົາເຫັນວ່າຖືກຕ້ອງ ແລະ ດີນັ້ນແມ່ນເບິ່ງຄືກັບວ່າພວກມັນເປັນຄວາມຈິງ, ສະນັ້ນມະນຸດຈຶ່ງສະແຫວງຫາສິ່ງເຫຼົ່ານັ້ນທີ່ເຂົາຄິດວ່າດີ ແລະ ຖືກຕ້ອງ ຄືກັບວ່າພວກມັນເປັນຄວາມຈິງ. ນັ້ນບໍ່ແມ່ນວິທີການອະທິບາຍມັນຢ່າງຊັດເຈນບໍ? (ແມ່ນ.) ສະນັ້ນ, ແມ່ນຫຍັງຄືຄຳຕອບທີ່ຖືກຕ້ອງສຳລັບຄຳຖາມນີ້? ຄົນປະຕິບັດສິ່ງຕ່າງໆທີ່ພວກເຂົາຄິດວ່າຖືກຕ້ອງ ແລະ ດີ ຄືກັບວ່າພວກມັນເປັນຄວາມຈິງ ແລະ ໃນການເຮັດເຊັ່ນນັ້ນ, ພວກເຂົາກໍຄິດວ່າພວກເຂົາກຳລັງສະແຫວງຫາຄວາມຈິງ. ນັ້ນບໍ່ແມ່ນຄຳຕອບທີ່ສົມບູນບໍ? (ແມ່ນ.) ຢ່າງທີສອງ: ເປັນຫຍັງມະນຸດຈຶ່ງຄິດວ່າເຂົາກຳລັງສະແຫວງຫາຄວາມຈິງ ໃນການປະຕິບັດສິ່ງຕ່າງໆທີ່ເຂົາຄິດວ່າດີ ແລະ ຖືກຕ້ອງ ຄືກັບວ່າພວກມັນເປັນຄວາມຈິງ? ອາດຕອບຄຳຖາມນີ້ໄດ້ໃນລັກສະນະນີ້: ເພາະມະນຸດມີຄວາມປາດຖະໜາຢາກໄດ້ຮັບພອນ. ມະນຸດສືບຕໍ່ສະແຫວງຫາສິ່ງເຫຼົ່ານີ້ທີ່ເຂົາຖືວ່າຖືກຕ້ອງ ແລະ ດີ ດ້ວຍຄວາມປາດຖະໜາ ແລະ ຄວາມທະເຍີທະຍານ ແລະ ດ້ວຍເຫດນັ້ນກໍຄິດວ່າເຂົາກຳລັງປະຕິບັດ ແລະ ສະແຫວງຫາຄວາມຈິງ. ໃນແກ່ນແທ້ແລ້ວ, ການເຮັດເຊັ່ນນີ້ແມ່ນເພື່ອພະຍາຍາມເຈລະຈາຕໍ່ລອງກັບພຣະເຈົ້າ. ຢ່າງທີສາມ: ຖ້າຄົນໃດໜຶ່ງມີຈິດສຳນຶກ ແລະ ເຫດຜົນທີ່ເປັນປົກກະຕິ, ແລ້ວໃນກໍລະນີທີ່ພວກເຂົາບໍ່ເຂົ້າໃຈຄວາມຈິງ, ພວກເຂົາຈະເລືອກດ້ວຍສັນຊາດຕະຍານເພື່ອເຮັດຕາມຈິດສຳນຶກ ແລະ ເຫດຜົນຂອງພວກເຂົາ, ໂດຍປະຕິບັດຕາມລະບຽບການ, ກົດໝາຍ, ກົດລະບຽບ ແລະ ອື່ນໆ. ພວກເຮົາອາດເວົ້າໄດ້ວ່າມະນຸດປະຕິບັດສິ່ງຕ່າງໆດ້ວຍສັນຊາດຕະຍານ ເຊິ່ງເປັນສິ່ງທີ່ເຂົາພິຈາລະນາໃນຈິດສຳນຶກຂອງເຂົາວ່າເປັນສິ່ງທີ່ດີ, ເສີມສ້າງ ແລະ ສອດຄ່ອງກັບຄວາມເປັນມະນຸດ, ຄືກັບວ່າພວກມັນເປັນຄວາມຈິງ. ສິ່ງນີ້ແມ່ນສາມາດບັນລຸໄດ້ພາຍໃນຕົວແປເສີມໃນຈິດສຳນຶກ ແລະ ເຫດຜົນຂອງມະນຸດ. ມີຫຼາຍຄົນທີ່ສາມາດໃຊ້ແຮງງານຂອງພວກເຂົາຢ່າງເປັນປົກກະຕິໃນເຮືອນຂອງພຣະເຈົ້າ; ພວກເຂົາເຕັມໃຈທີ່ຈະໃຫ້ບໍລິການ ແລະ ຍອມຕໍ່ການຈັດແຈງໃນເຮືອນຂອງພຣະເຈົ້າ ເພາະພວກເຂົາມີຈິດສຳນຶກ ແລະ ເຫດຜົນທີ່ເປັນປົກກະຕິ. ເພື່ອຮັບເອົາພອນ, ພວກເຂົາເຖິງກັບຜ່ານການທົນທຸກ ແລະ ຈ່າຍລາຄາໃດໜຶ່ງ. ສະນັ້ນ, ມະນຸດຍັງວ່າສິ່ງທີ່ເຂົາສາມາດເຮັດໄດ້ພາຍໃນຕົວແປເສີມໃນຈິດສຳນຶກ ແລະ ເຫດຜົນຂອງເຂົານັ້ນເປັນການປະຕິບັດ ແລະ ການສະແຫວງຫາຄວາມຈິງ. ສິ່ງເຫຼົ່ານີ້ຄືສາມສ່ວນທີ່ສຳຄັນເພື່ອຕອບຄຳຖາມນັ້ນ. ຄັ້ງກ່ອນ, ພວກເຮົາໄດ້ໂອ້ລົມກ່ຽວກັບສາມສ່ວນເຫຼົ່ານີ້ໃນລັກສະນະທົ່ວໄປ; ມື້ນີ້, ພວກເຮົາຈະດຳເນີນການໂອ້ລົມທີ່ສະເພາະ ແລະ ລະອຽດກ່ຽວກັບບັນຫາທີ່ສາມປະເດັນນີ້ຍັງຄົງຄ້າງ ແລະ ວິເຄາະບັນຫາທີ່ແຕ່ລະປະເດັນກໍ່ໃຫ້ມີ, ພ້ອມທັງລັກສະນະຄວາມແຕກຕ່າງຂອງແຕ່ລະອົງປະກອບ ຫຼື ຄວາມຂັດແຍ່ງກັບການສະແຫວງຫາຄວາມຈິງ, ເພື່ອວ່າເຈົ້າອາດຮູ້ຢ່າງຊັດເຈນຫຼາຍຂຶ້ນເຖິງສິ່ງທີ່ເປັນການສະແຫວງຫາຄວາມຈິງ ແລະ ຕ້ອງປະຕິບັດການສະແຫວງຫາແນວໃດແທ້ໆ. ການເຮັດເຊັ່ນນັ້ນຈະເຮັດໜ້າທີ່ເປັນແຮງຈູງໃຈທີ່ດີຂຶ້ນເພື່ອໃຫ້ຄົນໄດ້ປະຕິບັດ ແລະ ສະແຫວງຫາຄວາມຈິງຢ່າງຖືກຕ້ອງໃນຊີວິດປະຈຳວັນຂອງພວກເຂົາ.

ພວກເຮົາຈະເລີ່ມຕົ້ນໂດຍການໂອ້ລົມກ່ຽວກັບລາຍການທຳອິດ. ເວົ້າງ່າຍໆກໍຄື ການໂອ້ລົມຂອງພວກເຮົາສຳລັບລາຍການທຳອິດຈະໃຫ້ຄວາມສຳຄັນກັບສິ່ງຕ່າງໆທີ່ມະນຸດຖືວ່າຖືກຕ້ອງ ແລະ ດີໃນແນວຄິດຂອງພວກເຂົາ. ເປັນຫຍັງການໂອ້ລົມຂອງພວກເຮົາຈຶ່ງໃຫ້ຄວາມສຳຄັນກັບເນື້ອຫານັ້ນ? ແມ່ນຫຍັງຄືບັນຫາທີ່ເນື້ອຫານັ້ນກໍ່ໃຫ້ມີ? ໃຫ້ຄິດກ່ຽວກັບສິ່ງນັ້ນຢ່າງລະອຽດກ່ອນ. ເຈົ້າຈະສາມາດມີຄວາມຮູ້ທີ່ຖືກຕ້ອງກ່ຽວກັບພວກມັນບໍ ຖ້າພວກເຮົາບໍ່ໂອ້ລົມກ່ຽວກັບມັນຢ່າງຖືກຕ້ອງໃນການເຕົ້າໂຮມ? ຖ້າພວກເຮົາບໍ່ໂອ້ລົມກ່ຽວກັບມັນເປັນການສະເພາະ ແລະ ພວກເຈົ້າເລີ່ມຕຶກຕອງມັນເລີຍ ຫຼື ຖ້າເຈົ້າໃຊ້ເວລາເພື່ອຫາປະສົບການຈາກມັນ ແລະ ເພື່ອທີ່ຈະຮູ້ຈັກມັນເດ? ຈາກນັ້ນເຈົ້າຈະຮູ້ບໍວ່າເນື້ອຫານີ້ເວົ້າເຖິງຄວາມຈິງຫຍັງ? ເຈົ້າຈະສາມາດຄິດສິ່ງເຫຼົ່ານີ້ອອກດ້ວຍການຕຶກຕອງບໍ? (ບໍ່.) ພວກເຮົາຈະເລີ່ມຕົ້ນໂດຍການພິຈາລະນາຄຳເວົ້າຕາມຕົວອັກສອນຂອງວະລີທີ່ວ່າ “ສິ່ງຕ່າງໆທີ່ມະນຸດຖືວ່າຖືກຕ້ອງ ແລະ ດີໃນແນວຄິດຂອງພວກເຂົາ” ແລະ ເບິ່ງວ່າຄວາມຮູ້ຂອງພວກເຈົ້າກ່ຽວກັບສິ່ງນັ້ນຈະມີຫຼາຍສໍ່າໃດ. ກ່ອນອື່ນ, ສ່ວນສຳຄັນຂອງວະລີນີ້ທີ່ພວກເຮົາກຳລັງຈະໂອ້ລົມແມ່ນນໍາສະເໜີກ່ຽວກັບຫຍັງ? ພວກເຈົ້າສາມາດບອກໄດ້ບໍ? ມັນເປັນວະລີທີ່ເປັນນາມມະທຳບໍ? ມີຄວາມເລິກລັບໃນສິ່ງນັ້ນບໍ? (ມັນນໍາສະເໜີແນວຄິດ ແລະ ຈິນຕະນາການໃນມະນຸດ.) ນັ້ນຄືວິທີອະທິບາຍໂດຍທົ່ວໄປ; ຍົກຕົວຢ່າງເບິ່ງ. (ມະນຸດເຊື່ອໃນແນວຄິດຂອງເຂົາວ່າຕາບໃດທີ່ເຂົາສາມາດປະຕິເສດ, ເສຍສະຫຼະຕົນເອງ, ທົນທຸກ ແລະ ຈ່າຍລາຄາ, ເຂົາກໍສາມາດໄດ້ຮັບການເຫັນດີເຫັນພ້ອມຂອງພຣະເຈົ້າ. ມີວັດທະນະທຳດັ້ງເດີມບາງຢ່າງເຊັ່ນກັນ, ເຊັ່ນ: ຄວາມກະຕັນຍູກະຕະເວທີ ແລະ ແມ່ຍິງທີ່ດູແລຜົວຂອງພວກເຂົາ ແລະ ລ້ຽງດູລູກຂອງພວກເຂົາ. ຄົນຖືວ່າສິ່ງເຫຼົ່ານີ້ເປັນສິ່ງທີ່ດີເຊັ່ນກັນ.) ເຈົ້າໄດ້ຍົກສອງສາມຕົວຢ່າງແລ້ວ. ພວກເຈົ້າເຂົ້າໃຈປະເດັນບໍ? ມີສ່ວນໃດທີ່ກ່ຽວຂ້ອງກັບຫົວຂໍ້ຂອງພວກເຮົາ? (ການສະຫຼະ, ການເສຍສະຫຼະ, ການທົນທຸກ ແລະ ການຈ່າຍລາຄາ.) (ຄວາມກະຕັນຍູກະຕະເວທີ ແລະ ແມ່ຍິງທີ່ດູແລຜົວຂອງພວກເຂົາ ແລະ ລ້ຽງດູລູກຂອງພວກເຂົາ.) ແມ່ນແລ້ວ. ມີຫຍັງອີກບໍ? (ການສະແດງຄວາມເຫຼື້ອມໃສ, ຄວາມອົດທົນ ແລະ ຄວາມອົດກັ້ນ, ເຊັ່ນດຽວກັບພວກຟາຣີຊາຍ.) ຄວາມຖ່ອມຕົວ, ຄວາມອົດທົນ, ຄວາມອົດກັ້ນ, ມັນກ່ຽວຂ້ອງກັບການສະແດງອອກທາງພຶດຕິກຳ ແລະ ຄຳເວົ້າທີ່ສະເພາະສອງສາມຢ່າງ. ຍ້ອນພວກເຮົາຈະໂອ້ລົມກັນກ່ຽວກັບເນື້ອຫານັ້ນ, ມັນຈະດີທີ່ສຸດຖ້າພວກເຮົາໂອ້ລົມເປັນການສະເພາະ ໂດຍໃຊ້ຄຳເວົ້າທີ່ສະເພາະ. ຄົນສາມາດຮັບເອົາຄວາມເຂົ້າໃຈທີ່ຖືກຕ້ອງ ແລະ ແນ່ນອນຫຼາຍຍິ່ງຂຶ້ນ ຖ້າພວກເຮົາໃຫ້ຄວາມສຳຄັນກັບຄຳຖາມໃນລັກສະນະນັ້ນ. ໃນຕອນນີ້, ພວກເຈົ້າບໍ່ສາມາດເວົ້າເປີດໄດ້, ສະນັ້ນເຮົາຈະເລີ່ມໂອ້ລົມກັນເລີຍ, ດີບໍ? (ດີ.) ວັດທະນະທຳຫ້າພັນປີຂອງປະເທດຈີນແມ່ນ “ກວ້າງໃຫຍ່ ແລະ ເລິກຊຶ້ງ”, ສົມບູນໄປດ້ວຍຄຳເວົ້າ ແລະ ສຳນວນທີ່ມີຊື່ສຽງທຸກລັກສະນະ. ມັນຍັງມີກຸ່ມ “ນັກປາດບູຮານ” ທີ່ໂອ້ອວດວ່າຍິ່ງໃຫຍ່, ເຊັ່ນ: ຂົງຈື້, ເມິງຈື້ ແລະ ຄົນອື່ນໆອີກທີ່ຄ້າຍຄືກັນ. ພວກເຂົາໄດ້ສ້າງຄຳສອນລັດທິຂົງຈື້ຂອງຄົນຈີນ, ເຊິ່ງປະກອບເປັນສ່ວນສຳຄັນຂອງວັດທະນະທຳດັ້ງເດີມຂອງຄົນຈີນ. ມີຫຼາຍພາສາ, ຄຳສັບ ແລະ ຄຳເວົ້າໃນວັດທະນະທຳດັ້ງເດີມຂອງຄົນຈີນທີ່ສະຫຼຸບຂຶ້ນໂດຍຄົນຫຼາຍຮຸ່ນ. ພວກມັນບາງສ່ວນກໍມີມາຕັ້ງແຕ່ສະໄໝບູຮານ, ບາງສ່ວນກໍບໍ່ໄດ້ເປັນເຊັ່ນນັ້ນ; ພວກມັນບາງສ່ວນມາຈາກພື້ນເມືອງທົ່ວໄປ ແລະ ສ່ວນອື່ນໆແມ່ນມາຈາກຄົນມີຊື່ສຽງ. ມັນອາດເປັນໄປໄດ້ທີ່ພວກເຈົ້າບໍ່ມັກວັດທະນະທຳດັ້ງເດີມຫຼາຍ ຫຼື ພວກເຈົ້າໄດ້ເອົາຕົນເອງອອກຈາກຮາກຖານ, ວັດທະນະທຳດັ້ງເດີມ ຫຼື ພວກເຈົ້າໜຸ່ມພໍທີ່ຈະບໍ່ມີສ່ວນຮ່ວມໃນການສຶກສາ ຫຼື ການວິໄຈຢ່າງເລິກຊຶ້ງໃນວັດທະນະທຳດັ້ງເດີມທີ່ “ກວ້າງໃຫຍ່ ແລະ ເລິກຊຶ້ງ” ແລະ ນັ້ນຄືເຫດຜົນທີ່ພວກເຈົ້າບໍ່ຮູ້ກ່ຽວກັບມັນ ຫຼື ເຂົ້າໃຈສິ່ງເຫຼົ່ານັ້ນເທື່ອ. ໃນຄວາມເປັນຈິງແລ້ວ, ນັ້ນຄືສິ່ງທີ່ດີ. ເຖິງແມ່ນວ່າຄົນໆໜຶ່ງອາດບໍ່ເຂົ້າໃຈມັນ, ຄວາມຄິດ ແລະ ແນວຄິດຂອງພວກເຂົາຖືກຕອກຢໍ້າ ແລະ ໄດ້ຮັບອິດທິພົນຈາກສິ່ງທີ່ເປັນວັດທະນະທຳດັ້ງເດີມໃນຈິດໃຕ້ສຳນຶກ. ພວກເຂົາຈົບລົງດ້ວຍການໃຊ້ຊີວິດຕາມສິ່ງເຫຼົ່ານີ້ໂດຍບໍ່ຮູ້ສຶກຕົວ. ສິ່ງທີ່ສືບທອດຈາກໂຄດເຫງົ້າ, ເຊິ່ງໝາຍຄວາມເຖິງວັດທະນະທຳດັ້ງເດີມທີ່ສືບທອດຈາກບັນພະບຸລຸດຂອງມະນຸດ, ໄດ້ກ່າວອ້າງທຸກຮູບແບບກ່ຽວກັບວິທີການທີ່ມະນຸດຄວນເວົ້າ, ກະທຳ ແລະ ປະພຶດຕົນເອງ. ແລ້ວເຖິງແມ່ນວ່າຄົນອາດມີຄວາມເຂົ້າໃຈ ແລະ ມຸມມອງທີ່ແຕກຕ່າງກັນກ່ຽວກັບຫຼາກຫຼາຍຖ້ອຍຄຳຂອງວັດທະນະທຳດັ້ງເດີມ, ພວກເຂົາກໍແນ່ໃຈເປັນສ່ວນໃຫຍ່ກ່ຽວກັບສິ່ງເຫຼົ່ານັ້ນທີ່ເປັນວັດທະນະທຳດັ້ງເດີມ. ຈາກການສັງເກດນີ້, ພວກເຮົາສາມາດເຫັນວ່າແຫຼ່ງທີ່ມາຂອງອິດທິພົນຕໍ່ຊີວິດ ແລະ ການເປັນຢູ່ຂອງມະນຸດຊາດ, ຕໍ່ມຸມມອງຂອງມະນຸດກ່ຽວກັບຄົນ ແລະ ສິ່ງຕ່າງໆ ແລະ ຕໍ່ການປະພຶດ ແລະ ການກະທຳຂອງມະນຸດແມ່ນລ້ວນແລ້ວແຕ່ເປັນວັດທະນະທຳດັ້ງເດີມ. ເຖິງແມ່ນວ່າຫຼາກຫຼາຍຊາຕິພັນຂອງມະນຸດຊາດມີຄວາມແຕກຕ່າງກັນໃນຖ້ອຍຄຳຂອງພວກເຂົາກ່ຽວກັບມາດຕະຖານສິນທຳ ແລະ ເກນສິນທຳທີ່ພວກເຂົາຍຶດຖື, ແນວຄິດທົ່ວໄປທີ່ຢູ່ເບື້ອງຫຼັງພວກມັນກໍຄືກັນໝົດ. ມື້ນີ້, ພວກເຮົາຈະໂອ້ລົມ ແລະ ວິເຄາະສອງສາມຖ້ອຍຄຳຢ່າງລະອຽດ. ເຖິງແມ່ນວ່າພວກເຮົາບໍ່ສາມາດກ່າວເຖິງ ແລະ ວິເຄາະທຸກສິ່ງທີ່ມະນຸດຖືວ່າຖືກຕ້ອງ ແລະ ດີ, ເນື້ອຫາທົ່ວໄປຂອງພວກເຂົາກໍເປັນພຽງສອງອົງປະກອບທີ່ເວົ້າເຖິງນິຍາມຂອງການສະແຫວງຫາຄວາມຈິງ: ມຸມມອງຂອງຄົນໆໜຶ່ງຕໍ່ຄົນ ແລະ ສິ່ງຕ່າງໆ ແລະ ວິທີການທີ່ຄົນໆໜຶ່ງປະພຶດຕົນເອງ ແລະ ກະທຳ. ໜຶ່ງຢ່າງຄືມຸມມອງ, ອີກໜຶ່ງຢ່າງຄືພຶດຕິກຳ. ນີ້ໝາຍຄວາມວ່າມະນຸດພິຈາລະນາຄົນ ແລະ ເຫດການຂອງໂລກຜ່ານສິ່ງຕ່າງໆທີ່ເຂົາຖືວ່າຖືກຕ້ອງ ແລະ ດີໃນແນວຄິດຂອງພວກເຂົາ ແລະ ເຂົາຖືເອົາສິ່ງເຫຼົ່ານັ້ນເປັນພື້ນຖານ, ຮາກຖານ ແລະ ເກນທີ່ເຂົາຈະປະພຶດຕົນເອງ ແລະ ກະທຳ. ສະນັ້ນແມ່ນຫຍັງຄືສິ່ງທີ່ດີ ແລະ ຖືກຕ້ອງເຫຼົ່ານີ້ແທ້ໆ? ຖ້າຈະເວົ້າກວ້າງໆ, ສິ່ງຕ່າງໆທີ່ມະນຸດຖືວ່າຖືກຕ້ອງ ແລະ ດີໃນແນວຄິດຂອງເຂົາກໍເປັນພຽງຂໍ້ຮຽກຮ້ອງທີ່ມະນຸດປະພຶດດີ ແລະ ເຂົາມີສິນທຳ ແລະ ລັກສະນະທີ່ດີຂອງມະນຸດ. ມັນເປັນສອງຢ່າງເຫຼົ່ານັ້ນ. ໃຫ້ຄິດກ່ຽວກັບສິ່ງນີ້: ມັນບໍ່ແມ່ນສອງຢ່າງເຫຼົ່ານັ້ນແທ້ໆບໍ? (ແມ່ນ.) ຢ່າງໜຶ່ງຄືພຶດຕິກຳທີ່ດີ; ອີກຢ່າງຄືລັກສະນະ ແລະ ສິນທຳຂອງມະນຸດ. ໂດຍພື້ນຖານແລ້ວ, ມະນຸດຊາດໄດ້ສ້າງສອງຢ່າງໃຫ້ເປັນມາດຕະຖານເພື່ອປະເມີນຄວາມເປັນມະນຸດທີ່ຄົນໃດໜຶ່ງໃຊ້ຊີວິດຕາມ ແລະ ວິທີການທີ່ພວກເຂົາປະພຶດຕົນເອງ. ສິ່ງໜຶ່ງຄືຂໍ້ຮຽກຮ້ອງເພື່ອໃຫ້ມະນຸດປະພຶດດີໃນພາຍນອກ, ອີກຢ່າງຄືເຂົາປະພຶດຕົນເອງຕາມສິນທຳ. ພວກເຂົາໃຊ້ສອງປັດໄຈເຫຼົ່ານີ້ເພື່ອປະເມີນຄວາມດີຂອງຄົນໆໜຶ່ງ. ເພາະພວກເຂົາໃຊ້ສອງປັດໄຈເຫຼົ່ານີ້ເພື່ອປະເມີນຄວາມດີຂອງຄົນໆໜຶ່ງ, ມາດຕະຖານທີ່ຈະຕັດສິນພຶດຕິກຳ ແລະ ສິນທຳຂອງຄົນຈຶ່ງເກີດຂຶ້ນເພື່ອຕອບສະໜອງເປົ້າໝາຍນັ້ນ ແລະ ເມື່ອພວກເຂົາເຮັດ, ຄົນກໍເລີ່ມໄດ້ຍິນຖ້ອຍຄຳທຸກປະເພດກ່ຽວກັບການປະພຶດທາງສິນທຳຂອງມະນຸດ ຫຼື ພຶດຕິກຳຂອງເຂົາຢ່າງເປັນທຳມະຊາດ. ມີຄຳເວົ້າຫຍັງທີ່ສະເພາະ? ພວກເຈົ້າຮູ້ບໍ? ຍົກຕົວຢ່າງບາງສິ່ງງ່າຍໆເຊັ່ນ: ແມ່ນຫຍັງຄືມາດຕະຖານ ແລະ ຄຳເວົ້າເພື່ອປະເມີນພຶດຕິກຳຂອງຄົນ? ການມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ສິ່ງເຫຼົ່ານີ້ແມ່ນກ່ຽວຂ້ອງກັບພຶດຕິກຳພາຍນອກ. ການນອບນ້ອມແມ່ນບໍ? (ແມ່ນ.) ສິ່ງທີ່ເຫຼືອກໍຄ້າຍຄືກັນບໍ່ຫຼາຍກໍໜ້ອຍ ແລະ ອີງໃສ່ການປຽບທຽບກັນແລ້ວ, ພວກເຈົ້າຈະຮູ້ວ່າຄຳເວົ້າ ແລະ ຖ້ອຍຄຳໃດຄືມາດຕະຖານສຳລັບການປະເມີນພຶດຕິກຳຂອງມະນຸດ ແລະ ຖ້ອຍຄຳໃດຄືມາດຕະຖານສຳລັບການປະເມີນສິນທຳຂອງເຂົາ. ຕອນນີ້, “ແມ່ຍິງຕ້ອງມີຄຸນນະທຳ, ໃຈດີ ແລະ ຖ່ອມຕົວ”, ນັ້ນຄືມາດຕະຖານສຳລັບພຶດຕິກຳພາຍນອກ ຫຼື ສິນທຳບໍ? (ມັນກ່ຽວຂ້ອງກັບສິນທຳ ແລະ ຈັນຍາທຳ.) ແລ້ວຄວາມເພື່ອແຜ່ເດ? (ສິ່ງນັ້ນກໍກ່ຽວຂ້ອງກັບສິນທຳເຊັ່ນກັນ.) ຖືກຕ້ອງ. ສິ່ງເຫຼົ່ານີ້ກ່ຽວຂ້ອງກັບສິນທຳ, ກ່ຽວຂ້ອງກັບລັກສະນະທາງສິນທຳຂອງມະນຸດ. ຖ້ອຍຄຳຫຼັກທີ່ກ່ຽວຂ້ອງກັບພຶດຕິກຳຂອງມະນຸດຄືຖ້ອຍຄຳຕ່າງໆ ເຊັ່ນ: ການນອບນ້ອມ, ອ່ອນໂຍນ ແລະ ສຸພາບຮຽບຮ້ອຍ ແລະ ມີການສຶກສາດີ ແລະ ມີເຫດຜົນ. ສິ່ງເຫຼົ່ານີ້ລ້ວນແລ້ວແຕ່ເປັນສິ່ງທີ່ມະນຸດເຊື່ອວ່າຖືກຕ້ອງ ແລະ ດີໃນແນວຄິດຂອງພວກເຂົາ; ພວກມັນເປັນສິ່ງທີ່ເຂົາເຊື່ອວ່າເປັນບວກ ໂດຍອີງໃສ່ການກ່າວອ້າງຈາກວັດທະນະທຳດັ້ງເດີມ ຫຼື ຢ່າງໜ້ອຍກໍສອດຄ່ອງກັບຈິດສຳນຶກ ແລະ ເຫດຜົນ, ບໍ່ແມ່ນສິ່ງທີ່ບໍ່ເປັນລົບ. ສິ່ງທີ່ພວກເຮົາກຳລັງເວົ້າເຖິງໃນທີ່ນີ້ຄືສິ່ງທີ່ຄົນຮັບຮູ້ວ່າຖືກຕ້ອງ ແລະ ດີໂດຍທົ່ວໄປ. ສະນັ້ນ ແມ່ນຫຍັງຄືຖ້ອຍຄຳອື່ນໆທີ່ກ່ຽວຂ້ອງກັບພຶດຕິກຳທີ່ດີຂອງມະນຸດ, ນອກຈາກສາມຖ້ອຍຄຳທີ່ເຮົາຫາກໍກ່າວໄປ? (ການເຄົາລົບຜູ້ອາວຸໂສ ແລະ ການດູແລຄົນໜຸ່ມ.) ການເຄົາລົບຜູ້ອາວຸໂສ ແລະ ການດູແລຄົນໜຸ່ມ, ການມີອັດທະຍາໄສດີ, ສາມາດເຂົ້າເຖິງໄດ້, ສິ່ງເຫຼົ່ານີ້ລ້ວນແລ້ວແຕ່ເປັນສິ່ງທີ່ຄົນລຶ້ງເຄີຍ ແລະ ເຂົ້າໃຈພໍສົມຄວນ. ການມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ, ການເຄົາລົບຜູ້ອາວຸໂສ ແລະ ການດູແລຄົນໜຸ່ມ, ການມີອັດທະຍາໄສດີ, ໃນຄວາມຄິດຂອງມະນຸດນັ້ນ ທຸກຄົນທີ່ມີພຶດຕິກຳເຫຼົ່ານີ້ແມ່ນເຊື່ອວ່າເປັນຄົນດີ, ເປັນຄົນໃຈດີ, ເປັນຄົນທີ່ມີຄວາມເປັນມະນຸດ. ທຸກຄົນປະເມີນຄົນອື່ນໂດຍອີງໃສ່ພຶດຕິກຳຂອງພວກເຂົາ; ພວກເຂົາຕັດສິນຄວາມດີຂອງຄົນໃດໜຶ່ງໂດຍພຶດຕິກຳພາຍນອກຂອງພວກເຂົາ. ຄົນຕັດສິນ, ກຳນົດ ແລະ ປະເມີນວ່າຄົນໃດໜຶ່ງຜ່ານການອົບຮົມລ້ຽງດູ ແລະ ມີຄວາມເປັນມະນຸດ ຫຼື ບໍ່, ພວກເຂົາຄູ່ຄວນແກ່ການມີປະຕິສຳພັນ ແລະ ຄວາມໄວ້ວາງໃຈ ຫຼື ບໍ່ ໂດຍອີງຕາມຄວາມຄິດ ແລະ ແນວຄິດທີ່ເປັນວັດທະນະທຳດັ້ງເດີມ ແລະ ພຶດຕິກຳຂອງຄົນນັ້ນທີ່ພວກເຂົາສາມາດເຫັນ. ຄົນມີຄວາມສາມາດທີ່ຈະແຊມຊຶມໂລກວັດຖຸບໍ? ບໍ່ເລີຍແມ່ນແຕ່ໜ້ອຍດຽວ. ຄົນພຽງແຕ່ສາມາດຕັດສິນ ແລະ ແຍກແຍະວ່າຄົນໃດໜຶ່ງດີ ຫຼື ບໍ່ດີ ຫຼື ພວກເຂົາເປັນຄົນປະເພດໃດຕາມພຶດຕິກຳຂອງພວກເຂົາ; ໂດຍການມີປະຕິສຳພັນ, ການເວົ້າ ແລະ ການຮ່ວມມືກັບຄົນໃດໜຶ່ງເທົ່ານັ້ນ ຄົນຈຶ່ງສາມາດສັງເກດ ແລະ ຕັດສິນສິ່ງເຫຼົ່ານັ້ນ. ບໍ່ວ່າເຈົ້າຈະໃຊ້ຖ້ອຍຄຳຕ່າງໆ ເຊັ່ນ: “ຈົ່ງມີການສຶກສາທີ່ດີ ແລະ ມີເຫດຜົນ”, “ຈົ່ງມີອັດທະຍາໄສດີ” ແລະ “ຈົ່ງເຄົາລົບຜູ້ອາວຸໂສ ແລະ ດູແລຄົນໜຸ່ມ” ໃນການປະເມີນຂອງເຈົ້າຢ່າງຈະແຈ້ງ ຫຼື ບໍ່, ມາດຕະຖານການປະເມີນຂອງເຈົ້າກໍບໍ່ໄດ້ຫ່າງຈາກຖ້ອຍຄຳເຫຼົ່ານີ້ຫຼາຍ. ເມື່ອຄົນໃດໜຶ່ງບໍ່ສາມາດເຫັນໂລກພາຍໃນຂອງຄົນອື່ນ, ພວກເຂົາກໍປະເມີນວ່າຄົນເຫຼົ່ານັ້ນດີ ຫຼື ບໍ່ດີ, ສູງສົ່ງ ຫຼື ຕ້ອຍຕໍ່າ, ໂດຍການສັງເກດພຶດຕິກຳ ແລະ ການກະທຳຂອງພວກເຂົາ ແລະ ນໍາໃຊ້ເກນເຫຼົ່ານີ້ສຳລັບພຶດຕິກຳ. ສິ່ງເຫຼົ່ານີ້ແມ່ນທັງໝົດທີ່ພວກເຂົາໃຊ້ແທ້ໆ. ມັນບໍ່ແມ່ນເຊັ່ນນັ້ນບໍ? (ແມ່ນ.) ອີງໃສ່ຖ້ອຍຄຳທີ່ຫາກໍອະທິບາຍ, ມະນຸດຊາດມີມາດຕະຖານຫຍັງສຳລັບການປະເມີນ? ແມ່ນຫຍັງຄືສິ່ງທີ່ມະນຸດຖືວ່າດີ ແລະ ຖືກຕ້ອງໃນແນວຄິດຂອງເຂົາ? ແທນທີ່ຈະເລີ່ມຕົ້ນດ້ວຍສິ່ງທີ່ກ່ຽວຂ້ອງກັບການປະພຶດທາງສິນທຳ, ພວກເຮົາມາເລີ່ມການໂອ້ລົມ ແລະ ການວິເຄາະຂອງພວກເຮົາດ້ວຍສິ່ງທີ່ດີ, ຖືກຕ້ອງ ແລະ ເປັນບວກທີ່ມະນຸດນໍາສະເໜີ ແລະ ສະແດງອອກໃນພຶດຕິກຳຂອງເຂົາກັນເທາະ. ພວກເຮົາມາເບິ່ງກັນເທາະວ່າສິ່ງເຫຼົ່ານີ້ເປັນສິ່ງທີ່ດີຢ່າງແທ້ຈິງ ຫຼື ບໍ່. ສະນັ້ນ, ມີຫຍັງອີກໃນຖ້ອຍຄຳທີ່ພວກເຮົາຫາກໍລະບຸທີ່ເວົ້າເຖິງຄວາມຈິງ? ເນື້ອຫາໃດໆໃນຖ້ອຍຄຳເຫຼົ່ານັ້ນສອດຄ່ອງກັບຄວາມຈິງບໍ? (ບໍ່.) ຖ້າການສະແຫວງຫາຂອງຄົນໃດໜຶ່ງຄືການເປັນຄົນແບບນັ້ນ, ເປັນຄົນທີ່ມີພຶດຕິກຳເຊັ່ນນັ້ນ ແລະ ລັກສະນະພາຍນອກເຊັ່ນນັ້ນ, ຄົນນັ້ນກຳລັງສະແຫວງຫາຄວາມຈິງບໍ? ສິ່ງທີ່ພວກເຂົາສະແຫວງຫາກ່ຽວຂ້ອງກັບການສະແຫວງຫາຄວາມຈິງບໍ? ຄົນໃດໜຶ່ງທີ່ມີພຶດຕິກຳເຫຼົ່ານີ້ກຳລັງປະຕິບັດ ແລະ ສະແຫວງຫາຄວາມຈິງບໍ? ຄົນໃດໜຶ່ງທີ່ມີພຶດຕິກຳ ແລະ ການສະແດງອອກເຫຼົ່ານີ້ເປັນຄົນດີໃນເລື່ອງຄວາມໝາຍສຳຄັນທີ່ແທ້ຈິງບໍ? ຄຳຕອບຄືບໍ່ແມ່ນ, ພວກເຂົາບໍ່ແມ່ນ. ສິ່ງນີ້ແມ່ນເຫັນໄດ້ຢ່າງຊັດເຈນ.

ພວກເຮົາມາເບິ່ງຖ້ອຍຄຳທີ່ໃຫ້ຄົນໆໜຶ່ງມີການສຶກສາດີ ແລະ ມີເຫດຜົນກັນເທາະ. ໃຫ້ເວົ້າວ່າ “ການມີການສຶກສາດີ ແລະ ມີເຫດຜົນ” ໝາຍເຖິງຫຍັງແທ້ໆ. (ມັນອະທິບາຍເຖິງຄົນໃດໜຶ່ງທີ່ຂ້ອນຂ້າງເໝາະສົມ ແລະ ມີມາລະຍາດດີ.) “ເໝາະສົມ” ໝາຍຄວາມວ່າແນວໃດ? (ມັນໝາຍຄວາມວ່າຖືກຄວບຄຸມພໍສົມຄວນ.) ຖືກຕ້ອງ. ຄົນແບບນັ້ນເອົາໃຈໃສ່ກັບລະບຽບການຫຍັງ? ຍິ່ງຄຳຕອບຂອງເຈົ້າສະເພາະສໍ່າໃດ, ຄວາມເຂົ້າໃຈຂອງເຈົ້າຕໍ່ເລື່ອງນີ້ ແລະ ແກ່ນແທ້ຂອງມັນກໍຈະຖີ່ຖ້ວນສໍ່ານັ້ນ. ສະນັ້ນການຖືກຄວບຄຸມໝາຍຄວາມວ່າແນວໃດ? ນີ້ແມ່ນຕົວຢ່າງ. ເມື່ອກຳລັງກິນ, ຄົນຮຸ່ນຫຼັງຕ້ອງບໍ່ນັ່ງຈົນກວ່າຜູ້ອາວຸໂສຈະນັ່ງ ແລະ ພວກເຂົາຕ້ອງມິດງຽບເມື່ອຜູ້ອາວຸໂສຂອງພວກເຂົາບໍ່ເວົ້າ. ຖ້າມີອາຫານເຫຼືອໄວ້ສຳລັບຜູ້ອາວຸໂສ, ບໍ່ມີຜູ້ໃດສາມາດກິນໄດ້ຈົນກວ່າຜູ້ອາວຸໂສຈະອະນຸຍາດ. ນອກຈາກນັ້ນ, ບໍ່ມີການເວົ້າໃນຂະນະທີ່ກຳລັງກິນ ຫຼື ການຫຍໍ້າອາຫານສຽງດັງ ຫຼື ການຫົວຂວັນສຽງດັງ ຫຼື ການເລຍຮີມສົບ ຫຼື ການຮື້ຄົ້ນຈານ. ເມື່ອຄົນຮຸ່ນກ່ອນກິນແລ້ວ, ຄົນຮຸ່ນຫຼັງຕ້ອງເຊົາກິນໃນທັນທີ ແລະ ລຸກຂຶ້ນ. ພວກເຂົາອາດສືບຕໍ່ກິນຫຼັງຈາກທີ່ພວກເຂົາເຫັນຜູ້ອາວຸໂສຈາກໄປແລ້ວເທົ່ານັ້ນ. ນີ້ບໍ່ແມ່ນການປະຕິບັດຕາມລະບຽບການບໍ? (ແມ່ນ.) ມີລະບຽບການເຫຼົ່ານີ້ໃນທຸກເຮືອນ ແລະ ທຸກຄົວເຮືອນ, ໃນຄອບຄົວຂອງທຸກຊື່ ແລະ ທຸກສະກຸນໃນຂອບເຂດທີ່ບໍ່ຫຼາຍກໍໜ້ອຍ. ທຸກຄົນປະຕິບັດຕາມລະບຽບການເຫຼົ່ານີ້ບໍ່ຫຼາຍກໍໜ້ອຍ ແລະ ເມື່ອພວກເຂົາເຮັດເຊັ່ນນັ້ນ, ພວກເຂົາກໍຖືກລະບຽບການເຫຼົ່ານັ້ນຈຳກັດ. ມີລະບຽບການທີ່ແຕກຕ່າງກັນໃນຄອບຄົວທີ່ແຕກຕ່າງກັນ ແລະ ຜູ້ໃດກຳນົດພວກມັນຂຶ້ນມາ? ໂຄດເຫງົ້າຂອງຄອບຄົວນັ້ນ ແລະ ຜູ້ອາວຸໂສທີ່ໜ້າເຄົາລົບໃນຍຸກຕ່າງໆໃນອະດີດໄດ້ກຳນົດພວກມັນ. ພວກມັນມີຄວາມສຳຄັນພິເສດເມື່ອສະເຫຼີມສະຫຼອງມື້ພັກສຳຄັນ ແລະ ມື້ລະນຶກເຖິງ; ຈາກນັ້ນທຸກຄົນຕ້ອງປະຕິບັດຕາມພວກມັນ ໂດຍບໍ່ມີຂໍ້ຍົກເວັ້ນສຳລັບຄົນໃດ. ຖ້າຄົນໃດໜຶ່ງໄດ້ແຫກລະບຽບການ ຫຼື ລະເມີດພວກມັນ, ພວກເຂົາຈະຖືກລົງໂທດຢ່າງຮຸນແຮງໂດຍການຕຳນິຢ່າງຮຸນແຮງຂອງຄອບຄົວ. ບາງຄົນອາດເຖິງກັບຄຸເຂົ່າຂໍການອະໄພໂທດທີ່ແທ່ນບູຊາຂອງຄອບຄົວ. ນັ້ນຄືສິ່ງທີ່ເປັນລະບຽບການ. ສິ່ງທີ່ພວກເຮົາກຳລັງເວົ້າເຖິງໃນຕອນນີ້ເປັນພຽງລະບຽບການບາງຢ່າງທີ່ອາດໃຊ້ໄດ້ໃນຄົວເຮືອນ ຫຼື ຄອບຄົວໃດໜຶ່ງ. ລະບຽບການດັ່ງກ່າວບໍ່ແມ່ນສ່ວນຂອງຄວາມໝາຍຂອງ “ເໝາະສົມ” ບໍ? (ແມ່ນ.) ຄົນໆໜຶ່ງສາມາດບອກໄດ້ວ່າຄົນໃດໜຶ່ງເໝາະສົມ ຫຼື ບໍ່ ໂດຍການເບິ່ງພວກເຂົາກິນ. ຖ້າພວກເຂົາເລຍຮີມສົບຂອງພວກເຂົາເມື່ອພວກເຂົາກິນ ຫຼື ເກັບກິນເສດອາຫານ ຫຼື ເອົາເສດອາຫານມາໃຫ້ຄົນອື່ນກິນຢູ່ສະເໝີ ແລະ ເວົ້າໃນຂະນະທີ່ກຳລັງກິນ ແລະ ຫົວຂວັນສຽງດັງ ແລະ ແມ່ນແຕ່ຊີ້ໄປຫາຄົນທີ່ພວກເຂົາກຳລັງເວົ້ານໍາໃນບາງກໍລະນີ, ຈາກນັ້ນໃນທຸກສິ່ງນີ້ ພວກເຂົາກໍສະແດງຄວາມບໍ່ເໝາະສົມຂອງພວກເຂົາ. ການເວົ້າວ່າຄົນໃດໜຶ່ງບໍ່ເໝາະສົມໝາຍຄວາມວ່າຄົນອື່ນຕັກເຕືອນ, ຕັ້ງຄຳຖາມ ແລະ ດູຖູກພວກເຂົາໃນເລື່ອງພຶດຕິກຳຂອງພວກເຂົາ. ສຳລັບຄົນທີ່ເໝາະສົມ, ພວກເຂົາບໍ່ເວົ້າເມື່ອກຳລັງກິນ ຫຼື ຫົວຄິກໆ ຫຼື ພວກເຂົາບໍ່ຄົ້ນຫາອາຫານ ຫຼື ເອົາເສດອາຫານມາໃຫ້ຄົນອື່ນ. ພວກເຂົາຖືກຄວບຄຸມພໍສົມຄວນ. ຄົນອື່ນເຫັນພຶດຕິກຳ ແລະ ການປະຕິບັດຂອງພວກເຂົາ ແລະ ເວົ້າບົນພື້ນຖານນັ້ນວ່ານີ້ຄືຄົນທີ່ເໝາະສົມ. ແລ້ວຍ້ອນຄວາມເໝາະສົມນີ້ຂອງພວກເຂົາ, ພວກເຂົາໄດ້ຮັບການເຄົາລົບ ແລະ ການນັບຖືຂອງຄົນອື່ນ, ພ້ອມທັງຄວາມພໍໃຈຂອງພວກເຂົາ. ນີ້ເປັນສ່ວນຂອງສິ່ງທີ່ແອບແຝງໃນຄວາມເໝາະສົມ. ສະນັ້ນແມ່ນຫຍັງຄືຄວາມເໝາະສົມແທ້ໆ? ພວກເຮົາຫາກໍເວົ້າ: “ຄວາມເໝາະສົມ” ກ່ຽວຂ້ອງກັບພຶດຕິກຳຂອງຄົນ. ໃນຕົວຢ່າງຫຼ້າສຸດນີ້, ສົມມຸດວ່າມີລຳດັບການເກີດຂອງຮຸ່ນຄົນເມື່ອກຳລັງກິນ. ທຸກຄົນຕ້ອງກຳນົດຕຳແໜ່ງບ່ອນນັ່ງຂອງພວກເຂົາຕາມລະບຽບການ; ພວກເຂົາຕ້ອງບໍ່ນັ່ງຜິດບ່ອນ. ຄົນຮຸ່ນກ່ອນ ແລະ ຄົນຮຸ່ນຫຼັງກໍປະຕິບັດຕາມລະບຽບການຂອງຄອບຄົວເຊັ່ນດຽວກັນ, ເຊິ່ງບໍ່ມີຜູ້ໃດອາດລະເມີດໄດ້ ແລະ ພວກເຂົາເບິ່ງຄືວ່າຖືກຄວບຄຸມຫຼາຍ, ເປັນຜູ້ດີຫຼາຍ, ສູງສົ່ງຫຼາຍ, ມີສັກສີຫຼາຍ, ແຕ່ບໍ່ວ່າພວກເຂົາອາດເບິ່ງຄືຫຼາຍສໍ່າໃດ, ມັນກໍລ້ວນແລ້ວແຕ່ກັບມາສູ່ພຶດຕິກຳດີໆພາຍນອກ. ສິ່ງນີ້ກ່ຽວຂ້ອງກັບອຸປະນິໄສທີ່ເສື່ອມຊາມບໍ? ບໍ່; ມັນບໍ່ໄດ້ເປັນຫຼາຍກວ່າມາດຕະຖານເພື່ອປະເມີນພຶດຕິກຳພາຍນອກຂອງຄົນ. ພຶດຕິກຳຫຍັງ? ການປາກເວົ້າ ແລະ ການກະທຳຂອງພວກເຂົາເປັນຫຼັກ. ຕົວຢ່າງ: ຄົນໃດໜຶ່ງບໍ່ຄວນເວົ້າເມື່ອກຳລັງກິນ ຫຼື ສົ່ງສຽງໃນຂະນະທີ່ກຳລັງຫຍໍ້າ. ເມື່ອນັ່ງກິນອາຫານ, ມີລຳດັບທີ່ບອກວ່າຜູ້ໃດນັ່ງກ່ອນ. ໂດຍທົ່ວໄປແລ້ວແມ່ນມີວິທີການຢືນ ແລະ ນັ່ງທີ່ເໝາະສົມ. ທຸກສິ່ງນີ້ບໍ່ໄດ້ເປັນຫຼາຍກວ່າພຶດຕິກຳ, ເປັນຫຼາຍກວ່າພຶດຕິກຳພາຍນອກທັງໝົດເລີຍ. ສະນັ້ນ, ຄົນເຕັມໃຈຈະປະຕິບັດຕາມລະບຽບການເຫຼົ່ານີ້ແທ້ໆບໍ? ຄົນຄິດແນວໃດກ່ຽວກັບບັນຫາ? ພວກເຂົາຮູ້ສຶກແນວໃດກ່ຽວກັບເລື່ອງນັ້ນ? ການປະຕິບັດຕາມລະບຽບການທີ່ເປັນຕາສັງເວດເຫຼົ່ານີ້ເປັນປະໂຫຍດຕໍ່ຄົນບໍ? ພວກເຂົາສາມາດມອບຄວາມກ້າວໜ້າໃນຊີວິດໃຫ້ພວກເຂົາບໍ? ແມ່ນຫຍັງຄືບັນຫາໃນການປະຕິບັດຕາມລະບຽບການທີ່ເປັນຕາສັງເວດເຫຼົ່ານີ້? ມັນກ່ຽວຂ້ອງຫຍັງກັບບັນຫາທີ່ວ່າມີການປ່ຽນແປງໃນທັດສະນະຂອງຄົນໃດໜຶ່ງຕໍ່ສິ່ງຕ່າງໆ ແລະ ຊີວິດ-ອຸປະນິໄສ ຫຼື ບໍ່? ບໍ່ເລີຍ. ມັນກ່ຽວຂ້ອງກັບພຶດຕິກຳຂອງຄົນເທົ່ານັ້ນ. ມັນພຽງແຕ່ສ້າງຂໍ້ຮຽກຮ້ອງສອງສາມຢ່າງສຳລັບພຶດຕິກຳຂອງຄົນ, ຂໍ້ຮຽກຮ້ອງທີ່ກ່ຽວຂ້ອງກັບວ່າລະບຽບການໃດຄົນຕ້ອງເຮັດໃຫ້ສຳເລັດ ແລະ ປະຕິບັດຕາມ. ບໍ່ວ່າຄົນໃດໜຶ່ງອາດຄິດແນວໃດກໍຕາມກ່ຽວກັບລະບຽບການເຫຼົ່ານີ້ ແລະ ເຖິງແມ່ນວ່າພວກເຂົາກຽດຊັງ ແລະ ລັງກຽດພວກມັນ, ພວກເຂົາກໍບໍ່ມີທາງເລືອກນອກຈາກຈະໃຊ້ຊີວິດໂດຍປະຕິບັດຕາມພວກມັນ ຍ້ອນຄອບຄົວ ແລະ ໂຄດເຫງົ້າຂອງພວກເຂົາ ແລະ ຍ້ອນລະບຽບພາຍໃນຄອບຄົວຂອງພວກເຂົາ. ແຕ່ບໍ່ມີຜູ້ໃດອອກມາສືບຄົ້ນຄວາມຄິດສະເພາະທີ່ຄົນມີກ່ຽວກັບລະບຽບການເຫຼົ່ານີ້ ຫຼື ຄົນເບິ່ງ ແລະ ພິຈາລະນາພວກມັນແນວໃດໃນຄວາມຄິດຂອງພວກເຂົາ ຫຼື ທັດສະນະ ແລະ ທ່າທີ່ຂອງພວກເຂົາຕໍ່ສິ່ງເຫຼົ່ານັ້ນ. ມັນພຽງພໍທີ່ເຈົ້າຈະສະແດງພຶດຕິກຳທີ່ດີ ແລະ ປະຕິບັດຕາມກົດລະບຽບເຫຼົ່ານີ້ໃນວົງທີ່ສະເພາະນີ້. ຄົນທີ່ເຮັດເຊັ່ນນັ້ນກໍເປັນຄົນທີ່ເໝາະສົມ. “ຈົ່ງມີການສຶກສາທີ່ດີ ແລະ ມີເຫດຜົນ” ວາງຫຼາກຫຼາຍຄວາມຕ້ອງການຂອງມັນໃສ່ພຶດຕິກຳຂອງຄົນເທົ່ານັ້ນ. ມັນຖືກໃຊ້ເພື່ອຈຳກັດພຶດຕິກຳຂອງຄົນເທົ່ານັ້ນ, ເຊິ່ງເປັນພຶດຕິກຳທີ່ຄອບຄຸມຮອດທ່າທາງຂອງຄົນເມື່ອກຳລັງນັ່ງ ແລະ ຢືນ, ການເຄື່ອນໄຫວທາງຮ່າງກາຍຂອງພວກເຂົາ, ທ່າທາງອະໄວຍະວະສຳຜັດຂອງພວກເຂົາ, ວິທີການສະແດງສາຍຕາຂອງພວກເຂົາ, ວິທີການເຄື່ອນໄຫວປາກຂອງພວກເຂົາ, ວິທີການຫັນຫົວຂອງພວກເຂົາ ແລະ ອື່ນໆອີກ. ມັນເຮັດໃຫ້ຄົນມີມາດຕະຖານສຳລັບພຶດຕິກຳພາຍນອກ, ໂດຍບໍ່ມີໄດ້ສົນໃຈວ່າຄວາມຄິດ, ອຸປະນິໄສ ແລະ ແກ່ນແທ້ໃນຄວາມເປັນມະນຸດຂອງພວກເຂົາເປັນແນວໃດ. ສິ່ງດັ່ງກ່າວຄືມາດຕະຖານສຳລັບການມີການສຶກສາດີ ແລະ ມີເຫດຜົນ. ຖ້າເຈົ້າບັນລຸມາດຕະຖານນີ້, ແລ້ວເຈົ້າກໍເປັນຄົນທີ່ມີການສຶກສາດີ ແລະ ມີເຫດຜົນ ແລະ ຖ້າເຈົ້າມີພຶດຕິກຳດີໆທີ່ມີການສຶກສາດີ ແລະ ມີເຫດຜົນ, ແລ້ວໃນສາຍຕາຂອງຄົນອື່ນ ເຈົ້າກໍເປັນຄົນທີ່ສົມຄວນໄດ້ຮັບການນັບຖື ແລະ ການເຄົາລົບ. ນັ້ນບໍ່ແມ່ນລັກສະນະທີ່ມັນເປັນບໍ? (ແມ່ນ.) ສະນັ້ນ, ຖ້ອຍຄຳນີ້ໃຫ້ຄວາມສຳຄັນກັບພຶດຕິກຳຂອງມະນຸດບໍ? (ແມ່ນ.) ມາດຕະຖານພຶດຕິກຳນີ້ຈະກໍ່ໃຫ້ເກີດປະໂຫຍດຫຍັງແທ້ໆ? ຫຼັກໆແລ້ວປະໂຫຍດຂອງມັນແມ່ນເພື່ອປະເມີນວ່າຄົນໃດໜຶ່ງເໝາະສົມ ແລະ ຖືກຄວບຄຸມດີ ຫຼື ບໍ່, ພວກເຂົາອາດໄດ້ຮັບການເຄົາລົບ ແລະ ການນັບຖືຈາກຄົນອື່ນໃນການພົວພັນກັບພວກເຂົາ ຫຼື ບໍ່ ແລະ ພວກເຂົາຄູ່ຄວນແກ່ການຊົມເຊີຍ ຫຼື ບໍ່. ການປະເມີນຄົນໃນລັກສະນະນີ້ແມ່ນບໍ່ສອດຄ່ອງກັບຫຼັກການແຫ່ງຄວາມຈິງໂດຍສິ້ນເຊີງ. ມັນບໍ່ສຳຄັນ.

ສິ່ງທີ່ພວກເຮົາຫາກໍໂອ້ລົມກັນແມ່ນກ່ຽວຂ້ອງກັບການອົບຮົມລ້ຽງດູຂອງຄົນໆໜຶ່ງ, ເຊິ່ງເປັນໜຶ່ງໃນຂໍ້ຮຽກຮ້ອງທີ່ກຳນົດໂດຍຖ້ອຍຄຳທີ່ວ່າ “ຈົ່ງມີການສຶກສາທີ່ດີ ແລະ ມີເຫດຜົນ”. “ການມີເຫດຜົນ” ໝາຍເຖິງຫຍັງ? (ການສະແດງເຖິງການເຂົ້າໃຈເຖິງມາລະຍາດ ແລະ ສົມບັດຜູ້ດີ.) ຄຳຕອບນັ້ນຍັງຜິວເຜີນໜ້ອຍໜຶ່ງ, ແຕ່ມັນກໍເປັນສ່ວນໜຶ່ງ. “ການມີເຫດຜົນ” ບໍ່ໄດ້ໝາຍຄວາມເຖິງການມີຄວາມສຸພາບຮຽບຮ້ອຍເພື່ອເບິ່ງເຫັນເຫດຜົນ, ການມີຄວາມອ່ອນໂຍນເພື່ອໃຊ້ເຫດຜົນບໍ? ພວກເຮົາອະທິບາຍສິ່ງນີ້ເພີ່ມເຕີມດີບໍ? (ດີ.) ການສະແດງເຖິງການເຂົ້າໃຈມາລະຍາດ ແລະ ສົມບັດຜູ້ດີ ແລະ ການມີຄວາມສຸພາບຮຽບຮ້ອຍເພື່ອເບິ່ງເຫັນເຫດຜົນ. ສະນັ້ນເມື່ອເວົ້າລວມກັນແລ້ວ ຖ້າຄົນໃດໜຶ່ງມີພຶດຕິກຳທີ່ສົ່ງຜົນໃຫ້ເກີດ “ການມີການສຶກສາທີ່ດີ ແລະ ມີເຫດຜົນ”, ໂດຍລວມແລ້ວ ພວກເຂົາສະແດງມັນອອກແນວໃດແທ້ໆ? ພວກເຈົ້າເຄີຍເຫັນຄົນທີ່ມີການສຶກສາດີ ແລະ ມີເຫດຜົນບໍ? ມີຄົນທີ່ມີການສຶກສາດີ ແລະ ມີເຫດຜົນໃນບັນດາຜູ້ເຖົ້າແກ່ ແລະ ຍາດພີ່ນ້ອງຂອງພວກເຈົ້າ ຫຼື ໃນບັນດາໝູ່ຂອງພວກເຈົ້າບໍ? ແມ່ນຫຍັງຄືລັກສະນະທີ່ໂດດເດັ່ນຂອງພວກເຂົາ? ພວກເຂົາປະຕິບັດຕາມລະບຽບການຈຳນວນຫຼາຍ. ພວກເຂົາຂ້ອນຂ້າງເຈາະຈົງກັບການປາກເວົ້າຂອງພວກເຂົາ ເຊິ່ງບໍ່ເສຍມາລະຍາດ ຫຼື ຫຍາບຄາຍ ຫຼື ສ້າງຄວາມເຈັບປວດໃຫ້ຄົນອື່ນ. ເມື່ອພວກເຂົານັ່ງ, ພວກເຂົາກໍນັ່ງຢ່າງຖືກຕ້ອງ; ເມື່ອພວກເຂົາຢືນ, ພວກເຂົາກໍຢືນດ້ວຍທ່າທາງ. ໃນທຸກດ້ານ, ພຶດຕິກຳຂອງພວກເຂົາເບິ່ງຄືສຸພາບຮຽບຮ້ອຍ ແລະ ສຸຂຸມຕໍ່ຄົນອື່ນ ເຊິ່ງເປັນຄົນທີ່ຮູ້ສຶກພໍໃຈ ແລະ ອິດສາເມື່ອໄດ້ເຫັນພວກເຂົາ. ເມື່ອພວກເຂົາກັບຜູ້ຄົນ, ພວກເຂົາກໍກົ້ມຫົວຂອງພວກເຂົາ ແລະ ໂນ້ມຮ່າງກາຍຂອງພວກເຂົາ ແລະ ພວກເຂົາກົ້ມລົງ ແລະ ໂຄ້ງເຄົາລົບ. ພວກເຂົາເວົ້າຢ່າງສຸພາບ, ປະຕິບັດຕາມກົດລະບຽບສຳລັບມາລະຍາດ ແລະ ຄວາມເປັນລະບຽບໃນສາທາລະນະຢ່າງເຂັ້ມງວດ, ໂດຍບໍ່ມີນິໄສເດີມ ຫຼື ຄວາມເປັນອັນທະພານຂອງສັງຄົມຊົນຊັ້ນລຸ່ມ. ໂດຍລວມແລ້ວ, ພຶດຕິກຳພາຍນອກຂອງພວກເຂົາກໍ່ໃຫ້ເກີດຄວາມສະບາຍໃຈ ແລະ ການຍົກຍ້ອງໃນຄົນທີ່ເຫັນ. ເຖິງຢ່າງໃດກໍຕາມ, ມີສິ່ງດຽວທີ່ວຸ້ນວາຍກ່ຽວກັບສິ່ງນີ້: ມີລະບຽບການສຳລັບທຸກສິ່ງຂອງພວກເຂົາ. ການກິນມີລະບຽບການຂອງມັນ; ການນອນມີລະບຽບການຂອງມັນ; ການຍ່າງມີລະບຽບການຂອງມັນ; ແມ່ນແຕ່ການອອກຈາກເຮືອນ ແລະ ການກັບເມືອເຮືອກໍມີລະບຽບການ. ຄົນໆໜຶ່ງຮູ້ສຶກວ່າຖືກຄວບຄຸມພໍສົມຄວນ ແລະ ບໍ່ສະບາຍໃຈເມື່ອພວກເຂົາຢູ່ກັບຄົນແບບນັ້ນ. ເຈົ້າບໍ່ຮູ້ວ່າພວກເຂົາຈະນໍາສະເໜີລະບຽບການໃນເມື່ອໃດ ແລະ ຖ້າເຈົ້າລະເມີດຢ່າງບໍ່ລະມັດລະວັງ, ເຈົ້າກໍເບິ່ງຄືເລິນເລີ້ ແລະ ບໍ່ສົນໃຈພໍສົມຄວນ ໃນຂະນະທີ່ພວກເຂົາເບິ່ງຄືສຸພາບຮຽບຮ້ອຍຫຼາຍ. ພວກເຂົາສຸພາບຮຽບຮ້ອຍຫຼາຍໃນຮອຍຍິ້ມຂອງພວກເຂົາ, ເຊິ່ງບໍ່ສະແດງໃຫ້ເຫັນແຂ້ວເລີຍ ແລະ ໃນການຮ້ອງໄຫ້ຂອງພວກເຂົາ, ເຊິ່ງພວກເຂົາບໍ່ເຄີຍເຮັດຕໍ່ໜ້າຄົນອື່ນ, ແຕ່ໃນການພັບຜ້າຫົ່ມຂອງພວກເຂົາໃນຕອນເດິກ ໃນຂະນະທີ່ຄົນອື່ນກຳລັງນອນ. ບໍ່ວ່າພວກເຂົາຈະເຮັດຫຍັງກໍຕາມ, ມັນຖືກຄວບຄຸມແລ້ວ. ນັ້ນຄືສິ່ງທີ່ເອີ້ນວ່າ “ການອົບຮົມລ້ຽງດູ”. ຄົນເຊັ່ນນັ້ນໃຊ້ຊີວິດໃນດິນແດນທີ່ມີສົມບັດຜູ້ດີ, ໃນຄອບຄົວໃຫຍ່; ພວກເຂົາມີລະບຽບການຫຼາຍຢ່າງ ແລະ ມີການອົບຮົມລ້ຽງດູຢ່າງຫຼວງຫຼາຍ. ບໍ່ວ່າເຈົ້າຈະອະທິບາຍມັນແນວໃດກໍຕາມ, ພຶດຕິກຳດີໆທີ່ເກີດມີໃນການມີການສຶກສາທີ່ດີ ແລະ ມີເຫດຜົນແມ່ນພຶດຕິກຳ ເຊິ່ງເປັນພຶດຕິກຳດີໆພາຍນອກທີ່ຕອກຢໍ້າໃນຄົນໂດຍສະພາບແວດລ້ອມທີ່ພວກເຂົາຖືກລ້ຽງດູມາ ແລະ ຄ່ອຍໆເສີມສ້າງເຂົ້າໄປໃນຄົນໆໜຶ່ງໂດຍມາດຕະຖານທີ່ສູງ ແລະ ຂໍ້ຮຽກຮ້ອງທີ່ເຂັ້ມງວດທີ່ພວກເຂົາກຳນົດໄວ້ສຳລັບພຶດຕິກຳຂອງພວກເຂົາເອງ. ບໍ່ວ່າພຶດຕິກຳດັ່ງກ່າວອາດມີອິດທິພົນຫຍັງກໍຕາມຕໍ່ຜູ້ຄົນ, ພວກມັນກໍບໍ່ໄດ້ເວົ້າໄປຫຼາຍກວ່າພຶດຕິກຳພາຍນອກຂອງມະນຸດ ແລະ ເຖິງແມ່ນມະນຸດຖືວ່າພຶດຕິກຳພາຍນອກດັ່ງກ່າວເປັນພຶດຕິກຳທີ່ດີ, ເປັນພຶດຕິກຳທີ່ຄົນພະຍາຍາມມີ ແລະ ເຫັນດີເຫັນພ້ອມ, ພວກມັນກໍເປັນສິ່ງທີ່ແຕກຕ່າງກັນຈາກອຸປະນິໄສຂອງມະນຸດ. ບໍ່ວ່າພຶດຕິກຳພາຍນອກຂອງຄົນໆໜຶ່ງຈະດີແນວໃດກໍຕາມ, ມັນບໍ່ສາມາດປົກປິດອຸປະນິໄສທີ່ເສື່ອມຊາມຂອງພວກເຂົາໄດ້; ບໍ່ວ່າພຶດຕິກຳພາຍນອກຂອງຄົນໆໜຶ່ງຈະດີແນວໃດກໍຕາມ, ມັນບໍ່ສາມາດແທນໃຫ້ກັບການປ່ຽນແປງໃນອຸປະນິໄສທີ່ເສື່ອມຊາມຂອງພວກເຂົາໄດ້. ເຖິງແມ່ນພຶດຕິກຳຂອງຄົນທີ່ມີການສຶກສາດີ ແລະ ມີເຫດຜົນນັ້ນມີຈຳນວນຫຼາຍພໍສົມຄວນ, ກໍ່ໃຫ້ເກີດການເຄົາລົບ ແລະ ການນັບຖືໜ້ອຍໜຶ່ງຈາກຄົນອື່ນ, ພຶດຕິກຳທີ່ດີນັ້ນຂອງພວກເຂົາກໍບໍ່ເປັນປະໂຫຍດເລີຍ ເມື່ອອຸປະນິໄສທີ່ເສື່ອມຊາມຂອງພວກເຂົາສະແດງອອກມາ. ບໍ່ວ່າພຶດຕິກຳຂອງພວກເຂົາອາດສູງສົ່ງ ແລະ ໃຫຍ່ສໍ່າໃດກໍຕາມ, ເມື່ອບາງສິ່ງທີ່ເວົ້າເຖິງຫຼັກການແຫ່ງຄວາມຈິງເກີດຂຶ້ນກັບພວກເຂົາ, ພຶດຕິກຳທີ່ດີນັ້ນຂອງພວກເຂົາກໍບໍ່ມີປະໂຫຍດເລີຍ ແລະ ມັນບໍ່ໄດ້ເຮັດໃຫ້ພວກເຂົາເຂົ້າໃຈຄວາມຈິງ, ໃນທາງກົງກັນຂ້າມ ເພາະພວກເຂົາເຊື່ອໃນແນວຄິດຂອງພວກເຂົາທີ່ວ່າການມີການສຶກສາດີ ແລະ ມີເຫດຜົນເປັນສິ່ງທີ່ດີ, ພວກເຂົາກໍຖືເອົາສິ່ງນັ້ນເປັນຄວາມຈິງຕໍ່, ເຊິ່ງພວກເຂົາໃຊ້ມັນເພື່ອປະເມີນ ແລະ ຕັ້ງຄຳຖາມກັບພຣະທຳທີ່ພຣະເຈົ້າໄດ້ກ່າວໄວ້. ພວກເຂົາປະເມີນການປາກເວົ້າ ແລະ ການກະທຳຂອງພວກເຂົາເອງຕາມຖ້ອຍຄຳນັ້ນ ແລະ ມັນເປັນມາດຕະຖານຂອງພວກເຂົາສຳລັບການປະເມີນຄົນອື່ນເຊັ່ນກັນ. ໃຫ້ເບິ່ງນິຍາມຂອງ “ການສະແຫວງຫາຄວາມຈິງໝາຍເຖິງຫຍັງ” ໃນຕອນນີ້ ນັ້ນກໍຄື ການເບິ່ງຄົນ ແລະ ສິ່ງຕ່າງໆ ແລະ ການປະພຶດຕົນເອງ ແລະ ກະທຳຕາມພຣະທຳຂອງພຣະເຈ້ົາ ໂດຍມີຄວາມຈິງເປັນເກນຂອງພວກເຂົາ. ຕອນນີ້, ມາດຕະຖານສຳລັບພຶດຕິກຳພາຍນອກທີ່ຮຽກຮ້ອງໃຫ້ມີການສຶກສາດີ ແລະ ມີເຫດຜົນນັ້ນມີຫຍັງກ່ຽວຂ້ອງກັບພຣະທຳຂອງພຣະເຈົ້າ ແລະ ຄວາມຈິງເລີຍບໍ? (ບໍ່.) ພວກມັນພຽງແຕ່ບໍ່ໄດ້ກ່ຽວຂ້ອງກັນ, ພວກມັນຂັດແຍ່ງກັນ. ຂໍ້ຂັດແຍ່ງຢູ່ໃສໃນບ່ອນນັ້ນ? (ຄຳເວົ້າດັ່ງກ່າວຈະພຽງແຕ່ເຮັດໃຫ້ຄົນເອົາໃຈໃສ່ກັບພຶດຕິກຳດີໆພາຍນອກ ໃນຂະນະທີ່ບໍ່ສົນໃຈເຈດຕະນາ ແລະ ອຸປະນິໄສທີ່ເສື່ອມຊາມທີ່ຢູ່ພາຍໃນພວກເຂົາ. ພວກເຂົາສ້າງມັນຂຶ້ນ ເພື່ອວ່າຄົນຈະຖືກພຶດຕິກຳດີໆເຫຼົ່ານັ້ນລໍ້ລວງ ແລະ ບໍ່ໄຕ່ຕອງວ່າແມ່ນຫຍັງຢູ່ໃນຄວາມຄິດ ແລະ ແນວຄິດຂອງພວກເຂົາເອງ ແລະ ເພື່ອວ່າພວກເຂົາຈະບໍ່ສາມາດເບິ່ງອອກເຂົ້າໄປໃນອຸປະນິໄສທີ່ເສື່ອມຊາມຂອງພວກເຂົາ ແລະ ເຖິງກັບອິດສາ ແລະ ນະມັດສະການຄົນອື່ນຕາມພຶດຕິກຳຂອງພວກເຂົາຢ່າງຫຼັບຫູຫຼັບຕາ.) ສິ່ງດັ່ງກ່າວຄືຜົນຕາມມາຂອງການຍອມຮັບຖ້ອຍຄຳຈາກວັດທະນະທຳດັ້ງເດີມ. ສະນັ້ນເມື່ອມະນຸດເຫັນການປະຕິບັດພຶດຕິກຳດີໆເຫຼົ່ານີ້, ເຂົາຈະເຊີດຊູພຶດຕິກຳເຫຼົ່ານັ້ນ. ເຂົາເລີ່ມຕົ້ນໂດຍການເຊື່ອວ່າພຶດຕິກຳເຫຼົ່ານີ້ເປັນສິ່ງທີ່ດີ ແລະ ເປັນບວກ ແລະ ບົນພື້ນຖານຳຂອງສິ່ງທີ່ເປັນບວກຂອງພວກເຂົາ, ເຂົາປະຕິບັດຕໍ່ພວກມັນຄືກັບວ່າພວກມັນເປັນຄວາມຈິງ. ຈາກນັ້ນເຂົາກໍໃຊ້ສິ່ງນີ້ໃຫ້ເປັນເກນທີ່ເຂົາສະແດງຕົນເອງ ແລະ ປະເມີນຄົນອື່ນ; ເຂົາຖືເອົາມັນເປັນພື້ນຖານສຳລັບມຸມມອງຂອງເຂົາຕໍ່ຄົນ ແລະ ສິ່ງຕ່າງໆ ແລະ ເມື່ອເຂົາເຮັດເຊັ່ນນັ້ນ, ເຂົາກໍຍັງຖືເອົາມັນເປັນພື້ນຖານຳສຳລັບການປະພຶດ ແລະ ການກະທຳຂອງເຂົາ. ແລ້ວສິ່ງນີ້ບໍ່ໄດ້ຂັດແຍ່ງກັບຄວາມຈິງບໍ? (ແມ່ນ.) ໃນຕອນນີ້, ພວກເຮົາຈະເກັບໄວ້ກ່ອນວ່າຖ້ອຍຄຳນັ້ນທີ່ເວົ້າໃຫ້ຄົນໃດໜຶ່ງມີການສຶກສາດີ ແລະ ມີເຫດຜົນເປັນຖ້ອຍຄຳທີ່ລໍ້ລວງຄົນ ຫຼື ບໍ່ ແລະ ເວົ້າເຖິງໂຕຖ້ອຍຄຳແທນ. “ຈົ່ງມີການສຶກສາທີ່ດີ ແລະ ມີເຫດຜົນ”, ມັນເປັນວະລີທີ່ມີອະລະຍະ ແລະ ສູງສົ່ງ. ທຸກຄົນມັກຖ້ອຍຄຳນີ້ ແລະ ມະນຸດໃຊ້ຖ້ອຍຄຳນີ້ເພື່ອປະເມີນຄົນອື່ນ ແລະ ເບິ່ງຄົນ ແລະ ສິ່ງຕ່າງໆ ເຊິ່ງຄົ້ນພົບຢູ່ບົນພື້ນຖານທີ່ວ່າມັນຖືກຕ້ອງ, ດີ ແລະ ເປັນເກນ. ແລ້ວເມື່ອເຂົາເຮັດເຊັ່ນນັ້ນ, ເຂົາກໍຍັງຖືເອົາມັນເປັນພື້ນຖານສຳລັບການປະພຶດ ແລະ ການກະທຳຂອງເຂົາ. ຍົກຕົວຢ່າງວ່າ ມະນຸດບໍ່ໄດ້ອີງການປະເມີນຂອງເຂົາຕໍ່ຄວາມດີຂອງຄົນໃດໜຶ່ງໃນພຣະທຳຂອງພຣະເຈົ້າ. ເຂົາອີງມັນໃສ່ຫຍັງ? “ຄົນນີ້ມີການສຶກສາດີ ແລະ ມີເຫດຜົນບໍ? ພຶດຕິກຳພາຍນອກຂອງພວກເຂົາໄດ້ຜ່ານການອົບຮົມລ້ຽງດູບໍ? ພວກເຂົາຖືກຄວບຄຸມດີບໍ? ພວກເຂົາເຄົາລົບຄົນອື່ນບໍ? ພວກເຂົາມີມາລະຍາດບໍ? ພວກເຂົາປັບໃຊ້ທ່າທີ່ທີ່ຖ່ອມຕົວບໍ ເມື່ອເວົ້າກັບຄົນອື່ນ? ພວກເຂົາມີພຶດຕິກຳດີໆຂອງຄວາມສຸພາບ ແລະ ການເຄົາລົບ, ດັ່ງທີ່ຄົງຫຍົງເຄີຍເຮັດຄັ້ງໜຶ່ງໃນການມອບໝາກຄາຍໜ່ວຍໃຫຍ່ທີ່ສຸດໃຫ້ນ້ອງຊາຍຂອງເພິ່ນບໍ? ນັ້ນຄືຄົນປະເພດທີ່ພວກເຂົາເປັນບໍ?” ພວກເຂົາສະເໜີຄຳຖາມ ແລະ ມຸມມອງເຫຼົ່ານີ້ບົນພື້ນຖານຫຍັງ? ກ່ອນອື່ນມັນແມ່ນອີງໃສ່ເກນຂອງການມີການສຶກສາດີ ແລະ ມີເຫດຜົນ. ພວກເຂົາເຮັດຖືກບໍທີ່ໃຊ້ສິ່ງນັ້ນເປັນເກນຂອງພວກເຂົາ? (ບໍ່.) ເປັນຫຍັງມັນຈຶ່ງບໍ່ຖືກ? ຄຳຕອບງ່າຍໆ, ແຕ່ພວກເຈົ້າບໍ່ສາມາດຄິດຫາມັນໄດ້. ເພາະນີ້ບໍ່ແມ່ນວິທີການທີ່ພຣະເຈົ້າປະເມີນ ແລະ ພຣະອົງຈະບໍ່ໃຫ້ມະນຸດເຮັດເຊັ່ນນັ້ນ. ຖ້າມະນຸດເຮັດເຊັ່ນນັ້ນ, ເຂົາກໍເຂົ້າໃຈຜິດ. ຖ້າຄົນໃດໜຶ່ງຈະປະເມີນຄົນອື່ນ ຫຼື ເຫດຜົນໃນລັກສະນະນີ້, ຖ້າພວກເຂົາໃຊ້ມັນເປັນມາດຕະຖານເພື່ອເບິ່ງຄົນ ແລະ ສິ່ງຕ່າງໆ, ພວກເຂົາກໍກຳລັງລະເມີດຄວາມຈິງ ແລະ ພຣະທຳຂອງພຣະເຈົ້າ. ນັ້ນຄືຂໍ້ຂັດແຍ່ງລະຫວ່າງແນວຄິດດັ້ງເດີມ ແລະ ຄວາມຈິງ. ມັນບໍ່ໄດ້ເປັນເຊັ່ນນັ້ນບໍ? (ແມ່ນ.) ພຣະເຈົ້າໃຫ້ມະນຸດອີງການທີ່ເຂົາປະເມີນຄົນອື່ນໃສ່ຫຍັງ? ພຣະອົງໃຫ້ມະນຸດເບິ່ງຄົນ ແລະ ສິ່ງຕ່າງໆຕາມຫຍັງ? (ພຣະທຳຂອງພຣະອົງ.) ພຣະອົງໃຫ້ມະນຸດເບິ່ງຄົນຕາມພຣະທຳຂອງພຣະອົງ. ໂດຍສະເພາະແລ້ວ, ນີ້ໝາຍຄວາມວ່າການປະເມີນວ່າຄົນໃດໜຶ່ງມີຄວາມເປັນມະນຸດຕາມພຣະທຳຂອງພຣະອົງ ຫຼື ບໍ່. ນັ້ນຄືສ່ວນໜຶ່ງ. ນອກຈາກນັ້ນ, ມັນແມ່ນອີງໃສ່ວ່າຄົນໆນັ້ນຮັກຄວາມຈິງ ຫຼື ບໍ່, ພວກເຂົາມີຫົວໃຈທີ່ຢຳເກງພຣະເຈົ້າ ຫຼື ບໍ່ ແລະ ພວກເຂົາສາມາດຍອມອ່ອນນ້ອມຕໍ່ຄວາມຈິງ ຫຼື ບໍ່. ສິ່ງເຫຼົ່ານີ້ບໍ່ແມ່ນຂໍ້ສະເພາະຂອງມັນບໍ? (ແມ່ນແລ້ວ.) ສະນັ້ນມະນຸດອີງການທີ່ເຂົາປະເມີນຄວາມດີຂອງຄົນອື່ນໃສ່ຫຍັງ? ອີງໃສ່ວ່າຄົນເຫຼົ່ານັ້ນຜ່ານການອົບຮົມສັ່ງສອນ ແລະ ການຄວບຄຸມດີ ຫຼື ບໍ່, ພວກເຂົາເລຍຮີມສົບຂອງພວກເຂົາ ຫຼື ມີແນວໂນ້ມທີ່ຈະຮື້ຄົ້ນຫາເສດອາຫານເມື່ອພວກເຂົາກິນ ຫຼື ບໍ່, ພວກເຂົາລໍຖ້າຳໃຫ້ຜູ້ອາວຸໂສຂອງພວກເຂົານັ່ງກ່ອນທີ່ພວກເຂົາຈະນັ່ງລົງເມື່ອກິນອາຫານ ຫຼື ບໍ່. ພວກເຂົາໃຊ້ສິ່ງດັ່ງກ່າວເພື່ອປະເມີນຄົນອື່ນ. ການໃຊ້ສິ່ງເຫຼົ່ານີ້ບໍ່ແມ່ນການໃຊ້ມາດຕະຖານສຳລັບພຶດຕິກຳຕ່າງໆ ເຊັ່ນ: ການມີການສຶກສາດີ ແລະ ມີເຫດຜົນບໍ? (ແມ່ນ.) ການປະເມີນດັ່ງກ່າວຖືກຕ້ອງບໍ? ພວກມັນສອດຄ່ອງກັບຄວາມຈິງບໍ? (ບໍ່.) ມັນຂ້ອນຂ້າງຊັດເຈນວ່າພວກມັນບໍ່ສອດຄ່ອງກັບຄວາມຈິງ. ແລ້ວແມ່ນຫຍັງຈະຕາມມາຈາກການປະເມີນເຊັ່ນນັ້ນໃນທີ່ສຸດ? ຜູ້ປະເມີນເຊື່ອວ່າຄົນໃດໜຶ່ງທີ່ມີການສຶກສາດີ ແລະ ມີເຫດຜົນແມ່ນຄົນດີ ແລະ ຖ້າເຈົ້າໃຫ້ພວກເຂົາໂອ້ລົມກ່ຽວກັບຄວາມຈິງ, ພວກເຂົາຈະຕອກຢໍ້າຄົນອື່ນດ້ວຍລະບຽບ ແລະ ຄຳສອນພາຍໃນຄອບຄົວເຫຼົ່ານັ້ນ ແລະ ພຶດຕິກຳດີໆຢູ່ສະເໝີ. ແລ້ວສິ່ງທີ່ຈະຕາມມາຈາກການທີ່ພວກເຂົາຕອກຢໍ້າສິ່ງເຫຼົ່ານັ້ນໃນຄົນອື່ນໃນທີ່ສຸດກໍຄືພວກເຂົາຈະພາໃຫ້ຄົນໄປສູ່ພຶດຕິກຳທີ່ດີ, ແຕ່ແກ່ນແທ້ທີ່ເສື່ອມຊາມຂອງຄົນເຫຼົ່ານັ້ນຈະບໍ່ປ່ຽນແປງເລີຍ. ວິທີການເຮັດສິ່ງຕ່າງໆເຊັ່ນນັ້ນແມ່ນຫ່າງຈາກຄວາມຈິງ ແລະ ພຣະທຳຂອງພຣະເຈົ້າຫຼາຍ. ຄົນດັ່ງກ່າວພຽງແຕ່ມີພຶດຕິກຳດີໆສອງສາມຢ່າງ. ສະນັ້ນ, ອຸປະນິໄສທີ່ເສື່ອມຊາມຢູ່ພາຍໃນພວກເຂົາຈະໄດ້ຮັບການປ່ຽນແປງຍ້ອນພຶດຕິກຳດີໆບໍ? ພວກເຂົາສາມາດບັນລຸການຍອມອ່ອນນ້ອມ ແລະ ຄວາມຈົງຮັກພັກດີຕໍ່ພຣະເຈົ້າບໍ? ບໍ່ແມ່ນໃນໄລຍະຍາວ. ຄົນເຫຼົ່ານີ້ໄດ້ກາຍເປັນຜູ້ໃດ? ພວກຟາຣີຊາຍ, ຄົນທີ່ມີພຶດຕິກຳດີໆພາຍນອກເທົ່ານັ້ນ ແຕ່ບໍ່ເຂົ້າໃຈຄວາມຈິງໂດຍພື້ນຖານ ແລະ ຄົນທີ່ບໍ່ຍອມອ່ອນນ້ອມຕໍ່ພຣະເຈົ້າ. ມັນບໍ່ໄດ້ເປັນເຊັ່ນນັ້ນບໍ? (ແມ່ນ.) ພິຈາລະນາເບິ່ງພວກຟາຣີຊາຍ, ໂດຍຮູບລັກສະນະແລ້ວ ພວກເຂົາບໍ່ໄດ້ສົມບູນແບບບໍ? ພວກເຂົາຮັກສາວັນຊະບາໂຕ; ໃນວັນຊະບາໂຕ, ພວກເຂົາບໍ່ໄດ້ເຮັດຫຍັງ. ພວກເຂົານອບນ້ອມໃນການປາກເວົ້າ, ມີການຄວບຄຸມທີ່ດີພໍສົມຄວນ ແລະ ປະຕິບັດຕາມກົດລະບຽບ, ຜ່ານການອົບຮົມສັ່ງສອນພໍສົມຄວນ, ມີອະລະຍະ ແລະ ມີການຮຽນຮູ້ພໍສົມຄວນ. ເພາະພວກເຂົາເກັ່ງໃນການອຳພາງຕົວ ແລະ ບໍ່ໄດ້ຢຳເກງພຣະເຈົ້າເລີຍ, ແຕ່ຕັດສິນພຣະອົງ ແລະ ປະນາມພຣະອົງ, ພວກເຂົາກໍຖືກພຣະອົງສາບແຊ່ງໃນທີ່ສຸດ. ພຣະເຈົ້າປະກາດວ່າພວກເຂົາເປັນພວກຟາຣີຊາຍທີ່ໜ້າຊື່ໃຈຄົດ ເຊິ່ງລ້ວນແລ້ວແຕ່ເປັນຜູ້ເຮັດການຊົ່ວ. ໃນທຳນອງດຽວກັນ, ຄົນປະເພດທີ່ໃຊ້ພຶດຕິກຳທີ່ດີຈາກການມີການສຶກສາດີ ແລະ ມີເຫດຜົນເປັນເກນສຳລັບການປະພຶດ ແລະ ການກະທຳຂອງພວກເຂົາບໍ່ແມ່ນຄົນທີ່ສະແຫວງຫາຢ່າງຊັດເຈນ. ເມື່ອພວກເຂົາໃຊ້ກົດລະບຽບນີ້ເພື່ອປະເມີນຄົນອື່ນ ແລະ ປະພຶດຕົນເອງ ແລະ ກະທຳ, ແນ່ນອນ ພວກເຂົາບໍ່ໄດ້ສະແຫວງຫາຄວາມຈິງ; ແລ້ວເມື່ອພວກເຂົາຕັດສິນຄົນໃດໜຶ່ງ ຫຼື ສິ່ງໃດໜຶ່ງ, ມາດຕະຖານ ແລະ ພື້ນຖານສຳລັບການພິພາກສານັ້ນບໍ່ສອດຄ່ອງກັບຄວາມຈິງ, ແຕ່ລະເມີດມັນ. ສິ່ງດຽວທີ່ພວກເຂົາເອົາໃຈໃສ່ຄືພຶດຕິກຳຂອງຄົນໆໜຶ່ງ, ວິທີການຂອງພວກເຂົາ, ບໍ່ແມ່ນອຸປະນິໄສ ແລະ ແກ່ນແທ້ຂອງພວກເຂົາ. ພື້ນຖານຂອງພວກເຂົາບໍ່ແມ່ນພຣະທຳຂອງພຣະເຈົ້າ, ບໍ່ແມ່ນຄວາມຈິງ; ໃນທາງກົງກັນຂ້າມ, ການປະເມີນຂອງພວກເຂົາແມ່ນອີງໃສ່ມາດຕະຖານນີ້ສຳລັບພຶດຕິກຳໃນວັດທະນະທຳດັ້ງເດີມ ເຊັ່ນ: ການມີການສຶກສາດີ ແລະ ມີເຫດຜົນ. ຜົນສຸດທ້າຍຂອງການປະເມີນດັ່ງກ່າວກໍຄືຄົນໆໜຶ່ງດີ ແລະ ສອດຄ່ອງກັບຄວາມປະສົງຂອງພຣະເຈົ້າທີ່ມີຕໍ່ພວກເຂົາ, ຕາບໃດທີ່ຄົນໆນັ້ນມີພຶດຕິກຳດີໆພາຍນອກ ເຊັ່ນ: ການມີການສຶກສາດີ ແລະ ມີເຫດຜົນ. ເມື່ອຄົນປັບໃຊ້ການຈັດປະເພດເຊັ່ນນັ້ນ, ພວກເຂົາກໍມີທ່າທີ່ທີ່ຕໍ່ຕ້ານຄວາມຈິງ ແລະ ພຣະທຳຂອງພຣະເຈົ້າຢ່າງເຫັນໄດ້ຊັດເຈນ. ແລ້ວຍິ່ງພວກເຂົາໃຊ້ເກນທາງພຶດຕິກຳນີ້ເພື່ອເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳຫຼາຍສໍ່າໃດ, ສິ່ງທີ່ຈະຕາມມາຈາກມັນກໍຈະນໍາພວກເຂົາທຸກຄົນອອກຫ່າງຈາກພຣະທຳຂອງພຣະເຈົ້າ ແລະ ຄວາມຈິງຫຼາຍຂຶ້ນ. ແມ່ນແຕ່ໃນຕອນນັ້ນ, ພວກເຂົາກໍມີຄວາມສຸກກັບສິ່ງທີ່ພວກເຂົາກຳລັງເຮັດ ແລະ ເຊື່ອວ່າພວກເຂົາກຳລັງສະແຫວງຫາຄວາມຈິງ. ໃນການປະຕິບັດຕາມຖ້ອຍຄຳດີໆສອງສາມຖ້ອຍຄຳຈາກວັດທະນະທຳດັ້ງເດີມ, ພວກເຂົາເຊື່ອວ່າພວກເຂົາກຳລັງປະຕິບັດຄວາມຈິງ ແລະ ຫົນທາງທີ່ແທ້ຈິງ. ແຕ່ບໍ່ວ່າພວກເຂົາປະຕິບັດສິ່ງເຫຼົ່ານັ້ນແນວໃດກໍຕາມ, ພວກເຂົາຢືນຢັນທີ່ຈະເຮັດພວກມັນແນວໃດກໍຕາມ, ໃນທີ່ສຸດແລ້ວ ພວກເຂົາຈະບໍ່ມີປະສົບການ ຫຼື ການເປີດຮັບພຣະທຳຂອງພຣະເຈົ້າ, ຄວາມຈິງ ແລະ ພວກເຂົາຈະບໍ່ຍອມອ່ອນນ້ອມໃຫ້ພຣະເຈົ້າແມ່ນແຕ່ໜ້ອຍດຽວ. ແຮງໄກທີ່ສິ່ງນີ້ຈະພາໃຫ້ເກີດການຢຳເກງພຣະເຈົ້າຢ່າງແທ້ຈິງ. ນັ້ນຄືສິ່ງທີ່ເກີດຂຶ້ນເມື່ອຄົນເຊີດຊູທຸກໆພຶດຕິກຳທີ່ດີເຫຼົ່ານັ້ນ ເຊັ່ນ: ການມີການສຶກສາດີ ແລະ ມີເຫດຜົນ. ຍິ່ງມະນຸດໃຫ້ຄວາມສຳຄັນກັບພຶດຕິກຳດີໆ, ກັບການໃຊ້ຊີວິດຕາມມັນ, ກັບການສະແຫວງຫາມັນຫຼາຍສໍ່າໃດກໍຕາມ, ເຂົາກໍອອກຫ່າງຈາກພຣະທຳຂອງພຣະເຈົ້າຫຼາຍສໍ່ານັ້ນ ແລະ ຍິ່ງມະນຸດອອກຫ່າງຈາກພຣະທຳຂອງພຣະເຈົ້າຫຼາຍສໍ່າໃດກໍຕາມ, ເຂົາກໍຍິ່ງສາມາດເຂົ້າໃຈຄວາມຈິງໄດ້ໜ້ອຍລົງສໍ່ານັ້ນ. ນີ້ຄືສິ່ງດຽວທີ່ຕ້ອງຄາດຫວັງ. ຖ້າພຶດຕິກຳຂອງຄົນໃດໜຶ່ງດີຂຶ້ນ, ນັ້ນໝາຍຄວາມວ່າອຸປະນິໄສຂອງພວກເຂົາປ່ຽນແປງບໍ? ພວກເຈົ້າມີປະສົບການກ່ຽວກັບສິ່ງນີ້ບໍ? ພວກເຈົ້າເຄີຍພະຍາຍາມເປັນຄົນທີ່ມີການສຶກສາດີ ແລະ ມີເຫດຜົນໂດຍບໍ່ຮູ້ຕົວບໍ? (ແມ່ນ.) ນັ້ນເປັນເພາະທຸກຄົນເຂົ້າໃຈວ່າໂດຍການເປັນຄົນທີ່ມີການສຶກສາດີ ແລະ ມີເຫດຜົນ, ຄົນໆໜຶ່ງຈຶ່ງເບິ່ງຄືເປັນຕາເຄົາລົບ ແລະ ສູງສົ່ງສຳລັບຄົນອື່ນ. ຄົນອື່ນເຄົາລົບພວກເຂົາເປັນຢ່າງສູງ. ນັ້ນຄືລັກສະນະທີ່ມັນເປັນ, ແມ່ນບໍ? (ແມ່ນ.) ສະນັ້ນ, ມັນບໍ່ຄວນເປັນສິ່ງບໍ່ດີທີ່ຈະມີພຶດຕິກຳດີໆເຫຼົ່ານີ້. ແຕ່ການມີພຶດຕະກຳດີໆເຫຼົ່ານີ້, ການສະແດງອອກທີ່ດີໆເຫຼົ່ານີ້ຈະສາມາດແກ້ໄຂອຸປະນິໄສທີ່ເສື່ອມຊາມຂອງມະນຸດບໍ? ມັນສາມາດຫ້າມບໍ່ໃຫ້ຄົນເຮັດສິ່ງທີ່ບໍ່ດີບໍ? ຖ້າບໍ່, ພຶດຕິກຳດີໆເຫຼົ່ານັ້ນຈະມີປະໂຫຍດຫຍັງ? ມັນເປັນພຽງພາບລັກທີ່ດີ; ມັນບໍ່ມີປະໂຫຍດຫຍັງເລີຍ. ຄົນທີ່ມີພຶດຕິກຳທີ່ດີໆເຫຼົ່ານັ້ນສາມາດຍອມອ່ອນນ້ອມຕໍ່ພຣະເຈົ້າບໍ? ພວກເຂົາສາມາດຍອມຮັບ ແລະ ປະຕິບັດຄວາມຈິງບໍ? ບໍ່ໄດ້ຢ່າງຊັດເຈນ. ພຶດຕິກຳທີ່ດີບໍ່ສາມາດປ່ຽນແທນການປະຕິບັດຄວາມຈິງຂອງມະນຸດໄດ້. ມັນເປັນຄືກັນກັບພວກຟາຣີຊາຍ. ພຶດຕິກຳຂອງພວກເຂົາຍິ່ງໃຫຍ່ ແລະ ພວກເຂົາຂ້ອນຂ້າງໜ້າເຫຼື້ອມໃສ, ແຕ່ພວກເຂົາປະຕິບັດແນວໃດຕໍ່ພຣະເຢຊູເຈົ້າ? ບໍ່ມີຄົນຈະຈິນຕະນາການໄດ້ວ່າພວກເຂົາສາມາດດຳເນີນການຄຶງພຣະຜູ້ຊ່ວຍໃຫ້ລອດພົ້ນຂອງມະນຸດຊາດເທິງໄມ້ກາງແຂນ. ສະນັ້ນ, ຄົນທີ່ມີພຽງແຕ່ພຶດຕິກຳດີໆພາຍນອກແຕ່ບໍ່ໄດ້ຮັບວຄາມຈິງແມ່ນຕົກຢູ່ໃນອັນຕະລາຍ. ພວກເຂົາອາດໄປເຖິງຂັ້ນຕໍ່ຕ້ານ ແລະ ທໍລະຍົດພຣະເຈົ້າ. ຖ້າເຈົ້າບໍ່ສາມາດເບິ່ງສິ່ງນີ້ອອກໄດ້, ເຈົ້າອາດຖືກລໍ້ລວງໂດຍພຶດຕິກຳທີ່ດີຂອງຜູ້ຄົນຄືເມື່ອກ່ອນ.

ການມີການສຶກສາທີ່ດີ ແລະ ມີເຫດຜົນເປັນແນວຄິດດັ້ງເດີມຂອງມະນຸດ. ມັນບໍ່ສອດຄ່ອງກັບຄວາມຈິງໂດຍສິ້ນເຊີງ. ເນື່ອງຈາກວ່າມັນຂັດແຍ່ງກັບຄວາມຈິງ, ມະນຸດຄວນມີຫຍັງແທ້ໆ ຖ້າເຂົາຕ້ອງນໍາຄວາມຈິງໄປປະຕິບັດ? ແມ່ນຫຍັງຄືຄວາມເປັນຈິງທີ່ເມື່ອດຳລົງຊີວິດຕາມແລ້ວຈະສອດຄ່ອງກັບຄວາມຈິງ ແລະ ຂໍ້ຮຽກຮ້ອງຂອງພຣະເຈົ້າ? ເຈົ້າຮູ້ບໍ? ດ້ວຍການໂອ້ລົມເຊັ່ນນັ້ນ, ບາງຄົນອາດເວົ້າວ່າ “ພຣະອົງເວົ້າວ່າການມີການສຶກສາທີ່ດີ ແລະ ມີເຫດຜົນບໍ່ສອດຄ່ອງກັບຄວາມຈິງ, ນັ້ນເປັນພຽງແຕ່ພຶດຕິກຳດີໆພາຍນອກ. ສະນັ້ນ, ພວກເຮົາຈະບໍ່ເປັນຄົນທີ່ມີການສຶກສາດີ ແລະ ມີເຫດຜົນອີກຕໍ່ໄປ. ຊີວິດຈະປາດສະຈາກຄວາມກັງວົນຫຼາຍຂຶ້ນ, ບໍ່ມີຂໍ້ຈຳກັດຫຼາຍຂຶ້ນ, ບໍ່ຖືກຄວບຄຸມໂດຍກົດລະບຽບໃດໆ. ພວກເຮົາຈະສາມາດເຮັດສິ່ງທີ່ພວກເຮົາຕ້ອງການເຮັດ, ໃຊ້ຊີວິດຕາມວິທີທາງທີ່ພວກເຮົາຕ້ອງການ. ແລ້ວພວກເຮົາກໍຈະປາດສະຈາກຄວາມກັງວົນ! ພວກເຮົາຈະເປັນອິດສະຫຼະຫຼາຍຂຶ້ນໃນຕອນນີ້, ເນື່ອງຈາກພຶດຕິກຳດີໆຂອງມະນຸດແມ່ນບໍ່ກ່ຽວຂ້ອງກັບຜົນຮັບຂອງເຂົາ. ພວກເຮົາບໍ່ຈຳເປັນຕ້ອງເຮັດໃຫ້ຕົນເອງຫຍຸ້ງກ່ຽວກັບການອົບຮົມລ້ຽງດູ, ກົດລະບຽບ ຫຼື ແມ່ນຫຍັງກໍຕາມທີ່ມີລັກສະນະເຊັ່ນນັ້ນ”. ນັ້ນຄືສິ່ງຖືກຕ້ອງທີ່ຮັບໄດ້ຈາກສິ່ງນີ້ບໍ? (ບໍ່.) ມັນເປັນການເຂົ້າໃຈທີ່ບໍ່ມີເຫດຜົນ; ພວກເຂົາເຂົ້າໃຈຜິດຢ່າງສຸດໂຕ່ງ. ສະນັ້ນມີຜູ້ໃດທີ່ຈະເຮັດຜິດເຊັ່ນນັ້ນບໍ? ອາດມີບາງຄົນທີ່ເວົ້າວ່າ “ຍ້ອນຄົນທີ່ຜ່ານການອົບຮົມລ້ຽງດູຍັງສາມາດຕໍ່ຕ້ານ ແລະ ທໍລະຍົດພຣະເຈົ້າ, ຂ້ອຍພຽງແຕ່ຈະບໍ່ເປັນຄົນທີ່ຜ່ານການອົບຮົມລ້ຽງດູ. ຂ້ອຍເລີ່ມຮູ້ສຶກດູຖູກຄົນທີ່ຜ່ານການອົບຮົມລ້ຽງດູ. ຂ້ອຍດູຖູກຄົນທີ່ມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ຄົນທີ່ເຄົາລົບຜູ້ອາວຸໂສ ແລະ ດູແລຄົນໜຸ່ມ, ຄົນທີ່ມີອັດທະຍາໄສດີ. ຂ້ອຍດູຖູກທຸກຄົນທີ່ຂ້ອຍເຫັນວ່າສະແດງສິ່ງເຫຼົ່ານີ້ ແລະ ຕຳນິພວກເຂົາຢ່າງເປີດເຜີຍວ່າ: ‘ພຶດຕິກຳຂອງເຈົ້າເປັນຂອງພວກຟາຣີຊາຍ. ມັນມີເຈດຕະນາເພື່ອລໍ້ລວງຄົນອື່ນ. ມັນບໍ່ແມ່ນການສະແຫວງຫາຄວາມຈິງ, ແຮງໄກທີ່ຈະເປັນການປະຕິບັດມັນ. ເຊົາພະຍາຍາມລໍ້ລວງພວກເຮົາໄດ້ແລ້ວ, ພວກເຮົາຈະບໍ່ຖືກເຈົ້າຫຼອກລວງ ຫຼື ຫຼົງກົນເຈົ້າ!’” ພວກເຈົ້າຈະເຮັດເຊັ່ນນັ້ນບໍ? (ບໍ່.) ມັນຖືກຕ້ອງທີ່ເຈົ້າຈະບໍ່ເຮັດ. ເຈົ້າຈະບໍ່ມີເຫດຜົນເລີຍ ຖ້າເຈົ້າເຮັດບາງສິ່ງທີ່ໂງ່ຈ້າຂະໜາດນັ້ນ. ບາງຄົນທີ່ມີຄວາມເຂົ້າໃຈທີ່ບໍ່ມີເຫດຜົນກໍຂາດຄວາມເຂົ້າໃຈທີ່ແທ້ຈິງກ່ຽວກັບຄວາມຈິງ, ພວກເຂົາບໍ່ມີສັກກະຍາພາບ. ສິ່ງດຽວທີ່ພວກເຂົາສາມາດເຮັດໄດ້ກໍຄືການປະຕິບັດຕາມກົດລະບຽບ, ແລ້ວນັ້ນຈຶ່ງເປັນວິທີການທີ່ພວກເຂົາກະທຳ. ສະນັ້ນ, ເປັນຫຍັງພວກເຮົາຈຶ່ງໂອ້ລົມ ແລະ ວິເຄາະບັນຫານີ້? ຫຼັກໆແລ້ວເພື່ອໃຫ້ຄົນເຂົ້າໃຈວ່າການສະແຫວງຫາຄວາມຈິງບໍ່ແມ່ນການສະແຫວງຫາພຶດຕິກຳດີໆພາຍນອກ ແລະ ມັນບໍ່ໄດ້ໝາຍຄວາມເພື່ອໃຫ້ເຈົ້າເປັນຄົນທີ່ປະພຶດຕົວດີ, ຄວບຄຸມຕົນເອງໄດ້ດີ ແລະ ຜ່ານການອົບຮົມລ້ຽງດູ. ໃນທາງກົງກັນຂ້າມ, ມັນແມ່ນເພື່ອໃຫ້ເຈົ້າເຂົ້າໃຈຄວາມຈິງ, ປະຕິບັດມັນ ແລະ ສາມາດເຮັດໄດ້ບົນພື້ນຖານຄວາມຈິງ, ເຊິ່ງໝາຍຄວາມວ່າທຸກສິ່ງທີ່ເຈົ້າເຮັດມີພື້ນຖານຳໃນພຣະທຳຂອງພຣະເຈົ້າ, ມັນລ້ວນແລ້ວແຕ່ສອດຄ່ອງກັບຄວາມຈິງ. ພຶດຕິກຳທີ່ສອດຄ່ອງກັບຄວາມຈິງ ແລະ ມີພຣະທຳຂອງພຣະເຈົ້າເປັນພື້ນຖານຂອງພວກມັນບໍ່ແມ່ນສິ່ງດຽວກັນກັບການມີການສຶກສາດີ ແລະ ມີເຫດຜົນ ແລະ ພວກມັນບໍ່ແມ່ນສິ່ງດຽວກັນກັບມາດຕະຖານທີ່ວັດທະນະທຳດັ້ງເດີມ ແລະ ສິນທຳດັ້ງເດີມໄດ້ຮຽກຮ້ອງຈາກມະນຸດ. ພວກມັນເປັນສອງສິ່ງທີ່ແຕກຕ່າງກັນ. ພຣະທຳຂອງພຣະເຈົ້າເປັນຄວາມຈິງ ແລະ ພວກມັນພຽງຢ່າງດຽວທີ່ເປັນເກນໜຶ່ງດຽວເພື່ອປະເມີນຄວາມດີ ແລະ ຄວາມຊົ່ວຮ້າຍຂອງມະນຸດ, ຄວາມຖືກຕ້ອງ ແລະ ຄວາມຜິດພາດຂອງເຂົາ. ໃນອີກດ້ານໜຶ່ງ. ມາດຕະຖານວັດທະນະທຳດັ້ງເດີມຂອງການມີການສຶກສາທີ່ດີ ແລະ ມີເຫດຜົນຫ່າງຈາກມາດຕະຖານຂອງຫຼັກການແຫ່ງຄວາມຈິງຫຼາຍ. ໃນລະຫວ່າງຂັ້ນຕອນໃດໃນພາລະກິດເປັນຕອນທີ່ພຣະເຈົ້າບອກເຈົ້າວ່າເຈົ້າຕ້ອງເປັນຄົນທີ່ມີການສຶກສາດີ ແລະ ມີເຫດຜົນ, ເປັນຄົນທີ່ຜ່ານການອົບຮົມສັ່ງສອນ ແລະ ສູງສົ່ງ ໂດຍບໍ່ມີຜົນປະໂຫຍດທີ່ຕໍ່າຊ້າກ່ຽວກັບເຈົ້າ? ພຣະເຈົ້າເວົ້າສິ່ງດັ່ງກ່າວບໍ? (ບໍ່.) ພຣະອົງບໍ່ໄດ້ເວົ້າ. ສະນັ້ນພຣະເຈົ້າສ້າງຖ້ອຍຄຳ ແລະ ຂໍ້ຮຽກຮ້ອງຫຍັງກ່ຽວກັບພຶດຕິກຳຂອງມະນຸດ? ປະພຶດຕົນເອງ ແລະ ກະທຳຕາມພຣະທຳຂອງພຣະເຈົ້າ ໂດຍມີຄວາມຈິງເປັນເກນຂອງເຈົ້າ. ແລ້ວແມ່ນຫຍັງຄືພື້ນຖານສຳລັບພຣະທຳຂອງພຣະເຈົ້າ? ນັ້ນໝາຍຄວາມວ່າ ເຈົ້າຄວນໃຊ້ຄວາມຈິງໃດເພື່ອເປັນເກນຂອງເຈົ້າ ແລະ ເຈົ້າຕ້ອງໃຊ້ຊີວິດປະເພດໃດ ເພື່ອວ່າເຈົ້າຈະສະແຫວງຫາຄວາມຈິງ ແລະ ປະຕິບັດຄວາມຈິງ? ນີ້ບໍ່ແມ່ນສິ່ງທີ່ຄວນເຂົ້າໃຈບໍ? (ແມ່ນ.) ສະນັ້ນແມ່ນຫຍັງຄືມາດຕະຖານຂອງຂໍ້ຮຽກຮ້ອງທາງພຶດຕິກຳໃນພຣະທຳຂອງພຣະເຈົ້າສຳລັບມະນຸດ? ພວກເຈົ້າສາມາດຊອກຫາພຣະທຳຂອງພຣະອົງທີ່ຊັດເຈນກ່ຽວກັບສິ່ງນີ້ບໍ? (ພຣະທຳຂອງພຣະເຈົ້າຊົງກ່າວວ່າ, “ເຮົາມີຄວາມຫວັງຫຼາຍຢ່າງ. ເຮົາປາດຖະໜາໃຫ້ພວກເຈົ້າປະພຶດຕົນໃນທາງທີ່ຖືກຕ້ອງ ແລະ ດີຂຶ້ນ, ປະຕິບັດໜ້າທີ່ຂອງພວກເຈົ້າຢ່າງຊື່ສັດ, ມີຄວາມຈິງ ແລະ ຄວາມເປັນມະນຸດ, ເປັນຄົນທີ່ສາມາດມອບທຸກສິ່ງ ແລະ ແມ່ນແຕ່ຊີວິດຂອງຕົນເພື່ອພຣະເຈົ້າ ແລະ ອື່ນໆອີກ. ຄວາມຫວັງທັງໝົດນີ້ແມ່ນເກີດຈາກຄວາມຂາດເຂີນ ແລະ ຄວາມເສື່ອມຊາມຂອງພວກເຈົ້າ ແລະ ຄວາມບໍ່ເຊື່ອຟັງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການເຮັດຜິດຈະນໍາພາມະນຸດໄປສູ່ນະຮົກ).) (ມີຂໍ້ຄວາມອີກຂໍ້ທີ່ເວົ້າວ່າ “ຫົວໃຈຂອງເຈົ້າຕ້ອງສະຫງົບຢູ່ສະເໝີ ແລະ ເມື່ອມີເລື່ອງຕ່າງໆ ເກີດຂຶ້ນກັບເຈົ້າ, ເຈົ້າຕ້ອງບໍ່ຟ້າວຟັ່ງ, ມີອະຄະຕິ ແລະ ດື້ດ້ານ, ເຮັດເກີນຂອບເຂດ, ເສແສ້ງ ຫຼື ປອມແປງ ແລະ ເຈົ້າຕ້ອງມາກະທຳດ້ວຍເຫດຜົນ. ນີ້ຄືການສະແດງອອກທີ່ເໝາະສົມຂອງຄວາມເປັນມະນຸດທີ່ປົກກະຕິ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເສັ້ນທາງແຫ່ງການແກ້ໄຂນິໄສອັນເສື່ອມຊາມ).) ນັ້ນຄືການປະຕິບັດທີ່ສະເພາະໜ້ອຍໜຶ່ງ. ສິ່ງເຫຼົ່ານີ້ຄືຂໍ້ກຳນົດ ແລະ ຂໍ້ຮຽກຮ້ອງທີ່ສະເພາະສຳລັບພຶດຕິກຳ ແລະ ວິທີການພາຍນອກຂອງມະນຸດ. ສາມາດຖືວ່າສິ່ງເຫຼົ່ານັ້ນເປັນພື້ນຖານພຣະທຳຂອງພຣະເຈົ້າບໍ? ພວກມັນສະເພາະພໍບໍ? (ແມ່ນ.) ອ່ານພວກມັນອີກຄັ້ງ. (“ຫົວໃຈຂອງເຈົ້າຕ້ອງສະຫງົບຢູ່ສະເໝີ ແລະ ເມື່ອມີເລື່ອງຕ່າງໆ ເກີດຂຶ້ນກັບເຈົ້າ, ເຈົ້າຕ້ອງບໍ່ຟ້າວຟັ່ງ, ມີອະຄະຕິ ແລະ ດື້ດ້ານ, ເຮັດເກີນຂອບເຂດ, ເສແສ້ງ ຫຼື ປອມແປງ ແລະ ເຈົ້າຕ້ອງມາກະທຳດ້ວຍເຫດຜົນ. ນີ້ຄືການສະແດງອອກທີ່ເໝາະສົມຂອງຄວາມເປັນມະນຸດທີ່ປົກກະຕິ”) ສັງເກດລາຍການເຫຼົ່ານັ້ນ; ພວກມັນເປັນຫຼັກການທີ່ພວກເຈົ້າຄວນຍຶດຖື ເມື່ອເຈົ້າດຳເນີນການໃນອະນາຄົດ. ພວກເຂົາບອກຄົນວ່າພວກເຂົາຄວນຮຽນຮູ້ທີ່ຈະຜະເຊີນໜ້າກັບສິ່ງຕ່າງໆດ້ວຍຄວາມເປັນເຫດເປັນຜົນໃນການປະພຶດ ແລະ ການກະທຳຂອງພວກເຂົາ ແລະ ຍິ່ງໄປກວ່ານັ້ນພວກເຂົາຕ້ອງສາມາດສະແຫວງຫາຫຼັກການແຫ່ງຄວາມຈິງຈາກພື້ນຖານຂອງການກະທຳດ້ວຍຈິດສຳນຶກ ແລະ ເຫດຜົນ. ໃຫ້ປະພຶດຕົນເອງ ແລະ ກະທຳເຊັ່ນນີ້ ແລະ ຈະມີຫຼັກການພ້ອມທັງເສັ້ນທາງຂອງການປະຕິບັດ.

ສອງສາມສິ່ງເຫຼົ່ານັ້ນທີ່ພວກເຮົາຫາກໍເວົ້າເຖິງ: “ເມື່ອມີເລື່ອງຕ່າງໆ ເກີດຂຶ້ນກັບເຈົ້າ, ເຈົ້າຕ້ອງບໍ່ຟ້າວຟັ່ງ, ມີອະຄະຕິ ແລະ ດື້ດ້ານ, ເຮັດເກີນຂອບເຂດ, ເສແສ້ງ ຫຼື ປອມແປງ ແລະ ເຈົ້າຕ້ອງມາກະທຳດ້ວຍເຫດຜົນ”, ພວກມັນເປັນສິ່ງທີ່ເຮັດໄດ້ງ່າຍບໍ? ໃນຄວາມຈິງແລ້ວແມ່ນສາມາດບັນລຸພວກມັນໄດ້ທັງໝົດໂດຍມີໄລຍະເວລາການຝຶກຝົນ. ຖ້າມີຄົນທີ່ບໍ່ສາມາດເຮັດພວກມັນໄດ້ແທ້ໆ, ແລ້ວຕ້ອງເຮັດແນວໃດ? ມັນຈະບໍ່ເປັນຫຍັງ, ຕາບໃດທີ່ເຈົ້າເຮັດພຽງແຕ່ໜຶ່ງຢ່າງ, ເຊິ່ງໝາຍຄວາມວ່າເມື່ອເຈົ້າພົບກັບບັນຫາ ຫຼື ມີປະຕິກິລິຍາກັບຄົນອື່ນ, ຢ່າງໜ້ອຍກໍມີໜຶ່ງຢ່າງໃຫ້ຍຶດຖື: ເຈົ້າຕ້ອງປະພຶດຕົນເອງ ແລະ ເຮັດໃນລັກສະນະທີ່ອົບຮົມສັ່ງສອນຄົນອື່ນ. ນີ້ຄືປະເດັນພື້ນຖານທີ່ສຸດ. ຖ້າເຈົ້າປະຕິບັດ ແລະ ຍຶດຖືສິ່ງນີ້, ເຮັດຕາມມັນ ແລະ ມີມັນເປັນເກນຂອງເຈົ້າ, ໂດຍທົ່ວໄປແລ້ວ ເຈົ້າຈະບໍ່ສ້າງຄວາມເສຍຫາຍທີ່ໃຫຍ່ຫຼວງໃດໆຕໍ່ຄົນອື່ນ ຫຼື ເຈົ້າຈະບໍ່ສ້າງການສູນເສຍທີ່ໃຫຍ່ຫຼວງໃດໆຕໍ່ຕົນເອງ. ໃຫ້ປະພຶດຕົນເອງ ແລະ ເຮັດໃນລັກສະນະທີ່ອົບຮົມສັ່ງສອນຄົນອື່ນ, ມີລາຍລະອຽດໃນສິ່ງນັ້ນບໍ? (ມີ.) ຢ່າອີງຄວາມພໍໃຈຂອງຕົວເຈົ້າເອງໃສ່ຄວາມເສຍຫາຍຕໍ່ຜົນປະໂຫຍດຂອງຄົນອື່ນ; ຢ່າສ້າງຄວາມສຸກ ແລະ ຄວາມປິຕິຍິນດີຂອງເຈົ້າຢູ່ເໜືອການທົນທຸກຂອງຄົນອື່ນ. ນັ້ນຄືຄວາມໝາຍຂອງການເສີມສ້າງ. ແມ່ນຫຍັງຄືວິທີການພື້ນຖານທີ່ສຸດເພື່ອເຂົ້າໃຈການອົບຮົມສັ່ງສອນດ່ັງກ່າວ? ມັນໝາຍຄວາມວ່າພຶດຕິກຳຂອງເຈົ້າຕ້ອງອົດກັ້ນຕໍ່ຄົນອື່ນ, ຕາມທີ່ປະເມີນໂດຍຈິດສຳນຶກ ແລະ ເຫດຜົນຂອງມະນຸດຊາດ; ມັນຕ້ອງສອດຄ່ອງກັບຈິດສຳນຶກ ແລະ ເຫດຜົນຂອງມະນຸດຊາດ. ມັນບໍ່ແມ່ນເພື່ອໃຫ້ຄົນໃດໜຶ່ງທີ່ມີຄວາມເປັນມະນຸດທີ່ປົກກະຕິສາມາດດຳລົງຊີວິດຕາມສິ່ງນີ້ບໍ? (ແມ່ນ.) ສົມມຸດວ່າຄົນໃດໜຶ່ງກໍາລັງພັກຜ່ອນໃນຫ້ອງ ແລະ ເຈົ້າເຂົ້າໄປ, ບໍ່ສົນໃຈສິ່ງອ້ອມຂ້າງຂອງເຈົ້າ ແລະ ເລີ່ມຮ້ອງເພງ ແລະ ຫຼິ້ນດົນຕີ. ນັ້ນເປັນການກະທຳທີ່ເໝາະສົມບໍ? (ບໍ່.) ນັ້ນຈະບໍ່ແມ່ນການສ້າງຄວາມມ່ວນຊື່ນ ແລະ ຄວາມສຸກຂອງເຈົ້າເໜືອການທົນທຸກຂອງຄົນອື່ນບໍ? (ແມ່ນແລ້ວ.) ຖ້າຄົນໃດໜຶ່ງກຳລັງອ່ານພຣະທຳຂອງພຣະເຈົ້າ ຫຼື ໂອ້ລົມກ່ຽວກັບຄວາມຈິງ ແລະ ເຈົ້າພຽງແຕ່ເວົ້າບັນຫາຂອງເຈົ້າເອງກັບພວກເຂົາ, ນັ້ນຄືການກະທຳທີ່ເຄົາລົບພວກເຂົາບໍ? ນັ້ນບໍ່ແມ່ນການກະທຳທີ່ບໍ່ໄດ້ເສີມສ້າງພວກເຂົາບໍ? (ແມ່ນ.) ມັນໝາຍຄວາມວ່າແນວໃດທ່ີບໍ່ໄດ້ເສີມສ້າງ? ຢ່າງໜ້ອຍທີ່ສຸດ, ມັນໝາຍຄວາມວ່າເຈົ້າບໍ່ເຄົາລົບຄົນອື່ນ. ເຈົ້າບໍ່ລົບກວນການປາກເວົ້າ ຫຼື ການກະທຳຂອງຄົນອື່ນ. ນັ້ນບໍ່ແມ່ນສິ່ງທີ່ມະນຸດຊາດທີ່ປົກກະຕິສາມາດບັນລຸໄດ້ບໍ? ຖ້າເຈົ້າເຖິງກັບບໍ່ສາມາດບັນລຸສິ່ງນັ້ນໄດ້, ເຈົ້າກໍບໍ່ມີຈິດສຳນຶກ ຫຼື ເຫດຜົນແທ້ໆ. ຄົນທີ່ມີຈິດສຳນຶກ ຫຼື ເຫດຜົນຈະສາມາດເຂົ້າເຖິງຄວາມຈິງໄດ້ບໍ? ພວກເຂົາບໍ່ສາມາດເຂົ້າເຖິງໄດ້. ການປະຕິບັດຄວາມຈິງເປັນສິ່ງທີ່ມີພຽງແຕ່ຄົນທີ່ມີຈິດສຳນຶກ ແລະ ເຫດຜົນເປັນຢ່າງໜ້ອຍສາມາດບັນລຸໄດ້ ແລະ ຖ້າເຈົ້າຈະສະແຫວງຫາຄວາມຈິງ, ເຈົ້າຕ້ອງເຮັດສອດຄ່ອງກັບມາດຕະຖານທີ່ມີຈິດສຳນຶກ ແລະ ເຫດຜົນໃນການປາກເວົ້າ ແລະ ການກະທຳຂອງເຈົ້າເປັນຢ່າງໜ້ອຍ; ເຈົ້າຕ້ອງໃຫ້ຄົນທີ່ຢູ່ອ້ອມຂ້າງເຈົ້າຮູ້ສຶກວ່າເຈົ້າອົດກັ້ນໄດ້ ແລະ ເປັນທີ່ຍອມຮັບດ້ວຍຄວາມພໍໃຈຈາກທຸກຄົນ. ມັນເປັນສິ່ງທີ່ພວກເຮົາຫາກໍເວົ້າກັນ: ໃຫ້ການກະທຳຂອງເຈົ້າເບິ່ງຄືເໝາະສົມຕໍ່ຄົນອື່ນ ແລະ ເສີມສ້າງພວກເຂົາເປັນຢ່າງໜ້ອຍ. ການເສີມສ້າງເປັນສິ່ງດຽວກັນກັບການເປັນປະໂຫຍດຕໍ່ຄົນອື່ນບໍ? ບໍ່, ໃນຄວາມເປັນຈິງແລ້ວ ການເສີມສ້າງຄືການເຄົາລົບພື້ນທີ່ຂອງຄົນອື່ນຮ່ວມກັນ ແລະ ການບໍ່ຂັດຂວາງ, ລົບກວນ ຫຼື ລ່ວງລໍ້າພວກເຂົາ; ມັນບໍ່ແມ່ນການປ່ອຍໃຫ້ພວກເຂົາເສຍຫາຍ ຫຼື ຮູ້ສຶກທຸກໃຈຍ້ອນພຶດຕິກຳຂອງເຈົ້າ. ນັ້ນຄືຄວາມໝາຍຂອງການເສີມສ້າງ. ພວກເຈົ້າເຂົ້າໃຈມັນແນວໃດ? ການເສີມສ້າງບໍ່ໄດ້ກ່ຽວກັບວ່າເຈົ້າໃຫ້ປະໂຫຍດແກ່ຄົນອື່ນຫຼາຍສໍ່າໃດ; ມັນກ່ຽວກັບວ່າພວກເຂົາຈະສາມາດໄດ້ຮັບປະໂຫຍດຈາກຜົນປະໂຫຍດ ແລະ ສິດທີ່ເປັນຂອງພວກເຈົ້າຢ່າງຖືກຕ້ອງ, ໂດຍບໍ່ຖືກລົບກວນໃນການໃຊ້ພວກມັນ ແລະ ໂດຍທີ່ຄວາມຈົງໃຈຂອງເຈົ້າ ແລະ ພຶດຕິກຳທີ່ບໍ່ເໝາະສົມຂອງເຈົ້າບໍ່ໄດ້ເຮັດໃຫ້ພວກເຂົາສູນເສຍສິ່ງເຫຼົ່ານັ້ນ. ມັນບໍ່ໄດ້ເປັນເຊັ່ນນັ້ນບໍ? (ແມ່ນ.) ຕອນນີ້ພວກເຈົ້າຮູ້ພຣະທຳສອງສາມຂໍ້ຂອງພຣະເຈົ້າທີ່ກ່ຽວຂ້ອງກັບຂໍ້ຮຽກຮ້ອງສຳລັບການປະພຶດ ແລະ ການກະທຳຂອງມະຸນດ, ແຕ່ເຮົາກໍຍັງຈະບອກພວກເຈົ້າວ່າ ສິ່ງພື້ນຖານທີ່ສຸດກໍຄືເຈົ້າຕ້ອງເສີມສ້າງຄົນອື່ນໃນການປະພຶດ ແລະ ການກະທຳຂອງເຈົ້າ. ນັ້ນຄືຫຼັກການສຳລັບການກະທຳ. ເຈົ້າໄດ້ເຂົ້າໃຈຄວາມໝາຍຂອງການເສີມສ້າງບໍ? (ເຂົ້າໃຈ.) ມີສອງສາມຄົນທີ່ບໍ່ຄິດຄຳນຶງວ່າຄົນອື່ນຈະໄດ້ຮັບການເສີມສ້າງຈາກການປາກເວົ້າ ແລະ ການກະທຳຂອງພວກເຂົາ ຫຼື ບໍ່, ແຕ່ຍັງອ້າງວ່າເປັນຄົນທີ່ມີການສຶກສາດີ ແລະ ມີເຫດຜົນ. ນັ້ນບໍ່ແມ່ນການສໍ້ໂກງບໍ? ການເສີມສ້າງຄົນອື່ນໃນການປະພຶດ ແລະ ການກະທຳ, ບໍ່ມີບົດຮຽນໃຫ້ຮຽນຮູ້ຈາກສິ່ງນັ້ນບໍ? ມັນອາດເປັນການສະແດງອອກທາງພຶດຕິກຳ, ແຕ່ມັນສຳເລັດໄດ້ງ່າຍບໍ? ຖ້າຄົນໃດໜຶ່ງເຂົ້າໃຈຄວາມຈິງໜ້ອຍໜຶ່ງ, ພວກເຂົາຈະຮູ້ຈັກວິທີການເຮັດຕາມຫຼັກການ, ວິທີການເຮັດໃນລັກສະນະທີ່ເສີມສ້າງຄົນອື່ນ ແລະ ວິທີການເຮັດໃນລັກສະນະທີ່ເປັນປະໂຫຍດຕໍ່ຄົນອື່ນ. ຖ້າຄົນໃດໜຶ່ງບໍ່ເຂົ້າໃຈຄວາມຈິງ, ພວກເຂົາຈະບໍ່ຮູ້ວ່າຈະເຮັດຫຍັງ; ພວກເຂົາພຽງແຕ່ສາມາດເຮັດໂດຍອາໄສແນວຄິດ ແລະ ຈິນຕະນາການຂອງພວກເຂົາ. ບາງຄົນບໍ່ເຄີຍສະແຫວງຫາຄວາມຈິງໃນຊີວິດປະຈຳວັນຂອງພວກເຂົາ, ບໍ່ວ່າຈະເກີດຫຍັງກໍຕາມຂຶ້ນກັບພວກເຂົາ. ພວກເຂົາພຽງແຕ່ເຮັດຕາມຄວາມມັກຂອງພວກເຂົາ, ໂດຍບໍ່ສົນໃຈວ່າມັນຈະເຮັດໃຫ້ຄົນອື່ນຮູ້ສຶກແນວໃດ. ມີຫຼັກການສຳລັບການກະທຳແບບນັ້ນບໍ? ພວກເຈົ້າຄວນທີ່ຈະສາມາດເຫັນວ່າມີ ຫຼື ບໍ່, ບໍ່ແມ່ນບໍ? ພວກເຈົ້າທຸກຄົນເຕົ້າໂຮມ ແລະ ອ່ານພຣະທຳຂອງພຣະເຈົ້າຢູ່ເລື້ອຍໆ; ຖ້າພວກເຈົ້າສາມາດເຂົ້າໃຈຄວາມຈິງໜ້ອຍໜຶ່ງແທ້ໆ, ພວກເຈົ້າຈະສາມາດປະຕິບັດ ແລະ ຮັບມືກັບກິດຈະການບາງຢ່າງຕາມຫຼັກການແຫ່ງຄວາມຈິງ. ການປະຕິບັດແບບນັ້ນເຮັດໃຫ້ເຈົ້າຮູ້ສຶກແນວໃດ? ມັນເຮັດໃຫ້ຄົນອື່ນຮູ້ສຶກແນວໃດ? ຖ້າເຈົ້າພະຍາຍາມຢ່າງໜັກເພື່ອໃຫ້ຮູ້ສຶກເຖິງສິ່ງນັ້ນ, ເຈົ້າກໍຈະຮູ້ວ່າການປະຕິບັດປະເພດໃດເສີມສ້າງຄົນອື່ນ. ໂດຍປົກກະຕິແລ້ວ, ເມື່ອເກີດບາງສິ່ງຂຶ້ນກັບພວກເຈົ້າ ບໍ່ວ່າຈະເປັນຫຍັງກໍຕາມ, ພວກເຈົ້າບໍ່ໄດ້ຄິດຄຳນຶງເຖິງບັນຫາຕົວຈິງກ່ຽວກັບວິທີການກະທຳໃນລັກສະນະທີ່ມີຄວາມເປັນມະນຸດທີ່ປົກກະຕິ ຫຼື ການປະຕິບັດຄວາມຈິງ. ສະນັ້ນເມື່ອເກີດບາງສິ່ງຂຶ້ນກັບເຈົ້າ, ຖ້າຄົນໃດໜຶ່ງຖາມພວກເຈົ້າວ່າການປະຕິບັດ ຫຼື ການກະທຳປະເພດໃດຈະເສີມສ້າງຄົນອື່ນ, ເຈົ້າຈະພົບວ່າມັນຕອບໄດ້ຍາກ, ຄືກັບວ່າບໍ່ມີເສັ້ນທາງທີ່ຊັດເຈນ. ທຸກສິ່ງທີ່ເຮົາໂອ້ລົມໃນການເຕົ້າໂຮມແມ່ນບັນຫາເຫຼົ່ານີ້ທີ່ເປັນຈິງໃນຊີວິດ, ແຕ່ເມື່ອພວກເຈົ້າພົບກັບພວກມັນ, ເຈົ້າຈະບໍ່ສາມາດດຳເນີນການຕໍ່ຈັກເທື່ອ ແລະ ຄວາມຄິດຂອງເຈົ້າຈະຫວ່າງເປົ່າຢູ່ສະເໝີ. ບໍ່ໄດ້ມີຄວາມຂັດແຍ່ງກັນຢູ່ບ່ອນນັ້ນບໍ? (ມີ.) ແລ້ວພວກເຈົ້າໄດ້ຮັບຫຍັງຈາກການທີ່ເຈົ້າເຊື່ອໃນພຣະເຈົ້າ? ຫຼັກຄຳສອນສອງສາມຢ່າງ, ຄຳຂວັນສອງສາມຢ່າງ. ເຈົ້າຊ່າງຕໍ່າຕ້ອຍ ແລະ ເປັນຕາສັງເວດ!

ໃນໜຶ່ງໃນສິ່ງຕ່າງໆທີ່ພວກເຮົາສົນທະນາກັນວ່າເປັນສິ່ງທີ່ມະນຸດຖືວ່າຖືກຕ້ອງ ແລະ ດີໃນແນວຄິດຂອງເຂົາ ນັ້ນກໍຄື ການມີການສຶກສາທີ່ດີ ແລະ ມີເຫດຜົນ, ມີແນວຄິດ ແລະ ຈິນຕະນາການທີ່ສະເພາະບາງຢ່າງຂອງມະນຸດ, ພ້ອມທັງວິທີການດັ້ງເດີມບາງຢ່າງທີ່ມະນຸດມີກ່ຽວກັບການເຂົ້າໃຈພຶດຕິກຳນີ້. ໂດຍຫຍໍ້ແລ້ວ ເມື່ອເບິ່ງການສະແດງອອກທາງພຶດຕິກຳນີ້ໃນຕອນນີ້, ພວກເຮົາເຫັນໄດ້ວ່າມັນບໍ່ຮ່ວມມີຄວາມສຳພັນກັບຄວາມຈິງ ຫຼື ກັບຄວາມເປັນມະນຸດທີ່ແທ້ຈິງ. ນີ້ເປັນເພາະມັນຂາດຄວາມຈິງຢູ່ຫຼາຍ ແລະ ບໍ່ສາມາດຖືກກ່າວເຖິງໃຫ້ເປັນສິ່ງດຽວກັນກັບຄວາມຈິງໄດ້ ແລະ ນອກຈາກນັ້ນ, ພຶດຕິກຳດັ່ງກ່າວມີພື້ນຖານທີ່ບໍ່ສອດຄ່ອງກັບມາດຕະຖານໃນຂໍ້ຮຽກຮ້ອງຂອງພຣະເຈົ້າສຳລັບມຸມມອງຂອງມະນຸດຕໍ່ຄົນ ແລະ ສິ່ງຕ່າງໆ, ພ້ອມທັງການປະພຶດ ແລະ ການກະທຳຂອງເຂົາ ເຊິ່ງມັນບໍ່ສາມາດເຂົ້າກັນໄດ້ໂດຍສິ້ນເຊີງ ແລະ ບໍ່ມີຄວາມສຳພັນ. ມັນເປັນພຽງພຶດຕິກຳຂອງມະນຸດ. ບໍ່ວ່າມະນຸດຈະສະແດງພຶດຕິກຳແບບນັ້ນອອກດີສໍ່າໃດກໍຕາມ ແລະ ບໍ່ວ່າເຂົາຈະປະຕິບັດມັນຢ່າງເໝາະສົມສໍ່າໃດກໍຕາມ, ມັນກໍເປັນພຽງແຕ່ພຶດຕິກຳຮູບແບບໜຶ່ງ. ມັນບໍ່ໄດ້ເຂົ້າເກນເລີຍວ່າເປັນຄວາມເປັນມະນຸດປົກກະຕິຢ່າງແທ້ຈິງ. ຖ້ອຍຄຳທີ່ໃຫ້ຄົນໆໜຶ່ງຕ້ອງມີການສຶກສາທີ່ດີ ແລະ ມີເຫດຜົນເປັນວິທີການທຳມະດາເພື່ອປະດັບພຶດຕິກຳພາຍນອກຂອງມະນຸດ. ເພື່ອສະແດງຕົນເອງໃຫ້ດູດີ ແລະ ເພື່ອເຮັດໃຫ້ຕົນເອງສວຍງາມ, ມະນຸດໄດ້ດິ້ນຮົນຢ່າງໜັກເພື່ອເປັນຄົນທີ່ມີການສຶກສາທີ່ດີ ແລະ ມີເຫດຜົນ, ເຊິ່ງດ້ວຍວິທີນັ້ນ ເຂົາກໍໄດ້ຮັບການນັບຖື ແລະ ການເຄົາລົບຈາກຄົນອື່ນ ແລະ ເພີ່ມຕຳແໜ່ງ ແລະ ຄຸນຄ່າຂອງເຂົາໃນກຸ່ມຂອງເຂົາ. ແຕ່ຂໍ້ແທ້ຈິງກໍຄືພຶດຕິກຳດັ່ງກ່າວບໍ່ໄດ້ເພີ່ມຂຶ້ນຈົນຮອດລະດັບສິນທຳ, ຄວາມຊື່ສັດ ແລະ ກຽດສັກສີທີ່ຄົນຈິງຄວນມີເລີຍ. ການມີການສຶກສາດີ ແລະ ມີເຫດຜົນເປັນຖ້ອຍຄຳທີ່ມາຈາກວັດທະນະທຳດັ້ງເດີມ ແລະ ມັນເປັນຊຸດການສະແດງອອກທາງພຶດຕິກຳທີ່ມະນຸດຊາດທີ່ເສື່ອມຊາມໄດ້ກຳນົດໄວ້ສຳລັບຕົນເອງໃຫ້ເປັນສິ່ງທີ່ເຂົາເຊື່ອວ່າຄວນເຊີດຊູ. ການສະແດງອອກທາງພຶດຕິກຳເຫຼົ່ານີ້ແມ່ນເຈດຕະນາເພື່ອເພີ່ມພູນຖານະຂອງຄົນໃດໜຶ່ງໃນກຸ່ມຂອງພວກເຂົາ ແລະ ເພີ່ມຄຸນຄ່າຂອງພວກເຂົາ, ເພື່ອວ່າພວກເຂົາອາດໄດ້ຮັບການເຄົາລົບຂອງຄົນອື່ນ ແລະ ເປັນຄົນທີ່ເຂັ້ມແຂງທີ່ສຸດໃນບັນດາຄົນທັງປວງ, ເປັນຄົນທີ່ບໍ່ມີແນວໂນ້ມວ່າຈະຖືກດູຖູກ ຫຼື ກັ່ນແກ້ງໃນກຸ່ມຂອງພວກເຂົາ. ພຶດຕິກຳພາຍນອກຂອງພວກເຂົາບໍ່ກ່ຽວຂ້ອງຫຍັງກັບສິນທຳ ຫຼື ຄຸນນະພາບຂອງມະນຸດຊາດຢ່າງເດັດຂາດ, ແຕ່ມະນຸດກໍວາງມັນໄວ້ສູງຫຼາຍ ແລະ ໃຫ້ນໍ້າໜັກມັນຫຼາຍ. ເຈົ້າກໍເຫັນດ້ວຍຕົນເອງແລ້ວວ່າຕ້ອງມີການຫຼອກລວງຫຼາຍສໍ່າໃດໃນສິ່ງນັ້ນ! ສະນັ້ນ, ຖ້າການສະແຫວງຫາໃນປັດຈຸບັນຂອງເຈົ້າຄືການເປັນຄົນທີ່ມີການສຶກສາດີ ແລະ ມີເຫດຜົນ ແລະ ເຈົ້າກຳລັງຄວບຄຸມພຶດຕິກຳຂອງເຈົ້າ, ດິ້ນຮົນຢ່າງໜັກໃນການສະແຫວງຫາ ແລະ ການປະຕິບັດຂອງເຈົ້າເພື່ອໄປຫາເປົ້າໝາຍຂອງການມີການສຶກສາທີ່ດີ ແລະ ມີເຫດຜົນ, ເຮົາກໍກະຕຸ້ນໃຫ້ເຈົ້າເຊົາເຮັດເຊັ່ນນັ້ນໃນທັນທີ. ພຶດຕິກຳ ແລະ ວິທີການດັ່ງກ່າວພຽງແຕ່ສາມາດເຮັດໃຫ້ເຈົ້າເອງໂດດເດັ່ນຫຼາຍຂຶ້ນເລື້ອຍໆ ແລະ ເຮັດໃຫ້ເຈົ້າກາຍເປັນຄົນໜ້າຊື່ໃຈຄົດຫຼາຍຂຶ້ນເລື້ອຍໆ ແລະ ເມື່ອເກີດສິ່ງນັ້ນຂຶ້ນ, ເຈົ້າຈະເລີ່ມອອກຫ່າງຈາກການເປັນຄົນຊື່ສັດ, ຄົນທຳມະດາ, ຄົນເປີດເຜີຍຫຼາຍຂຶ້ນ. ຍິ່ງເຈົ້າດິ້ນຮົນເພື່ອເປັນຄົນທີ່ມີການສຶກສາດີ ແລະ ມີເຫດຜົນຫຼາຍສໍ່າໃດກໍຕາມ, ເຈົ້າກໍຍິ່ງຈະເຮັດໃຫ້ຕົນເອງໂດດເດັ່ນຫຼາຍສໍ່ານັ້ນ ແລະ ຍິ່ງເຈົ້າເຮັດໃຫ້ຕົນເອງໂດດເດັ່ນສໍ່າໃດ ນັ້ນກໍຄື ຍິ່ງເຈົ້າເຮັດໃຫ້ຕົນເອງໂດດເດັ່ນຢ່າງເລິກຊຶ້ງສໍ່າໃດ, ມັນກໍຍິ່ງຍາກທີ່ຈະເຮັດໃຫ້ຄົນອື່ນປະເມີນເຈົ້າ ຫຼື ເຂົ້າໃຈເຈົ້າ ແລະ ອຸປະນິໄສທີ່ເສື່ອມຊາມຂອງເຈົ້າກໍຈະຖືກປິດບັງໄວ້ເລິກສໍ່ານັ້ນ. ໃຫ້ເຮັດເຊັ່ນນັ້ນ ແລະ ມັນຈະຍາກຫຼາຍທີ່ຈະບັນລຸການຍອມຮັບຄວາມຈິງ ແລະ ຄວາມລອດພົ້ນ. ສະນັ້ນດ້ວຍການເປີດເຜີຍປະເດັນເຫຼົ່ານີ້, ຫົນທາງຂອງການພະຍາຍາມເປັນຄົນທີ່ມີການສຶກສາດີ ແລະ ມີເຫດຜົນເປັນສິ່ງດຽວກັນກັບຫົນທາງຂອງການສະແຫວງຫາຄວາມຈິງບໍ? ມັນເປັນການສະແຫວງຫາທີ່ຖືກຕ້ອງບໍ? ນອກຈາກທາດແທ້ທີ່ລົບໆຂອງມັນ ແລະ ຜົນຮັບທີ່ລົບໆຂອງມັນ, ບໍ່ແມ່ນມີການຫຼອກລວງຫຼາຍຂຶ້ນຕໍ່ຄົນອື່ນ ແລະ ຕົນເອງຢູ່ເບື້ອງຫຼັງພຶດຕິກຳທີ່ມີການສຶກສາດີ ແລະ ມີເຫດຜົນບໍ? (ມີ.) ຄົນທີ່ມີການສຶກສາດີ ແລະ ມີເຫດຜົນເຊື່ອງຄວາມລັບທີ່ບໍ່ສາມາດເວົ້າອອກໄດ້ຫຼາຍຢ່າງຢູ່ຫຼັງຕົນເອງ ແລະ ຫຼາຍໄປກວ່ານັ້ນ, ພວກເຂົາປິດບັງຄວາມຄິດ, ແນວຄິດ, ມຸມມອງ, ທ່າທີ່ ແລະ ແນວຄວາມຄິດທີ່ຜິດພາດທຸກລັກສະນະທີ່ຄົນອື່ນບໍ່ຮູ້, ທີ່ຕໍ່າຊ້າ, ໜ້າສະອິດສະອຽນ ແລະ ເປັນຕາລັງກຽດຕໍ່ຄົນອື່ນ. ເບື້ອງຫຼັງພຶດຕິກຳທີ່ດີໆຂອງຄົນທີ່ມີການສຶກສາດີ ແລະ ມີເຫດຜົນແມ່ນມີອຸປະນິໄສທີ່ເສື່ອມຊາມຂອງພວກເຂົາ. ພາຍໃຕ້ການປົກປິດຂອງການສະແດງອອກທາງພຶດຕິກຳນນັ້ນ, ຄົນນັ້ນບໍ່ມີຄວາມກ້າຫານທີ່ຈະຜະເຊີນໜ້າກັບອຸປະນິໄສທີ່ເສື່ອມຊາມຂອງພວກເຂົາ ແລະ ພວກເຂົາບໍ່ມີຄວາມກ້າຫານທີ່ຈະຍອມຮັບອຸປະນິໄສທີ່ເສື່ອມຊາມຂອງພວກເຂົາ. ຍິ່ງໄປກວ່ານັ້ນ, ພວກເຂົາມີຄວາມກ້າຫານ ແລະ ຄວາມໝັ້ນໃຈທີ່ຈະເປີດໃຈກ່ຽວກັບອຸປະນິໄສທີ່ເສື່ອມຊາມຂອງພວກເຂົາ, ກ່ຽວກັບຄວາມຮູ້ທີ່ແປກປະຫຼາດຂອງພວກເຂົາ, ກ່ຽວກັບຄວາມຄິດ, ເຈດຕະນາ ແລະ ເປົ້າໝາຍທີ່ຊົ່ວຮ້າຍຂອງພວກເຂົາ ຫຼື ອາດເຖິງກັບເປີດໃຈກ່ຽວກັບຄວາມຄິດທີ່ມຸ່ງຮ້າຍ ແລະ ເປັນພິດຂອງພວກເຂົາ. ພວກເຂົາມີຫຼາຍຢ່າງທີ່ເຊື່ອງຢູ່ເບື້ອງຫຼັງພວກເຂົາ ແລະ ບໍ່ມີຜູ້ໃດສາມາດເຫັນພວກມັນໄດ້: ສິ່ງດຽວທີ່ຄົນເຫັນຄືຄົນທີ່ເອີ້ນຜິດໆວ່າເປັນ “ຄົນດີ” ຕໍ່ໜ້າພວກເຂົາ, ເຊິ່ງມີພຶດຕິກຳທີ່ດີຂອງການມີການສຶກສາດີ ແລະ ມີເຫດຜົນ. ນີ້ບໍ່ແມ່ນກໍລະນີການຫຼອກລວງບໍ? (ແມ່ນ.) ທັງໝົດໃນພຶດຕິກຳ, ການປະຕິບັດ, ການສະແຫວງຫາ ແລະ ແກ່ນແທ້ຂອງຄົນນັ້ນຄືກໍລະນີການຫຼອກລວງ. ພວກເຂົາກຳລັງຫຼອກລວງຄົນອື່ນ ແລະ ພວກເຂົາກຳລັງຫຼອກລວງຕົນເອງ. ແມ່ນຫຍັງຈະເປັນຜົນຮັບທີ່ສຸດສຳລັບຄົນແບບນັ້ນ? ເພື່ອເປັນຄົນທີ່ມີການສຶກສາດີ ແລະ ມີເຫດຜົນ, ພວກເຂົາກໍປະຖິ້ມພຣະເຈົ້າ, ຫັນຫຼັງຂອງພວກເຂົາໃສ່ຄວາມຈິງ ແລະ ເປັນທີ່ລັງກຽດ ແລະ ປະຕິເສດໂດຍພຣະເຈົ້າ. ໃນທຸກໆມຸມທີ່ເຊື່ອງໄວ້ຢູ່ເບື້ອງຫຼັງພຶດຕິກຳທີ່ດີຂອງການມີການສຶກສາທີ່ດີ ແລະ ມີເຫດຜົນ, ມະນຸດປິດບັງເຕັກນິກ ແລະ ພຶດຕິກຳໃນການອຳພາງ ແລະ ການຫຼອກລວງຂອງພວກເຂົາ ແລະ ເມື່ອເຂົາເຮັດແບບນັ້ນ, ເຂົາກໍປິດບັງອຸປະນິໄສຂອງເຂົາທີ່ອວດດີ, ຊົ່ວຮ້າຍ, ເບື່ອໜ່າຍຄວາມຈິງ, ດຸຮ້າຍ ແລະ ຫົວດື້. ສະນັ້ນ, ຍິ່ງຄົນໆໜຶ່ງມີການສຶກສາດີ ແລະ ມີເຫດຜົນຫຼາຍສໍ່າໃດ, ພວກເຂົາກໍຍິ່ງຫຼອກລວງຫຼາຍສໍ່ານັ້ນ ແລະ ຍິ່ງຄົນໆໜຶ່ງດິ້ນຮົນເພື່ອເປັນຄົນທີ່ມີການສຶກສາດີ ແລະ ມີເຫດຜົນ, ພວກເຂົາກໍຍິ່ງເປັນຜູ້ຮັກຄວາມຈິງໜ້ອຍສໍ່ານັ້ນ ແລະ ພວກເຂົາຍິ່ງເປັນຄົນທີ່ເບື່ອໜ່າຍຄວາມຈິງ ແລະ ພຣະທຳຂອງພຣະເຈົ້າຫຼາຍສໍ່ານັ້ນ. ບອກເຮົາເບິ່ງວ່າ ນັ້ນບໍ່ແມ່ນລັກສະນະທີ່ມັນເປັນບໍ? (ແມ່ນ.) ພວກເຮົາຈະສະຫຼຸບການໂອ້ລົມຂອງພວກເຮົາກ່ຽວກັບພຶດຕິກຳທີ່ດີຂອງການມີການສຶກສາດີ ແລະ ມີເຫດຜົນຢູ່ບ່ອນນີ້ສຳລັບຕອນນີ້.

ໃນຕອນນີ້ເອງ, ພວກເຮົາໄດ້ໂອ້ລົມເຖິງໜຶ່ງຖ້ອຍຄຳກ່ຽວກັບພຶດຕິກຳທີ່ດີໃນວັດທະນະທຳດັ້ງເດີມ: ການມີການສຶກສາດີ ແລະ ມີເຫດຜົນ. ພວກເຮົາຈະໂອ້ລົມແຍກກ່ຽວກັບອີກສອງສາມຢ່າງ. ໃນຖານະກຸ່ມໜຶ່ງ, ຖ້ອຍຄຳທັງໝົດກ່ຽວກັບພຶດຕິກຳທີ່ດີເປັນພຽງວິທີການປະດັບພຶດຕິກຳ ແລະ ຮູບພາບພາຍນອກຂອງມະນຸດ. “ປະດັບ” ເປັນການຮຽງວະລີໃຫ້ກັບພຶດຕິກຳນັ້ນໄດ້ຢ່າງສວຍງາມ; ຖ້າຈະເວົ້າມັນໃຫ້ຖືກຕ້ອງຂຶ້ນ, ໃນຄວາມເປັນຈິງແລ້ວ ມັນເປັນຮູບແບບໜຶ່ງຂອງການອຳພາງ, ວິທີການໃຊ້ສ່ວນໜ້າຈອມປອມເພື່ອລໍ້ລວງຄົນອື່ນໃຫ້ຮູ້ສຶກດີກ່ຽວກັບຕົນເອງ, ຫຼອກລວງພວກເຂົາໃຫ້ປະເມີນຕົນເອງເປັນຢ່າງດີ, ຫຼອກລວງໃຫ້ພວກເຂົາເຄົາລົບຕົນເອງ, ເຊິ່ງດ້ານມືດໃນຫົວໃຈຂອງຄົນໆໜຶ່ງ, ອຸປະນິໄສທີ່ເສື່ອມຊາມຂອງຄົນໆໜຶ່ງ ແລະ ໃບໜ້າທີ່ແທ້ຈິງຂອງຄົນໆໜຶ່ງແມ່ນລ້ວນແລ້ວແຕ່ເຊື່ອງໄວ້ ແລະ ຫໍ່ໄວ້ຢ່າງສວຍງາມ. ພວກເຮົາອາດສະຫຼຸບມັນໄດ້ໃນລັກສະນະນີ້ເຊັ່ນກັນ: ສິ່ງທີ່ເຊື່ອງຢູ່ພາຍໃຕ້ລັດສະໝີຂອງພຶດຕິກຳທີ່ດີເຫຼົ່ານີ້ແມ່ນໃບໜ້າທີ່ເສື່ອມຊາມຢ່າງແທ້ຈິງຂອງສະມາຊິກທຸກຄົນຂອງມະນຸດຊາດທີ່ເສື່ອມຊາມ. ສິ່ງທີ່ເຊື່ອງຢູ່ແມ່ນສະມາຊິກທຸກຄົນຂອງມະນຸດຊາດທີ່ເສື່ອມຊາມທີ່ມີອຸປະນິໄສທີ່ອວດດີ, ອຸປະນິໄສທີ່ຫຼອລວງ, ອຸປະນິໄສທີ່ດຸຮ້າຍ ແລະ ອຸປະນິໄສທີ່ເບື່ອໜ່າຍຄວາມຈິງ. ມັນບໍ່ສຳຄັນວ່າພຶດຕິກຳພາຍນອກຂອງຄົນໆໜຶ່ງຈະມີການສຶກສາດີ ແລະ ມີເຫດຜົນ ຫຼື ອ່ອນໂຍນ ແລະ ສຸພາບຮຽບຮ້ອຍ ແລະ ພວກເຂົາມີອັດທະຍາໄສດີ, ສາມາດເຂົ້າເຖິງໄດ້, ເຄົາລົບຄົນອາວຸໂສ ແລະ ດູແລຄົນໜຸ່ມ ຫຼື ສິ່ງອື່ນໆທີ່ມີລັກສະນະແບບນັ້ນ, ເຊິ່ງບໍ່ວ່າພວກມັນຈະພິສູດສິ່ງໃດກໍຕາມ, ມັນບໍ່ໄດ້ເປັນຫຼາຍກວ່າພຶດຕິກຳພາຍນອກທີ່ຄົນອື່ນສາມາດເຫັນໄດ້. ມັນບໍ່ສາມາດນໍາພວກເຂົາຜ່ານພຶດຕິກຳທີ່ດີໄປຫາຄວາມຮູ້ກ່ຽວກັບທຳມະຊາດ ແລະ ແກ່ນແທ້ຂອງພວກເຂົາ. ເຖິງແມ່ນມະນຸດດູດີໃນພຶດຕິກຳພາຍນອກຂອງການມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ສາມາດເຂົ້າເຖິງໄດ້ ແລະ ມີອັດທະຍາໄສດີຈົນໂລກມະນຸດທັງປວງຖືກພວກເຂົາ, ສິ່ງທີ່ບໍ່ສາມາດປະຕິເສດໄດ້ກໍຄືອຸປະນິໄສທີ່ເສື່ອມຊາມຂອງມະນຸດມີຢູ່ພາຍໃຕ້ການປົກປິດຂອງພຶດຕິກຳທີ່ດີເຫຼົ່ານີ້ແທ້ໆ. ການທີ່ມະນຸດເບື່ອໜ່າຍຄວາມຈິງ, ການຕໍ່ຕ້ານ ແລະ ຄວາມກະບົດຂອງເຂົາຕໍ່ພຣະເຈົ້າ, ທຳມະຊາດ ແລະ ແກ່ນແທ້ຂອງເຂົາທີ່ເບື່ອໜ່າຍພຣະທຳທີ່ພຣະຜູ້ສ້າງເວົ້າອອກມາ ແລະ ແກ່ນແທ້ທີ່ຕໍ່ຕ້ານພຣະຜູ້ສ້າງ, ສິ່ງເຫຼົ່ານີ້ມີຢູ່ບ່ອນນັ້ນແທ້ໆ. ບໍ່ມີຫຍັງທີ່ບໍ່ເປັນຈິງກ່ຽວກັບສິ່ງນັ້ນ. ບໍ່ວ່າຄົນໃດໜຶ່ງຈະທຳທ່າມັນໄດ້ດີສໍ່າໃດກໍຕາມ, ບໍ່ວ່າຈະເປັນຕານໍາສະເໜີສໍ່າໃດ ຫຼື ກາຍມາເປັນພຶດຕິກຳຂອງພວກເຂົາ, ບໍ່ວ່າພວກເຂົາຈະສະແດງຕົນເອງວ່າດີ ຫຼື ສວຍງາມສໍ່າໃດ ຫຼື ບໍ່ວ່າພວກເຂົາຈະຫຼອກລວງສໍ່າໃດກໍຕາມ, ສິ່ງທີ່ບໍ່ສາມາດປະຕິເສດໄດ້ກໍຄືທຸກໆຄົນທີ່ເສື່ອມຊາມເຕັມໄປດ້ວຍອຸປະນິໄສທີ່ຊົ່ວຮ້າຍ. ພາຍໃຕ້ໜ້າກາກຂອງພຶດຕິກຳພາຍນອກເຫຼົ່ານີ້, ພວກເຂົາຍັງຕໍ່ຕ້ານ ແລະ ກະບົດຕໍ່ພຣະເຈົ້າ, ຕໍ່ຕ້ານ ແລະ ກະບົດຕໍ່ພຣະຜູ້ສ້າງ. ແນ່ນອນ, ດ້ວຍພຶດຕິກຳທີ່ດີເຫຼົ່ານີ້ເປັນຜ້າຄຸມຂອງມັນ ແລະ ການປົກປິດຂອງມັນ, ມະນຸດຊາດສະແດງອຸປະນິໄສທີ່ເສື່ອມຊາມອອກທຸກມື້, ທຸກຊົ່ວໂມງ ແລະ ທຸກຊ່ວງເວລາ, ທຸກນາທີ ແລະ ວິນາທີ, ໃນທຸກເລື່ອງ, ໃນລະຫວ່າງທີ່ພວກເຂົາໃຊ້ຊີວິດຢູ່ທ່າມກາງອຸປະນິໄສທີ່ເສື່ອມຊາມ ແລະ ຄວາມຜິດບາບ. ນີ້ຄືຂໍ້ແທ້ຈິງທີ່ບໍ່ສາມາດໂຕ້ແຍ່ງໄດ້. ໃນບັນດາພຶດຕິກຳທີ່ພໍຈະອວດໄດ້, ຄຳເວົ້າທີ່ສ້າງຄວາມພໍໃຈ ແລະ ລັກສະນະພາຍນອກທີ່ຈອມປອມ, ອຸປະນິໄສທີ່ເສື່ອມຊາມຂອງເຂົາບໍ່ໄດ້ບັນເທົາລົງແມ່ນແຕ່ໜ້ອຍດຽວ ແລະ ມັນບໍ່ປ່ຽນແປງເລີຍເນື່ອງຈາກພຶດຕິກຳພາຍນອກເຫຼົ່ານັ້ນຂອງເຂົາ. ໃນທາງກົງກັນຂ້າມ, ມັນເປັນເພາະເຂົາມີການປົກປິດຂອງພຶດຕິກຳດີໆພາຍນອກເຫຼົ່ານີ້ທີ່ອຸປະນິໄສທີ່ເສື່ອມຊາມຂອງເຂົາໄດ້ສະແດງອອກມາຢ່າງສະໝໍ່າສະເໝີ ແລະ ເຂົາບໍ່ເຄີຍຢຸດບາດກ້າວຂອງເຂົາໃນການເຮັດຊົ່ວ ແລະ ການຕໍ່ຕ້ານພຣະເຈົ້າ ແລະ ແນ่ນອນແມ່ນຖືກຄວບຄຸມໂດຍອຸປະນິໄສທີ່ຕໍ່າຊ້າ ແລະ ຊົ່ວຮ້າຍຂອງເຂົາ, ຄວາມທະເຍີທະຍານຂອງເຂົາ, ຄວາມປາດຖະໜາ ແລະ ຄວາມຕ້ອງການທີ່ເກີນຕົວກໍຂະຫຍາຍ ແລະ ພັດທະນາຢ່າງສະໝໍ່າສະເໝີ. ບອກເຮົາເບິ່ງວ່າຄົນທີ່ນອບນ້ອມ, ມີອັດທະຍາໄສດີ ແລະ ສາມາດເຂົ້າເຖິງໄດ້ທີ່ມີພາບລັກໃນການໃຊ້ຊີວິດ ແລະ ທີ່ມີພື້ນຖານສຳລັບການປະພຶດ ແລະ ການກະທຳຂອງພວກເຂົາເປັນບວກ ແລະ ສອດຄ່ອງກັບພຣະທຳຂອງພຣະເຈົ້າແມ່ນຢູ່ໃສ? ຄົນທີ່ມີການສຶກສາດີ, ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍທີ່ຮັກຄວາມຈິງ, ຄົນທີ່ເຕັມໃຈຈະຊອກຫາທິດທາງ ແລະ ເປົ້າໝາຍສຳລັບຊີວິດຂອງພວກເຂົາໃນພຣະທຳຂອງພຣະເຈົ້າ, ຄົນທີ່ໄດ້ປະກອບສ່ວນໃນຄວາມລອດພົ້ນຂອງມະນຸດຊາດແມ່ນຢູ່ໃສ? ເຈົ້າສາມາດຊອກຫາຄົນເຊັ່ນນັ້ນໄດ້ແມ່ນແຕ່ຄົນດຽວບໍ? (ບໍ່.) ຂໍ້ແທ້ຈິງກໍຄືໃນບັນດາມະນຸດຊາດ, ຍິ່ງຄົນໃດໜຶ່ງມີຄວາມຮູ້ຫຼາຍສໍ່າໃດ; ຍິ່ງພວກເຂົາມີການສຶກສາຫຼາຍສໍ່າໃດ; ແລະ ຍິ່ງພວກເຂົາມີແນວຄິດ, ສະຖານະ ແລະ ຊື່ສຽງຫຼາຍສໍ່າໃດ, ເຖິງແມ່ນວ່າພວກເຂົາອາດຖືກເອີ້ນວ່າຄົນທີ່ມີການສຶກສາດີ ແລະ ມີເຫດຜົນ, ມີອັດທະຍາໄສດີ, ພວກເຂົາກໍຍິ່ງຂຽນຄຳກ່າວອ້າງເພື່ອຫຼອກລວງຄົນຫຼາຍສໍ່ານັ້ນ ແລະ ພວກເຂົາເຮັດຊົ່ວຫຼາຍສໍ່ານັ້ນ ແລະ ການຕໍ່ຕ້ານຂອງພວກເຂົາຕໍ່ພຣະເຈົ້າກໍຍິ່ງຮຸນແຮງສໍ່ານັ້ນ. ຄົນທີ່ມີຊື່ສຽງ ແລະ ສະຖານະຫຼາຍຂຶ້ນກໍຫຼອກລວງຄົນອື່ນຫຼາຍຍິ່ງຂຶ້ນ ແລະ ຕໍ່ຕ້ານພຣະເຈົ້າຢ່າງບ້າປ່ວງຫຼາຍຂຶ້ນ. ເບິ່ງທີ່ຄົນທີ່ມີຊື່ສຽງ, ຄົນທີ່ຍິ່ງໃຫຍ່, ນັກຄິດ, ຜູ້ໃຫ້ການສຶກສາ, ນັກຂຽນ, ນັກປະຕິວັດ, ລັດຖະບຸລຸດ ຫຼື ຜູ້ມີຊື່ສຽງຄົນໃດໜຶ່ງໃນຂະແໜງໜຶ່ງໆໃນບັນດາມະນຸດຊາດ, ຜູ້ໃດໃນບັນດາພວກເຂົາທີ່ບໍ່ມີການສຶກສາທີ່ດີ ແລະ ມີເຫດຜົນ, ສາມາດເຂົ້າເຖິງໄດ້ ແລະ ມີອັດທະຍາໄສດີ? ຜູ້ໃດໃນບັນດາຄົນເຫຼົ່ານັ້ນທີ່ບໍ່ປະພຶດອອກມາພາຍນອກໃນລັກສະນະທີ່ໄດ້ຮັບການຍົກຍ້ອງຂອງຄົນອື່ນ ແລະ ຄູ່ຄວນແກ່ການເຄົາລົບຂອງຄົນອື່ນ? ແຕ່ພວກເຂົາປະກອບສ່ວນຫຍັງແທ້ໆຕໍ່ມະນຸດຊາດ? ພວກເຂົາໄດ້ນໍາພາມະນຸດເຂົ້າສູ່ເສັ້ນທາງທີ່ຖືກຕ້ອງ ຫຼື ພວກເຂົາໄດ້ພາມະນຸດຊາດໃຫ້ຫຼົງທາງ? (ຫຼົງທາງ.) ພວກເຂົາໄດ້ພາມະນຸດຊາດເຂົ້າສູ່ສິດອຳນາດຂອງພຣະຜູ້ສ້າງ ຫຼື ພວກເຂົາໄດ້ພາມະນຸດຊາດໄປຢູ່ໃຕ້ຕີນຂອງຊາຕານ? (ໃຕ້ຕີນຂອງຊາຕານ.) ພວກເຂົາໄດ້ປ່ອຍໃຫ້ມະນຸດຊາດມີສ່ວນໃນອຳນາດສູງສຸດ, ການສະໜອງ ແລະ ການຊີ້ນໍາຂອງພຣະຜູ້ສ້າງ ຫຼື ພວກເຂົາປ່ອຍໃຫ້ມະນຸດຊາດຜະເຊີນໜ້າກັບການຢຽບຢໍ່າ, ຄວາມໂຫດຮ້າຍ ແລະ ການລ່ວງລະເມີດຂອງຊາຕານ? ໃນບັນດາວິລະບຸລຸດທັງໝົດ, ຄົນທີ່ມີຊື່ສຽງ, ຄົນທີ່ຍິ່ງໃຫຍ່, ຄົນທີ່ສູງສົ່ງ, ຄົນທີ່ໂດດເດັ່ນ, ຄົນທີ່ມີອຳນາດໃນປະຫວັດສາດ, ສິດອຳນາດ ແລະ ສະຖານະໃດຂອງພວກເຂົາທີ່ບໍ່ໄດ້ຮັບມາຈາກການສັງຫານຄົນຫຼາຍລ້ານຄົນ? ສິ່ງໃດໃນຊື່ສຽງຂອງພວກເຂົາທີ່ບໍ່ໄດ້ຮັບມາຈາກການຫຼອກລວງ, ການລໍ້ລວງ ແລະ ການຊັກນໍາຂອງມະນຸດຊາດຂອງພວກເຂົາ? ຈາກພາຍນອກ, ພວກເຂົາເບິ່ງຄືສາມາດເຂົ້າເຖິງໄດ້ໃນການຜະເຊີນໜ້າໃນປະຈຳວັນກັບຄົນອື່ນ ແລະ ຂ້ອນຂ້າງສະບາຍ, ເຮັດໃຫ້ຕົນເອງຢູ່ໃນຖານະທີ່ເທົ່າທຽມກັບຄົນອື່ນ ແລະ ມີອັດທະຍາໄສດີໃນການປາກເວົ້າຂອງພວກເຂົາ, ແຕ່ສິ່ງທີ່ພວກເຂົາເຮັດຢູ່ເບື້ອງຫຼັງສາກກໍລ້ວນແລ້ວແຕ່ແຕກຕ່າງກັນ. ພວກເຂົາບາງຄົນວາງແຜນທີ່ຈະເຮັດໃຫ້ຄົນອື່ນຕິດກັບດັກ; ບາງຄົນກໍມີສ່ວນຮ່ວມໃນກົນອຸບາຍເພື່ອປຸ້ນສະດົມ ແລະ ທຳຮ້າຍຄົນອື່ນ; ຄົນອື່ນກໍຊອກຫາໂອກາດເພື່ອແກ້ແຄ້ນ. ລັດຖະບຸລຸດສ່ວນໃຫຍ່ໂຫດຮ້າຍ ແລະ ເປັນອັນຕະລາຍຕໍ່ຄົນຈົນນັບບໍ່ຖ້ວນ. ພວກເຂົາໄດ້ຮັບສະຖານະ ແລະ ອິດທິພົນຂອງພວກເຂົາທີ່ຢັ່ງຕີນຂອງພວກເຂົາໄວ້ຢ່າງໜັກແໜ້ນໃນຫົວຄົນຈຳນວນບໍ່ຖ້ວນ ແລະ ໃນເລືອດຂອງພວກເຂົາ, ແຕ່ໃນສະພາບແວດລ້ອມສາທາລະນະ ສິ່ງທີ່ຄົນເຫັນຄືລັກສະນະທ່າທາງທີ່ສາມາດເຂົ້າເຖິງໄດ້ ແລະ ພຶດຕິກຳທີ່ມີອັດທະຍາໄສດີຂອງພວກເຂົາ. ສິ່ງທີ່ຄົນເຫັນຄືສ່ວນທີ່ອ່ອນໂຍນ ແລະ ສຸພາບຮຽບຮ້ອຍ, ມີການສຶກສາດີ ແລະ ມີເຫດຜົນ, ຖ່ອມຕົວທີ່ພວກເຂົາສະແດງອອກ. ໃນພາຍນອກນັ້ນ, ພວກເຂົານອບນ້ອມ ແລະ ອ່ອນໂຍນ ແລະ ສຸພາບຮຽບຮ້ອຍ, ແຕ່ລັບຫຼັງນັ້ນ ພວກເຂົາສັງຫານຄົນຈຳນວນນັບບໍ່ຖ້ວນ, ຍຶດເອົາຊັບສິນຂອງຄົນທີ່ນັບບໍ່ຖ້ວນ ແລະ ຢອກຫຼິ້ນກັບຄົນຈຳນວນນັບບໍ່ຖ້ວນ. ພວກເຂົາເວົ້າວ່າທຸກໆຄຳເວົ້າທີ່ສວຍງາມ ແລະ ເຮັດທຸກໆສິ່ງທີ່ຊົ່ວຮ້າຍ ແລະ ດ້ວຍຄວາມໄຮ້ຢາງອາຍ ແລະ ດ້ວຍຄວາມໜ້າດ້ານ, ພວກເຂົາເທດສະໜາຈາກເວທີຂອງພວກເຂົາ, ສັ່ງສອນຄົນອື່ນກ່ຽວກັບວິທີການເປັນຄົນທີ່ສາມາດເຂົ້າເຖິງໄດ້, ມີການສຶກສາດີ ແລະ ມີເຫດຜົນ, ວິທີການເປັນຄົນທີ່ປະກອບສ່ວນໃນປະເທດ ແລະ ມະນຸດຊາດ, ວິທີການຮັບໃຊ້ຜູ້ຄົນ ແລະ ເປັນຜູ້ຮັບໃຊ້ຂອງສາທາລະນະ, ວິທີການອຸທິດຕົນເອງໃຫ້ປະເທດຊາດ. ນັ້ນບໍ່ແມ່ນຄວາມໄຮ້ຢາງອາຍບໍ? ພວກເຂົາຫຼາຍຄົນຊ່າງເປັນເສດສະວະທີ່ໜ້າດ້ານ ແລະ ບໍ່ຮູ້ຈັກພໍ! ເວົ້າສັ້ນໆກໍຄື ເພື່ອເປັນຄົນທີ່ມີພຶດຕິກຳດີທີ່ປະຕິບັດຕາມແນວຄິດດັ້ງເດີມທີ່ມີສິນທຳບໍ່ແມ່ນການສະແຫວງຫາຄວາມຈິງ; ມັນບໍ່ແມ່ນການພະຍາຍາມເປັນສິ່ງຖືກສ້າງທີ່ແທ້ຈິງ. ໃນທາງກົງກັນຂ້າມ, ຄວາມລັບທີ່ມືດ ແລະ ບໍ່ສາມາດກ່າວເຖິງໄດ້ຫຼາຍຢ່າງແມ່ນເຊື່ອງຢູ່ຫຼັງການສະແຫວງຫາພຶດຕິກຳດີໆເຫຼົ່ານີ້. ບໍ່ວ່າມະນຸດຈະສະແຫວງຫາພຶດຕິກຳທີ່ດີປະເພດໃດກໍຕາມ, ເປົ້າໝາຍເບື້ອງຫຼັງມັນບໍ່ໄດ້ເປັນຫຼາຍກວ່າເພື່ອຮັບຄວາມຮັກໄຄ່ ແລະ ການເຄົາລົບຂອງອີກຫຼາຍຄົນ, ເພື່ອເພິ່ມຈຸດຢືນຂອງພວກເຂົາເອງ ແລະ ເພື່ອເຮັດໃຫ້ຄົນຄິດວ່າພວກເຂົາເປັນຕາເຄົາລົບ ແລະ ຄູ່ຄວນແກ່ຄວາມໄວ້ວາງໃຈ ແລະ ການຝາກຝັງ. ຖ້າເຈົ້າພະຍາຍາມເປັນຄົນທີ່ປະພຶດດີເຊັ່ນນັ້ນ, ສິ່ງນີ້ບໍ່ໄດ້ມີຄຸນນະພາບດຽວກັນກັບຄົນທີ່ມີຊື່ສຽງ ແລະ ຍິ່ງໃຫຍ່ບໍ? ຖ້າເຈົ້າເປັນຄົນທີ່ພຽງແຕ່ປະພຶດດີ, ແຕ່ບໍ່ຮັກພຣະທຳຂອງພຣະເຈົ້າ ແລະ ບໍ່ຍອມຮັບຄວາມຈິງ, ແລ້ວໃນທາງຄຸນນະພາບແລ້ວ ເຈົ້າກໍເປັນຄືກັນກັບພວກເຂົາ. ແລ້ວຜົນຮັບຈະແມ່ນຫຍັງ? ສິ່ງທີ່ເຈົ້າປະຖິ້ມແມ່ນຄວາມຈິງ; ສິ່ງທີ່ເຈົ້າສູນເສຍຄືໂອກາດຂອງເຈົ້າເພື່ອຮັບຄວາມລອດພົ້ນ. ນີ້ເປັນພຶດຕິກຳທີ່ໂງ່ຈ້າທີ່ສຸດ, ມັນເປັນຕົວເລືອກ ແລະ ການສະແຫວງຫາຂອງຄົນປັນຍາອ່ອນ. ພວກເຈົ້າເຄີຍຕ້ອງການເປັນຄົນທີ່ຍິ່ງໃຫຍ່, ມີຊື່ສຽງ ແລະ ໃຫຍ່ໂຕເທິງເວທີ, ເຊິ່ງເປັນຄົນທີ່ເຈົ້າຊົມເຊີຍເປັນເວລາຍາວນານບໍ? ຄົນນັ້ນມີອັດທະຍາໄສດີ ແລະ ສາມາດເຂົ້າເຖິງໄດ້ບໍ? ຄົນນັ້ນນອບນ້ອມ, ອ່ອນໂຍນ ແລະ ສຸພາບຮຽບຮ້ອບ, ມີການສຶກສາດີ ແລະ ມີເຫດຜົນບໍ? ຄົນນັ້ນເບິ່ງຄືເປັນມິດ ແລະ ເປັນຕາຮັກຈາກພາຍນອກບໍ? ພວກເຈົ້າບໍ່ໄດ້ຕິດຕາມ ແລະ ນະມັດສະການຄົນເຊັ່ນນີ້ກ່ອນໜ້ານີ້ບໍ? (ແມ່ນ.) ຖ້າເຈົ້າຍັງຮັກຄົນແບບນີ້ໃນຕອນນີ້, ຍັງເຄົາລົບບູຊາຄົນແບບນີ້, ເຮົາກໍຈະບອກເຈົ້າວ່າ: ເຈົ້າບໍ່ໄດ້ຫ່າງຈາກຄວາມຕາຍຫຼາຍ, ເພາະຄົນທີ່ເຈົ້າເຄົາລົບບູຊາຄືຄົນຊົ່ວຮ້າຍທີ່ທຳທ່າວ່າເປັນຄົນດີ. ພຣະເຈົ້າຈະບໍ່ຊ່ວຍຄົນຊົ່ວຮ້າຍໃຫ້ລອດພົ້ນໄດ້. ຖ້າເຈົ້າເຄົາລົບບູຊາຄົນຊົ່ວຮ້າຍ ແລະ ບໍ່ຍອມຮັບຄວາມຈິງ, ໃນທີ່ສຸດແລ້ວ ເຈົ້າກໍຈະຖືກທຳລາຍເຊັ່ນກັນ.

ແກ່ນແທ້ທີ່ຢູ່ເບື້ອງຫຼັງພຶດຕິກຳທີ່ດີ ເຊັ່ນ: ການເປັນຄົນທີ່ສາມາດເຂົ້າເຖິງໄດ້ ແລະ ການມີອັດທະຍາໄສດີ ແມ່ນສາມາດອະທິບາຍໄດ້ດ້ວຍຄຳເວົ້າດຽວ: ການທຳທ່າ. ພຶດຕິກຳທີ່ດີດັ່ງກ່າວບໍ່ໄດ້ເກີດຈາກພຣະທຳຂອງພຣະເຈົ້າ ແລະ ບໍ່ໄດ້ເປັນຜົນມາຈາກການປະຕິບັດຄວາມຈິງ ຫຼື ການເຮັດຕາມຫຼັກການ. ມັນເກີດຈາກຫຍັງ? ມັນມາຈາກແຮງຈູງໃຈຂອງຜູ້ຄົນ, ແຜນອຸບາຍ, ຈາກການທີ່ພວກເຂົາທຳທ່າ, ສະແດງ, ຫຼອກລວງ. ເມື່ອຄົນຍຶດຕິດກັບພຶດຕິກຳທີ່ດີເຫຼົ່ານີ້, ຈຸດປະສົງແມ່ນເພື່ອຮັບສິ່ງຕ່າງໆທີ່ພວກເຂົາຕ້ອງການ; ຖ້າບໍ່ແມ່ນ, ພວກເຂົາຈະບໍ່ທົນທຸກຕົນເອງໃນລັກສະນະນີ້ຈັກເທື່ອ ແລະ ໃຊ້ຊີວິດຂັດກັບຄວາມປາດຖະໜາຂອງພວກເຂົາເອງ. ມັນໝາຍຄວາມວ່າແນວໃດທີ່ໃຊ້ຊີວິດຂັດກັບຄວາມປາດຖະໜາຂອງພວກເຂົາເອງ? ມັນຄື ທຳມະຊາດທີ່ແທ້ຈິງຂອງພວກເຂົາບໍ່ແມ່ນການປະພຶດດີ, ການທີ່ບໍ່ມີເລ່ຫຼ່ຽມ, ການເປັນຄົນອ່ອນໂຍນ, ໃຈດີ ແລະ ມີຄຸນນະທຳຕາມທີ່ຄົນຈິນຕະນາການ. ພວກເຂົາບໍ່ໄດ້ໃຊ້ຊີວິດຕາມຈິດສຳນຶກ ແລະ ຄວາມສຳນຶກ; ໃນທາງກົງກັນຂ້າມ, ພວກເຂົາໃຊ້ຊີວິດເພື່ອບັນລຸຈຸດປະສົງ ຫຼື ຄວາມຕ້ອງການໃດໜຶ່ງ. ແມ່ນຫຍັງຄືທຳມະຊາດທີ່ແທ້ຈິງຂອງມະນຸດ? ມັນຄືຄວາມໂງ່ ແລະ ຄວາມບໍ່ສົນໃຈ. ຖ້າບໍ່ມີກົດເກນ ແລະ ບັນຍັດທີ່ພຣະເຈົ້າປະທານໃຫ້, ຄົນຈະບໍ່ຮູ້ວ່າຄວາມຜິດບາບແມ່ນຫຍັງ. ນີ້ບໍ່ແມ່ນສິ່ງທີ່ມະນຸດຊາດມັກເປັນບໍ? ເມື່ອພຣະເຈົ້າອອກກົດໝາຍ ແລະ ບັນຍັດເທົ່ານັ້ນ, ຄົນຈຶ່ງມີແນວຄິດບາງຢ່າງກ່ຽວກັບຄວາມຜິດບາບ. ແຕ່ພວກເຂົາກໍຍັງບໍ່ມີແນວຄວາມຄິດກ່ຽວກັບສິ່ງທີ່ຖືກຕ້ອງ ແລະ ຜິດ ຫຼື ສິ່ງທີ່ເປັນບວກ ແລະ ລົບ. ນອກຈາກນັ້ນ, ເມື່ອເປັນເຊັ່ນນີ້ ພວກເຂົາຈະສາມາດຮູ້ເຖິງຫຼັກການທີ່ຖືກຕ້ອງສຳລັບການເວົ້າ ແລະ ການກະທຳໄດ້ແນວໃດ? ພວກເຂົາສາມາດຮູ້ບໍວ່າຄວນພົບວິທີການກະທຳແບບໃດ, ພຶດຕິກຳທີ່ດີແບບໃດໃນມະນຸດຊາດທີ່ປົກກະຕິ? ພວກເຂົາສາມາດຮູ້ໄດ້ບໍວ່າແມ່ນຫຍັງກໍ່ໃຫ້ເກີດພຶດຕິກຳທີ່ດີຢ່າງແທ້ຈິງ, ພວກເຂົາຄວນຕິດຕາມຫົນທາງປະເພດໃດເພື່ອດຳລົງຊີວິດຕາມລັກສະນະຂອງມະນຸດ? ພວກເຂົາບໍ່ສາມາດຮູ້ໄດ້. ຍ້ອນທຳມະຊາດທີ່ຊົ່ວຮ້າຍຂອງຄົນ, ຍ້ອນສັນຊາດຕະຍານຂອງພວກເຂົາ, ພວກເຂົາຈຶ່ງພຽງແຕ່ສາມາດທຳທ່າ ແລະ ສະແດງອອກວ່າໃຊ້ຊີວິດຢ່າງເໝາະສົມ ແລະ ດ້ວຍສັກສີ ສິ່ງເປັນສິ່ງທີ່ເຮັດໃຫ້ເກີດການຫຼອກລວງຕ່າງໆ ເຊັ່ນ: ການເປັນຄົນທີ່ມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ, ການເຄົາລົບຄົນອາວຸໂສ ແລະ ການດູແລຄົນໜຸ່ມ ແລະ ການມີອັດທະຍາໄສດີ ແລະ ເປັນຄົນທີ່ສາມາດເຂົ້າເຖິງໄດ້; ແລ້ວກໍ່ໃຫ້ເກີດກົນອຸບາຍເຫຼົ່ານີ້ ແລະ ເຕັກນິກການຫຼອກລວງ. ແລ້ວຫຼັງຈາກທີ່ພວກມັນເກີດຂຶ້ນ, ຄົນກໍເລືອກທີ່ຈະຍຶດຕິດກັບໜຶ່ງ ຫຼື ຫຼາຍຢ່າງໃນການຫຼອກລວງເຫຼົ່ານີ້. ບາງຄົນເລືອກທີ່ຈະມີອັດທະຍາໄສດີ ແລະ ເປັນຄົນທີ່ສາມາດເຂົ້າເຖິງໄດ້, ບາງຄົນກໍເລືອກທີ່ຈະມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ບາງຄົນເລືອກທີ່ຈະນອບນ້ອມ, ເຄົາລົບຄົນອາວຸໂສ ແລະ ດູແລຄົນໜຸ່ມ, ບາງຄົນເລືອກທີ່ຈະເປັນທຸກສິ່ງເຫຼົ່ານີ້. ແລ້ວເຖິງຢ່າງນັ້ນ ເຮົາກໍໃຫ້ນິຍາມຄົນທີ່ມີພຶດຕິກຳທີ່ດີເຫຼົ່ານັ້ນດ້ວຍໜຶ່ງຄຳເວົ້າ. ແມ່ນຫຍັງຄືຄຳເວົ້ານັ້ນ? “ຫີນອ່ອນ”. ແມ່ນຫຍັງຄືຫີນອ່ອນ? ມັນເປັນຫີນອ່ອນເຫຼົ່ານັ້ນຢູ່ໃນແມ່ນໍ້າທີ່ຖືກຂັດ ແລະ ຖູດ້ວຍປາຍແຫຼມໃດໜຶ່ງຈາກນໍ້າໄຫຼຜ່ານເປັນເວລາຫຼາຍປີ. ແລ້ວເຖິງແມ່ນວ່າພວກມັນອາດບໍ່ເຮັດໃຫ້ບາດເຈັບເມື່ອຢຽບ, ຖ້າບໍ່ລະມັດລະວັງ ຄົນຈະສາມາດມື່ນລົ້ມຍ້ອນພວກມັນ. ໃນຮູບລັກສະນະ ແລະ ຮູບຊົງແລ້ວ, ຫີນເຫຼົ່ານີ້ສວຍງາມຫຼາຍ ແຕ່ຫຼັງຈາກທີ່ເຈົ້າໄດ້ເອົາພວກມັນເມືອເຮືອນ, ພວກເຂົາກໍຂ້ອນຂ້າງໄຮ້ປະໂຫຍດ. ເຈົ້າບໍ່ສາມາດໂຍນພວກມັນຖິ້ມໄດ້, ແຕ່ບໍ່ມີເປົ້າໝາຍໃນການເກັບຮັກສາພວກມັນເຊັ່ນກັນ ເຊິ່ງນັ້ນຄືຄວາມໝາຍຂອງ “ຫີນອ່ອນ”. ສຳລັບເຮົາແລ້ວ, ຄົນທີ່ມີພຶດຕິກຳທີ່ດີເຫຼົ່ານີ້ຢ່າງຊັດເຈນແມ່ນບໍ່ຮ້ອນບໍ່ໜາວ. ພວກເຂົາທຳທ່າວ່າເປັນຄົນດີຢູ່ພາຍນອກ, ແຕ່ບໍ່ຍອມຮັບຄວາມຈິງເລີຍ, ພວກເຂົາເວົ້າສິ່ງຕ່າງໆທີ່ຟັງດູດີ ແຕ່ບໍ່ໄດ້ເຮັດຫຍັງທີ່ເປັນຈິງ. ພວກເຂົາເປັນພຽງຫີນອ່ອນ. ຖ້າເຈົ້າໂອ້ລົມກັບພວກເຂົາກ່ຽວກັບຄວາມຈິງ ແລະ ຫຼັກການຕ່າງໆ, ພວກເຂົາຈະເວົ້າກັບເຈົ້າກ່ຽວກັບການເປັນຄົນອ່ອນໂຍນ ແລະ ສຸພາບຮຽບຮ້ອຍ ແລະ ນອບນ້ອມ. ຖ້າເຈົ້າເວົ້າກັບພວກເຂົາກ່ຽວກັບການແຍກແຍະຜູ້ຕໍ່ຕ້ານພຣະຄຣິດ, ພວກເຂົາຈະເວົ້າກັບເຈົ້າກ່ຽວກັບການເຄົາລົບຄົນອາວຸໂສ ແລະ ການດູແລຄົນໜຸ່ມ ແລະ ການເປັນຄົນທີ່ມີການສຶກສາດີ ແລະ ມີເຫດຜົນ. ຖ້າເຈົ້າບອກພວກເຂົາວ່າຕ້ອງມີຫຼັກການໃນການປະພຶດຂອງຄົນໃດໜຶ່ງ, ຄົນໆນັ້ນຕ້ອງສະແຫວງຫາຫຼັກການໃນໜ້າທີ່ຂອງພວກເຂົາ ແລະ ບໍ່ເຮັດຢ່າງຫົວດື້, ທ່າທີ່ຂອງພວກເຂົາຈະເປັນຫຍັງ? ພວກເຂົາຈະເວົ້າວ່າ “ການເຮັດຕາມຫຼັກການແຫ່ງຄວາມຈິງຄືອີກເລື່ອງໜຶ່ງ. ຂ້ອຍພຽງແຕ່ຕ້ອງການມີການສຶກສາດີ ແລະ ມີເຫດຜົນ ແລະ ໃຫ້ຄົນອື່ນເຫັນດີເຫັນພ້ອມກັບການກະທຳຂອງຂ້ອຍ. ຕາບໃດທີ່ຂ້ອຍເຄົາລົບຄົນອາວຸໂສ ແລະ ດູແລຄົນໜຸ່ມ ແລະ ມີການເຫັນດີເຫັນພ້ອມຂອງຄົນອື່ນ, ນັ້ນກໍພຽງພໍແລ້ວ”. ພວກເຂົາພຽງແຕ່ສົນໃຈກ່ຽວກັບພຶດຕິກຳທີ່ດີ, ພວກເຂົາບໍ່ໃຫ້ຄວາມສຳຄັນກັບຄວາມຈິງ. ໂດຍທົ່ວໄປແລ້ວພວກເຂົາສາມາດເຄົາລົບຄົນເຖົ້າແກ່, ຜູ້ອາວຸໂສຂອງພວກເຂົາ, ຄົນທີ່ມີຄຸນນະວຸດ, ຄົນທີ່ມີຕຳແໜ່ງທາງສິນທຳ ແລະ ຊື່ສຽງທີ່ດີພາຍໃນກຸ່ມຂອງພວກເຂົາ, ໃນຂະນະທີ່ຍັງດູແລຊຸມຊົນຄົນໜຸ່ມ ແລະ ຄົນບອບບາງຢ່າງຍິ່ງໃຫຍ່ ແລະ ດ້ວຍຄວາມຮັກ. ພວກເຂົາຄໍ້າຊູກົດໝາຍທາງສັງຄົມທີ່ເຄົາລົບຄົນອາວຸໂສ ແລະ ດູແລຄົນໜຸ່ມຢ່າງເຂັ້ມງວດ ເພື່ອສະແດງວ່າຕົນເອງສູງສົ່ງ. ເຖິງຢ່າງໃດກໍຕາມ, ສິ່ງທີ່ບໍ່ສາມາດປະຕິເສດໄດ້ຄືເມື່ອຜົນປະໂຫຍດຂອງພວກເຂົາ ແລະ ກົດລະບຽບນັ້ນເລີ່ມມີຂໍ້ຂັດແຍ່ງ, ພວກເຂົາຈະປະວາງກົດລະບຽບໄວ້ ແລະ ເລີ່ມເຮັດຢ່າງປະໝາດ ແລະ ໂດຍບໍ່ “ທົນທຸກ” ກັບຂໍ້ຈຳກັດຂອງຄົນໃດໜຶ່ງ ເພື່ອປົກປ້ອງຜົນປະໂຫຍດຂອງພວກເຂົາ. ເຖິງແມ່ນວ່າພຶດຕິກຳທີ່ດີຂອງພວກເຂົາຮວມມີການເຫັນດີເຫັນພ້ອມຂອງທຸກຄົນທີ່ພວກເຂົາພົບພໍ້, ຮູ້ຈັກ ຫຼື ລຶ້ງເຄີຍ, ສິ່ງທີ່ບໍ່ສາມາດປະຕິເສດໄດ້ກໍຄື ເຖິງແມ່ນວ່າພວກເຂົາປະຕິບັດພຶດຕິກຳດີໆເຫຼົ່ານັ້ນທີ່ໄດ້ຮັບການຍົກຍ້ອງຈາກຄົນອື່ນ, ພວກເຂົາບໍ່ໄດ້ເຮັດໃຫ້ເສຍຫາຍຕໍ່ຜົນປະໂຫຍດຂອງພວກເຂົາເອງແມ່ນແຕ່ໜ້ອຍດຽວ ແລະ ພວກເຂົາຕໍ່ສູ້ເພື່ອຜົນປະໂຫຍດຂອງພວກເຂົາໂດຍວິທີການໃດໜຶ່ງທີ່ຈຳເປັນ ໂດຍບໍ່ “ທົນທຸກ” ກັບຂໍ້ຈຳກັດຂອງຄົນໃດໜຶ່ງ. ການທີ່ພວກເຂົາເຄົາລົບຄົນອາວຸໂສ ແລະ ດູແລຄົນໜຸ່ມເປັນພຽງພຶດຕິກຳຊົ່ວຄາວ, ສ້າງຂຶ້ນເທິງພື້ນຖານທີ່ບໍ່ແຊກແຊງກັບຜົນປະໂຫຍດຂອງພວກເຂົາເອງ. ມັນມີຂອບເຂດທີ່ຈຳກັດໃນວິທີການວາງຕົວ. ພວກເຂົາສາມາດເຮັດມັນໄດ້ ໃນກໍລະນີທີ່ມັນບໍ່ຈັບຕ້ອງ ຫຼື ລ່ວງລະເມີດຮອດຜົນປະໂຫຍດຂອງພວກເຂົາເລີຍ, ແຕ່ເມື່ອຜົນປະໂຫຍດຂອງພວກເຂົານໍາໜ້າມາກ່ອນ, ສິ່ງເຫຼົ່ານັ້ນຄືສິ່ງທີ່ພວກເຂົາຈະຕໍ່ສູ້ເພື່ອໃຫ້ໄດ້ມາໃນທີ່ສຸດ. ສະນັ້ນ, ໃນຄວາມເປັນຈິງແລ້ວ ການທີ່ພວກເຂົາເຄົາລົບຄົນອາວຸໂສ ແລະ ດູແລຄົນໜຸ່ມບໍ່ໄດ້ແຊກແຊງກັບການທີ່ພວກເຂົາສະແຫວງຫາຜົນປະໂຫຍດຂອງພວກເຂົາ ແລະ ມັນບໍ່ສາມາດກຳຈັດການສະແຫວງຫານັ້ນໄດ້. ພຶດຕິກຳທີ່ເຄົາລົບຄົນອາວຸໂສ ແລະ ດູແລຄົນໜຸ່ມຄືພຶດຕິກຳດີທີ່ຄົນພຽງແຕ່ສາມາດເຮັດໄດ້ໃນສະຖານະການໃດໜຶ່ງ ພາຍໃນເງື່ອນໄຂທີ່ມັນບໍ່ແຊກແຊງກັບຜົນປະໂຫຍດຂອງພວກເຂົາ. ມັນບໍ່ແມ່ນສິ່ງທີ່ເກີດຂຶ້ນຈາກພາຍໃນຊີວິດຂອງຄົນໃດໜຶ່ງ, ກະດູກຂອງພວກເຂົາ. ບໍ່ວ່າຄົນໃດໜຶ່ງຈະສາມາດປະຕິບັດພຶດຕິກຳດັ່ງກ່າວໄດ້ຫຼາຍສໍ່າໃດກໍຕາມ, ບໍ່ວ່າພວກເຂົາຈະສາມາດຂືນໄດ້ດົນສໍ່າໃດກໍຕາມ, ມັນບໍ່ສາມາດປ່ຽນແປງອຸປະນິໄສທີ່ເສື່ອມຊາມທີ່ມະນຸດເພິ່ງອາໄສເພື່ອໃຊ້ຊີວິດ. ນີ້ໝາຍຄວາມວ່າເຖິງແມ່ນຄົນໃດໜຶ່ງອາດບໍ່ມີພຶດຕິກຳທີ່ດີນີ້, ພວກເຂົາກໍສະແດງອຸປະນິໄສທີ່ເສື່ອມຊາມຢູ່ດີ, ແຕ່ຫຼັງຈາກທີ່ພວກເຂົາໄດ້ຮັບພຶດຕິກຳທີ່ດີນີ້, ອຸປະນິໄສທີ່ເສື່ອມຊາມຂອງພວກເຂົາກໍບໍ່ມີການປັບປຸງຂຶ້ນ ຫຼື ມີການປ່ຽນແປງແມ່ນແຕ່ໜ້ອຍດຽວ. ໃນທາງກົງກັນຂ້າມ, ພວກເຂົາເຊື່ອງສິ່ງເຫຼົ່ານັ້ນຢູ່ເລິກລົງເລື້ອຍໆ. ສິ່ງເຫຼົ່ານັ້ນເປັນສິ່ງສຳຄັນທີ່ເຊື່ອງຢູ່ເບື້ອງຫຼັງພຶດຕິກຳທີ່ດີເຫຼົ່ານັ້ນ.

ນັ້ນຄືທັງໝົດສຳລັບການໂອ້ລົມຂອງພວກເຮົາ ແລະ ການວິເຄາະພຶດຕິກຳທີ່ດີຂອງວັດທະນະທຳດັ້ງເດີມທີ່ອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ, ເຄົາລົບຄົນອາວຸໂສ ແລະ ດູແລຄົນໜຸ່ມ, ມີອັດທະຍາໄສດີ ແລະ ສາມາດເຂົ້າເຖິງໄດ້. ພວກມັນເປັນຄືກັບການມີການສຶກສາທີ່ດີ ແລະ ມີເຫດຜົນ ແລະ ມີແກ່ນແທ້ທີ່ຄືກັນບໍ່ຫຼາຍກໍໜ້ອຍ. ພວກມັນໄຮ້ສາລະ. ຄົນຄວນປ່ອຍຖິ້ມພຶດຕິກຳທີ່ດີເຫຼົ່ານີ້. ສິ່ງທີ່ຄົນຄວນພະຍາຍາມເຮັດໃຫ້ສຳເລັດຄືການເຮັດໃຫ້ພຣະທຳຂອງພຣະເຈົ້າເປັນພື້ນຖານຂອງພວກເຂົາ ແລະ ເຮັດໃຫ້ຄວາມຈິງເປັນເກນຂອງພວກເຂົາ; ໃນຕອນນັ້ນເອງ ພວກເຂົາຈຶ່ງສາມາດໃຊ້ຊີວິດໃນແສງສະຫວ່າງ ແລະ ໃຊ້ຊີວິດຄືກັບມະນຸດທີ່ປົກກະຕິ. ຖ້າເຈົ້າປາດຖະໜາທີ່ຈະໃຊ້ຊີວິດໃນແສງສະຫວ່າງ, ເຈົ້າຄວນເຮັດຕາມຄວາມຈິງ; ເຈົ້າຄວນເປັນຄົນຊື່ສັດທີ່ກ່າວຄຳເວົ້າທີ່ຊື່ສັດ ແລະ ເຮັດສິ່ງຕ່າງໆຢ່າງຊື່ສັດ. ສິ່ງທີ່ເປັນພື້ນຖານກໍຄືການມີຫຼັກການແຫ່ງຄວາມຈິງໃນການປະພຶດຂອງຄົນໆໜຶ່ງ; ຫຼັງຈາກທີ່ຄົນສູນເສຍຫຼັກການແຫ່ງຄວາມຈິງ ແລະ ໃຫ້ຄວາມສຳຄັນກັບພຶດຕິກຳທີ່ດີເທົ່ານັ້ນ, ສິ່ງນີ້ເຮັດໃຫ້ເກີດຄວາມກຳມະລໍ ແລະ ການທຳທ່າຢ່າງຫຼີກລ່ຽງບໍ່ໄດ້. ຖ້າບໍ່ມີຫຼັກການໃນການປະພຶດຂອງຜູ້ຄົນ, ແລ້ວບໍ່ວ່າພຶດຕິກຳຂອງພວກເຂົາຈະດີສໍ່າໃດກໍຕາມ, ພວກເຂົາກໍເປັນຄົນໜ້າຊື່ໃຈຄົດ; ພວກເຂົາອາດສາມາດຫຼອກລວງຄົນອື່ນໄດ້ຊົ່ວໄລຍະໜຶ່ງ, ແຕ່ພວກເຂົາຈະບໍ່ໜ້າໄວ້ວາງໃຈຈັກເທື່ອ. ມີແຕ່ເມື່ອຄົນເຮັດ ແລະ ປະພຶດຕົນເອງຕາມພຣະທຳຂອງພຣະເຈົ້າເທົ່ານັ້ນ, ພວກເຂົາຈຶ່ງມີພື້ນຖານທີ່ແທ້ຈິງ. ຖ້າພວກເຂົາບໍ່ປະພຶດຕົນເອງຕາມພຣະທຳຂອງພຣະເຈົ້າ ແລະ ພຽງແຕ່ໃຫ້ຄວາມສຳຄັນກັບການທຳທ່າປະພຶດດີ, ພວກເຂົາຈະສາມາດກາຍມາເປັນຄົນດີໄດ້ຍ້ອນເຫດນັ້ນບໍ? ບໍ່ໄດ້ຢ່າງແນ່ນອນ. ຫຼັກຄຳສອນ ແລະ ພຶດຕິກຳທີ່ດີບໍ່ສາມາດປ່ຽນແປງອຸປະນິໄສທີ່ເສື່ອມຊາມຂອງມະນຸດ ແລະ ພວກເຂົາບໍ່ສາມາດປ່ຽນແປງແກ່ນແທ້ຂອງເຂົາ. ມີພຽງແຕ່ຄວາມຈິງ ແລະ ພຣະທຳຂອງພຣະເຈົ້າເທົ່ານັ້ນຈຶ່ງສາມາດປ່ຽນແປງອຸປະນິໄສ, ຄວາມຄິດ ແລະ ຄວາມຄິດເຫັນທີ່ເສື່ອມຊາມຂອງຄົນ ແລະ ກາຍມາເປັນຊີວິດຂອງພວກເຂົາ. ຫຼາກຫຼາຍພຶດຕິກຳທີ່ດີທີ່ມະນຸດຖືວ່າດີໃນວັດທະນະທຳດັ້ງເດີມຂອງເຂົາ ແລະ ແນວຄິດຂອງເຂົາ ເຊັ່ນ: ການເປັນຄົນທີ່ມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ, ເຄົາລົບຄົນອາວຸໂສ ແລະ ດູແລຄົນໜຸ່ມ, ມີອັດທະຍາໄສດີ ແລະ ສາມາດເຂົ້າເຖິງໄດ້ນັ້ນກໍເປັນພຽງພຶດຕິກຳເທົ່ານັ້ນ. ພວກມັນບໍ່ແມ່ນຊີວິດ, ແຮງໄກທີ່ຈະເປັນຄວາມຈິງ. ວັດທະນະທຳດັ້ງເດີມບໍ່ແມ່ນຄວາມຈິງ ຫຼື ພຶດຕິກຳທີ່ດີໃດໆທີ່ມັນສົ່ງເສີມກໍບໍ່ແມ່ນ. ບໍ່ວ່າມະນຸດຈະເຂົ້າໃຈວັດທະນະທຳດັ້ງເດີມຫຼາຍສໍ່າໃດກໍຕາມ ແລະ ບໍ່ວ່າເຂົາດຳລົງຊີວິດໃນຊີວີດຂອງເຂົາໄດ້ດີສໍ່າໃດກໍຕາມ, ມັນບໍ່ສາມາດປ່ຽນແປງອຸປະນິໄສທີ່ເສື່ອມຊາມຂອງເຂົາ. ສະນັ້ນເປັນເວລາຫຼາຍພັນປີ, ມະນຸດຊາດຖືກຕອກຢໍ້າດ້ວຍວັດທະນະທຳດັ້ງເດີມ ແລະ ອຸປະນິໄສທີ່ເສື່ອມຊາມຂອງມັນບໍ່ໄດ້ປ່ຽນແປງເລີຍ; ໃນທາງກົງກັນຂ້າມ, ຄວາມເສື່ອມຊາມຂອງມັນເລິກຊຶ້ງຍິ່ງຂຶ້ນ ແລະ ໂລກມືດມົວຂຶ້ນ ແລະ ຊົ່ວຮ້າຍຂຶ້ນເລື້ອຍໆ. ສິ່ງນີ້ແມ່ນກ່ຽວຂ້ອງກັບການສຶກສາວັດທະນະທຳດັ້ງເດີມໂດຍກົງ. ມະນຸດພຽງແຕ່ສາມາດໃຊ້ຊີວິດຂອງພວກເຂົາຄືກັບຄົນຈິງໂດຍການຖືເອົາພຣະທຳຂອງພຣະເຈົ້າເປັນຊີວິດຂອງພວກເຂົາ. ສິ່ງນີ້ແມ່ນຢູ່ເໜືອຄວາມຂັດແຍ່ງ. ສະນັ້ນ, ພຣະທຳຂອງພຣະເຈົ້າກຳນົດຕົວແປເສີມ ແລະ ຂໍ້ຮຽກຮ້ອງປະເພດໃດສຳລັບພຶດຕິກຳຂອງມະນຸດ? ນອກຈາກສິ່ງທີ່ຖືກສ້າງຂຶ້ນໃນກົດເກນ ແລະ ບັນຍັດ, ຍັງມີຂໍ້ຮຽກຮ້ອງຂອງພຣະເຢຊູເຈົ້າສຳລັບພຶດຕິກຳຂອງມະນຸດ, ໂດຍສະເພາະຂໍ້ຮຽກຮ້ອງ ແລະ ກົດລະບຽບສຳລັບມະນຸດໃນການພິພາກສາຂອງພຣະເຈົ້າໃນຍຸກສຸດທ້າຍ. ສິ່ງເຫຼົ່ານີ້ຄືຄຳເວົ້າທີ່ມີຄ່າທີ່ສຸດໃນບັນດາສິ່ງອື່ນໃດເທົ່າທີ່ກ່ຽວຂ້ອງກັບມະນຸດຊາດ ແລະ ພວກມັນເປັນຫຼັກການພື້ນຖານທີ່ສຸດສຳລັບການປະພຶດຂອງມະນຸດຊາດ. ພວກເຈົ້າຕ້ອງລະບຸເກນພຶດຕິກຳພື້ນຖານທີ່ສຸດສຳລັບການປະພຶດ ແລະ ການກະທຳຂອງເຈົ້າໃນພຣະທຳຂອງພຣະເຈົ້າ. ເມື່ອເຈົ້າລະບຸໄດ້ແລ້ວ, ເຈົ້າກໍຈະສາມາດກຳຈັດການຊີ້ນໍາຜິດໆ ແລະ ການຫຼອກລວງຈາກພຶດຕິກຳທີ່ດີໃນວັດທະນະທຳດັ້ງເດີມຂອງຄົນຈີນອອກຈາກຕົວເຈົ້າເອງ. ຈາກນັ້ນເຈົ້າຈະຄົ້ນພົບເສັ້ນທາງ ແລະ ຫຼັກການສຳລັບການປະພຶດ ແລະ ການກະທຳ ເຊິ່ງຍັງໝາຍຄວາມວ່າເຈົ້າຈະຄົ້ນພົບເສັ້ນທາງ ແລະ ຫຼັກການແຫ່ງຄວາມລອດພົ້ນ. ຖ້າພວກເຈົ້າຖືເອົາພຣະທຳໃນປັດຈຸບັນຂອງພຣະເຈົ້າເປັນພື້ນຖານຂອງພວກເຈົ້າ ແລະ ຖືເອົາຄວາມຈິງທີ່ໂອ້ລົມກັນໃນຕອນນີ້ເປັນເກນຂອງເຈົ້າ ແລະ ໃຊ້ພວກມັນເພື່ອເຂົ້າແທນທີ່ມາດຕະຖານເຫຼົ່ານັ້ນສຳລັບພຶດຕິກຳທີ່ດີ ດັ່ງທີ່ມະນຸດຊາດຈະມີໃນແນວຄິດຂອງເຂົາ, ແລ້ວເຈົ້າກໍເປັນຄົນທີ່ກຳລັງສະແຫວງຫາຄວາມຈິງ. ໃນທຸກກໍລະນີ, ຂໍ້ຮຽກຮ້ອງຂອງພຣະເຈົ້າສຳລັບມະນຸດແມ່ນກ່ຽວກັບວ່າເຂົາຄວນເປັນຄົນປະເພດໃດ ແລະ ເຂົາຄວນຍ່າງໃນຫົນທາງໃດ. ພຣະອົງບໍ່ເຄີຍຮຽກຮ້ອງຈັກເທື່ອໃຫ້ມະນຸດມີພຶດຕິກຳບາງຢ່າງແຍກຕ່າງຫາກ. ພຣະອົງຮຽກຮ້ອງໃຫ້ຄົນເປັນຄົນຊື່ສັດ, ບໍ່ແມ່ນຄົນຫຼອກລວງ; ພຣະອົງຮຽກຮ້ອງໃຫ້ມະນຸດຍອມຮັບ ແລະ ສະແຫວງຫາຄວາມຈິງ ແລະ ໄວ້ວາງໃຈໃນພຣະອົງ ແລະ ຍອມອ່ອນນ້ອມ ແລະ ເປັນພະຍານໃຫ້ພຣະອົງ. ພຣະອົງບໍ່ເຄີຍຮຽກຮ້ອງຈັກເທື່ອໃຫ້ມະນຸດພຽງແຕ່ມີພຶດຕິກຳທີ່ດີສອງສາມຢ່າງ, ການມີພຶດຕິກຳທີ່ດີພຽງສໍ່ານັ້ນກໍດີແລ້ວ. ເຖິງຢ່າງນັ້ນ, ວັດທະນະທຳດັ້ງເດີມຂອງປະເທດຈີນພຽງແຕ່ເຮັດໃຫ້ມະນຸດໃຫ້ຄວາມສຳຄັນກັບພຶດຕິກຳທີ່ດີ, ການສະແດງອອກພາຍນອກທີ່ດີເທົ່ານັ້ນ. ມັນບໍ່ໄດ້ເຮັດຫຍັງເລີຍເພື່ອສ່ອງແສງສະຫວ່າງໃຫ້ສິ່ງທີ່ເປັນອຸປະນິໄສທີ່ເສື່ອມຊາມຂອງມະນຸດ ຫຼື ຄວາມເສື່ອມຊາມຂອງເຂົາເກີດຈາກໃສ, ແຮງໄກທີ່ມັນຈະສາມາດຊີ້ໃຫ້ເຫັນເສັ້ນທາງເພື່ອປະຖິ້ມອຸປະນິໄສທີ່ເສື່ອມຊາມຂອງເຂົາ. ສະນັ້ນ, ບໍ່ວ່າມະນຸດຄວນມີວັດທະນະທຳດັ້ງເດີມແນວໃດກໍຕາມທີ່ອາດສົ່ງເສີມພຶດຕິກຳທີ່ດີແບບໃດກໍຕາມ, ເມື່ອເວົ້າເຖິງການທີ່ມະນຸດຊາດປະຖິ້ມອຸປະນິໄສທີ່ເສື່ອມຊາມຂອງເຂົາ ແລະ ໃຊ້ຊີວິດຂອງພວກເຂົາດັ່ງຄົນຈິງ, ມັນກໍບໍ່ມີປະໂຫຍດຫຍັງເລີຍ. ບໍ່ວ່າຖ້ອຍຄຳຂອງເຂົາກ່ຽວກັບສິນທຳສູງສົ່ງ ຫຼື ໜ້າດຶງດູດສໍ່າໃດກໍຕາມ, ມັນບໍ່ສາມາດເຮັດຫຍັງໄດ້ເພື່ອປ່ຽນແປງແກ່ນແທ້ທີ່ເສື່ອມຊາມຂອງມະນຸດຊາດ. ພາຍໃຕ້ການຕອກຢໍ້າ ແລະ ການແກວ່ງໄປມາຂອງວັດທະນະທຳດັ້ງເດີມ, ຫຼາຍສິ່ງທີ່ຢູ່ໃຕ້ສຳນຶກໄດ້ເກີດຂຶ້ນໃນມະນຸດຊາດທີ່ເສື່ອມຊາມ. “ໃຕ້ສຳນຶກ” ໝາຍຄວາມວ່າແນວໃດໃນທີ່ນີ້? ມັນໝາຍຄວາມວ່າຫຼັງຈາກທີ່ມະນຸດຖືກຕອກຢໍ້າ ແລະ ຮັບອິດທິພົນຈາກວັດທະນະທຳດັ້ງເດີມໜ້ອຍໜຶ່ງ, ເມື່ອຂາດຄຳເວົ້າ, ຖ້ອຍຄຳ, ກົດລະບຽບ ຫຼື ການຮັບຮູ້ທີ່ຊັດເຈນໃດໜຶ່ງກ່ຽວກັບວິທີການກະທຳຢ່າງເໝາະສົມ, ເຂົາກໍປະຕິບັດ ແລະ ເຮັດຕາມແນວຄິດ ແລະ ວິທີການດັ້ງເດີມຂອງຄົນຕາມສັນຊາດຕະຍານ. ເມື່ອໃຊ້ຊີວິດໃນສະຖານະການເຫຼົ່ານັ້ນ, ໃນສະພາບການເຫຼົ່ານັ້ນຄືກັບທີ່ທຸກຄົນເຮັດ, ພວກເຂົາກໍຄິດໃຕ້ສຳນຶກຂອງພວກເຂົາໂດຍບໍ່ຕື່ນຮູ້ວ່າ “ການເປັນຄົນທີ່ມີການສຶກສາດີ ແລະ ມີເຫດຜົນຄືສິ່ງທີ່ດີ, ມັນເປັນສິ່ງທີ່ດີ ແລະ ມັນສອດຄ່ອງກັບຄວາມຈິງ; ການເປັນຄົນອ່ອນໂຍນ ແລະ ສຸພາບຮຽບຮ້ອຍເປັນສິ່ງທີ່ດີ, ມັນຄືວິທີການທີ່ຄົນຄວນເປັນ, ພຣະເຈົ້າມັກ ແລະ ມັນສອດຄ່ອງກັບຄວາມຈິງ; ການນອບນ້ອມ, ເຄົາລົບຄົນອາວຸໂສ ແລະ ດູແລຄົນໜຸ່ມ, ມີອັດທະຍາໄສດີ ແລະ ສາມາດເຂົ້າເຖິງໄດ້ລ້ວນແລ້ວແຕ່ເປັນການສະແດງອອກຈາກພາຍໃນຄວາມເປັນມະນຸດທີ່ປົກກະຕິ, ພວກມັນສອດຄ່ອງກັບພຣະທຳຂອງພຣະເຈົ້າ ແລະ ຄວາມຈິງ”. ເຖິງແມ່ນວ່າຈະບໍ່ຄົ້ນພົບພື້ນຖານທີ່ຊັດເຈນໃນພຣະທຳຂອງພຣະເຈົ້າ, ພວກເຂົາກໍຮູ້ສຶກໃນຫົວໃຈຂອງພວກເຂົາວ່າພຣະທຳ ແລະ ຂໍ້ຮຽກຮ້ອງຂອງພຣະເຈົ້າສຳລັບມະນຸດ ແລະ ມາດຕະຖານທີ່ຮຽກຮ້ອງຈາກວັດທະນະທຳດັ້ງເດີມເກືອບເປັນສິ່ງດຽວກັນ ໂດຍທີ່ບໍ່ມີຄວາມແຕກຕ່າງໃຫຍ່ຫຼວງລະຫວ່າງພວກເຂົາ. ນີ້ບໍ່ແມ່ນການບິດເບືອນ ແລະ ການຕີຄວາມໝາຍເທັດໃນພຣະທຳຂອງພຣະເຈົ້າບໍ? ພຣະທຳຂອງພຣະເຈົ້າໄດ້ເວົ້າສິ່ງເຫຼົ່ານັ້ນບໍ? ພວກມັນບໍ່ໄດ້ເວົ້າ ແລະ ພວກມັນບໍ່ແມ່ນສິ່ງທີ່ພຣະອົງປະສົງ; ສິ່ງເຫຼົ່ານັ້ນຄືການທີ່ມະນຸດບິດເບືອນ ແລະ ຕີຄວາມໝາຍເທັດໃນພຣະທຳຂອງພຣະເຈົ້າ ພຣະທຳຂອງພຣະເຈົ້າບໍ່ເຄີຍເວົ້າສິ່ງເຫຼົ່ານີ້ຈັກເທື່ອ, ສະນັ້ນສິ່ງທີ່ພວກເຈົ້າຕ້ອງເຮັດບໍ່ແມ່ນຄິດຕາມເງື່ອນໄຂເຫຼົ່ານັ້ນ ບໍ່ວ່າຈະໃນກໍລະນີໃດກໍຕາມ. ເຈົ້າຄວນອ່ານພຣະທຳຂອງພຣະເຈົ້າຢ່າງລະອຽດ ແລະ ລະບຸຂໍ້ຮຽກຮ້ອງທາງພຶດຕິກຳທີ່ພຣະທຳຂອງພຣະອົງມີສຳລັບມະນຸດຢ່າງຄັກແນ່, ຈາກນັ້ນກໍຊອກຫາຂໍ້ຄວາມເພີ່ມເຕີມໃນພຣະທຳຂອງພຣະອົງ, ຮວບຮວມພວກມັນ ແລະ ອະທິຖານ ແລະ ອ່ານ ແລະ ໂອ້ລົມກ່ຽວກັບພວກມັນຢ່າງປະສານກັນ. ຫຼັງຈາກທີ່ເຈົ້າມີຄວາມຮູ້ກ່ຽວກັບພວກມັນ, ນັ້ນຄືເວລາທີ່ເຈົ້າຕ້ອງປະຕິບັດ ແລະ ຫາປະສົບການຈາກພວກມັນ. ສິ່ງນີ້ນໍາພຣະທຳຂອງພຣະເຈົ້າມາສູ່ຊີວິດຕົວຈິງຂອງເຈົ້າ, ເຊິ່ງເປັນບ່ອນທີ່ພວກມັນກາຍມາເປັນພື້ນຖານສຳລັບມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ພ້ອມທັງການປະພຶດ ແລະ ການກະທຳຂອງເຈົ້າ. ພື້ນຖານການປາກເວົ້າ ແລະ ການກະທຳຂອງຄົນຄວນແມ່ນຫຍັງ? ພຣະທຳຂອງພຣະເຈົ້າ. ສະນັ້ນແມ່ນຫຍັງຄືຂໍ້ຮຽກຮ້ອງ ແລະ ມາດຕະຖານທີ່ພຣະເຈົ້າມີສຳລັບການປາກເວົ້າ ແລະ ການກະທຳຂອງຜູ້ຄົນ? (ໃຫ້ພວກເຂົາເສີມສ້າງຄົນອື່ນ.) ຖືກຕ້ອງ. ໂດຍພື້ນຖານທີ່ສຸດ, ເຈົ້າຕ້ອງເວົ້າຄວາມຈິງ, ເວົ້າຢ່າງກົງໄປກົງມາ ແລະ ສ້າງປະໂຫຍດໃຫ້ຄົນອື່ນ. ຢ່າງໜ້ອຍທີ່ສຸດ, ການປາກເວົ້າຂອງເຈົ້າຕ້ອງອົບຮົມສັ່ງສອນຄົນ ແລະ ບໍ່ຫຼອກລວງ, ນໍາພາຢ່າງຜິດໆ, ເຍາະເຍີ້ຍ, ສຽດສີ, ຫົວຂວັນ, ດູຖູກ, ຈຳກັດພວກເຂົາ, ເປີດໂປງຄວາມອ່ອນແອຂອງພວກເຂົາ ຫຼື ທຳຮ້າຍພວກເຂົາ. ນີ້ຄືການສະແດງອອກເຖິງຄວາມເປັນມະນຸດທີ່ປົກກະຕິ. ມັນເປັນຄຸນນະທຳຂອງມະນຸດຊາດ. ພຣະເຈົ້າໄດ້ບອກເຈົ້າວ່າໃຫ້ເວົ້າດັງສໍ່າໃດບໍ? ພຣະອົງໄດ້ຮຽກຮ້ອງໃຫ້ເຈົ້າໃຊ້ພາສາມາດຕະຖານບໍ? ພຣະອົງໄດ້ຮຽກຮ້ອງໃຫ້ເຈົ້າໃຊປະໂຫຍດຈາກໂວຫານສວຍງາມຄືດອກໄມ້ ຫຼື ລັກສະນະການໃຊ້ພາສາທີ່ສູງສົ່ງ ແລະ ສຸພາບຮຽບຮ້ອຍບໍ? (ບໍ່.) ບໍ່ມີສິ່ງທີ່ເຮັດພໍເປັນພິທີ, ໜ້າຊື່ໃຈຄົດ, ຈອມປອມ ແລະ ໄຮ້ຄ່າເຫຼົ່ານັ້ນເລີຍແມ່ນແຕ່ໜ້ອຍດຽວ. ຂໍ້ຮຽກຮ້ອງທັງໝົດຂອງພຣະເຈົ້າຄືສິ່ງທີ່ມະນຸດຊາດທີ່ປົກກະຕິຄວນມີ, ມາດຕະຖານ ແລະ ຫຼັກການສຳລັບພາສາ ແລະ ພຶດຕິກຳຂອງມະນຸດ. ມັນບໍ່ສຳຄັນວ່າຄົນໃດໜຶ່ງຈະເກີດຢູ່ໃສ ຫຼື ພວກເຂົາປາກເວົ້າພາສາຫຍັງ. ໃນກໍລະນີໃດກໍຕາມ, ຄຳເວົ້າທີ່ເຈົ້າເວົ້າ ທັງຄຳເວົ້ານໍ້າຖ້ວມທົ່ງ ແລະ ເນື້ອຫາຂອງພວກມັນຕ້ອງອົບຮົມສັ່ງສອນຄົນອື່ນ. ການທີ່ໃຫ້ພວກມັນອົບຮົມສັ່ງສອນຄົນອື່ນໝາຍຄວາມວ່າແນວໃດ? ມັນໝາຍຄວາມວ່າຄົນອື່ນຮູ້ສຶກວ່າພວກມັນເປັນຈິງເມື່ອໄດ້ຍິນພວກມັນ ແລະ ໄດ້ຮັບຄວາມບໍລິບູນ ແລະ ການຊ່ວຍເຫຼືອຈາກພວກມັນ ແລະ ສາມາດເຂົ້າໃຈຄວາມຈິງ ແລະ ບໍ່ສັບສົນອີກຕໍ່ໄປ ຫຼື ອ່ອນໄຫວງ່າຍຕໍ່ກົນລວງຂອງຄົນອື່ນ. ສະນັ້ນພຣະເຈົ້າຮຽກຮ້ອງໃຫ້ຄົນເວົ້າຄວາມຈິງ, ເວົ້າສິ່ງທີ່ພວກເຂົາຄິດ ແລະ ບໍ່ລໍ້ລວງ, ເຍາະເຍີ້ຍ, ສຽດສີ, ຫົວຂວັນ, ດູຖູກ ຫຼື ຈຳກັດຄົນອື່ນ ຫຼື ເປີດໂປງຄວາມອ່ອນແອຂອງພວກເຂົາ ຫຼື ທຳຮ້າຍພວກເຂົາ. ສິ່ງເຫຼົ່ານີ້ບໍ່ແມ່ນຫຼັກການຂອງການປາກເວົ້າບໍ? ມັນໝາຍຄວາມວ່າແນວໃດທີ່ເວົ້າວ່າຄົນໃດໜຶ່ງບໍ່ຄວນເປີດໂປງຄວາມອ່ອນແອຂອງຜູ້ຄົນ? ມັນໝາຍຄວາມວ່າບໍ່ໃຫ້ສາດດິນເປື້ອນໃສ່ຄົນອື່ນ. ຢ່າຍຶດຕິດກັບຂໍ້ຜິດພາດ ຫຼື ຂໍ້ບົກຜ່ອງໃນອະດີດຂອງພວກເຂົາເພື່ອຕັດສິນ ຫຼື ປະນາມພວກເຂົາ. ນີ້ຄືສິ່ງເລັກນ້ອຍທີ່ສຸດທີ່ເຈົ້າຄວນເຮັດ. ໃນດ້ານທີ່ຫ້າວຫັນ, ການປາກເວົ້າທີ່ເສີມສ້າງສະແດງອອກແນວໃດ? ມັນເປັນການໜູນໃຈ, ການສ້າງຄວາມລຶ້ງເຄີຍ, ການຊີ້ນໍາ, ການຕັກເຕືອນ, ການເຂົ້າໃຈ ແລະ ການປອບໃຈເປັນຫຼັກ. ອີກຢ່າງ, ໃນບາງກໍລະນີທີ່ພິເສດ, ມັນກາຍມາເປັນສິ່ງຈຳເປັນທີ່ຈະເປີດໂປງຂໍ້ຜິດພາດຂອງຄົນອື່ນໂດຍກົງ ແລະ ຈັດການ ແລະ ລິຮານພວກເຂົາ, ເພື່ອວ່າພວກເຂົາຈະຮັບຄວາມຈິງກ່ຽວກັບຄວາມຈິງ ແລະ ມີຄວາມປາດຖະໜາທີ່ຈະກັບໃຈ. ໃນຕອນນັ້ນເອງຈຶ່ງຈະບັນລຸຜົນທີ່ເໝາະສົມ. ວິທີການປະຕິບັດນີ້ເປັນປະໂຫຍດຢ່າງໃຫຍ່ຫຼວງຕໍ່ຜູ້ຄົນ. ມັນເປັນການຊ່ວຍເຫຼືອພວກເຂົາຢ່າງແທ້ຈິງ ແລະ ມັນເສີມສ້າງພວກເຂົາ, ບໍ່ແມ່ນບໍ? ຍົກຕົວຢ່າງວ່າເຈົ້າຫົວດື້ ແລະ ອວດດີເປັນຢ່າງຍິ່ງ. ເຈົ້າບໍ່ເຄີຍຮູ້ກ່ຽວກັບສິ່ງນີ້ຈັກເທື່ອ, ແຕ່ຄົນທີ່ຮູ້ຈັກເຈົ້າເປັນຢ່າງດີກໍອອກມາເວົ້າວ່າເຈົ້າເປັນບັນຫາ. ເຈົ້າຄິດກັບຕົນເອງວ່າ “ຂ້ອຍຫົວດື້ບໍ? ຂ້ອຍອວດດີບໍ? ບໍ່ມີຜູ້ໃດກ້າບອກຂ້ອຍ, ແຕ່ລາວເຂົ້າໃຈຂ້ອຍ. ການທີ່ລາວສາມາດເວົ້າສິ່ງນັ້ນໄດ້ກໍສະແດງໃຫ້ເຫັນວ່າມັນເປັນຈິງແທ້ໆ. ຂ້ອຍຕ້ອງໃຊ້ເວລາພໍສົມຄວນເພື່ອໄຕ່ຕອງກ່ຽວກັບສິ່ງນີ້”. ຫຼັງຈາກທີ່ເຈົ້າເວົ້າກັບຄົນນັ້ນວ່າ “ຄົນອື່ນພຽງແຕ່ເວົ້າສິ່ງດີໆກັບຂ້ອຍ, ພວກເຂົາຍົກຍ້ອງສັນເສີນຂ້ອຍ, ບໍ່ມີຜູ້ໃດເວົ້າເລື່ອງສ່ວນຕົວກັບຂ້ອຍ, ບໍ່ມີຜູ້ໃດເຄີຍຊີ້ໃຫ້ເຫັນເຖິງຂໍ້ບົກຜ່ອງເຫຼົ່ານີ້ ແລະ ບັນຫາທີ່ຢູ່ໃນຕົວຂ້ອຍ. ມີພຽງແຕ່ເຈົ້າທີ່ສາມາດບອກຂ້ອຍໄດ້, ທີ່ເວົ້າເລື່ອງສ່ວນຕົວກັບຂ້ອຍໄດ້. ມັນດີຫຼາຍ, ເປັນການຊ່ວຍເຫຼືອຄັ້ງໃຫຍ່ສຳລັບຂ້ອຍເລີຍ”. ນີ້ຄືການແລກໃຈກັນ, ບໍ່ແມ່ນບໍ? ຄົນອື່ນສື່ສານກັບເຈົ້າເທື່ອລະໜ້ອຍກ່ຽວກັບສິ່ງທີ່ຢູ່ໃນຄວາມຄິດຂອງເຂົາ, ຄວາມຄິດຂອງເຂົາກ່ຽວກັບເຈົ້າ ແລະ ປະສົບການຂອງເຂົາກ່ຽວກັບວ່າເຂົາມີແນວຄິດ, ຈິນຕະນາການ, ຄວາມຄິດລົບ ແລະ ຄວາມອ່ອນແອແນວໃດໃນເລື່ອງນີ້ ແລະ ສາມາດຫຼົບໜີຈາກມັນໄດ້ໂດຍການສະແຫວງຫາຄວາມຈິງ. ນີ້ຄືການແລກໃຈກັນ; ມັນເປັນການເຂົ້າຮ່ວມກັນຂອງວິນຍານ. ສະຫຼຸບແລ້ວແມ່ນຫຍັງຄືຫຼັກການທີ່ຢູ່ເບື້ອງຫຼັງການເວົ້າ? ມັນເປັນດັ່ງນີ້: ເວົ້າສິ່ງທີ່ຢູ່ໃນຫົວໃຈຂອງເຈົ້າ ແລະ ເວົ້າເຖິງປະສົບການທີ່ແທ້ຈິງຂອງເຈົ້າ ແລະ ສິ່ງທີ່ເຈົ້າຄິດແທ້ໆ. ຄຳເວົ້າເຫຼົ່ານີ້ເປັນປະໂຫຍດທີ່ສຸດຕໍ່ຜູ້ຄົນ, ພວກມັນສະໜອງໃຫ້ແກ່ຄົນ, ພວກມັນຊ່ວຍເຫຼືອພວກເຂົາ, ພວກມັນດີ. ປະຕິເສດທີ່ຈະເວົ້າຄຳເວົ້າປອມໆເຫຼົ່ານັ້ນທີ່ບໍ່ເປັນປະໂຫຍດ ຫຼື ອົບຮົມສົ່ງສອນຜູ້ຄົນ; ສິ່ງນີ້ຈະຫຼີກລ່ຽງຈາກການທຳຮ້າຍພວກເຂົາ ຫຼື ການເຮັດໃຫ້ພວກເຂົາສະດຸດລົ້ມ, ການເຮັດໃຫ້ພວກເຂົາຈົມລົງສູ່ຄວາມຄິດລົບ ແລະ ການມີຜົນທີ່ບໍ່ດີ. ເຈົ້າຕ້ອງເວົ້າສິ່ງທີ່ດີ. ເຈົ້າຕ້ອງພະຍາຍາມຊ່ວຍເຫຼືອຜູ້ຄົນໃຫ້ຫຼາຍເທົ່າທີ່ເຈົ້າສາມາດເຮັດໄດ້, ໃຫ້ປະໂຫຍດແກ່ພວກເຂົາ, ສະໜອງໃຫ້ພວກເຂົາ, ສ້າງຄວາມເຊື່ອທີ່ແທ້ຈິງໃນພຣະເຈົ້າໄວ້ໃນຕົວພວກເຂົາ; ແລະ ເຈົ້າຕ້ອງປ່ອຍໃຫ້ຄົນໄດ້ຮັບການຊ່ວຍເຫຼືອ ແລະ ຮັບເອົາຫຼາຍຢ່າງຈາກປະສົບການທີ່ເຈົ້າມີຕໍ່ພຣະທຳຂອງພຣະເຈົ້າ ແລະ ວິທີການທີ່ເຈົ້າແກ້ໄຂບັນຫາ ແລະ ສາມາດເຂົ້າໃຈເສັ້ນທາງຂອງການມີປະສົບການກັບພາລະກິດຂອງພຣະເຈົ້າ ແລະ ການເຂົ້າສູ່ຄວາມເປັນຈິງແຫ່ງຄວາມຈິງ, ປ່ອຍໃຫ້ພວກເຂົາເຂົ້າສູ່ຊີວິດ ແລະ ເຮັດໃຫ້ຊີວິດຂອງພວກເຂົາເຕີບໃຫຍ່ ເຊິ່ງລ້ວນແລ້ວແຕ່ເປັນຜົນຈາກການທີ່ຄຳເວົ້າຂອງເຈົ້າມີຫຼັກການ ແລະ ອົບຮົມສັ່ງສອນຜູ້ຄົນ. ນອກຈາກນີ້, ເມື່ອຄົນມາຢູ່ຮ່ວມກັນເພື່ອນິນທາ ແລະ ຫົວຄິກໆ, ນັ້ນຄືບໍ່ມີຫຼັກການ. ທຸກສິ່ງທີ່ພວກເຂົາສະແດງອອກຄືອຸປະນິໄສທີ່ເສື່ອມຊາມຂອງພວກເຂົາ. ມັນບໍ່ໄດ້ອີງໃສ່ພຣະທຳຂອງພຣະເຈົ້າ ແລະ ພວກເຂົາບໍ່ໄດ້ຄໍ້າຊູຫຼັກການແຫ່ງຄວາມຈິງ. ທຸກສິ່ງນັ້ນຄືປັດຊະຍາຂອງມະນຸດສຳລັບການໃຊ້ຊີວິດ, ພວກເຂົາໃຊ້ຊີວິດຕາມທີ່ອຸປະນິໄສທີ່ເສື່ອມຊາມຂອງພວກເຂົາບົງການໃຫ້ພວກເຂົາເຮັດ.

ພຣະເຈົ້າຮຽກຮ້ອງໃຫ້ມະນຸດມີຫຼັກການ ແລະ ອົບຮົມສັ່ງສອນຄົນອື່ນໃນການປາກເວົ້າຂອງພວກເຂົາ. ສິ່ງນີ້ມີຫຍັງກ່ຽວຂ້ອງກັບພຶດຕິກຳທີ່ດີພາຍນອກເຫຼົ່ານັ້ນຂອງມະນຸດບໍ? (ບໍ່.) ມັນບໍ່ມີຫຍັງກ່ຽວຂ້ອງກັບສິ່ງເຫຼົ່ານີ້ເລີຍ. ສົມມຸດວ່າເຈົ້າບໍ່ໄດ້ກຳລັງລະງັບຄົນອື່ນ ຫຼື ການປາກເວົ້າຂອງເຈົ້າບໍ່ໄດ້ປອມ ແລະ ຫຼອກລວງ, ເຖິງຢ່າງນັ້ນ ເຈົ້າຍັງສາມາດໜູນໃຈ, ຊີ້ນໍາ ແລະ ປອບໃຈຄົນອື່ນ. ຖ້າເຈົ້າສາມາດເຮັດທັງສອງສິ່ງນີ້, ມີຄວາມຈຳເປັນຫຍັງທີ່ເຈົ້າຈະເຮັດພວກມັນດ້ວຍທ່າທີ່ທີ່ສາມາດເຂົ້າເຖິງໄດ້ບໍ? ເຈົ້າຕ້ອງມີຄວາມສາມາດໃນການເຂົ້າເຖິງໄດ້ບໍ? ເຈົ້າພຽງແຕ່ສາມາດເຮັດສິ່ງເຫຼົ່ານັ້ນພາຍໃນກອບພຶດຕິກຳລັກສະນະພາຍນອກດັ່ງກ່າວວ່າເປັນການນອບນ້ອມ, ອ່ອນໂຍນ ແລະ ສຸພາບຮຽບຮ້ອຍບໍ? ບໍ່ຈຳເປັນ. ເງື່ອນໄຂກ່ອນໜ້າເພື່ອໃຫ້ການປາກເວົ້າຂອງເຈົ້າເສີມສ້າງຄົນອື່ນຄືມັນອີງໃສ່ພຣະທຳຂອງພຣະເຈົ້າ ແລະ ຂໍ້ຮຽກຮ້ອງຂອງພຣະອົງ, ມັນອີງໃສ່ຄວາມຈິງ ແທນທີ່ຈະເປັນພຶດຕິກຳດີໆທີ່ສ້າງຂຶ້ນທ່າມກາງວັດທະນະທຳດັ້ງເດີມ. ຫຼັງຈາກທີ່ການປາກເວົ້າຂອງເຈົ້າມີຫຼັກການ ແລະ ອົບຮົມສັ່ງສອນຄົນອື່ນ, ເຈົ້າອາດເວົ້າໃນຂະນະທີ່ນັ່ງ ຫຼື ເຈົ້າອາດເວົ້າໃນຂະນະທີ່ຢືນ; ເຈົ້າອາດເວົ້າດ້ວຍສຽງດັງ ຫຼື ດ້ວຍສຽງຄ່ອຍ; ເຈົ້າອາດເວົ້າດ້ວຍຄຳເວົ້າທີ່ອ່ອນໂຍນ ຫຼື ຄຳເວົ້າທີ່ຮຸນແຮງ. ຕາບໃດທີ່ຜົນຮັບສຸດທ້າຍດີ ໂດຍທີ່ເຈົ້າປະຕິບັດຄວາມຮັບຜິດຊອບຂອງເຈົ້າ ແລະ ອີກຝ່າຍໄດ້ຮັບປະໂຫຍດ, ແລ້ວມັນກໍສອດຄ່ອງກັບຫຼັກການຄວາມຈິງ. ຖ້າສິ່ງທີ່ເຈົ້າສະແຫວງຫາຄືຄວາມຈິງ ແລະ ສິ່ງທີ່ເຈົ້າປະຕິບັດຄືຄວາມຈິງ ແລະ ພື້ນຖານການປາກເວົ້າ ແລະ ການກະທຳຂອງເຈົ້າຄືພຣະທຳຂອງພຣະເຈົ້າ ແລະ ຫຼັກການຄວາມຈິງ ແລະ ຖ້າຄົນອື່ນສາມາດໄດ້ຮັບຜົນປະໂຫຍດ ແລະ ສິ່ງທີ່ໄດ້ຮັບຈາກເຈົ້າ, ນັ້ນບໍ່ເປັນປະໂຫຍດຕໍ່ກັນແລະກັນບໍ? ຖ້າເຈົ້າດຳລົງຊີວິດຢູ່ພາຍໃຕ້ພັນທະນາການຂອງວັດທະນະທຳດັ້ງເດີມ ແລະ ພາຍນອກພວກເຈົ້າກໍສຸພາບ, ກົ້ມຫົວຄຳນັບ, ດຳເນີນຊີວິດພຽງແຕ່ຕາມພຶດຕິກຳທີ່ດີງາມທີ່ວັດທະນະທຳດັ້ງເດີມສົ່ງເສີມ, ແຕ່ພາຍໃນໃຈຂອງເຈົ້າເຕັມໄປດ້ວຍຄວາມຫຼອກລວງ, ເລ່ລ່ຽມ ແລະ ຄວາມຮັກທີ່ບໍ່ຈິງໃຈ; ຖ້າເບິ່ງຈາກພາຍນອກ, ພຶດຕິກຳຂອງເຈົ້າເບິ່ງຄືວ່າເໝາະສົມ, ແຕ່ມັນທັງໝົດເປັນພຽງການສະແດງອອກຂອງຄວາມໜ້າຊື່ໃຈຄົດ, ເປັນການຫຼອກລວງ ແລະ ການນຳພາຢ່າງຜິດໆ ແລະ ເປັນໄປບໍ່ໄດ້ທີ່ຈະໄດ້ຍິນຄຳເວົ້າທີ່ຈິງໃຈແມ່ນແຕ່ຄຳດຽວຈາກປາກຂອງເຈົ້າ, ແລ້ວມັນກໍງ່າຍເກີນໄປທີ່ຄົນອື່ນຈະຖືກເຈົ້າຫຼອກລວງ! ຜົນທີ່ຈະຕາມມາຈາກການຄົບຫາກັບຄົນເຊັ່ນເຈົ້າແມ່ນຫຍັງ? ພຶດຕິກຳຂອງເຈົ້າເບິ່ງຄືວ່າດີຫຼາຍ, ແຕ່ເມື່ອຄົນອື່ນພົວພັນ ແລະ ຈັດການເລື່ອງຕ່າງໆກັບເຈົ້າ, ພວກເຂົາກໍຈະຖືກຫຼອກລວງ ແລະ ພວກເຂົາຈະຮູ້ສຶກລັງກຽດເຈົ້າ, ຢູ່ຫ່າງຈາກເຈົ້າ ແລະ ປະຕິເສດເຈົ້າ. ເມື່ອຄົນທັງຫຼາຍຢູ່ຫ່າງຈາກເຈົ້າ ແລະ ປະຕິເສດເຈົ້າ, ສິ່ງທີ່ເຈົ້າຈະຮູ້ສຶກກໍຄື ຄວາມພູມໃຈ ແລະ ກຽດສັກສີຂອງເຈົ້າໄດ້ຮັບການດູຖູກຢ່າງມະຫາສານ. ເຈົ້າຈະຕ້ອງອົດທົນມັນໄວ້ພາຍໃນ ແລະ ພາຍນອກກໍຍັງຄົງຮັກສາພຶດຕິກຳທີ່ດີງາມຂອງວັດທະນະທຳດັ້ງເດີມທີ່ວ່າຕ້ອງສຸພາບ, ມີການສຶກສາ ແລະ ມີເຫດຜົນ ແລະ ບໍ່ຊອກຫາຂໍ້ຜິດພາດເລັກໆນ້ອຍໆໃນຕົວຄົນອື່ນ ຫຼື ຮຽກຮ້ອງຈາກພວກເຂົາຫຼາຍເກີນໄປ. ເຈົ້າຍັງຕ້ອງທົນກັບມັນ ແລະ ອົດກັ້ນ, ທຳທ່າເມີນເສີຍ ແລະ ໃຈກວ້າງເອື້ອເຟື້ອດ້ວຍຮອຍຍິ້ມທີ່ເປັ່ງປະກາຍ. ມັນຕ້ອງໃຊ້ເວລາຫຼາຍປີໃນການສ້າງຕົນເອງເພື່ອບັນລຸສະພາວະດັ່ງກ່າວ! ຖ້າເຈົ້າຮຽກຮ້ອງຈາກເຈົ້າເອງວ່າເຈົ້າໃຊ້ຊີວິດໃນລັກສະນະນີ້ຕໍ່ໜ້າຄົນອື່ນ, ຊີວິດເຈົ້າຈະບໍ່ເຮັດໃຫ້ເຈົ້າອິດເມື່ອຍບໍ? ເຫັນໄດ້ຊັດວ່າ ເຈົ້າບໍ່ໄດ້ມີຄວາມເມດຕານີ້, ແຕ່ເຈົ້າກໍຍັງຕ້ອງເສແສ້ງ ແລະ ຫຼອກລວງຄົນອື່ນ, ເພື່ອສະແດງໃຫ້ຄົນອື່ນເຫັນເຖິງຄວາມເມດຕາ ແລະ ຄວາມຍິ່ງໃຫຍ່ຂອງເຈົ້າ, ການຝືນທຳຕົວໜ້າຊື່ໃຈຄົດເຊັ່ນນີ້ມັນຍາກແທ້ໆ! ເຈົ້າຈະຮູ້ສຶກຫຼາຍຂຶ້ນເລື້ອຍໆວ່າ ການປະພຶດຕົນໃນລັກສະນະນີ້ມັນເມື່ອຍເກີນໄປ, ຈົນເຈົ້າຢາກເກີດເປັນງົວ ຫຼື ມ້າ, ຫຼື ເປັນໝູ ຫຼື ໝາ ໃນຊາດໜ້າ ແທນທີ່ຈະເກີດເປັນມະນຸດ ແລະ ການເປັນຄົນນັ້ນມັນເຕັມໄປດ້ວຍການປອມແປງ ແລະ ການຫຼອກລວງຫຼາຍເກີນໄປ. ເປັນຫຍັງມະນຸດຈຶ່ງໃຊ້ຊີວິດໃນລັກສະນະທີ່ເຮັດໃຫ້ເຂົາອິດເມື່ອຍເຊັ່ນນັ້ນ? ເພາະເຂົາໃຊ້ຊີວິດທ່າມກາງແນວຄິດດັ້ງເດີມ, ເຊິ່ງຜູກມັດ ແລະ ລ່າມໂສ້ເຂົາໄວ້. ໂດຍອາໄສອຸປະນິໄສທີ່ເສື່ອມຊາມແບບຊາຕານຂອງເຂົາ, ເຂົາໃຊ້ຊີວິດໃນຄວາມຜິດບາບ ເຊິ່ງເຂົາບໍ່ສາມາດເຮັດໃຫ້ຕົນເອງຫຼຸດພົ້ນໄດ້. ເຂົາບໍ່ມີທາງອອກ. ສິ່ງທີ່ເຂົາໃຊ້ຊີວິດຕາມບໍ່ແມ່ນລັກສະນະຂອງຄົນຈິງ. ລະຫວ່າງຜູ້ຄົນ, ຄົນໆໜຶ່ງບໍ່ສາມາດໄດ້ຍິນ ຫຼື ຮັບເອົາຄຳເວົ້າທີ່ມີຄວາມຈິງໃຈໂດຍພື້ນຖານແມ່ນແຕ່ຄຳດຽວ, ແມ່ນແຕ່ລະຫວ່າງຜູ້ຊາຍ ແລະ ເມຍ, ແມ່ ແລະ ລູກສາວ, ພໍ່ ແລະ ລູກຊາຍ, ຄົນທີ່ໃກ້ຊິດກັນຫຼາຍທີ່ສຸດ, ບໍ່ມີຄຳເວົ້າທີ່ເລິກຊຶ້ງໃຫ້ໄດ້ຍິນ, ບໍ່ມີຄຳເວົ້າທີ່ອົບອຸ່ນ ຫຼື ຄຳເວົ້າທີ່ຄົນອື່ນອາດໄດ້ຮັບການປອບໃຈ. ແລ້ວສະນັ້ນ, ພຶດຕິກຳທີ່ດີຢູ່ພາຍນອກເຫຼົ່ານີ້ເຮັດໜ້າທີ່ຫຍັງ? ພວກມັນເຮັດໜ້າທີ່ເພື່ອຮັກສາໄລຍະຫ່າງທີ່ປົກກະຕິ ແລະ ຄວາມສຳພັນທີ່ປົກກະຕິລະຫວ່າງຄົນເປັນການຊົ່ວຄາວ. ເຖິງຢ່າງນັ້ນເມື່ອຢູ່ເບື້ອງຫຼັງພຶດຕິກຳທີ່ດີເຫຼົ່ານີ້, ບໍ່ມີຜູ້ໃດກ້າມີປະຕິສຳພັນຢ່າງເລິກຊຶ້ງກັບຄົນອື່ນໄດ້ ເຊິ່ງມະນຸດຊາດໄດ້ຈົບລົງດ້ວຍການສະຫຼຸບເປັນວະລີທີ່ວ່າ: “ໄລຍະຫ່າງກໍ່ໃຫ້ເກີດຄວາມສວຍງາມ”. ສິ່ງນີ້ເປີດໂປງທຳມະຊາດທີ່ແທ້ຈິງຂອງມະນຸດຊາດ, ບໍ່ແມ່ນບໍ? ໄລຍະຫ່າງຈະສາມາດກໍ່ໃຫ້ເກີດຄວາມສວຍງາມໄດ້ແນວໃດ? ໃນຄວາມເປັນຈິງທີ່ຈອມປອມ ແລະ ຊົ່ວຮ້າຍຂອງຊີວິດນັ້ນ, ມະນຸດໃຊ້ຊີວິດໃນຄວາມໂດດດ່ຽວ, ການຖອຍອອກຫ່າງ, ຄວາມອັດອັ້ນ, ຄວາມຂຸ່ນເຄືອງ ແລະ ຄວາມບໍ່ພໍໃຈທີ່ຫຼາຍຂຶ້ນເລື້ອຍໆ, ໂດຍບໍ່ມີເສັ້ນທາງໄປຂ້າງໜ້າ. ນີ້ຄືສະພາບທີ່ແທ້ຈິງຂອງຜູ້ທີ່ບໍ່ມີຄວາມເຊື່ອ. ເຖິງຢ່າງໃດກໍຕາມ, ເຈົ້າເຊື່ອໃນພຣະເຈົ້າໃນມື້ນີ້. ເຈົ້າໄດ້ເຂົ້າມາໃນເຮືອນຂອງພຣະເຈົ້າ ແລະ ຍອມຮັບການສະໜອງຈາກພຣະທຳຂອງພຣະອົງ ແລະ ເຈົ້າມັກຟັງຄຳເທດສະໜາ. ເຖິງຢ່າງໃດກໍຕາມ, ໃນຫົວໃຈຂອງເຈົ້ານັ້ນ ເຈົ້າຍັງມັກພຶດຕິກຳດີໆທີ່ວັດທະນະທຳດັ້ງເດີມສົ່ງເສີມ. ສິ່ງນີ້ພິສູດບາງຢ່າງ: ເຈົ້າບໍ່ເຂົ້າໃຈຄວາມຈິງ ແລະ ບໍ່ມີຄວາມເປັນຈິງ. ໃນຊີວິດຂອງເຈົ້າໃນຕອນນີ້, ເປັນຫຍັງເຈົ້າຈຶ່ງຍັງອັດອັ້ນຫຼາຍ, ໂດດດ່ຽວຫຼາຍ, ເປັນຕາສັງເວດຫຼາຍ, ເຮັດໃຫ້ຕົນເອງອັບອາຍຫຼາຍ? ເຫດຜົນດຽວສຳລັບສິ່ງນີ້ກໍຄືເຈົ້າບໍ່ຍອມຮັບຄວາມຈິງ ແລະ ບໍ່ໄດ້ປ່ຽນແປງຫຍັງເລີຍ. ເວົ້າອີກຢ່າງກໍຄືເຈົ້າບໍ່ໄດ້ເບິ່ງຄົນ ແລະ ສິ່ງຕ່າງໆ ແລະ ປະພຶດຕົນ ແລະ ກະທຳ, ຕາມພຣະທຳຂອງພຣະເຈົ້າ ຫຼື ໂດຍມີຄວາມຈິງເປັນເກນຂອງເຈົ້າ. ເຈົ້າຍັງໃຊ້ຊີວິດໂດຍອາໄສອຸປະນິໄສທີ່ເສື່ອມຊາມ ແລະ ແນວຄິດດັ້ງເດີມ. ນັ້ນຄືເຫດຜົນທີ່ຊີວິດຂອງເຈົ້າຍັງໂດດດ່ຽວຫຼາຍ. ເຈົ້າບໍ່ມີໝູ່, ບໍ່ມີຜູ້ໃດໃຫ້ເຊື່ອໝັ້ນ. ເຈົ້າບໍ່ສາມາດຮັບການໃຫ້ກຳລັງໃຈ, ການຊີ້ນໍາ, ການຊ່ວຍເຫຼືອ ຫຼື ການອົບຮົມສັ່ງສອນຈາກຄົນອື່ນຕາມທີ່ເຈົ້າຄວນໄດ້ຮັບ ແລະ ເຈົ້າບໍ່ສາມາດມອບການໃຫ້ກຳລັງໃຈ, ການຊີ້ນໍາ ຫຼື ການຊ່ວຍເຫຼືອສຳລັບຄົນອື່ນ. ແມ່ນແຕ່ໃນສິ່ງເຫຼົ່ານີ້ເຊິ່ງເປັນພຶດຕິກຳຂັ້ນຕໍ່າທີ່ສຸດ, ເຈົ້າກໍບໍ່ໄດ້ຖືເອົາພຣະທຳຂອງພຣະເຈົ້າເປັນພື້ນຖານຂອງເຈົ້າ ແລະ ເອົາຄວາມຈິງເປັນເກນຂອງເຈົ້າ, ສະນັ້ນຈຶ່ງຍິ່ງມີຄວາມຈຳເປັນໜ້ອຍລົງທີ່ຈະກ່າວເຖິງມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ຫຼື ການປະພຶດຕົນ ແລະ ການກະທຳຂອງເຈົ້າ, ສິ່ງເລົ່ານັ້ນແມ່ນຫ່າງຈາກຄວາມຈິງ, ຈາກພຣະທຳຂອງພຣະເຈົ້າເປັນໜຶ່ງແສນໄມລ໌.

ພວກເຮົາຫາກໍໂອ້ລົມກັນກ່ຽວກັບຂໍ້ຮຽກຮ້ອງທີ່ພຣະເຈົ້າມີຕໍ່ພຶດຕິກຳຂອງມະນຸດ: ພຣະອົງຮຽກຮ້ອງໃຫ້ການປາກເວົ້າ ແລະ ການກະທຳຂອງມະນຸດມີຫຼັກການ ແລະ ອົບຮົມສັ່ງສອນຄົນອື່ນ. ສະນັ້ນໂດຍອີງໃສ່ສິ່ງນັ້ນ, ຕອນນີ້ທຸກຄົນຮູ້ບໍວ່າມີຄຸນຄ່າໃດໃນພຶດຕິກຳທີ່ດີເຫຼົ່ານັ້ນທີ່ມະນຸດຄິດຫາ ນັ້ນກໍຄື ພວກມັນຈະຄູ່ຄວນແກ່ການເຊີດຊູ ຫຼື ບໍ່? (ພວກມັນບໍ່ຄວນ.) ສະນັ້ນພວກເຈົ້າຄວນເຮັດຫຍັງ ຖ້າພວກເຈົ້າບໍ່ເຊື່ອວ່າພວກມັນຄູ່ຄວນແກ່ການເຊີດຊູ? (ປະຕິເສດພວກມັນ.) ຄົນໆໜຶ່ງຈະປະຕິເສດພວກມັນແນວໃດ? ເພື່ອປະຕິເສດພວກມັນ, ຄົນໆໜຶ່ງຕ້ອງມີເສັ້ນທາງ ແລະ ຂັ້ນຕອນທີ່ສະເພາະສຳລັບການປະຕິບັດຂອງພວກເຂົາ. ຢ່າງທຳອິດ, ຄົນໆໜຶ່ງຕ້ອງກວດສອບຕົນເອງກ່ອນວ່າພວກເຂົາມີການສະແດງອອກທາງພຶດຕິກຳເຖິງການເປັນຄົນທີ່ມີການສຶກສາດີ ແລະ ມີເຫດຜົນ ແລະ ອ່ອນໂຍນ ແລະ ສຸພາບຮຽບຮ້ອຍ ດັ່ງທີ່ສົ່ງເສີມໂດຍວັດທະນະທຳດັ້ງເດີມ ຫຼື ບໍ່. ການກວດສອບດັ່ງກ່າວຈະເກີດຂຶ້ນໃນຮູບແບບໃດ ແລະ ແມ່ນຫຍັງຄືເນື້ອຫາຂອງມັນ? ຄົນຈະພິຈາລະນາເບິ່ງຕົນວ່າແມ່ນຫຍັງຄືພື້ນຖານສຳລັບມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ, ພ້ອມທັງການປະພຶດ ແລະ ການກະທຳຂອງເຈົ້າ ແລະ ເພື່ອເບິ່ງວ່າສິ່ງໃດຝັງຮາກເລິກໃນຫົວໃຈຂອງເຈົ້າ ແລະ ແຊ່ເຂົ້າໃນເລືອດ ແລະ ກະດູກຂອງເຈົ້າ. ຍົກຕົວຢ່າງວ່າມີຄົນໃດໜຶ່ງທີ່ເອົາໃຈຫຼາຍເກີນໄປຕັ້ງແຕ່ໄວເດັກ, ຄົນທີ່ບໍ່ຮູ້ກ່ຽວກັບການຄວບຄຸມຕົນເອງຫຼາຍ, ແຕ່ຄວາມເປັນມະນຸດຂອງຄົນນັ້ນກໍບໍ່ແມ່ນວ່າບໍ່ດີ. ພວກເຂົາເປັນຜູ້ເຊື່ອທີ່ແທ້ຈິງ ແລະ ພວກເຂົາເຊື່ອໃນພຣະເຈົ້າ ແລະ ປະຕິບັດໜ້າທີ່ຂອງພວກເຂົາດ້ວຍຄວາມຈິງໃຈ ແລະ ພວກເຂົາສາມາດທົນທຸກ ແລະ ຈ່າຍລາຄາ. ມີພຽງແຕ່ສິ່ງດຽວທີ່ບໍ່ຖືກຕ້ອງກັບພວກເຂົາ: ເມື່ອພວກເຂົາກິນ, ພວກເຂົາກໍມີແນວໂນ້ມທີ່ຈະເກັບເສດອາຫານ ແລະ ຂົບຍໍ້າ. ມັນເຮັດໃຫ້ເຈົ້າວຸ້ນວາຍໃຈຫຼາຍເມື່ອໄດ້ຍິນເຊັ່ນນັ້ນຈົນເຈົ້າບໍ່ສາມາດກືນອາຫານຂອງເຈົ້າ. ເຈົ້າເຄີຍຮູ້ສຶກຊີງຊັງເປັນພິເສດຕໍ່ຄົນເຫຼົ່ານັ້ນ. ເຈົ້າຈະຄິດວ່າພວກເຂົາບໍ່ມີການລ້ຽງດູ ແລະ ບໍ່ຮູ້ຈັກວິທີການຄວບຄຸມຕົນເອງ, ພວກເຂົາບໍ່ມີການສຶກສາດີ ຫຼື ມີເຫດຜົນ. ໃນຫົວໃຈຂອງເຈົ້າ, ເຈົ້າກໍດູຖູກພວກເຂົາ ເຊື່ອວ່າຄົນເຫຼົ່ານັ້ນຕໍ່າຊ້າ ແລະ ບໍ່ມີສັກສີ, ບໍ່ມີທາງທີ່ພວກເຂົາຈະເປັນຄົນທີ່ພຣະເຈົ້າເລືອກ, ແຮງໄກທີ່ຈະເປັນຄົນທີ່ພຣະອົງຮັກ. ແມ່ນຫຍັງຄືພື້ນຖານຂອງເຈົ້າທີ່ເຊື່ອເຊັ່ນນັ້ນ? ເຈົ້າໄດ້ເຫັນເຂົ້າໄປໃນແກ່ນແທ້ຂອງພວກເຂົາບໍ? ເຈົ້າກຳລັງປະເມີນພວກເຂົາອີງໃສ່ແກ່ນແທ້ຂອງພວກເຂົາບໍ? ແມ່ນຫຍັງຄືພື້ນຖານສຳລັບການປະເມີນຂອງເຈົ້າ? ເຫັນໄດ້ຢ່າງຊັດເຈນວ່າເຈົ້າກຳລັງປະເມີນຄົນໂດຍອີງໃສ່ຫຼາກຫຼາຍຖ້ອຍຄຳໃນວັດທະນະດັ້ງເດີມຂອງຄົນຈີນ. ສະນັ້ນເມື່ອເຈົ້າເລີ່ມຮຽນຮູ້ກ່ຽວກັບບັນຫານີ້, ເຈົ້າຄວນຄິດແນວໃດ ໂດຍອີງໃສ່ຄວາມຈິງທີ່ພວກເຮົາໄດ້ໂອ້ລົມກັນໃນມື້ນີ້? “ຕົກໃຈເດ, ຂ້ອຍເຄີຍດູຖູກພວກເຂົາ. ຂ້ອຍບໍ່ເຄີຍຮັບຟັງການໂອ້ລົມຂອງພວກເຂົາຢ່າງເຕັມໃຈ. ເມື່ອໃດກໍຕາມທີ່ພວກເຂົາເວົ້າ ຫຼື ເຮັດຫຍັງກໍຕາມ, ບໍ່ວ່າພວກເຂົາຈະເຮັດມັນໄດ້ຖືກຕ້ອງສໍ່າໃດ ຫຼື ຄຳເວົ້າໃນການໂອ້ລົມຂອງພວກເຂົາຈະເປັນຈິງສໍ່າໃດກໍຕາມ, ທັນທີທີ່ຂ້ອຍຄິດຫາການທີ່ພວກເຂົາຂົບຍໍ້າ ແລະ ຮື້ຄົ້ນຫາເສດອາຫານ, ຂ້ອຍກໍບໍ່ຕ້ອງການໄດ້ຍິນພວກເຂົາເວົ້າ. ຂ້ອຍຖືວ່າພວກເຂົາເປັນຄົນທີ່ລ້ຽງດູມາຢ່າງຜິດໆທີ່ບໍ່ມີຄວາມສາມາດຢູ່ສະເໝີ. ຕອນນີ້, ຜ່ານການໂອ້ລົມດັ່ງກ່າວຈາກພຣະເຈົ້າ, ຂ້ອຍກໍເຫັນວ່າມຸມມອງຂອງຂ້ອຍຕໍ່ຄົນບໍ່ໄດ້ອີງໃສ່ພຣະທຳຂອງພຣະເຈົ້າ; ໃນທາງກົງກັນຂ້າມ ຂ້ອຍປະຕິບັດຕໍ່ນິໄສ ແລະ ພຶດຕິກຳທີ່ບໍ່ດີທີ່ຄົນມີໃນຊີວິດຂອງພວກເຂົາ ເຊິ່ງເປັນບ່ອນທີ່ພວກເຂົາຂາດການລ້ຽງດູ ຫຼື ບໍ່ເໝາະສົມໂດຍສະເພາະ, ຄືກັບວ່າພວກມັນຄືການສະແດງອອກເຖິງແກ່ນແທ້ຂອງຄວາມເປັນມະນຸດຂອງພວກເຂົາ. ຕອນນີ້, ເມື່ອປະເມີນໃສ່ພຣະທຳຂອງພຣະເຈົ້າ, ທຸກສິ່ງນັ້ນເປັນຂໍ້ບົກຜ່ອງເລັກນ້ອຍທີ່ບໍ່ໄດ້ເວົ້າເຖິງແກ່ນແທ້ຂອງຄວາມເປັນມະນຸດຂອງພວກເຂົາ. ພວກມັນບໍ່ໄດ້ກ່ຽວຂ້ອງກັບຫຼັກການໂດຍພື້ນຖານເລີຍ”. ນີ້ບໍ່ແມ່ນການກວດສອບຕົນເອງບໍ? (ແມ່ນ.) ຄົນທີ່ສາມາດຍອມຮັບພຣະທຳຂອງພຣະເຈົ້າ ແລະ ເຂົ້າໃຈຄວາມຈິງກໍສາມາດເຫັນສິ່ງເຫຼົ່ານີ້ຢ່າງຊັດເຈນ. ສະນັ້ນຕ້ອງເຮັດຫຍັງໃຫ້ສຳເລັດຈາກບ່ອນນັ້ນ? ມີເສັ້ນທາງບໍ? ມັນຈະໃຊ້ການໄດ້ບໍ ຖ້າເຈົ້າຮຽກຮ້ອງໃຫ້ພວກເຂົາຖິ້ມນິໄສທີ່ບໍ່ດີເຫຼົ່ານີ້ໃນທັນທີ? (ບໍ່.) ຂໍ້ບົກຜ່ອງເລັກໆນ້ອຍໆນັ້ນຕິດແໜ້ນ ແລະ ປ່ຽນແປງໄດ້ຍາກ. ພວກມັນບໍ່ແມ່ນສິ່ງທີ່ຄົນໆໜຶ່ງສາມາດປ່ຽນແປງໃນໜຶ່ງມື້ ຫຼື ສອງມື້. ບັນຫາທາງພຶດຕິກຳບໍ່ໄດ້ແກ້ໄຂໄດ້ຍາກຂະໜາດນັ້ນ, ແຕ່ເມື່ອມີຂໍ້ບົກຜ່ອງໃນນິໄສໃນຊີວິດຂອງຄົນໆໜຶ່ງ, ຄົນໆນັ້ນຕ້ອງການເວລາພໍສົມຄວນເພື່ອກຳຈັດພວກມັນ. ເຖິງຢ່າງໃດກໍຕາມ, ພວກມັນບໍ່ໄດ້ເວົ້າເຖິງຄຸນນະພາບຄວາມເປັນມະນຸດຂອງຄົນໃດໜຶ່ງ ຫຼື ແກ່ນແທ້ຄວາມເປັນມະນຸດຂອງພວກເຂົາ, ສະນັ້ນຢ່າໃຫ້ນໍ້າໜັກພວກມັນຫຼາຍເກີນໄປ ຫຼື ປະຕິເສດທີ່ຈະປະຖິ້ມພວກມັນ. ທຸກຄົນມີນິໄສຂອງພວກເຂົາເອງ ແລະ ວິທີການໃນຊີວິດ. ບໍ່ມີຜູ້ໃດມາຈາກສູນຍາກາດ. ທຸກຄົນມີຂໍ້ບົກຜ່ອງສອງສາມຢ່າງ ແລະ ບໍ່ວ່າພວກມັນຈະເປັນຫຍັງກໍຕາມ, ຖ້າພວກມັນສົ່ງຜົນກະທົບຕໍ່ຄົນອື່ນ, ພວກມັນຕ້ອງໄດ້ຮັບການແກ້ໄຂ. ນັ້ນຄືວິທີການບັນລຸການມີປະຕິສຳພັນທີ່ມີອັດທະຍາໄສດີ. ເຖິງຢ່າງໃດກໍຕາມ, ມັນເປັນໄປບໍ່ໄດ້ທີ່ຈະເຮັດຕາມຫຼັກການໃນທຸກດ້ານ. ຄົນມາຈາກຫຼາຍບ່ອນທີ່ແຕກຕ່າງກັນ ແລະ ນິໄສຂອງພວກເຂົາໃນຊີວິດແຕກຕ່າງກັນຢ່າງສິ້ນເຊີງ, ສະນັ້ນພວກເຂົາຕ້ອງອົດກັ້ນກັນ. ນີ້ຄືສິ່ງທີ່ມະນຸດຊາດທີ່ປົກກະຕິຄວນມີ. ຢ່າເອົາໃຈໃສ່ກັບບັນຫາເລັກໆນ້ອຍໆ. ຝຶກການອົດກັ້ນ. ນັ້ນຄືວິທີການທີ່ເໝາະສົມທີ່ສຸດໃນການປະຕິບັດຕໍ່ຄົນອື່ນ. ນີ້ຄືຫຼັກການຂອງການອົດກັ້ນ, ຫຼັກການ ແລະ ວິທີການທີ່ຕ້ອງຮັບມືກັບເລື່ອງດັ່ງກ່າວ. ຢ່າພະຍາຍາມກຳນົດແກ່ນແທ້ ແລະ ຄວາມເປັນມະນຸດຂອງຄົນໂດຍອີງໃສ່ຂໍ້ບົກຜ່ອງເລັກໆນ້ອຍໆຂອງພວກເຂົາ. ພື້ນຖານນັ້ນແມ່ນບໍ່ສອດຄ່ອງກັບຫຼັກການຢ່າງສິ້ນເຊີງ, ເພາະບໍ່ວ່າຄົນໃດໜຶ່ງອາດມີຂໍ້ບົກຜ່ອງ ຫຼື ຂໍ້ຜິດພາດຫຍັງກໍຕາມ, ພວກມັນບໍ່ໄດ້ເວົ້າເຖິງແກ່ນແທ້ຂອງຄົນໆນັ້ນ ແລະ ພວກມັນບໍ່ໄດ້ໝາຍຄວາມວ່າຄົນໆໜຶ່ງບໍ່ແມ່ນຜູ້ເຊື່ອທີ່ຈິງໃຈໃນພຣະເຈົ້າ, ແຮງໄກທີ່ຈະເປັນຄົນທີ່ສະແຫວງຫາຄວາມຈິງ. ພວກເຮົາຕ້ອງພິຈາລະນາເບິ່ງຈຸດແຂງຂອງຜູ້ຄົນ ແລະ ອີງມຸມມອງຂອງພວກເຮົາຕໍ່ຜູ້ຄົນໃສ່ພຣະທຳຂອງພຣະເຈົ້າ ແລະ ຂໍ້ຮຽກຮ້ອງຂອງພຣະອົງຕໍ່ມະນຸດ. ນັ້ນຄືວິທີການປະຕິບັດຕໍ່ຜູ້ຄົນຢ່າງເປັນທຳ. ຄົນໃດໜຶ່ງທີ່ສະແຫວງຫາຄວາມຈິງຄວນເບິ່ງຜູ້ຄົນແນວໃດ? ມຸມມອງຂອງພວກເຂົາຕໍ່ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງພວກເຂົາຕ້ອງອີງໃສ່ພຣະທຳຂອງພຣະເຈົ້າທັງໝົດ, ໂດຍມີຄວາມຈິງເປັນເກນຂອງພວກເຂົາ. ສະນັ້ນເຈົ້າຖືວ່າແຕ່ລະຄົນເປັນແນວໃດຕາມພຣະທຳຂອງພຣະເຈົ້າ? ພິຈາລະນາເບິ່ງວ່າພວກເຂົາມີຈິດສຳນຶກ ແລະ ເຫດຜົນ ຫຼື ບໍ່, ພວກເຂົາເປັນຄົນດີ ຫຼື ຄົນຊົ່ວຮ້າຍ. ເມື່ອເຈົ້າພົວພັນກັບພວກເຂົາ, ເຈົ້າອາດເຫັນວ່າເຖິງແມ່ນພວກເຂົາຮ່ວມມີຂໍ້ບົກຜ່ອງ ແລະ ຄວາມຂາດເຂີນເລັກນ້ອຍ, ພວກເຂົາກໍມີຄວາມເປັນມະນຸດທີ່ດີພໍສົມຄວນ. ພວກເຂົາອົດກັ້ນ ແລະ ໃຈເຢັນໃນການມີປະຕິສຳພັນຂອງພວກເຂົາກັບຄົນ ແລະ ເມື່ອຄົນໃດໜຶ່ງຄິດລົບ ແລະ ອ່ອນແອ, ພວກເຂົາກໍຮັກຄົນເຫຼົ່ານັ້ນ ແລະ ສາມາດສະໜອງໃຫ້ແກ່ພວກເຂົາ ແລະ ຊ່ວຍເຫຼືອພວກເຂົາ. ນັ້ນຄືທ່າທີ່ຂອງພວກເຂົາຕໍ່ຄົນອື່ນ. ແລ້ວແມ່ນຫຍັງຄືທ່າທີ່ຂອງພວກເຂົາຕໍ່ພຣະເຈົ້າ? ໃນທ່າທີ່ຂອງພວກເຂົາຕໍ່ພຣະເຈົ້າ, ມັນຍິ່ງສາມາດປະເມີນໄດ້ຫຼາຍຂຶ້ນວ່າພວກເຂົາມີຄວາມເປັນມະນຸດ ຫຼື ບໍ່. ມັນອາດເປັນວ່າດ້ວຍທຸກສິ່ງທີ່ພຣະເຈົ້າເຮັດ, ພວກເຂົາຍອມອ່ອນນ້ອມ ແລະ ສະແຫວງຫາ ແລະ ປາດຖະໜາຫາ ແລະ ໃນລະຫວ່າງທີ່ປະຕິບັດໜ້າທີ່ຂອງພວກເຂົາ ແລະ ມີປະຕິສຳພັນກັບຄົນອື່ນ, ເມື່ອພວກເຂົາດຳເນີນການ ພວກເຂົາກໍມີຫົວໃຈທີ່ຢຳເກງພຣະເຈົ້າ. ມັນບໍ່ແມ່ນວ່າພວກເຂົາປ່ວງບ້າ, ກະທຳການຢ່າງອຸກອາດ ແລະ ມັນບໍ່ວ່າພວກເຂົາຈະເຮັດຫຍັງ ແລະ ເວົ້າຫຍັງ. ເມື່ອເກີດບາງຢ່າງຂຶ້ນທີ່ກ່ຽວຂ້ອງກັບພຣະເຈົ້າ ຫຼື ພາລະກິດຂອງພຣະອົງ, ພວກເຂົາກໍລະມັດລະວັງຫຼາຍ. ຫຼັງຈາກທີ່ເຈົ້າສືບຈົນແນ່ໃຈວ່າພວກເຂົາມີການສະແດງອອກເຫຼົ່ານີ້, ໂດຍອີງໃສ່ສິ່ງທີ່ສະແດງອອກຈາກຄວາມເປັນມະນຸດຂອງພວກເຂົາ ເຈົ້າຈະປະເມີນວ່າຄົນນັ້ນດີ ຫຼື ຊົ່ວໄດ້ແນວໃດ? ໃຫ້ປະເມີນສິ່ງນັ້ນອີງໃສ່ພຣະທຳຂອງພຣະເຈົ້າ ແລະ ປະເມີນມັນໂດຍອີງໃສ່ວ່າພວກເຂົາມີຈິດສຳນຶກ ແລະ ເຫດຜົນ ແລະ ອີງໃສ່ທ່າທີ່ຂອງພວກເຂົາຕໍ່ຄວາມຈິງ ແລະ ຕໍ່ພຣະເຈົ້າ. ໂດຍການປະເມີນພວກມັນໃນສອງດ້ານເຫຼົ່ານີ້, ເຈົ້າຈະເຫັນວ່າເຖິງແມ່ນມີບັນຫາ ແລະ ຂໍ້ບົກຜ່ອງສອງສາມຢ່າງໃນພຶດຕິກຳຂອງພວກເຂົາ, ພວກເຂົາອາດບໍ່ເປັນຄົນທີ່ມີຈິດສຳນຶກ ແລະ ເຫດຜົນ, ຄົນທີ່ມີຫົວໃຈທີ່ຍອມອ່ອນນ້ອມ ແລະ ຢຳເກງຕໍ່ພຣະເຈົ້າ ແລະ ທ່າທີ່ທີ່ຮັກ ແລະ ຍອມຮັບຕໍ່ຄວາມຈິງ. ຖ້າເປັນດັ່ງນັ້ນ, ແລ້ວໃນສາຍຕາຂອງພຣະເຈົ້າ ພວກເຂົາເປັນຄົນທີ່ອາດຖືກຊ່ວຍໃຫ້ລອດພົ້ນ, ເປັນຄົນທີ່ພຣະອົງຮັກ. ແລ້ວຖ້າໃນສາຍຕາຂອງພຣະເຈົ້າແລ້ວ ພວກເຂົາເປນັຄົນທີ່ອາດຖືກຊ່ວຍໃຫ້ລອດພົ້ນ ແລະ ຄົນທີ່ພຣະອົງຮັກ, ເຈົ້າຄວນປະຕິບັດຕໍ່ພວກເຂົາແນວໃດ? ເຈົ້າຕ້ອງເບິ່ງຄົນ ແລະ ສິ່ງຕ່າງໆຕາມພຣະທຳຂອງພຣະເຈົ້າ ແລະ ປະເມີນຕາມພຣະທຳຂອງພຣະອົງ. ພວກເຂົາເປັນອ້າຍນ້ອງ ຫຼື ເອື້ອຍນ້ອງທີ່ແທ້ຈິງ ແລະ ເຈົ້າຄວນປະຕິບັດຕໍ່ພວກເຂົາຢ່າງຖືກຕ້ອງ. ຢ່າເບິ່ງພວກເຂົາຜ່ານເລນສີ ຫຼື ປະເມີນພວກເຂົາຕາມຖ້ອຍຄຳວັດທະນະທຳດັ້ງເດີມ, ໃຫ້ປະເມີນພວກເຂົາດ້ວຍພຣະທຳຂອງພຣະເຈົ້າແທນ. ແລ້ວສຳລັບຂໍ້ບົກຜ່ອງທາງພຶດຕິກຳຂອງພວກເຂົາ, ຖ້າເຈົ້າມີຫົວໃຈທີ່ໃຈດີ, ເຈົ້າຄວນຊ່ວຍເຫຼືອພວກເຂົາ. ປ່ອຍໃຫ້ພວກເຂົາຮູ້ວິທີການເຮັດຢ່າງເໝາະສົມ. ເຈົ້າຈະເຮັດຫຍັງ ຖ້າພວກເຂົາສາມາດຍອມຮັບສິ່ງນັ້ນແຕ່ບໍ່ສາມາດປະຖິ້ມຂໍ້ບົກຜ່ອງທາງພຶດຕິກຳຂອງພວກເຂົາໄດ້ໃນທັນທີ? ເຈົ້າຈຳເປັນຕ້ອງໃຊ້ຄວາມອົດກັ້ນ. ຖ້າເຈົ້າບໍ່ອົດກັ້ນ, ນັ້ນກໍໝາຍຄວາມວ່າເຈົ້າບໍ່ໄດ້ມີຫົວໃຈທີ່ໃຈດີ ແລະ ເຈົ້າຄວນສະແຫວງຫາຄວາມຈິງໃນທ່າທີ່ຂອງເຈົ້າຕໍ່ພວກເຂົາ ແລະ ໄຕ່ຕອງ ແລະ ຮູ້ຈັກຂໍ້ບົກຜ່ອງຂອງເຈົ້າເອງ. ນັ້ນຄືວິທີການທີ່ເຈົ້າສາມາດເລີ່ມປະຕິບັດຕໍ່ຜູ້ຄົນຢ່າງຖືກຕ້ອງ. ຖ້າໃນທາງກົງກັນຂ້າມເຈົ້າເວົ້າວ່າ “ຄົນນັ້ນມີຂໍ້ບົກຜ່ອງຫຼາຍຢ່າງ. ພວກເຂົາຖືກລ້ຽງດູມາບໍ່ດີ, ພວກເຂົາບໍ່ຮູ້ຈັກວິທີການຄວບຄຸມຕົນເອງ, ພວກເຂົາບໍ່ຮູ້ຈັກກ່ຽວກັບການເຄົາລົບຄົນອື່ນ ແລະ ພວກເຂົາບໍ່ຮູ້ມາລະຍາດຂອງພວກເຂົາ. ແລ້ວພວກເຂົາກໍເປັນຜູ້ບໍ່ເຊື່ອ. ເຮົາບໍ່ຕ້ອງການຄົບຫາສະມາຄົມກັບພວກເຂົາ, ເຮົາບໍ່ຕ້ອງການເຫັນພວກເຂົາ ແລະ ເຮົາບໍ່ຕ້ອງການໄດ້ຍິນແມ່ນຫຍັງກໍຕາມທີ່ພວກເຂົາເວົ້າ, ບໍ່ວ່າມັນຈະຖືກຕ້ອງສໍ່າໃດກໍຕາມ. ຜູ້ໃດຈະເຊື່ອວ່າພວກເຂົາຢຳເກງພຣະເຈົ້າ ແລະ ຍອມອ່ອນນ້ອມຕໍ່ພຣະອົງ? ພວກເຂົາເໝາະສົມກັບສິ່ງນັ້ນບໍ? ພວກເຂົາມີຄວາມສາມາດບໍ?” ແລ້ວນັ້ນແມ່ນທ່າທີ່ຫຍັງ? ມັນເປັນຄວາມໂອບອ້ອມອາລີທີ່ມີເມດຕາບໍທີ່ຕ້ອງປະຕິບັດຕໍ່ຄົນອື່ນແບບນັ້ນ? ມັນສອດຄ່ອງກັບຫຼັກການແຫ່ງຄວາມຈິງບໍ? ການປະຕິບັດຕໍ່ຄົນອື່ນເຊັ່ນນັ້ນໃນສ່ວນຂອງເຈົ້າເປັນການເຂົ້າໃຈ ແລະ ການປະຕິບັດຄວາມຈິງບໍ? ມັນເປັນຄວາມຮັກບໍ? ເຈົ້າມີຫົວໃຈທີ່ຢຳເກງພຣະເຈົ້າບໍ? ຖ້າຄວາມເຊື່ອຂອງຄົນໃດໜຶ່ງໃນພຣະເຈົ້າຂາດແມ່ນແຕ່ຄວາມໃຈດີໂດຍພື້ນຖານ, ຄົນໆນັ້ນມີຄວາມເປັນຈິງແຫ່ງຄວາມຈິງບໍ? ຖ້າເຈົ້າສືບຕໍ່ຍຶດຕິດກັບແນວຄິດຂອງເຈົ້າ ແລະ ມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆຍັງອີງໃສ່ຄວາມຮູ້ສຶກ, ຄວາມປະທັບໃຈ, ຄວາມມັກ ແລະ ແນວຄິດຂອງເຈົ້າເອງ, ນັ້ນຄືສິ່ງພິສູດໄດ້ຢ່າງພຽງພໍວ່າເຈົ້າບໍ່ເຂົ້າໃຈຄວາມຈິງແມ່ນແຕ່ໜ້ອຍດຽວ ແລະ ຍັງໃຊ້ຊີວິດໂດຍອາໄສປັດຊະຍາທີ່ຊົ່ວຮ້າຍ. ມັນເປັນສິ່ງພິສູດໄດ້ຢ່າງພຽງພໍວ່າເຈົ້າບໍ່ແມ່ນຜູ້ຮັກຄວາມຈິງ ຫຼື ຄົນທີ່ສະແຫວງຫາມັນ. ບາງຄົນຖືວ່າຕົນເອງຊອບທຳຫຼາຍ. ບໍ່ວ່າເຈົ້າຈະໂອ້ລົມກັບພວກເຂົາແນວໃດກໍຕາມ, ພວກເຂົາຍັງຍຶດຕິດກັບມຸມມອງຂອງພວກເຂົາເອງ: “ຂ້ອຍເປັນຄົນນອບນ້ອມທີ່ເຄົາລົບຄົນອາວຸໂສ ແລະ ດູແລຄົນໜຸ່ມ, ແລ້ວແນວໃດ? ຢ່າງໜ້ອຍຂ້ອຍກໍເປັນຄົນດີ. ບໍ່ມີຫຍັງດີໃນວິທີການທີ່ຂ້ອຍປະພຶດຕົນເອງ? ຢ່າງໜ້ອຍທຸກຄົນກໍເຄົາລົບຂ້ອຍ”. ເຮົາບໍ່ໄດ້ຄັດຄ້ານບໍ່ໃຫ້ເຈົ້າເປັນຄົນດີ, ແຕ່ຖ້າເຈົ້າສືບຕໍ່ທຳທ່າດັ່ງທີ່ເຈົ້າເປັນ, ເຈົ້າຈະສາມາດຮັບເອົາຄວາມຈິງ ແລະ ຊີວິດບໍ? ການເປັນຄົນດີໃນລັກສະນະທີ່ເຈົ້າອາດບໍ່ລະເມີດຄວາມຊື່ສັດຂອງເຈົ້າ ຫຼື ເຮັດຂັດກັບເປົ້າໝາຍ ແລະ ທິດທາງໃນການປະພຶດຂອງເຈົ້າ, ແຕ່ມີສິ່ງດຽວທີ່ເຈົ້າຕ້ອງເຂົ້າໃຈ. ໃຫ້ສືບຕໍ່ເຮັດແນວນັ້ນ ແລະ ເຈົ້າຈະບໍ່ສາມາດເຂົ້າໃຈຄວາມຈິງ ຫຼື ເຂົ້າສູ່ຄວາມເປັນຈິງແຫ່ງຄວາມຈິງ ແລະ ໃນທີ່ສຸດແລ້ວເຈົ້າຈະບໍ່ສາມາດຮັບເອົາຄວາມຈິງ ຫຼື ຊີວິດ ຫຼື ຄວາມລອດພົ້ນຂອງພຣະເຈົ້າ. ນັ້ນຄືຜົນຮັບດຽວທີ່ສາມາດເປັນໄປໄດ້.

ເຮົາຫາກໍໂອ້ລົມກ່ຽວກັບວິທີການພິຈາລະນາພຶດຕິກຳທີ່ດີໃນແນວຄິດຂອງຜູ້ຄົນ ແລະ ວິທີການລະບຸພຶດຕິກຳທີ່ດີເຫຼົ່ານັ້ນທີ່ຄົນໆໜຶ່ງສະແຫວງຫາຄວາມຈິງ. ຕອນນີ້ພວກເຈົ້າມີເສັ້ນທາງບໍ? (ແມ່ນ.) ເຈົ້າຄວນເຮັດແນວໃດ? (ກ່ອນອື່ນໃຫ້ໄຕ່ຕອງກ່ຽວກັບວ່າຄົນໆໜຶ່ງມີພຶດຕິກຳເອງ ຫຼື ບໍ່. ຫຼັງຈາກນັ້ນ, ໃຫ້ໄຕ່ຕອງວ່າແມ່ນຫຍັງຄືພື້ນຖານ ແລະ ເກນປົກກະຕິຂອງຄົນໆໜຶ່ງສຳລັບມຸມມອງຂອງເຂົາຕໍ່ຄົນ ແລະ ສິ່ງຕ່າງໆ.) ຖືກຕ້ອງ. ເຈົ້າຄວນເລີ່ມຕົ້ນໂດຍການເບິ່ງໃຫ້ອອກຢ່າງຊັດເຈນວ່າມີຫຍັງໃນມຸມມອງກ່ອນໜ້າຂອງເຈົ້າຕໍ່ຄົນ ແລະ ສິ່ງຕ່າງໆ ຫຼື ໃນການປະພຶດ ແລະ ການກະທຳຂອງເຈົ້າ ຫຼື ບໍ່ທີ່ຂັດແຍ່ງກັບສິ່ງທີ່ເຮົາໂອ້ລົມໃນມື້ນີ້ ຫຼື ສິ່ງທີ່ຂັດກັບມັນ. ໃຫ້ໄຕ່ຕອງວ່າແມ່ນຫຍັງຄືພື້ນຖານສຳລັບທັດສະນະ ແລະ ມຸມມອງທີ່ທ່ານນໍາໃຊ້ເມື່ອເຈົ້າເບິ່ງຄົນ ແລະ ສິ່ງຕ່າງໆ, ພື້ນຖານຂອງເຈົ້າຄືມາດຕະຖານຂອງວັດທະນະທຳດັ້ງເດີມ ຫຼື ຄຳເວົ້າຂອງບາງຄົນທີ່ຍິ່ງໃຫຍ່ ແລະ ມີຊື່ສຽງ ຫຼື ບໍ່ ຫຼື ມັນເປັນພຣະທຳຂອງພຣະເຈົ້າ, ເປັນຄວາມຈິງ ຫຼື ບໍ່. ຈາກນັ້ນ, ໃຫ້ສືບຕໍ່ໄຕ່ຕອງວ່າຄວາມຄິດ ແລະ ມຸມມອງຂອງວັດທະນະທຳດັ້ງເດີມ ແລະ ຂອງຄົນທີ່ຍິ່ງໃຫຍ່ ແລະ ມີຊື່ສຽງເຫຼົ່ານີ້ສອດຄ່ອງກັບຄວາມຈິງ ຫຼື ບໍ່, ພວກມັນຂັດແຍ່ງກັບຄວາມຈິງຢູ່ບ່ອນໃດ, ພວກມັນຜິດພາດຢູ່ບ່ອນໃດແທ້ໆ. ສິ່ງເຫຼົ່ານີ້ຄືຂໍ້ສະເພາະໃນຂັ້ນຕອນທີສອງຂອງການໄຕ່ຕອງກ່ຽວກັບຕົນເອງ. ຕອນນີ້ສຳລັບຂັ້ນຕອນທີສາມ. ເມື່ອເຈົ້າຄົ້ນພົບວ່າມຸມມອງ, ວິທີການ, ພື້ນຖານ ແລະ ເກນສຳລັບມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ, ພ້ອມທັງການປະພຶດ ແລະ ການກະທຳຂອງເຈົ້າ, ແມ່ນເກີດຂຶ້ນຈາກຄວາມປະສົງຂອງມະນຸດ, ຈາກກະແສທີ່ຊົ່ວຮ້າຍຂອງສັງຄົມ ແລະ ຂອງວັດທະນະທຳດັ້ງເດີມ ແລະ ພວກມັນຂັດກັບຄວາມຈິງ, ແລ້ວເຈົ້າຄວນເຮັດແນວໃດ? ເຈົ້າບໍ່ຄວນສະແຫວງຫາພຣະທຳທີ່ກ່ຽວຂ້ອງຂອງພຣະເຈົ້າ ແລະ ຖືເອົາພວກມັນໃຫ້ເປັນພື້ນຖານຂອງເຈົ້າບໍ? (ແມ່ນແລ້ວ.) ສະແຫວງຫາຫຼັກການແຫ່ງຄວາມຈິງໃນພຣະທຳຂອງພຣະເຈົ້າທີ່ເວົ້າເຖິງການເບິ່ງຄົນ ແລະ ສິ່ງຕ່າງໆ, ພ້ອມທັງການປະພຶດ ແລະ ການກະທຳ. ເຈົ້າຄວນອີງມັນໃສ່ສິ່ງທີ່ພຣະທຳຂອງພຣະເຈົ້າເວົ້າເຖິງເປັນຫຼັກ ຫຼື ຖ້າຈະເວົ້າໃຫ້ຖືກຕ້ອງກໍຄືອີງໃສ່ຫຼັກການແຫ່ງຄວາມຈິງໃນພຣະທຳຂອງພຣະເຈົ້າ. ຫຼັກການແຫ່ງຄວາມຈິງເຫຼົ່ານັ້ນຄວນກາຍມາເປັນພື້ນຖານ ແລະ ເກນສຳລັບມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງເຈົ້າ. ນີ້ຄືສິ່ງທີ່ສຳເລັດໄດ້ໂດຍຫຍຸ້ງຍາກທີ່ສຸດ. ຄົນໆໜຶ່ງຕ້ອງປະຕິເສດມຸມມອງ, ແນວຄິດ, ຄວາມຄິດເຫັນ ແລະ ທັດສະນະຂອງພວກເຂົາເອງກ່ອນ. ສິ່ງນີ້ກ່ຽວຂ້ອງກັບມຸມມອງບາງຢ່າງທີ່ບໍ່ຖືກຕ້ອງ ແລະ ບິດບ້ຽວຂອງມະນຸດ. ຄົນໆໜຶ່ງຕ້ອງຂຸດມຸມມອງເຫຼົ່ານັ້ນອອກ, ເລີ່ມຮູ້ຈັກພວກມັນ ແລະ ໄຈ້ແຍກພວກມັນ. ອີກສ່ວນໜຶ່ງຂອງມັນກໍຄືເມື່ອເຈົ້າໄດ້ພົບເຫັນຖ້ອຍຄຳທີ່ຖືກຕ້ອງໃນພຣະທຳທີ່ກ່ຽວຂ້ອງຂອງພຣະເຈົ້າ, ພວກເຂົາກໍຄວນຄຸ່ນຄິດກ່ຽວກັບມັນ ແລະ ໂອ້ລົມກ່ຽວກັບມັນ ແລະ ເມື່ອພວກເຂົາໄດ້ຊີ້ແຈງວ່າຫຼັກການແຫ່ງຄວາມຈິງແມ່ນຫຍັງ, ມັນກໍກາຍມາເປັນຄຳຖາມໃນທັນທີວ່າພວກເຂົາຈະຍອມຮັບ ແລະ ປະຕິບັດຄວາມຈິງໄດ້ແນວໃດ. ບອກເຮົາເບິ່ງວ່າຫຼັງຈາກທີ່ຄົນໆໜຶ່ງໄດ້ເຂົ້າໃຈຫຼັກການແຫ່ງຄວາມຈິງ, ພວກເຂົາຈະສາມາດຍອມຮັບ ແລະ ຍອມອ່ອນນ້ອມຕໍ່ພວກມັນໄດ້ໄວບໍ? (ບໍ່.) ຄວາມກະບົດ ແລະ ອຸປະນິໄສທີ່ເສື່ອມຊາມຂອງມະນຸດບໍ່ສາມາດໄດ້ຮັບການແກ້ໄຂໃນທັນທີ. ມະນຸດມີອຸປະນິໄສທີ່ເສື່ອມຊາມ ແລະ ເຖິງແມ່ນເຂົາອາດຮູ້ວ່າພຣະທຳຂອງພຣະເຈົ້າໝາຍຄວາມວ່າແນວໃດ, ເຂົາກໍບໍ່ສາມາດນໍາພວກມັນໄປປະຕິບັດໄດ້ໃນທັນທີ. ການນໍາຄວາມຈິງໄປປະຕິບັດເປັນການສູ້ຮົບສຳລັບເຂົາໃນແຕ່ລະກໍລະນີ. ມະນຸດມີອຸປະນິໄສທີ່ກະບົດ. ເຂົາບໍ່ສາມາດປະຖິ້ມອະຄະຕິ, ຄວາມເອົາແຕ່ໃຈ, ຄວາມຫົວດື້, ຄວາມຈອງຫອງ, ການຖືວ່າຕົນເອງຊອບທຳ ຫຼື ການຖືວ່າຕົນເອງສຳຄັນຂອງເຂົາ ຫຼື ຊຸດຂໍ້ອ້າງ ແລະ ຂໍ້ແກ້ຕົວຂອງເຂົາ ຫຼື ການເຫັນຄຸນຄ່າໃນຕົນເອງ, ສະຖານະ, ຊື່ສຽງ ແລະ ຄວາມທະນົງຕົວຂອງເຂົາ. ສະນັ້ນເມື່ອເຈົ້າປະຖິ້ມບາງສິ່ງທີ່ເຈົ້າຖືວ່າດີໃນແນວຄິດຂອງເຈົ້າ, ສິ່ງທີ່ເຈົ້າຕ້ອງປະຕິເສດຄືຜົນປະໂຫຍດເຫຼົ່ານີ້ຂອງເຈົ້າ ແລະ ສິ່ງຕ່າງໆທີ່ເຈົ້າເຊີດຊູ. ເມື່ອເຈົ້າສາມາດປະຕິເສດ ແລະ ປ່ອຍຖິ້ມທຸກສິ່ງເຫຼົ່ານີ້, ນັ້ນຄືເວລາທີ່ເຈົ້າຈະມີຄວາມຫວັງ ຫຼື ໂອກາດໃນການປະຕິເສດໂດຍອີງໃສ່ພຣະທຳຂອງພຣະເຈົ້າ, ອີງຕາມຫຼັກການແຫ່ງຄວາມຈິງ. ເພື່ອປະຖິ້ມຕົນເອງ ແລະ ປະຕິເສດຕົນເອງ, ນີ້ຄືຈຸດຫົວລ້ຽວຫົວຕໍ່ທີ່ທຳລາຍໄດ້ຢ່າງຫຍຸ້ງຍາກທີ່ສຸດ. ເຖິງຢ່າງໃດກໍຕາມ, ທັນທີທີ່ເຈົ້າຜ່ານມັນໄປ ມັນຈະບໍ່ມີຄວາມຫຍຸ້ງຍາກທີ່ໃຫຍ່ຫຼວງເຫຼືອຢູ່ໃນຫົວໃຈຂອງເຈົ້າ. ເມື່ອເຈົ້າເຂົ້າໃຈຄວາມຈິງ ແລະ ສາມາດແຊກຊຶມເຂົ້າໃນແກ່ນແທ້ຂອງພຶດຕິກຳທີ່ດີ, ມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆຈະປ່ຽນແປງ ແລະ ຈາກນັ້ນເຈົ້າຈະສາມາດປະຖິ້ມສິ່ງດັ່ງກ່າວຈາກວັດທະນະທຳດັ້ງເດີມເທື່ອລະໜ້ອຍ. ສະນັ້ນເພື່ອປ່ຽນມຸມມອງທີ່ຜິດພາດຂອງມະນຸດຕໍ່ຄົນ ແລະ ສິ່ງຕ່າງໆ ແລະ ວິທີການ ແລະ ລັກສະນະການກະທຳຂອງເຂົາ ແລະ ຈຸດກຳເນີດ ແລະ ແຮງຈູງໃຈທີ່ຢູ່ເບື້ອງຫຼັງການກະທຳຂອງເຂົາ, ນີ້ບໍ່ແມ່ນສິ່ງທີ່ເຮັດໄດ້ງ່າຍ. ສິ່ງທີ່ປ່ຽນແປງໄດ້ຍາກທີ່ສຸດຄືມະນຸດມີອຸປະນິໄສທີ່ເສື່ອມຊາມ. ມຸມມອງຂອງມະນຸດຕໍ່ສິ່ງຕ່່າງໆ ແລະ ວິຖີຊີວິດຂອງເຂົາແມ່ນເກີດຂຶ້ນຈາກອຸປະນິໄສທີ່ເສື່ອມຊາມຂອງເຂົາ. ອຸປະນິໄສທີ່ເສື່ອມຊາມເຮັດໃຫ້ເຈົ້າອວດດີ, ຖືວ່າຕົນເອງຊອບທຳ ແລະ ຫົວແຂງ, ພວກມັນເຮັດໃຫ້ເຈົ້າດູຖູກຄົນອື່ນ, ໃຫ້ຄວາມສຳຄັນກັບການເຊີດຊູຊື່ ແລະ ສະຖານະຂອງເຈົ້າຢູ່ສະເໝີ, ໃຫ້ຄວາມສຳຄັນກັບວ່າເຈົ້າຮວບຮວມການເຄົາລົບ ແລະ ອອກໜ້າອອກຕາໃນທ່າມກາງຄົນອື່ນ, ພິຈາລະນາເຖິງຄວາມຄາດຫວັງໃນອະນາຄົດ ແລະ ໂຊກຊະຕາຂອງເຈົ້າ ແລະ ອື່ນໆອີກ. ທຸກສິ່ງນີ້ແມ່ນສິ່ງທີ່ເກີດຈາກອຸປະນິໄສທີ່ເສື່ອມຊາມຂອງເຈົ້າ ແລະ ລາມຮອດເຖິງຜົນປະໂຫຍດຂອງເຈົ້າ. ເມື່ອເຈົ້າເອົາແຕ່ລະສິ່ງເຫຼົ່ານີ້ ແລະ ຍ່ອຍມັນໃຫ້ລະອຽດ, ເບິ່ງມັນໃຫ້ອອກ ແລະ ປະຕິເສດມັນ, ເຈົ້າກໍຈະສາມາດປະຕິເສດພວກມັນ. ແລ້ວໃນຕອນທີ່ເຈົ້າສາມາດປະຖິ້ມພວກມັນໄດ້ເທື່ອລະໜ້ອຍເທົ່ານັ້ນ, ເຈົ້າຈຶ່ງຈະສາມາດຖືເອົາພຣະທຳຂອງພຣະເຈົ້າເປັນພື້ນຖານຂອງເຈົ້າ ແລະ ເອົາຄວາມຈິງເປັນເກນຂອງເຈົ້າໃນມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ແລະ ໃນການປະພຶດ ແລະ ການກະທຳຂອງເຈົ້າໂດຍບໍ່ປະນີປະນອມ ແລະ ຢ່າງເດັດຂາດ.

ໃຫ້ຖືເອົາພຣະທຳຂອງພຣະເຈົ້າເປັນພື້ນຖານຂອງເຈົ້າໃນມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ແລະ ໃນການປະພຶດ ແລະ ການກະທຳຂອງເຈົ້າ, ທຸກຄົນເຂົ້າໃຈຄຳເວົ້າເຫຼົ່ານີ້. ພວກມັນເຂົ້າໃຈໄດ້ງ່າຍ. ໃນຄວາມເປັນເຫດເປັນຜົນຂອງເຂົາ ແລະ ໃນຄວາມຄິດຂອງເຂົາ, ໃນຄວາມປະສົງ ແລະ ອຸດົມການຂອງເຂົາ, ມະນຸດສາມາດເຂົ້າໃຈຄຳເວົ້າເຫຼົ່ານີ້ ແລະ ເຕັມໃຈທີ່ປະຕິບັດຕາມພວກມັນ. ບໍ່ມີຄວາມຫຍຸ້ງຍາກໃນທີ່ນັ້ນ. ແຕ່ໃນຄວາມເປັນຈິງແລ້ວ, ມະນຸດໃຊ້ຊີວິດຕາມໄດ້ຍາກເມື່ອເຂົາປະຕິບັດຄວາມຈິງ ແລະ ອຸປະສັກ ແລະ ບັນຫາໃນການເຮັດເຊັ່ນນັ້ນກໍແມ່ນຄວາມຫຍຸ້ງຍາກທົ່ວໄປທີ່ສະແດງອອກໃນສະພາບແວດລ້ອມພາຍນອກຂອງເຂົາ. ເຫດຜົນຫຼັກແມ່ນກ່ຽວຂ້ອງກັບອຸປະນິໄສທີ່ເສື່ອມຊາມຂອງເຂົາ. ອຸປະນິໄສທີ່ເສື່ອມຊາມຂອງມະນຸດຄືຈຸດກຳເນີດຂອງຫຼາກຫຼາຍບັນຫາຂອງເຂົາ. ຫຼັງຈາກທີ່ມັນໄດ້ຮັບການແກ້ໄຂ, ບັນຫາ ແລະ ຄວາມຫຍຸ້ງຍາກທັງໝົດຂອງມະນຸດກໍບໍ່ກາຍເປັນບັນຫາໃຫຍ່ໃດໆອີກຕໍ່ໄປ. ຈາກນັ້ນກໍຕາມມາດ້ວຍຄວາມຫຍຸ້ງຍາກທັງໝົດຂອງມະນຸດໃນການປະຕິບັດຄວາມຈິງແມ່ນເກີດຈາກອຸປະນິໄສທີ່ເສື່ອມຊາມຂອງເຂົາ. ສະນັ້ນ, ເມື່ອເຈົ້າປະຕິບັດພຣະທຳເຫຼົ່ານີ້ຂອງພຣະເຈົ້າ ແລະ ເຂົ້າສູ່ຄວາມເປັນຈິງນີ້ໃນການປະຕິບັດຄວາມຈິງ, ເຈົ້າຈະເລີ່ມຮູ້ຈັກສິ່ງນີ້ຫຼາຍຂຶ້ນ: “ຂ້ອຍມີອຸປະນິໄສທີ່ເສື່ອມຊາມ. ຂ້ອຍເປັນ ‘ມະນຸດຊາດທີ່ເສື່ອມຊາມ’ ທີ່ພຣະເຈົ້າເວົ້າເຖິງ, ຖືກຊາຕານເຮັດໃຫ້ເສື່ອມຊາມໃນແກ່ນຂອງຂ້ອຍ, ເປັນຄົນທີ່ໃຊ້ຊີວິດຕາມອຸປະນິໄສທີ່ຊົ່ວຮ້າຍ”. ນັ້ນບໍ່ແມ່ນລັກສະນະທີ່ມັນເກີດຂຶ້ນບໍ? (ແມ່ນ.) ສະນັ້ນ, ຖ້າມະນຸດຈະສະແຫວງຫາຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງ, ການຮູ້ ແລະ ການເບິ່ງອອກເຖິງສິ່ງທີ່ບໍ່ດີກໍເປັນພຽງຂັ້ນຕອນທຳອິດຂອງການເຂົ້າສູ່ຊີວິດ, ຂັ້ນຕອນເລີ່ມຕົ້ນທີ່ສຸດ. ສະນັ້ນ, ເປັນຫຍັງຫຼາຍຄົນຈຶ່ງເຂົ້າໃຈຄວາມຈິງສອງສາມຢ່າງ ແຕ່ບໍ່ສາມາດນໍາພວກມັນໄປປະຕິບັດ? ເປັນຫຍັງພວກເຂົາທຸກຄົນຈຶ່ງສາມາດເທດສະໜາຄຳເວົ້າທີ່ຍິ່ງໃຫຍ່ ແລະ ວະລີທີ່ເປັນຫຼັກຄຳສອນຫຼາຍຢ່າງ, ແຕ່ບໍ່ສາມາດເຂົ້າສູ່ຄວາມເປັນຈິງແຫ່ງຄວາມຈິງ? ມັນເປັນຍ້ອນພວກເຂົາບໍ່ເຂົ້າໃຈຫຍັງກ່ຽວກັບຄວາມຈິງບໍ? ບໍ່, ມັນກົງກັນຂ້າມແທ້ໆ. ການເຂົ້າໃຈຂອງພວກເຂົາຕໍ່ຄວາມຈິງໃນລະດັບທິດສະດີ ແລະ ຕາມຄຳເວົ້າ ແລະ ຕາມວະລີແມ່ນຢູ່ໃນບ່ອນທີ່ມັນຄວນເປັນແທ້ໆ. ມັນເຖິງກັບເວົ້າອອກມາໄດ້ງ່າຍເມື່ອພວກເຂົາທ່ອງຈຳມັນ. ພວກເຂົາມີຄວາມປະສົງຢ່າງແນ່ນອນ ແລະ ພວກເຂົາມີຊຸດຄວາມຄິດ ແລະ ຄວາມທະເຍີທະຍານທີ່ດີ; ພວກເຂົາທຸກຄົນເຕັມໃຈຈະດິ້ນຮົນໄປຫາຄວາມຈິງ. ແຕ່ເປັນຫຍັງພວກເຂົາຈຶ່ງບໍ່ສາມາດນໍາຄວາມຈິງໄປປະຕິບັດ, ແຕ່ບໍ່ສາມາດເຂົ້າສູ່ຄວາມເປັນຈິງແຫ່ງຄວາມຈິງຕໍ່? ມັນເປັນເພາະຄຳເວົ້າ ແລະ ຕົວອັກສອນ ແລະ ທິດສະດີທີ່ພວກເຂົາເຂົ້າໃຈຍັງບໍ່ສາມາດສະແດງອອກໃນຊີວິດຈິງຂອງພວກເຂົາ. ແລ້ວບັນຫານີ້ມາຈາກໃສ? ຈຸດກຳເນີດຂອງມັນແມ່ນຢູ່ໃນການມີຢູ່ຂອງອຸປະນິໄສທີ່ເສື່ອມຊາມຂອງພວກເຂົາໃນບັນດາສິ່ງທີ່ຢູ່ລະຫວ່າງກາງ ແລະ ຂັດຂວາງ. ນັ້ນຄືເຫດຜົນທີ່ມີບາງຄົນທີ່ຂາດຄວາມເຂົ້າໃຈຝ່າຍວິນຍານ ແລະ ບໍ່ເຂົ້າໃຈຄວາມໝາຍຂອງການສະແຫວງຫາຄວາມຈິງ, ຄົນທີ່ປະຕິຍານ ແລະ ຖະແຫຼງຄວາມປະສົງຂອງພວກເຂົາທຸກຄັ້ງທີ່ພວກເຂົາລົ້ມເຫຼວ ຫຼື ລົ້ມລົງ ຫຼື ບໍ່ສາມາດນໍາຄວາມຈິງໄປປະຕິບັດ. ພວກເຂົາປະຕິຍານ ແລະ ຖະແຫຼງແບບນັ້ນຫຼາຍຄັ້ງຈົນນັບບໍ່ຖ້ວນ ແລະ ມັນກໍຍັງບໍ່ໄດ້ແກ້ໄຂບັນຫາ. ພວກເຂົາສືບຕໍ່ຢຸດຢູ່ໃນຂັ້ນຕອນການແກ້ໄຂຄວາມປະສົງຂອງພວກເຂົາ ແລະ ປະຕິຍານ. ພວກເຂົາຍັງຄາຢູ່ບ່ອນນັ້ນ. ເມື່ອພວກເຂົາປະຕິບັດຄວາມຈິງ, ຫຼາຍຄົນຕັ້ງໃຈກັບຄວາມປະສົງຂອງພວກເຂົາ ແລະ ສາບານຢູ່ສະເໝີ, ເວົ້າວ່າພວກເຂົາຈະດິ້ນຮົນ. ທຸກມື້, ພວກເຂົາຈະໃຫ້ກຳລັງໃຈຕົນເອງ. ດ້ວຍການດິ້ນຮົນສາມ, ສີ່, ຫ້າປີ ແລະ ໃນທີ່ສຸດແລ້ວມັນເປັນແນວໃດ? ບໍ່ໄດ້ສຳເລັດຫຍັງເລີຍ ແລະ ທຸກສິ່ງກໍຈົບລົງດ້ວຍຄວາມລົ້ມເຫຼວ. ເສດສ່ວນໜຶ່ງຂອງຫຼັກຄຳສອນທີ່ພວກເຂົາເຂົ້າໃຈແມ່ນບໍ່ສາມາດນໍາໃຊ້ໄດ້ຢູ່ບ່ອນອື່ນ. ເມື່ອເກີດບາງຢ່າງກັບພວກເຂົາ, ພວກເຂົາກໍບໍ່ຮູ້ວິທີການເຫັນມັນ ແລະ ບໍ່ສາມາດເບິ່ງມັນອອກ. ພວກເຂົາບໍ່ສາມາດຊອກຫາພຣະທຳຂອງພຣະເຈົ້າທີ່ເຮັດໜ້າທີ່ເປັນພື້ນຖານຂອງພວກເຂົາ; ພວກເຂົາບໍ່ຮູ້ຈັກວິທີການເບິ່ງສິ່ງຕ່າງໆຕາມພຣະທຳຂອງພຣະເຈົ້າ ແລະ ພວກເຂົາບໍ່ຮູ້ວ່າອົງປະກອບໃດຂອງຄວາມຈິງໃນພຣະທຳຂອງພຣະເຈົ້າທີ່ໃຊ້ໄດ້ກັບເລື່ອງທີ່ເກີດຂຶ້ນກັບພວກເຂົາ. ຈາກນັ້ນພວກເຂົາກໍເຕັມໄປດ້ວຍຄວາມກະວົນກະວາຍຄັ້ງໃຫຍ່ ແລະ ພວກເຂົາກຽດຊັງຕົນເອງ ແລະ ພວກເຂົາອະທິຖານ, ຂໍໃຫ້ພຣະເຈົ້າມອບກຳລັງ ແລະ ຄວາມເຊື່ອໃຫ້ພວກເຂົາຫຼາຍຂຶ້ນ, ຍັໃຫ້ກຳລັງໃຈຕົນເອງໃນທີ່ສຸດ. ນັ້ນບໍ່ແມ່ນຄົນທີ່ບ້າປ່ວງບໍ? (ແມ່ນ.) ພວກເຂົາພຽງແຕ່ເປັນຄືກັບເດັກນ້ອຍ. ໃນຄວາມເປັນຈິງແລ້ວ, ການປະຕິບັດຕໍ່ການສະແຫວງຫາຄວາມຈິງຂອງມະນຸດໃນປະຈຳວັນບໍ່ໄດ້ເປັນຄືກັບເດັກນ້ອຍເຊັ່ນນີ້ບໍ? ມະນຸດຕ້ອງການໜູນໃຈຕົນເອງໃຫ້ສະແຫວງຫາຄວາມຈິງຢູ່ສະເໝີໂດຍການແກ້ໄຂຄວາມປະສົງຂອງເຂົາ ແລະ ປະຕິຍານ, ໂດຍການຄວບຄຸມຕົນເອງ ແລະ ການໃຫ້ກຳລັງໃຈຕົນເອງ, ແຕ່ການປະຕິບັດຄວາມຈິງ ແລະ ການເຂົ້າສູ່ຄວາມຈິງບໍ່ໄດ້ມາຈາກການໜູນໃຈຕົນເອງຂອງມະນຸດ. ໃນທາງກົງກັນຂ້າມ, ເຈົ້າຕ້ອງເຂົ້າໃຈ ແລະ ປະຕິບັດຕາມວິທີການ ແລະ ຂັ້ນຕອນທີ່ເຮົາບອກເຈົ້າຢ່າງແທ້ຈິງ, ດ້ວຍກ້າວທີ່ໜັກແໜ້ນ ແລະ ໝັ້ນຄົງ, ໜຶ່ງກ້າວແລ້ວຕາມດ້ວຍອີກກ້າວ. ເມື່ອເປັນເຊັ່ນນັ້ນເທົ່ານັ້ນ, ເຈົ້າຈຶ່ງຈະເຫັນຜົນຮັບ; ເມື່ອເປັນເຊັ່ນນັ້ນເທົ່ານັ້ນ, ເຈົ້າຈຶ່ງຈະປະຕິບັດຄວາມຈິງ ແລະ ສາມາດເຂົ້າສູ່ຄວາມເປັນຈິງແຫ່ງຄວາມຈິງ. ບໍ່ມີທາງລັດທີ່ຫຼີກລ່ຽງສິ່ງນີ້ໄດ້. ສິ່ງນີ້ບໍ່ໄດ້ໝາຍຄວາມວ່າດ້ວຍຫົວໃຈໜ້ອຍໜຶ່ງ, ຄວາມປາດຖະໜາທີ່ຈະເສຍສະຫຼະຕົນເອງໜ້ອຍໜຶ່ງ, ຄວາມປະສົງທີ່ຍິ່ງໃຫຍ່ ແລະ ເປົ້າໝາຍທີ່ຍິ່ງໃຫຍ່, ຄວາມຈິງຈະກາຍມາເປັນຄວາມເປັນຈິງຂອງເຈົ້າ, ແຕ່ມະນຸດຄົນນັ້ນຕ້ອງຮຽນຮູ້ບົດຮຽນພື້ນຖານຂອງການສະແຫວງຫາ, ການເຂົ້າໃຈ, ການປະຕິບັດ ແລະ ການຍອມອ່ອນນ້ອມໃນຊີວິດຈິງຂອງເຂົາໃນບັນດາຄົນ, ເຫດຜົນ ແລະ ສິ່ງຕ່າງໆ. ຫຼັງຈາກທີ່ຮຽນຮູ້ບົດຮຽນເຫຼົ່ານີ້ເທົ່ານັ້ນ, ມະນຸດຈຶ່ງສາມາດສຳຜັດກັບຄວາມຈິງ ແລະ ພຣະທຳຂອງພຣະເຈົ້າ ຫຼື ມີປະສົບການກັບພວກມັນ ຫຼື ຮູ້ຈັກພວກມັນ. ຖ້າບໍ່ໄດ້ເຮັດເຊັ່ນນັ້ນ, ສິ່ງທີ່ມະນຸດຈະໄດ້ຮັບກໍບໍ່ໄດ້ຫຼາຍໄປກວ່າຫຼັກຄຳສອນໜ້ອຍໜຶ່ງເພື່ອເຕີມເຕັມຊ່ອງວ່າງໃນຫົວໃຈຂອງເຂົາ, ບໍ່ວ່າເຂົາຈະໃຊ້ເວລາເທົ່າໃດປີກໍຕາມເພື່ອສ້າງແຮງຜັກດັນໃຫ້ຕົນເອງ, ໜູນໃຈຕົນເອງ ແລະ ໃຫ້ກຳລັງໃຈຕົນເອງ. ເຂົາຈະພຽງແຕ່ຮູ້ສຶກເຖິງຄວາມພໍໃຈທາງວິນຍານໜ້ອຍໜຶ່ງເປັນການຊົ່ວຄາວ, ແຕ່ເຂົາຈະບໍ່ໄດ້ຮັບຫຍັງທີ່ເປັນທາດແທ້ທີ່ເປັນຈິງ. ມັນໝາຍຄວາມວ່າແນວໃດທີ່ບໍ່ໄດ້ຮັບຫຍັງທີ່ເປັນທາດແທ້ທີ່ເປັນຈິງ? ມັນໝາຍຄວາມວ່າພື້ນຖານມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງເຈົ້າບໍ່ແມ່ນພຣະທຳຂອງພຣະເຈົ້າ. ບໍ່ພົບເຫັນພຣະທຳຂອງພຣະເຈົ້າທີ່ເຮັດໜ້າທີ່ເປັນພື້ນຖານໃນມຸມມອງຂອງເຈົ້າຕໍ່ຄົນ ແລະ ສິ່ງຕ່າງໆ ຫຼື ໃນທັດສະນະຂອງເຈົ້າຕໍ່ການປະພຶດ ແລະ ການກະທຳ. ເຈົ້າໃຊ້ຊີວິດຢ່າງສັບສົນ, ເປັນຊີວິດທີ່ບໍ່ມີການຊ່ວຍເຫຼືອ ແລະ ຍິ່ງເຈົ້າພົບກັບບັນຫາຫຼາຍສໍ່າໃດ ເຊິ່ງເປັນບັນຫາທີ່ຮຽກຮ້ອງໃຫ້ເຈົ້າສະແດງມຸມມອງຂອງເຈົ້າ, ຫຼັກການ ແລະ ທັດສະນະທ່າທີ່ຂອງເຈົ້າ, ຄວາມບໍ່ສົນໃຈ, ຄວາມໂງ່ຈ້າ, ຄວາມບໍ່ຈິງໃຈ ແລະ ຄວາມສິ້ນຫວັງຂອງເຈົ້າກໍຍິ່ງຈະຊັດເຈນຂຶ້ນ. ພາຍໃຕ້ສະຖານະການປົກກະຕິ, ເຈົ້າຈະສາມາດເວົ້າຫຼັກຄຳສອນ ແລະ ວະລີທີ່ເວົ້າຫຼາຍຈຳນວນໜຶ່ງໄດ້ຢ່າງລ່ຽນໄຫຼ, ຄືກັບວ່າເຈົ້າເຂົ້າໃຈທຸກສິ່ງ. ແຕ່ເມື່ອເກີດບັນຫາຂຶ້ນ ແລະ ຄົນໃດໜຶ່ງມາຫາເຈົ້າດ້ວຍຄວາມຈິງຈັງເພື່ອໃຫ້ເຈົ້າຖະແຫຼງຈຸດຢືນຂອງເຈົ້າ ແລະ ກຳນົດວ່າເຈົ້າຢືນຢູ່ບ່ອນໃດ, ເຈົ້າຈະຄິດຫາຄຳເວົ້າໃດບໍ່ອອກ. ບາງຄົນຈະເວົ້າວ່າ “ບໍ່ມີຄຳເວົ້າໃດບໍ? ມັນບໍ່ໄດ້ເປັນເຊັ່ນນັ້ນ, ຂ້ອຍພຽງແຕ່ບໍ່ກ້າເວົ້າພວກມັນອອກມາ”. ແລ້ວເປັນຫຍັງເຈົ້າຈຶ່ງບໍ່ກ້າ? ນັ້ນສະແດງໃຫ້ເຫັນວ່າ ເຈົ້າບໍ່ແນ່ໃຈວ່າສິ່ງທີ່ເຈົ້າກຳລັງເຮັດນັ້ນຖືກຕ້ອງ ຫຼື ບໍ່. ເປັນຫຍັງເຈົ້າຈຶ່ງບໍ່ແນ່ໃຈກ່ຽວກັບສິ່ງນັ້ນ? ເພາະເມື່ອເຈົ້າກຳລັງເຮັດສິ່ງນັ້ນ, ເຈົ້າບໍ່ເຄີຍຢືນຢັນຈັກເທື່ອວ່າແມ່ນຫຍັງຄືພື້ນຖານສຳລັບສິ່ງທີ່ເຈົ້າກຳລັງເຮັດ ແລະ ແມ່ນຫຍັງຄືຫຼັກການຂອງເຈົ້າໃນການເຮັດມັນ ຫຼື ແຮງໄກທີ່ຢືນຢັນວ່າເຈົ້າເບິ່ງ ແລະ ເຮັດສິ່ງດັ່ງກ່າວຕາມພຣະທຳຂອງພຣະເຈົ້າໂດຍມີຄວາມຈິງເປັນເກນຂອງເຈົ້າ ຫຼື ບໍ່. ສະນັ້ນເມື່ອເກີດບັນຫາຂຶ້ນ, ເຈົ້າກໍເຮັດຊົງເງິງະ ແລະ ອ່ອນແອ ບາງຄົນບໍ່ເຊື່ອໝັ້ນ. ພວກເຂົາເວົ້າວ່າ “ຂ້ອຍບໍ່ໄດ້ເປັນແບບນັ້ນ. ຂ້ອຍເຂົ້າຮຽນວິທະຍາໄລ. ຂ້ອຍໄດ້ຮັບປະລິນຍາໂທ” ຫຼື “ຂ້ອຍເປັນນັກປັດຊະຍາ, ເປັນສາດສະດາຈານ, ເປັນປັນຍາຊົນຊັ້ນສູງ” ຫຼື “ຂ້ອຍເປັນຄົນທີ່ມີວັດທະນະທຳ. ເຈົ້າສາມາດເອົາສິ່ງທີ່ເຮົາເວົ້າໄປຕີພິມ” ຫຼື “ຂ້ອຍເປັນນັກວິຊາການທີ່ມີຊື່ສຽງ” ຫຼື “ຂ້ອຍເປັນແມ່ຍິງທີ່ງາມ”. ການເວົ້າອວດສິ່ງເຫຼົ່ານີ້ອອກມາມີປະໂຫຍດຫຍັງສຳລັບເຈົ້າບໍ? ພວກມັນບໍ່ໄດ້ເປັນຄຸນງາມຄວາມດີຂອງເຈົ້າ. ຢ່າງຫຼາຍທີ່ສຸດ, ສິ່ງເຫຼົ່ານີ້ກໍໝາຍຄວາມວ່າເຈົ້າມີຄວາມຮູ້ໜ້ອຍໜຶ່ງ. ບໍ່ວ່າສິ່ງນັ້ນຈະເປັນປະໂຫຍດໃນເຮືອນຂອງພຣະເຈົ້າ ຫຼື ບໍ່ ແມ່ນເວົ້າໄດ້ຍາກ, ແຕ່ກໍແນ່ໃຈໄດ້ວ່າຢ່າງໜ້ອຍທີ່ສຸດຄວາມຮູ້ນັ້ນຂອງເຈົ້າບໍ່ແມ່ນສິ່ງດຽວກັນກັບຄວາມຈິງ ແລະ ມັນບໍ່ໄດ້ສະທ້ອນໃຫ້ເຫັນເຖິງວຸດທິພາວະຂອງເຈົ້າ. ມັນໝາຍຄວາມວ່າແນວໃດທີ່ເວົ້າວ່າຄວາມຮູ້ຂອງເຈົ້າບໍ່ໄດ້ສະທ້ອນໃຫ້ເຫັນເຖິງວຸດທິພາວະຂອງເຈົ້າ? ສິ່ງເຫຼົ່ານັ້ນບໍ່ແມ່ນຊີວິດຂອງເຈົ້າ; ພວກມັນຢູ່ພາຍນອກຮ່າງກາຍຂອງເຈົ້າ. ແລ້ວແມ່ນຫຍັງຄືຊີວິດຂອງເຈົ້າ? ມັນເປັນຊີວິດທີ່ມີພື້ນຖານ ແລະ ເກນເປັນເຫດຜົນ ແລະ ປັດຊະຍາຂອງຊາຕານ ແລະ ແມ່ນແຕ່ຄວາມຮູ້ຂອງເຈົ້າ, ວັດທະນະທຳຂອງເຈົ້າ, ສະໝອງນັ້ນຂອງເຈົ້າ, ເຈົ້າກໍບໍ່ສາມາດປາບປາມສິ່ງເຫຼົ່ານີ້ ຫຼື ຄວບຄຸມພວກມັນ. ສະນັ້ນເມື່ອເກີດບັນຫາຂຶ້ນ, ນໍ້າພຸແຫ່ງພອນສະຫວັນ ແລະ ສະຕິປັນຍາຂອງເຈົ້າ ແລະ ຄວາມຮູ້ທີ່ອຸດົມສົມບູນຂອງເຈົ້າຈະບໍ່ເປັນປະໂຫຍດຫຍັງເລີຍ ຫຼື ມັນອາດເປັນໄປໄດ້ວ່າເມື່ອແງ່ມຸມໜຶ່ງໃນອຸປະນິໄສທີ່ເສື່ອມຊາມຂອງເຈົ້າສະແດງອອກມາ, ຄວາມອົດທົນ, ການອົບຮົມລ້ຽງດູ, ຄວາມຮູ້ ແລະ ຄວາມປະສົງເຫຼົ່ານັ້ນທັງໝົດຂອງເຈົ້າຈະບໍ່ເປັນປະໂຫຍດຫຍັງຕໍ່ເຈົ້າແມ່ນແຕ່ໜ້ອຍດຽວ. ແລ້ວເຈົ້າຈະຮູ້ສຶກສິ້ນຫວັງ. ທຸກສິ່ງນີ້ເປັນວິທີການທີ່ເຊື່ອງຊ້າທີ່ສະແດງເຖິງການບໍ່ສະແຫວງຫາຄວາມຈິງ ແລະ ການຂາດການເຂົ້າສູ່ຄວາມເປັນຈິງແຫ່ງຄວາມຈິງໃນມະນຸດ. ມັນງ່າຍບໍທີ່ຈະເຂົ້າສູ່ຄວາມຈິງ? ມີຄວາມທ້າທາຍໃນສິ່ງນັ້ນບໍ? ຢູ່ບ່ອນໃດ? ຖ້າເຈົ້າຖາມເຮົາ, ເຮົາກໍຈະຕອບວ່າບໍ່ມີຄວາມທ້າທາຍ. ຢ່າເອົາໃຈໃສ່ກັບການແກ້ໄຂຄວາມປະສົງຂອງເຈົ້າ ຫຼື ການປະຕິຍານ. ສິ່ງເຫຼົ່ານັ້ນໄຮ້ປະໂຫຍດ. ເມື່ອເຈົ້າມີເວລາທີ່ຈະແກ້ໄຂຄວາມປະສົງຂອງເຈົ້າ ແລະ ປະຕິຍານ, ໃຫ້ເອົາເວລານັ້ນໄປພະຍາຍາມກັບພຣະທຳຂອງພຣະເຈົ້າແທນ. ພິຈາລະນາສິ່ງທີ່ພຣະທຳເຫຼົ່ານັ້ນເວົ້າ, ສ່ວນໃດຂອງພຣະທຳເຫຼົ່ານັ້ນທີ່ເວົ້າເຖິງສະພາວະປັດຈຸບັນຂອງເຈົ້າ. ມັນໄຮ້ປະໂຫຍດທີ່ຈະຕັ້ງໃຈກັບຄວາມປະສົງຂອງເຈົ້າ. ເຈົ້າສາມາດຄິດຈົນຫົວຂອງເຈົ້າລະເບີດແຕກ ແລະ ມີເລືອດໄຫຼອອກມາເພື່ອຕັ້ງໃຈກັບຄວາມປະສົງຂອງພຣະເຈົ້າ ແລະ ມັນກໍຍັງຈະໄຮ້ປະໂຫຍດ. ມັນບໍ່ສາມາດແກ້ໄຂບັນຫາໃດໆໄດ້. ເຈົ້າສາມາດຫຼອກລວງມະນຸດ ແລະ ມານຮ້າຍດ້ວຍການເຮັດເຊັ່ນນັ້ນ, ແຕ່ເຈົ້າບໍ່ສາມາດຫຼອກລວງພຣະເຈົ້າ. ພຣະເຈົ້າບໍ່ປິຕິຍິນດີໃນຄວາມປະສົງນັ້ນຂອງເຈົ້າ. ເຈົ້າໄດ້ກຳນົດຄວາມປະສົງຂອງພຣະເຈົ້າຈັກຄັ້ງແລ້ວ? ເຈົ້າປະຕິຍານ, ຈາກນັ້ນກໍເຮັດຜິດຄຳປະຕິຍານ ແລະ ເມື່ອເຮັດຜິດແລ້ວ ເຈົ້າກໍປະຕິຍານອີກຄັ້ງ ແລະ ເຮັດຜິດອີກຄັ້ງ. ນັ້ນເຮັດໃຫ້ເຈົ້າເປັນຄົນປະເພດໃດ? ເມື່ອໃດເຈົ້າຈຶ່ງຈະຮັກສາຄຳເວົ້າຂອງເຈົ້າ? ມັນບໍ່ສຳຄັນວ່າເຈົ້າຮັກສາຄຳເວົ້າຂອງເຈົ້າ ຫຼື ບໍ່ ຫຼື ເຈົ້າຕັ້ງໃຈກັບຄວາມປະສົງຂອງເຈົ້າ ຫຼື ບໍ່. ເຈົ້າຈະປະຕິຍານ ຫຼື ບໍ່ແມ່ນບໍ່ມີຜົນຫຍັງເຊັ່ນກັນ. ແມ່ນຫຍັງຄືສິ່ງທີ່ສຳຄັນ? ສິ່ງທີ່ສຳຄັນຄືເຈົ້າເອົາຄວາມຈິງທີ່ເຈົ້າເຂົ້າໃຈໄປປະຕິບັດໃນຕອນນີ້, ໃນທັນທີ, ໂດຍບໍ່ຊັກຊ້າ. ເຖິງແມ່ນວ່າມັນເປັນຄວາມຈິງທີ່ຊັດເຈນທີ່ສຸດ, ເປັນຄວາມຈິງທີ່ດຶງດູດສາຍຕາຂອງຄົນອື່ນເປັນຢ່າງໜ້ອຍ ແລະ ເຈົ້າເອງໃຫ້ການເນັ້ນຢໍ້າໜ້ອຍທີ່ສຸດ, ປະຕິບັດມັນໃນທັນທີ, ເຂົ້າສູ່ມັນໃນທັນທີ. ຖ້າເຈົ້າເຮັດເຊັ່ນນັ້ນ, ເຈົ້າກໍຈະເຂົ້າສູ່ຄວາມເປັນຈິງແຫ່ງຄວາມຈິງໃນທັນທີ ແລະ ເຈົ້າຈະເລີ່ມຍ່າງໃນເສັ້ນທາງຂອງການສະແຫວງຫາຄວາມຈິງໃນທັນທີ. ເຈົ້າເກືອບຈະກາຍມາເປັນຄົນທີ່ສະແຫວງຫາຄວາມຈິງ. ບົນພື້ນຖານນັ້ນ, ໃນອີກບໍ່ດົນ ເຈົ້າຈະສາມາດກາຍເປັນຄົນທີ່ເບິ່ງຄົນ ແລະ ສິ່ງຕ່າງໆ ແລະ ເປັນຄົນທີ່ປະພຶດຕົນເອງ ແລະ ກະທຳຕາມພຣະທຳຂອງພຣະເຈົ້າ ໂດຍມີຄວາມຈິງເປັນເກນຂອງພວກເຂົາ. ນັ້ນຊ່າງເປັນຈຳນວນຫຼາຍ, ຊ່າງເປັນຄຸນຄ່າທີ່ຈັບຕ້ອງໄດ້!

ຫຼັງຈາກທີ່ໂອ້ລົມເຖິງຄຳເວົ້າກ່ຽວກັບພຶດຕິກຳທີ່ດີໃນວັດທະນະທຳດັ້ງເດີມ, ພວກເຈົ້າມີຄວາມເຂົ້າໃຈຫຍັງກ່ຽວກັບຄຳເວົ້ານັ້ນບໍ? ພວກເຈົ້າຄວນປະຕິບັດຕໍ່ພຶດຕິກຳທີ່ດີເຫຼົ່ານີ້ແນວໃດ? ບາງຄົນອາດເວົ້າວ່າ “ນັບຕັ້ງແຕ່ມື້ນີ້ໄປ, ຂ້ອຍຈະບໍ່ເປັນຄົນທີ່ມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ ຫຼື ນອບນ້ອມ. ຂ້ອຍຈະບໍ່ເປັນຄົນທີ່ເອີ້ນວ່າ ‘ຄົນດີ’; ຂ້ອຍຈະບໍ່ເປັນຄົນທີ່ເຄົາລົບຄົນອາວຸໂສ ແລະ ດູແລຄົນໜຸ່ມ; ຂ້ອຍຈະບໍ່ເປັນຄົນທີ່ມີອັດທະຍາໄສດີ ແລະ ສາມາດເຂົ້າເຖິງໄດ້. ບໍ່ມີຫຍັງໃນບັນດາສິ່ງເຫຼົ່ານັ້ນທີ່ເປັນການສະແດງອອກຂອງສິ່ງທີ່ຄວາມເປັນມະນຸດທີ່ປົກກະຕິຄວນເປັນ; ມັນເປັນພຶດຕິກຳທີ່ຫຼອກລວງທີ່ຈອມປອມ ແລະ ບໍ່ເປັນຈິງ ແລະ ມັນຂາດການປະຕິບັດຄວາມຈິງ. ນັບແຕ່ນີ້ໄປ, ຂ້ອຍຈະເປັນຄົນທີ່ຊື່ສັດທີ່ສອດຄ່ອງກັບຂໍ້ກຳນົດຂອງພຣະເຈົ້າ; ຂ້ອຍຈະເລີ່ມຕົ້ນໂດຍການເປັນຄົນຊື່ສັດ. ເມື່ອຂ້ອຍເວົ້າ, ຂ້ອຍບໍ່ຈຳເປັນຕ້ອງເວົ້າໃຫ້ຟັງຄືຄົນມີການສຶກສາສູງ, ທັງບໍ່ຕ້ອງອ່ອນໂຍນ ແລະ ສຸຂຸມ ແລະ ຂ້ອຍກໍບໍ່ຈຳເປັນຕ້ອງໄດ້ຮັບການນັບຖືຢ່າງສູງຈາກຄົນອື່ນ, ແຕ່ຂ້ອຍຈະເວົ້າຢ່າງແທ້ຈິງ ແລະ ຢ່າງຈິງໃຈ ແລະ ໂດຍປາສະຈາກຄວາມປອມແປງ. ໃນວິທີການທີ່ຂ້ອຍປະພຶດຕົນ ແລະ ກະທຳສິ່ງຕ່າງໆ, ຂ້ອຍຈະບໍ່ຈອມປອມ ແລະ ຈະບໍ່ທຳທ່າສະແດງ. ທຸກຄັ້ງທີ່ຂ້ອຍເວົ້າ, ມັນກໍຈະມາຈາກຫົວໃຈ, ຂ້ອຍຈະເວົ້າສິ່ງທີ່ຂ້ອຍຄິດຢູ່ພາຍໃນ. ແຕ່ຂ້ອຍຈະບໍ່ເວົ້າສິ່ງທີ່ບໍ່ເສີມສ້າງຄົນອື່ນ. ຖ້າຂ້ອຍມີຄວາມກຽດຊັງຕໍ່ໃຜຜູ້ໜຶ່ງ, ຂ້ອຍຈະສະແຫວງຫາຄວາມຈິງເພື່ອແກ້ໄຂບັນຫາຂອງຕົນເອງ ແລະ ບໍ່ເວົ້າຄຳເວົ້າທີ່ທຳຮ້າຍຈິດໃຈ ຫຼື ເຮັດສິ່ງທີ່ທຳຮ້າຍຈິດໃຈຍ້ອນຄວາມບໍ່ຮອບຄອບ; ຂ້ອຍຈະເຮັດແຕ່ສິ່ງທີ່ເສີມສ້າງຄົນອື່ນເທົ່ານັ້ນ. ເມື່ອຂ້ອຍເວົ້າ, ຂ້ອຍຈະບໍ່ຄຳນຶງເຖິງຜົນປະໂຫຍດສ່ວນຕົວຂອງຕົນເອງ ຫຼື ຖືກລະງັບໂດຍຊື່ສຽງ ຫຼື ສັກສີຂອງຂ້ອຍ ແລະ ຍິ່ງໄປກວ່ານັ້ນ ກໍບໍ່ມີເຈດຕະນາທີ່ຈະເຮັດໃຫ້ຄົນອື່ນຍົກຍ້ອງຂ້ອຍ; ຂ້ອຍຈະໃສ່ໃຈພຽງແຕ່ວ່າ ຄຳເວົ້າຂອງຂ້ອຍເປັນທີ່ພໍພຣະໄທພຣະເຈົ້າ ຫຼື ບໍ່. ການບໍ່ທຳຮ້າຍຄົນອື່ນຈະເປັນມາດຕະຖານຂັ້ນຕ່ຳສຸດຂອງຂ້ອຍ. ຂ້ອຍຍັງຈະປະຕິບັດຕາມຂໍ້ກຳນົດຂອງພຣະເຈົ້າເຊັ່ນກັນ; ຂ້ອຍຈະບໍ່ເຮັດສິ່ງຕ່າງໆເພື່ອທຳຮ້າຍຄົນອື່ນ ແລະ ຂ້ອຍຈະບໍ່ເຮັດສິ່ງທີ່ເປັນອັນຕະລາຍຕໍ່ຜົນປະໂຫຍດໃນເຮືອນຂອງພຣະເຈົ້າ. ຂ້ອຍຈະພຽງແຕ່ເຮັດສິ່ງທີ່ເປັນປະໂຫຍດຕໍ່ຄົນອື່ນ, ພຽງແຕ່ເປັນຄົນຊື່ສັດ ແລະ ຄົນທີ່ເຮັດໃຫ້ພຣະເຈົ້າພໍພຣະໄທ”. ນີ້ບໍ່ແມ່ນການປ່ຽນແປງມຸມມອງບໍ? (ແມ່ນແລ້ວ.) ຖ້າພວກເຂົານຳເອົາຄຳເວົ້າເຫຼົ່ານີ້ໄປປະຕິບັດຢ່າງແທ້ຈິງ, ແລ້ວພວກເຂົາກໍຈະມີການປ່ຽນແປງຢ່າງແທ້ຈິງ ແລະ ອະນາຄົດ ແລະ ຊະຕາກຳຂອງພວກເຂົາກໍຈະມີໂອກາດທີ່ຈະປ່ຽນແປງໄປໃນທາງທີ່ດີຂຶ້ນ. ພວກເຂົາຈະໄດ້ເລີ່ມເດີນໃນເສັ້ນທາງແຫ່ງການໄລ່ຕາມຄວາມຈິງ ແລະ ຈະເຂົ້າສູ່ຄວາມເປັນຈິງແຫ່ງຄວາມຈິງໃນໄວໆນີ້ ແລະ ມີຄວາມຫວັງທີ່ຈະກາຍເປັນຜູ້ທີ່ໄດ້ຮັບຄວາມລອດພົ້ນ. ນີ້ເປັນສິ່ງທີ່ດີ, ເປັນສິ່ງທີ່ເປັນບວກ. ເຈົ້າບໍ່ຈຳເປັນຕ້ອງກ່າວຄຳສາບານ ຫຼື ຕັ້ງປະຕິຍານຕໍ່ພຣະເຈົ້າ, ທັງບໍ່ຈຳເປັນຕ້ອງທົບທວນເຖິງການຝ່າຝືນ, ຄວາມຜິດພາດ ແລະ ການກະບົດທີ່ຜ່ານມາທັງໝົດຂອງເຈົ້າ ແລ້ວຈຶ່ງສາລະພາບຕໍ່ພຣະເຈົ້າ ແລະ ຂໍການອະໄພຈາກພຣະອົງ. ບໍ່ຈຳເປັນຕ້ອງມີພິທີການເຊັ່ນນັ້ນ. ສິ່ງທີ່ເຈົ້າຕ້ອງເຮັດທັງໝົດກໍຄື ໃນຕອນນີ້ທັນທີ, ໃຫ້ເວົ້າຢ່າງຊື່ສັດ ແລະ ຈາກໃຈ ແລະ ເຮັດສິ່ງທີ່ແທ້ຈິງ, ໂດຍປາສະຈາກການຕົວະ ຫຼື ການຫຼອກລວງ. ຈາກນັ້ນເຈົ້າຈະບັນລຸຜົນຮັບ ແລະ ຈະມີຄວາມຫວັງເພື່ອໃຫ້ເຈົ້າກາຍມາເປັນຄົນຊື່ສັດ. ເມື່ອຄົນໃດໜຶ່ງກາຍມາເປັນຄົນຊື່ສັດ, ພວກເຂົາໄດ້ຮັບຄວາມຈິງຄວາມເປັນຈິງ ແລະ ເລີ່ມໃຊ້ຊີວິດທີ່ເປັນຄວາມເໝືອນມະນຸດ. ຄົນເຫຼົ່ານັ້ນຄືຄົນທີ່ພຣະເຈົ້າຮັບຮອງ. ບໍ່ມີຂໍ້ສົງໄສກ່ຽວກັບສິ່ງນີ້ເລີຍ.

ວັນທີ 5 ກຸມພາ 2022


ຄວາມໝາຍຂອງການສະແຫວງຫາຄວາມຈິງ (4)

ພວກເຮົາມາເລີ່ມທົບທວນສິ່ງທີ່ພວກເຮົາໄດ້ໂອ້ລົມກັນໃນການເຕົ້າໂຮມຄັ້ງກ່ອນຂອງພວກເຮົາກັນເທາະ. (ໃນການເຕົ້າໂຮມຄັ້ງກ່ອນຂອງພວກເຮົາ, ພວກເຮົາໄດ້ໂອ້ລົມກ່ຽວກັບຫົວຂໍ້ “ຄວາມໝາຍຂອງການສະແຫວງຫາຄວາມຈິງ”. ພວກເຮົາໄດ້ໃຫ້ຄວາມສຳຄັນກັບຄຳຖາມນີ້ກ່ອນ: “ເນື່ອງຈາກສິ່ງຕ່າງໆທີ່ຜູ້ຄົນຖືວ່າດີ ແລະ ຖືກຕ້ອງນັ້ນບໍ່ແມ່ນຄວາມຈິງ, ເປັນຫຍັງຄົນຈຶ່ງຍັງຍຶດຕິດກັບສິ່ງເຫຼົ່ານັ້ນຄືກັບວ່າພວກມັນເປັນຄວາມຈິງ ແລະ ຄິດວ່າໃນການເຮັດເຊັ່ນນັ້ນ ພວກເຂົາກຳລັງສະແຫວງຫາຄວາມຈິງ?” ພຣະອົງໄດ້ໃຫ້ເຫດຜົນສາມຢ່າງສຳລັບສິ່ງນີ້. ພຣະອົງເວົ້າກ່ຽວກັບເຫດຜົນທຳອິດເປັນຫຼັກ, ເຊິ່ງກ່ຽວກັບວ່າແມ່ນຫຍັງຄືສິ່ງທີ່ຜູ້ຄົນຖືວ່າດີ ແລະ ຖືກຕ້ອງໃນແນວຄິດຂອງພວກເຂົາແທ້ໆ.) ໃນການເຕົ້າໂຮມຄັ້ງກ່ອນຂອງພວກເຮົາ, ພວກເຮົາໄດ້ໂອ້ລົມກ່ຽວກັບເຫດຜົນທຳອິດເປັນຫຼັກ. ພວກເຮົາໄດ້ເວົ້າເຖິງສິ່ງຕ່າງໆທີ່ຄົນຖືວ່າດີ ແລະ ຖືກຕ້ອງໃນແນວຄິດຂອງພວກເຂົາ ແລະ ພວກເຮົາໄດ້ແຍກສິ່ງເຫຼົ່ານັ້ນອອກເປັນສອງໝວດໝູ່ທີ່ກວ້າງ: ໝວດໝູ່ທຳອິດແມ່ນ “ພຶດຕິກຳທີ່ດີ”, ໝວດໝູ່ທີສອງແມ່ນ “ຄວາມປະພຶດທາງສິນທຳທີ່ດີ”. ໂດຍລວມແລ້ວ, ເຮົາໄດ້ຍົກຫົກຕົວຢ່າງສຳລັບໝວດໝູ່ທຳອິດຂອງ “ພຶດຕິກຳທີ່ດີ”: ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຜູ້ອາວຸໂສ ແລະ ດູແລຄົນໜຸ່ມ, ການມີອັດທະຍາໄສດີ ແລະ ການເປັນຄົນທີ່ສາມາດເຂົ້າເຖິງໄດ້. ພວກເຮົາຍັງບໍ່ໄດ້ໂອ້ລົມກ່ຽວກັບໝວດໝູ່ທີສອງເທື່ອ ນັ້ນກໍ່ຄື “ຄວາມປະພຶດທາງສິນທຳທີ່ດີ”. ມີບັນຫາບາງຢ່າງທີ່ພວກເຮົາຕ້ອງທົບທວນໜ້ອຍໜຶ່ງຫຼັງຈາກທີ່ໂອ້ລົມກ່ຽວກັບພວກມັນ, ສະສາງບັນຫາ ແລະ ຊີ້ແຈງຄວາມຈິງ ແລະ ຫຼັກການໃນການໂອ້ລົມຄັ້ງນັ້ນ, ແລ້ວເຮັດໃຫ້ທຸກສິ່ງຊັດເຈນ ແລະ ຈະແຈ້ງ. ການເຮັດເຊັ່ນນີ້ຈະເຮັດເຈົ້າເຂົ້າໃຈຄວາມຈິງໄດ້ງ່າຍຂຶ້ນ. ການໂອ້ລົມຂອງພວກເຮົາໃນຄັ້ງກ່ອນປະກອບດ້ວຍບາງພາກສ່ວນທີ່ກວ້າງ ພ້ອມທັງບາງຕົວຢ່າງທີ່ສະເພາະ. ມັນເບິ່ງຄືຫຼາຍ, ແຕ່ໃນຄວາມເປັນຈິງແລ້ວ ພວກເຮົາພຽງແຕ່ໂອ້ລົມກ່ຽວກັບບາງຢ່າງທີ່ສະເພາະພາຍໃນພາກສ່ວນທີ່ກວ້າງເຫຼົ່ານັ້ນ ແລະ ພວກເຮົາໄດ້ຍ່ອຍຂໍ້ສະເພາະເຫຼົ່ານັ້ນເພີ່ມເຕີມ, ເພື່ອວ່າການໂອ້ລົມຈະຊັດເຈນຂຶ້ນ ແລະ ຊັດແຈ້ງຂຶ້ນໜ້ອຍໜຶ່ງ. ພວກເຮົາຍົກຫົກຕົວຢ່າງຂອງພຶດຕິກຳທີ່ດີ, ແຕ່ພວກເຮົາບໍ່ໄດ້ໂອ້ລົມຢ່າງລະອຽດກ່ຽວກັບແຕ່ລະຕົວຢ່າງໂດຍສະເພາະ. ໃນບັນດາຕົວຢ່າງເຫຼົ່ານັ້ນ, ການມີການສຶກສາດີ ແລະ ມີເຫດຜົນເປັນການສະແດງອອກໂດຍພື້ນຖານເຖິງສິ່ງທີ່ຜູ້ຄົນຖືວ່າຖືກຕ້ອງ ແລະ ດີໃນແນວຄິດຂອງພວກເຂົາ. ພວກເຮົາໄດ້ໂອ້ລົມກັນອີກໜ້ອຍໜຶ່ງກ່ຽວກັບຕົວຢ່າງນີ້. ຕົວຢ່າງສ່ວນທີ່ເຫຼືອກໍ່ຄ້າຍຄືກັນ; ພວກເຈົ້າສາມາດໃຊ້ວິທີການທີ່ຄ້າຍຄືກັນເພື່ອວິເຄາະ ແລະ ແຍກແຍະພວກມັນ.

ມື້ນີ້, ກ່ອນທີ່ພວກເຮົາຈະເຂົ້າສູ່ເນື້ອຫາທີ່ສົມບູນໃນການໂອ້ລົມຂອງພວກເຮົາ, ເຮົາຈະເລົ່າເລື່ອງລາວສັ້ນໆສອງເລື່ອງໃຫ້ພວກເຈົ້າຟັງ. ພວກເຈົ້າມັກຟັງເລື່ອງເລົ່າບໍ? (ມັກຟັງ.) ການຮັບຟັງເລື່ອງເລົ່າບໍ່ແມ່ນສິ່ງທີ່ເປັນຕາເມື່ອຍຫຼາຍ ແລະ ມັນບໍ່ຈຳເປັນຕ້ອງໃຊ້ຄວາມຈົດຈໍ່ຫຼາຍ. ໃນທຳນອງດຽວກັນ, ມັນບໍ່ໄດ້ອອກແຮງຫຼາຍ ແລະ ມັນສາມາດເປັນສິ່ງທີ່ໜ້າສົນໃຈພໍສົມຄວນ. ສະນັ້ນ, ໃຫ້ຟັງຢ່າງຕັ້ງໃຈ ແລະ ໃນຂະນະທີ່ເຈົ້າຟັງເນື້ອຫາຂອງເລື່ອງລາວ, ໃຫ້ພິຈາລະນາອີກດ້ວຍວ່າເປັນຫຍັງເຮົາຈຶ່ງເລົ່າພວກມັນ ນັ້ນກໍຄື ແມ່ນຫຍັງຄືແນວຄິດຫຍັງທີ່ສະເພາະ ແລະ ສຳຄັນຢູ່ພາຍໃນພວກມັນ ຫຼື ເວົ້າອີກຢ່າງກໍ່ຄື ຄົນຈະສາມາດຮັບແມ່ນຫຍັງທີ່ເປັນຈິງໂດຍການຮັບຟັງພວກມັນ. ດີ, ພວກເຮົາມາເລີ່ມຕົ້ນເລື່ອງລາວຂອງເຮົາກັນເທາະ. ເລື່ອງລາວເຫຼົ່ານີ້ແມ່ນເລື່ອງລາວຂອງສຽວສຽວ ແລະ ສຽວຈີ.

ເລື່ອງລາວຂອງສຽວສຽວ ແລະ ສຽວຈີ

ເປັນເວລາຊົ່ວໄລຍະໜຶ່ງ, ສຽວສຽວຮູ້ສຶກເຖິງອາການປວດທີ່ຕາຂອງລາວ, ພ້ອມທັງມີການເບິ່ງເຫັນທີ່ມົວ, ອ່ອນໄຫວຕໍ່ແສງ, ນໍ້າຕາໄຫຼເມື່ອຖືກລົມ, ເປັນຄວາມຮູ້ສຶກທີ່ວ່າມີບາງຢ່າງໃນຕາຂອງລາວ ແລະ ອາການອື່ນໆທີ່ມີລັກສະນະເຊັ່ນນີ້. ລາວຈະສີຕາ, ແຕ່ມັນບໍ່ໄດ້ຊ່ວຍຫຍັງຫຼາຍ. ສຽວສຽວບໍ່ຮູ້ວ່າເກີດຫຍັງທີ່ບໍ່ດີກັບລາວ. ລາວຄິດວ່າ “ຂ້ອຍບໍ່ເຄີຍມີບັນຫາກັບຕາຂອງຂ້ອຍມາກ່ອນ ແລະ ການເບິ່ງເຫັນຂອງຂ້ອຍກໍ່ປົກກະຕິ. ກຳລັງເກີດຫຍັງຂຶ້ນ?” ເມື່ອລາວເບິ່ງທີ່ກະຈົກ, ຕາຂອງລາວກໍມີລັກສະນະຄ້າຍຄືກັບເມື່ອກ່ອນຫຼາຍ, ພຽງແຕ່ແດງຂຶ້ນໜ້ອຍໜຶ່ງ ແລະ ບາງຄັ້ງກໍ່ເຫັນເສັ້ນເລືອດໜ້ອຍໜຶ່ງ. ສິ່ງນີ້ເຮັດໃຫ້ສຽວສຽວມຶນງົງ ແລະ ບໍ່ສະຫງົບໃຈໜ້ອຍໜຶ່ງ. ລາວບໍ່ໄດ້ໃຫ້ຄວາມສົນໃຈກັບບັນຫາຫຼາຍ ເມື່ອມັນເລີ່ມຕົ້ນໃນຕອນທຳອິດ, ແຕ່ເມື່ອອາການຂອງລາວເລີ່ມປາກົດຖີ່ຂຶ້ນ, ໃນທີ່ສຸດແລ້ວ ລາວກໍ່ບໍ່ສາມາດທົນມັນໄດ້ອີກຕໍ່ໄປ. ລາວຄິດໄຕ່ຕອງກ່ຽວກັບມັນຊົ່ວໄລຍະໜຶ່ງ: “ຂ້ອຍຄວນໄປຫາທ່ານໝໍບໍ ຫຼື ພະຍາຍາມຫາວິທີແກ້ດ້ວຍຕົນເອງ? ການຊອກຫາຂໍ້ມູນກ່ຽວກັບສິ່ງນີ້ຈະສ້າງບັນຫາຫຼາຍ ແລະ ຂ້ອຍອາດວິນິດໄສຜິດວ່າບັນຫາຕົວຈິງແມ່ນຫຍັງ. ຂ້ອຍຄວນຈະໄປຫາທ່ານໝໍ; ເພິ່ນຈະວິນິດໄສໄດ້ຢ່າງຖືກຕ້ອງແນ່ນອນ”. ສະນັ້ນ, ສຽວສຽວຈຶ່ງໄປຫາທ່ານໝໍ. ທ່ານໝໍກວດລາວ ແລະ ບໍ່ພົບບັນຫາຫຍັງທີ່ໃຫຍ່. ເພິ່ນສັ່ງຈ່າຍຢາຢອດຕາທົ່ວໄປບາງຊະນິດ ແລະ ແນະນໍາໃຫ້ສຽວສຽວດູແລຕາຂອງລາວ ແລະ ບໍ່ໃຊ້ພວກມັນໜັກເກີນໄປ. ສຽວສຽງໂລ່ງໃຈຫຼາຍທີ່ໄດ້ຮູ້ວ່າບໍ່ມີບັນຫາຫຍັງທີ່ໃຫຍ່ກັບຕາຂອງລາວ. ຫຼັງຈາກທີ່ລາວເມືອຮອດເຮືອນ, ສຽວສຽວກໍ່ໃຊ້ຢາຢອດຕາທຸກມື້ຕາມເວລາ ແລະ ໃນປະລິມານທີ່ທ່ານໝໍສັ່ງໃຫ້ລາວຢອດຕາ ແລະ ພາຍໃນສອງສາມມື້, ອາການຂອງລາວກໍ່ດີຂຶ້ນ. ຄວາມໜັກໃຈທີ່ໃຫຍ່ຫຼວງໄດ້ຖືກຍົກອອກຈາກຫົວໃຈຂອງສຽວສຽວ: ລາວຮູ້ສຶກວ່າຖ້າຢາສາມາດຮັກສາມັນໄດ້, ບັນຫາກໍ່ບໍ່ສາມາດເປັນເລື່ອງທີ່ຮ້າຍແຮງ. ແຕ່ຄວາມຮູ້ສຶກນັ້ນບໍ່ໄດ້ຢູ່ດົນ ແລະ ຕໍ່ມາຊົ່ວໄລຍະໜຶ່ງ, ອາການຂອງລາວກໍ່ກັບມາ. ສຽວສຽວເພີ່ມປະລິມານຢາຢອດຕາຂອງລາວ ແລະ ຕາຂອງລາວຮູ້ສຶກດີຂຶ້ນໜ້ອຍໜຶ່ງ ແລະ ອາການຂອງລາວທຸເລົາລົງພໍສົມຄວນ. ແຕ່ສອງສາມມື້ຕໍ່ມາ, ຕາຂອງລາວກໍ່ກັບໄປເປັນດັ່ງທີ່ພວກມັນເປັນໃນເມື່ອກ່ອນ ແລະ ອາການຮ້າຍແຮງຂຶ້ນ ແລະ ຖີ່ຂຶ້ນ. ສຽວສຽວບໍ່ສາມາດເຂົ້າໃຈມັນໄດ້ ແລະ ລາວຮູ້ສຶກວ່າຄື້ນຄວາມທຸກໃຈອີກຄື້ນໜຶ່ງໄດ້ຊັດມາທັບຖົ່ມລາວ: “ຂ້ອຍຄວນເຮັດແນວໃດ? ຢາທີ່ທ່ານໝໍໃຫ້ຂ້ອຍກໍ່ໃຊ້ບໍ່ໄດ້ຜົນ. ນີ້ໝາຍຄວາມວ່າມີບາງຢ່າງທີ່ຜິດປົກກະຕິຢ່າງຮຸນແຮງກັບຕາຂອງຂ້ອຍບໍ? ຂ້ອຍບໍ່ສາມາດເບິ່ງຂ້າມສິ່ງນີ້ໄດ້”. ລາວຕັດສິນໃຈທີ່ຈະບໍ່ໄປພົບທ່ານໝໍອີກຄັ້ງ ຫຼື ປຶກສາຫາລືກັບເພິ່ນກ່ຽວກັບບັນຫາຕາຂອງລາວໃນຄັ້ງນີ້. ໃນທາງກົງກັນຂ້າມ, ລາວເລືອກທີ່ຈະແກ້ໄຂບັນຫາດ້ວຍຕົນເອງ. ລາວຄົ້ນຫາໃນອອນລາຍ ແລະ ພົບວິດີໂອ ແລະ ຂໍ້ມູນທຸກຮູບແບບທີ່ກ່ຽວຂ້ອງກັບອາການຂອງລາວ. ພວກມັນສ່ວນໃຫຍ່ເວົ້າວ່າບັນຫາເຫຼົ່ານີ້ເກີດຂຶ້ນຈາກການໃຊ້ຕາຂອງຄົນໆໜຶ່ງຢ່າງບໍ່ຖືກຕ້ອງ, ລາວຈຳເປັນຕ້ອງດູແລຕາຂອງລາວ ແລະ ມັນຍິ່ງສຳຄັນຫຼາຍກວ່າທີ່ລາວຕ້ອງໃຊ້ພວກມັນຢ່າງຖືກຕ້ອງ. ສຽວສຽວຮູ້ສຶກວ່າຄຳແນະນໍານີ້ບໍ່ເປັນປະໂຫຍດຫຼາຍ ແລະ ມັນບໍ່ສາມາດແກ້ໄຂບັນຫາຂອງລາວ. ສະນັ້ນ, ລາວຈຶ່ງຊອກຫາຂໍ້ມູນຕໍ່. ມື້ໜຶ່ງ, ລາວພົບແຫຼ່ງຂໍ້ມູນທີ່ລະບຸວ່າອາການຂອງລາວອາດເກີດຈາກອາການຕົກເລືອດໃນຈໍຕາ, ເຊິ່ງສາມາດເປັນອາການຂັ້ນເລີ່ມຕົ້ນຂອງພະຍາດຕໍ້ຫີນ. ມັນຍັງເປັນໄປໄດ້ທີ່ອາການຂອງລາວສາມາດພັດທະນາກາຍເປັນພະຍາດຕໍ້ກະຈົກຕາເມື່ອພວກມັນລຸກລາມ. ເມື່ອສຽວສຽວໄດ້ອ່ານຄຳວ່າ “ພະຍາດຕໍ້ຫີນ” ແລະ “ພະຍາດຕໍ້ກະຈົກຕາ”, ມັນກໍ່ເຮັດໃຫ້ຫົວຂອງລາວປັ່ນປ່ວນ. ທຸກສິ່ງດຳມືດໄປໝົດ ແລະ ລາວເກືອບເປັນລົມ, ຫົວໃຈຂອງລາວເຕັ້ນແຮງບໍລິເວນໜ້າເອິກຂອງລາວ. “ໂອ ພຣະເຈົ້າ, ກຳລັງເກີດຫຍັງຂຶ້ນ? ຂ້ອຍກຳລັງຈະມີພະຍາດຕໍ້ຫີນ ແລະ ພະຍາດຕໍ້ກະຈົກຕາແທ້ໆບໍ? ຂ້ອຍໄດ້ຍິນວ່າພະຍາດຕໍ້ກະຈົກຕາຈຳເປັນຕ້ອງມີການຜ່າຕັດ ແລະ ຖ້າເຈົ້າມີພະຍາດຕໍ້ຫີນ, ເຈົ້າກໍ່ມີແນວໂນ້ມທີ່ຈະຕາບອດ! ນັ້ນຈະເປັນຈຸດຈົບຂອງຂ້ອຍ, ແມ່ນບໍ? ຂ້ອຍຍັງໜຸ່ມ, ຖ້າຂ້ອຍຕາບອດ, ຂ້ອຍຈະດຳເນີນຊີວິດທີ່ເຫຼືອຂອງຂ້ອຍດັ່ງຄົນຕາບອດໄດ້ແນວໃດ? ຂ້ອຍຈະຮູ້ສຶກມີຄວາມຫວັງໄດ້ແນວໃດນັບຈາກນັ້ນເປັນຕົ້ນໄປ? ຂ້ອຍຈະບໍ່ໄດ້ໃຊ້ຊີວິດຂອງຂ້ອຍໃນຄວາມມືດມົວບໍ?” ເມື່ອສຽວສຽວເບິ່ງທີ່ຄຳວ່າ “ພະຍາດຕໍ້ຫີນ” ແລະ “ພະຍາດຕໍ້ກະຈົກຕາ” ໃນໜ້ານັ້ນ, ລາວກໍ່ພົບວ່າລາວບໍ່ສາມາດນັ່ງຢູ່ຊື່ໆອີກຕໍ່ໄປ. ລາວວຸ້ນວາຍໃຈ ແລະ ລາວຈົມລົງສູ່ຄວາມເສົ້າໃຈ ແລະ ຄວາມສິ້ນຫວັງຢ່າງເລິກຊຶ້ງ. ລາວບໍ່ຮູ້ວ່າຈະເຮັດແນວໃດ ຫຼື ລາວຈະຜະເຊີນໜ້າກັບມື້ທີ່ຈະມາເຖິງໄດ້ແນວໃດ. ລາວເຕັມໄປດ້ວຍຄວາມໂສກເສົ້າ ແລະ ທຸກສິ່ງທີ່ວາງຢູ່ຕໍ່ໜ້າລາວໄດ້ຫາຍໄປໂດຍບໍ່ຮູ້ຕົວ. ເມື່ອຜະເຊີນໜ້າກັບບັນຫານີ້, ສຽວສຽວກໍ່ຮູ້ສຶກສິ້ນຫວັງໂດຍສິ້ນເຊີງ. ລາວບໍ່ສົນໃຈທີ່ຈະມີຊີວິດຕໍ່ໄປ ແລະ ລາວບໍ່ສາມາດຮວບຮວມກຳລັງເພື່ອປະຕິບັດໜ້າທີ່ຂອງລາວ. ລາວບໍ່ຕ້ອງການກັບໄປຫາທ່ານໝໍ ຫຼື ກ່າວເຖິງບັນຫາຕາຂອງລາວໃຫ້ຄົນອື່ນຟັງ. ແນ່ນອນ, ລາວຢ້ານຄົນອື່ນຈະຮູ້ວ່າລາວກຳລັງຈະມີພະຍາດຕໍ້ຫີນ ຫຼື ພະຍາດຕໍ້ກະຈົກຕາ. ແລ້ວໃນລັກສະນະນັ້ນ, ສຽວສຽວໃຊ້ຊີວິດມື້ຕໍ່ມື້ດ້ວຍຄວາມເສົ້າໃຈ, ຄວາມຄິດລົບ ແລະ ຄວາມສັບສົນ. ລາວບໍ່ກ້າທີ່ຈະຄາດເດົາ ຫຼື ວາງແຜນສຳລັບອະນາຄົດຂອງລາວ, ເພາະສຳລັບລາວແລ້ວ ອະນາຄົດເປັນສິ່ງທີ່ໂຫດຮ້າຍ ແລະ ເຮັດໃຫ້ເສົ້າໃຈຫຼາຍ. ລາວໃຊ້ເວລາໃນຊີວິດຂອງລາວດ້ວຍຄວາມເສົ້າໃຈ ແລະ ຄວາມສິ້ນຫວັງ, ໃນອາລົມທີ່ເປັນຕາຢ້ານ. ລາວບໍ່ຕ້ອງການອະທິຖານ ຫຼື ອ່ານພຣະທຳຂອງພຣະເຈົ້າ ແລະ ລາວບໍ່ຕ້ອງການເວົ້າກັບຄົນອື່ນຢ່າງແນ່ນອນ. ມັນເປັນຄືກັບວ່າລາວໄດ້ກາຍມາເປັນຄົນອີກຄົນຢ່າງສົມບູນ. ຫຼັງຈາກສອງສາມມື້ທີ່ເປັນເຊັ່ນນີ້, ສຽວສຽວກໍ່ຄິດໄດ້ກະທັນຫັນວ່າ: “ນີ້ເປັນອາການທີ່ໜ້າສົງສານທີ່ຂ້ອຍອາດຜະເຊີນຢູ່. ຍ້ອນອະນາຄົດຂອງຂ້ອຍສິ້ນຫວັງ ແລະ ແທນທີ່ຈະປົກປ້ອງຂ້ອຍ, ພຣະເຈົ້າໄດ້ອະນຸຍາດໃຫ້ຂ້ອຍມີພະຍາດນີ້, ເປັນຫຍັງຂ້ອຍຈຶ່ງຄວນສືບຕໍ່ປະຕິບັດໜ້າທີ່ຂອງຂ້ອຍຢ່າງເໝາະສົມ? ຊີວິດສັ້ນ; ເປັນຫຍັງຂ້ອຍຈຶ່ງບໍ່ໃຊ້ໂອກາດໃນຂະນະທີ່ສາຍຕາຂອງຂ້ອຍຍັງດີເພື່ອເຮັດບາງຢ່າງທີ່ຂ້ອຍມັກ ແລະ ປິ່ນປົວຕົນເອງ? ເປັນຫຍັງຊີວິດຂອງຂ້ອຍຈຶ່ງອິດເມື່ອຍຫຼາຍ? ເປັນຫຍັງຂ້ອຍຈຶ່ງທຳຮ້າຍຕົນເອງ ແລະ ປະຕິບັດຕໍ່ຕົນເອງບໍ່ດີເຊັ່ນນັ້ນ?” ແລ້ວດ້ວຍເຫດນັ້ນ, ເມື່ອສຽວສຽວບໍ່ໄດ້ນອນ, ກິນ ຫຼື ເຮັດວຽກ, ລາວກໍໃຊ້ເວລາສ່ວນໃຫຍ່ຂອງລາວໃນອິນເຕີເນັດ, ຫຼິ້ນເກມ, ຮັບຊົມວິດີໂອ, ຮັບຊົມລາຍການສະແດງເປັນເວລາດົນ ແລະ ເມື່ອລາວອອກໄປຂ້າງນອກ, ລາວກໍ່ເຖິງກັບຖືໂທລະສັບຂອງລາວໄປນໍາ ແລະ ຫຼິ້ນເກມຢ່າງບໍ່ຢຸດເຊົາ. ລາວໃຊ້ເວລາຂອງລາວໂດຍຈົດຈໍ່ກັບໂລກອິນເຕີເນັດ. ໂດຍທຳມະຊາດແລ້ວ, ເມື່ອລາວເຮັດເຊັ່ນນັ້ນ ອາການປວດໃນຕາຂອງລາວກໍ່ຮຸນແຮງຂຶ້ນເລື້ອຍໆ ແລະ ອາການຂອງລາວເລີ່ມຮ້າຍແຮງຂຶ້ນເຊັ່ນກັນ. ເມື່ອລາວບໍ່ສາມາດທົນມັນໄດ້ອີກຕໍ່ໄປ, ລາວກໍ່ໃຊ້ຢາຢອດຕາຂອງລາວບາງສ່ວນເພື່ອບັນເທົາອາການຂອງລາວ ແລະ ເມື່ອພວກເຂົາດີຂຶ້ນໜ້ອຍໜຶ່ງ, ລາວກໍ່ຈະກັບມາຈົດຈໍ່ໃນອິນເຕີເນັດ, ຮັບຊົມສິ່ງຕ່າງໆທີ່ລາວມັກ. ນີ້ເປັນວິທີການຂອງລາວໃນການບັນເທົາຄວາມຢ້ານກົວ ແລະ ຄວາມຫວາດຫວັ່ນເລິກໆໃນຫົວໃຈຂອງລາວ ແລະ ນີ້ເປັນວິທີການຂອງລາວເພື່ອທີ່ຈະຜ່ານເວລາ, ຜ່ານມື້ຂອງລາວໄປໄດ້. ເມື່ອໃດກໍ່ຕາມທີ່ຕາຂອງລາວປວດ ແລະ ອາການຂອງລາວຮຸນແຮງຂຶ້ນ, ສຽວສຽວຈະຫຼຽວເບິ່ງຄົນທີ່ຢູ່ອ້ອມຂ້າງລາວໂດຍບໍ່ຮູ້ຕົວ ແລະ ຄິດວ່າ “ຄົນອື່ນໃຊ້ຕາຂອງພວກເຂົາຄືກັບທີ່ຂ້ອຍໃຊ້. ເປັນຫຍັງຕາຂອງພວກເຂົາຈຶ່ງບໍ່ແດງ ແລະ ນໍ້າຕາໄຫຼຕະຫຼອດເວລາ ແລະ ຮູ້ສຶກຄືກັບວ່າມີຫຍັງຄາຢູ່ໃນຕາຂອງພວກເຂົາ? ເປັນຫຍັງຂ້ອຍຈຶ່ງເປັນຄົນດຽວທີ່ມີພະຍາດນີ້? ນີ້ບໍ່ແມ່ນການທີ່ພຣະເຈົ້າກັ່ນແກ້ງຄົນທີ່ໂປດປານບໍ? ຂ້ອຍໄດ້ເສຍສະຫຼະຕົນເອງຫຼາຍສຳລັບພຣະເຈົ້າ; ເປັນຫຍັງພຣະອົງຈຶ່ງບໍ່ປົກປ້ອງຂ້ອຍ? ພຣະເຈົ້າບໍ່ຍຸຕິທຳຫຼາຍ! ເປັນຫຍັງຄົນອື່ນຈຶ່ງໂຊກດີພໍທີ່ຈະຮັບການປົກປ້ອງຂອງພຣະເຈົ້າ, ແຕ່ຂ້ອຍບໍ່ສາມາດຮັບໄດ້? ເປັນຫຍັງຄວາມໂຊກຮ້າຍທັງໝົດຈຶ່ງເກີດຂຶ້ນກັບຂ້ອຍຢູ່ສະເໝີ?” ຍິ່ງສຽວສຽວຄິດຫຼາຍສໍ່າໃດ, ລາວກໍ່ຍິ່ງໃຈຮ້າຍ ແລະ ລຳຄານຫຼາຍສໍ່ານັ້ນ ແລະ ຍິ່ງລາວໃຈຮ້າຍຫຼາຍຂຶ້ນ, ລາວກໍ່ຍິ່ງຕ້ອງການໃຊ້ການບັນເທີງທາງອອນລາຍ ແລະ ງານອະດິເຣກເພື່ອກຳຈັດຄວາມຂົມຂື່ນ ແລະ ຄວາມໃຈຮ້າຍຂອງລາວຫຼາຍສໍ່ານັ້ນ. ລາວຕ້ອງການກຳຈັດພະຍາດທາງຕາຂອງລາວໃຫ້ໄວເທົ່າທີ່ເປັນໄປໄດ້, ແຕ່ຍິ່ງລາວຕ້ອງການກຳຈັດຄວາມຂົມຂື່ນ ແລະ ຄວາມໃຈຮ້າຍຂອງລາວຫຼາຍສໍ່າໃດ, ລາວກໍ່ຍິ່ງມີຄວາມປິຕິຍິນດີ ແລະ ຄວາມສະຫງົບສຸກໜ້ອຍລົງສໍ່ານັ້ນ ແລະ ລາວກໍ່ຍິ່ງຮູ້ສຶກໂຊກຮ້າຍສໍ່ານັ້ນ, ບໍ່ວ່າລາວຈະຈົດຈໍ່ກັບອິນເຕີເນັດຫຼາຍສໍ່າໃດກໍຕາມ. ແລ້ວໃນຫົວໃຈຂອງລາວ, ລາວໄດ້ຈົ່ມຕໍ່ວ່າພຣະເຈົ້າວ່າບໍ່ຍຸຕິທຳ. ເວລາແຕ່ລະມື້ຜ່ານໄປໃນລັກສະນະນີ້. ບັນຫາທາງຕາຂອງສຽວສຽວບໍ່ໄດ້ດີຂຶ້ນເລີຍ ແລະ ອາລົມຂອງລາວກໍ່ຮ້າຍແຮງຂຶ້ນເລື້ອຍໆ. ໃນສາກຫຼັງນັ້ນ, ສຽວສຽວຍິ່ງຮູ້ສຶກອ່ອນແອ ແລະ ໂຊກຮ້າຍໂດຍສິ້ນເຊີງ. ຊີວິດຂອງສຽວສຽວດຳເນີນໄປໃນລັກສະນະນີ້. ບໍ່ມີຜູ້ໃດສາມາດຊ່ວຍລາວໄດ້ ແລະ ລາວບໍ່ໄດ້ຂໍຄວາມຊ່ວຍເຫຼືອ. ລາວພຽງແຕ່ຜ່ານຜ່າແຕ່ລະມື້ເປັນດ້ວຍຄວາມສັບສົນ, ເສົ້າໃຈ ແລະ ອ່ອນແອ.

ນັ້ນຄືເລື່ອງລາວຂອງສຽວສຽວ. ພວກເຮົາຈະຈົບເລື່ອງເລົ່າໄວ້ບ່ອນນັ້ນ. ຕໍ່ໄປແມ່ນເລື່ອງລາວຂອງສຽວຈີ.

ໃນຂະນະທີ່ປະຕິບັດໜ້າທີ່ຂອງລາວ, ສຽວຈີປະສົບກັບບັນຫາແບບດຽວກັນກັບສຽວສຽວ. ການເບິ່ງເຫັນຂອງລາວມົວ ແລະ ຕາຂອງລາວມັກຮູ້ສຶກບວມ ແລະ ເຈັບປວດ. ສິ່ງນີ້ຕາມມາດ້ວຍຄວາມຮູ້ທີ່ວ່າມີບາງຢ່າງຄາຢູ່ໃນຕາຂອງລາວຢູ່ເລື້ອຍໆ ແລະ ຕາຂອງລາວບໍ່ຮູ້ສຶກດີຂຶ້ນຫຼັງຈາກທີ່ລາວສີຕາ. ລາວຄິດວ່າ “ກຳລັງເກີດຫຍັງຕອນນີ້? ຕາຂອງຂ້ອຍເຄີຍໃຊ້ໄດ້ດີ; ຂ້ອຍບໍ່ເຄີຍໄປຫາທ່ານໝໍຕາມາກ່ອນ. ກຳລັງເກີດຫຍັງຂຶ້ນກັບພວກມັນຊ່ວງນີ້? ສາມາດມີບັນຫາກັບຕາຂອງຂ້ອຍບໍ?” ເມື່ອລາວເບິ່ງທີ່ກະຈົກ, ຕາຂອງລາວບໍ່ໄດ້ແຕກຕ່າງຈາກເມື່ອກ່ອນເລີຍ. ລາວພຽງແຕ່ຮູ້ສຶກວ່າແສບໄໝ້ໃນຕາຂອງລາວ ແລະ ເມື່ອລາວກະພິບຕາແຮງ, ພວກມັນກໍ່ຍິ່ງຮູ້ສຶກເຈັບປວດ ແລະ ບວມຫຼາຍຂຶ້ນ ແລະ ພວກມັນເລີ່ມມີນໍ້າໄຫຼອອກມາ. ສຽວຈີຮູ້ສຶກວ່າມີບາງຢ່າງບໍ່ດີເກີດຂຶ້ນກັບຕາຂອງລາວ ແລະ ລາວຄິດວ່າ “ບັນຫາທາງຕາເປັນເລື່ອງໃຫຍ່. ຂ້ອຍບໍ່ຄວນເບິ່ງຂ້າມສິ່ງນີ້. ເຖິງແນວໃດກໍ່ຕາມ, ຂ້ອຍບໍ່ຮູ້ສຶກບໍ່ດີຂະໜາດນັ້ນ ແລະ ມັນບໍ່ໄດ້ສົ່ງຜົນກະທົບຕໍ່ຊີວິດຂອງຂ້ອຍ ຫຼື ໜ້າທີ່ຂອງຂ້ອຍ. ວຽກງານຂອງຄຣິສຕະຈັກຫຍຸ້ງຫຼາຍເມື່ອບໍ່ດົນມານີ້ ແລະ ການໄປພົບທ່ານໝໍຈະມີຜົນສະທ້ອນໃນໜ້າທີ່ຂອງຂ້ອຍ. ຂ້ອຍຈະພຽງແຕ່ຊອກຫາຂໍ້ມູນກ່ຽວກັບມັນເມື່ອຂ້ອຍມີເວລາຫວ່າງ”. ຫຼັງຈາກທີ່ຕັດສິນໃຈເຊັ່ນນີ້, ສຽວຈີກໍ່ຊອກຫາຂໍ້ມູນທີ່ກ່ຽວຂ້ອງ ເມື່ອລາວມີເວລາຈຳນວນໜຶ່ງຈາກໜ້າທີ່ຂອງລາວ ແລະ ລາວໄດ້ຮຽນຮູ້ວ່າບໍ່ມີບັນຫາທີ່ໃຫຍ່ກັບຕາຂອງລາວ, ຄວາມບໍ່ສະບາຍຂອງລາວມາຈາກການໃຊ້ຕາຂອງລາວເປັນໄລຍະເວລາດົນ ແລະ ຫຼາຍເກີນໄປ. ດ້ວຍການໃຊ້ຕາຢ່າງຖືກຕ້ອງ, ການດູແລຢ່າງເໝາະສົມ ແລະ ການອອກກຳລັງກາຍທີ່ເໝາະສົມພໍສົມຄວນ, ຕາຂອງລາວຈະກັບໄປເປັນປົກກະຕິ. ສຽວຈີມີຄວາມສຸກຫຼາຍເມື່ອລາວໄດ້ອ່ານສິ່ງນັ້ນ. “ມັນບໍ່ແມ່ນບັນຫາໃຫຍ່, ສະນັ້ນບໍ່ຈຳເປັນຕ້ອງກັງວົນເກີນໄປກ່ຽວກັບບັນຫານັ້ນ. ແຫຼ່ງຂໍ້ມູນນີ້ລະບຸວ່າຂ້ອຍຕ້ອງໃຊ້ຕາຂອງຂ້ອຍຢ່າງເໝາະສົມ ແລະ ອອກກຳລັງກາຍພວກມັນຢ່າງຖືກຕ້ອງ, ສະນັ້ນຂ້ອຍຈະພຽງແຕ່ພິຈາລະນາວິທີການໃຊ້ຕາຂອງຂ້ອຍຢ່າງເໝາະສົມ ແລະ ການອອກກຳລັງກາຍທີ່ຂ້ອຍຄວນເຮັດເພື່ອກັບໄປເປັນປົກກະຕິ”. ຈາກນັ້ນລາວກໍ່ຊອກຫາຂໍ້ມູນກ່ຽວຂ້ອງເພີ່ມເຕີມ ແລະ ຈາກນັ້ນ, ລາວກໍ່ເລືອກສອງສາມວິທີການ ແລະ ແນວທາງທີ່ແທດເໝາະກັບສະຖານະການຂອງລາວ. ຈາກນັ້ນເປັນຕົ້ນມາ, ນອກຈາກຊີວິດທີ່ປົກກະຕິຂອງລາວ ແລະ ການປະຕິບັດໜ້າທີ່ຂອງລາວ, ສຽວຈີມີວຽກໃໝ່: ວຽກງານການດູແລຕາຂອງລາວ. ລາວຝຶກເຕັກນິກການດູແລຕາທີ່ລາວໄດ້ຮຽນຮູ້ທຸກໆມື້. ໃນຂະນະທີ່ລາວຝຶກເຮັດພວກມັນ, ລາວກໍ່ຮູ້ສຶກວ່າພວກມັນກຳລັງບັນເທົາອາການທີ່ຕາຂອງລາວສະແດງອອກມາ ຫຼື ບໍ່. ຫຼັງຈາກທີ່ທົດສອບ ແລະ ທົດລອງເຮັດພວກມັນຊົ່ວໄລຍະໜຶ່ງ, ສຽວຈີຮູ້ສຶກວ່າວິທີການບາງຢ່າງແມ່ນສາມາດໃຊ້ໄດ້ຜົນ ໃນຂະນະທີ່ວິທີການອື່ນໆພຽງແຕ່ດີໃນທາງທິດສະດີ, ບໍ່ແມ່ນໃນພາກປະຕິບັດ, ພວກມັນບໍ່ສາມາດແກ້ໄຂບັນຫາຂອງລາວແມ່ນແຕ່ໜ້ອຍດຽວ. ແລ້ວດ້ວຍເຫດນັ້ນ, ອີງໃສ່ຂໍ້ພົບເຫັນຂອງລາວຈາກຊ່ວງໄລຍະເລີ່ມຕົ້ນນັ້ນ, ສຽວຈີໄດ້ເລືອກວິທີການ ແລະ ເຕັກນິກສອງສາມຢ່າງເພື່ອດູແລຮັກສາສຸຂະພາບຕາທີ່ເກີດຜົນສຳລັບລາວ. ລາວຝຶກການໃຊ້ຕາ ແລະ ການດູແລຕາຢ່າງຖືກຕ້ອງທຸກໆມື້, ເມື່ອໃດກໍ່ຕາມທີ່ມັນຈະບໍ່ຖ່ວງດຶງການເຮັດໜ້າທີ່ຂອງລາວ. ຫຼັງຈາກຊົ່ວໄລຍະໜຶ່ງ, ຕາຂອງສຽວຈີຮູ້ສຶກດີຂຶ້ນຢ່າງຕໍ່ເນື່ອງແທ້ໆ; ອາການກ່ອນໜ້າຂອງລາວ ບໍ່ວ່າຈະເປັນອາການແດງ, ອາການເຈັບປວດ, ຄວາມຮູ້ສຶກແສບໄໝ້ ແລະ ອື່ນໆອີກ ກໍ່ເລີ່ມຫາຍໄປຊ້າໆ ແລະ ພວກມັນເກີດຂຶ້ນໜ້ອຍລົງຢ່າງຕໍ່ເນື່ອງ. ສຽວຈີຮູ້ສຶກໂຊກດີຫຼາຍ. “ຂອບໃຈພຣະເຈົ້າສຳລັບການນໍາພາຂອງພຣະອົງ. ນີ້ຄືຄວາມກະລຸນາຂອງພຣະອົງ ແລະ ການຊີ້ນໍາຂອງພຣະອົງ”. ເຖິງແມ່ນຕາຂອງລາວສະແດງອາການໜ້ອຍລົງ ແລະ ອາການຂອງລາວຮ້າຍແຮງລົງ, ສຽວຈີກໍ່ສືບຕໍ່ຝຶກວິທີການເຫຼົ່ານັ້ນເພື່ອດູແລຕາ ແລະ ການໃຊ້ຕາຂອງລາວຢ່າງຖືກຕ້ອງ, ໂດຍບໍ່ຂີ້ຄ້ານ. ແລ້ວຫຼັງຈາກຊົ່ວໄລຍະໜຶ່ງ, ຕາຂອງລາວກໍ່ກັບໄປເປັນປົກກະຕິຢ່າງສົມບູນ. ຈາກປະສົບການນີ້, ສຽວຈີໄດ້ຮຽນຮູ້ວິທີການບາງຢ່າງເພື່ອຮັກສາໃຫ້ຕາຂອງລາວມີສຸຂະພາບດີ ແລະ ລາວຍັງຮຽນຮູ້ວິທີການໃຊ້ຕາຂອງລາວ ແລະ ໃຊ້ຊີວິດຢ່າງຖືກຕ້ອງ. ລາວໄດ້ເພີ່ມຄວາມຮູ້ບາງຢ່າງທີ່ດີ ແລະ ເປັນສາມັນສຳນຶກໃສ່ລາຍການສະແດງຂອງລາວໃນຊີວິດ. ສຽວຈີມີຄວາມສຸກຫຼາຍ. ລາວຮູ້ສຶກວ່າເຖິງແມ່ນລາວປະສົບກັບສະຖານະການຂຶ້ນໆລົງໆ ແລະ ມີປະສົບການບາງຢ່າງທີ່ຜິດປົກກະຕິ, ໃນທີ່ສຸດແລ້ວ ລາວກໍ່ໄດ້ຮັບປະສົບການຊີວິດທີ່ລໍ້າຄ່າຈາກປະສົບການນັ້ນ. ເມື່ອໃດກໍ່ຕາມທີ່ຄົນໃດໜຶ່ງທີ່ຢູ່ອ້ອມຂ້າງລາວເວົ້າວ່າຕາຂອງພວກເຂົາເຈັບ, ພວກມັນບວມ ແລະ ເຈັບປວດ, ສຽວຈີຈະບອກພວກເຂົາຢ່າງກົງໄປກົງມາກ່ຽວກັບປະສົບການຂອງລາວ ແລະ ວິທີການ ແລະ ເຕັກນິກທີ່ລາວໄດ້ໃຊ້. ດ້ວຍການຊ່ວຍເຫຼືອຂອງສຽວຈີ, ຄົນທີ່ກຳລັງປະສົບກັບອາການຈາກບັນຫາທາງຕາຍັງຮຽນຮູ້ຫົນທາງ ແລະ ວິທີການໃນການໃຊ້ຕາຂອງພວກເຂົາຢ່າງຖືກຕ້ອງ ແລະ ຮັກສາໃຫ້ຕາຂອງພວກເຂົາມີສຸຂະພາບດີ. ສຽວຈີມີຄວາມສຸກ ແລະ ລາວເປັນປະໂຫຍດຫຼາຍຕໍ່ຄົນທີ່ຢູ່ອ້ອມຂ້າງລາວ. ແລ້ວດ້ວຍເຫດນັ້ນ, ເມື່ອເວລາຜ່ານໄປ ສຽວຈີ ແລະ ຄົນອື່ນໄດ້ຮັບຄວາມຮູ້ບາງຢ່າງທີ່ເປັນສາມັນສຳນຶກທີ່ຄົນຄວນມີໃນຊີວິດຂອງພວກເຂົາດັ່ງມະນຸດ. ທຸກຄົນເຮັດວຽກ ແລະ ປະຕິບັດໜ້າທີ່ຂອງພວກເຂົາຮ່ວມກັນ, ຢ່າງມີຄວາມສຸກ ແລະ ດ້ວຍຄວາມປິຕິຍິນດີ. ສຽວຈີບໍ່ໄດ້ຍອມຈຳນົນຕໍ່ຄວາມຄິດລົບ ຫຼື ຄວາມອ່ອນແອ ຍ້ອນບັນຫາທາງຕາຂອງລາວ ແລະ ລາວບໍ່ໄດ້ຈົ່ມຕໍ່ວ່າກ່ຽວກັບຄວາມໂຊກຮ້າຍຂອງລາວເລີຍ. ເຖິງແມ່ນລາວເຫັນການກ່າວອ້າງບາງຢ່າງທີ່ເຮັດໃຫ້ຕື່ນຕົກໃຈເມື່ອກຳລັງຊອກຫາຂໍ້ມູນຄືກັບທີ່ສຽວສຽວເປັນ, ລາວກໍ່ບໍ່ໄດ້ໃສ່ໃຈຫຼາຍເກີນໄປ. ໃນທາງກົງກັນຂ້າມ, ລາວແກ້ໄຂບັນຫາຂອງລາວຢ່າງຫ້າວຫັນ ແລະ ຢ່າງຖືກຕ້ອງ. ເມື່ອສິ່ງດຽວກັນເກີດຂຶ້ນກັບສຽວສຽວ, ລາວຕົກລົງສູ່ຄວາມເສົ້າໃຈ, ຄວາມອ່ອນແອ ແລະ ຄວາມສັບສົນຊໍ້າໆ. ໃນອີກດ້ານ, ສຽວຈີບໍ່ພຽງແຕ່ຫຼີກລ່ຽງຈາກການຕົກລົງສູ່ຄວາມເສົ້າໃຈ ແລະ ຄວາມສັບສົນ, ລາວຍັງບໍ່ໄດ້ຈົມຢູ່ກັບຄວາມບໍ່ພໍໃຈຕໍ່ພຣະເຈົ້າ ແລະ ລາວເຖິງກັບໄດ້ຮັບທ່າທີ່ທີ່ເປັນປະໂຫຍດ, ຫ້າວຫັນ ແລະ ເປັນບວກຫຼາຍຂຶ້ນຕໍ່ຊີວິດຈາກເຫດການເຫຼົ່ານີ້. ລາວໄດ້ຊ່ວຍເຫຼືອຕົນເອງ ແລະ ລາວຊ່ວຍເຫຼືອຄົນອື່ນ.

ນັ້ນຄືເລື່ອງລາວຂອງສຽວສຽວ ແລະ ສຽວຈີ. ຕອນນີ້, ເຈົ້າໄດ້ຍິນເລື່ອງລາວຂອງທັງສອງຄົນ. ພວກເຈົ້າເຂົ້າໃຈພວກມັນບໍ? ພວກເຈົ້າມັກເລື່ອງລາວອັນໃດ: ສຽວສຽວ ຫຼື ສຽວຈີ? (ສຽວຈີ.) ແລ້ວມີຫຍັງທີ່ບໍ່ດີກ່ຽວກັບສຽວສຽວ? (ເມື່ອສິ່ງຕ່າງໆເກີດຂຶ້ນກັບລາວ, ລາວບໍ່ສາມາດຜະເຊີນໜ້າກັບພວກມັນຢ່າງຖືກຕ້ອງ. ລາວຄິດລົບ ແລະ ຕໍ່ຕ້ານ.) ການຄິດລົບ ແລະ ຕໍ່ຕ້ານຄືການກໍ່ໃຫ້ເກີດຄວາມຫາຍະນະກັບຕົນເອງ. ເມື່ອສິ່ງຕ່າງໆເກີດຂຶ້ນກັບຄົນອື່ນ, ພວກເຂົາສາມາດສະແຫວງຫາຄວາມຈິງເພື່ອແກ້ໄຂພວກມັນ ແຕ່ເມື່ອບາງຢ່າງເກີດຂຶ້ນກັບສຽວສຽວ, ລາວບໍ່ສາມາດສະແຫວງຫາຄວາມຈິງ, ລາວໄດ້ເລືອກທີ່ຈະຄິດລົບ ແລະ ຕໍ່ຕ້ານ. ລາວກຳລັງກໍ່ໃຫ້ເກີດຄວາມຫາຍະນະຂອງລາວເອງ. ຂໍ້ມູນອາດລໍ້າໜ້າໃນທຸກມື້ນີ້, ແຕ່ໃນໂລກທີ່ຊົ່ວຮ້າຍນີ້, ຄຳເວົ້າຕົວະ ແລະ ການຫຼອກລວງຍັງມີຢູ່ຫຼາຍ. ໂລກເຕັມໄປດ້ວຍຄຳເວົ້າຕົວະ ແລະ ການຫຼອກລວງ. ເມື່ອຜະເຊີນໜ້າກັບບັນຫາໃດໜຶ່ງ ຫຼື ຂໍ້ມູນປະເພດໃດໜຶ່ງໃນໂລກທີ່ວຸ້ນວາຍນີ້, ຄົນຕ້ອງມີສະຕິປັນຍາ, ພວກເຂົາຕ້ອງສະຫຼາດ ແລະ ຢັ່ງຮູ້ ແລະ ພວກເຂົາຕ້ອງແຍກແຍະໃຫ້ໄດ້. ພວກເຂົາຕ້ອງກັ່ນກອງຂໍ້ມູນປະເພດທີ່ແຕກຕ່າງກັນຢ່າງເຂັ້ມງວດ, ຈາກຈຸດຢືນທີ່ຖືກຕ້ອງ. ຄົນຕ້ອງບໍ່ພ້ອມທີ່ຈະເຊື່ອການກ່າວອ້າງໃດໆ ແລະ ພວກເຂົາຕ້ອງບໍ່ພ້ອມທີ່ຈະຍອມຮັບຂໍ້ມູນປະເພດໃດໜຶ່ງຢ່າງແນ່ນອນ. ໃນໂລກຂອງຊາຕານ, ທຸກຄົນເວົ້າຕົວະ ແລະ ຄົນເວົ້າຕົວະບໍ່ເຄີຍຮັບຜິດຊອບຫຍັງເລີຍ. ພວກເຂົາກ່າວຄຳເວົ້າຕົວະຂອງພວກເຂົາ ແລະ ມັນກໍ່ມີພຽງສໍ່ານັ້ນ. ບໍ່ມີຜູ້ໃດໃນໂລກນີ້ຈະປະນາມຄຳເວົ້າຕົວະ; ບໍ່ມີຜູ້ໃດຈະປະນາມການຫຼອກລວງ. ຫົວໃຈຂອງມະນຸດແມ່ນຢັ່ງຮູ້ໄດ້ຍາກ ແລະ ຢູ່ເບື້ອງຫຼັງຄຳເວົ້າຕົວະທຸກໆຄຳແມ່ນມີເຈດຕະນາ ແລະ ເປົ້າໝາຍ. ຍົກຕົວຢ່າງ: ເຈົ້າໄປພົບທ່ານໝໍ ແລະ ເພິ່ນເວົ້າວ່າ “ພະຍາດຂອງເຈົ້າຈຳເປັນຕ້ອງໄດ້ຮັບການປິ່ນປົວໂດຍໄວ. ຖ້າພວກເຮົາບໍ່ປິ່ນປົວ, ມັນອາດພັດທະນາກາຍເປັນພະຍາດມະເຮັງ!” ຖ້າເຈົ້າຂີ້ຢ້ານ, ເຈົ້າກໍ່ຈະຢ້ານກົວ: “ໂອບໍ່ໄດ້! ມັນອາດພັດທະນາກາຍເປັນພະຍາດມະເຮັງ. ພວກເຮົາປິ່ນປົວມັນໃນທັນທີກັນເທາະ!” ແລ້ວຜົນຕາມມາກໍ່ຄື ຍິ່ງເຈົ້າພະຍາຍາມດຮັກສາມັນຫຼາຍສໍ່າໃດ, ມັນຈະຍິ່ງຮ້າຍແຮງຂຶ້ນສໍ່ານັ້ນ ແລະ ເຈົ້າຈະລົງທ້າຍຢູ່ໃນໂຮງໝໍ. ສິ່ງທີ່ທ່ານໝໍເວົ້າແທ້ໆກໍ່ຄືພະຍາດຂອງເຈົ້າອາດພັດທະນາກາຍເປັນພະຍາດມະເຮັງ, ເຊິ່ງໝາຍຄວາມວ່າມັນຍັງບໍ່ທັນແມ່ນພະຍາດມະເຮັງເທື່ອ, ແຕ່ເຈົ້າເຂົ້າໃຈຜິດວ່ານີ້ໝາຍຄວາມວ່າມັນຕ້ອງໄດ້ຮັບການປິ່ນປົວຢ່າງຮີບດ່ວນຄືກັບວ່າມັນເປັນພະຍາດມະເຮັງ. ເຈົ້າບໍ່ໄດ້ກໍ່ໃຫ້ເກີດຄວາມຕາຍໂດຍການເຮັດເຊັ່ນນີ້ບໍ? ຖ້າເຈົ້າປິ່ນປົວມັນຄືກັບເປັນພະຍາດມະເຮັງ, ຈາກນັ້ນຍິ່ງເຈົ້າພະຍາຍາມຮັກສາມັນຫຼາຍສໍ່າໃດ, ເຈົ້າກໍ່ຍິ່ງຈະຕາຍໄວສໍ່ານັ້ນ. ເຈົ້າຈະສາມາດມີຊີວິດລອດໄດ້ດົນກວ່າຫຼາຍບໍຖ້າເຮັດເຊັ່ນນັ້ນ? (ບໍ່.) ໃນຄວາມເປັນຈິງແລ້ວ, ສິ່ງທີ່ເຮັດໃຫ້ເຈົ້າເຈັບປ່ວຍບໍ່ແມ່ນພະຍາດມະເຮັງ, ສະນັ້ນເປັນຫຍັງທ່ານໝໍຈຶ່ງບອກເຈົ້າວ່າຖ້າເຈົ້າບໍ່ປິ່ນປົວມັນໃນທັນທີ, ມັນຈະພັດທະນາກາຍເປັນພະຍາດມະເຮັງ? ເພິ່ນເວົ້າສິ່ງນີ້ເພື່ອຫຼອກເອົາເງິນຈາກເຈົ້າ, ເພື່ອໃຫ້ເຈົ້າປິ່ນປົວພະຍາດຂອງເຈົ້າຄືກັບວ່າມັນເປັນພະຍາດທີ່ຮ້າຍແຮງ. ຖ້າເຈົ້າຮູ້ວ່າມັນເປັນອາການປ່ວຍທີ່ບໍ່ຮ້າຍແຮງ, ເຈົ້າຈະບໍ່ພະຍາຍາມຮັກສາມັນ ແລະ ເພິ່ນຈະບໍ່ສາມາດເອົາເງິນຂອງເຈົ້າໄດ້. ເມື່ອທ່ານໝໍຫຼາຍຄົນພົບຄົນເຈັບຂອງພວກເຂົາ, ພວກເຂົາກໍ່ຄວບຄຸມຄົນເຈັບເຫຼົ່ານັ້ນ, ຄືກັບມານຮ້າຍທີ່ຄວບຄຸມບຸກຄົນໜຶ່ງ ແລະ ພວກເຂົາຈັບໄວ້ແໜ້ນ ແລະ ພວກເຂົາບໍ່ປ່ອຍໄປ. ນີ້ແມ່ນວິທີການທົ່ວໄປທີ່ທ່ານໝໍສ່ວນໃຫຍ່ໃຊ້ກັບຄົນເຈັບຂອງພວກເຂົາ. ພວກເຂົາເລີ່ມຕົ້ນໂດຍບອກເຈົ້າວ່າພວກເຂົາມີຊື່ສຽງສໍ່າໃດ, ພວກເຂົາເກັ່ງໃນເລື່ອງຢາຫຼາຍສໍ່າໃດ, ພວກເຂົາໄດ້ຮັກສາເທົ່າໃດຄົນແລ້ວ, ພວກເຂົາໄດ້ຮັກສາພະຍາດຫຍັງແດ່ ແລະ ພວກເຂົາປະຕິບັດການຢາດົນສໍ່າໃດແລ້ວ. ພວກເຂົາເຮັດໃຫ້ເຈົ້າໄວ້ໃຈພວກເຂົາ, ນັ່ງຢູ່ຊື່ໆ ແລະ ຍອມຮັບການປິ່ນປົວຂອງພວກເຂົາ. ຈາກນັ້ນພວກເຂົາຈະບອກເຈົ້າວ່າເຈົ້າກຳລັງຈະມີອາການເຈັບປ່ວຍທີ່ຮ້າຍແຮງ ແລະ ຖ້າເຈົ້າບໍ່ໄດ້ຮັບການປິ່ນປົວ, ເຈົ້າອາດຕາຍໄດ້. ທຸກຄົນຕາຍ, ແຕ່ມັນຈະເປັນພະຍາດນີ້ແທ້ໆບໍທີ່ຂ້າເຈົ້າ? ບໍ່ຈຳເປັນ. ຊີວິດ ແລະ ຄວາມຕາຍຂອງທຸກຄົນແມ່ນຢູ່ໃນມືຂອງພຣະເຈົ້າ. ພຣະອົງເປັນຜູ້ທີ່ຕັດສິນໃຈກ່ຽວກັບພວກມັນ, ບໍ່ແມ່ນທ່ານໝໍ. ທ່ານໝໍມັກໃຊ້ກົນອຸບາຍນີ້ເພື່ອຫຼອກລວງຜູ້ຄົນ. ຄົນທີ່ຢ້ານ ແລະ ກົວຄວາມຕາຍກໍ່ຈະຊອກຫາຄຳແນະນໍາທາງການແພດຢູ່ທຸກບ່ອນ ແລະ ປ່ອຍໃຫ້ທ່ານໝໍດຳເນີນການວິນິດໄສກ່ຽວກັບສຸຂະພາບຂອງພວກເຂົາ. ຖ້າທ່ານໝໍຂອງພວກເຂົາເວົ້າວ່າພວກເຂົາມີໂອກາດທີ່ຈະພັດທະນາພະຍາດມະເຮັງ, ພວກເຂົາກໍ່ເຊື່ອທ່ານໝໍ ແລະ ພວກເຂົາຟ້າວປ່ອຍໃຫ້ທ່ານໝໍປິ່ນປົວມັນ, ກຳຈັດຄວາມສ່ຽງທີ່ພວກເຂົາຈະຕາຍຍ້ອນພະຍາດມະເຮັງ. ພວກເຂົາບໍ່ພຽງແຕ່ເຮັດໃຫ້ຕົນເອງຢ້ານບໍ? (ແມ່ນແລ້ວ.) ພວກເຮົາຈະເຊົາເວົ້າກ່ຽວກັບທ່ານໝໍໃນຕອນນີ້ ແລະ ສືບຕໍ່ເວົ້າກ່ຽວກັບສຽວສຽວ ແລະ ສຽວຈີ. ທັດສະນະ, ມຸມມອງ ແລະ ທ່າທີ່ຂອງພວກເຂົາກ່ຽວກັບທຸກສິ່ງທີ່ເກີດຂຶ້ນຢູ່ອ້ອມຂ້າງພວກເຂົາບໍ່ໄດ້ແຕກຕ່າງກັນເລີຍ. ສຽວສຽວເປັນພຽງຄົນທີ່ມີຄວາມຄິດລົບ, ໃນຂະນະທີ່ສຽວຈີສາມາດຮັບມືກັບສິ່ງຕ່າງໆທີ່ເກີດຂຶ້ນກັບລາວໄດ້ຢ່າງຖືກຕ້ອງ. ລາວມີເຫດຜົນ ແລະ ການຕັດສິນຂອງມະນຸດທີ່ປົກກະຕິ ແລະ ລາວຜະເຊີນໜ້າກັບສິ່ງຕ່າງໆດ້ວຍວິທີທີ່ຫ້າວຫັນ. ລາວຍັງສືບຕໍ່ປະຕິບັດໜ້າທີ່ຂອງລາວ. ພວກເຂົາສອງຄົນບໍ່ສາມາດແຕກຕ່າງກັນໄດ້ຫຼາຍ. ເມື່ອບາງຢ່າງເກີດຂຶ້ນກັບສຽວສຽວ, ລາວກໍ່ສຳນຶກວ່າສະຖານະການນັ້ນສິ້ນຫວັງ ແລະ ດຳເນີນການຢ່າງປະໝາດ. ລາວບໍ່ໄດ້ຊອກຫາວິທີການ ແລະ ວິທີທາງທີ່ຖືກຕ້ອງເພື່ອແກ້ໄຂມັນ ແລະ ລາວຍັງບໍ່ຮູ້ຈັກແຍກແຍະ, ມຶນງົງ, ໂງ່ຈ້າ, ດື້ດ້ານ ແລະ ຫົວດື້ ແລະ ຂ້ອນຂ້າງມຸ່ງຮ້າຍເຊັ່ນກັນ. ເມື່ອລາວເຈັບປ່ວຍ ຫຼື ເມື່ອລາວປະສົບກັບຄວາມຫຍຸ້ງຍາກບາງຢ່າງ ຫຼື ເກີດບາງຢ່າງທີ່ບໍ່ດີກັບລາວ, ລາວກໍ່ຫວັງວ່າມັນຈະເກີດຂຶ້ນກັບທຸກຄົນເຊັ່ນກັນ. ລາວກຽດຊັງພຣະເຈົ້າທີ່ບໍ່ໄດ້ປົກປ້ອງລາວ ແລະ ລາວຕ້ອງການສະແດງຄວາມໃຈຮ້າຍຂອງລາວອອກມາ. ແຕ່ລາວບໍ່ກ້າສະແດງອອກ ແລະ ລະບາຍຄວາມໃຈຮ້າຍຂອງພວກເຂົາກັບຄົນອື່ນ, ສະນັ້ນລາວຈຶ່ງສະແດງຄວາມໂມໂຫຂອງລາວ ແລະ ລະບາຍຄວາມໃຈຮ້າຍກັບຕົນເອງ. ນີ້ບໍ່ແມ່ນອຸປະນິໄສທີ່ຊົ່ວຊ້າບໍ? (ແມ່ນແລ້ວ.) ການສະແດງຄວາມບໍ່ພໍໃຈ, ກຽດຊັງ ແລະ ອິດສາເມື່ອບາງສິ່ງທີ່ເລັກໆນ້ອຍໆບໍ່ໄດ້ເປັນໄປຕາມທາງຂອງເຈົ້າ, ນັ້ນຄືຄວາມຊົ່ວຊ້າ. ເມື່ອເກີດບາງຢ່າງຂຶ້ນກັບສຽວຈີ, ລາວມີເຫດຜົນ ແລະ ການຕັດສິນຂອງມະນຸດທີ່ປົກກະຕິ. ລາວມີສະຕິປັນຍາ ແລະ ລາວຕັດສິນໃຈດັ່ງທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີ. ເຖິງແມ່ນວ່າສຽວຈີມີອາການປ່ວຍແບບດຽວກັບສຽວສຽວ, ບັນຫາຂອງລາວກໍ່ໄດ້ຮັບການແກ້ໄຂໃນທີ່ສຸດ ໃນຂະນະທີ່ສຽວສຽວບໍ່ສາມາດແກ້ໄຂບັນຫາຂອງລາວ ແລະ ມັນຊຸດໂຊມລົງເລື້ອຍໆ ແລະ ຮ້າຍແຮງຫຼາຍຍິ່ງຂຶ້ນ. ບັນຫາຂອງສຽວສຽວເປັນບັນຫາທີ່ຮຸນແຮງ ແລະ ມັນບໍ່ແມ່ນໜຶ່ງໃນຄວາມເຈັບປ່ວຍທາງເນື້ອໜັງ, ລາວໄດ້ສະແດງອຸປະນິໄສທີ່ວາງຢູ່ໃນສ່ວນເລິກໃນຫົວໃຈຂອງລາວ; ລາວໄດ້ເປີດໂປງຄວາມດື້ດ້ານ, ຄວາມຫົວດື້, ຄວາມໂງ່ຈ້າ ແລະ ຄວາມມຸ່ງຮ້າຍຂອງລາວເອງ. ນັ້ນຄືຄວາມແຕກຕ່າງລະຫວ່າງພວກເຂົາສອງຄົນ. ຖ້າພວກເຈົ້າມີຄວາມຮູ້ ແລະ ຄວາມເຂົ້າໃຈທີ່ລະອຽດຂຶ້ນກ່ຽວກັບວ່າສອງຄົນເຫຼົ່ານີ້ໃຊ້ຊີວິດແນວໃດ, ພ້ອມທັງທ່າທີ່ ແລະ ວິທີການຂອງພວກເຂົາໃນການຮັບມືກັບສິ່ງຕ່າງໆ, ພວກເຈົ້າສາມາດສືບຕໍ່ໂອ້ລົມກ່ຽວກັບມັນໃນພາຍຫຼັງ, ເອົາຕົນເອງມາປຽບທຽບ ແລະ ຊອກຫາບົດຮຽນຈາກເລື່ອງນີ້. ແນ່ນອນ, ເຈົ້າຄວນເຂົ້າໃຈສິ່ງຕ່າງໆດ້ວຍວິທີທີ່ຫ້າວຫັນຄືກັບສຽວຈີ. ເຈົ້າຄວນຮັບມືກັບຊີວິດຢ່າງຖືກຕ້ອງ ແລະ ພະຍາຍາມເບິ່ງຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ເຮັດຕາມພຣະທຳຂອງພຣະເຈົ້າ ໂດຍມີຄວາມຈິງເປັນເກນຂອງເຈົ້າ, ເພື່ອວ່າເຈົ້າຈະກາຍມາເປັນຄົນທີ່ສະແຫວງຫາຄວາມຈິງ. ເຈົ້າຕ້ອງບໍ່ເປັນຄືກັບສຽວສຽວ. ບໍ່ແມ່ນແນວນັ້ນບໍ? (ແມ່ນແລ້ວ.) ນັ້ນຄືວິທີທີ່ເຈົ້າຄວນສະແຫວງຫາ ແລະ ປະຕິບັດ.

ຕອນນີ້, ພວກເຮົາຈະທົບທວນເບິ່ງສິ່ງທີ່ພວກເຮົາໄດ້ໂອ້ລົມໃນການເຕົ້າໂຮມຄັ້ງກ່ອນຂອງພວກເຮົາ. ພວກເຮົາໄດ້ເວົ້າກ່ຽວກັບແງ່ມຸມທຳອິດຂອງສິ່ງຕ່າງໆທີ່ຜູ້ຄົນຖືວ່າຖືກຕ້ອງ ແລະ ດີໃນແນວຄິດຂອງພວກເຂົາ ນັ້ນກໍຄື ພຶດຕິກຳທີ່ດີ ແລະ ພວກເຮົາໄດ້ລະບຸຫົກຕົວຢ່າງຂອງພຶດຕິກຳທີ່ດີ. ພວກມັນທັງໝົດເປັນສິ່ງທີ່ສົ່ງເສີມໂດຍວັດທະນະທຳດັ້ງເດີມ ແລະ ພຶດຕິກຳດີໆທີ່ຄົນມັກໃນຊີວິດຕົວຈິງຂອງພວກເຂົາ. ພວກເຈົ້າສາມາດບອກເຮົາໄດ້ບໍວ່າພວກມັນແມ່ນຫຍັງ? (ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຜູ້ອາວຸໂສ ແລະ ດູແລຄົນໜຸ່ມ, ການມີອັດທະຍາໄສດີ ແລະ ການເປັນຄົນທີ່ສາມາດເຂົ້າເຖິງໄດ້.) ພວກເຮົາບໍ່ໄດ້ຍົກຕົວຢ່າງອື່ນໆອີກ. ມັນອາດເປັນຍ້ອນວ່າມີຄວາມແຕກຕ່າງບາງຢ່າງຈາກຫົກຕົວແທນພຶດຕິກຳທີ່ດີທີ່ນໍາສະເໜີໂດຍວັດທະນະທຳດັ້ງເດີມຂອງຄົນຈີນຢູ່ພາຍໃນວັດທະນະທຳດັ້ງເດີມຂອງປະເທດອື່ນໆ, ແຕ່ພວກເຮົາຈະບໍ່ລະບຸສິ່ງເຫຼົ່ານີ້. ຄັ້ງກ່ອນພວກເຮົາໄດ້ໂອ້ລົມ ແລະ ວິເຄາະເນື້ອຫາທີ່ສະເພາະຂອງຫົກພຶດຕິກຳທີ່ດີເຫຼົ່ານີ້. ໂດຍລວມແລ້ວ, ພຶດຕິກຳທີ່ດີພາຍນອກເຫຼົ່ານີ້ບໍ່ໄດ້ເປັນຕົວແທນໃຫ້ສິ່ງດີໆຢູ່ພາຍໃນຄວາມເປັມມະນຸດ ແລະ ແຮງໄກທີ່ພວກມັນຈະເປັນຕົວແທນວ່າອຸປະນິໄສຂອງບຸກຄົນໜຶ່ງມີການປ່ຽນແປງແລ້ວ, ພວກມັນບໍ່ໄດ້ພິສູດຢ່າງແນ່ນອນວ່າຄົນໃດໜຶ່ງເຂົ້າໃຈຄວາມຈິງ ແລະ ດຳລົງຊີວິດຕາມຄວາມເປັນຈິງແຫ່ງຄວາມຈິງ. ພວກມັນເປັນພຽງພຶດຕິກຳພາຍນອກທີ່ມະນຸດສາມາດເຫັນໄດ້. ຖ້າຈະເວົ້າງ່າຍໆ ພວກມັນເປັນການສະແດງອອກພາຍນອກຂອງມະນຸດ. ການສະແດງອອກ ແລະ ການປາກົດພາຍນອກເປັນພຽງລະບຽບວິທີທີ່ເກີດຂຶ້ນເມື່ອຜູ້ຄົນມີປະຕິສຳພັນ, ເຂົ້າກັນໄດ້ດີ ແລະ ໃຊ້ຊີວິດນໍາກັນໄດ້. “ລະບຽບວິທີ” ໝາຍເຖິງຫຍັງ? ມັນໝາຍເຖິງສິ່ງຜິວເຜີນທີ່ສຸດທີ່ເຮັດໃຫ້ຄົນສະບາຍໃຈ ເມື່ອພວກເຂົາເຫັນສິ່ງເຫຼົ່ານັ້ນ. ພວກມັນບໍ່ໄດ້ເປັນຕົວແທນໃຫ້ແກ່ນແທ້ຂອງຜູ້ຄົນ ຫຼື ຄວາມຄິດ ແລະ ມຸມມອງຂອງພວກເຂົາ ຫຼື ທ່າທີ່ຂອງພວກເຂົາຕໍ່ສິ່ງດີໆ ແລະ ແຮງໄກທີ່ພວກມັນຈະເປັນຕົວແທນໃຫ້ທ່າທີ່ຂອງຜູ້ຄົນຕໍ່ຄວາມຈິງ. ຂໍ້ຮຽກຮ້ອງ ແລະ ມາດຕະຖານຂອງການປະເມີນທີ່ມະນຸດຊາດມີກ່ຽວກັບພຶດຕິກຳພາຍນອກເປັນພຽງລະບຽບວິທີທີ່ຜູ້ຄົນສາມາດເຂົ້າໃຈ ແລະ ບັນລຸໄດ້. ພວກມັນບໍ່ມີຫຍັງກ່ຽວຂ້ອງກັບແກ່ນແທ້ຂອງມະນຸດ. ບໍ່ວ່າຄົນອາດເບິ່ງຄືມີອັດທະຍາໄສດີ ຫຼື ສາມາດເຂົ້າເຖິງໄດ້ຫຼາຍສໍ່າໃດກໍ່ຕາມໃນຜິວເຜີນ ແລະ ບໍ່ວ່າຄົນອື່ນຈະມັກ, ເຄົາລົບ, ຢຳເກງ ແລະ ນະມັດສະການພຶດຕິກຳພາຍນອກທີ່ພວກເຂົາດຳລົງຊີວິດຕາມຫຼາຍສໍ່າໃດກໍຕາມ, ມັນບໍ່ໄດ້ໝາຍຄວາມວ່າພວກເຂົາມີຄວາມເປັນມະນຸດ ແລະ ມັນບໍ່ໄດ້ໝາຍຄວາມວ່າທຳມະຊາດ ແລະ ແກ່ນແທ້ຂອງພວກເຂົາເປັນສິ່ງທີ່ດີ ຫຼື ຮັກສິ່ງທີ່ດີ ຫຼື ມີຄວາມສຳນຶກຊອບທຳ ແລະ ແນ່ນອນ ມັນຍິ່ງບໍ່ໄດ້ໝາຍຄວາມວ່າພວກເຂົາເປັນຄົນທີ່ສາມາດສະແຫວງຫາຄວາມຈິງ. ພຶດຕິກຳທີ່ດີທັງໝົດທີ່ມະນຸດຊາດສະຫຼຸບໄວ້ບໍ່ໄດ້ເປັນຫຼາຍກວ່າການສະແດງອອກພາຍນອກບາງຢ່າງ ແລະ ດຳລົງຊີວິດຕາມສິ່ງຕ່າງໆທີ່ມະນຸດຊາດສົ່ງເສີມເພື່ອແຍກແຍະມັນອອກຈາກຊີວິດຮູບແບບອື່ນໆ. ຕົວຢ່າງ: ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ ແລະ ການເປັນຄົນນອບນ້ອມ, ພຶດຕິກຳທີ່ດີເຫຼົ່ານີ້ພຽງແຕ່ສະແດງໃຫ້ເຫັນວ່າບຸກຄົນໜຶ່ງຂ້ອນຂ້າງປະພຶດດີຢູ່ພາຍນອກ, ສຸພາບ, ມີການສຶກສາ ແລະ ມີວັດທະນະທຳ, ບໍ່ຄືກັບສັດທີ່ບໍ່ປະຕິບັດຕາມກົດລະບຽບໃດໆ. ຄົນເຊັດປາກຂອງພວກເຂົາດ້ວຍມືຂອງພວກເຂົາ ຫຼື ຜ້າເຊັດປາກຫຼັງຈາກທີ່ພວກເຂົາກິນ ຫຼື ດື່ມ, ທຳຄວາມສະອາດຕົນເອງໜ້ອຍໜຶ່ງ. ຖ້າເຈົ້າພະຍາຍາມເຊັດປາກຂອງໝາຫຼັງຈາກທີ່ມັນກິນ ຫຼື ດື່ມ, ມັນຈະບໍ່ມີຄວາມສຸກທີ່ເຮັດເຊັ່ນນັ້ນ. ສັດບໍ່ເຂົ້າໃຈສິ່ງເຫຼົ່ານັ້ນ. ແລ້ວເປັນຫຍັງຄົນຈຶ່ງເຂົ້າໃຈ? ເພາະຄົນເປັນ “ສັດສູງສົ່ງກວ່າ”, ສະນັ້ນພວກເຂົາຈຶ່ງຄວນເຂົ້າໃຈສິ່ງເຫຼົ່ານີ້. ສະນັ້ນ, ພຶດຕິກຳທີ່ດີເຫຼົ່ານີ້ຈຶ່ງເປັນພຽງສິ່ງທີ່ມະນຸດໃຊ້ເພື່ອຄວບຄຸມພຶດຕິກຳຂອງກຸ່ມຊີວະສາດທີ່ເປັນມະນຸດຊາດ ແລະ ພວກມັນບໍ່ໄດ້ເຮັດຫຼາຍໄປກວ່າການແຍກແຍະມະນຸດຊາດຈາກຮູບແບບຊີວິດທີ່ຕ້ອຍຕໍ່າກວ່າ. ພວກມັນບໍ່ມີຫຍັງກ່ຽວຂ້ອງກັບຄວາມປະພຶດ ຫຼື ການສະແຫວງຫາຄວາມຈິງ ຫຼື ການນະມັດສະການພຣະເຈົ້າເລີຍ. ນີ້ໝາຍຄວາມວ່າເຖິງແມ່ນເຈົ້າອາດດຳລົງຊີວິດຕາມມາດຕະຖານ ແລະ ຂໍ້ຮຽກຮ້ອງຢູ່ພາຍນອກທີ່ເປັນການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ ແລະ ອື່ນໆອີກ, ເຖິງແມ່ນວ່າເຈົ້າອາດມີພຶດຕິກຳທີ່ດີເຫຼົ່ານີ້, ມັນບໍ່ໄດ້ໝາຍຄວາມວ່າເຈົ້າເປັນຄົນທີ່ມີຄວາມເປັນມະນຸດ ຫຼື ເປັນຄົນທີ່ມີຄວາມຈິງ ຫຼື ເປັນຄົນທີ່ຢຳເກງພຣະເຈົ້າ ແລະ ຫຼີກເວັ້ນສິ່ງຊົ່ວຮ້າຍ. ມັນບໍ່ໄດ້ໝາຍຄວາມເຖິງສິ່ງເຫຼົ່ານັ້ນເລີຍ. ໃນທາງກົງກັນຂ້າມ, ມັນພຽງແຕ່ໝາຍຄວາມວ່າຫຼັງຈາກທີ່ຜ່ານລະບົບການສຶກສາດ້ານພຶດຕິກຳ ແລະ ທຳນຽມສົມບັດຜູ້ດີ, ການປາກເວົ້າຂອງເຈົ້າ, ສີໜ້າ, ທິດທາງ ແລະ ອື່ນໆອີກແມ່ນເລີ່ມມີວິໄນຫຼາຍຂຶ້ນໜ້ອຍໜຶ່ງ. ມັນສະແດງໃຫ້ເຫັນວ່າເຈົ້າດີກວ່າສັດ ແລະ ມີລັກສະນະຂອງມະນຸດໜ້ອຍໜຶ່ງ, ແຕ່ມັນບໍ່ໄດ້ສະແດງໃຫ້ເຫັນວ່າເຈົ້າເປັນຄົນທີ່ສະແຫວງຫາຄວາມຈິງ. ເຖິງກັບເວົ້າໄດ້ວ່າມັນບໍ່ມີຫຍັງກ່ຽວຂ້ອງກັບການສະແຫວງຫາຄວາມຈິງເລີຍ. ການທີ່ເຈົ້າມີພຶດຕິກຳທີ່ດີເຫຼົ່ານີ້ບໍ່ໄດ້ໝາຍຄວາມເລີຍວ່າເຈົ້າມີສະພາບການທີ່ຖືກຕ້ອງສຳລັບການສະແຫວງຫາຄວາມຈິງ ແລະ ແຮງໄກທີ່ມັນຈະໝາຍຄວາມວ່າເຈົ້າໄດ້ເຂົ້າສູ່ຄວາມເປັນຈິງແຫ່ງຄວາມຈິງ ແລະ ຮັບເອົາຄວາມຈິງແລ້ວ. ມັນບໍ່ໄດ້ສະແດງເຖິງສິ່ງເຫຼົ່ານັ້ນຢ່າງຊັດແຈ້ງສົມບູນ.

ຄົນໃດກໍ່ຕາມທີ່ເກັບແມວ ຫຼື ໝາເປັນສັດລ້ຽງຈະຮູ້ສຶກວ່າມີບາງຢ່າງທີ່ເປັນຕາຮັກກ່ຽວກັບພວກມັນ. ໃນຄວາມເປັນຈິງແລ້ວ, ແມວ ແລະ ໝາສອງສາມໂຕມີມາລະຍາດພໍສົມຄວນ. ເມື່ອແມວບາງໂຕຕ້ອງການເຂົ້າຫ້ອງຂອງເຈົ້ານາຍພວກມັນ, ພວກມັນຈະຮ້ອງຂຶ້ນສອງສາມຄັ້ງຢູ່ປະຕູກ່ອນທີ່ຈະເຂົ້າໄປ. ພວກມັນຈະບໍ່ເຂົ້າໄປ ຖ້າເຈົ້ານາຍຂອງພວກເຂົາບໍ່ເວົ້າຫຍັງ, ພວກມັນຈະພຽງແຕ່ເຂົ້າໄປ ຫຼັງຈາກທີ່ເຈົ້າຂອງພວກມັນເວົ້າວ່າ: “ເຂົ້າມາ”. ເຖິງແມ່ນແມວສາມາດປະຕິບັດສົມບັດຜູ້ດີປະເພດນີ້ໄດ້, ພວກມັນຮູ້ທີ່ຈະຂໍອະນຸຍາດກ່ອນທີ່ຈະເຂົ້າໄປຫ້ອງຂອງເຈົ້ານາຍພວກມັນ. ນັ້ນບໍ່ແມ່ນພຶດຕິກຳທີ່ດີປະເພດໜຶ່ງບໍ? ຖ້າແມ່ນແຕ່ສັດກໍ່ສາມາດມີພຶດຕິກຳທີ່ດີປະເພດນີ້, ພຶດຕິກຳທີ່ດີທີ່ຄົນມີຈະສາມາດເຮັດໃຫ້ພວກເຂົາສູງສົ່ງກວ່າສັດຫຼາຍສໍ່າໃດ? ນີ້ເປັນລະດັບຂັ້ນຕໍ່າຂອງສາມັນສຳນຶກທີ່ຄົນຄວນມີ, ມັນບໍ່ຈຳເປັນຕ້ອງຖືກສອນ, ມັນເປັນສິ່ງທີ່ປົກກະຕິຫຼາຍ. ຄົນອາດຮູ້ສຶກວ່າພຶດຕິກຳທີ່ດີປະເພດນີ້ແມ່ນເໝາະສົມພໍສົມຄວນ ແລະ ມັນອາດເຮັດໃຫ້ພວກເຂົາຮູ້ສຶກສະບາຍຫຼາຍຂຶ້ນພໍສົມຄວນ, ແຕ່ການດຳລົງຊີວິດຕາມພຶດຕິກຳທີ່ດີເຫຼົ່ານີ້ເປັນຕົວແທນໃຫ້ຄຸນນະພາບ ຫຼື ແກ່ນແທ້ຂອງຄວາມເປັນມະນຸດຂອງພວກເຂົາບໍ? (ບໍ່.) ບໍ່ແມ່ນ. ພວກມັນເປັນພຽງກົດລະບຽບ ແລະ ວິທີການທີ່ຄົນໃດໜຶ່ງຄວນມີໃນການກະທຳຂອງພວກເຂົາ ນັ້ນກໍ່ຄື ພວກມັນບໍ່ມີຫຍັງກ່ຽວຂ້ອງກັບຄຸນນະພາບ ແລະ ແກ່ນແທ້ໃນຄວາມເປັນມະນຸດຂອງຄົນໆໜຶ່ງ. ຍົກຕົວຢ່າງແມ່ນແມວ ແລະ ໝາ, ພວກມັນມີຫຍັງຄ້າຍຄືກັນ? ເມື່ອຜູ້ຄົນເອົາບາງຢ່າງໃຫ້ພວກມັນກິນ, ພວກມັນກໍ່ສະແດງອອກເຖິງຄວາມໃກ້ຊິດ ແລະ ຄວາມຮູ້ສຶກຂອບໃຈ. ພວກມັນມີຄວາມປະພຶດປະເພດນີ້ ແລະ ພວກມັນສາມາດສະແດງພຶດຕິກຳປະເພດນີ້ອອກມາ. ສິ່ງທີ່ແຕກຕ່າງກ່ຽວກັບພວກມັນແມ່ນໜຶ່ງໃນພວກມັນຊຳນານໃນການຈັບໜູ, ໃນຂະນະທີ່ອີກໂຕຊຳນານໃນການເຝົ້າເຮືອນ. ແມວອາດຈາກເຈົ້ານາຍຂອງມັນໄດ້ຕະຫຼອດເວລາ ແລະ ໄດ້ທຸກບ່ອນ; ເມື່ອມີຄວາມມ່ວນຊື່ນ, ແມວຈະລືມເຈົ້ານາຍຂອງມັນ ແລະ ບໍ່ສົນໃຈພວກເຂົາເລີຍ. ໝາຈະບໍ່ຈາກເຈົ້ານາຍຂອງມັນຈັກເທື່ອ; ຖ້າມັນລະບຸເຈົ້າວ່າເປັນເຈົ້ານາຍຂອງມັນ, ຈາກນັ້ນເຖິງແມ່ນວ່າມັນປ່ຽນເຈົ້າຂອງ, ມັນຈະຍັງຮັບຮູ້ເຈົ້າ ແລະ ປະຕິບັດຕໍ່ເຈົ້າຄືກັບເປັນເຈົ້ານາຍຂອງມັນ. ນັ້ນຄືຄວາມແຕກຕ່າງລະຫວ່າງແມວ ແລະ ໝາ, ໃນເລື່ອງຄຸນນະພາບທາງສິນທຳໃນພຶດຕິກຳຂອງພວກມັນ ແລະ ແກ່ນແທ້ຂອງພວກມັນ. ຕອນນີ້, ພວກມັນມາເວົ້າກ່ຽວກັບຜູ້ຄົນກັນເທາະ. ໃນບັນດາພຶດຕິກຳທີ່ມະນຸດເຊື່ອວ່າດີ, ເຊັ່ນ: ການມີການສຶກສາດີ ແລະ ມີເຫດຜົນ, ການເປັນຄົນນອບນ້ອມ, ການເປັນຄົນທີ່ສາມາດເຂົ້າເຖິງໄດ້ ແລະ ອື່ນໆອີກ, ເຖິງແມ່ນວ່າມີບາງຢ່າງທີ່ລື່ນພຶດຕິກຳຂອງຊະນິດອື່ນໆ ເຊິ່ງໝາຍຄວາມວ່າສິ່ງທີ່ມະນຸດສາມາດເຮັດແມ່ນເກີນກວ່າສັກກະຍາພາບຂອງຊະນິດອື່ນ, ສິ່ງເຫຼົ່ານີ້ເປັນພຽງພຶດຕິກຳ ແລະ ກົດລະບຽບພາຍນອກເທົ່ານັ້ນ, ພວກມັນເປັນພຽງວິທີການທີ່ຕັ້ງໃຈເພື່ອຄວບຄຸມພຶດຕິກຳຂອງຜູ້ຄົນ ແລະ ແຍກແຍະພວກເຂົາຈາກຊີວິດຮູບແບບອື່ນໆ. ການມີພຶດຕິກຳທີ່ດີເຫຼົ່ານີ້ອາດເຮັດໃຫ້ຜູ້ຄົນຮູ້ສຶກວ່າພວກເຂົາແຕກຕ່າງ ຫຼື ດີກວ່າຊີວິດຮູບແບບອື່ນໆ, ແຕ່ຂໍ້ແທ້ຈິງກໍ່ຄືໃນບາງລັກສະນະ, ຄົນປະພຶດເສື່ອມກວ່າສັດ. ຍົກຕົວຢ່າງແມ່ນການເຄົາລົບຜູ້ອາວຸໂສ ແລະ ດູແລຄົນໜຸ່ມ. ໃນອານາຈັກສັດ, ໝາປ່າເຮັດສິ່ງນີ້ໄດ້ດີກວ່າຜູ້ຄົນ. ໃນຝູງໝາປ່າ, ໝາປ່າທີ່ໃຫຍ່ເຕັມໄວແລ້ວຈະດູແລລູກ, ບໍ່ວ່າມັນຈະເປັນຂອງໃຜກໍ່ຕາມ. ພວກມັນຈະບໍ່ກັ່ນແກ້ງມັນ ຫຼື ທຳຮ້າຍມັນ. ມະນຸດລົ້ມເຫຼວໃນການເຮັດເຊັ່ນນີ້ ແລະ ດ້ວຍວິທີນີ້, ມະນຸດຊາດແມ່ນເສື່ອມກວ່າຝູງໝາປ່າ. ມະນຸດຊາດມີການເຄົາລົບຜູ້ອາວຸໂສ ແລະ ດູແລຄົນໜຸ່ມປະເພດໃດ? ຄົນສາມາດບັນລຸສິ່ງນີ້ໄດ້ຢ່າງແທ້ຈິງບໍ? ຄົນສ່ວນໃຫຍ່ບໍ່ສາມາດ “ດູແລຄົນໜຸ່ມ”, ຄົນບໍ່ມີພຶດຕິກຳທີ່ດີປະເພດນັ້ນ ເຊິ່ງໝາຍຄວາມວ່າພວກເຂົາບໍ່ມີຄວາມເປັນມະນຸດປະເພດນັ້ນ. ຕົວຢ່າງ: ເມື່ອເດັກຢູ່ກັບພໍ່ແມ່ຂອງພວກເຂົາ, ຄົນຈະຂ້ອນຂ້າງມີອັດທະຍາໄສດີ ແລະ ສາມາດເຂົ້າເຖິງໄດ້ ເມື່ອເວົ້າກັບເດັກຄົນນັ້ນ, ແຕ່ເມື່ອພໍ່ແມ່ຂອງພວກເຂົາບໍ່ໄດ້ຢູ່ບ່ອນນັ້ນ, ດ້ານທີ່ເປັນມານຮ້າຍຂອງຄົນກໍ່ສະແດງອອກມາ. ຖ້າເດັກເວົ້າກັບພວກເຂົາ, ພວກເຂົາຈະບໍ່ສົນໃຈເດັກເຫຼົ່ານັ້ນ ຫຼື ເຖິງກັບຄິດວ່າເດັກໜ້າລຳຄານ ແລະ ຂົ່ມເຫັງພວກເຂົາ. ພວກເຂົາຊ່າງຊົ່ວຮ້າຍ! ໃນຫຼາຍປະເທດໃນໂລກ, ການຄ້າເດັກບໍ່ແມ່ນເລື່ອງແປກ, ມັນເປັນບັນຫາທົ່ວໂລກ. ຖ້າຄົນບໍ່ມີພຶດຕິກຳທີ່ດີຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມ ແລະ ພວກເຂົາບໍ່ໄດ້ຮູ້ສຶກເຖິງຄວາມເຈັບປວດໃນສຳນຶກ ເມື່ອພວກເຂົາກັ່ນແກ້ງເດັກ, ບອກເຮົາເບິ່ງວ່າ ນັ້ນແມ່ນຄວາມເປັນມະນຸດຊະນິດໃດ? ພວກເຂົາຍັງທຳທ່າວ່າເຄົາລົບຜູ້ອາວຸໂສ ແລະ ດູແລຄົນໜຸ່ມ, ແຕ່ນີ້ເປັນພຽງສາກໜ້າ. ເປັນຫຍັງເຮົາຈຶ່ງຍົກຕົວຢ່າງນີ້? ເພາະເຖິງແມ່ນວ່າມະນຸດຊາດໄດ້ສະແດງພຶດຕິກຳທີ່ດີເຫຼົ່ານີ້ ແລະ ສະເໜີຂໍ້ຮຽກຮ້ອງ ແລະ ມາດຕະຖານເຫຼົ່ານີ້ສຳລັບພຶດຕິກຳຂອງຜູ້ຄົນ, ແກ່ນແທ້ທີ່ເສື່ອມຊາມຂອງມະນຸດກໍ່ບໍ່ສາມາດປ່ຽນແປງໄດ້ຈັກເທື່ອ, ບໍ່ວ່າຄົນຈະສາມາດບັນລຸພວກມັນໄດ້ ຫຼື ບໍ່ ຫຼື ພວກມັນຈະມີພຶດຕິກຳທີ່ດີຫຼາຍສໍ່າໃດກໍ່ຕາມ. ເກນສຳລັບມຸມມອງຂອງມະນຸດຕໍ່ຄົນ ແລະ ສິ່ງຕ່າງໆ ແລະ ສຳລັບຄວາມປະພຶດ ແລະ ການກະທຳຂອງເຂົາແມ່ນເກີດຈາກຄວາມຄິດ ແລະ ມຸມມອງຂອງມະນຸດຊາດທີ່ເສື່ອມຊາມໂດຍສິ້ນເຊີງ ແລະ ພວກມັນແມ່ນຖືກກຳນົດໂດຍອຸປະນິໄສທີ່ເສື່ອມຊາມ. ເຖິງແມ່ນຂໍ້ຮຽກຮ້ອງ ແລະ ມາດຕະຖານທີ່ມະນຸດຊາດໄດ້ສະແດງອອກນັ້ນເປັນທີ່ຮັບຮູ້ວ່າເປັນມາດຕະຖານທີ່ດີ ແລະ ສູງສົ່ງ, ຄົນຈະສາມາດບັນລຸພວກມັນໄດ້ບໍ? (ບໍ່.) ນັ້ນຄືບັນຫາ. ເຖິງແມ່ນວ່າຄົນໃດໜຶ່ງກະທຳການຢ່າງຂົມຂື່ນໜ້ອຍໜຶ່ງຢູ່ພາຍນອກ ແລະ ໄດ້ຮັບລາງວັນ ແລະ ເປັນທີ່ຮັບຮູ້ສຳລັບສິ່ງນັ້ນ, ນັ້ນກໍ່ເຈືອປົນໄປດ້ວຍການທຳທ່າ ແລະ ການຫຼອກລວງເຊັ່ນກັນ ເພາະເມື່ອທຸກຄົນຮັບຮູ້, ການເຮັດດີເລັກໆນ້ອຍໆກໍ່ເປັນເລື່ອງງ່າຍ, ສິ່ງທີ່ຍາກຄືກັບການດີຕະຫຼອດຊີວິດ. ຖ້າພວກເຂົາເປັນຄົນດີຢ່າງແທ້ຈິງ, ເປັນຫຍັງມັນຈຶ່ງຍາກຫຼາຍສຳລັບພວກເຂົາທີ່ຈະເຮັດສິ່ງດີໆ? ສະນັ້ນ, ບໍ່ມີຄົນໃດສາມາດດຳລົງຊີວິດຕາມມາດຕະຖານທີ່ມະນຸດຊາດຄິດຜິດໆວ່າ “ດີ” ແລະ ເປັນທີ່ຮັບຮູ້. ມັນລ້ວນແລ້ວແຕ່ເປັນການໂອ້ວອດ, ການສໍ້ໂກງ ແລະ ເລື່ອງຕົວະ. ເຖິງແມ່ນວ່າຜູ້ຄົນສາມາດປະຕິບັດມາດຕະຖານສອງສາມຢ່າງເຫຼົ່ານີ້ຢູ່ພາຍນອກ ແລະ ມີພຶດຕິກຳທີ່ດີໜ້ອຍໜຶ່ງ, ເຊັ່ນ: ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຜູ້ອາວຸໂສ ແລະ ດູແລຄົນໜຸ່ມ, ການມີອັດທະຍາໄສດີ ແລະ ການເປັນຄົນທີ່ສາມາດເຂົ້າເຖິງໄດ້, ເຖິງແມ່ນວ່າຄົນສາມາດເຮັດ ແລະ ມີສອງສາມສິ່ງເຫຼົ່ານີ້, ມັນກໍ່ພຽງແຕ່ເກີດຂຶ້ນໃນເວລາສັ້ນໆ, ຊົ່ວຄາວ ຫຼື ໃນສະພາບແວດລ້ອມບາງຢ່າງທີ່ຊົ່ວຄາວເທົ່ານັ້ນ. ພວກເຂົາມີການສະແດງອອກເຫຼົ່ານີ້ພຽງແຕ່ເມື່ອພວກເຂົາຕ້ອງການເທົ່ານັ້ນ. ທັນທີທີ່ບາງຢ່າງແຕະຕ້ອງຮອດສະຖານະ, ຄວາມພາກພູມໃຈຂອງພວກເຂົາ, ຄວາມຮັ່ງມີ, ຜົນປະໂຫຍດ ຫຼື ແມ່ນແຕ່ໂຊກຊະຕາຂອງພວກເຂົາ ແລະ ຄວາມຄາດຫວັງໃນອະນາຄົດຂອງພວກເຂົາ, ທຳມະຊາດ ແລະ ຕົວຕົນຂ້າງໃນທີ່ປ່າເຖື່ອນຂອງພວກເຂົາກໍ່ຈະລະເບີດອອກ. ພວກເຂົາຈະບໍ່ປາກົດວ່າມີການສຶກສາດີ ແລະ ມີເຫດຜົນ, ເປັນຄົນອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ, ເຄົາລົບຜູ້ອາວຸໂສ ແລະ ດູແລຄົນໜຸ່ມ, ມີອັດທະຍາໄສດີ ຫຼື ສາມາດເຂົ້າເຖິງໄດ້ອີກຕໍ່ໄປ. ໃນທາງກົງກັນຂ້າມ, ພວກເຂົາຈະຕໍ່ສູ້ ແລະ ວາງອຸບາຍໃສ່ກັນ, ພະຍາຍາມເອົາຊະນະກັນດ້ວຍປັນຍາ, ໃສ່ຮ້າຍ ແລະ ຂ້າກັນ. ສິ່ງເຫຼົ່ານີ້ເກີດຂຶ້ນຢູ່ເລື້ອຍໆເກີນໄປ ນັ້ນກໍ່ຄື ເພື່ອເຫັນແກ່ຜົນປະໂຫຍດຂອງພວກເຂົາ, ສະຖານະຂອງພວກເຂົາ ຫຼື ອຳນາດຂອງພວກເຂົາ, ໝູ່, ຍາດພີ່ນ້ອງ ແລະ ແມ່ນແຕ່ພໍ່ ແລະ ລູກຊາຍຈະສັງຫານກັນຈົນກວ່າຈະເຫຼືອໜຶ່ງໃນພວກເຂົາທີ່ຍັງຢູ່. ສະຖານະການທີ່ລຳເຄັນທີ່ມີຢູ່ລະຫວ່າງຄົນແມ່ນເຫັນໄດ້ຢ່າງຊັດເຈນ. ນັ້ນຄືເຫດຜົນທີ່ວ່າເປັນຫຍັງການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຜູ້ອາວຸໂສ ແລະ ດູແລຄົນໜຸ່ມ, ການມີອັດທະຍາໄສດີ ແລະ ການເປັນຄົນທີ່ສາມາດເຂົ້າເຖິງໄດ້ພຽງແຕ່ສາມາດຖືກເອີ້ນວ່າເປັນຜະລິດຕະຜົນຈາກສະຖານະການຊົ່ວຄາວ. ບໍ່ມີຄົນໃດສາມາດດຳລົງຊີວິດຕາມພວກມັນໄດ້ຢ່າງແທ້ຈິງ, ບໍ່ມີແມ່ນແຕ່ນັກປາດ ແລະ ຄົນຍິ່ງໃຫຍ່ຄົນໃດທີ່ຄົນຈີນນະມັດສະການຈະສາມາດເຮັດສິ່ງເຫຼົ່ານີ້ໄດ້. ສະນັ້ນ, ຄຳສອນ ແລະ ທິດສະດີເຫຼົ່ານີ້ຈຶ່ງລ້ວນແລ້ວແຕ່ບໍ່ມີເຫດຜົນ. ພວກມັນລ້ວນແລ້ວແຕ່ເປັນສິ່ງທີ່ໄຮ້ສາລະໂດຍສິ້ນເຊີງ. ຄົນທີ່ສະແຫວງຫາຄວາມຈິງສາມາດແກ້ໄຂເລື່ອງຕ່າງໆທີ່ແຕະຕ້ອງຮອດຜົນປະໂຫຍດສ່ວນຕົວຂອງພວກເຂົາຕາມພຣະທຳຂອງພຣະເຈົ້າ ແລະ ໂດຍມີຄວາມຈິງເປັນເກນຂອງພວກເຂົາ ແລະ ພວກເຂົາສາມາດປະຕິບັດຄວາມຈິງ ແລະ ຍອມຕໍ່ພຣະເຈົ້າ. ດ້ວຍວິທີນີ້, ຄວາມເປັນຈິງແຫ່ງຄວາມຈິງທີ່ພວກເຂົາມີແມ່ນລື່ນມາດຕະຖານສຳລັບພຶດຕິກຳທີ່ດີທີ່ມະນຸດຊາດຮັບຮູ້. ຄົນທີ່ບໍ່ສະແຫວງຫາຄວາມຈິງແມ່ນບໍ່ສາມາດຜ່ານຜ່າອຸປະສັກທີ່ເປັນຜົນປະໂຫຍດຂອງພວກເຂົາເອງ ແລະ ເມື່ອເປັນເຊັ່ນນັ້ນ ພວກເຂົາບໍ່ສາມາດນໍາຄວາມຈິງໄປປະຕິບັດ. ພວກເຂົາເຖິງກັບບໍ່ສາມາດປະຕິບັດຕາມກົດລະບຽບຕ່າງໆ ເຊັ່ນ: ພຶດຕິກຳທີ່ດີ. ຖ້າເປັນເຊັ່ນນັ້ນ, ແມ່ນຫຍັງຄືພື້ນຖານ ແລະ ເກນສຳລັບມຸມມອງຂອງພວກເຂົາຕໍ່ຜູ້ຄົນ ແລະ ສິ່ງຕ່າງໆ ແລະ ສຳລັບຄວາມປະພຶດ ແລະ ການກະທຳຂອງພວກເຂົາ? ແນ່ນອນພວກມັນເປັນພຽງກົດລະບຽບ ແລະ ຫຼັກຄຳສອນ, ພວກມັນເປັນປັດຊະຍາ ແລະ ກົດໝາຍຂອງຊາຕານ ແລະ ບໍ່ແມ່ນພຣະທຳຂອງພຣະເຈົ້າ ຫຼື ຄວາມຈິງ. ນີ້ເປັນເພາະຄົນເຫຼົ່ານັ້ນບໍ່ຍອມຮັບຄວາມຈິງ ແລະ ພວກເຂົາພຽງແຕ່ຊອກຫາຜົນປະໂຫຍດຂອງພວກເຂົາເອງ, ສະນັ້ນໂດຍທຳມະຊາດແລ້ວ ພວກເຂົາບໍ່ສາມາດນໍາຄວາມຈິງໄປປະຕິບັດ. ພວກເຂົາເຖິງກັບບໍ່ສາມາດປະຕິບັດພຶດຕິກຳທີ່ດີ, ພວກເຂົາພະຍາຍາມທຳທ່າເຮັດມັນ, ແຕ່ພວກເຂົາບໍ່ສາມາດຮັກສາການທຳທ່າຂອງພວກເຂົາໄດ້ຕໍ່. ດ້ວຍວິທີນີ້, ພວກເຂົາເປີດໂປງທາດແທ້ຂອງພວກເຂົາ. ເພື່ອເຫັນແກ່ຜົນປະໂຫຍດຂອງພວກເຂົາເອງ, ພວກເຂົາຈະດິ້ນຮົນ, ໄຄວ່ຄວ້າ ແລະ ປຸ້ນຈີ້, ພວກເຂົາຈະວາງແຜນ, ວາງອຸບາຍ ແລະ ມີສ່ວນຮ່ວມກັບການຫຼອກລວງ, ພວກເຂົາຈະລົງໂທດຄົນອື່ນ ແລະ ແມ່ນແຕ່ຂ້າຄົນໃດໜຶ່ງ. ພວກເຂົາສາມາດເຮັດສິ່ງທີ່ຊົ່ວຊ້າທັງໝົດນີ້, ທຳມະຊາດຂອງພວກເຂົາບໍ່ໄດ້ຖືກເປີດໂປງໃນສິ່ງນັ້ນບໍ? ແລ້ວເມື່ອທຳມະຊາດຂອງພວກເຂົາຖືກເປີດໂປງ, ຄົນອື່ນສາມາດເຫັນເຈດຕະນາ ແລະ ພື້ນຖານສຳລັບຄຳເວົ້າ ແລະ ການກະທຳຂອງພວກເຂົາໄດ້ຢ່າງງ່າຍດາຍ; ຄົນອື່ນສາມາດເວົ້າໄດ້ວ່າຄົນເຫຼົ່ານັ້ນດຳລົງຊີວິດຕາມປັດຊະຍາຂອງຊາຕານໂດຍສິ້ນເຊີງ, ພື້ນຖານສຳລັບມຸມມອງຂອງພວກເຂົາຕໍ່ຄົນ ແລະ ສິ່ງຕ່າງໆ ແລະ ສຳລັບຄວາມປະພຶດ ແລະ ການກະທຳຂອງພວກເຂົາ, ແມ່ນປັດຊະຍາຂອງຊາຕານ. ຕົວຢ່າງ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ເງິນເຮັດໃຫ້ໂລກໝຸນ”, “ບ່ອນໃດທີ່ມີຊີວິດກໍມີຄວາມຫວັງ”, “ຍ້ອນຄວາມຄິດເລັກນ້ອຍບໍ່ໄດ້ເຮັດໃຫ້ເປັນສຸພາບບຸລຸດ, ມະນຸດທີ່ແທ້ຈິງກໍບໍ່ສາມາດປາສະຈາກພິດ”, “ຖ້າເຈົ້າບໍ່ໃຈດີ, ຂ້ອຍຈະບໍ່ເປັນທຳ”, “ໃຫ້ພວກເຂົາໄດ້ຊີມລົດຊາດຢາຂອງພວກເຂົາເອງ” ແລະ ອື່ນໆອີກ, ຖ້ອຍຄຳເຫດຜົນ ແລະ ກົດເກນທີ່ຊົ່ວຮ້າຍເຫຼົ່ານີ້ຄວບຄຸມຢູ່ພາຍໃນຜູ້ຄົນ. ເມື່ອຄົນດຳລົງຊີວິດຕາມສິ່ງເຫຼົ່ານີ້, ພຶດຕິກຳທີ່ດີ ເຊັ່ນ: ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຄົນອາວຸໂສ ແລະ ດູແລຄົນໜຸ່ມ ແລະ ອື່ນໆອີກ ໄດ້ກາຍມາເປັນໜ້າກາກທີ່ຄົນໃຊ້ເພື່ອອຳພາງພວກເຂົາເອງ, ພວກມັນກາຍມາເປັນສາກໜ້າ. ເປັນຫຍັງພວກມັນຈຶ່ງກາຍມາເປັນສາກໜ້າ? ເພາະພື້ນຖານ ແລະ ກົດເກນທີ່ຄົນດຳລົງຊີວິດຕາມຢ່າງແທ້ຈິງຄືສິ່ງທີ່ຊາຕານໄດ້ຕອກຢໍ້າໃນມະນຸດ ແລະ ບໍ່ແມ່ນຄວາມຈິງ. ແລ້ວດ້ວຍເຫດນັ້ນ, ຄວາມສຳນຶກ ແລະ ສິນທຳທີ່ເປັນພື້ນຖານທີ່ສຸດບໍ່ມີຜົນຕໍ່ຄົນທີ່ບໍ່ຮັກຄວາມຈິງ. ເມື່ອສິ່ງໃດໜຶ່ງເກີດຂຶ້ນເຊິ່ງເຊື່ອມໂຍງກັບຜົນປະໂຫຍດຂອງພວກເຂົາ, ຕົວຕົນທີ່ແທ້ຈິງຂອງພວກເຂົາຈະລະເບີດອອກມາ ແລະ ໃນເວລານັ້ນ ຄົນຈະເຫັນໃບໜ້າທີ່ແທ້ຈິງຂອງພວກເຂົາ. ຄົນຈະເວົ້າດ້ວຍຄວາມຕົກໃຈວ່າ “ແຕ່ໂດຍປົກກະຕິແລ້ວ ພວກເຂົາບໍ່ໄດ້ອ່ອນໂຍນ, ນອບນ້ອມ ແລະ ເປັນສຸພາບບຸລຸດບໍ? ເປັນຫຍັງເມື່ອບາງຢ່າງເກີດຂຶ້ນກັບພວກເຂົາ, ພວກເຂົາເບິ່ງຄືກາຍເປັນອີກຄົນທີ່ແຕກຕ່າງໂດຍສິ້ນເຊີງ?” ໃນຄວາມເປັນຈິງແລ້ວ, ຄົນນັ້ນບໍ່ໄດ້ປ່ຽນແປງ; ມັນເປັນພຽງແຕ່ວ່າຕົວຕົນທີ່ແທ້ຈິງຂອງພວກເຂົາບໍ່ໄດ້ຖືກເປີດເຜີຍ ແລະ ເປີດໂປງຈົນຮອດຕອນນັ້ນ. ເມື່ອສິ່ງຕ່າງໆບໍ່ໄດ້ແຕະຕ້ອງຮອດຜົນປະໂຫຍດຂອງພວກເຂົາ ແລະ ກ່ອນທີ່ຈະເປີດເຜີຍເຈດຕະນາທີ່ແທ້ຈິງ, ສິ່ງດຽວທີ່ພວກເຂົາເຮັດກໍ່ຄືການຫຼອກລວງ ແລະ ການທຳທ່າ. ກົດເກນ ແລະ ພື້ນຖານສຳລັບການເປັນຢູ່ຂອງພວກເຂົາທີ່ພວກເຂົາເປີດເຜີຍເມື່ອຜົນປະໂຫຍດຂອງພວກເຂົາໄດ້ຖືກກະທົບ ຫຼື ຂົ່ມຂູ່ ແລະ ເມື່ອພວກເຂົາເຊົາອຳພາງຕົນເອງ, ແມ່ນທຳມະຊາດຂອງພວກເຂົາ, ແກ່ນແທ້ຂອງພວກເຂົາ ແລະ ຄົນທີ່ພວກເຂົາເປັນແທ້ໆ. ສະນັ້ນ, ບໍ່ວ່າຄົນໃດໜຶ່ງຈະມີພຶດຕິກຳທີ່ດີປະເພດໃດກໍ່ຕາມ, ບໍ່ວ່າຄົນອື່ນຈະເບິ່ງວ່າພຶດຕິກຳພາຍນອກຂອງພວກເຂົາຈະໄຮ້ມົນທິນສໍ່າໃດກໍ່ຕາມ, ມັນບໍ່ໄດ້ໝາຍຄວາມວ່າພວກເຂົາເປັນຄົນທີ່ສະແຫວງຫາຄວາມຈິງ ແລະ ຮັກສິ່ງທີ່ດີ. ຢ່າງໜ້ອຍທີ່ສຸດ, ມັນບໍ່ໄດ້ໝາຍຄວາມວ່າພວກເຂົາມີຄວາມເປັນມະນຸດທີ່ປົກກະຕິ ແລະ ແຮງໄກທີ່ມັນຈະໝາຍຄວາມວ່າພວກເຂົາໄວ້ໃຈໄດ້ ຫຼື ຄູ່ຄວນແກ່ການມີປະຕິສຳພັນນໍາ.

ພາຍໃນພຶດຕິກຳທີ່ດີ, ພວກເຮົາໄດ້ຍົກຕົວຢ່າງຂອງການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ການເປັນຄົນນອບນ້ອມ, ການເຄົາລົບຜູ້ອາວຸໂສ ແລະ ດູແລຄົນໜຸ່ມ, ການມີອັດທະຍາໄສດີ ແລະ ການເປັນຄົນທີ່ສາມາດເຂົ້າເຖິງໄດ້. ຕອນນີ້, ພວກເຮົາຈະຍົກຕົວຢ່າງສຳລັບການເຄົາລົບຜູ້ອາວຸໂສ ແລະ ດູແລຄົນໜຸ່ມ ແລະ ໂອ້ລົມກ່ຽວກັບມັນຢ່າງລະອຽດ. ການເຄົາລົບຜູ້ອາວຸໂສ ແລະ ດູແລຄົນໜຸ່ມເປັນເຫດການປົກກະຕິຫຼາຍໃນຊີວິດມະນຸດ. ມັນເຖິງກັບສາມາດປາກົດຂຶ້ນພາຍໃນປະຊາກອນສັດບາງຊະນິດ, ສະນັ້ນໂດຍທຳມະຊາດແລ້ວ ມັນຄວນປາກົດແມ່ນແຕ່ໃນບັນດາມະນຸດ, ຄົນທີ່ມີສຳນຶກ ແລະ ເຫດຜົນ. ມະນຸດຄວນປະຕິບັດພຶດຕິກຳນີ້ໃຫ້ດີກວ່າ, ເປັນຮູບປະທຳກວ່າ ແລະ ເປັນຈິງຫຼາຍກວ່າຊະນິດອື່ນ, ແທນທີ່ຈະແຕະຕ້ອງພຽງແຕ່ໃນຜິວເຜີນເທົ່ານັ້ນ. ມະນຸດຄວນດີກວ່າຊະນິດອື່ນໃນການປະຕິບັດພຶດຕິກຳທີ່ດີນີ້ຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມ, ເພາະມະນຸດມີສຳນຶກ ແລະ ເຫດຜົນ, ເຊິ່ງຊະນິດອື່ນບໍ່ມີ. ມະນຸດຄວນສາມາດສະແດງອອກໃນການທີ່ພວກເຂົາປະຕິບັດພຶດຕິກຳທີ່ດີນີ້ວ່າ ຄວາມເປັນມະນຸດຂອງພວກເຂົາມີຫຼາຍກວ່າແກ່ນແທ້ຂອງຊະນິດອື່ນໆ, ມັນແຕກຕ່າງກັນ. ແຕ່ມະນຸດເຮັດເຊັ່ນນີ້ແທ້ໆບໍ? (ບໍ່.) ຄົນທີ່ມີການສຶກສາ ແລະ ມີຄວາມຮູ້ເຮັດເຊັ່ນນີ້ບໍ? (ພວກເຂົາບໍ່ໄດ້ເຮັດເລີຍ.) ພວກເຮົາປະປະຊາຊົນທົ່ວໄປໄວ້ກ່ອນ ແລະ ເວົ້າກ່ຽວກັບກິດຈະການຂອງອະພິຊົນ ແລະ ກິດຈະການຂອງສານ. ໃນຕອນນີ້, ຫຼາຍປະເທດກຳລັງຜະລິດບົດລະຄອນໃນລາຊະວັງຈຳນວນໜຶ່ງ ເຊິ່ງເປີດໂປງຫຼາຍເລື່ອງລາວຄວາມສັບສົນວຸ້ນວາຍໃນຄົວເຮືອນຂອງລາຊະວົງ. ສະມາຊິກຂອງລາຊະວັງ ແລະ ປະຊາຊົນທົ່ວໄປມີລັກສະນະຄ້າຍຄືກັນທີ່ພວກມັນທັງສອງໃຫ້ຄວາມສຳຄັນຫຼາຍກັບລະດັບຊັ້ນຄວາມອາວຸໂສ. ຄົນທີ່ຢູ່ພາຍໃນຄົວເຮືອນລາຊະວົງມີການສຶກສາທີ່ເລິກຊຶ້ງ ແລະ ສະເພາະກ່ຽວກັບພຶດຕິກຳທີ່ດີຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມກວ່າປະຊາຊົນທົ່ວໄປ ແລະ ຄົນຮຸ່ນໜຸ່ມກວ່າໃນຄົວເຮືອນລາຊະວົງກໍ່ຍອມເຊື່ອຟັງ ແລະ ເຄົາລົບຜູ້ອາວຸໂສຂອງພວກເຂົາໄດ້ດີກວ່າປະຊາຊົນທົ່ວໄປ ນັ້ນກໍ່ຄື ມັນກ່ຽວຂ້ອງກັບສົມບັດຜູ້ດີຢ່າງຫຼວງຫຼາຍ. ເມື່ອເວົ້າເຖິງການເຄົາລົບຜູ້ອາວຸໂສ ແລະ ດູແລຄົນໜຸ່ມ, ຄົນທີ່ຢູ່ພາຍໃນຄົວເຮືອນລາຊະວົງມີຂໍ້ຮຽກຮ້ອງທີ່ສູງເປັນພິເສດສຳລັບພຶດຕິກຳທີ່ດີໃນແງ່ມຸມນີ້, ເຊິ່ງພວກເຂົາຕ້ອງປະຕິບັດຕາມຕົວອັກສອນ. ໃນທາງຜິວເຜີນ, ພວກເຂົາສະແດງຕົວວ່າກຳລັງປະຕິບັດຕາມຂໍ້ຮຽກຮ້ອງໃນວັດທະນະທຳດັ້ງເດີມຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມ ເຊັ່ນດຽວກັນກັບຄົນທົ່ວໄປ, ແຕ່ເຖິງຢ່າງໃດກໍ່ຕາມ ບໍ່ວ່າພວກເຂົາຈະເຮັດໄດ້ດີ ຫຼື ເໝາະສົມສໍ່າໃດກໍ່ຕາມ, ບໍ່ວ່າພວກເຂົາຈະສະແດງຕົວວ່າໜ້ານັບຖື ແລະ ບໍ່ມີບ່ອນຕິສໍ່າໃດກໍ່ຕາມ, ຢູ່ເບື້ອງຫຼັງຂອງສາກຫຼັງພຶດຕິກຳທີ່ບໍ່ມີບ່ອນຕິນີ້ແມ່ນໄດ້ເຊື່ອງການຖ່າຍທອດອຳນາດ ແລະ ການສໍ້ໂກງທຸກຮູບແບບໃນບັນດາກອງກຳລັງຕ່າງໆ. ລະຫວ່າງລູກຊາຍ ແລະ ພໍ່, ຫຼານຊາຍ ແລະ ພໍ່ເຖົ້າ, ຄົນຮັບໃຊ້ ແລະ ເຈົ້ານາຍ, ລັດຖະມົນຕີ ແລະ ກະສັດ, ໃນທາງຜິວເຜີນແລ້ວ ພວກເຂົາທຸກຄົນສະແດງຕົວວ່າກຳລັງປະຕິບັດເກນພື້ນຖານທີ່ສຸດນັ້ນສຳລັບພຶດຕິກຳ: ການເຄົາລົບຜູ້ອາວຸໂສ ແລະ ດູແລຄົນໜຸ່ມ. ແຕ່ເພາະອຳນາດຂອງກະສັດ ແລະ ກອງກຳລັງອື່ນໆອີກຫຼາກຫຼາຍແມ່ນລ້ວນແລ້ວແຕ່ປະສົມລວມກັນ, ພຶດຕິກຳພາຍນອກນີ້ບໍ່ໄດ້ເຮັດໜ້າທີ່ຫຍັງເລີຍ. ມັນບໍ່ສາມາດສົ່ງຜົນກະທົບຢ່າງສິ້ນເຊີງຕໍ່ສິ່ງທີ່ຈະເກີດຂຶ້ນໃນທີ່ສຸດຈາກການຖ່າຍທອດອຳນາດຂອງກະສັດ ແລະ ການສໍ້ໂກງຂອງກອງກຳລັງຕ່າງໆ. ໂດຍທຳມະຊາດ ແລະ ໂດຍພື້ນຖານແລ້ວ, ພຶດຕິກຳທີ່ດີປະເພດນີ້ແມ່ນບໍ່ສາມາດຄວບຄຸມຜູ້ໃດກໍ່ຕາມທີ່ຢາກໄດ້ບັນລັງ ຫຼື ມີຄວາມທະເຍີທະຍານຢາກໄດ້ອຳນາດ. ເລື່ອງເລົ່າພື້ນບ້ານປະຕິບັດຕາມກົດລະບຽບຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມ, ເຊິ່ງສືບທອດຈາກບັນພະບຸລຸດຂອງພວກເຂົາ. ພວກເຂົາກໍ່ໃຊ້ຊີວິດທ່າມກາງຂໍ້ຈຳກັດໃນກົດລະບຽບນີ້ເຊັ່ນກັນ. ບໍ່ວ່າຈະມີຜົນປະໂຫຍດຂັດແຍ່ງກັນຫຼາຍສໍ່າໃດກໍ່ຕາມ ຫຼື ບໍ່ວ່າຈະເກີດຄວາມດິ້ນຮົນຫຍັງກໍ່ຕາມເມື່ອຜົນປະໂຫຍດເຫຼົ່ານັ້ນກະທົບກະແທກກັນ, ປະຊາຊົນທົ່ວໄປຍັງສາມາດໃຊ້ຊີວິດຮ່ວມກັນຫຼັງຈາກນັ້ນ. ແຕ່ສິ່ງຕ່າງໆມີຄວາມແຕກຕ່າງພາຍໃນຄົວເຮືອນລາຊະວົງ, ເພາະຂໍ້ຂັດແຍ່ງດ້ານຜົນປະໂຫຍດ ແລະ ອຳນາດຂອງພວກເຂົາມີຄວາມໝາຍສຳຄັນຫຼາຍກວ່າ. ພວກເຂົາຕໍ່ສູ້ກັນຢູ່ເລື້ອຍໆ ແລະ ຜົນຮັບໃນທີ່ສຸດກໍ່ຄືຜູ້ຊະນະກາຍມາເປັນກະສັດ ແລະ ຜູ້ຜ່າຍແພ້ກາຍມາເປັນອາຊະຍາກອນ ນັ້ນກໍ່ຄື ຝ່າຍໜຶ່ງຕາຍ ຫຼື ອີກຝ່າຍຕາຍ. ຜູ້ຊະນະ ແລະ ຜູ້ຜ່າຍແພ້ລ້ວນແລ້ວແຕ່ປະຕິບັດຕາມກົດລະບຽບການເຄົາລົບຜູ້ອາວຸໂສ ແລະ ດູແລຄົນໜຸ່ມນີ້ໃນລັກສະນະດຽວກັນ, ແຕ່ເພາະແຕ່ລະຝ່າຍມີອຳນາດໃນລະດັບແຕກຕ່າງກັນ ແລະ ມີຄວາມປາດຖະໜາ ແລະ ຄວາມທະເຍີທະຍານທີ່ແຕກຕ່າງກັນ ຫຼື ຍ້ອນຄວາມບໍ່ຄືກັນລະຫວ່າງຈຸດແຂງຂອງແຕ່ລະຝ່າຍ, ບາງຄົນເອົາຕົວລອດໃນທີ່ສຸດ ໃນຂະນະທີ່ຄົນອື່ນຖືກທຳລາຍ. ແມ່ນຫຍັງກຳນົດສິ່ງນີ້? ມັນຖືກກຳນົດໂດຍກົດລະບຽບຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມບໍ? (ບໍ່.) ສະນັ້ນ, ແມ່ນຫຍັງກຳນົດມັນ? (ທຳມະຊາດທີ່ຊົ່ວຮ້າຍຂອງມະນຸດ.) ເຮົາໝາຍຄວາມເຖິງຫຍັງຈາກທຸກສິ່ງນີ້? ເຮົາໝາຍຄວາມວ່າກົດລະບຽບເຫຼົ່ານີ້, ນະວະນິຍາຍຂອງມະນຸດຊາດ, ສິ່ງທີ່ຄິດຜິດໆວ່າເປັນພຶດຕິກຳທີ່ດີ, ແມ່ນບໍ່ສາມາດກຳນົດຫຍັງເລີຍ. ເສັ້ນທາງທີ່ຄົນໃດໜຶ່ງຍ່າງບໍ່ໄດ້ຖືກກຳນົດແມ່ນແຕ່ໜ້ອຍດຽວໂດຍວ່າພວກເຂົາມີການສຶກສາດີ ແລະ ມີເຫດຜົນ, ມີອັດທະຍາໄສດີ ຫຼື ເຄົາລົບຜູ້ອາວຸໂສ ແລະ ດູແລຄົນໜຸ່ມ ໃນເລື່ອງພຶດຕິກຳພາຍນອກຂອງພວກເຂົາ, ມັນຖືກກຳນົດໂດຍທຳມະຊາດຂອງມະນຸດ. ເວົ້າສັ້ນໆແລ້ວ ເຮືອນຂອງພຣະເຈົ້າບໍ່ສົ່ງເສີມປະໂຫຍກເຫຼົ່ານີ້ກ່ຽວກັບພຶດຕິກຳທີ່ດີເຊິ່ງເກີດຂຶ້ນໃນບັນດາມະນຸດຊາດ. ພຶດຕິກຳເຫຼົ່ານີ້ທີ່ມະນຸດເຫັນວ່າດີບໍ່ໄດ້ເປັນຫຼາຍກວ່າພຶດຕິກຳ ແລະ ການສະແດງອອກທີ່ດີປະເພດໜຶ່ງ; ພວກມັນບໍ່ໄດ້ເປັນຕົວແທນໃຫ້ຄວາມຈິງ ແລະ ຖ້າຄົນໃດໜຶ່ງມີພຶດຕິກຳ ແລະ ການສະແດງອອກທີ່ດີເຫຼົ່ານີ້, ມັນບໍ່ໄດ້ໝາຍຄວາມວ່າພວກເຂົາກຳລັງປະຕິບັດຄວາມຈິງ, ແຮງໄກທີ່ມັນຍັງຈະໝາຍຄວາມວ່າພວກເຂົາກຳລັງສະແຫວງຫາຄວາມຈິງ.

ຍ້ອນພຶດຕິກຳເຫຼົ່ານີ້ທີ່ມະນຸດຖືວ່າດີແມ່ນບໍ່ໄດ້ມາຈາກພຣະເຈົ້າ ແລະ ພວກມັນບໍ່ໄດ້ຮັບການສົ່ງເສີມໂດຍເຮືອນຂອງພຣະອົງ ແລະ ແຮງໄກທີ່ພວກມັນຈະສອດຄ່ອງກັບຄວາມປະສົງຂອງພຣະອົງ ແລະ ຍ້ອນພວກມັນຂັດກັບພຣະທຳຂອງພຣະເຈົ້າ ແລະ ຂໍ້ຮຽກຮ້ອງທີ່ພຣະອົງກຳນົດ, ພຣະເຈົ້າຍັງມີຂໍ້ຮຽກຮ້ອງບາງຢ່າງສຳລັບພຶດຕິກຳຂອງມະນຸດຊາດບໍ? (ພຣະອົງມີ.) ພຣະອົງໄດ້ກຳນົດປະໂຫຍກບາງຢ່າງກ່ຽວກັບພຶດຕິກຳຂອງຜູ້ເຊື່ອທີ່ຕິດຕາມພຣະອົງເຊັ່ນກັນ. ພວກມັນແຕກຕ່າງຈາກຂໍ້ຮຽກຮ້ອງທີ່ພຣະເຈົ້າໄດ້ກຳນົດສຳລັບມະນຸດໃນເລື່ອງທີ່ກ່ຽວກັບຄວາມຈິງ ແລະ ພວກມັນຂ້ອນຂ້າງງ່າຍກວ່າ, ແຕ່ພວກມັນມີຂໍ້ສະເພາະບາງຢ່າງ. ພຣະເຈົ້າມີຂໍ້ຮຽກຮ້ອງຫຍັງສຳລັບຄົນທີ່ຕິດຕາມພຣະອົງ? ຍົກຕົວຢ່າງແມ່ນຄຸນສົມບັດຜູ້ດີຂອງນັກບຸນ, ນັ້ນບໍ່ແມ່ນຂໍ້ຮຽກຮ້ອງສຳລັບພຶດຕິກຳຂອງມະນຸດບໍ? (ແມ່ນແລ້ວ.) ຍັງມີການບໍ່ມີໃຈເກເລ, ການຍັບຢັ້ງສັ່ງໃຈ, ການບໍ່ສວມໃສ່ເສື້ອຜ້າຜິດປົກກະຕິ, ການບໍ່ສູບຢາ ຫຼື ດື່ມ, ການບໍ່ຕີ ຫຼື ການຂົ່ມເຫັງຄົນອື່ນດ້ວຍວາຈາ, ພ້ອມທັງການບໍ່ນະມັດສະການບຸກຄົນທີ່ເຄົາລົບຮັກ, ການໃຫ້ກຽດພໍ່ແມ່ຂອງຕົນເອງ ແລະ ອື່ນໆອີກ. ສິ່ງເຫຼົ່ານີ້ລ້ວນແລ້ວແຕ່ເປັນຂໍ້ຮຽກຮ້ອງດ້ານພຶດຕິກຳທີ່ພຣະເຈົ້າກຳນົດສຳລັບຜູ້ຕິດຕາມຂອງພຣະອົງ. ພວກມັນເປັນຂໍ້ຮຽກຮ້ອງພື້ນຖານຳທີ່ສຸດ ແລະ ຕ້ອງບໍ່ເບິ່ງຂ້າມພວກມັນ. ພຣະເຈົ້າມີຂໍ້ຮຽກຮ້ອງທີ່ສະເພາະສຳລັບພຶດຕິກຳຂອງຄົນທີ່ຕິດຕາມພຣະອົງ ແລະ ພວກມັນແຕກຕ່າງຈາກພຶດຕິກຳທີ່ດີທີ່ຜູ້ບໍ່ເຊື່ອກຳນົດຂຶ້ນ. ພຶດຕິກຳທີ່ດີທີ່ນໍາສະເໜີໂດຍຜູ້ບໍ່ເຊື່ອແມ່ນບໍ່ໄດ້ເປັນຫຼາຍກວ່າການເຮັດໃຫ້ຜູ້ຄົນກາຍເປັນສັດທີ່ສູງສົ່ງກວ່າ, ແຍກແຍະພວກເຂົາອອກຈາກສັດທີ່ຕ້ອຍຕໍ່າກວ່າ. ໃນຂະນະດຽວກັນ, ຂໍ້ຮຽກຮ້ອງທີ່ພຣະເຈົ້າກຳນົດສຳລັບຜູ້ຕິດຕາມຂອງພຣະອົງເຮັດໃຫ້ພວກເຂົາແຕກຕ່າງຈາກຜູ້ບໍ່ເຊື່ອ, ຈາກຄົນທີ່ບໍ່ເຊື່ອໃນພຣະເຈົ້າ. ພວກມັນບໍ່ໄດ້ກ່ຽວຂ້ອງກັບການແຕກຕ່າງຈາກສັດ. ໃນອະດີດ, ຍັງມີການເວົ້າເຖິງ “ການລ້າງບາບ”. ນີ້ເປັນວິທີອະທິບາຍທີ່ເກີນຄວາມຈິງ ແລະ ບໍ່ຖືກຕ້ອງພໍສົມຄວນ, ແຕ່ພຣະເຈົ້າໄດ້ກຳນົດຂໍ້ຮຽກຮ້ອງບາງຢ່າງສຳລັບຜູ້ຕິດຕາມຂອງພຣະອົງກ່ຽວກັບພຶດຕິກຳຂອງພວກເຂົາ. ບອກເຮົາເບິ່ງວ່າພວກມັນແມ່ນຫຍັງ? (ການມີຄຸນສົມບັດຜູ້ດີຂອງນັກບຸນ, ການບໍ່ມີໃຈເກເລ, ການຍັບຢັ້ງສັ່ງໃຈ, ການບໍ່ສວມໃສ່ເສື້ອຜ້າຜິດປົກກະຕິ, ການບໍ່ສູບຢາ ຫຼື ດື່ມ, ການບໍ່ຕີ ຫຼື ຂົ່ມເຫັງຄົນອື່ນດ້ວຍວາຈາ, ການບໍ່ນະມັດສະການບຸກຄົນທີ່ເຄົາລົບຮັກ ແລະ ການໃຫ້ກຽດພໍ່ແມ່ຂອງຕົນເອງ.) ມີຫຍັງອີກນອກຈາກສິ່ງເຫຼົ່ານັ້ນ? (ການບໍ່ຍັກຍອກຊັບສິນຂອງຄົນອື່ນ, ການບໍ່ລັກ, ການບໍ່ເປັນພະຍານເທັດ, ການບໍ່ເຮັດຜິດປະເວນີ.) ມີສິ່ງເຫຼົ່ານັ້ນເຊັ່ນກັນ. ພວກມັນເປັນສ່ວນໜຶ່ງຂອງກົດໝາຍ, ພວກມັນເປັນຂໍ້ຮຽກຮ້ອງບາງຢ່າງທີ່ພຣະເຈົ້າໄດ້ກຳນົດກ່ຽວກັບພຶດຕິກຳຂອງມະນຸດຊາດຕັ້ງແຕ່ຕອນເລີ່ມຕົ້ນ ແລະ ພວກມັນຍັງຄົງເປັນຈິງ ແລະ ສາມາດປະຕິບັດໄດ້ໃນມື້ນີ້. ພຣະເຈົ້າໃຊ້ຂໍ້ຮຽກຮ້ອງເຫຼົ່ານີ້ເພື່ອຄວບຄຸມພຶດຕິກຳຂອງຜູ້ຕິດຕາມຂອງພຣະອົງ ເຊິ່ງໝາຍວ່າພຶດຕິກຳພາຍນອກເຫຼົ່ານີ້ເປັນສັນຍານຂອງຄົນທີ່ຕິດຕາມພຣະເຈົ້າ. ຖ້າເຈົ້າມີພຶດຕິກຳ ແລະ ການສະແດງອອກເຫຼົ່ານີ້, ຈົນເມື່ອຄົນອື່ນຫຼຽວເບິ່ງເຈົ້າ ພວກເຂົາກໍ່ຮູ້ວ່າເຈົ້າເປັນຜູ້ເຊື່ອໃນພຣະເຈົ້າ ແລ້ວຢ່າງໜ້ອຍທີ່ສຸດພວກເຂົາຈະຮອງຮັບເຈົ້າ ແລະ ຊົມເຊີຍເຈົ້າ. ພວກເຂົາຈະເວົ້າວ່າເຈົ້າມີຄຸນສົມບັດຜູ້ດີຂອງນັກບຸນ, ເຈົ້າເບິ່ງຄືກັບເປັນຜູ້ເຊື່ອໃນພຣະເຈົ້າ ແລະ ບໍ່ຄືກັບຜູ້ບໍ່ເຊື່ອ. ບາງຄົນທີ່ມາເຊື່ອໃນພຣະເຈົ້າຍັງຄົງເປັນຄືກັບຜູ້ບໍ່ເຊື່ອ, ມັກສູບຢາ, ດື່ມ, ຕໍ່ສູ້ ແລະ ທະເລາະວິວາດ. ເຖິງກັບມີຄົນທີ່ເຮັດຜິດປະເວນີ ແລະ ລັກ. ແມ່ນແຕ່ພຶດຕິກຳຂອງພວກເຂົາກໍ່ບໍ່ມີການຄວບຄຸມ ແລະ ບໍ່ປະຕິບັດຕາມພຣະທຳຂອງພຣະເຈົ້າ ແລະ ເມື່ອຜູ້ບໍ່ເຊື່ອເຫັນພວກເຂົາ, ພວກເຂົາກໍ່ເວົ້າວ່າ “ພວກເຂົາເປັນຜູ້ເຊື່ອໃນພຣະເຈົ້າແທ້ໆບໍ? ແລ້ວເປັນຫຍັງພວກເຂົາຈຶ່ງພຽງແຕ່ເປັນຄືກັບຄົນທີ່ບໍ່ເຊື່ອໃນພຣະເຈົ້າ?” ຄົນອື່ນບໍ່ຊົມເຊີຍຄົນນັ້ນ ຫຼື ໄວ້ໃຈພວກເຂົາ, ສະນັ້ນເມື່ອຄົນນັ້ນພະຍາຍາມເຜີຍແຜ່ຂ່າວປະເສີດ, ຄົນກໍ່ບໍ່ຍອມຮັບມັນ. ຖ້າຄົນໃດໜຶ່ງສາມາດເຮັດສິ່ງທີ່ພຣະເຈົ້າຮຽກຮ້ອງຈາກມະນຸດ, ແລ້ວພວກເຂົາກໍ່ເປັນຄົນຮັກສິ່ງດີໆ, ພວກເຂົາໃຈດີ ແລະ ພວກເຂົາມີຄວາມເປັນມະນຸດທີ່ປົກກະຕິ. ຄົນເຊັ່ນນັ້ນສາມາດນໍາເອົາພຣະທຳຂອງພຣະເຈົ້າໄປປະຕິບັດທັນທີຫຼັງຈາກທີ່ໄດ້ຍິນພວກມັນ ແລະ ບໍ່ມີການທຳທ່າໃນສິ່ງທີ່ພວກເຂົາປະຕິບັດ, ເພາະຢ່າງໜ້ອຍທີ່ສຸດພວກເຂົາກໍ່ກະທຳໃນລັກສະນະນັ້ນໂດຍອີງໃສ່ສຳນຶກ ແລະ ເຫດຜົນຂອງພວກເຂົາ. ຂໍ້ຮຽກຮ້ອງທີ່ສະເພາະຂອງພຣະເຈົ້າສຳລັບມະນຸດແຕກຕ່າງຈາກພຶດຕິກຳທີ່ດີທີ່ມະນຸດຊາດສົ່ງເສີມໃນລັກສະນະໃດແດ່? (ຂໍ້ຮຽກຮ້ອງຂອງພຣະເຈົ້າສຳລັບມະນຸດແມ່ນເປັນຈິງຢ່າງຊັດແຈ້ງ, ພວກມັນສາມາດເຮັດໃຫ້ຄົນສາມາດດຳລົງຊີວິດຕາມຄວາມເປັນມະນຸດທີ່ປົກກະຕິ, ໃນຂະນະທີ່ວັດທະນະທຳດັ້ງເດີມພຽງແຕ່ຮຽກຮ້ອງພຶດຕິກຳບາງຢ່າງເພື່ອການສະແດງເທົ່ານັ້ນ, ເຊິ່ງບໍ່ມີໜ້າທີ່ທີ່ສາມາດຈັບຕ້ອງໄດ້.) ນັ້ນຄືສິ່ງທີ່ຖືກຕ້ອງ. ພຶດຕິກຳທີ່ດີທີ່ວັດທະນະທຳດັ້ງເດີມຮຽກຮ້ອງຈາກມະນຸດລ້ວນແລ້ວແຕ່ເປັນຂອງປອມ ແລະ ພວກມັນລ້ວນແລ້ວແຕ່ເປັນການທຳທ່າ. ພວກມັນເປັນຂອງຫຼອກລວງ. ຄົນທີ່ປະຕິບັດຕາມພວກມັນອາດກ່າວຄຳເວົ້າທີ່ມ່ວນຫູ, ແຕ່ພາຍໃນນັ້ນ ຫຼາຍສິ່ງແມ່ນແຕກຕ່າງກັນໂດຍສິ້ນເຊີງ. ພຶດຕິກຳທີ່ດີເຫຼົ່ານີ້ແມ່ນໜ້າກາກ, ແມ່ນພາບລວງຕາ. ພວກມັນບໍ່ແມ່ນສິ່ງທີ່ສະແດງອອກມາຈາກແກ່ນແທ້ຂອງຄວາມເປັນມະນຸດຂອງຄົນໆໜຶ່ງ, ພວກມັນເປັນການທຳທ່າທີ່ມະນຸດນໍາມາປະດັບເພື່ອເຫັນແກ່ຄວາມພາກພູມໃຈຂອງເຂົາ, ເພື່ອຊື່ສຽງ ແລະ ສະຖານະຂອງເຂົາ. ພວກມັນເປັນການສະແດງ, ເປັນວິທີການໜ້າຊື່ໃຈຄົດປະເພດໜຶ່ງ, ເປັນສິ່ງທີ່ຄົນໆໜຶ່ງຕັ້ງໃຈສະແດງອອກມາເພື່ອໃຫ້ຄົນອື່ນໄດ້ເຫັນ. ບາງຄັ້ງຜູ້ຄົນບໍ່ສາມາດແຍກແຍະໄດ້ວ່າພຶດຕິກຳຂອງຄົນໆໜຶ່ງເປັນຈິງ ຫຼື ເທັດ, ແຕ່ເມື່ອເວລາມາຮອດ ທຸກຄົນຈະເຫັນທາດແທ້ຂອງຄົນໆນັ້ນ. ມັນເປັນຄືກັບພວກຟາຣີຊາຍທີ່ໜ້າຊື່ໃຈຄົດ, ຄົນທີ່ມີພຶດຕິກຳທີ່ດີຫຼາຍຢ່າງໃນພາຍນອກ ແລະ ມີການສະແດງອອກຫຼາຍຢ່າງຂອງສິ່ງທີ່ຄິດຜິດໆວ່າເປັນຄວາມເຫຼື້ອມໃສ, ແຕ່ເມື່ອພຣະເຢຊູເຈົ້າໄດ້ມາເພື່ອສະແດງຄວາມຈິງ ແລະ ເຮັດພາລະກິດແຫ່ງການໄຖ່ບາບ, ພວກເຂົາກໍ່ປະນາມພຣະອົງ ແລະ ຄຶງພຣະອົງເທິງໄມ້ກາງແຂນ, ເພາະພວກເຂົາເບື່ອໜ່າຍຄວາມຈິງ ແລະ ກຽດຊັງມັນ. ສິ່ງນີ້ສະແດງໃຫ້ເຫັນວ່າພຶດຕິກຳທີ່ດີ ແລະ ວິທີການພາຍນອກຂອງຜູ້ຄົນບໍ່ໄດ້ເປັນຕົວແທນໃຫ້ທຳມະຊາດ ແລະ ແກ່ນແທ້ຂອງພວກເຂົາ. ພວກມັນບໍ່ກ່ຽວຂ້ອງກັບທຳມະຊາດ ແລະ ແກ່ນແທ້ຂອງຜູ້ຄົນ. ໃນຂະນະດຽວກັນ, ກົດລະບຽບທີ່ພຣະເຈົ້າຮຽກຮ້ອງໃຫ້ມະນຸດປະຕິບັດແມ່ນສາມາດນໍາໄປປະຕິບັດໄດ້ ແລະ ດຳລົງຊີວິດໄດ້ແທ້ໆ, ຕາບໃດຄົນໆໜຶ່ງເຊື່ອໃນພຣະເຈົ້າ ແລະ ມີສຳນຶກ ແລະ ເຫດຜົນຢ່າງແທ້ຈິງ. ເຈົ້າຄວນເຮັດສິ່ງເຫຼົ່ານີ້, ບໍ່ວ່າເຈົ້າຈະເຮັດຕໍ່ໜ້າຄົນອື່ນ ຫຼື ຢູ່ຫຼັບຫຼັງພວກເຂົາ; ບໍ່ວ່າແກ່ນແທ້ຄວາມເປັນມະນຸດຂອງເຈົ້າຈະຄືກັບຫຍັງກໍ່ຕາມ, ເຈົ້າຕ້ອງປະຕິບັດຂໍ້ຮຽກຮ້ອງເຫຼົ່ານີ້ທີ່ພຣະເຈົ້າໄດ້ກຳນົດໄວ້. ນັບຕັ້ງແຕ່ທີ່ເຈົ້າຕິດຕາມພຣະເຈົ້າ, ເຈົ້າຕ້ອງຄວບຄຸມຕົນເອງ ແລະ ປະຕິບັດຕາມພຣະທຳຂອງພຣະອົງ ບໍ່ວ່າອຸປະນິໄສທີ່ເສື່ອມຊາມຂອງເຈົ້າຈະຮ້າຍແຮງສໍ່າໃດກໍ່ຕາມ. ຫຼັງຈາກຊ່ວງໄລຍະທີ່ມີປະສົບການດັ່ງກ່າວ, ເຈົ້າຈະມີທາງເຂົ້າທີ່ແທ້ຈິງ ແລະ ເຈົ້າຈະປ່ຽນແປງຢ່າງແທ້ຈິງ. ການປ່ຽນແປງທີ່ແທ້ຈິງນັ້ນແມ່ນເປັນຈິງ.

ພວກເຮົາມາສະຫຼຸບກັນຫຍໍ້ໆກັນເທາະ: ພຣະເຈົ້າມີຂໍ້ຮຽກຮ້ອງປະເພດໃດສຳລັບພຶດຕິກຳຂອງຜູ້ຄົນ? ຜູ້ຄົນຕ້ອງຄົງມີຫຼັກການ ແລະ ຍັບຢັ້ງສັ່ງໃຈ ແລະ ພວກເຂົາຕ້ອງດຳລົງຊີວິດດ້ວຍກຽດສັກສີ, ຈົນຄົນອື່ນເຄົາລົບພວກເຂົາ, ໂດຍບໍ່ມີການທຳທ່າໃດໆ. ສິ່ງເຫຼົ່ານີ້ຄືຂໍ້ຮຽກຮ້ອງດ້ານພຶດຕິກຳຂອງພຣະເຈົ້າສຳລັບມະນຸດ. ນີ້ໝາຍຄວາມວ່າຄົນໆໜຶ່ງຕ້ອງປະຕິບັດໃນລັກສະນະນີ້ ແລະ ມີຄວາມເປັນຈິງປະເພດນີ້, ບໍ່ວ່າພວກເຂົາຈະຢູ່ຕໍ່ໜ້າຄົນອື່ນ ຫຼື ບໍ່ ຫຼື ບໍ່ວ່າພວກເຂົາຈະຢູ່ໃນສະພາບແວດລ້ອມຫຍັງກໍ່ຕາມ ຫຼື ບໍ່ວ່າພວກເຂົາຈະຢູ່ຕໍ່ໜ້າຜູ້ໃດກໍ່ຕາມ. ມະນຸດທີ່ປົກກະຕິຄວນມີຄວາມເປັນຈິງເຫຼົ່ານີ້; ມັນເປັນຄວາມເປັນຈິງໜ້ອຍທີ່ສຸດທີ່ຄົນໆໜຶ່ງຄວນມີໃນເລື່ອງຄວາມປະພຶດຂອງພວກເຂົາ. ຍົກຕົວຢ່າງວ່າ: ຄົນໃດໜຶ່ງເວົ້າດັງຫຼາຍ ແຕ່ພວກເຂົາບໍ່ໄດ້ຂົ່ມເຫັງຄົນອື່ນດ້ວຍວາຈາ ຫຼື ໃຊ້ພາສາທີ່ຫຍາບຄາຍ ແລະ ສິ່ງທີ່ພວກເຂົາເວົ້າເປັນຄວາມຈິງ ແລະ ຖືກຕ້ອງ ແລະ ມັນບໍ່ໄດ້ໂຈມຕີຄົນອື່ນ. ເຖິງແມ່ນວ່າຄົນນັ້ນເອີ້ນຄົນໃດໜຶ່ງວ່າບໍ່ດີ ຫຼື ເວົ້າວ່າຄົນໃດໜຶ່ງບໍ່ມີຫຍັງດີ, ມັນກໍ່ເປັນຄວາມຈິງ. ເຖິງແມ່ນວ່າຄຳເວົ້າ ແລະ ການກະທຳພາຍນອກຂອງພວກເຂົາບໍ່ສອດຄ່ອງກັບຂໍ້ຮຽກຮ້ອງຂອງການມີອັດທະຍາໄສດີ ຫຼື ການເປັນຄົນອ່ອນໂຍນ ແລະ ສຸພາບຮຽບຮ້ອຍທີ່ຜູ້ບໍ່ເຊື່ອກຳນົດໄວ້, ເນື້ອຫາຂອງສິ່ງທີ່ພວກເຂົາເວົ້າ ແລະ ຫຼັກການ ແລະ ພື້ນຖານສຳລັບການປາກເວົ້າຂອງພວກເຂົາກໍ່ປ່ອຍໃຫ້ພວກເຂົາດຳລົງຊີວິດດ້ວຍກຽດສັກສີ ແລະ ຄວາມຊື່ສັດ. ນັ້ນຄືຄວາມໝາຍຂອງການມີຫຼັກການ. ພວກເຂົາບໍ່ໄດ້ເວົ້າໂດຍບໍ່ໄຕ່ຕອງກ່ຽວກັບສິ່ງຕ່າງໆທີ່ພວກເຂົາບໍ່ຮູ້ ແລະ ພວກເຂົາບໍ່ໄດ້ປະເມີນຄົນທີ່ພວກເຂົາບໍ່ສາມາດຢັ່ງຮູ້ໄດ້ຢ່າງຊັດເຈນຕາມອຳເພີໃຈ. ເຖິງແມ່ນວ່າພວກເຂົາເບິ່ງຄືອ່ອນໂຍນໃນທາງຜິວເຜີນ ແລະ ພວກເຂົາບໍ່ບັນລຸມາດຕະຖານດ້ານພຶດຕິກຳຂອງການມີວັດທະນະທຳ ແລະ ການປະຕິບັດຕາມກົດລະບຽບທີ່ຜູ້ບໍ່ເຊື່ອເວົ້າເຖິງ, ເພາະພວກເຂົາມີຫົວໃຈທີ່ຢຳເກງພຣະເຈົ້າ ແລະ ພວກເຂົາຍັບຢັ້ງສັ່ງໃຈໃນຄຳເວົ້າ ແລະ ການກະທຳ, ສິ່ງທີ່ພວກເຂົາດຳລົງຊີວິດຕາມກໍ່ລື່ນພຶດຕິກຳຂອງການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ ແລະ ນອບນ້ອມທີ່ມະນຸດຊາດເວົ້າເຖິງຢູ່ຫຼາຍເທົ່າ. ນີ້ບໍ່ແມ່ນການສະແດງອອກເຖິງການຍັບຢັ້ງສັ່ງໃຈ ແລະ ມີຫຼັກການບໍ? (ແມ່ນແລ້ວ.) ໃນກໍລະນີໃດກໍ່ຕາມ, ຖ້າພວກເຈົ້າພິຈາລະເບິ່ງຂໍ້ຮຽກຮ້ອງຂອງພຶດຕິກຳທີ່ດີທີ່ພຣະເຈົ້າໄດ້ກຳນົດສຳລັບຜູ້ເຊື່ອຂອງພຣະອົງຢ່າງໃກ້ຊິດ, ຂໍ້ຮຽກຮ້ອງໃດບໍ່ແມ່ນກົດລະບຽບທີ່ເປັນຮູບປະທຳກ່ຽວກັບສິ່ງທີ່ຄົນຄວນດຳລົງຊີວິດຕາມແທ້ໆ? ຂໍ້ຮຽກຮ້ອງໃດຂໍໃຫ້ຄົນປິດບັງຕົນເອງ? ບໍ່ມີຂໍ້ຮຽກຮ້ອງໃດໆເລີຍ, ແມ່ນບໍ? ຖ້າພວກເຈົ້າມີຂໍ້ສົງໄສໃດໆ, ເຈົ້າອາດນໍາສະເໜີພວກມັນໄດ້. ຕົວຢ່າງ: ບາງຄົນອາດເວົ້າວ່າ “ເມື່ອພຣະເຈົ້າບອກບໍ່ໃຫ້ຕີ ຫຼື ຂົ່ມເຫັງຄົນອື່ນດ້ວຍວາຈາ, ມັນຮູ້ສຶກວ່າປອມໜ້ອຍໜຶ່ງ ເພາະມີຄົນໃນຕອນນີ້ທີ່ບາງຄັ້ງກໍ່ຂົ່ມເຫັງຄົນອື່ນດ້ວຍວາຈາ ແລະ ພຣະເຈົ້າບໍ່ໄດ້ປະນາມພວກເຂົາ”. ເມື່ອພຣະເຈົ້າບອກບໍ່ໃຫ້ຂົ່ມເຫັງຄົນອື່ນດ້ວຍວາຈາ, “ການຂົ່ມເຫັງດ້ວຍວາຈາ” ໝາຍເຖິງຫຍັງ? (ເມື່ອຄົນໃດໜຶ່ງລະບາຍອາລົມຂອງພວກເຂົາເນື່ອງຈາກອຸປະນິໄສທີ່ເສື່ອມຊາມຂອງພວກເຂົາ.) ການລະບາຍອາລົມຂອງຄົນໆໜຶ່ງ, ການເວົ້າລາມົກ, ນັ້ນແມ່ນສິ່ງທີ່ເປັນການຂົ່ມເຫັງດ້ວຍວາຈາ. ຖ້າສິ່ງທີ່ເວົ້າກ່ຽວກັບຄົນໃດໜຶ່ງບໍ່ມ່ວນຫູ, ແຕ່ມັນສອດຄ່ອງກັບແກ່ນແທ້ທີ່ເສື່ອມຊາມຂອງພວກເຂົາ, ແລ້ວນັ້ນບໍ່ແມ່ນການຂົ່ມເຫັງດ້ວຍວາຈາ. ຕົວຢ່າງ: ຄົນໃດໜຶ່ງອາດລົບກວນ ແລະ ຂັດຂວາງວຽກງານຂອງຄຣິສຕະຈັກ ແລະ ເຮັດສິ່ງຊົ່ວຮ້າຍຫຼາຍຢ່າງ ແລະ ເຈົ້າເວົ້າກັບພວກເຂົາວ່າ “ເຈົ້າໄດ້ເຮັດສິ່ງຊົ່ວຮ້າຍຫຼາຍຢ່າງ. ເຈົ້າເປັນຄົນຊົ່ວຮ້າຍ, ເຈົ້າບໍ່ແມ່ນມະນຸດ!” ສິ່ງນັ້ນນັບວ່າເປັນການຂົ່ມເຫັງດ້ວຍວາຈາ? ຫຼື ເປັນການສະແດງອອກເຖິງອຸປະນິໄສທີ່ເສື່ອມຊາມ? ຫຼື ເປັນການລະບາຍອາລົມຂອງຄົນໆໜຶ່ງ? ຫຼື ເປັນການບໍ່ມີຄຸນສົມບັດຜູ້ດີຂອງນັກບຸນ? (ມັນສອດຄ່ອງກັບຂໍ້ແທ້ຈິງ, ສະນັ້ນມັນບໍ່ຖືວ່າເປັນການຂົ່ມເຫັງດ້ວຍວາຈາ.) ຖືກຕ້ອງ, ມັນບໍ່ຖືວ່າເປັນການຂົ່ມເຫັງດ້ວຍວາຈາ. ມັນສອດຄ່ອງກັບຂໍ້ແທ້ຈິງ, ສິ່ງເຫຼົ່ານີ້ແມ່ນຄຳເວົ້າທີ່ແທ້ຈິງ, ເຊິ່ງເວົ້າອອກມາຢ່າງແທ້ຈິງ ແລະ ບໍ່ມີຫຍັງປິດບັງ ຫຼື ເຊື່ອງໄວ້. ມັນບໍ່ສອດຄ່ອງກັບການມີການສຶກສາດີ ແລະ ມີເຫດຜົນ ຫຼື ການເປັນຄົນອ່ອນໂຍນ ແລະ ສຸພາບຮຽບຮ້ອຍ, ແຕ່ມັນສອດຄ່ອງກັບຂໍ້ແທ້ຈິງ. ຄົນທີ່ຖືກຮ້າຍດ່າຈະປຽບທຽບຕົນເອງໃສ່ຄຳເວົ້າເຫຼົ່ານັ້ນ ແລະ ກວດສອບຕົນເອງ ແລະ ພວກເຂົາຈະເຫັນວ່າພວກເຂົາຖືກຮ້າຍດ່າ ເພາະພວກເຂົາເຮັດບາງຢ່າງຜິດ ແລະ ເຮັດສິ່ງຊົ່ວຮ້າຍຫຼາຍ. ພວກເຂົາຈະກຽດຊັງຕົນເອງ ໂດຍຄິດວ່າ “ຂ້ອຍເປັນຄົນທີ່ບໍ່ມີຫຍັງດີແທ້ໆ! ມີພຽງແຕ່ຄົນໂງ່ເທົ່ານັ້ນຈຶ່ງຈະເຮັດສິ່ງທີ່ຂ້ອຍໄດ້ເຮັດ, ຂ້ອຍບໍ່ແມ່ນມະນຸດ! ມັນຖືກຕ້ອງ ແລະ ດີທີ່ພວກເຂົາຈະຮ້າຍດ່າຂ້ອຍເຊັ່ນນັ້ນ!” ຫຼັງຈາກທີ່ຍອມຮັບມັນ, ພວກເຂົາຈະໄດ້ຮັບຄວາມຮູ້ໜ້ອຍໜຶ່ງກ່ຽວກັບທຳມະຊາດ ແລະ ແກ່ນແທ້ຂອງພວກເຂົາ ແລະ ຫຼັງຈາກຊ່ວງໄລຍະໜຶ່ງທີ່ມີປະສົບການ ແລະ ການເປີດໂປງ, ພວກເຂົາຈະກັບໃຈຢ່າງແທ້ຈິງ. ແລ້ວໃນອະນາຄົດ, ພວກເຂົາຈະຮູ້ຈັກການສະແຫວງຫາຫຼັກການໃນຂະນະທີ່ປະຕິບັດໜ້າທີ່ຂອງພວກເຂົາ. ການຖືກຮ້າຍດ່າບໍ່ໄດ້ປຸກໃຫ້ພວກເຂົາຕື່ນຂຶ້ນບໍ? ແລ້ວບໍ່ໄດ້ມີຄວາມແຕກຕ່າງຫຍັງກັນລະຫວ່າງການຮ້າຍດ່າດັ່ງກ່າວ ແລະ “ການຂົ່ມເຫັງດ້ວຍວາຈາ” ໃນຂໍ້ຮຽກຮ້ອງຂອງພຣະເຈົ້າທີ່ບໍ່ໃຫ້ຜູ້ຄົນຂົ່ມເຫັງຄົນອື່ນດ້ວຍວາຈາບໍ? (ມີ.) ແມ່ນຫຍັງຄືຄວາມແຕກຕ່າງ? “ການຂົ່ມເຫັງດ້ວຍວາຈາ” ໃນຂໍ້ຮຽກຮ້ອງຂອງພຣະເຈົ້າທີ່ບໍ່ໃຫ້ຜູ້ຄົນຂົ່ມເຫັງຄົນອື່ນດ້ວຍວາຈາໝາຍຄວາມເຖິງຫຍັງ? ແງ່ມຸມໜຶ່ງຂອງສິ່ງນີ້ກໍ່ຄືຖ້າເນື້ອຫາ ແລະ ຄຳເວົ້າເປັນການລາມົກ, ນັ້ນບໍ່ແມ່ນສິ່ງທີ່ດີ. ພຣະເຈົ້າບໍ່ປາດຖະໜາທີ່ຈະໄດ້ຍິນພາສາຫຍາບຄາຍໃດໆຈາກປາກຂອງຜູ້ຕິດຕາມຂອງພຣະອົງ. ພຣະອົງບໍ່ມັກທີ່ໄດ້ຍິນຄຳເວົ້າເຫຼົ່ານັ້ນ. ແຕ່ຖ້າມີການໃຊ້ຄຳເວົ້າທີ່ບໍ່ມ່ວນຫູບາງຢ່າງໃນຂະນະທີ່ເປີດເຜີຍຂໍ້ແທ້ຈິງ, ມັນກໍ່ມີຂໍ້ຍົກເວັ້ນສຳລັບກໍລະນີເຫຼົ່ານັ້ນ. ນັ້ນບໍ່ແມ່ນການຂົ່ມເຫັງດ້ວຍວາຈາ. ອີກແງ່ມຸມໜຶ່ງກໍ່ຄື: ແມ່ນຫຍັງຄືແກ່ນແທ້ຂອງພຶດຕິກຳຂອງການຂົ່ມເຫັງດ້ວຍວາຈາ? ມັນບໍ່ແມ່ນການສະແດງອອກເຖິງຄວາມຫົວຮ້ອນບໍ? ຖ້າສາມາດອະທິບາຍບັນຫາໄດ້ຢ່າງຊັດເຈນ ແລະ ຢ່າງໂປ່ງໃສຜ່ານການໂອ້ລົມທີ່ປົກກະຕິ, ການຕັກເຕືອນ ແລະ ການສື່ສານ, ເປັນຫຍັງຈຶ່ງຂົ່ມເຫັງບຸກຄົນດັ່ງກ່າວດ້ວຍວາຈາແທນ? ການເຮັດເຊັ່ນນັ້ນບໍ່ແມ່ນສິ່ງທີ່ດີ, ມັນແມ່ນສິ່ງທີ່ບໍ່ເໝາະສົມ. ຖ້າທຽບໃສ່ວິທີການທີ່ດີເຫຼົ່ານັ້ນ, ການຂົ່ມເຫັງດ້ວຍວາຈາບໍ່ແມ່ນເສັ້ນທາງປົກກະຕິທີ່ຕ້ອງດຳເນີນຕາມ. ມັນຄືການລະບາຍອາລົມຂອງຄົນໆໜຶ່ງ ແລະ ການເປີດໂປງຄວາມຫົວຮ້ອນຂອງຄົນໆໜຶ່ງ ແລະ ພຣະເຈົ້າບໍ່ປາດຖະໜາໃຫ້ຄົນໃຊ້ການລະບາຍອາລົມຂອງພວກເຂົາ ຫຼື ການສະແດງອອກເຖິງຄວາມຫົວຮ້ອນຂອງພວກເຂົາເພື່ອເປັນວິທີການຮັບມືກັບບັນຫາປະເພດໃດໜຶ່ງ. ເມື່ອມະນຸດສະແດງອອກເຖິງຄວາມຫົວຮ້ອນ ແລະ ລະບາຍອາລົມຂອງພວກເຂົາ, ພຶດຕິກຳທີ່ພວກເຂົາມັກສະແດງອອກກໍ່ຄືການໃຊ້ພາສາເພື່ອຂົ່ມເຫັງ ແລະ ໂຈມຕີດ້ວຍວາຈາ. ພວກເຂົາຈະເວົ້າແມ່ນຫຍັງກໍ່ຕາມທີ່ບໍ່ມ່ວນຫູທີ່ສຸດ ແລະ ພວກເຂົາຈະເວົ້າແມ່ນຫຍັງກໍ່ຕາມທີ່ຈະທຳຮ້າຍອີກຝ່າຍ ແລະ ບັນເທົາຄວາມໃຈຮ້າຍຂອງພວກເຂົາເອງ. ແລ້ວເມື່ອພວກເຂົາໄດ້ຜ່ານພົ້ນໄປແລ້ວ, ພວກເຂົາຈະບໍ່ພຽງແຕ່ເຮັດໃຫ້ອີກຝ່າຍເສື່ອມເສຍ ແລະ ທຳຮ້າຍອີກຝ່າຍ, ພວກເຂົາໄດ້ເຮັດໃຫ້ຕົນເອງເສື່ອມເສຍ ແລະ ທຳຮ້າຍຕົນເອງເຊັ່ນກັນ. ນີ້ບໍ່ແມ່ນທ່າທີ່ ຫຼື ວິທີການທີ່ຜູ້ຕິດຕາມພຣະເຈົ້າຄວນປັບໃຊ້ໃນການຮັບມືກັບສິ່ງຕ່າງໆ. ຍິ່ງໄປກວ່ານັ້ນ, ມະນຸດທີ່ເສື່ອມຊາມມີຄວາມຄິດທີ່ຈະແກ້ແຄ້ນ, ລະບາຍອາລົມ ແລະ ຄວາມບໍ່ພໍໃຈຂອງພວກເຂົາ, ສະແດງອອກເຖິງຄວາມຫົວຮ້ອນຂອງພວກເຂົາຢູ່ສະເໝີ. ພວກເຂົາຕ້ອງການຂົ່ມເຫັງຄົນອື່ນດ້ວຍວາຈາໃນທຸກໂອກາດ ແລະ ເມື່ອສິ່ງຕ່າງໆປາກົດຂຶ້ນ, ທັງໃຫຍ່ ແລະ ນ້ອຍ, ພຶດຕິກຳທີ່ພວກເຂົາສະແດງອອກໃນທັນທີກໍ່ຄືການຂົ່ມເຫັງດ້ວຍວາຈາ. ເຖິງແມ່ນເມື່ອພວກເຂົາຮູ້ວ່າພຶດຕິກຳດັ່ງກ່າວຈະບໍ່ແກ້ໄຂບັນຫາໄດ້, ພວກເຂົາກໍ່ຍັງຈະເຮັດເຊັ່ນນັ້ນ. ນັ້ນບໍ່ແມ່ນພຶດຕິກຳທີ່ຊົ່ວຮ້າຍບໍ? ພວກເຂົາເຖິງກັບຈະເຮັດເຊັ່ນນັ້ນ ເມື່ອພວກເຂົາຢູ່ລຳພັງໃນເຮືອນຂອງພວກເຂົາ, ເມື່ອບໍ່ມີຜູ້ໃດສາມາດໄດ້ຍິນພວກເຂົາ. ນັ້ນບໍ່ແມ່ນການລະບາຍອາລົມຂອງຄົນໆໜຶ່ງບໍ? ນັ້ນບໍ່ແມ່ນການເປີດເຜີຍຄວາມຫົວຮ້ອນຂອງຄົນໆໜຶ່ງບໍ? (ແມ່ນແລ້ວ.) ເມື່ອເວົ້າໂດຍທົ່ວໄປແລ້ວ, ການເປີດເຜີຍຄວາມຫົວຮ້ອນຂອງຄົນໆໜຶ່ງ ແລະ ການລະບາຍອາລົມຂອງຄົນໆໜຶ່ງໝາຍເຖິງການໃຊ້ຄວາມຫົວຮ້ອນຂອງຄົນໆໜຶ່ງເພື່ອເປັນວິທີການເຂົ້າເຖິງ ແລະ ຮັບມືກັບບາງຢ່າງ; ມັນໝາຍຄວາມເຖິງການຜະເຊີນໜ້າກັບທຸກສິ່ງດ້ວຍທ່າທີ່ທີ່ຫົວຮ້ອນ ແລະ ພຶດຕິກຳ ແລະ ການສະແດງອອກໜຶ່ງຢ່າງຂອງສ່ິງນັ້ນກໍ່ຄືການຂົ່ມເຫັງດ້ວຍວາຈາ. ຍ້ອນນັ້ນຄືແກ່ນແທ້ຂອງການຂົ່ມເຫັງດ້ວຍວາຈາ, ມັນບໍ່ແມ່ນສິ່ງທີ່ດີບໍທີ່ພຣະເຈົ້າຮຽກຮ້ອງໃຫ້ມະນຸດບໍ່ເຮັດເຊັ່ນນັ້ນ? (ແມ່ນແລ້ວ.) ພຣະເຈົ້າບໍ່ສົມເຫດສົມຜົນທີ່ຮຽກຮ້ອງໃຫ້ມະນຸດບໍ່ຂົ່ມເຫັງຄົນອື່ນດ້ວຍວາຈາ? ມັນບໍ່ເປັນປະໂຫຍດຕໍ່ມະນຸດບໍ? (ມັນເປັນປະໂຫຍດ.) ໃນທີ່ສຸດແລ້ວ, ເປົ້າໝາຍຂອງຂໍ້ຮຽກຮ້ອງຂອງພຣະເຈົ້າທີ່ໃຫ້ມະນຸດບໍ່ຄວນຕີ ຫຼື ຂົ່ມເຫັງຄົນອື່ນດ້ວຍວາຈາແມ່ນເພື່ອໃຫ້ຜູ້ຄົນໃຊ້ການຍັບຢັ້ງສັ່ງໃຈ ແລະ ຫ້າມບໍ່ໃຫ້ພວກເຂົາດຳລົງຊີວິດຢູ່ທ່າມກາງອາລົມ ແລະ ຄວາມຫົວຮ້ອນຂອງພວກເຂົາຢູ່ສະເໝີ. ບໍ່ວ່າພວກເຂົາຈະເວົ້າຫຍັງກໍ່ຕາມເມື່ອພວກເຂົາຂົ່ມເຫັງຄົນໃດໜຶ່ງດ້ວຍວາຈາ, ສິ່ງທີ່ສະແດງອອກມາຈາກຄົນທີ່ດຳລົງຊີວິດຢູ່ທ່າມກາງອາລົມ ແລະ ຄວາມຫົວຮ້ອນຂອງພວກເຂົາກໍ່ຄືອຸປະນິໄສທີ່ເສື່ອມຊາມ. ນັ້ນແມ່ນອຸປະນິໄສທີ່ເສື່ອມຊາມຫຍັງ? ຢ່າງໜ້ອຍທີ່ສຸດ, ອຸປະນິໄສທີ່ຊົ່ວຊ້າ ແລະ ອວດດີ. ມັນແມ່ນຄວາມປະສົງຂອງພຣະເຈົ້າບໍທີ່ຈະໃຫ້ບັນຫາໃດໜຶ່ງໄດ້ຮັບການແກ້ໄຂໂດຍມີການສະແດງອອກເຖິງອຸປະນິໄສທີ່ເສື່ອມຊາມ? (ບໍ່.) ພຣະເຈົ້າບໍ່ປາດຖະໜາໃຫ້ຜູ້ຕິດຕາມຂອງພຣະອົງໃຊ້ວິທີການດັ່ງກ່າວເພື່ອຮັບມືກັບສິ່ງໃດກໍ່ຕາມທີ່ເກີດຂຶ້ນຢູ່ອ້ອມຂ້າງພວກເຂົາ, ຄວາມໝາຍແອບແຝງກໍ່ຄືພຣະເຈົ້າບໍ່ມັກ ເມື່ອຜູ້ຄົນຮັບມືກັບທຸກສິ່ງທີ່ເກີດຂຶ້ນຢູ່ອ້ອມຂ້າງພວກເຂົາໂດຍວິທີການຕີ ແລະ ຂົ່ມເຫັງພວກເຂົາດ້ວຍວາຈາ. ເຈົ້າບໍ່ສາມາດແກ້ໄຂບັນຫາໃດກໍ່ຕາມໂດຍຂົ່ມເຫັງຜູ້ຄົນດ້ວຍວາຈາ ແລະ ການເຮັດເຊັ່ນນັ້ນຈະສົ່ງຜົນກະທົບຕໍ່ຄວາມສາມາດຂອງເຈົ້າໃນການກະທຳຕາມຫຼັກການ. ຢ່າງໜ້ອຍທີ່ສຸດ, ມັນບໍ່ແມ່ນພຶດຕິກຳທີ່ດີ ແລະ ມັນບໍ່ແມ່ນພຶດຕິກຳທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີ. ນັ້ນຄືເຫດຜົນທີ່ພຣະເຈົ້າກຳນົດຂໍ້ຮຽກຮ້ອງສຳລັບຄົນທີ່ຕິດຕາມພຣະອົງວ່າ ພວກເຂົາຕ້ອງບໍ່ຕີ ຫຼື ຂົ່ມເຫັງຄົນອື່ນດ້ວຍວາຈາ. ພາຍໃນຄຳວ່າ “ການຂົ່ມເຫັງດ້ວຍວາຈາ” ແມ່ນມີອາລົມ ແລະ ຄວາມຫົວຮ້ອນ. “ອາລົມ”, ນັ້ນໝາຍເຖິງຫຍັງໂດຍສະເພາະ? ມັນລວມເຖິງຄວາມກຽດຊັງ ແລະ ການສາບແຊ່ງ, ຄວາມປາດຖະນາຮ້າຍສຳລັບຄົນອື່ນ, ການຫວັງວ່າຄົນອື່ນຈະໄດ້ຮັບຜົນກຳທີ່ສົມຄວນຕາມຄວາມປາດຖະໜາຂອງຄົນໆໜຶ່ງ ແລະ ການທີ່ຄົນອື່ນຈະມາເຖິງຈຸດຈົບທີ່ບໍ່ດີ. ໂດຍສະເພາະແລ້ວ, ອາລົມລວມມີສິ່ງທີ່ບໍ່ດີເຊັ່ນສິ່ງເຫຼົ່ານີ້. ແລ້ວ “ຄວາມຫົວຮ້ອນ” ໝາຍເຖິງຫຍັງ? ມັນໝາຍເຖິງການລະບາຍອາລົມຂອງຄົນໆໜຶ່ງໂດຍໃຊ້ວິທີການທີ່ສຸດໂຕ່ງ, ຂີ້ຄ້ານ, ບໍ່ດີ ແລະ ຊົ່ວຮ້າຍ ແລະ ການປາດຖະໜາໃຫ້ສິ່ງຕ່າງໆ ແລະ ຄົນທີ່ຄົນໆໜຶ່ງບໍ່ມັກນັ້ນຫາຍໄປ ຫຼື ພົບກັບໄພພິບັດ, ເພື່ອວ່າຄົນໆນັ້ງອາດປິຕິຍິນດີໃນຄວາມໂຊກຮ້າຍຂອງພວກເຂົາ, ຕາມທີ່ພວກເຂົາປາດຖະໜາ. ນັ້ນຄືຄວາມຫົວຮ້ອນ. ຄວາມຫົວຮ້ອນລວມມີຫຍັງ? ຄວາມກຽດຊັງ, ຄວາມເປັນປໍລະປັກ ແລະ ການສາບແຊ່ງ, ພ້ອມທັງຄວາມປະສົງຮ້າຍບາງຢ່າງ, ທຸກສິ່ງນີ້ແມ່ນສິ່ງທີ່ປະກອບຢູ່ໃນຄວາມຫົວຮ້ອນ. ສິ່ງເຫຼົ່ານັ້ນເປັນສິ່ງທີ່ດີບໍ? (ບໍ່.) ຄົນໃດໜຶ່ງຢູ່ໃນສະພາບການໃດເມື່ອພວກເຂົາດຳລົງຊີວິດຢູ່ທ່າມກາງອາລົມ ແລະ ຄວາມຫົວຮ້ອນເຫຼົ່ານີ້? ພວກເຂົາບໍ່ໄດ້ກຳລັງກາຍເປັນມານຮ້າຍທີ່ບ້າປ່ວງບໍ? ຍິ່ງເຈົ້າຂົ່ມເຫັງຜູ້ຄົນດ້ວຍວາຈາຫຼາຍສໍ່າໃດກໍ່ຕາມ, ຍິ່ງເຈົ້າໃຈຮ້າຍສໍ່າໃດກໍ່ຕາມ ແລະ ຍິ່ງເຈົ້າໂຫດຮ້າຍຫຼາຍສໍ່າໃດກໍ່ຕາມ ແລະ ຍິ່ງເຈົ້າປາດຖະໜາທີ່ຈະຂົ່ມເຫັງຄົນອື່ນດ້ວຍວາຈາຫຼາຍສໍ່າໃດກໍ່ຕາມ ແລະ ໃນທີ່ສຸດແລ້ວ ເຈົ້າຈະຕ້ອງການຢື້ມືອອກໄປ ແລະ ຕີຄົນໃດໜຶ່ງ. ແລ້ວເມື່ອເຈົ້າຕີຄົນໃດໜຶ່ງ, ເຈົ້າຈະຕ້ອງການເຮັດໃຫ້ພວກເຂົາບາດເຈັບ, ເອົາຊີວິດຂອງພວກເຂົາ, ເຊ່ິງໝາຍຄວາມວ່າ: “ຂ້ອຍຈະທຳລາຍເຈົ້າ! ຂ້ອຍຈະຂ້າເຈົ້າ!” ອາລົມເລັກນ້ອຍໜຶ່ງຄັ້ງ ນັ້ນກໍ່ຄື ອາລົມທີ່ບໍ່ດີ ຈະພາໄປສູ່ການຂະຫຍາຍຕົວ ແລະ ການລະເບີດຄວາມຫົວຮ້ອນຂອງຄົນໆໜຶ່ງອອກມາ ແລະ ໃນທີ່ສຸດແລ້ວ ມັນກໍ່ເຮັດໃຫ້ຜູ້ຄົນປາດຖະໜາຫາການສູນເສຍ ແລະ ການທຳລາຍຊີວິດ. ນັ້ນແມ່ນສິ່ງທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີ ແລະ ຄອບຄອງບໍ? (ບໍ່, ມັນບໍ່ແມ່ນ.) ນີ້ແມ່ນໃບໜ້າຂອງຫຍັງ? (ມັນເປັນໃບໜ້າຂອງມານຮ້າຍ.) ມັນເປັນການທີ່ມານຮ້າຍທໍລະຍົດຮູບລັກສະນະທີ່ແທ້ຈິງຂອງມັນ. ມັນເປັນໃບໜ້າດຽວກັນກັບທີ່ມານຮ້າຍມີ, ເມື່ອມັນກຳລັງຈະກືນກິນບຸກຄົນໜຶ່ງ. ທຳມະຊາດທີ່ຊົ່ວຮ້າຍຂອງມັນກໍ່ຕົວຂຶ້ນຈົນເຖິງພື້ນຜິວ ແລະ ມັນບໍ່ສາມາດຄວບຄຸມໄດ້. ນັ້ນແມ່ນຄວາມໝາຍຂອງການເປັນມານຮ້າຍທີ່ບ້າປ່ວງ. ແລ້ວຄົນເຫຼົ່ານີ້ຈະບ້າປ່ວງໄດ້ຫຼາຍສໍ່າໃດ? ພວກເຂົາກາຍເປັນມານຮ້າຍທີ່ປາດຖະໜາຈະກືນກິນເນື້ອໜັງຂອງມະນຸດ ແລະ ວິນຍານຂອງເຂົາ. ຜົນຕາມມາທີ່ຮ້າຍແຮງທີ່ສຸດຂອງການຂົ່ມເຫັງດ້ວຍວາຈາກໍ່ຄືມັນອາດພິກເລື່ອງທຳມະດາໃຫ້ປີ້ນກັບໜຶ່ງຮ້ອຍແປດສິບອົງສາ ແລະ ເຮັດໃຫ້ຄົນໃດໜຶ່ງເສຍຊີວິດໄດ້. ບັນຫາຫຼາຍຢ່າງເລີ່ມຕົ້ນຂຶ້ນດ້ວຍຄວາມຂັດແຍ່ງເລັກໆນ້ອຍໆລະຫວ່າງສອງຄົນ, ເຊິ່ງພາໃຫ້ພວກເຂົາຮ້ອງ ແລະ ຂົ່ມເຫັງກັນດ້ວຍວາຈາ, ແລ້ວໂຈມຕີກັນ, ເຊິ່ງຕາມມາດ້ວຍແຮງກະຕຸ້ນທີ່ຢາກຂ້າ ເຊິ່ງຫຼັງຈາກນັ້ນກໍ່ກາຍມາເປັນຂໍ້ແທ້ຈິງ ນັ້ນກໍ່ຄື ໜຶ່ງໃນພວກເຂົາຈະຖືກຂ້າ ແລະ ອີກຄົນຈະຖືກຕັດສິນວ່າກະທຳການຄາດຕະກຳ ແລະ ຖືກລົງໂທດປະຫານຊີວິດ. ທັງສອງຝ່າຍຜ່າຍແພ້ໃນທີ່ສຸດ. ນີ້ແມ່ນຜົນຮັບໃນທີ່ສຸດ. ພວກເຂົາຈົບລົງດ້ວຍການຂົ່ມເຫັງດ້ວຍວາຈາຂອງພວກເຂົາ, ພວກເຂົາຈົບລົງດ້ວຍການລະບາຍອາລົມຂອງພວກເຂົາ, ພວກເຂົາໄດ້ເປີດເຜີຍຄວາມຫົວຮ້ອນທັງໝົດຂອງພວກເຂົາ ແລະ ພວກເຂົາທັງສອງກໍ່ຕົກນະຮົກ. ນັ້ນຄືຜົນຮັບ. ສິ່ງດັ່ງກ່າວຄືຜົນຕາມມາທີ່ເກີດຂຶ້ນກັບມະນຸດຈາກການລະບາຍອາລົມຂອງເຂົາ ແລະ ການຂະຫຍາຍຕົວ ແລະ ການລະເບີດຄວາມຫົວຮ້ອນຂອງເຂົາອອກມາ. ນີ້ບໍ່ແມ່ນຜົນຮັບທີ່ດີ, ມັນເປັນຜົນຮັບທີ່ຊົ່ວຮ້າຍ. ເຈົ້າເຫັນໄດ້ວ່າ ນີ້ເປັນຜົນຕາມມາປະເພດທີ່ມະນຸດປະສົບພົບພໍ້ ເຊິ່ງເປັນຜົນມາຈາກພຶດຕິກຳທີ່ເກີດຂຶ້ນຈາກອາລົມທີ່ທຳມະດາ ແລະ ບໍ່ດີ. ຄົນບໍ່ຕ້ອງການເຫັນຜົນຕາມມາດັ່ງກ່າວ ແລະ ພວກເຂົາບໍ່ເຕັມໃຈທີ່ພົບພໍ້ມັນດ້ວຍຕົນເອງ, ແຕ່ເພາະຜູ້ຄົນດຳລົງຊີວິດຢູ່ທ່າມກາງອາລົມທີ່ບໍ່ດີທຸກຮູບແບບ ແລະ ເພາະພວກເຂົາຕິດພັນ ແລະ ຖືກຄວບຄຸມໂດຍຄວາມຫົວຮ້ອນ, ເຊິ່ງມັກຂະຫຍາຍອອກ ແລະ ລະເບີດອອກ, ຜົນຕາມມາດັ່ງກ່າວຈຶ່ງເປັນສິ່ງທີ່ປາກົດຂຶ້ນໃນທີ່ສຸດ. ບອກເຮົາເບິ່ງວ່າ ການຂົ່ມເຫັງດ້ວຍວາຈາເປັນພຶດຕິກຳທຳມະດາບໍ? ການຂົ່ມເຫັງດ້ວຍວາຈາທີ່ຄົນເຮັດໃນລະຫວ່າງຊີວິດປະຈຳວັນຂອງພວກເຂົາອາດບໍ່ສົ່ງຜົນຮັບທີ່ຊົ່ວຮ້າຍເຊັ່ນນັ້ນ, ນັ້ນກໍ່ຄື ຜົນຮັບທີ່ຊົ່ວຮ້າຍດັ່ງກ່າວບໍ່ຈຳເປັນຕ້ອງມີຜົນມາຈາກທຸກເຫດການທີ່ມີການຂົ່ມເຫັງດ້ວຍວາຈາ. ແຕ່ນີ້ຄືແກ່ນແທ້ຂອງການຂົ່ມເຫັງດ້ວຍວາຈາ. ມັນຄືການລະບາຍອາລົມຂອງຄົນໆໜຶ່ງ ແລະ ການຂະຫຍາຍຕົວ ແລະ ການລະເບີດຄວາມຫົວຮ້ອນຂອງຄົນໆໜຶ່ງອອກມາ. ສະນັ້ນ, ຂໍ້ຮຽກຮ້ອງຂອງພຣະເຈົ້າເພື່ອບໍ່ໃຫ້ມະນຸດຊາດຂົ່ມເຫັງຄົນອື່ນດ້ວຍວາຈາຈຶ່ງເປັນປະໂຫຍດຕໍ່ມະນຸດຢ່າງແນ່ນອນ, ມັນເປັນປະໂຫຍດຕໍ່ເຂົາໃນຮ້ອຍວິທີ ແລະ ບໍ່ໄດ້ທຳຮ້າຍເຂົາເລີຍ ແລະ ໃນເວລາດຽວກັນ, ນີ້ເປັນສ່ວນໜຶ່ງໃນຄວາມໝາຍສຳຄັນຂອງການທີ່ພຣະເຈົ້າກຳນົດຂໍ້ຮຽກຮ້ອງນີ້ສຳລັບມະນຸດຊາດ. ຂໍ້ຮຽກຮ້ອງທີ່ບໍ່ໃຫ້ຂົ່ມເຫັງຄົນອື່ນດ້ວຍວາຈາອາດບໍ່ຍົກລະດັບການປະຕິບັດ ຫຼື ການສະແຫວງຫາຄວາມຈິງ, ແຕ່ມະນຸດຍັງຄວນປະຕິບັດຕາມຂໍ້ຮຽກຮ້ອງປະເພດນີ້.

ຄົນສາມາດປະຕິບັດຕາມຂໍ້ຮຽກຮ້ອງຂອງພຣະເຈົ້າທີ່ພວກເຂົາຕ້ອງບໍ່ຂົ່ມເຫັງກັນທາງວາຈາໂດຍອາໄສການຄວບຄຸມຕົນເອງພຽງຢ່າງດຽວເທົ່ານັ້ນບໍ? ເມື່ອຄົນໃຈຮ້າຍ, ມີຫຼາຍຄັ້ງທີ່ພວກເຂົາບໍ່ສາມາດຄວບຄຸມຕົນເອງໄດ້. ສະນັ້ນ, ຄົນຈະສາມາດປະຕິບັດຕາມຂໍ້ຮຽກຮ້ອງນີ້ທີ່ບໍ່ຂົ່ມເຫັງກັນທາງວາຈາໄດ້ແນວໃດ? ເມື່ອເຈົ້າກຳລັງຈະຂົ່ມເຫັງຄົນໃດໜຶ່ງທາງວາຈາ, ໂດຍສະເພາະແລ້ວເມື່ອເຈົ້າບໍ່ສາມາດຄວບຄຸມຕົນເອງ, ເຈົ້າກໍ່ຄວນຟ້າວອະທິຖານ. ຖ້າເຈົ້າອະທິຖານຊົ່ວໄລຍະໜຶ່ງ ແລະ ວິງວອນຫາພຣະເຈົ້າຢ່າງຈິງໃຈ, ຄວາມໃຈຮ້າຍຂອງເຈົ້າກໍ່ມີແນວໂນ້ມທີ່ຈະຫຼຸດໜ້ອຍຖອຍລົງ. ໃນເວລານັ້ນ, ເຈົ້າຈະສາມາດຄວບຄຸມຕົນເອງຢ່າງມີປະສິດທິພາບ ແລະ ຄວບຄຸມອາລົມ ແລະ ຄວາມຫົວຮ້ອນຂອງເຈົ້າ. ຕົວຢ່າງ: ບາງຄັ້ງຄົນອາດເວົ້າບາງຢ່າງທີ່ເຮັດໃຫ້ເຈົ້າຮູ້ສຶກວ່າຖືກດູຖູກ ຫຼື ພວກເຂົາອາດຕັດສິນໃຈຢູ່ຫຼັບຫຼັງເຈົ້າ ຫຼື ພວກເຂົາອາດທຳຮ້າຍເຈົ້າໂດຍຮູ້ຕົວ ຫຼື ບໍ່ຮູ້ຕົວ ຫຼື ພວກເຂົາອາດເອົາປຽບເຈົ້າໜ້ອຍໜຶ່ງ, ລັກເອົາບາງສິ່ງຈາກເຈົ້າ ຫຼື ເຖິງກັບທຳຮ້າຍຜົນປະໂຫຍດທີ່ສຳຄັນຫຼາຍຂອງເຈົ້າ. ເມື່ອສິ່ງເຫຼົ່ານີ້ເກີດຂຶ້ນກັບເຈົ້າ, ເຈົ້າຈະຄິດວ່າ: “ລາວທຳຮ້າຍຂ້ອຍ, ສະນັ້ນຂ້ອຍຈຶ່ງຊັງລາວ, ຂ້ອຍຕ້ອງການຮ້ອງຂຶ້ນເພື່ອຂົ່ມເຫັງລາວ, ຂ້ອຍຕ້ອງການແກ້ແຄ້ນລາວ, ຂ້ອຍເຖິງກັບຕ້ອງການຕີລາວ. ຂ້ອຍຕ້ອງການຫຼິ້ນກົນອຸບາຍທີ່ສົກກະປົກຫຼັບຫຼັງລາວເພື່ອສັ່ງສອນບົດຮຽນໃຫ້ລາວ”. ທຸກສິ່ງນີ້ບໍ່ໄດ້ເກີດຂຶ້ນຍ້ອນອາລົມທີ່ບໍ່ດີບໍ? ຜົນຕາມມາທີ່ເກີດຂຶ້ນຈາກອາລົມທີ່ບໍ່ດີກໍ່ຄືເຈົ້າຈະມີຄວາມປາດຖະໜາທີ່ຈະເຮັດສິ່ງເຫຼົ່ານີ້. ຍິ່ງເຈົ້າຄິດກ່ຽວກັບມັນຫຼາຍສໍ່າໃດກໍ່ຕາມ, ເຈົ້າກໍ່ຍິ່ງຈະໂມໂຫຫຼາຍສໍ່ານັ້ນ ແລະ ເຈົ້າກໍ່ຍິ່ງຈະຄິດວ່າບຸກຄົນນີ້ກຳລັງກັ່ນແກ້ງເຈົ້າ ແລະ ກຽດສັກສີ ແລະ ຊື່ສຽງທີ່ດີຂອງເຈົ້າໄດ້ຖືກດູຖູກ. ເຈົ້າຈະຮູ້ສຶກບໍ່ສະບາຍໃຈຢູ່ພາຍໃນ ແລະ ເຈົ້າຈະຕ້ອງການແກ້ແຄ້ນ. ນີ້ບໍ່ແມ່ນຄວາມຫຸນຫັນທີ່ຫົວຮ້ອນທີ່ອາລົມບໍ່ດີເຫຼົ່ານີ້ກໍ່ໃຫ້ເກີດຂຶ້ນໃນຕົວເຈົ້າ? (ແມ່ນ.) ຄວາມປາດຖະນານີ້ຂອງເຈົ້າທີ່ຢາກແກ້ແຄ້ນເປັນພຶດຕິກຳປະເພດໃດ? ເຈົ້າບໍ່ໄດ້ກຳລັງຈະສະແດງຄວາມຫົວຮ້ອນບໍ? ໃນເວລາເຊັ່ນນີ້, ເຈົ້າຕ້ອງສະຫງົບຕົນເອງ; ກ່ອນອື່ນໝົດ, ເຈົ້າຕ້ອງອະທິຖານຫາພຣະເຈົ້າ, ຄວບຄຸມຕົນເອງ, ໄຕ່ຕອງ ແລະ ສະແຫວງຫາຄວາມຈິງ ແລະ ດຳເນີນການຢ່າງມີສະຕິປັນຍາ. ນັ້ນແມ່ນວິທີການດຽວທີ່ຈະຫຼີກລ່ຽງສະຖານະການທີ່ເຈົ້າເລີ່ມປັ່ນປ່ວນ ແລະ ຄວາມກຽດຊັງ, ອາລົມ ແລະ ຄວາມຫົວຮ້ອນເກີດຂຶ້ນພາຍໃນຕົວເຈົ້າ. ບາງຄົນອາດເວົ້າວ່າ: “ຖ້າສອງຄົນເຮັດວຽກນໍາກັນໝົດມື້, ແລ້ວບໍ່ມີທາງທີ່ຈະຫຼີກລ່ຽງສະຖານະການປະເພດນີ້ໄດ້”. ເຖິງແມ່ນວ່າເຈົ້າບໍ່ສາມາດຫຼີກລ່ຽງສະຖານະການນີ້ໄດ້, ເຈົ້າກໍ່ຕ້ອງບໍ່ແກ້ແຄ້ນ, ເຈົ້າຕ້ອງຍັບຢັ້ງສັ່ງໃຈ. ເຈົ້າຈະສາມາດຄວບຄຸມຕົນເອງໄດ້ແນວໃດ? ກ່ອນອື່ນໝົດ, ເຈົ້າຕ້ອງຄິດກັບຕົນເອງວ່າ: “ຖ້າຂ້ອຍແກ້ແຄ້ນ, ມັນຈະບໍ່ເຮັດໃຫ້ພຣະເຈົ້າພໍໃຈຢ່າງແນ່ນອນ, ສະນັ້ນຂ້ອຍບໍ່ສາມາດເຮັດສິ່ງນັ້ນໄດ້. ຄວາມກຽດຊັງ, ການແກ້ແຄ້ນ ແລະ ການລັງກຽດລ້ວນແລ້ວແຕ່ເປັນສິ່ງທີ່ພຣະເຈົ້າບໍ່ມັກ”. ພຣະເຈົ້າບໍ່ມັກສິ່ງເຫຼົ່ານີ້, ແຕ່ເຈົ້າຍັງຄ້ອງການເຮັດສິ່ງເຫຼົ່ານັ້ນ ແລະ ເຈົ້າບໍ່ສາມາດຄວບຄຸມຕົນເອງໄດ້. ເຈົ້າຄວນແກ້ໄຂສິ່ງນີ້ໄດ້ແນວໃດ? ໂດຍທຳມະຊາດແລ້ວ, ເຈົ້າຕ້ອງອາໄສພຣະເຈົ້າ; ຖ້າເຈົ້າບໍ່ອະທິຖານຫາພຣະເຈົ້າ, ເຈົ້າຈະບໍ່ສາມາດແກ້ໄຂສິ່ງນີ້ໄດ້. ຍິ່ງໄປກວ່ານັ້ນ, ຖ້າວຸດທິພາວະຂອງເຈົ້າມີໜ້ອຍເກີນໄປ ແລະ ເຈົ້າຫົວຮ້ອນເກີນໄປ ແລະ ເຈົ້າບໍ່ສາມາດຄວບຄຸມອາລົມ ແລະ ຄວາມຫົວຮ້ອນຂອງເຈົ້າແທ້ໆ ແລະ ເຈົ້າປາດຖະໜາທີ່ຈະແກ້ແຄ້ນ, ເຈົ້າຕ້ອງບໍ່ອ້າປາກຂອງເຈົ້າເພື່ອຂົ່ມເຫັງບຸກຄົນນັ້ນດ້ວຍວາຈາຢ່າງເດັດຂາດ. ເຈົ້າສາມາດຈາກບ່ອນທີ່ເຈົ້າຢູ່ ແລະ ປ່ອຍໃຫ້ຄົນອື່ນແຊກແຊງ ແລະ ແກ້ໄຂສະຖານະການ. ເຈົ້າຄວນອະທິຖານຫາພຣະເຈົ້າຢ່າງງຽບໆ ແລະ ທ່ອງຈຳສອງສາມວະລີທີ່ກ່ຽວຂ້ອງຈາກພຣະທຳຂອງພຣະເຈົ້າ. ໃຫ້ອະທິຖານຫາພຣະເຈົ້າໃນລັກສະນະນີ້ ແລະ ຄວາມຫົວຮ້ອນຂອງເຈົ້າຈະຫາຍໄປຢ່າງຊ້າໆ. ເຈົ້າຈະຮັບຮູ້ວ່າການຂົ່ມເຫັງຜູ້ຄົນດ້ວຍວາຈາແມ່ນບໍ່ສາມາດແກ້ໄຂບັນຫາໄດ້ ແລະ ມັນຈະເປັນການເປີດເຜີຍຄວາມເສື່ອມຊາມ ແລະ ມັນພຽງແຕ່ສາມາດນໍາຄວາມອັບອາຍມາຫາພຣະເຈົ້າ. ການອະທິຖານໃນລັກສະນະນີ້ຈະບໍ່ແກ້ໄຂບັນຫາຂອງເຈົ້າບໍ? ພວກເຈົ້າຄິດແນວຄິດກັບການແກ້ໄຂບັນຫາເຊັ່ນນີ້? (ມັນເປັນສິ່ງທີ່ດີ.) ນັ້ນຄືທັງໝົດສຳລັບການໂອ້ລົມຂອງເຮົາກ່ຽວກັບການຄວບຄຸມພຶດຕິກຳທີ່ກຳນົດໂດຍພຣະເຈົ້າ: “ຢ່າຕີ ຫຼື ຂົ່ມເຫັງຄົນອື່ນດ້ວຍວາຈາ”.

ເຮົາພຽງແຕ່ໂອ້ລົມກ່ຽວກັບພຶດຕິກຳທີ່ດີທີ່ພຣະເຈົ້າຮຽກຮ້ອງໃຫ້ຜູ້ຄົນຍຶດຖື, ພວກມັນແມ່ນຫຍັງ? (ການມີຄຸນສົມບັດຜູ້ດີຂອງນັກບຸນ, ການຍັບຢັ້ງສັ່ງໃຈ, ການບໍ່ສວມໃສ່ເສື້ອຜ້າຜິດປົກກະຕິ, ການບໍ່ຕີ ຫຼື ການຂົ່ມເຫັງຄົນອື່ນດ້ວຍວາຈາ, ການບໍ່ສູບຢາ ຫຼື ດື່ມ, ການບໍ່ນະມັດສະການບຸກຄົນທີ່ເຄົາລົບຮັກ, ການໃຫ້ກຽດພໍ່ແມ່ຂອງຄົນໆໜຶ່ງ, ການບໍ່ລັກ, ການບໍ່ຍັກຍອກຊັບສິນຂອງຄົນອື່ນ, ການບໍ່ເຮັດຜິດປະເວນີ ແລະ ການບໍ່ເປັນພະຍານເທັດ.) ແມ່ນແລ້ວ, ສິ່ງເຫຼົ່ານີ້ແມ່ນຖືກຕ້ອງທັງໝົດ. ບອກເຮົາເບິ່ງວ່າ ຂໍ້ຮຽກຮ້ອງທີ່ກຳນົດໃນກົດໝາຍ ເຊັ່ນ: ຂໍ້ຮຽກຮ້ອງກ່ຽວກັບການບໍ່ລັກ ແລະ ການບໍ່ເອົາປຽບຄົນອື່ນ, ແມ່ນຍັງສົມເຫດສົມຜົນບໍໃນຕອນນີ້? ພວກມັນຍັງມີປະສິດທິພາບບໍ? (ພວກເຂົາຍັງສົມເຫດສົມຜົນ ແລະ ມີປະສິດທິພາບ.) ແລ້ວບັນຍັດຈາກຍຸກແຫ່ງພຣະຄຸນເດ? (ພວກມັນຍັງສົມເຫດສົມຜົນເຊັ່ນກັນ.) ສະນັ້ນເປັນຫຍັງພຣະເຈົ້າຈຶ່ງກຳນົດຂໍ້ຮຽກຮ້ອງທີ່ສະເພາະເຫຼົ່ານີ້? ຂໍ້ຮຽກຮ້ອງທີ່ສະເພາະເຫຼົ່ານີ້ແຕະຕ້ອງຮອດແງ່ມຸມຫຍັງໃນການປະຕິບັດຂອງມະນຸດ? ຖ້າພຣະເຈົ້າບໍ່ໄດ້ກຳນົດຂໍ້ຮຽກຮ້ອງເຫຼົ່ານີ້, ຄົນຈະເຂົ້າໃຈສິ່ງເຫຼົ່ານີ້ບໍ? (ພວກເຂົາຈະບໍ່ເຂົ້າໃຈ.) ຄົນຈະບໍ່ເຂົ້າໃຈພວກມັນ. ໃນຄວາມເປັນຈິງແລ້ວ, ຂໍ້ຮຽກຮ້ອງທີ່ສະເພາະເຫຼົ່ານີ້ທີ່ພຣະເຈົ້າກຳນົດໄວ້ເພື່ອຄວບຄຸມພຶດຕິກຳຂອງມະນຸດແມ່ນລ້ວນແລ້ວແຕ່ກ່ຽວຂ້ອງກັບການດຳລົງຊີວິດຕາມຄວາມເປັນມະນຸດທີ່ປົກກະຕິ. ເປົ້າໝາຍຂອງການກຳນົດຂໍ້ຮຽກຮ້ອງທີ່ສະເພາະເຫຼົ່ານີ້ແມ່ນເພື່ອເຮັດໃຫ້ຄົນສາມາດແຍກແຍະ ແລະ ລະບຸສິ່ງທີ່ດີ ແລະ ບໍ່ດີໄດ້ຢ່າງຖືກຕ້ອງ, ພ້ອມທັງສິ່ງທີ່ຖືກຕ້ອງ ແລະ ສິ່ງທີ່ບໍ່ຖືກຕ້ອງ; ມັນແມ່ນເພື່ອສັ່ງສອນຜູ້ຄົນວ່າການເຮັດຜິດປະເວນີເປັນສິ່ງທີ່ບໍ່ດີ, ມັນເປັນສິ່ງທີ່ໜ້າອັບອາຍ, ເປັນສິ່ງທີ່ພຣະເຈົ້າກຽດຊັງ, ມະນຸດລັງກຽດ ແລະ ຜູ້ຄົນຄວນຄວບຄຸມຕົນເອງໃນເລື່ອງນີ້, ພວກເຂົາບໍ່ຄວນກະທຳການນີ້ ຫຼື ເຮັດຜິດໃນເລື່ອງນີ້; ມັນແມ່ນເພື່ອສັ່ງສອນຄົນວ່າພຶດຕິກຳຕ່າງໆ ເຊັ່ນ: ການເອົາປຽບຄົນອື່ນ, ການລັກ ແລະ ອື່ນໆອີກ ລ້ວນແລ້ວແຕ່ເປັນສິ່ງທີ່ບໍ່ດີ ແລະ ຄົນບໍ່ຄວນເຮັດສິ່ງເຫຼົ່ານັ້ນອີກດ້ວຍ. ຖ້າເຈົ້າມັກເຮັດສິ່ງເຫຼົ່ານີ້ ແລະ ເຈົ້າໄດ້ເຮັດສິ່ງເຫຼົ່ານີ້, ແລ້ວເຈົ້າກໍ່ບໍ່ແມ່ນຄົນດີ. ຄົນໃດໜຶ່ງຈະສາມາດແຍກແຍະລະຫວ່າງຄົນທີ່ມີຄວາມເປັນມະນຸດທີ່ດີ ແລະ ຄົນທີ່ມີຄວາມເປັນມະນຸດທີ່ບໍ່ດີ ຫຼື ລະຫວ່າງບຸກຄົນທີ່ດີ ແລະ ບຸກຄົນທີ່ບໍ່ດີໄດ້ແນວໃດ? ກ່ອນອື່ນໝົດ, ເຈົ້າຕ້ອງຢືນຢັນສິ່ງນີ້ກ່ອນວ່າ ພຽງແຕ່ສາມາດແຍກແຍະຄົນໄດ້ຢ່າງຖືກຕ້ອງ ແລະ ພຽງແຕ່ສາມາດແຍກແຍະບຸກຄົນທີ່ດີ ແລະ ບໍ່ດີໂດຍອີງໃສ່ພຣະທຳຂອງພຣະເຈົ້າ. ພຽງແຕ່ສາມາດແຍກແຍະ ແລະ ຢັ່ງຮູ້ຜູ້ຄົນໄດ້ໂດຍອີງໃສ່ຂໍ້ຮຽກຮ້ອງ ແລະ ມາດຕະຖານທີ່ພຣະເຈົ້າໄດ້ກຳນົດໄວ້ເພື່ອຄວບຄຸມພຶດຕິກຳຂອງມະນຸດ. ເຮົາຈະຍົກຕົວຢ່າງ. ຖ້າບຸກຄົນໜຶ່ງມືໄວ ແລະ ມັກລັກຈາກຄົນອື່ນ, ຄວາມເປັນມະນຸດຂອງພວກເຂົາເປັນແນວໃດ? (ບໍ່ດີ.) ການລັກເປັນການກະທຳທີ່ຊົ່ວຮ້າຍຢ່າງຮຸນແຮງ, ສະນັ້ນຄົນທີ່ລັກກໍ່ເປັນຄົນທີ່ຊົ່ວຮ້າຍ. ຄົນອື່ນລ້ວນແລ້ວແຕ່ລະວັງພວກເຂົາ ແລະ ເຮັດໃຫ້ຕົນເອງຢູ່ຫ່າງຈາກພວກເຂົາ ແລະ ຖືວ່າພວກເຂົາເປັນຂະໂມຍ. ໃນຄວາມຄິດຂອງຜູ້ຄົນ, ຂະໂມຍເປັນຕົວລະຄອນທີ່ບໍ່ດີ, ການລັກເປັນສິ່ງທີ່ບໍ່ດີ ແລະ ມັນເປັນພຶດຕິກຳທີ່ຜິດບາບ. ແລ້ວນີ້ບໍ່ໄດ້ຮັບການຢືນຢັນບໍ? ນີ້ແມ່ນອີກໜຶ່ງຕົວຢ່າງ: ສົມມຸດວ່າຜູ້ເຮັດຜິດປະເວນີໜຶ່ງຄົນ ແລະ ບາງຄົນບໍ່ຮູ້ວ່ານັ້ນເປັນສິ່ງທີ່ດີ ຫຼື ບໍ່ດີ, ວິທີການດຽວທີ່ພວກເຂົາຈະປະເມີນສິ່ງນີ້ໄດ້ຢ່າງຖືກຕ້ອງແມ່ນຕາມພຣະທຳຂອງພຣະເຈົ້າ, ຍ້ອນມີພຽງແຕ່ພຣະເຈົ້າທີ່ເປັນຄວາມຈິງ. ບໍ່ວ່າລະບົບກົດໝາຍໃໝ່ສຳລັບການອ້າງສິດ ແລະ ສິນທຳຈະເຮັດຫຍັງກໍ່ຕາມກ່ຽວກັບການກະທຳທີ່ເຮັດຜິດປະເວນີໃນຕອນນີ້, ພວກມັນກໍ່ບໍ່ແມ່ນຄວາມຈິງ. ຄຳເວົ້າທີ່ພຣະເຈົ້າໄດ້ກ່າວວ່າ “ຢ່າເຮັດຜິດປະເວນີ” ແມ່ນຄວາມຈິງ ແລະ ຄວາມຈິງຈະບໍ່ຫາຍໄປຈັກເທື່ອ. ຈາກຊ່ວງເວລາທີ່ພຣະເຈົ້າກຳນົດຂໍ້ຮຽກຮ້ອງທີ່ວ່າ “ຢ່າເຮັດຜິດປະເວນີ”, ທຸກຄົນຄວນເລີ່ມປະຕິເສດ ແລະ ເຮັດໃຫ້ຕົນເອງຢູ່ຫ່າງຈາກຜູ້ເຮັດຜິດປະເວນີ. ຄົນເຊັ່ນນັ້ນບໍ່ມີຄວາມເປັນມະນຸດ ແລະ ຢ່າງໜ້ອຍທີ່ສຸດ ຖ້າເຈົ້າປະເມີນພວກເຂົາຈາກທັດສະນະຂອງຄວາມເປັນມະນຸດ, ພວກເຂົາບໍ່ແມ່ນຄົນດີ. ຄົນໃດກໍ່ຕາມທີ່ມີສ່ວນຮ່ວມໃນພຶດຕິກຳປະເພດນີ້ ແລະ ມີຄວາມເປັນມະນຸດປະເພດນີ້ແມ່ນເປັນໜ້າອັບອາຍ, ພວກເຂົາເປັນທີ່ລັງກຽດໂດຍມະນຸດ, ພວກເຂົາຖືກດູຖູກ ແລະ ປະຕິເສດຢູ່ພາຍໃນກຸ່ມ ແລະ ພວກເຂົາຖືກປະຕິເສດໂດຍຝູງຊົນ. ອີງໃສ່ພຣະທຳຂອງພຣະເຈົ້າ, ພວກເຮົາສາມາດຢືນຢັນວ່າການເຮັດຜິດປະເວນີເປັນສິ່ງທີ່ບໍ່ດີ ແລະ ຄົນທີ່ເຮັດເຊັ່ນນັ້ນກໍ່ເປັນບຸກຄົນທີ່ບໍ່ດີ. ບໍ່ວ່າກະແສສັງຄົມຈະເລີ່ມຊົ່ວຮ້າຍສໍ່າໃດກໍ່ຕາມ, ການເຮັດຜິດປະເວີນີ ແລະ ການລ່ວງປະເວນີເປັນສິ່ງທີ່ບໍ່ດີ ແລະ ຄົນທີ່ມີສ່ວນຮ່ວມໃນສິ່ງເຫຼົ່ານັ້ນກໍ່ເປັນບຸກຄົນທີ່ບໍ່ດີ. ນີ້ຄືສິ່ງທີ່ແນ່ນອນທີ່ສຸດ ແລະ ເຈົ້າຕ້ອງເບິ່ງສິ່ງນີ້ໃຫ້ອອກ; ເຈົ້າຕ້ອງບໍ່ຖືກນໍາພາຢ່າງຜິດໆ ຫຼື ຖືກລໍ້ລວງໂດຍກະແສທີ່ຊົ່ວຮ້າຍຂອງສັງຄົມ. ນອກຈາກສິ່ງເຫຼົ່ານີ້, ມີຂໍ້ຮຽກຮ້ອງເພີ່ມເຕີມບາງຢ່າງທີ່ສະເພາະ. ພຣະເຈົ້າບອກໃຫ້ຄົນບໍ່ນະມັດສະການບຸກຄົນທີ່ເຄົາລົບຮັກ, ໃຫ້ກຽດພໍ່ແມ່ຂອງຄົນໆໜຶ່ງ, ບໍ່ຕີ ຫຼື ຂົ່ມເຫັງຄົນອື່ນດ້ວຍວາຈາ, ມີຄຸນສົມບັດຜູ້ດີຂອງນັກບຸນ ແລະ ອື່ນໆອີກ. ຂໍ້ຮຽກຮ້ອງທີ່ສະເພາະເຫຼົ່ານີ້ລ້ວນແລ້ວແຕ່ເປັນມາດຕະຖານທີ່ພຣະເຈົ້າຄວບຄຸມພຶດຕິກຳຂອງມະນຸດ. ເວົ້າອີກຢ່າງໜຶ່ງກໍ່ຄື ກ່ອນທີ່ພຣະເຈົ້າທີ່ສະໜອງຄວາມຈິງໃຫ້ແກ່ຜູ້ຄົນ, ພຣະອົງໄດ້ສັ່ງສອນພວກເຂົາວ່າການກະທຳໃດຖືກຕ້ອງ ແລະ ດີ ແລະ ການກະທຳໃດບໍ່ຖືກຕ້ອງ ແລະ ບໍ່ດີ, ພຣະອົງບອກພວກເຂົາກ່ຽວກັບວິທີການເປັນຄົນດີ ແລະ ພຶດຕິກຳໃດທີ່ພວກເຂົາຕ້ອງມີເພື່ອເປັນຄົນທີ່ມີຄວາມເປັນມະນຸດທີ່ປົກກະຕິ, ພ້ອມທັງສິ່ງທີ່ພວກເຂົາຕ້ອງ ແລະ ບໍ່ຕ້ອງເຮັດໃນຖານະທີ່ເປັນຄົນທີ່ມີຄວາມເປັນມະນຸດທີ່ປົກກະຕິ, ເພື່ອວ່າພວກເຂົາຈະສາມາດຕັດສິນໃຈໄດ້ຢ່າງຖືກຕ້ອງ. ການຮຽກຮ້ອງທັງໝົດນີ້ທີ່ຄວບຄຸມພຶດຕິກຳຂອງມະນຸດເປັນສິ່ງທີ່ຄົນປົກກະຕິທຸກຄົນຄວນດຳລົງຊີວິດຕາມຢ່າງແທ້ຈິງ ແລະ ພື້ນຖານທີ່ທຸກຄົນໃຊ້ເພື່ອຜະເຊີນໜ້າ ແລະ ຮັບມືກັບທຸກສິ່ງທີ່ພວກເຂົາພົບພໍ້ຢ່າງແທ້ຈິງ. ຕົວຢ່າງ: ສົມມຸດວ່າເຈົ້າເຫັນອີກຄົນມີບາງຢ່າງທີ່ດີ ແລະ ເຈົ້າຕ້ອງການເອົາມັນມາເປັນຂອງຕົນເອງ, ແຕ່ຈາກນັ້ນເຈົ້າກໍ່ຄິດວ່າ: “ພຣະເຈົ້າເວົ້າວ່າມັນຜິດທີ່ຈະລັກຈາກຄົນອື່ນ, ພຣະອົງເວົ້າວ່າພວກເຮົາຕ້ອງບໍ່ລັກ ຫຼື ເອົາປຽບຄົນອື່ນ, ສະນັ້ນຂ້ອຍຈະບໍ່ລັກຈາກພວກເຂົາ”. ແລ້ວພຶດຕິກຳຂອງການລັກບໍ່ຖືກຍັບຢັ້ງບໍ? ແລ້ວໃນເວລາດຽວກັນກັບທີ່ຖືກຍັບຢັ້ງ, ພຶດຕິກຳຂອງເຈົ້າບໍ່ໄດ້ຖືກຄວບຄຸມບໍ? ກ່ອນທີ່ພຣະເຈົ້າຈະກຳນົດຂໍ້ຮຽກຮ້ອງເຫຼົ່ານີ້, ເມື່ອຄົນເຫັນບາງຢ່າງທີ່ດີໃນການຄອບຄອງຂອງຄົນອື່ນ, ພວກເຂົາຈະຕ້ອງການເອົາມັນມາເປັນຂອງຕົນເອງ. ພວກເຂົາບໍ່ຄິດວ່າການເຮັດເຊັ່ນນັ້ນເປັນສິ່ງທີ່ຜິດ ຫຼື ໜ້າອັບອາຍ ຫຼື ພຣະເຈົ້າກຽດຊັງມັນ ຫຼື ມັນເປັນສິ່ງທີ່ບໍ່ດີ ຫຼື ມັນເຖິງກັບເປັນຄວາມຜິດບາບ; ພວກເຂົາບໍ່ຮູ້ສິ່ງເຫຼົ່ານີ້, ພວກເຂົາບໍ່ມີແນວຄິດຄວາມເຫຼົ່ານີ້. ຫຼັງຈາກທີ່ພຣະເຈົ້າໄດ້ກຳນົດຂໍ້ຮຽກຮ້ອງທີ່ວ່າ “ຢ່າລັກ”, ຄົນກໍ່ເຕັມໄປດ້ວຍຂອບເຂດທາງຄວາມຄິດ ເມື່ອເວົ້າເຖິງການເຮັດສິ່ງຕ່າງໆປະເພດນີ້ ແລະ ຜ່ານຂອບເຂດນີ້, ພວກເຂົາໄດ້ຮຽນຮູ້ວ່າມີຄວາມແຕກຕ່າງລະຫວ່າງການລັກ ແລະ ການບໍ່ລັກ. ການລັກແມ່ນທຽບເທົ່າກັບການເຮັດບາງຢ່າງທີ່ບໍ່ດີ, ການເຮັດບາງຢ່າງທີ່ຊົ່ວ ຫຼື ຊົ່ວຮ້າຍ ແລະ ມັນໜ້າອັບອາຍ. ການບໍ່ລັກແມ່ນການປະຕິບັດຕາມສິນທຳຂອງຄວາມເປັນມະນຸດ ແລະ ມີຄວາມເປັນມະນຸດຢູ່ໃນນັ້ນ. ການຮຽກຮ້ອງຂອງພຣະເຈົ້າກ່ຽວກັບພຶດຕິກຳຂອງມະນຸດບໍ່ພຽງແຕ່ແກ້ໄຂພຶດຕິກຳ ແລະ ວິທີການທີ່ບໍ່ດີຂອງຜູ້ຄົນ, ໃນເວລາດຽວກັນ ພວກມັນໄດ້ຄວບຄຸມພຶດຕິກຳຂອງມະນຸດ ແລະ ເຮັດໃຫ້ຄົນສາມາດດຳລົງຊີວິດດ້ວຍຄວາມເປັນມະນຸດທີ່ປົກກະຕິ, ມີພຶດຕິກຳ ແລະ ການສະແດງອອກທີ່ປົກກະຕິ ແລະ ຢ່າງໜ້ອຍທີ່ສຸດກໍ່ເບິ່ງຄືກັບຄົນ, ຄືກັບຄົນປົກກະຕິ. ບອກເຮົາເບິ່ງວ່າ ຂໍ້ຮຽກຮ້ອງເຫຼົ່ານີ້ທີ່ພຣະເຈົ້າໄດ້ກຳນົດໄວ້ເພື່ອຄວບຄຸມພຶດຕິກຳຂອງມະນຸດບໍ່ໄດ້ມີຄວາມໝາຍຫຼາຍບໍ? (ແມ່ນແລ້ວ.) ພວກມັນມີຄວາມໝາຍ. ເຖິງຢ່າງໃດກໍ່ຕາມ, ຂໍ້ຮຽກຮ້ອງທີ່ສະເພາະເຫຼົ່ານີ້ທີ່ຄວບຄຸມພຶດຕິກຳຂອງມະນຸດແມ່ນຫ່າງຈາກຄວາມຈິງທີ່ພຣະເຈົ້າກຳລັງສະແດງໃນຕອນນີ້ຫຼາຍພໍສົມຄວນ ແລະ ພວກມັນບໍ່ສາມາດຖືກຍົກຂຶ້ນຮອດລະດັບຄວາມຈິງ. ນີ້ເປັນເພາະຕັ້ງແຕ່ດົນມາແລ້ວ ໃນລະຫວ່າງຍຸກແຫ່ງພຣະບັນຍັດ, ຂໍ້ຮຽກຮ້ອງເຫຼົ່ານີ້ເປັນພຽງກົດໝາຍທີ່ຄວບຄຸມພຶດຕິກຳຂອງມະນຸດ, ພວກມັນເປັນການທີ່ພຣະເຈົ້າໃຊ້ພາສາທີ່ງ່າຍ ແລະ ກົງໄປກົງມາທີ່ສຸດເພື່ອບອກຜູ້ຄົນກ່ຽວກັບສິ່ງທີ່ພວກເຂົາຄວນ ແລະ ບໍ່ຄວນເຮັດ ແລະ ສ້າງກົດລະບຽບບາງຢ່າງສຳລັບພວກເຂົາ. ໃນຍຸກແຫ່ງພຣະຄຸນ, ຂໍ້ຮຽກຮ້ອງເຫຼົ່ານີ້ເປັນພຽງບັນຍັດ ແລະ ໃນຍຸກປັດຈຸບັນ ມັນພຽງແຕ່ອາດເວົ້າໄດ້ວ່າພວກມັນເປັນເກນເພື່ອປະເມີນພຶດຕິກຳຂອງຕົນເອງ ແລະ ເພື່ອຕີລາຄາສິ່ງຕ່າງໆ. ເຖິງແມ່ນວ່າເກນເຫຼົ່ານີ້ບໍ່ສາມາດຖືກຍົກຂຶ້ນຮອດລະດັບຄວາມຈິງ ແລະ ມີໄລຍະຫ່າງບາງຢ່າງລະຫວ່າງພວກມັນ ແລະ ຄວາມຈິງ, ພວກເຂົາກໍ່ເປັນເງື່ອນໄຂກ່ອນໜ້າທີ່ຈຳເປັນສຳລັບການທີ່ມະນຸດສະແຫວງຫາ ແລະ ປະຕິບັດຄວາມຈິງ. ເມື່ອບຸກຄົນໜຶ່ງປະຕິບັດຕາມກົດລະບຽບເຫຼົ່ານີ້, ກົດໝາຍ ແລະ ບັນຍັດເຫຼົ່ານີ້, ຂໍ້ຮຽກຮ້ອງເຫຼົ່ານີ້ ແລະ ເກນດ້ານພຶດຕິກຳທີ່ພຣະເຈົ້າໄດ້ສ້າງຂຶ້ນເພື່ອຄວບຄຸມພຶດຕິກຳຂອງມະນຸດ, ມັນສາມາດເວົ້າໄດ້ວ່າພວກເຂົາມີເງື່ອນໄຂກ່ອນໜ້າໂດຍພື້ນຖານສຳລັບການປະຕິບັດ ແລະ ການສະແຫວງຫາຄວາມຈິງ. ຖ້າບຸກຄົນໜຶ່ງສູບຢາ ແລະ ດື່ມເຫຼົ້າ, ຖ້າພຶດຕິກຳຂອງພວກເຂົາເກເລ ແລະ ພວກເຂົາເຮັດຜິດປະເວນີ ແລະ ເອົາປຽບຄົນອື່ນ ແລະ ມັກລັກ ແລະ ເຈົ້າຈະເວົ້າວ່າ “ບຸກຄົນນີ້ຮັກຄວາມຈິງ ແລະ ພວກເຂົາສາມາດປະຕິບັດຄວາມຈິງ ແລະ ຮັບເອົາຄວາມລອດພົ້ນໄດ້ຢ່າງແນ່ນອນ”, ປະໂຫຍກນັ້ນຈະມີນໍ້າໜັກບໍ? (ມັນຈະບໍ່ມີ.) ເປັນຫຍັງມັນຈຶ່ງບໍ່ມີນໍ້າໜັກ? (ບຸກຄົນນັ້ນບໍ່ສາມາດປະຕິບັດແມ່ນແຕ່ຂໍ້ຮຽກຮ້ອງພື້ນຖານທີ່ສຸດຂອງພຣະເຈົ້າ, ພວກເຂົາບໍ່ອາດສາມາດປະຕິບັດຄວາມຈິງໄດ້ ແລະ ຖ້າຄົນໆໜຶ່ງຈະເວົ້າວ່າພວກເຂົາຮັກຄວາມຈິງ, ນັ້ນຈະເປັນການເວົ້າຕົວະ.) ນັ້ນຄືສິ່ງທີ່ຖືກຕ້ອງ. ບຸກຄົນນີ້ບໍ່ມີການຄວບຄຸມຕົນເອງແມ່ນແຕ່ໃນລະດັບພື້ນຖານທີ່ສຸດ. ຄວາມໝາຍແອບແຝງຂອງສິ່ງນີ້ກໍ່ຄືພວກເຂົາບໍ່ມີແມ່ນແຕ່ສຳນຶກ ແລະ ເຫດຜົນລະດັບພື້ນຖານທີ່ສຸດທີ່ບຸກຄົນໜຶ່ງຄວນມີ. ເວົ້າອີກຢ່າງກໍ່ຄື ບຸກຄົນນີ້ບໍ່ມີສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິ. ການບໍ່ມີສຳນຶກ ແລະ ເຫດຜົນໝາຍເຖິງຫຍັງ? ມັນໝາຍຄວາມວ່າບຸກຄົນນີ້ໄດ້ຍິນພຣະທຳທີ່ພຣະເຈົ້າໄດ້ກ່າວ ແລະ ຂໍ້ຮຽກຮ້ອງທີ່ພຣະເຈົ້າໄດ້ກຳນົດສຳລັບມະນຸດ ແລະ ກົດລະບຽບທີ່ພຣະເຈົ້າໄດ້ສ້າງຂຶ້ນ ແລະ ພວກເຂົາບໍ່ໄດ້ຈິງຈັງກັບສິ່ງເຫຼົ່ານັ້ນເລີຍ. ພຣະເຈົ້າເວົ້າວ່າການລັກຈາກຄົນອື່ນເປັນສິ່ງທີ່ບໍ່ດີ ແລະ ຜູ້ຄົນບໍ່ຄວນລັກ ແລະ ບຸກຄົນນີ້ສົງໄສວ່າ: “ເປັນຫຍັງຈຶ່ງບໍ່ປ່ອຍໃຫ້ຄົນລັກ? ຂ້ອຍທຸກຍາກຫຼາຍ, ຂ້ອຍຈະສາມາດດຳລົງຊີວິດໄດ້ແນວໃດ ຖ້າຂ້ອຍບໍ່ລັກ? ຂ້ອຍຈະສາມາດລວຍໄດ້ແນວໃດ ຖ້າຂ້ອຍບໍ່ລັກສິ່ງຕ່າງໆ ຫຼື ເອົາປຽບຄົນອື່ນ?” ພວກເຂົາບໍ່ໄດ້ຂາດສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິບໍ? (ພວກເຂົາຂາດ.) ພວກເຂົາບໍ່ສາມາດປະຕິບັດຕາມການຮຽກຮ້ອງທີ່ພຣະເຈົ້າໄດ້ສ້າງຂຶ້ນເພື່ອຄວບຄຸມພຶດຕິກຳຂອງມະນຸດ, ສະນັ້ນພວກເຂົາຈຶ່ງບໍ່ແມ່ນຄົນທີ່ມີຄວາມເປັນມະນຸດທີ່ປົກກະຕິ. ຖ້າຄົນໆໜຶ່ງເວົ້າວ່າບຸກຄົນໜຶ່ງທີ່ບໍ່ມີຄວາມເປັນມະນຸດທີ່ປົກກະຕິນັ້ນຮັກຄວາມຈິງ, ສິ່ງນັ້ນຈະເປັນໄປໄດ້ບໍ? (ມັນຈະເປັນໄປບໍ່ໄດ້.) ພວກເຂົາບໍ່ຮັກສິ່ງທີ່ດີ ແລະ ເຖິງແມ່ນພຣະເຈົ້າເວົ້າວ່າຜູ້ຄົນຕ້ອງບໍ່ລັກ ຫຼື ເຮັດຜິດປະເວນີ, ພວກເຂົາກໍ່ບໍ່ສາມາດບັນລຸຂໍ້ຮຽກຮ້ອງເຫຼົ່ານີ້ໄດ້ ແລະ ພວກເຂົາເບື່ອໜ່າຍພຣະທຳຂອງພຣະເຈົ້າ, ສະນັ້ນພວກເຂົາຈະສາມາດຮັກຄວາມຈິງໄດ້ບໍ? ຄວາມຈິງແມ່ນສູງສົ່ງກວ່າເກນດ້ານພຶດຕິກຳເຫຼົ່ານີ້ຫຼາຍ, ພວກເຂົາຈະສາມາດຮັບເອົາມັນໄດ້ບໍ? (ບໍ່.) ຄວາມຈິງບໍ່ແມ່ນເກນດ້ານພຶດຕິກຳທີ່ທຳມະດາ, ມັນເປັນພຽງເລື່ອງທີ່ຄົນຄິດຫາຄວາມຈິງເມື່ອພວກເຂົາກຳລັງເຮັດຜິດບາບ ຫຼື ເຮັດຕາມອຳເພີໃຈ ແລະ ປະໝາດ ແລະ ຈາກນັ້ນກໍ່ຖືກຍັບຢັ້ງ ແລະ ບໍ່ເຮັດຜິດບາບ ຫຼື ເຮັດຕາມອຳເພີໃຈ ແລະ ປະໝາດອີກຕໍ່ໄປ. ຄວາມຈິງບໍ່ພຽງແຕ່ຄວບຄຸມພຶດຕິກຳຂອງຜູ້ຄົນໃນລັກສະນະງ່າຍໆນີ້, ຄວາມຈິງສາມາດກາຍມາເປັນຊີວິດຂອງບຸກຄົນໜຶ່ງ ແລະ ມັນສາມາດຄອບງໍາທຸກສິ່ງກ່ຽວກັບບຸກຄົນໜຶ່ງ. ເມື່ອຜູ້ຄົນຍອມຮັບຄວາມຈິງໃຫ້ເປັນຊີວິດຂອງພວກເຂົາ, ສິ່ງນີ້ກໍ່ບັນລຸໂດຍພວກເຂົາທີ່ມີປະສົບການກັບພາລະກິດຂອງພຣະເຈົ້າ, ມາຮູ້ຈັກຄວາມຈິງ ແລະ ປະຕິບັດຄວາມຈິງ. ເມື່ອຄົນຍອມຮັບຄວາມຈິງ, ຄວາມດິ້ນຮົນຈະເກີດຂຶ້ນພາຍໃນພວກເຂົາ ແລະ ມັນມີແນວໂນ້ມວ່າອຸປະນິໄສທີ່ເສື່ອມຊາມຂອງພວກເຂົາຈະສະແດງອອກມາ. ເມື່ອຜູ້ຄົນສາມາດໃຊ້ຄວາມຈິງເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຂົາ, ຄວາມຈິງສາມາດກາຍມາເປັນຊີວິດຂອງພວກເຂົາ ແລະ ຫຼັກການທີ່ພວກເຂົາປະພຶດຕົນເອງ ແລະ ດຳລົງຊີວິດຕາມ. ນີ້ຄືສິ່ງທີ່ມີພຽງແຕ່ຄົນທີ່ຮັກຄວາມຈິງ ແລະ ມີຄວາມເປັນມະນຸດຈຶ່ງສາມາດບັນລຸໄດ້. ຄົນທີ່ບໍ່ຮັກຄວາມຈິງ ແລະ ຄົນທີ່ຂາດຄວາມເປັນມະນຸດຈະສາມາດໄປຮອດລະດັບນີ້ບໍ? (ບໍ່.) ນັ້ນຄືສິ່ງທີ່ຖືກຕ້ອງ, ເຖິງແມ່ນວ່າພວກເຂົາອາດຕ້ອງການ, ພວກເຂົາກໍ່ບໍ່ສາມາດເຮັດໄດ້.

ຖ້າພວກເຮົາເບິ່ງຂໍ້ຮຽກຮ້ອງເຫຼົ່ານີ້ທີ່ພຣະເຈົ້າໄດ້ສ້າງຂຶ້ນເພື່ອຄວບຄຸມພຶດຕິກຳຂອງມະນຸດ, ໃນບັນດາພຣະທຳທັງໝົດທີ່ພຣະເຈົ້າໄດ້ກ່າວໄວ້ ແລະ ໃນບັນດາຂໍ້ກຳນົດທີ່ສະເພາະທັງໝົດທີ່ພຣະອົງໄດ້ກຳນົດໄວ້, ມີອັນໃດທີ່ມີຫຼາຍເກີນໄປບໍ? (ບໍ່.) ພວກມັນມີຄວາມໝາຍບໍ? ພວກມັນມີຄຸນຄ່າບໍ? (ແມ່ນ.) ຜູ້ຄົນຄວນປະຕິບັດຕາມພວກມັນບໍ? (ແມ່ນ.) ນັ້ນຄືສິ່ງທີ່ຖືກ້ຕອງ, ຜູ້ຄົນຄວນປະຕິບັດຕາມພວກມັນ. ແລ້ວໃນເວລາດຽວກັນກັບທີ່ປະຕິບັດຕາມພວກມັນ, ຜູ້ຄົນຄວນປະຖິ້ມປະໂຫຍກທີ່ວັດທະນະທຳດັ້ງເດີມໄດ້ປູກຝັງກັບພວກເຂົາ, ເຊັ່ນ: ການມີການສຶກສາດີ ແລະ ມີເຫດຜົນ, ການເປັນຄົນອ່ອນໂຍນ ແລະ ສຸພາບຮຽບຮ້ອຍ ແລະ ອື່ນໆອີກ. ພວກເຂົາຄວນປະຕິບັດຕາມແຕ່ລະຂໍ້ຮຽກຮ້ອງທີ່ພຣະເຈົ້າໄດ້ກຳນົດໄວ້ເພື່ອຄວບຄຸມພຶດຕິກຳຂອງມະນຸດ ແລະ ປະພຶດຕົນເອງຕາມພຣະທຳຂອງພຣະເຈົ້າຢ່າງເຂັ້ມງວດ. ພວກເຂົາຄວນດຳລົງຊີວິດຕາມຄວາມເປັນມະນຸດທີ່ປົກກະຕິໂດຍປະຕິບັດຕາມຂໍ້ຮຽກຮ້ອງທັງໝົດທີ່ພຣະເຈົ້າໄດ້ກຳນົດໄວ້ຢ່າງໃກ້ຊິດ ແລະ ໂດຍທຳມະຊາດແລ້ວ ພວກເຂົາຍັງຄວນປະເມີນຜູ້ຄົນ ແລະ ສິ່ງຕ່າງໆ, ປະພຶດຕົນເອງ ແລະ ເຮັດຕາມຂໍ້ຮຽກຮ້ອງເຫຼົ່ານີ້ຢ່າງເຂັ້ມງວດ. ເຖິງແມ່ນວ່າຂໍ້ຮຽກຮ້ອງເຫຼົ່ານີ້ຂາດມາດຕະຖານຂອງຄວາມຈິງ, ພວກມັນກໍ່ລ້ວນແລ້ວແຕ່ເປັນພຣະທຳຂອງພຣະເຈົ້າ ແລະ ເພາະພວກມັນເປັນພຣະທຳຂອງພຣະເຈົ້າ ພວກມັນສາມາດມີຜົນທີ່ດີ ແລະ ໃຊ້ງານໄດ້ຕໍ່ຜູ້ຄົນ. ເຮົາຈະໃຫ້ນິຍາມການສະແຫວງຫາຄວາມຈິງວ່າແນວໃດ? ການເບິ່ງຄົນ ແລະ ສິ່ງຕ່າງໆ ແລະ ການປະພຶດຂອງຄົນໆໜຶ່ງ ແລະ ເຮັດຕາມພຣະທຳຂອງພຣະເຈົ້າ, ໂດຍມີຄວາມຈິງເປັນເກນຂອງຄົນໆໜຶ່ງ. ພຣະທຳຂອງພຣະເຈົ້າລວມມີສິ່ງທີ່ຫຼວງຫຼາຍ. ບາງຄັ້ງໜຶ່ງວະລີໃນພຣະທຳຂອງພຣະອົງກໍ່ເປັນຕົວແທນໃຫ້ອົງປະກອບຂອງຄວາມຈິງ. ບາງຄັ້ງມັນໃຊ້ຫຼາຍວະລີ ຫຼື ຂໍ້ຄວາມເພື່ອກຳນົດໜຶ່ງອົງປະກອບຂອງຄວາມຈິງ. ບາງຄົນຈຳເປັນຕ້ອງມີທັງບົດເພື່ອສະແດງເຖິງອົງປະກອບຂອງຄວາມຈິງ. ຄວາມຈິງເບິ່ງຄືທຳມະດາ, ແຕ່ໃນຄວາມເປັນຈິງແລ້ວ ມັນບໍ່ໄດ້ທຳມະດາເລີຍ. ຖ້າຈະອະທິບາຍຄວາມຈິງດ້ວຍຄຳສັບທີ່ກວ້າງຂຶ້ນ, ພຣະເຈົ້າຄືຄວາມຈິງ. ພຣະທຳທັງໝົດຂອງພຣະເຈົ້າຄືຄວາມຈິງ, ພຣະທຳຂອງພຣະເຈົ້າມີຈຳນນວນຫຼາຍ ແລະ ພວກມັນຄອບຄຸມຫຼາຍເນື້ອຫາ ແລະ ພວກເຂົາລ້ວນແລ້ວແຕ່ເປັນການສະແດງອອກເຖິງຄວາມຈິງ. ຕົວຢ່າງ: ກົດໝາຍ ແລະ ບັນຍັດທີ່ພຣະເຈົ້າໄດ້ກຳນົດໄວ້, ພ້ອມທັງຂໍ້ຮຽກຮ້ອງດ້ານພຶດຕິກຳຳທີ່ພຣະເຈົ້າໄດ້ກຳນົດໄວ້ໃນຍຸກໃໝ່ນີ້, ແມ່ນລ້ວນແລ້ວແຕ່ເປັນພຣະທຳຂອງພຣະເຈົ້າ. ເຖິງແມ່ນວ່າພຣະທຳບາງຂໍ້ເຫຼົ່ານີ້ບໍ່ໄດ້ຮອດລະດັບຄວາມຈິງ ແລະ ເຖິງແມ່ນວ່າພວກມັນບໍ່ມີຄຸນສົມບັດເປັນຄວາມຈິງ, ພວກມັນກໍ່ເປັນສິ່ງທີ່ດີ. ເຖິງແມ່ນວ່າພວກມັນເປັນພຽງພຣະທຳທີ່ຄວບຄຸມພຶດຕິກຳຂອງມະນຸດ, ຜູ້ຄົນຍັງຕ້ອງປະຕິບັດຕາມພວກມັນ. ຢ່າງໜ້ອຍທີ່ສຸດ, ຜູ້ຄົນຕ້ອງມີພຶດຕິກຳປະເພດເຫຼົ່ານີ້ ແລະ ພວກເຂົາຕ້ອງບໍ່ຂາດມາດຕະຖານເຫຼົ່ານີ້. ສະນັ້ນ, ມຸມມອງຂອງຄົນໆໜຶ່ງຕໍ່ຜູ້ຄົນ ແລະ ສິ່ງຕ່າງໆ ແລະ ການປະພຶດ ແລະ ການກະທຳຂອງພວກເຂົາຕ້ອງອີງໃສ່ພຣະທຳເຫຼົ່ານີ້ຂອງພຣະເຈົ້າ. ຜູ້ຄົນຄວນປະຕິບັດຕາມພວກມັນ ເພາະພວກມັນເປັນພຣະທຳຂອງພຣະເຈົ້າ, ທຸກຄົນຄວນເບິ່ງຜູ້ຄົນ ແລະ ສິ່ງຕ່າງໆ ແລະ ປະພຶດຕົນເອງ ແລະ ກະທຳຕາມພຣະທຳຂອງພຣະເຈົ້າ, ເພາະພວກມັນເປັນພຣະທຳຂອງພຣະເຈົ້າ. ນັ້ນບໍ່ແມ່ນສິ່ງທີ່ຖືກຕ້ອງບໍ? (ແມ່ນແລ້ວ.) ເຮົາໄດ້ເວົ້າບາງຢ່າງເຊັ່ນນີ້ກ່ອນໜ້ານີ້: ພຣະເຈົ້າຕັ້ງໃຈໃນສິ່ງທີ່ພຣະອົງໄດ້ກ່າວ ແລະ ພຣະທຳຂອງພຣະອົງຈະສຳເລັດ ແລະ ພຣະທຳຂໍ້ໃດຂອງພຣະອົງທີ່ສຳເລັດກໍ່ຈະຢູ່ຕະຫຼອດໄປ, ເຊິ່ງໝາຍຄວາມວ່າພຣະທຳຂອງພຣະເຈົ້າຈະບໍ່ຫາຍໄປຈັກເທື່ອ. ເປັນຫຍັງພວກມັນຈຶ່ງບໍ່ຫາຍໄປ? ເພາະບໍ່ວ່າພຣະເຈົ້າຈະກ່າວພຣະທຳຫຼາຍສໍ່າໃດກໍ່ຕາມ ແລະ ບໍ່ວ່າພຣະເຈົ້າໄດ້ເວົ້າພວກມັນໃນເມື່ອໃດກໍ່ຕາມ, ພວກມັນກໍ່ລ້ວນແລ້ວແຕ່ເປັນຄວາມຈິງ ແລະ ພວກມັນຈະບໍ່ຫາຍໄປຈັກເທື່ອ. ເຖິງແມ່ນເມື່ອໂລກເຂົ້າສູ່ຍຸກໃໝ່, ພຣະທຳຂອງພຣະເຈົ້າຈະບໍ່ປ່ຽນແປງ ແລະ ພວກມັນຈະບໍ່ຫາຍໄປ. ເປັນຫຍັງເຮົາຈຶ່ງເວົ້າວ່າພຣະທຳຂອງພຣະເຈົ້າບໍ່ຫາຍໄປ? ເພາະພຣະທຳຂອງພຣະເຈົ້າເປັນຄວາມຈິງ ແລະ ແມ່ນຫຍັງກໍ່ຕາມທີ່ເປັນຄວາມຈິງຈະບໍ່ປ່ຽນແປງຈັກເທື່ອ. ສະນັ້ນ, ກົດໝາຍ ແລະ ບັນຍັດທັງໝົດທີ່ພຣະເຈົ້າໄດ້ກຳນົດ ແລະ ກ່າວໄວ້ ແລະ ຂໍ້ຮຽກຮ້ອງທີ່ສະເພາະທັງໝົດທີ່ພຣະອົງໄດ້ກຳນົດໄວ້ກ່ຽວກັບພຶດຕິກຳຂອງມະນຸດຈະບໍ່ຫາຍໄປຈັກເທື່ອ. ຂໍ້ຮຽກຮ້ອງທຸກຂໍ້ໃນພຣະທຳຂອງພຣະເຈົ້າແມ່ນເປັນປະໂຫຍດຕໍ່ມະນຸດຊາດທີ່ຖືກສ້າງ, ພວກມັນລ້ວນແລ້ວແຕ່ຄວບຄຸມພຶດຕິກຳຂອງມະນຸດ ແລະ ພວກມັນອົບຮົມສັ່ງສອນ ແລະ ມີຄຸນຄ່າກ່ຽວກັບການດຳລົງຊີວິດຕາມຄວາມເປັນມະນຸດທີ່ປົກກະຕິ ແລະ ວິທີການທີ່ຜູ້ຄົນຄວນປະພຶດຕົນເອງ. ພຣະທຳທັງໝົດນີ້ສາມາດປ່ຽນແປງຜູ້ຄົນ ແລະ ເຮັດໃຫ້ພວກເຂົາດຳລົງຊີວິດຕາມລັກສະນະມະນຸດທີ່ແທ້ຈິງ. ໃນທງກົງກັນຂ້າມ, ຖ້າຄົນປະຕິເສດພຣະທຳຂອງພຣະເຈົ້າ ແລະ ປະຕິເສດຂໍ້ຮຽກຮ້ອງທີ່ພຣະເຈົ້າໄດ້ກຳນົດສຳລັບມະນຸດຊາດ ແລະ ກົງກັນຂ້າມ ພວກເຂົາປະຕິບັດຕາມປະໂຫຍກເຫຼົ່ານັ້ນກ່ຽວກັບພຶດຕິກຳທີ່ດີທີ່ມະນຸດໄດ້ກຳນົດໄວ້, ແລ້ວພວກເຂົາກໍ່ຕົກຢູ່ໃນອັນຕະລາຍຄັ້ງໃຫຍ່. ພວກເຂົາຈະບໍ່ພຽງແຕ່ບໍ່ມີຄວາມເປັນມະນຸດ ແລະ ເຫດຜົນຫຼາຍຂຶ້ນ, ພວກເຂົາຈະເລີ່ມຫຼອກລວງ ແລະ ບໍ່ເປັນຈິງຫຼາຍຂຶ້ນ ແລະ ພວກເຂົາຈະສາມາດມີກົນອຸບາຍຫຼາຍຂຶ້ນເລື້ອຍໆ ແລະ ຄວາມເປັນມະນຸດທີ່ພວກເຂົາດຳລົງຊີວິດຕາມກໍ່ຈະປະກອບມີກົນອຸບາຍຫຼາຍຂຶ້ນເລື້ອຍໆ. ພວກເຂົາຈະບໍ່ພຽງແຕ່ຫຼອກລວງຄົນອື່ນ, ພວກເຂົາຈະພະຍາຍາມຫຼອກລວງພຣະເຈົ້າເຊັ່ນກັນ.

ໃນບັນດາການຮຽກຮ້ອງທີ່ພຣະເຈົ້າໄດ້ກຳນົດກ່ຽວກັບພຶດຕິກຳຂອງມະນຸດ, ມີຂໍ້ຮຽກຮ້ອງທີ່ວ່າ “ໃຫ້ກຽດພໍ່ແມ່ຂອງຕົນເອງ”. ໂດຍປົກກະຕິແລ້ວ, ຄົນບໍ່ມີຄວາມຄິດ ຫຼື ແນວຄິດໃດໆກ່ຽວກັບການຮຽກຮ້ອງອື່ນໆ, ສະນັ້ນແມ່ນຫຍັງຄືຄວາມຄິດຂອງພວກເຈົ້າກ່ຽວກັບຂໍ້ຮຽກຮ້ອງທີ່ວ່າ: “ໃຫ້ກຽດພໍ່ແມ່ຂອງຕົນເອງ”? ມີຂໍ້ຂັດແຍ່ງລະຫວ່າງມຸມມອງຂອງພວກເຈົ້າ ແລະ ຫຼັກການນີ້ຂອງຄວາມຈິງທີ່ພຣະເຈົ້າໄດ້ກ່າວໄວ້? ຖ້າເຈົ້າສາມາດເຫັນສິ່ງນີ້ໄດ້ຢ່າງຊັດເຈນ, ນັ້ນກໍ່ເປັນສິ່ງທີ່ດີ. ຄົນທີ່ບໍ່ເຂົ້າໃຈຄວາມຈິງ, ຄົນທີ່ພຽງແຕ່ຮູ້ຈັກວິທີການປະຕິບັດຕາມກົດລະບຽບ ແລະ ເປັ່ງຄຳເວົ້າ ແລະ ວະລີຂອງຫຼັກຄຳສອນກໍ່ຂາດຄວາມຢັ່ງຮູ້, ເມື່ອພວກເຂົາອ່ານພຣະທຳຂອງພຣະເຈົ້າ, ພວກເຂົາກໍ່ແອບມີແນວຄິດຂອງມະນຸດຢູ່ສະເໝີ, ພວກເຂົາຮູ້ສຶກຢູ່ສະເໝີວ່າມີຂໍ້ຂັດແຍ່ງບາງຢ່າງ ແລະ ພວກເຂົາບໍ່ສາມາດເຫັນພຣະທຳຂອງພຣະເຈົ້າໄດ້ຢ່າງຊັດເຈນ. ໃນຂະນະທີ່ຄົນທີ່ເຂົ້າໃຈຄວາມຈິງບໍ່ໄດ້ພົບເຫັນຂໍ້ຂັດແຍ່ງໃດໆໃນພຣະທຳຂອງພຣະເຈົ້າ, ພວກເຂົາຄິດວ່າພຣະທຳຂອງພຣະອົງຊັດເຈນທີ່ສຸດ ເພາະພວກເຂົາເຂົ້າໃຈເລື່ອງຝ່າຍວິນຍານ ແລະ ພວກເຂົາສາມາດຢັ່ງຮູ້ຄວາມຈິງ. ບາງຄັ້ງພວກເຈົ້າບໍ່ສາມາດເຫັນພຣະທຳຂອງພຣະເຈົ້າໄດ້ຢ່າງຊັດເຈນ ແລະ ພວກເຈົ້າບໍ່ສາມາດຕັ້ງຄຳຖາມໃດໆ, ຖ້າພວກເຈົ້າບໍ່ຕັ້ງຄຳຖາມໃດໆ, ມັນກໍ່ເບິ່ງຄືກັບວ່າເຈົ້າບໍ່ມີບັນຫາໃດໆ, ແຕ່ໃນຄວາມເປັນຈິງແລ້ວ ພວກເຈົ້າມີບັນຫາຫຼາຍຢ່າງ ແລະ ຄວາມຫຍຸ້ງຍາກຫຼາຍຢ່າງ, ພວກເຈົ້າພຽງແຕ່ບໍ່ຮັບຮູ້ສິ່ງນີ້. ສິ່ງນີ້ສະແດງໃຫ້ເຫັນວ່າວຸດທິພາວະຂອງພວກເຈົ້າມີໜ້ອຍເກີນໄປ. ກ່ອນອື່ນ, ພວກເຮົາມາພິຈາລະນາເບິ່ງຂໍ້ຮຽກຮ້ອງຂອງພຣະເຈົ້າທີ່ວ່າຜູ້ຄົນຕ້ອງໃຫ້ກຽດພໍ່ແມ່ຂອງພວກເຂົາກັນເທາະ, ຂໍ້ຮຽກຮ້ອງນີ້ຖືກຕ້ອງ ຫຼື ຜິດ? ຜູ້ຄົນຄວນປະຕິບັດຕາມມັນ ຫຼື ບໍ່? (ພວກເຂົາບໍ່ຄວນ.) ນີ້ຄືສິ່ງທີ່ແນ່ນອນ ແລະ ມັນບໍ່ສາມາດຖືກປະຕິເສດ; ບໍ່ຈຳເປັນຕ້ອງລັງເລ ຫຼື ໄຕ່ຕອງກ່ຽວກັບສິ່ງນີ້, ຂໍ້ຮຽກຮ້ອງນີ້ແມ່ນຖືກຕ້ອງ. ມີຫຍັງຖືກຕ້ອງກ່ຽວກັບມັນ? ເປັນຫຍັງພຣະເຈົ້າຈຶ່ງກຳນົດຂໍ້ຮຽກຮ້ອງນີ້? “ການໃຫ້ກຽດພໍ່ແມ່ຂອງຕົນເອງ” ທີ່ພຣະເຈົ້າເວົ້າເຖິງແມ່ນໝາຍເຖິງ? ພວກເຈົ້າຮູ້ບໍ? ພວກເຈົ້າບໍ່ຮູ້. ເປັນຫຍັງພວກເຈົ້າຈຶ່ງບໍ່ຮູ້ຢູ່ສະເໝີ? ຕາບໃດທີ່ບາງຢ່າງກ່ຽວຂ້ອງກັບຄວາມຈິງ, ພວກເຈົ້າບໍ່ຮູ້ຈັກມັນ ແລະ ເຖິງຢ່າງໃດກໍ່ຕາມ ພວກເຈົ້າສາມາດເວົ້າໄດ້ຢ່າງບໍ່ສິ້ນສຸດກ່ຽວກັບຄຳເວົ້າ ແລະ ວະລີຫຼັກຄຳສອນ, ແມ່ນຫຍັງຄືບັນຫາຢູ່ບ່ອນນີ້? ແລ້ວພວກເຈົ້າຈະປະຕິບັດພຣະທຳເຫຼົ່ານີ້ຂອງພຣະເຈົ້າໄດ້ແນວໃດ? ສິ່ງນີ້ບໍ່ກ່ຽວຂ້ອງກັບຄວາມຈິງບໍ? (ມັນກ່ຽວຂ້ອງ.) ເມື່ອເຈົ້າເຫັນວ່າມີວະລີໃນພຣະທຳຂອງພຣະເຈົ້າທີ່ເວົ້າວ່າ “ເຈົ້າຕ້ອງໃຫ້ກຽດພໍ່ແມ່ຂອງເຈົ້າ”, ເຈົ້າກໍ່ຄິດກັບຕົນເອງວ່າ “ພຣະເຈົ້າກຳລັງຂໍໃຫ້ຂ້ອຍໃຫ້ກຽດພໍ່ແມ່ຂອງຂ້ອຍ, ສະນັ້ນຂ້ອຍຈຶ່ງຕ້ອງໃຫ້ກຽດພວກເຂົາ” ແລະ ເຈົ້າກໍ່ເລີ່ມເຮັດເຊັ່ນນີ້. ເຈົ້າເຮັດແມ່ນຫຍັງກໍ່ຕາມທີ່ພໍ່ແມ່ຂອງເຈົ້າຂໍໃຫ້ເຈົ້າເຮັດ, ເມື່ອພໍ່ແມ່ຂອງເຈົ້າເຈັບປ່ວຍ ເຈົ້າກໍ່ຮັບໃຊ້ພວກເຂົາຢູ່ຂ້າງຕຽງພວກເຂົາ, ເທບາງຢ່າງໃຫ້ພວກເຂົາດື່ມ, ຄົວບາງຢ່າງທີ່ດີໃຫ້ພວກເຂົາໄດ້ດື່ມ ແລະ ໃນມື້ພັກ, ເຈົ້າກໍ່ຊື້ສິ່ງທີ່ພວກເຂົາມັກມາໃຫ້ພໍ່ແມ່ຂອງເຈົ້າ ເຊັ່ນ: ຂອງຂວັນ. ເມື່ອເຈົ້າເຫັນວ່າພວກເຂົາເມື່ອຍ, ເຈົ້າກໍ່ຮຸກບ່າໄຫຼ່ຂອງພວກເຂົາ ແລະ ນວດຫຼັງຂອງພວກເຂົາ ແລະ ເມື່ອໃດກໍ່ຕາມພວກເຂົາມີບັນຫາ, ເຈົ້າກໍ່ສາມາດຄິດຫາວິທີແກ້ໄຂມັນ. ຍ້ອນທຸກສິ່ງນີ້, ພໍ່ແມ່ຂອງເຈົ້າຮູ້ສຶກພໍໃຈກັບເຈົ້າຫຼາຍ. ເຈົ້າກຳລັງໃຫ້ກຽດພໍ່ແມ່ຂອງເຈົ້າ, ປະຕິບັດຕາມພຣະທຳຂອງພຣະເຈົ້າ ແລະ ດຳລົງຊີວິດຕາມຄວາມເປັນມະນຸດທີ່ປົກກະຕິ, ສະນັ້ນເຈົ້າຈຶ່ງຮູ້ສຶກໝັ້ນຄົງໃນຫົວໃຈ ແລະ ຄິດວ່າ: “ເບິ່ງແມະ ພໍ່ແມ່ຂອງເຈົ້າເວົ້າວ່າຂ້ອຍມີການປ່ຽນແປງ ນັບຕັ້ງແຕ່ທີ່ຂ້ອຍເລີ່ມເຊື່ອໃນພຣະເຈົ້າ. ພວກເຂົາເວົ້າວ່າຂ້ອຍສາມາດໃຫ້ກຽດພວກເຂົາໃນຕອນນີ້ ແລະ ຂ້ອຍມີເຫດຜົນຫຼາຍ. ພວກເຂົາພໍໃຈແທ້ໆ ແລະ ພວກເຂົາຄິດວ່າການເຊື່ອໃນພຣະເຈົ້າເປັນສິ່ງທີ່ດີ, ເພາະລູກຊາຍ ແລະ ລູກສາວທີ່ເຊື່ອໃນພຣະເຈົ້າບໍ່ພຽງແຕ່ໃຫ້ກຽດພໍ່ແມ່ຂອງພວກເຂົາ, ພວກເຂົາຍັງຍ່າງໃນເສັ້ນທາງທີ່ຖືກຕ້ອງໃນຊີວິດ ແລະ ດຳລົງຊີວິດຕາມລັກສະນະຂອງມະນຸດ, ພວກເຂົາດີກວ່າຜູ້ບໍ່ເຊື່ອຫຼາຍ. ຫຼັງຈາກທີ່ມາເຊື່ອໃນພຣະເຈົ້າ, ຂ້ອຍເລີ່ມປະຕິບັດຕາມພຣະທຳຂອງພຣະເຈົ້າ ແລະ ເຮັດຕາມຂໍ້ຮຽກຮ້ອງຂອງພຣະອົງ ແລະ ພໍ່ແມ່ຂອງຂ້ອຍມີຄວາມສຸກແທ້ໆທີ່ເຫັນການປ່ຽນແປງນີ້ໃນຕົວຂ້ອຍ. ຂ້ອຍຮູ້ສຶກພູມໃຈກັບຕົນເອງ. ຂ້ອຍກຳລັງນໍາສະຫງ່າລາສີມາໃຫ້ພຣະເຈົ້າ, ພຣະເຈົ້າຕ້ອງພໍໃຈກັບຂ້ອຍຢ່າງແນ່ນອນ ແລະ ພຣະອົງຈະເວົ້າວ່າຂ້ອຍເປັນຄົນທີ່ໃຫ້ກຽດພໍ່ແມ່ຂອງພວກເຂົາ ແລະ ມີຄຸນສົມບັດຜູ້ດີຂອງນັກບຸນ”. ມື້ໜຶ່ງ, ຄຣິສຕະຈັກໄດ້ຈັດແຈງໃຫ້ເຈົ້າໄປບ່ອນອື່ນເພື່ອເຜີຍແຜ່ຂ່າວປະເສີດ ແລະ ມັນເປັນໄປໄດ້ວ່າເຈົ້າຈະບໍ່ສາມາດກັບເມືອເຮືອນເປັນເວລາດົນ. ເຈົ້າເຫັນດີທີ່ຈະໄປ ໂດຍຮູ້ສຶກວ່າເຈົ້າບໍ່ສາມາດປະວາງການຝາກຝັງຂອງພຣະເຈົ້າ ແລະ ເຊື່ອວ່າເຈົ້າຕ້ອງທັງໃຫ້ກຽດພໍ່ແມ່ຂອງເຈົ້າຢູ່ເຮືອນ ແລະ ປະຕິບັດການຝາກຝັງຂອງພຣະເຈົ້າຢູ່ນອກເຮືອນ. ແຕ່ເມື່ອເຈົ້າປຶກສາຫາລືເລື່ອງດັ່ງກ່າວກັບພໍ່ແມ່ຂອງເຈົ້າ, ພວກເຂົາກໍ່ເລີ່ມໂມໂຫ ແລະ ເວົ້າວ່າ: “ເຈົ້າເປັນລູກທີ່ບໍ່ເຊື່ອຟັງ! ພວກເຮົາໄດ້ເຮັດວຽກໜັກຫຼາຍເພື່ອລ້ຽງດູເຈົ້າ ແລະ ຕອນນີ້ເຈົ້າຫາກໍ່ເຕີບໃຫຍ່ ແລະ ກຳລັງຈາກໄປ. ເມື່ອເຈົ້າຈາກໄປ, ຜູ້ໃດຈະດູແລຄູ່ຜົວເມຍເຖົ້າໆແບບພວກເຮົາ? ຖ້າພວກເຮົາເຈັບປ່ວຍ ຫຼື ຖ້າມີໄພພິບັດປະເພດໃດໜຶ່ງ, ຜູ້ໃດຈະພາພວກເຮົາໄປໂຮງໝໍ?” ພວກເຂົາບໍ່ເຫັນດີກັບການຈາກໄປຂອງເຈົ້າ ແລະ ເຈົ້າກັງວົນ: “ພຣະເຈົ້າບອກໃຫ້ພວກເຮົາໃຫ້ກຽດພໍ່ແມ່ຂອງພວກເຮົາ, ແຕ່ພໍ່ແມ່ຂອງຂ້ອຍຈະບໍ່ປ່ອຍຂ້ອຍໄປ ແລະ ເຮັດໜ້າທີ່ຂອງຂ້ອຍ. ຖ້າຂ້ອຍເຊື່ອຟັງພວກເຂົາ, ຂ້ອຍຕ້ອງປະວາງການຝາກຝັງຂອງພຣະເຈົ້າ ແລະ ພຣະເຈົ້າຈະບໍ່ມັກສິ່ງນັ້ນ. ແຕ່ຖ້າຂ້ອຍເຊື່ອຟັງພຣະເຈົ້າ ແລະ ໄປ ແລະ ເຮັດໜ້າທີ່ຂອງຂ້ອຍ, ພໍ່ແມ່ຂອງຂ້ອຍຈະບໍ່ມີຄວາມສຸກ. ຂ້ອຍຄວນເຮັດແນວໃດ?” ເຈົ້າໄຕ່ຕອງແລ້ວໄຕ່ຕອງອີກ: “ນັບຕັ້ງແຕ່ທີ່ພຣະເຈົ້າໄດ້ກຳນົດຂໍ້ຮຽກຮ້ອງທີ່ຜູ້ຄົນຕ້ອງໃຫ້ກຽດພໍ່ແມ່ຂອງພວກເຂົາກ່ອນ, ຂ້ອຍຈະປະຕິບັດຕາມການຮຽກຮ້ອງນັ້ນ. ຂ້ອຍບໍ່ຈຳເປັນຕ້ອງໄປໄກ ແລະ ເຮັດໜ້າທີ່ຂອງຂ້ອຍ”. ເຈົ້າໄດ້ປະວາງໜ້າທີ່ຂອງເຈົ້າ ແລະ ເລືອກທີ່ຈະໃຫ້ກຽດພໍ່ແມ່ຂອງເຈົ້າຢູ່ເຮືອນ ແຕ່ເຈົ້າບໍ່ຮູ້ສຶກໝັ້ນຄົງໃນຫົວໃຈ. ເຈົ້າຮູ້ສຶກວ່າເຖິງແມ່ນເຈົ້າໄດ້ໃຫ້ກຽດພໍ່ແມ່ຂອງເຈົ້າ, ເຈົ້າບໍ່ໄດ້ປະຕິບັດໜ້າທີ່ຂອງເຈົ້າ ແລະ ເຈົ້າຄິດວ່າເຈົ້າໄດ້ເຮັດໃຫ້ພຣະເຈົ້າຜິດຫວັງ. ສາມາດແກ້ໄຂບັນຫານີ້ໄດ້ແນວໃດ? ເຈົ້າຄວນອະທິຖານຫາພຣະເຈົ້າ ແລະ ສະແຫວງຫາຄວາມຈິງ, ຈົນກວ່າມື້ໜຶ່ງເຈົ້າໄດ້ເຂົ້າໃຈຄວາມຈິງ ແລະ ຮັບຮູ້ວ່າການເຮັດໜ້າທີ່ຂອງເຈົ້າເປັນສິ່ງທີ່ສຳຄັນທີ່ສຸດ. ຈາກນັ້ນເຈົ້າຈະສາມາດອອກຈາກເຮືອນ ແລະ ປະຕິບັດໜ້າທີ່ຂອງເຈົ້າຢ່າງເປັນທຳມະຊາດ. ບາງຄົນເວົ້າວ່າ: “ພຣະເຈົ້າຕ້ອງການໃຫ້ຂ້ອຍເຮັດໜ້າທີ່ຂອງຂ້ອຍ ແລະ ພຣະອົງຍັງຕ້ອງການໃຫ້ຂ້ອຍໃຫ້ກຽດພໍ່ແມ່ຂອງຂ້ອຍ. ບໍ່ມີຂໍ້ຂັດແຍ່ງ ແລະ ຂໍ້ພິພາດກັນຢູ່ບ່ອນນີ້ບໍ? ຂ້ອຍຄວນຈະປະຕິບັດແນວໃດແທ້ໆ?” “ການໃຫ້ກຽດພໍ່ແມ່ຂອງຕົນເອງ” ເປັນຂໍ້ຮຽກຮ້ອງທີ່ພຣະເຈົ້າໄດ້ກຳນົດໄວ້ກ່ຽວກັບພຶດຕິກຳຂອງມະນຸດ, ແຕ່ການປະຕິເສດທຸກສິ່ງເພື່ອຕິດຕາມພຣະເຈົ້າ ແລະ ເຮັດການຝາກຝັງຂອງພຣະອົງໃຫ້ສຳເລັດບໍ່ແມ່ນຂໍ້ຮຽກຮ້ອງຂອງພຣະເຈົ້າບໍ? ມັນຍິ່ງບໍ່ແມ່ນສິ່ງທີ່ພຣະເຈົ້າຮຽກຮ້ອງບໍ? ມັນຍິ່ງບໍ່ແມ່ນການປະຕິບັດຄວາມຈິງບໍ? (ແມ່ນແລ້ວ.) ເຈົ້າຄວນເຮັດຫຍັງ ຖ້າຂໍ້ຮຽກຮ້ອງສອງຂໍ້ນີ້ກະທົບກະແທກ? ບາງຄົນເວົ້າວ່າ: “ສະນັ້ນ, ຂ້ອຍຕ້ອງໃຫ້ກຽດພໍ່ແມ່ຂອງຂ້ອຍ ແລະ ເຮັດການຝາກຝັງຂອງພຣະເຈົ້າໃຫ້ສຳເລັດ ແລະ ຂ້ອຍຕ້ອງປະຕິບັດຕາມພຣະທຳຂອງພຣະເຈົ້າ ແລະ ປະຕິບັດຕາມຄວາມຈິງ, ດີ ນັ້ນຄືສິ່ງທີ່ງ່າຍ. ຂ້ອຍຈະແກ້ໄຂທຸກສິ່ງຢູ່ເຮືອນ, ກະກຽມສິ່ງຈຳເປັນທັງໝົດສຳລັບການດຳລົງຊີວິດຂອງພໍ່ແມ່ຂອງຂ້ອຍ, ຈ້າງພະຍາບານ ແລະ ຈາກນັ້ນກໍ່ອອກໄປປະຕິບັດໜ້າທີ່ຂອງຂ້ອຍ. ຂ້ອຍຈະກັບຄືນມາໜຶ່ງຄັ້ງຕໍ່ອາທິດຢ່າງແນ່ນອນ, ຂ້ອຍຈະກວດເບິ່ງວ່າພໍ່ແມ່ຂອງຂ້ອຍສະບາຍດີ ແລະ ຈາກນັ້ນຂ້ອຍກໍ່ຈະຈາກໄປ; ຖ້າມີບາງຢ່າງບໍ່ຖືກຕ້ອງ, ຂ້ອຍຈະຍັງຢູ່ສອງມື້. ຂ້ອຍບໍ່ສາມາດຢູ່ຫ່າງຈາກພວກເຂົາຢູ່ສະເໝີ ແລະ ບໍ່ກັບຄືນມາ ແລະ ຂ້ອຍບໍ່ສາມາດຢູ່ເຮືອນຕະຫຼອດໄປ ແລະ ບໍ່ອອກໄປເຮັດໜ້າທີ່ຂອງຂ້ອຍໄດ້. ນີ້ບໍ່ແມ່ນວິທີການທີ່ດີທີ່ສຸດສຳລັບທັງສອງສະຖານະການບໍ?” ເຈົ້າຄິດແນວໃດກ່ຽວກັບການແກ້ໄຂບັນຫານີ້? (ມັນໃຊ້ການບໍ່ໄດ້.) ມັນເປັນການຈິນຕະນາການ; ມັນບໍ່ເປັນຈິງ. ສະນັ້ນເມື່ອເຈົ້າພົບພໍ້ກັບສະຖານະການປະເພດນີ້, ເຈົ້າຄວນເຮັດແນວໃດແທ້ໆເພື່ອໃຫ້ສອດຄ່ອງກັບຄວາມຈິງ? (ມັນເປັນໄປໄດ້ທີ່ຈະມີວິທີການທີ່ດີທີ່ສຸດສຳລັບທັງສອງສະຖານະການ ເມື່ອເວົ້າເຖິງຄວາມຈົງຮັກພັກດີ ແລະ ຄວາມກະຕັນຍູກະຕະເວທີ, ຂ້ອຍຕ້ອງເຮັດໜ້າທີ່ຂອງຂ້ອຍກ່ອນ.) ພຣະເຈົ້າບອກໃຫ້ຄົນໃຫ້ກຽດພໍ່ແມ່ຂອງພວກເຂົາກ່ອນ ແລະ ຫຼັງຈາກນັ້ນພຣະເຈົ້າກໍ່ກຳນົດຂໍ້ຮຽກຮ້ອງທີ່ຢູ່ສູງກວ່າສຳລັບຜູ້ຄົນກ່ຽວກັບການທີ່ພວກເຂົາປະຕິບັດຄວາມຈິງ, ປະຕິບັດໜ້າທີ່ຂອງພວກເົຂາ ແລະ ຕິດຕາມຫົນທາງຂອງພຣະເຈົ້າ, ເຈົ້າຄວນປະຕິບັດຕາມສິ່ງໃດໃນບັນດາສິ່ງເຫຼົ່ານີ້? (ຂໍ້ຮຽກຮ້ອງທີຢູ່ສູງກວ່າ.) ມັນຖືກຕ້ອງບໍທີ່ຈະປະຕິບັດຕາມຂໍ້ຮຽກຮ້ອງທີ່ຢູ່ສູງກວ່າ? ສາມາດແບ່ງຄວາມຈິງອອກເປັນຄວາມຈິງທີ່ຢູ່ສູງກວ່າ ແລະ ຢູ່ຕໍ່າກວ່າ ຫຼື ຄວາມຈິງທີ່ເກົ່າກວ່າ ແລະ ໃໝ່ກວ່າບໍ? (ບໍ່.) ສະນັ້ນເມື່ອເຈົ້າປະຕິບັດຄວາມຈິງ, ເຈົ້າຄວນປະຕິບັດຕາມຫຍັງ? ການປະຕິບັດຄວາມຈິງໝາຍຄວາມວ່າແນວໃດ? (ການຮັບມືກັບເລື່ອງຕ່າງໆຕາມຫຼັກການ.) ການຮັບມືກັບເລື່ອງຕ່າງໆຕາມຫຼັກການເປັນສິ່ງທີ່ສຳຄັນທີ່ສຸດ. ການປະຕິບັດຄວາມຈິງໝາຍເຖິງການປະຕິບັດພຣະທຳຂອງພຣະເຈົ້າໃນເວລາ, ສະຖານທີ່, ສະພາບແວດລ້ອມ ແລະ ບໍລິບົດທີ່ແຕກຕ່າງກັນ; ມັນບໍ່ໄດ້ກ່ຽວຂ້ອງກັບການນໍາໃຊ້ກົດລະບຽບກັບສິ່ງຕ່າງໆຢ່າງຫົວແຂງ, ມັນກ່ຽວກັບການປະຕິບັດຕາມຫຼັກການແຫ່ງຄວາມຈິງ. ນັ້ນຄືຄວາມໝາຍຂອງການປະຕິບັດຄວາມຈິງ. ສະນັ້ນບໍ່ມີຂໍ້ຂັດແຍ່ງລະຫວ່າງການປະຕິບັດພຣະທຳຂອງພຣະເຈົ້າ ແລະ ການປະຕິບັດຕາມຂໍ້ຮຽກຮ້ອງທີ່ພຣະເຈົ້າໄດ້ກຳນົດໄວ້ແທ້ໆ. ຖ້າຈະເວົ້າໃຫ້ເປັນຮູບປະທຳຫຼາຍຍິ່ງຂຶ້ນ, ບໍ່ມີຂໍ້ຂັດແຍ່ງເລີຍລະຫວ່າງການໃຫ້ກຽດພໍ່ແມ່ຂອງເຈົ້າ ແລະ ການເຮັດການຝາກຝັງ ແລະ ໜ້າທີ່ທີ່ພຣະເຈົ້າໄດ້ມອບໃຫ້ເຈົ້ານັ້ນສຳເລັດ. ສິ່ງໃດໃນບັນດາສິ່ງເຫຼົ່ານີ້ທີ່ເປັນພຣະທຳ ແລະ ຂໍ້ຮຽກຮ້ອງໃນປັດຈຸບັນຂອງພຣະເຈົ້າ? ເຈົ້າຄວນພິຈາລະນາຄຳຖາມນີ້ກ່ອນ. ພຣະເຈົ້າຮຽກຮ້ອງສິ່ງທີ່ແຕກຕ່າງກັນຈາກຄົນທີ່ແຕກຕ່າງກັນ; ພຣະອົງມີຂໍ້ຮຽກຮ້ອງທີ່ຊັດແຈ້ງສຳລັບພວກເຂົາ. ຄົນທີ່ເຮັດໜ້າທີ່ເປັນຜູ້ນໍາ ແລະ ຜູ້ເຮັດວຽກແມ່ນໄດ້ຖືກເອີ້ນໂດຍພຣະເຈົ້າ, ສະນັ້ນພວກເຂົາຕ້ອງປະຕິເສດ ແລະ ພວກເຂົາບໍ່ສາມາດຢູ່ກັບພໍ່ແມ່ຂອງພວກເຂົາ ແລ້ວໃຫ້ກຽດພວກເຂົາໄດ້. ພວກເຂົາຄວນຍອມຮັບການຝາກຝັງຂອງພຣະເຈົ້າ ແລະ ປະຕິເສດທຸກສິ່ງເພື່ອຕິດຕາມພຣະອົງ. ນັ້ນຄືສະຖານະການປະເພດໜຶ່ງ. ຜູ້ຕິດຕາມປົກກະຕິບໍ່ໄດ້ຖືກເອີ້ນໂດຍພຣະເຈົ້າ, ສະນັ້ນພວກເຂົາສາມາດຢູ່ກັບພໍ່ແມ່ຂອງພວກເຂົາ ແລະ ໃຫ້ກຽດພວກເຂົາ. ບໍ່ມີລາງວັນສຳລັບການເຮັດເຊັ່ນນີ້ ແລະ ພວກເຂົາຈະບໍ່ໄດ້ຮັບພອນໃດໆໂດຍເປັນຜົນຕາມມາ, ແຕ່ຖ້າພວກເຂົາບໍ່ສະແດງຄວາມກະຕັນຍູກະຕະເວທີ ແລ້ວພວກເຂົາກໍ່ຂາດຄວາມເປັນມະນຸດ. ໃນຄວາມເປັນຈິງແລ້ວ, ການໃຫ້ກຽດພໍ່ແມ່ຂອງຄົນໆໜຶ່ງເປັນພຽງຄວາມຮັບຜິດຊອບປະເພດໜຶ່ງ ແລະ ມັນຂາດການປະຕິບັດຄວາມຈິງ. ມັນຄືການເຊື່ອຟັງພຣະເຈົ້າທີ່ເປັນການປະຕິບັດຄວາມຈິງ, ມັນເປັນການຍອມຮັບການຝາກຝັງຂອງພຣະເຈົ້າທີ່ເປັນການສະແດງອອກເຖິງການເຊື່ອຟັງພຣະເຈົ້າ ແລະ ຄົນທີ່ປະຕິເສດທຸກສິ່ງເພື່ອເຮັດໜ້າທີ່ຂອງພວກເຂົາຈຶ່ງເປັນຜູ້ຕິດຕາມຂອງພຣະເຈົ້າ. ສະຫຼຸບແລ້ວ ໜ້າວຽກທີ່ສຳຄັນທີ່ສຸດທີ່ຢູ່ຕໍ່ໜ້າເຈົ້າຄືການປະຕິບັດໜ້າທີ່ຂອງເຈົ້າໃຫ້ດີ. ນັ້ນຄືການປະຕິບັດຄວາມຈິງ ແລະ ມັນເປັນການສະແດງອອກເຖິງການເຊື່ອຟັງພຣະເຈົ້າ. ສະນັ້ນ, ແມ່ນຫຍັງຄືຄວາມຈິງທີ່ຜູ້ຄົນຄວນປະຕິບັດເປັນຫຼັກໃນຕອນນີ້? (ການປະຕິບັດໜ້າທີ່ຂອງຄົນໆໜຶ່ງ.) ນັ້ນຄືສິ່ງທີ່ຖືກຕ້ອງ, ການປະຕິບັດໜ້າທີ່ຂອງຄົນໆໜຶ່ງຢ່າງຈົງຮັກພັກດີຄືການປະຕິບັດຄວາມຈິງ. ຖ້າຄົນໃດໜຶ່ງບໍ່ປະຕິບັດໜ້າທີ່ຂອງພວກເຂົາຢ່າງຈິງໃຈ, ແລ້ວພວກເຂົາກໍ່ພຽງແຕ່ໃຫ້ບໍລິການ.

ພວກເຮົາຫາກໍ່ປຶກສາຫາລືກັນກ່ຽວກັບຄຳຖາມຫຍັງ? (ພຣະເຈົ້າຮຽກຮ້ອງໃຫ້ຄົນໃຫ້ກຽດພໍ່ແມ່ຂອງພວກເຂົາກ່ອນ ແລະ ຈາກນັ້ນພຣະອົງກໍ່ໄດ້ກຳນົດຂໍ້ຮຽກຮ້ອງທີ່ຢູ່ສູງກວ່າກ່ຽວກັບການທີ່ພວກເຂົາປະຕິບັດຄວາມຈິງ, ປະຕິບັດໜ້າທີ່ຂອງພວກເຂົາ ແລະ ຕິດຕາມຫົນທາງຂອງພຣະເຈົ້າ, ສະນັ້ນຜູ້ຄົນຄວນປະຕິບັດຕາມສິ່ງໃດກ່ອນ?) ພວກເຈົ້າພຽງແຕ່ເວົ້າວ່າຜູ້ຄົນຄວນປະຕິບັດຕາມຂໍ້ຮຽກຮ້ອງທີ່ຢູ່ສູງກວ່າ. ໃນລະດັບທິດສະດີແລ້ວ, ປະໂຫຍກນີ້ຖືກຕ້ອງ, ເປັນຫຍັງເຮົາຈຶ່ງເວົ້າວ່າມັນຖືກຕ້ອງໃນລະດັບທິດສະດີ? ນີ້ໝາຍຄວາມວ່າຖ້າເຈົ້ານໍາໃຊ້ກົດລະບຽບ ແລະ ສູດຕ່າງໆກັບເລື່ອງນີ້, ແລ້ວຄຳຕອບນີ້ກໍ່ຈະຖືກຕ້ອງ. ແຕ່ເມື່ອຜູ້ຄົນພົບພໍ້ໃນຊີວິດຕົວຈິງ, ປະໂຫຍກນີ້ມັກບໍ່ສາມາດໃຊ້ການໄດ້ ແລະ ດຳເນີນການໄດ້ຍາກ. ສະນັ້ນ, ຄວນຕອບຄຳຖາມນີ້ແນວໃດ? ກ່ອນອື່ນ, ເຈົ້າຄວນພິຈາລະນາເບິ່ງສະຖານະການ ແລະ ສະພາບແວດລ້ອມການດຳລົງຊີວິດທີ່ເຈົ້າພົບພໍ້ ແລະ ບໍລິບົດທີ່ເຈົ້າຢູ່. ອີງໃສ່ສະພາບແວດລ້ອມການດຳລົງຊີວິດຂອງເຈົ້າ ແລະ ບໍລິບົດທີ່ເຈົ້າພົບວ່າຕົນເອງຢູ່ແລ້ວ, ຖ້າການໃຫ້ກຽດພໍ່ແມ່ຂອງເຈົ້າບໍ່ໄດ້ຂັດແຍ່ງກັບການທີ່ເຈົ້າຈະເຮັດການຝາກຝັງຂອງພຣະເຈົ້າໃຫ້ສຳເລັດ ແລະ ການປະຕິບັດໜ້າທີ່ຂອງເຈົ້າ ຫຼື ເວົ້າອີກຢ່າງກໍ່ຄື ຖ້າການໃຫ້ກຽດພໍ່ແມ່ຂອງເຈົ້າບໍ່ໄດ້ສົ່ງຜົນກະທົບຕໍ່ການທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົງຮັກພັກດີ, ແລ້ວເຈົ້າກໍ່ສາມາດປະຕິບັດພວກມັນໄດ້ທັງສອງຢ່າງໃນເວລາດຽວກັນ. ເຈົ້າບໍ່ຈຳເປັນຕ້ອງແຍກຈາກພໍ່ແມ່ຂອງເຈົ້າຢ່າງເປັນທາງການ ແລະ ເຈົ້າບໍ່ຈຳເປັນຕ້ອງປະຕິເສດ ຫຼື ປະຕິເສດພວກເຂົາຢ່າງເປັນທາງການ. ສິ່ງນີ້ແມ່ນໃຊ້ໄດ້ກັບສະຖານະການຫຍັງ? (ເມື່ອການໃຫ້ກຽດພໍ່ແມ່ຂອງຄົນໆໜຶ່ງບໍ່ຂັດແຍ່ງກັບການປະຕິບັດໜ້າທີ່ຂອງຄົນໆໜຶ່ງ.) ນັ້ນຄືສິ່ງທີ່ຖືກຕ້ອງ. ເວົ້າອີກຢ່າງໜຶ່ງກໍ່ຄື ຖ້າພໍ່ແມ່ຂອງເຈົ້າບໍ່ພະຍາຍາມຂັດຂວາງຄວາມເຊື່ອຂອງເຈົ້າໃນພຣະເຈົ້າ ແລະ ພວກເຂົາຍັງເປັນຜູ້ເຊື່ອ ແລະ ພວກເຂົາສະໜັບສະໜູນແທ້ໆ ແລະ ໜູນໃຈໃຫ້ເຈົ້າປະຕິບັດໜ້າທີ່ຂອງເຈົ້າຢ່າງຈົງຮັກພັກດີ ແລະ ເຮັດການຝາກຝັງຂອງພຣະເຈົ້າໃຫ້ສຳເລັດ, ແລ້ວຄວາມສຳພັນຂອງເຈົ້າກັບພໍ່ແມ່ຂອງເຈົ້າກໍ່ບໍ່ແມ່ນຄວາມສຳພັນທາງເນື້ອໜັງລະຫວ່າງຍາດພີ່ນ້ອງ, ໃນລັກສະນະຄຳເວົ້າປົກກະຕິ ແລະ ມັນເປັນຄວາມສຳພັນລະຫວ່າງອ້າຍເອື້ອຍນ້ອງໃນຄຣິສຕະຈັກ. ໃນກໍລະນີນັ້ນ, ນອກຈາກການມີປະຕິສຳພັນກັບພວກເຂົາໃນຖານະເພື່ອນອ້າຍເອື້ອຍນ້ອງໃນຄຣິສຕະຈັກ, ເຈົ້າຍັງຕ້ອງປະຕິບັດຕາມຄວາມຮັບຜິດຊອບທີ່ກະຕັນຍູຂອງເຈົ້າສອງສາມຢ່າງຕໍ່ພຣະເຈົ້າ. ເຈົ້າຕ້ອງສະແດງຄວາມເປັນຫ່ວງເພີ່ມເຕີມໃຫ້ພວກເຂົາອີກໜ້ອຍໜຶ່ງ. ຕາບໃດທີ່ມັນບໍ່ສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ, ນັ້ນກໍ່ຄື ຕາບໃດທີ່ຫົວໃຈຂອງເຈົ້າບໍ່ໄດ້ຖືກພວກເຂົາຄວບຄຸມ, ທ່ານສາມາດໂທຫາພໍ່ແມ່ຂອງເຈົ້າເພື່ອຖາມພວກເຂົາວ່າພວກເຂົາເປັນແນວໃດ ແລະ ສະແດງຄວາມເປັນຫ່ວງເລັກນ້ອຍສຳລັບພວກເຂົາ, ເຈົ້າສາມາດຊ່ວຍເຫຼືອພວກເຂົາແກ້ໄຂຄວາມຫຍຸ້ງຍາກສອງສາມຢ່າງ ແລະ ຮັບມືກັບບັນຫາບາງຢ່າງໃນຊີວິດຈິງຂອງພວກເຂົາ ແລະ ເຈົ້າເຖິງກັບສາມາດຊ່ວຍໃຫ້ພວກເຂົາແກ້ໄຂຄວາມຫຍຸ້ງຍາກບາງຢ່າງທີ່ພວກເຂົາມີໃນເລື່ອງການເຂົ້າສູ່ຊີວິດຂອງພວກເຂົາ, ເຈົ້າສາມດາເຮັດທຸກສິ່ງເຫຼົ່ານີ້. ເວົ້າອີກຢ່າງໜຶ່ງກໍ່ຄື ຖ້າພໍ່ແມ່ຂອງເຈົ້າບໍ່ຂັດຂວາງຄວາມເຊື່ອຂອງເຈົ້າໃນພຣະເຈົ້າ, ເຈົ້າຄວນຮັກສາຄວາມສຳພັນນີ້ກັບພວກເຂົາ ແລະ ເຈົ້າຄວນປະຕິບັດຄວາມຮັບຜິດຊອບຂອງເຈົ້າຕໍ່ພວກເຂົາ. ແລ້ວເປັນຫຍັງເຈົ້າຈຶ່ງຄວນສະແດງຄວາມເປັນຫ່ວງຕໍ່ພວກເຂົາ, ດູແລພວກເຂົາ ແລະ ຖາມພວກເຂົາວ່າພວກເຂົາເປັນແນວໃດ? ເພາະເຈົ້າເປັນລູກຂອງພວກເຂົາ ແລະ ເຈົ້າມີຄວາມສຳພັນນີ້ກັບພວກເຂົາ, ເຈົ້າມີຄວາມຮັບຜິດຊອບອີກໜຶ່ງປະເພດ ແລະ ຍ້ອນຄວາມຮັບຜິດຊອບນີ້, ເຈົ້າຕ້ອງຖາມພວກເຂົາອີກໜ້ອຍໜຶ່ງ ແລະ ໃຫ້ການຊ່ວຍເຫຼືອທີ່ສຳຄັນເພີ່ມເຕີມໃຫ້ພວກເຂົາ. ຕາບໃດທີ່ມັນບໍ່ສົ່ງຜົນກະທົບຕໍ່ການປະຕິບັດໜ້າທີ່ຂອງເຈົ້າ ແລະ ຕາບໃດທີ່ພໍ່ແມ່ຂອງເຈົ້າບໍ່ຂັດຂວາງ ຫຼື ລົບກວນຄວາມເຊື່ອຂອງເຈົ້າໃນພຣະເຈົ້າ ແລະ ການທີ່ເຈົ້າປະຕິບັດໜ້າທີ່ຂອງເຈົ້າ ແລະ ພວກເຂົາບໍ່ຖ່ວງດຶງເຈົ້າເຊັ່ນກັນ, ແລ້ວມັນເປັນເລື່ອງທຳມະຊາດ ແລະ ເໝາະສົມທີ່ຈະປະຕິບັດຄວາມຮັບຜິດຊອບຂອງເຈົ້າຕໍ່ພວກເຂົາ ແລະ ເຈົ້າຕ້ອງເຮັດເຊັ່ນນີ້ຈົນຮອດຂອບເຂດທີ່ສຳນຶກຂອງເຈົ້າບໍ່ໄດ້ຕິຕຽນເຈົ້າ, ນີ້ຄືມາດຕະຖານຕໍ່າສຸດທີ່ເຈົ້າຕ້ອງບັນລຸ. ຖ້າເຈົ້າບໍ່ສາມາດໃຫ້ກຽດພໍ່ແມ່ຂອງເຈົ້າຢູ່ເຮືອນເນື່ອງຈາກຜົນກະທົບ ແລະ ການຂັດຂວາງໃນສະຖານະການຂອງເຈົ້າ, ແລ້ວເຈົ້າບໍ່ຈຳເປັນຕ້ອງປະຕິບັດຕາມກົດລະບຽບນີ້. ເຈົ້າຄວນຝາກຊີວິດຂອງເຈົ້າໄວ້ກັບການປັ້ນແຕ່ງຂອງພຣະເຈົ້າ ແລະ ຍອມຕໍ່ການຈັດແຈງຂອງພຣະອົງ ແລະ ເຈົ້າບໍ່ຈຳເປັນຕ້ອງຢືນຢັນທີ່ຈະໃຫ້ກຽດພໍ່ແມ່ຂອງເຈົ້າ. ພຣະເຈົ້າປະນາມສິ່ງນີ້ບໍ? ພຣະເຈົ້າບໍ່ປະນາມສິ່ງນີ້; ພຣະອົງບໍ່ໄດ້ບັງຄັບໃຫ້ຜູ້ຄົນເຮັດເຊັ່ນນີ້. ພວກເຮົາໄດ້ໂອ້ລົມຫຍັງໃນຕອນນີ້? ພວກເຮົາກຳລັງໂອ້ລົມກ່ຽວກັບວິທີການທີ່ຜູ້ຄົນຄວນປະຕິບັດເມື່ອການໃຫ້ກຽດພໍ່ແມ່ຂອງພວກເຂົາຂັດແຍ່ງກັບການປະຕິບັດໜ້າທີ່ຂອງພວກເຂົາ; ພວກເຮົາກຳລັງໂອ້ລົມກ່ຽວກັບຫຼັກການຂອງການປະຕິບັດ ແລະ ຄວາມຈິງ. ເຈົ້າມີຄວາມຮັບຜິດຊອບທີ່ຕ້ອງໃຫ້ກຽດພໍ່ແມ່ຂອງເຈົ້າ ແລະ ຖ້າສະຖານະການເອື້ອອຳນວຍ, ເຈົ້າສາມາດປະຕິບັດຄວາມຮັບຜິດຊອບນີ້ ແຕ່ເຈົ້າບໍ່ຄວນຖືກອາລົມຂອງເຈົ້າຄວບຄຸມ. ຕົວຢ່າງ: ຖ້າໜຶ່ງໃນພໍ່ແມ່ຂອງເຈົ້າເຈັບປ່ວຍ ແລະ ຕ້ອງໄປໂຮງໝໍ ແລະ ບໍ່ມີຜູ້ໃດດູແລພວກເຂົາ ແລະ ເຈົ້າຫຍຸ້ງເກີນໄປກັບໜ້າທີ່ຂອງເຈົ້າຈົນບໍ່ສາມາດກັບເມືອເຮືອນໄດ້, ເຈົ້າຄວນເຮັດແນວໃດ? ໃນເວລາເຊັ່ນນີ້, ເຈົ້າບໍ່ສາມາດຖືກຄວບຄຸມໂດຍອາລົມຂອງເຈົ້າ. ເຈົ້າຄວນເອົາເລື່ອງນີ້ມາອະທິຖານ, ຝາກມັນໄວ້ກັບພຣະເຈົ້າ ແລະ ຝາກຊີວິດໄວ້ກັບການປັ້ນແຕ່ງຂອງພຣະເຈົ້າ. ນັ້ນຄືທ່າທີ່ປະເພດໜຶ່ງທີ່ເຈົ້າຄວນມີ. ຖ້າພຣະເຈົ້າຕ້ອງການເອົາຊີວິດຂອງພໍ່ແມ່ຂອງເຈົ້າ ແລະ ເອົາພວກເຂົາໄປຈາກເຈົ້າ, ເຈົ້າຄວນຍອມເຊັ່ນກັນ. ບາງຄົນເວົ້າວ່າ: “ເຖິງແມ່ນວ່າຂ້ອຍຍອມ, ຂ້ອຍກໍ່ຍັງຮູ້ສຶກລຳເຄັນ ແລະ ຂ້ອຍຮ້ອງໄຫ້ກ່ຽວກັບເລື່ອງນັ້ນເປັນເວລາຫຼາຍມື້, ນີ້ບໍ່ແມ່ນອາລົມບໍ?” ນີ້ບໍ່ແມ່ນອາລົມ, ມັນເປັນຄວາມເມດຕາຂອງມະນຸດ, ມັນເປັນການມີຄວາມເປັນມະນຸດ ແລະ ພຣະເຈົ້າບໍ່ໄດ້ປະນາມມັນ. ເຈົ້າສາມາດຮ້ອງໄຫ້, ແຕ່ຖ້າເຈົ້າຮ້ອງໄຫ້ເປັນເວລາຫຼາຍມື້ ແລະ ບໍ່ສາມາດນອນ ຫຼື ກິນ ແລະ ເຈົ້າບໍ່ມີອາລົມເຮັດໜ້າທີ່ຂອງເຈົ້າ ແລະ ເຖິງກັບຕ້ອງການກັບເມືອເຮືອນ ແລະ ຢ້ຽມຢາມພໍ່ແມ່ຂອງເຈົ້າ, ແລ້ວເຈົ້າບໍ່ສາມາດເຮັດໜ້າທີ່ຂອງເຈົ້າໃຫ້ດີ ແລະ ເຈົ້າຕ້ອງບໍ່ນໍາຄວາມຈິງໄປປະຕິບັດ, ເຊິ່ງໝາຍຄວາມວ່າເຈົ້າບໍ່ໄດ້ປະຕິບັດຄວາມຮັບຜິດຊອບຂອງເຈົ້າໂດຍການໃຫ້ກຽດພໍ່ແມ່ຂອງເຈົ້າ, ເຈົ້າກຳລັງດຳລົງຊີວິດຢູ່ທ່າມກາງອາລົມຂອງເຈົ້າ. ຖ້າເຈົ້າໃຫ້ກຽດພໍ່ແມ່ຂອງເຈົ້າໃນຂະນະທີ່ດຳລົງຊີວິດຢູ່ທ່າມກາງອາລົມຂອງເຈົ້າ, ແລ້ວເຈົ້າບໍ່ໄດ້ປະຕິບັດຄວາມຮັບຜິດຊອບຂອງເຈົ້າ ແລະ ເຈົ້າບໍ່ໄດ້ປະຕິບັດຕາມພຣະທຳຂອງພຣະເຈົ້າ ເພາະເຈົ້າໄດ້ປະຖິ້ມການຝາກຝັງຂອງພຣະເຈົ້າ ແລະ ເຈົ້າບໍ່ແມ່ນຄົນທີ່ຕິດຕາມຫົນທາງຂອງພຣະເຈົ້າ. ເມື່ອເຈົ້າພົບກັບສະຖານະການປະເພດນີ້, ຖ້າມັນບໍ່ກໍ່ໃຫ້ເກີດຄວາມຊັກຊ້າໃນໜ້າທີ່ຂອງເຈົ້າ ຫຼື ສົ່ງຜົນກະທົບຕໍ່ການທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົງຮັກພັກດີ, ເຈົ້າອາດເຮັດບາງຢ່າງທີ່ເຈົ້າສາມາດເຮັດໄດ້ເພື່ອສະແດງຄວາມກະຕັນຍູກະຕະເວທີຕໍ່ພໍ່ແມ່ຂອງເຈົ້າ ແລະ ເຈົ້າສາມາດປະຕິບັດຄວາມຮັບຜິດຊອບຂອງເຈົ້າຕາມທີ່ເຈົ້າສາມາດປະຕິບັດໄດ້. ສະຫຼຸບແລ້ວ ນີ້ແມ່ນສິ່ງທີ່ຜູ້ຄົນຄວນເຮັດ ແລະ ສາມາດເຮັດໄດ້ພາຍໃນຂອບເຂດຄວາມເປັນມະນຸດ. ຖ້າເຈົ້າຕິດກັບອາລົມຂອງເຈົ້າ ແລະ ສິ່ງນີ້ຖ່ວງດຶງການປະຕິບັດໜ້າທີ່ຂອງເຈົ້າ, ແລ້ວສິ່ງນັ້ນກໍ່ຝ່າຝືນເຈດຕະນາຂອງພຣະເຈົ້າໂດຍສິ້ນເຊີງ. ພຣະເຈົ້າບໍ່ເຄີຍຮຽກຮ້ອງໃຫ້ເຈົ້າເຮັດເຊັ່ນນັ້ນ, ພຣະເຈົ້າພຽງແຕ່ຮຽກຮ້ອງໃຫ້ເຈົ້າປະຕິບັດຕາມຄວາມຮັບຜິດຊອບຂອງເຈົ້າຕໍ່ພໍ່ແມ່ຂອງເຈົ້າ, ນັ້ນຄືທັງໝົດ. ນັ້ນຄືຄວາມໝາຍຂອງການມີຄວາມກະຕັນຍູກະຕະເວທີ. ເມື່ອພຣະເຈົ້າເວົ້າເຖິງ “ການໃຫ້ກຽດພໍ່ແມ່ຂອງຕົນເອງ”, ມັນກໍ່ມີບໍລິບົດໃນສິ່ງນັ້ນ. ເຈົ້າພຽງແຕ່ຈຳເປັນຕ້ອງປະຕິບັດຄວາມຮັບຜິດຊອບສອງສາມຢ່າງທີ່ສາມາດບັນລຸໄດ້ພາຍໃຕ້ສະພາບການທຸກປະເພດ, ນັ້ນຄືທັງໝົດ. ບໍ່ວ່າພໍ່ແມ່ຂອງເຈົ້າຈະເຈັບປ່ວຍຢ່າງຮ້າຍແຮງ ຫຼື ຕາຍ, ສິ່ງເຫຼົ່ານີ້ແມ່ນຂຶ້ນກັບການຕັດສິນໃຈຂອງເຈົ້າບໍ? ຊີວິດຂອງພວກເຂົາເປັນແນວໃດ, ພວກເຂົາຈະຕາຍເມື່ອໃດ, ພະຍາດຫຍັງຈະຂ້າພວກເຂົາ ຫຼື ພວກເຂົາຈະຕາຍແນວໃດ, ສິ່ງເຫຼົ່ານີ້ມີສ່ວນກ່ຽວຂ້ອງກັບເຈົ້າບໍ? (ບໍ່.) ພວກມັນບໍ່ມີຫຍັງກ່ຽວຂ້ອງກັບເຈົ້າເລີຍ. ບາງຄົນເວົ້າວ່າ: “ຂ້ອຍຕ້ອງປະຕິບັດຄວາມຮັບຜິດຊອບຂອງຂ້ອຍ ເພື່ອວ່າຂ້ອຍອາດໃຫ້ກຽດພໍ່ແມ່ຂອງຂ້ອຍ. ຂ້ອຍຕ້ອງໃຫ້ແນ່ໃຈວ່າພວກເຂົາບໍ່ເຈັບປ່ວຍ, ໂດຍສະເພາະແລ້ວຕ້ອງບໍ່ແມ່ນພະຍາດມະເຮັງ ຫຼື ພະຍາດຮ້າຍແຮງປະເພດໃດໜຶ່ງ. ຂ້ອຍຕ້ອງໃຫ້ແນ່ໃຈວ່າພວກເຂົາມີຊີວິດຢູ່ຮອດ 100 ປີ. ໃນຕອນນັ້ນເອງ, ຂ້ອຍຈຶ່ງໄດ້ປະຕິບັດຄວາມຮັບຜິດຊອບຂອງຂ້ອຍຕໍ່ພວກເຂົາຢ່າງແທ້ຈິງ”. ຄົນເຫຼົ່ານີ້ບໍ່ແມ່ນຄົນປະເພດທີ່ແປກປະຫຼາດບໍ? ສິ່ງນີ້ຄືຈິນຕະນາການຂອງມະນຸດຢ່າງຊັດເຈນ ແລະ ມັນບໍ່ແມ່ນການຮຽກຮ້ອງຂອງພຣະເຈົ້າໂດຍເດັດຂາດ. ເຈົ້າເຖິງກັບບໍ່ຮູ້ວ່າເຈົ້າຈະສາມາດມີຊີວິດຢູ່ຮອດ 100 ປີ ຫຼື ບໍ່, ແຕ່ເຈົ້າກໍ່ຮຽກຮ້ອງໃຫ້ພໍ່ແມ່ຂອງເຈົ້າມີຊີວິດຢູ່ຮອດອາຍຸນັ້ນ, ນັ້ນຄືຄວາມຝັນຂອງຄົນໂງ່ຈ້າ! ເມື່ອພຣະເຈົ້າເວົ້າເຖິງ “ການໃຫ້ກຽດພໍ່ແມ່ຂອງຕົນເອງ”, ພຣະອົງພຽງແຕ່ຂໍໃຫ້ເຈົ້າປະຕິບັດຄວາມຮັບຜິດຊອບຂອງເຈົ້າທີ່ຕົກຢູ່ພາຍໃນຂອບເຂດຄວາມເປັນມະນຸດທີ່ປົກກະຕິ. ຕາບໃດທີ່ເຈົ້າບໍ່ປະຕິບັດຢ່າງຜິດໆຕໍ່ພໍ່ແມ່ຂອງເຈົ້າ ຫຼື ເຮັດຫຍັງທີ່ຝ່າຝືນສຳນຶກຂອງເຈົ້າ ແລະ ສິນທຳ, ນັ້ນກໍ່ພຽງພໍແລ້ວ. ສິ່ງນີ້ບໍ່ໄດ້ສອດຄ່ອງກັບພຣະທຳຂອງພຣະເຈົ້າບໍ? (ສອດຄ່ອງແລ້ວ.) ແນ່ນອນ, ພວກເຮົາຍັງກ່າວໃນຕອນນີ້ເຖິງກໍລະນີທີ່ພໍ່ແມ່ຂອງເຈົ້າຂັດຂວາງຄວາມເຊື່ອຂອງເຈົ້າໃນພຣະເຈົ້າ, ທຳມະຊາດ ແລະ ແກ່ນແທ້ຂອງພວກເຂົາແມ່ນຂອງຜູ້ທີ່ບໍ່ມີຄວາມເຊື່ອ ແລະ ຜູ້ບໍ່ເຊື່ອ ຫຼື ແມ່ນແຕ່ຄົນຊົ່ວຮ້າຍ ແລະ ມານຮ້າຍ ແລະ ພວກເຂົາບໍ່ໄດ້ຢູ່ໃນເສັ້ນທາງດຽວກັນກັບເຈົ້າ. ເວົ້າອີກຢ່າງໜຶ່ງກໍ່ຄື ພວກເຂົາບໍ່ໄດ້ເປັນຄົນປະເພດດຽວກັນກັບເຈົ້າເລີຍ ແລະ ເຖິງແມ່ນວ່າເຈົ້າໃຊ້ຊີວິດໃນຄົວເຮືອນດຽວກັນກັບພວກເຂົາເປັນເວລາຫຼາຍປີ, ພວກເຂົາພຽງແຕ່ບໍ່ມີການສະແຫວງຫາ ຫຼື ຄຸນລັກສະນະດຽວກັນກັບທີ່ເຈົ້າມີ ແລະ ພວກເຂົາບໍ່ມີຄວາມມັກ ຫຼື ຄວາມທະເຍີທະຍານດຽວກັນກັບເຈົ້າ. ເຈົ້າເຊື່ອໃນພຣະເຈົ້າ ແລະ ພວກເຂົາບໍ່ເຊື່ອໃນພຣະເຈົ້າເລີຍ ແລະ ພວກເຂົາເຖິງກັບຕໍ່ຕ້ານພຣະເຈົ້າ. ຄວນເຮັດຫຍັງໃຫ້ສຳເລັດໃນສະຖານະການເຫຼົ່ານີ້? (ປະຕິເສດພວກເຂົາ.) ພຣະເຈົ້າບໍ່ໄດ້ບອກໃຫ້ເຈົ້າປະຕິເສດພວກເຂົາ ຫຼື ສາບແຊ່ງພວກເຂົາໃນສະຖານະການເຫຼົ່ານີ້. ພຣະເຈົ້າບໍ່ໄດ້ເວົ້າເຊັ່ນນັ້ນ. ຂໍ້ຮຽກຮ້ອງຂອງພຣະເຈົ້າທີ່ວ່າ “ໃຫ້ກຽດພໍ່ແມ່ຂອງຕົນເອງ” ຍັງຄົງຢືນຢູ່. ນີ້ໝາຍຄວາມວ່າໃນຂະນະທີ່ເຈົ້າໃຊ້ຊີວິດກັບພໍ່ແມ່ຂອງເຈົ້າ, ເຈົ້າຄວນປະຕິບັດຕາມຂໍ້ຮຽກຮ້ອງນີ້ທີ່ໃຫ້ກຽດພໍ່ແມ່ຂອງເຈົ້າອີກດ້ວຍ. ບໍ່ມີຂໍ້ຂັດແຍ່ງໃນເລື່ອງນີ້, ແມ່ນບໍ? (ບໍ່ມີ.) ບໍ່ມີຂໍ້ຂັດແຍ່ງໃນສິ່ງນີ້ເລີຍ. ເວົ້າຢ່າງໜຶ່ງກໍ່ຄື ເມື່ອເຈົ້າເຮັດສາມາດກັບເມືອເຮືອນເພື່ອຢ້ຽມຢາມ, ເຈົ້າສາມາດຄົວອາຫານໃຫ້ພວກເຂົາກິນ ຫຼື ເຮັດສາລະເປົາຈຳນວນໜຶ່ງໃຫ້ພວກເຂົາ ແລະ ຖ້າເປັນໄປໄດ້, ເຈົ້າສາມາດຊື້ຜະລິດຕະພັນດູແລສຸຂະພາບບາງຢ່າງໃຫ້ພວກເຂົາ ແລະ ພວກເຂົາຈະພໍໃຈກັບເຈົ້າຫຼາຍ. ຖ້າເຈົ້າເວົ້າກ່ຽວກັບຄວາມເຊື່ອຂອງເຈົ້າ ແລະ ພວກເຂົາບໍ່ຍອມຮັບມັນ ຫຼື ບໍ່ເຊື່ອ ແລະ ພວກເຂົາເຖິງກັບຂົ່ມເຫັງເຈົ້າດ້ວຍວາຈາ, ແລ້ວເຈົ້າບໍ່ຈຳເປັນຕ້ອງເທດສະໜາຂ່າວປະເສີດໃຫ້ພວກເຂົາ. ຖ້າມັນເປັນໄປໄດ້ທີ່ເຈົ້າຈະເຫັນໜ້າພວກເຂົາ, ໃຫ້ປະຕິບັດໃນລັກສະນະນີ້: ຖ້າມັນເປັນໄປບໍ່ໄດ້, ນັ້ນເປັນພຽງວິທີທີ່ມັນຄວນເປັນ ແລະ ມັນເປັນການປັ້ນແຕ່ງຂອງພຣະເຈົ້າ ແລະ ເຈົ້າຕ້ອງຟ້າວເຮັດໃຫ້ຕົນເອງຢູ່ຫ່າງຈາກພວກເຂົາ ແລະ ຫຼີກລ່ຽງພວກເຂົາ. ແມ່ນຫຍັງຄືຫຼັກການສຳລັບສິ່ງນີ້? ຖ້າພໍ່ແມ່ຂອງເຈົ້າບໍ່ເຊື່ອໃນພຣະເຈົ້າ ແລະ ພວກເຂົາບໍ່ຮ່ວມມີພາສາດຽວກັນ ຫຼື ການສະແຫວງຫາ ແລະ ເປົ້າໝາຍດຽວກັນກັບເຈົ້າ ແລະ ພວກເຂົາບໍ່ໄດ້ຍ່າງໃນເສັ້ນທາງດຽວກັນກັບເຈົ້າ ແລະ ພວກເຂົາເຖິງກັບຂັດຂວາງ ແລະ ຂົ່ມເຫັງຄວາມເຊື່ອຂອງເຈົ້າໃນພຣະເຈົ້າ, ແລ້ວເຈົ້າກໍ່ສາມາດແຍກແຍະພວກເຂົາ, ເບິ່ງທະລຸຮອດແກ່ນແທ້ຂອງພວກເຂົາ ແລະ ປະຕິເສດພວກເຂົາ. ແນ່ນອນ, ຖ້າພວກເຂົາຂົ່ມເຫັງພຣະເຈົ້າດ້ວຍວາຈາ ຫຼື ສາບແຊ່ງເຈົ້າ, ເຈົ້າສາມາດສາບແຊ່ງພວກເຂົາໃນຫົວໃຈຂອງເຈົ້າ. ສະນັ້ນ, “ການໃຫ້ກຽດພໍ່ແມ່ຂອງຕົນເອງ” ທີ່ພຣະເຈົ້າເວົ້າເຖິງໝາຍເຖິງຫຍັງ? ເຈົ້າຄວນປະຕິບັດມັນແນວໃດ? ນັ້ນກໍ່ຄື ຖ້າເຈົ້າສາມາດປະຕິບັດຄວາມຮັບຜິດຊອບຂອງເຈົ້າ, ແລ້ວປະຕິບັດພວກມັນໜ້ອຍໜຶ່ງ ແລະ ຖ້າເຈົ້າບໍ່ມີໂອກາດນັ້ນ ຫຼື ຖ້າຂໍ້ຂັດແຍ່ງໃນການພົວພັນຂອງເຈົ້າກັບພວກເຂົາໄດ້ມີຫຼາຍເກີນໄປແລ້ວ ແລະ ມີຂໍ້ຂັດແຍ່ງລະຫວ່າງເຈົ້າ ແລະ ເຈົ້າໄດ້ໄປຮອດຈຸດທີ່ເຈົ້າບໍ່ສາມາດເຫັນໜ້າກັນໄດ້ອີກຕໍ່ໄປ, ແລ້ວເຈົ້າຄວນຟ້າວເຮັດໃຫ້ຕົນເອງອອກຫ່າງຈາກພວກເຂົາ. ເມື່ອພຣະເຈົ້າເວົ້າເຖິງການໃຫ້ກຽດພໍ່ແມ່ປະເພດເຫຼົ່ານີ້, ພຣະອົງໝາຍຄວາມວ່າເຈົ້າຄວນປະຕິບັດຄວາມຮັບຜິດຊອບທີ່ກະຕັນຍູຂອງເຈົ້າຈາກທັດສະນະຕຳແໜ່ງຂອງເຈົ້າໃນຖານະລູກຂອງພວກເຂົາ ແລະ ເຮັດສິ່ງຕ່າງໆທີ່ລູກຄວນເຮັດ. ເຈົ້າບໍ່ຄວນປະຕິບັດຢ່າງຜິດໆຕໍ່ພໍ່ແມ່ຂອງເຈົ້າ ຫຼື ໂຕ້ຖຽງກັບພວກເຂົາ, ເຈົ້າບໍ່ຄວນຕີ ຫຼື ຮ້ອງໃສ່ພວກເຂົາ, ເຈົ້າບໍ່ຄວນຂົ່ມເຫັງພວກເຂົາ ແລະ ເຈົ້າຄວນປະຕິບັດຄວາມຮັບຜິດຊອບຂອງເຈົ້າຕໍ່ພວກເຂົາຈົນສຸດຄວາມສາມາດຂອງເຈົ້າ. ສິ່ງເຫຼົ່ານີ້ແມ່ນສິ່ງທີ່ຄວນດຳເນີນພາຍໃນຂອບເຂດຄວາມເປັນມະນຸດ; ສິ່ງເຫຼົ່ານີ້ແມ່ນຫຼັກການທີ່ຄົນໆໜຶ່ງຄວນປະຕິບັດກ່ຽວກັບ “ການໃຫ້ກຽດພໍ່ແມ່ຂອງຕົນເອງ”. ພວກມັນບໍ່ແມ່ນສິ່ງທີ່ດຳເນີນໄດ້ງ່າຍບໍ? ເຈົ້າບໍ່ຈຳເປັນຕ້ອງຮັບມືກັບພໍ່ແມ່ຂອງເຈົ້າດ້ວຍຄວາມຫົວຮ້ອນ ໂດຍເວົ້າວ່າ: “ພວກເຈົ້າເປັນມານຮ້າຍ ແລະ ຜູ້ບໍ່ມີຄວາມເຊື່ອ, ພຣະເຈົ້າສາບແຊ່ງພວກເຈົ້າໃຫ້ຕົກທະເລສາບແຫ່ງໄຟ ແລະ ມາດ ແລະ ຂຸມເລິກທີ່ບໍ່ສິ້ນສຸດ, ພຣະອົງຈະສົ່ງເຈົ້າໄປນະຮົກຊັ້ນທີສິບແປດ!” ນັ້ນຄືສິ່ງທີ່ບໍ່ຈຳເປັນ, ເຈົ້າບໍ່ຈຳເປັນຕ້ອງເຮັດສຸດໂຕ່ງຂະໜາດນີ້. ຖ້າສະຖານະການເອື້ອອຳນວຍ ແລະ ຖ້າສະຖານະການຮຽກຮ້ອງໃຫ້ເຮັດ, ເຈົ້າສາມາດປະຕິບັດຄວາມຮັບຜິດຊອບທີ່ກະຕັນຍູຂອງເຈົ້າຕໍ່ພໍ່ແມ່ຂອງເຈົ້າ. ຖ້ານີ້ຄືສິ່ງທີ່ບໍ່ຈຳເປັນ ຫຼື ຖ້າສະຖານະການບໍ່ເອື້ອອຳນວຍ ແລະ ມັນເປັນໄປບໍ່ໄດ້, ເຈົ້າສາມາດຍົກເວັ້ນພັນທະນີ້. ສິ່ງດຽວທີ່ເຈົ້າຈຳເປັນຕ້ອງເຮັດຄືປະຕິບັດຄວາມຮັບຜິດຊອບທີ່ກະຕັນຍູຂອງເຈົ້າ ເມື່ອເຈົ້າພົບກັບພໍ່ແມ່ຂອງເຈົ້າ ແລະ ມີປະຕິສຳພັນກັບພວກເຂົາ. ເມື່ອເຈົ້າໄດ້ເຮັດເຊັ່ນນັ້ນ, ເຈົ້າກໍ່ໄດ້ສຳເລັດໜ້າວຽກຂອງເຈົ້າແລ້ວ. ເຈົ້າຄິດແນວໃດກ່ຽວກັບຫຼັກການນີ້? (ມັນເປັນຫຼັກການທີ່ດີ.) ຕ້ອງມີຫຼັກການກ່ຽວກັບວິທີການທີ່ເຈົ້າປະຕິບັດຕໍ່ທຸກຄົນ, ລວມເຖິງພໍ່ແມ່ຂອງເຈົ້າ. ເຈົ້າບໍ່ສາມາດເຮັດດ້ວຍຄວາມຄຶກຄະນອງ ແລະ ເຈົ້າບໍ່ສາມາດຂົ່ມເຫັງພໍ່ແມ່ຂອງເຈົ້າດ້ວຍວາຈາ ພຽງແຕ່ເພາະພວກເຂົາຂົ່ມເຫັງຄວາມເຊື່ອຂອງເຈົ້າໃນພຣະເຈົ້າ. ມີຫຼາຍຄົນໃນໂລກທີ່ບໍ່ເຊື່ອໃນພຣະເຈົ້າ, ມີຜູ້ບໍ່ເຊື່ອຫຼາຍຄົນ ແລະ ມີຫຼາຍຄົນທີ່ດູຖູກພຣະເຈົ້າ, ເຈົ້າຈະສາບແຊ່ງ ແລະ ຮ້ອງໃສ່ພວກເຂົາທຸກຄົນບໍ? ຖ້າບໍ່, ແລ້ວເຈົ້າບໍ່ຄວນຮ້ອງໃສ່ພໍ່ແມ່ຂອງເຈົ້າເຊັ່ນກັນ. ຖ້າເຈົ້າຮ້ອງໃສ່ພໍ່ແມ່ຂອງເຈົ້າ ແຕ່ບໍ່ໄດ້ຮ້ອງໃສ່ຄົນເຫຼົ່ານັ້ນ, ແລ້ວເຈົ້າກໍ່ກຳລັງດຳລົງຊີວິດຢູ່ທ່າມກາງຄວາມຫົວຮ້ອນ ແລະ ພຣະເຈົ້າບໍ່ມັກສິ່ງນີ້. ຢ່າຄິດວ່າພຣະເຈົ້າຈະພໍໃຈກັບເຈົ້າ ຖ້າເຈົ້າຂົ່ມເຫັງ ແລະ ສາບແຊ່ງພໍ່ແມ່ຂອງເຈົ້າດ້ວຍວາຈາ ໂດຍບໍ່ມີສາເຫດທີ່ດີ, ເວົ້າວ່າພວກເຂົາເປັນມານຮ້າຍ, ເປັນຊາຕານທີ່ມີຊີວິດ ແລະ ເປັນລູກນ້ອງຂອງຊາຕານ ແລະ ສາບແຊ່ງພວກເຂົາໃຫ້ລົງນະຮົກ, ມັນບໍ່ໄດ້ເປັນເຊັ່ນນັ້ນແທ້ໆ. ພຣະເຈົ້າຈະບໍ່ຄິດວ່າເຈົ້າເປັນທີ່ຍອມຮັບໄດ້ ຫຼື ເວົ້າວ່າເຈົ້າມີຄວາມເປັນມະນຸດ ຍ້ອນການສະແດງອອກເຖິງຄວາມຫ້າວຫັນທີ່ບໍ່ເປັນຈິງນີ້. ໃນທາງກົງກັນຂ້າມ, ພຣະເຈົ້າຈະເວົ້າວ່າການກະທຳຂອງເຈົ້າປະກອບມີອາລົມ ແລະ ຄວາມຫົວຮ້ອນໃນພວກມັນ. ພຣະເຈົ້າຈະບໍ່ມັກການທີ່ເຈົ້າເຮັດໃນລັກສະນະນີ້, ມັນສຸດໂຕ່ງເກີນໄປ ແລະ ມັນບໍ່ສອດຄ່ອງກັບຄວາມປະສົງຂອງພຣະອົງ. ຕ້ອງມີຫຼັກການກ່ຽວກັບວິທີການທີ່ເຈົ້າປະຕິບັດຕໍ່ທຸກຄົນ, ລວມເຖິງພໍ່ແມ່ຂອງເຈົ້າ; ບໍ່ວ່າພວກເຂົາຈະເຊື່ອໃນພຣະເຈົ້າ ຫຼື ບໍ່ ແລະ ບໍ່ວ່າພວກເຂົາເປັນຄົນຊົ່ວຮ້າຍ ຫຼື ບໍ່, ເຈົ້າຕ້ອງປະຕິບັດຕໍ່ພວກເຂົາດ້ວຍຫຼັກການ. ພຣະເຈົ້າໄດ້ບອກຫຼັກການນີ້ໃຫ້ມະນຸດ: ມັນກ່ຽວກັບການປະຕິບັດຕໍ່ຄົນອື່ນຢ່າງເປັນທຳ, ມັນຍຸຕິທຳທີ່ຜູ້ຄົນຈະມີລະດັບຄວາມຮັບຜິດຊອບເພີ່ມເຕີມຕໍ່ພໍ່ແມ່ຂອງພວກເຂົາ. ສິ່ງດຽວທີ່ເຈົ້າຈຳເປັນຕ້ອງເຮັດກໍ່ຄືປະຕິບັດຄວາມຮັບຜິດຊອບນີ້. ບໍ່ວ່າພໍ່ແມ່ຂອງເຈົ້າຈະເປັນຜູ້ເຊື່ອ ຫຼື ບໍ່, ບໍ່ວ່າພວກເຂົາຈະສະແຫວງຫາຄວາມເຊື່ອຂອງພວກເຂົາ ຫຼື ບໍ່, ບໍ່ວ່າທັດສະນະຂອງພວກເຂົາຕໍ່ຊີວິດ ແລະ ຄວາມເປັນມະນຸດຂອງພວກເຂົາຈະສອດຄ່ອງກັບຂອງເຈົ້າ ຫຼື ບໍ່, ເຈົ້າພຽງແຕ່ຕ້ອງປະຕິບັດຄວາມຮັບຜິດຊອບຂອງເຈົ້າຕໍ່ພວກເຂົາ. ເຈົ້າບໍ່ຈຳເປັນຕ້ອງຫຼີກລ່ຽງພວກເຂົາ, ພຽງແຕ່ປ່ອຍໃຫ້ທຸກສິ່ງດຳເນີນໄປຕາມທາງໂດຍທຳມະຊາດຂອງມັນ, ຕາມການປັ້ນແຕ່ງ ແລະ ການຈັດແຈງຂອງພຣະເຈົ້າ. ຖ້າພວກເຂົາຂັດຂວາງຄວາມເຊື່ອຂອງເຈົ້າໃນພຣະເຈົ້າ, ແລ້ວເຈົ້າຍັງຄວນປະຕິບັດຄວາມຮັບຜິດຊອບທີ່ກະຕັນຍູຂອງເຈົ້າຈົນສຸດຄວາມສາມາດຂອງເຈ້ົາ, ເພື່ອວ່າຢ່າງໜ້ອຍທີ່ສຸດ ສຳນຶກຂອງເຈົ້າຈະບໍ່ຮູ້ສຶກເປັນໜີ້ບຸນຄຸນພວກເຂົາ. ຖ້າພວກເຂົາບໍ່ຂັດຂວາງເຈົ້າ ແລະ ພວກເຂົາສະໜັບສະໜູນຄວາມເຊື່ອຂອງເຈົ້າໃນພຣະເຈົ້າ, ແລ້ວເຈົ້າຄວນປະຕິບັດຕາມຫຼັກການອີກດ້ວຍ, ປະຕິບັດຕໍ່ພວກເຂົາໄດ້ເປັນຢ່າງດີ ເມື່ອມັນເໝາະສົມທີ່ຈະເຮັດເຊັ່ນນັ້ນ. ສະຫຼຸບແລ້ວ ບໍ່ວ່າຫຍັງກໍ່ຕາມ, ຂໍ້ຮຽກຮ້ອງຂອງພຣະເຈົ້າສຳລັບມະນຸດແມ່ນບໍ່ປ່ຽນແປງ ແລະ ຫຼັກການແຫ່ງຄວາມຈິງທີ່ຜູ້ຄົນຄວນປະຕິບັດກໍ່ບໍ່ສາມາດປ່ຽນແປງ. ໃນເລື່ອງເຫຼົ່ານີ້, ເຈົ້າພຽງແຕ່ຈຳເປັນຕ້ອງປະຕິບັດຕາມຫຼັກການ ແລະ ປະຕິບັດຄວາມຮັບຜິດຊອບທີ່ເຈົ້າສາມາດເຮັດໄດ້.

ຕອນນີ້, ເຮົາຈະເວົ້າກ່ຽວກັບວ່າເປັນຫຍັງພຣະເຈົ້າຈຶ່ງກຳນົດຂໍ້ຮຽກຮ້ອງກ່ຽວກັບພຶດຕິກຳຂອງມະນຸດ ເຊັ່ນ: “ໃຫ້ກຽດພໍ່ແມ່ຂອງຕົນເອງ”. ຂໍ້ຮຽກຮ້ອງອື່ນໆຂອງພຣະເຈົ້າແມ່ນລ້ວນແລ້ວແຕ່ເປັນລະບຽບການດ້ານພຶດຕິກຳທີ່ກ່ຽວຂ້ອງກັບຄວາມປະພຶດສ່ວນບຸກຄົນຂອງແຕ່ລະຄົນ, ສະນັ້ນເປັນຫຍັງພຣະເຈົ້າຈຶ່ງກຳນົດການຮຽກຮ້ອງທີ່ແຕກຕ່າງກັນກ່ຽວກັບເລື່ອງຄວາມກະຕັນຍູກະຕະເວທີ? ບອກເຮົາເບິ່ງ: ຖ້າບຸກຄົນໜຶ່ງບໍ່ສາມາດໃຫ້ກຽດແມ່ນແຕ່ພໍ່ແມ່ຂອງພວກເຂົາເອງ, ທຳມະຊາດ ແລະ ແກ່ນແທ້ຂອງພວກເຂົາເປັນແນວໃດ? (ບໍ່ດີ.) ພໍ່ແມ່ຂອງພວກເຂົາໄດ້ທົນທຸກກັບຫຼາຍຢ່າງເພື່ອໃຫ້ກຳເນີດພວກເຂົາ ແລະ ລ້ຽງດູພວກເຂົາ ແລະ ການເຮັດໃຫ້ພວກເຂົາເຕີບໃຫຍ່ກໍ່ບໍ່ແມ່ນເລື່ອງງ່າຍຢ່າງແນ່ນອນ ແລະ ໃນຄວາມເປັນຈິງແລ້ວ ພວກເຂົາບໍ່ໄດ້ຄາດຫວັງວ່າລູກຂອງພວກເຂົາຈະນໍາຄວາມສຸກ ຫຼື ຄວາມພໍໃຈທີ່ໃຫຍ່ຫຼວງມາສູ່ພວກເຂົາ, ພວກເຂົາພຽງແຕ່ຫວັງວ່າຫຼັງຈາກທີ່ລູກຂອງພວກເຂົາເຕີບໃຫຍ່, ພວກເຂົາຈະໃຊ້ຊີວິດທີ່ມີຄວາມສຸກ ແລະ ພວກເຂົາຈະບໍ່ຈຳເປັນຕ້ອງກັງວົນກ່ຽວກັບພວກເຂົາຫຼາຍເກີນໄປ. ແຕ່ລູກຂອງພວກເຂົາບໍ່ດິ້ນຮົນ ຫຼື ເຮັດວຽກໜັກ ແລະ ພວກເຂົາບໍ່ໄດ້ໃຊ້ຊີວິດທີ່ດີ, ພວກເຂົາຍັງອາໄສພໍ່ແມ່ຂອງພວກເຂົາເພື່ອດູແລພວກເຂົາ ແລະ ພວກເຂົາໄດ້ກາຍມາເປັນປີງ, ເປັນຄົນທີ່ບໍ່ພຽງແຕ່ບໍ່ໃຫ້ກຽດພໍ່ແມ່ຂອງພວກເຂົາ ແຕ່ຍັງຕ້ອງການກັ່ນແກ້ງ ແລະ ຂູ່ກັນໂຊກພໍ່ແມ່ຂອງພວກເຂົາຍ້ອນຊັບສິນຂອງພວກເຂົາ. ຖ້າພວກເຂົາສາມາດດຳເນີນພຶດຕິກຳທີ່ຊົ່ວຊ້າປະເພດນີ້ໄດ້, ພວກເຂົາເປັນຄົນປະເພດໃດ? (ຄົນທີ່ມີຄວາມເປັນມະນຸດທີ່ບໍ່ດີ.) ພວກເຂົາບໍ່ໄດ້ປະຕິບັດຄວາມຮັບຜິດຊອບຂອງພວກເຂົາຕໍ່ຄົນທີ່ໃຫ້ກຳເນີດ ແລະ ລ້ຽງດູພວກເຂົາເລີຍ ແລະ ພວກເຂົາບໍ່ໄດ້ຮູ້ສຶກຜິດກ່ຽວກັບສິ່ງນັ້ນເລີຍ, ຖ້າເຈົ້າຫຼຽວເບິ່ງພວກເຂົາຈາກທັດສະນະນີ້, ພວກເຂົາມີສຳນຶກບໍ? (ພວກເຂົາບໍ່ມີ.) ພວກເຂົາຈະຕີ ແລະ ຂົ່ມເຫັງຄົນໃດກໍ່ຕາມດ້ວຍວາຈາ, ພໍ່ແມ່ຂອງພວກເຂົາແມ່ນລວມຢູ່ໃນນັ້ນດ້ວຍ. ພວກເຂົາປະຕິບັດຕໍ່ພໍ່ແມ່ຂອງພວກເຂົາຄືກັບຄົນອື່ນໆ ນັ້ນກໍ່ຄື ຕີພວກເຂົາ ແລະ ຂົ່ມເຫັງພວກເຂົາດ້ວຍວາຈາຕາມອຳເພີໃຈ. ເມື່ອພວກເຂົາຮູ້ສຶກມີຄວາມສຸກ, ພວກເຂົາກໍ່ລະບາຍຄວາມໃຈຮ້າຍຂອງພວກເຂົາກັບພໍ່ແມ່ຂອງພວກເຂົາ, ທຸບຖ້ວຍ ແລະ ຈານ ແລະ ເຮັດໃຫ້ພວກເຂົາຢ້ານ. ຄົນເຊັ່ນນີ້ມີເຫດຜົນບໍ? (ບໍ່.) ຖ້າຄົນໃດໜຶ່ງບໍ່ມີສຳນຶກ ຫຼື ເຫດຜົນ ແລະ ສາມາດຂົ່ມເຫັງໄດ້ແມ່ນແຕ່ພໍ່ແມ່ຂອງພວກເຂົາເອງຕາມອຳເພີໃຈ, ແລ້ວພວກເຂົາເປັນຄົນບໍ? (ບໍ່.) ແລ້ວພວກເຂົາເປັນຫຍັງ? (ສັດຮ້າຍ.) ພວກເຂົາເປັນສັດຮ້າຍ. ປະໂຫຍກນີ້ຖືກຕ້ອງບໍ? (ຖືກຕ້ອງ.) ໃນຄວາມເປັນຈິງແລ້ວ, ຖ້າບຸກຄົນໜຶ່ງປະຕິບັດຄວາມຮັບຜິດຊອບບາງຢ່າງຂອງພວກເຂົາຕໍ່ພໍ່ແມ່ຂອງພວກເຂົາ ແລະ ດູແລພວກເຂົາ ແລະ ຮັກພວກເຂົາຢ່າງສຸດຊຶ້ງ, ສິ່ງເຫຼົ່ານີ້ບໍ່ແມ່ນສິ່ງທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີໃນຄວາມເປັນຈິງບໍ? (ແມ່ນແລ້ວ.) ຖ້າບຸກຄົນນີ້ຈະປະຕິບັດຢ່າງຜິດໆ ແລະ ຂົ່ມເຫັງພໍ່ແມ່ຂອງພວກເຂົາ, ສຳນຶກຂອງພວກເຂົາຈະສາມາດຍອມຮັບມັນໄດ້ບໍ? ຄົນປົກກະຕິສາມາດເຮັດບາງສິ່ງໃນລັກສະນະນັ້ນບໍ? ຄົນທີ່ມີສຳນຶກ ແລະ ເຫດຜົນບໍ່ສາມາດເຮັດສິ່ງນີ້ໄດ້, ຖ້າພວກເຂົາໃຈຮ້າຍໃສ່ພໍ່ແມ່ຂອງພວກເຂົາ, ພວກເຂົາຈະຮູ້ສຶກເປັນທຸກໃຈເປັນເວລາຫຼາຍມື້. ບາງຄົນມີອາລົມໂມໂຫ ແລະ ພວກເຂົາອາດໃຈຮ້າຍໃສ່ພໍ່ແມ່ຂອງພວກເຂົາໃນຊ່ວງເວລາທີ່ສິ້ນຫວັງ, ແຕ່ຫຼັງຈາກທີ່ພວກເຂົາເຮັດເຊັ່ນນັ້ນ ສຳນຶກຂອງພວກເຂົາກໍ່ຈະຕິຕຽນພວກເຂົາ ແລະ ເຖິງແມ່ນວ່າພວກເຂົາບໍ່ຂໍໂທດ, ພວກເຂົາກໍ່ຈະບໍ່ເຮັດມັນອີກ. ນີ້ເປັນສິ່ງທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີ ແລະ ມັນເປັນການສະແດງອອກເຖິງຄວາມເປັນມະນຸດທີ່ປົກກະຕິ. ຄົນທີ່ບໍ່ມີຄວາມເປັນມະນຸດທີ່ປົກກະຕິສາມາດຂົ່ມເຫັງພໍ່ແມ່ຂອງພວກເຂົາໃນລັກສະນະໃດກໍ່ຕາມໂດຍບໍ່ຮູ້ສຶກຫຍັງ ແລະ ນັ້ນຄືສິ່ງທີ່ພວກເຂົາເຮັດ. ຖ້າພໍ່ແມ່ຂອງພວກເຂົາຕີພວກເຂົາໜຶ່ງຄັ້ງເມື່ອພວກເຂົາເປັນເດັກ, ພວກເຂົາຈະຈື່ມັນຕະຫຼອດຊີວິດຂອງພວກເຂົາ ແລະ ຫຼັງຈາກທີ່ພວກເຂົາເຕີບໃຫຍ່, ພວກເຂົາຈະຍັງຕ້ອງການໂຈມຕີພໍ່ແມ່ຂອງພວກເຂົາ ແລະ ຕີພວກເຂົາກັບຄືນ. ຄົນສ່ວນໃຫຍ່ຈະບໍ່ໂຈມຕີກັບເມື່ອພໍ່ແມ່ຂອງພວກເຂົາຕີພວກເຂົາຕອນເປັນເດັກ, ບາງຄົນໃນຊ່ວງ 30 ປີ ຈະບໍ່ໂຈມຕີກັບເມື່ອພໍ່ແມ່ຂອງພວກເຂົາຕີພວກເຂົາ ແລະ ພວກເຂົາຈະບໍ່ເວົ້າຫຍັງກ່ຽວກັບເລື່ອງນັ້ນ, ເຖິງແມ່ນວ່າມັນເຈັບປວດ. ນີ້ຄືສິ່ງທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີ. ເປັນຫຍັງພວກເຂົາຈຶ່ງບໍ່ເວົ້າຫຍັງກ່ຽວກັບເລື່ອງນັ້ນ? ຖ້າຄົນອື່ນຕີພວກເຂົາ, ພວກເຂົາຈະປ່ອຍໃຫ້ສິ່ງນັ້ນເກີດຂຶ້ນ ແລະ ປ່ອຍໃຫ້ຄົນນັ້ນຕີພວກເຂົາບໍ? (ບໍ່.) ຖ້າເປັນຄົນອື່ນ, ບໍ່ວ່າຈະເປັນຜູ້ໃດກໍ່ຕາມ, ພວກເຂົາຈະບໍ່ປ່ອຍໃຫ້ຄົນນັ້ນຕີພວກເຂົາ, ພວກເຂົາເຖິງກັບຈະບໍ່ປ່ອຍໃຫ້ຄົນເຫຼົ່ານັ້ນກ່າວຄຳເວົ້າທີ່ເປັນການຂົ່ມເຫັງດ້ວຍວາຈາຕໍ່ພວກເຂົາ. ສະນັ້ນເປັນຫຍັງພວກເຂົາຈຶ່ງບໍ່ໂຈມຕີກັບ ຫຼື ໃຈຮ້າຍ ບໍ່ວ່າພໍ່ແມ່ຂອງພວກເຂົາຈະຕີພວກເຂົາແນວໃດກໍ່ຕາມ? ເປັນຫຍັງພວກເຂົາຈຶ່ງອົດກັ້ນກັບມັນ? ມັນບໍ່ແມ່ນເພາະມີສຳນຶກ ແລະ ເຫດຜົນຢູ່ພາຍໃນຄວາມເປັນມະນຸດຂອງພວກເຂົາບໍ? ພວກເຂົາຄິດກັບຕົນເອງວ່າ: “ພໍ່ແມ່ຂອງຂ້ອຍລ້ຽງດູຂ້ອຍມາ. ເຖິງແມ່ນວ່າມັນບໍ່ຖືກຕ້ອງທີ່ພວກເຂົາຈະຕີຂ້ອຍ, ຂ້ອຍກໍ່ຕ້ອງອົດທົນກັບມັນ. ນອກຈາກນັ້ນ, ຂ້ອຍເອງເປັນຜູ້ທີ່ເຮັດໃຫ້ພວກເຂົາໃຈຮ້າຍ, ສະນັ້ນຂ້ອຍສົມຄວນຖືກຕີ. ພວກເຂົາພຽງແຕ່ເຮັດສິ່ງນັ້ນ ເພາະຂ້ອຍບໍ່ເຊື່ອຟັງພວກເຂົາ ແລະ ເຮັດໃຫ້ພວກເຂົາໃຈຮ້າຍ. ຂ້ອຍສົມຄວນຖືກຕີ! ຂ້ອຍຈະບໍ່ເຮັດສິ່ງນີ້ອີກຈັກເທື່ອ”. ນີ້ບໍ່ແມ່ນເຫດຜົນທີ່ຄົນທີ່ມີຄວາມເປັນມະນຸດທີ່ປົກກະຕິຄວນມີບໍ? (ແມ່ນແລ້ວ.) ມັນເປັນເຫດຜົນຄວາມເປັນມະນຸດທີ່ປົກກະຕິນີ້ທີ່ປ່ອຍໃຫ້ພວກເຂົາອົດກັ້ນກັບການທີ່ພໍ່ແມ່ຂອງພວກເຂົາປະຕິບັດຕໍ່ພວກເຂົາໃນລັກສະນະນີ້. ນີ້ຄືຄວາມເປັນມະນຸດທີ່ປົກກະຕິ. ສະນັ້ນ, ຄົນທີ່ບໍ່ສາມາດອົດກັ້ນກັບການປະຕິບັດປະເພດນີ້, ຄົນທີ່ໂຈມຕີກັບພໍ່ແມ່ຂອງພວກເຂົາ, ຈະມີຄວາມເປັນມະນຸດນີ້ບໍ? (ພວກເຂົາບໍ່ມີ.) ນັ້ນຄືສິ່ງທີ່ຖືກຕ້ອງ, ພວກເຂົາບໍ່ມີຄວາມເປັນມະນຸດນັ້ນ. ຄົນທີ່ມີສຳນຶກ ແລະ ເຫດຜົນຂອງຄວາມເປັນມະນຸດທີ່ປົກກະຕິເຖິງກັບສາມາດຕີ ແລະ ຂົ່ມເຫັງພໍ່ແມ່ຂອງພວກເຂົາເອງດ້ວຍວາຈາ, ສະນັ້ນພວກເຂົາຈະສາມາດປະຕິບັດຕໍ່ພຣະເຈົ້າ ແລະ ອ້າຍເອື້ອຍນ້ອງຂອງພວກເຂົາໃນຄຣິສຕະຈັກໄດ້ແນວໃດ? ພວກເຂົາສາມາດປະຕິບັດຕໍ່ຄົນທີ່ໃຫ້ກຳເນີດ ແລະ ລ້ຽງດູພວກເຂົາໃນລັກສະນະນີ້, ສະນັ້ນພວກເຂົາຈະບໍ່ສົນໃຈໜ້ອຍກວ່າບໍກ່ຽວກັບຄົນອື່ນທີ່ບໍ່ກ່ຽວຂ້ອງກັບພວກເຂົາທາງເລືອດເນື້ອ? (ແມ່ນແລ້ວ.) ພວກເຂົາຈະປະຕິບັດຕໍ່ພຣະເຈ້ົາ, ຜູ້ທີ່ພວກເຂົາບໍ່ສາມາດເຫັນ ຫຼື ສຳຜັດໄດ້ແນວໃດ? ພວກເຂົາຈະສາມາດປະຕິບັດຕໍ່ພຣະເຈົ້າ, ຜູ້ທີ່ພວກເຂົາບໍ່ສາມາດເຫັນ, ດ້ວຍສຳນຶກ ແລະ ເຫດຜົນບໍ? ພວກເຂົາຈະສາມາດຍອມຕໍ່ທຸກສະພາບແວດລ້ອມທີ່ພຣະເຈົ້າໄດ້ປັ້ນແຕ່ງໄວ້ບໍ? (ບໍ່.) ຖ້າພຣະເຈົ້າຕ້ອງຈັດການ ແລະ ລິຮານພວກເຂົາ ຫຼື ຕັດສິນ ແລະ ຂ້ຽນຕີພວກເຂົາ, ພວກເຂົາຈະຕໍ່ຕ້ານພຣະອົງບໍ? (ແມ່ນແລ້ວ.) ໃຫ້ພິຈາລະນາສິ່ງນີ້: ສຳນຶກ ແລະ ເຫດຜົນຂອງຄົນໆໜຶ່ງເຮັດໜ້າທີ່ຫຍັງ? ໃນຂອບເຂດໃດໜຶ່ງ, ສຳນຶກ ແລະ ເຫດຜົນຂອງຄົນໆໜຶ່ງສາມາດຍັບຢັ້ງ ແລະ ຄວບຄຸມພຶດຕິກຳຂອງພວກເຂົາ, ມັນເຮັດໃຫ້ພວກເຂົາສາມາດມີທ່າທີ່ທີ່ຖືກຕ້ອງ ແລະ ຕັດສິນໃຈຢ່າງຖືກຕ້ອງ ເມື່ອສິ່ງຕ່າງໆເກີດຂຶ້ນກັບພວກເຂົາ ແລະ ຮັບມືກັບທຸກສິ່ງທີ່ເກີດຂຶ້ນກັບພວກເຂົາດ້ວຍສຳນຶກ ແລະ ເຫດຜົນຂອງພວກເຂົາ. ໃນເວລາສ່ວນໃຫຍ່, ການເຮັດໂດຍອີງໃສ່ສຳນຶກ ແລະ ເຫດຜົນຈະເຮັດໃຫ້ຜູ້ຄົນຫຼີກລ່ຽງກັບຄວາມໂຊກຮ້າຍທີ່ໃຫຍ່ຫຼວງ. ແນ່ນອນຄົນທີ່ສະແຫວງຫາຄວາມຈິງແມ່ນສາມາດເລືອກຍ່າງໃນເສັ້ນທາງຂອງການສະແຫວງຫາຄວາມຈິງບົນພື້ນຖານນີ້, ເຂົ້າສູ່ຄວາມເປັນຈິງແຫ່ງຄວາມຈິງ ແລະ ຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ. ຄົນທີ່ບໍ່ສະແຫວງຫາຄວາມຈິງກໍ່ຂາດຄວາມເປັນມະນຸດ ແລະ ພວກເຂົາບໍ່ມີສຳນຶກ ແລະ ເຫດຜົນປະເພດນີ້, ຜົນຕາມມາຂອງສິ່ງນີ້ແມ່ນໂຫດຮ້າຍຫຼາຍ. ພວກເຂົາສາມາດເຮັດສິ່ງໃດກໍ່ຕາມກັບພຣະເຈົ້າ, ຄືກັບວິທີການທີ່ພວກຟາຣີຊາຍປະຕິບັດຕໍ່ພຣະເຢຊູເຈົ້າ, ພວກເຂົາສາມາດດູຖູກພຣະເຈົ້າ, ແກ້ແຄ້ນພຣະເຈົ້າ, ໝິ່ນປະໝາດພຣະເຈົ້າ ຫຼື ແມ່ນແຕ່ໃສ່ຮ້າຍ ແລະ ທໍລະຍົດພຣະເຈົ້າ. ບັນຫານີ້ຮ້າຍແຮງຫຼາຍ, ສິ່ງນີ້ບໍ່ໄດ້ເຮັດໃຫ້ເກີດບັນຫາຢ່າງແນ່ນອນບໍ? ຄົນທີ່ຂາດເຫດຜົນຂອງຄວາມເປັນມະນຸດກໍ່ມັກແກ້ແຄ້ນຄົນອື່ນໂດຍວິທີການຄວາມຫົວຮ້ອນຂອງພວກເຂົາ; ພວກເຂົາບໍ່ໄດ້ຖືຶກຄວບຄຸມໂດຍເຫດຜົນຂອງຄວາມເປັນມະນຸດ, ສະນັ້ນມັນຈຶ່ງງ່າຍສຳລັບພວກເຂົາທີ່ຈະພັດທະນາຄວາມຄິດ ແລະ ມຸມມອງສຸດໂຕ່ງບາງຢ່າງ ແລະ ຈາກນັ້ນກໍ່ມີສ່ວນຮ່ວມໃນພຶດຕິກຳສຸດໂຕ່ງບາງຢ່າງ ແລະ ເຮັດໃນຫຼາຍວິທີທີ່ປາດສະຈາກສຳນຶກ ແລະ ເຫດຜົນ ແລະ ໃນທີ່ສຸດແລ້ວ ຜົນຕາມມາຂອງສິ່ງນີ້ກໍ່ບໍ່ສາມາດຄວບຄຸມໄດ້ໂດຍສິ້ນເຊີງ. ເຮົາໄດ້ສຳເລັດການໂອ້ລົມບໍ່ຫຼາຍກໍ່ໜ້ອຍກ່ຽວກັບ “ການໃຫ້ກຽດພໍ່ແມ່ຂອງຕົນເອງ” ແລະ ການປະຕິບັດຄວາມຈິງ, ໃນທີ່ສຸດແລ້ວ ມັນກໍ່ມາສູ່ຄວາມເປັນມະນຸດ. ເປັນຫຍັງພຣະເຈົ້າຈຶ່ງກຳນົດການຮຽກຮ້ອງ ເຊັ່ນ: “ໃຫ້ກຽດພໍ່ແມ່ຂອງຕົນເອງ”? ເພາະມັນກ່ຽວຂ້ອງກັບຄວາມປະພຶດຂອງມະນຸດ. ໃນດ້ານໜຶ່ງ, ພຣະເຈົ້າໃຊ້ການຮຽກຮ້ອງນີ້ເພື່ອຄວບຄຸມພຶດຕິກຳຂອງມະນຸດ ແລະ ໃນເວລາດຽວກັນ ພຣະອົງກໍ່ທົດສອບ ແລະ ໃຫ້ນິຍາມຄວາມເປັນມະນຸດຂອງຜູ້ຄົນດ້ວຍການຮຽກຮ້ອງນັ້ນ. ຖ້າຄົນໃດໜຶ່ງບໍ່ປະຕິບັດຕໍ່ພໍ່ແມ່ຂອງພວກເຂົາເອງດ້ວຍສຳນຶກ ແລະ ເຫດຜົນ, ແລ້ວພວກເຂົາຈະບໍ່ມີຄວາມເປັນມະນຸດຢ່າງແນ່ນອນ. ບາງຄົນເວົ້າວ່າ: “ຖ້າພໍ່ແມ່ຂອງພວກເຂົາບໍ່ມີຄວາມເປັນມະນຸດທີ່ດີ ແລະ ບໍ່ໄດ້ປະຕິບັດຄວາມຮັບຜິດຊອບຂອງພວກເຂົາຕໍ່ລູກຂອງພວກເຂົາຢ່າງສົມບູນເດ, ຄົນນັ້ນຍັງຄວນສະແດງຄວາມກະຕັນຍູກະຕະເວທີຕໍ່ພວກເຂົາບໍ?” ຖ້າພວກເຂົາມີສຳນຶກ ແລະ ເຫດຜົນ, ແລ້ວໃນຖານະລູກສາວ ຫຼື ລູກຊາຍ, ພວກເຂົາຈະບໍ່ຂົ່ມເຫັງພໍ່ແມ່ຂອງພວກເຂົາ. ຄົນທີ່ຂົ່ມເຫັງພໍ່ແມ່ຂອງພວກເຂົາກໍ່ບໍ່ມີສຳນຶກ ແລະ ເຫດຜົນຢ່າງແນ່ນອນ. ສະນັ້ນ, ບໍ່ວ່າພຣະເຈົ້າຈະກຳນົດຂໍ້ຮຽກຮ້ອງຫຍັງກໍ່ຕາມ, ບໍ່ວ່າມັນຈະກ່ຽວຂ້ອງກັບທ່າທີ່ທີ່ຜູ້ຄົນປະຕິບັດຕໍ່ພໍ່ແມ່ຂອງພວກເຂົາ ຫຼື ຕໍ່ຄວາມເປັນມະນຸດທີ່ຜູ້ຄົນດຳລົງຊີວິດຕາມ ແລະ ເປີດເຜີຍເປັນປົກກະຕິ, ໃນກໍລະນີໃດກໍ່ຕາມ ຂໍ້ຮຽກຮ້ອງຂອງພຣະອົງລ້ວນແລ້ວແຕ່ກ່ຽວຂ້ອງກັບວິທີການດ້ານພຶດຕິກຳພາຍນອກ ແລະ ຍ້ອນພຣະເຈົ້າໄດ້ກຳນົດພວກມັນ, ພຣະອົງຕ້ອງມີເຫດຜົນ ແລະ ຈຸດປະສົງຂອງພຣະອົງເອງໃນການເຮັດເຊັ່ນນັ້ນ. ເຖິງແມ່ນວ່າຂໍ້ຮຽກຮ້ອງດ້ານພຶດຕິກຳເຫຼົ່ານີ້ທີ່ພຣະເຈົ້າກຳນົດໄວ້ນັ້ນຍັງຂ້ອນຂ້າງຫ່າງໄກຈາກຄວາມຈິງ, ເຖິງຢ່າງໃດກໍ່ຕາມ ພວກມັນກໍ່ເປັນມາດຕະຖານທີ່ພຣະເຈົ້າໄດ້ກຳນົດເພື່ອຄວບຄູມພຶດຕິກຳຂອງມະນຸດ. ພວກມັນລ້ວນແລ້ວແຕ່ມີຄວາມໝາຍສຳຄັນ ແລະ ພວກມັນຍັງຄົງໃຊ້ໄດ້ໃນມື້ນີ້.

ເຮົາພຽງແຕ່ໂອ້ລົມກ່ຽວກັບຄວາມເຊື່ອມໂຍງ ແລະ ຄວາມແຕກຕ່າງທີ່ຫຼາກຫຼາຍລະຫວ່າງເກນດ້ານພຶດຕິກຳທີ່ພຣະເຈົ້າໄດ້ກຳນົດໄວ້ສຳລັບມະນຸດ ແລະ ຄວາມຈິງທີ່ພຣະອົງຮຽກຮ້ອງ. ໃນຈຸດນີ້, ພວກເຮົາບໍ່ໄດ້ສຳເລັດການໂອ້ລົມພໍປະມານກ່ຽວກັບພຶດຕະກຳທີ່ດີເຊິ່ງເປັນສ່ວນຂອງສິ່ງຕ່າງໆທີ່ຄົນຖືວ່າຖືກຕ້ອງ ແລະ ດີໃນແນວຄິດຂອງພວກເຂົາບໍ? ຫຼັງຈາກທີ່ສະຫຼຸບການໂອ້ລົມຂອງພວກເຮົາກ່ຽວກັບສິ່ງນີ້, ພວກເຮົາໄດ້ລົມກັນກ່ຽວກັບມາດຕະຖານ ແລະ ຄຳເວົ້າບາງຢ່າງທີ່ພຣະເຈົ້າໄດ້ກຳນົດໄວ້ເພື່ອຄວບຄຸມພຶດຕິກຳຂອງມະນຸດ ແລະ ສິ່ງທີ່ມະນຸດດຳລົງຊີວິດຕາມ ແລະ ພວກເຮົາໄດ້ລະບຸບາງຕົວຢ່າງ, ຕົວຢ່າງ: ຢ່າຕີ ຫຼື ຂົ່ມເຫັງຄົນອື່ນດ້ວຍວາຈາ, ໃຫ້ກຽດພໍ່ແມ່ຂອງຕົນເອງ, ຢ່າສູບຢາ ຫຼື ດື່ມ, ຢ່າລັກ, ຢ່າເອົາປຽບຄົນອື່ນ, ຢ່າເປັນພະຍານເທັດ, ຢ່ານະມັດສະການບຸກຄົນທີ່ເຄົາລົບຮັກ ແລະ ອື່ນໆອີກ. ແນ່ນອນ, ສິ່ງເຫຼົ່ານີ້ເປັນພຽງສ່ວນໃຫຍ່ ແລະ ມີລາຍລະອຽດເພີ່ມເຕີມອີກຫຼາຍທີ່ພວກເຮົາບໍ່ໄດ້ລົງເຖິງ. ສະນັ້ນ, ຫຼັງຈາກທີ່ໂອ້ລົມກ່ຽວກັບສິ່ງເຫຼົ່ານີ້, ພວກເຈົ້າຄວນໄດ້ຮັບຄວາມຈິງຫຍັງ? ເຈົ້າຄວນປະຕິບັດຫຼັກການຫຍັງ? ເຈົ້າຄວນເຮັດຫຍັງ? ເຈົ້າຈຳເປັນຕ້ອງເຄົາລົບຜູ້ອາວຸໂສ ແລະ ດູແລຄົນໜຸ່ມບໍ? ເຈົ້າຈຳເປັນຕ້ອງເປັນຄົນທີ່ນອບນ້ອມບໍ? ເຈົ້າຈຳເປັນຕ້ອງມີອັດທະຍາໄສດີ ແລະ ສາມາດເຂົ້າເຖິງໄດ້ບໍ? ແມ່ຍິງຈຳເປັນຕ້ອງອ່ອນໂຍນ ແລະ ສຸພາບຮຽບຮ້ອຍ ຫຼື ມີການສຶກສາດີ ແລະ ມີເຫດຜົນບໍ? ຜູ້ຊາຍຈຳເປັນຕ້ອງເປັນຜູ້ຊາຍທີ່ຍິ່ງໃຫຍ່, ທະເຍີທະຍານ ແລະ ປະສົບຄວາມສຳເລັດບໍ? ພວກເຂົາບໍ່ຈຳເປັນ. ແນ່ນອນ, ພວກເຮົາໄດ້ດຳເນີນການໂອ້ລົມຢ່າງຫຼວງຫຼາຍ. ສິ່ງເຫຼົ່ານີ້ທີ່ວັດທະນະທຳດັ້ງເດີມສົ່ງເສີມແມ່ນຖືກຊາຕານໃຊ້ຢ່າງຊັດເຈນເພື່ອນໍາພາຜູ້ຄົນຢ່າງຜິດໆ. ພວກມັນເປັນສິ່ງທີ່ນໍາພາຢ່າງຜິດໆຫຼາຍ ແລະ ພວກມັນເປັນສິ່ງທີ່ຫຼອກລວງຜູ້ຄົນ. ພວກເຈົ້າຄວນກວດສອບຕົນເອງ ແລະ ເບິ່ງວ່າເຈົ້າຍັງມີຄວາມຄິດ ແລະ ມຸມມອງ ຫຼື ພຶດຕິກຳ ແລະ ການສະແດງອອກເຫຼົ່ານີ້ ຫຼື ບໍ່. ຖ້າພວກເຈົ້າມີ, ແລ້ວພວກເຈົ້າຄວນຟ້າວສະແຫວງຫາຄວາມຈິງເພື່ອແກ້ໄຂພວກມັນ ແລະ ຈາກນັ້ນພວກເຈົ້າກໍ່ຄວນຍອມຮັບຄວາມຈິງ ແລະ ໃຊ້ຊີວິດຕາມພຣະທຳຂອງພຣະເຈົ້າ. ໃນລັກສະນະນັ້ນ, ເຈົ້າຈະສາມາດຮັບເອົາການເຫັນດີເຫັນພ້ອມຂອງພຣະເຈົ້າ. ພວກເຈົ້າຄວນໄຕ່ຕອງກ່ຽວກັບວ່າສະພາວະຂ້າງໃນຂອງເຈົ້າເປັນແນວໃດ ເມື່ອເຈົ້າດຳລົງຊີວິດຕາມວັດທະນະທຳດັ້ງເດີມ ແລະ ເຈົ້າຮູ້ສຶກແນວໃດໃນສ່ວນເລິກໃນຫົວໃຈຂອງເຈົ້າ, ເຈົ້າໄດ້ຮັບຫຍັງ ແລະ ຜົນຕາມມາແມ່ນຫຍັງ ແລະ ຈາກນັ້ນໃຫ້ເບິ່ງວ່າມັນຮູ້ສຶກແນວໃດທີ່ໄດ້ປະພຶດຕົນເອງຕາມມາດຕະຖານທີ່ພຣະເຈົ້າໄດ້ຮຽກຮ້ອງສຳລັບມະນຸດ, ເຊັ່ນ: ການຍັບຢັ້ງສັ່ງໃຈ, ການມີຄຸນສົມບັດຜູ້ດີຂອງນັກບຸນ, ການບໍ່ຕີ ຫຼື ການຂົ່ມເຫັງຄົນອື່ນດ້ວຍວາຈາ ແລະ ອື່ນໆອີກ. ໃຫ້ເບິ່ງວ່າອັນໃດໃນຫົນທາງຊີວິດເຫຼົ່ານີ້ທີ່ເຮັດໃຫ້ເຈົ້າມີຊີວິດງ່າຍຂຶ້ນ, ເປັນອິດສະຫຼະ, ໝັ້ນຄົງ ແລະ ມີຄວາມສະຫງົບສຸກ ແລະ ເຮັດໃຫ້ເຈົ້າສາມາດດຳລົງຊີວິດດ້ວຍຄວາມເປັນມະນຸດຫຼາຍຂຶ້ນ ແລະ ອັນໃດເຮັດໃຫ້ມັນຮູ້ສຶກຄືກັບວ່າເຈົ້າກຳລັງດຳລົງຊີວິດຢູ່ທ່າມກາງໜ້າກາກທີ່ປອມ ແລະ ເຮັດໃຫ້ຊີວິດຂອງເຈົ້າບໍ່ເປັນຈິງ ແລະ ລຳເຄັນຫຼາຍ. ໃຫ້ເບິ່ງວ່າອັນໃດໃນຫົນທາງຊີວິດເຫຼົ່ານີ້ທີ່ເຮັດໃຫ້ເຈົ້າໃຊ້ຊີວິດໃກ້ຊິດກັບຂໍ້ຮຽກຮ້ອງຂອງພຣະເຈົ້າຫຼາຍຂຶ້ນເລື້ອຍໆ ແລະ ເຮັດໃຫ້ຄວາມສຳພັນຂອງເຈົ້າກັບພຣະເຈົ້າເປັນປົກກະຕິຫຼາຍຂຶ້ນເລື້ອຍໆ. ເມື່ອເຈົ້າມີປະສົບການກັບສິ່ງນີ້ຢ່າງແທ້ຈິງ, ເຈົ້າກໍ່ຈະຮູ້. ການປະຕິບັດພຣະທຳຂອງພຣະເຈົ້າ ແລະ ຄວາມຈິງເທົ່ານັ້ນຈຶ່ງຈະສາມາດນໍາຄວາມປົດປ່ອຍ ແລະ ອິດສະຫຼະພາບມາສູ່ເຈົ້າ ແລະ ເຮັດໃຫ້ເຈົ້າໄດ້ຮັບການເຫັນດີເຫັນພ້ອມຂອງພຣະເຈົ້າ. ຍົກຕົວຢ່າງ: ເພື່ອທີ່ຈະເຮັດໃຫ້ຄົນອື່ນເວົ້າວ່າເຈົ້າເຄົາລົບຜູ້ອາວຸໂສ ແລະ ດູແລຄົນໜຸ່ມ, ເຈົ້າປະຕິບັດຕາມກົດລະບຽບ ແລະ ເຈົ້າເປັນຄົນດີ, ເມື່ອໃດກໍ່ຕາມທີ່ເຈົ້າພົບກັບອ້າຍເອື້ອຍນ້ອງທີ່ອາວຸໂສກວ່າ, ເຈົ້າເອີ້ນພວກເຂົາວ່າ “ອ້າຍ” ຫຼື “ເອື້ອຍ”, ບໍ່ກ້າເອີ້ນຊື່ຂອງພວກເຂົາ ແລະ ຮູ້ສຶກອັບອາຍຫຼາຍທີ່ເອີ້ນຊື່ຂອງພວກເຂົາ ແລະ ຄິດວ່າການເຮັດເຊັ່ນນັ້ນຈະເປັນການບໍ່ໃຫ້ກຽດຫຼາຍ. ແນວຄິດດັ້ງເດີມນີ້ຂອງການເຄົາລົບຜູ້ອາວຸໂສ ແລະ ດູແລຄົນໜຸ່ມແມ່ນເຊື່ອງໄວ້ໃນຫົວໃຈຂອງເຈົ້າ, ສະນັ້ນເມື່ອເຈົ້າເຫັນຜູ້ອາວຸໂສ, ເຈົ້າກໍ່ເຮັດຕົວອ່ອນໂຍນ ແລະ ໃຈດີຫຼາຍ ແລະ ຄືກັບວ່າເຈົ້າປະຕິບັດຕາມກົດລະບຽບ ແລະ ມີວັດທະນະທຳຫຼາຍ ແລະ ເຈົ້າບໍ່ສາມາດຫ້າມບໍ່ໃຫ້ຕົນເອງໂຄ້ງຕົວລົງ, ນັບຕັ້ງແຕ່ 15 ອົງສາຈົນຮອດ 90 ອົງສາ. ເຈົ້າປະຕິບັດຕໍ່ຜູ້ອາວຸໂສກວ່າດ້ວຍຄວາມເຄົາລົບ, ຍິ່ງຄົນທີ່ຢູ່ຕໍ່ໜ້າເຈົ້າອາວຸໂສສໍ່າໃດກໍ່ຕາມ, ເຈົ້າກໍ່ຍິ່ງທຳທ່າວ່າປະພຶດດີສໍ່ານັ້ນ. ການປະພຶດດີເຊັ່ນນີ້ເປັນສິ່ງທີ່ດີບໍ? ມັນເປັນການໃຊ້ຊີວິດໂດຍບໍ່ມີຄວາມກ້າຫານ ແລະ ບໍ່ມີກຽດສັກສີ. ເມື່ອຜູ້ຄົນເຊັ່ນນີ້ເຫັນເດັກນ້ອຍ, ພວກເຂົາກໍ່ເຮັດຕົວວ່າໜ້າຮັກ ແລະ ມັກຢອກ, ຄືກັບເດັກແທ້ໆ. ເມື່ອພວກເຂົາໜຶ່ງໃນໝູ່ຂອງພວກເຂົາ, ພວກເຂົາກໍ່ລຸກຂຶ້ນຢືນຊື່ ແລະ ເຮັດຕົວຄືກັບຜູ້ໃຫຍ່ ເພື່ອວ່າຄົນອື່ນຈະບໍ່ກ້າບໍ່ເຄົາລົບພວກເຂົາ. ພວກເຂົາເປັນຄົນປະເພດໃດ? ພວກເຂົາບໍ່ແມ່ນຄົນທີ່ມີຫຼາຍໜ້າບໍ? ພວກເຂົາປ່ຽນແປງໄວຫຼາຍ, ບໍ່ແມ່ນບໍ? ເມື່ອພວກເຂົາເຫັນຜູ້ອາວຸໂສ, ພວກເຂົາກໍ່ເອີ້ນຄົນເຫຼົ່ານີ້ວ່າ “ພໍ່ເຖົ້າ” ຫຼື “ແມ່ເຖົ້າ”. ເມື່ອພວກເຂົາເຫັນຄົນໃດໜຶ່ງທີ່ອາວຸໂສກວ່າພວກເຂົາໜ້ອຍໜຶ່ງ, ພວກເຂົາກໍ່ເອີ້ນຄົນເຫຼົ່ານັ້ນວ່າ “ລຸງ”, “ປ້າ”, “ອ້າຍ” ຫຼື “ເອື້ອຍ”. ເມື່ອພວກເຂົາພົບກັບຄົນໃດໜຶ່ງທີ່ໜຸ່ມກວ່າພວກເຂົາ, ພວກເຂົາກໍ່ເອີ້ນຄົນເຫຼົ່ານັ້ນວ່າ “ນ້ອງຊາຍ” ຫຼື “ນ້ອງສາວ”. ພວກເຂົາໃຫ້ຕຳແໜ່ງ ແລະ ຊື່ຫຼິ້ນທີ່ແຕກຕ່າງກັນຕາມອາຍຸຂອງພວກເຂົາ ແລະ ພວກເຂົາໃຊ້ຮູບແບບຄຳນໍາໜ້າເຫຼົ່ານີ້ຢ່າງແນ່ຊັດ ແລະ ຖືກຕ້ອງຫຼາຍ. ສິ່ງເຫຼົ່ານີ້ຝັງຮາກໃນກະດູກຂອງພວກເຂົາ ແລະ ພວກເຂົາສາມາດໃຊ້ພວກມັນໄດ້ຢ່າງສະບາຍຫຼາຍ. ໂດຍສະເພາະຫຼັງຈາກທີ່ພວກເຂົາມາເຊື່ອໃນພຣະເຈົ້າ, ພວກເຂົາກໍ່ຍິ່ງຮູ້ສຶກເຊື່ອໝັ້ນຫຼາຍຂຶ້ນວ່າ: “ຕອນນີ້ຂ້ອຍເປັນຜູ້ເຊື່ອໃນພຣະເຈົ້າ, ຂ້ອຍຕ້ອງປະຕິບັດຕາມກົດລະບຽບ ແລະ ມີວັດທະນະທຳ; ຂ້ອຍຕ້ອງມີການສຶກສາດີ ແລະ ມີເຫດຜົນ. ຂ້ອຍບໍ່ສາມາດລະເມີດກົດລະບຽບ ຫຼື ກະບົດຄືກັບຄົນໜຸ່ມທີ່ບໍ່ເຊື່ອ ແລະ ມັກສ້າງບັນຫາເຫຼົ່ານັ້ນ, ຜູ້ຄົນຈະບໍ່ມັກສິ່ງນັ້ນ. ຖ້າຂ້ອຍຕ້ອງການໃຫ້ທຸກຄົນມັກຂ້ອຍ, ຂ້ອຍຕ້ອງເຄົາລົບຜູ້ອາວຸໂສ ແລະ ດູແລຄົນໜຸ່ມ.” ສະນັ້ນ, ພວກມັນຄວບຄຸມພຶດຕິກຳຂອງພວກເຂົາຢ່າງເຂັ້ມງວດຍິ່ງຂຶ້ນ, ແບ່ງຄົນໃນກຸ່ມອາຍຸທີ່ແຕກຕ່າງກັນອອກເປັນລະດັບທີ່ແຕກຕ່າງກັນ, ມອບຕຳແໜ່ງ ແລະ ຊື່ຫຼິ້ນທັງໝົດໃຫ້ພວກເຂົາ ແລະ ຈາກນັ້ນກໍ່ນໍາສິ່ງນີ້ໄປປະຕິບັດຢ່າງສະໝໍ່າສະເໝີໃນຊີວິດປະຈຳວັນຂອງພວກເຂົາ ແລະ ຈາກນັ້ນພວກເຂົາກໍ່ຍິ່ງຄິດວ່າ: “ເບິ່ງຂ້ອຍແມະ, ຂ້ອຍໄດ້ປ່ຽນແປງແທ້ໆຫຼັງຈາກທີ່ມາເຊື່ອໃນພຣະເຈົ້າ. ຂ້ອຍມີການສຶກສາດີ, ມີເຫດຜົນ ແລະ ນອບນ້ອມ, ຂ້ອຍເຄົາລົບຜູ້ອາວຸໂສ ແລະ ດູແລຄົນໜຸ່ມ ແລະ ຂ້ອຍມີອັດທະຍາໄສດີ. ຂ້ອຍໃຊ້ຊີວິດດ້ວຍລັກສະນະຂອງມະນຸດແທ້ໆ. ຂ້ອຍຮູ້ວິທີການເອີ້ນທຸກຄົນທີ່ຂ້ອຍພົບຕາມຄຳນໍາໜ້າທີ່ເໝາະສົມຂອງພວກເຂົາ, ບໍ່ວ່າພວກເຂົາຈະອາວຸໂສສໍ່າໃດກໍ່ຕາມ. ຂ້ອຍບໍ່ຈຳເປັນຕ້ອງມີພໍ່ແມ່ຂອງຂ້ອຍເພື່ອສັ່ງສອນຂ້ອຍກ່ຽວກັບສິ່ງນີ້ ແລະ ຂ້ອຍບໍ່ຈຳເປັນຕ້ອງໃຫ້ຄົນທີ່ຢູ່ອ້ອມຂ້າງຂ້ອຍມາບອກຂ້ອຍວ່າຕ້ອງເຮັດສິ່ງນີ້, ຂ້ອຍພຽງແຕ່ຮູ້ຈັກວິທີການເຮັດມັນ”. ຫຼັງຈາກທີ່ປະຕິບັດພຶດຕິກຳທີ່ດີເຫຼົ່ານີ້, ພວກເຂົາກໍ່ຄິດວ່າພວກເຂົາມີຄວາມເປັນມະນຸດແທ້ໆ, ພວກເຂົາປະຕິບັດຕາມກົດລະບຽບແທ້ໆ ແລະ ພຣະເຈົ້າຕ້ອງມັກສິ່ງນີ້, ພວກເຂົາບໍ່ໄດ້ລວງຕາຕົນເອງ ແລະ ຄົນອື່ນບໍ? ນັບຕັ້ງແຕ່ນັ້ນໄປ, ເຈົ້າຕ້ອງປະຖິ້ມສິ່ງເຫຼົ່ານີ້. ເມື່ອກ່ອນ, ເຮົາໄດ້ບອກເລື່ອງລາວຂອງດາໝິງ ແລະ ສຽວໝິງ, ເລື່ອງລາວນັ້ນກ່ຽວຂ້ອງກັບການເຄົາລົບຜູ້ອາວຸໂສ ແລະ ດູແລຄົນໜຸ່ມ, ບໍ່ແມ່ນບໍ? (ແມ່ນແລ້ວ.) ເມື່ອບາງຄົນເຫັນຄົນອາວຸໂສ, ພວກເຂົາກໍ່ຄິດວ່າການເອີ້ນພວກເຂົາ “ອ້າຍ” ຫຼື “ເອື້ອຍ” ບໍ່ສະຫງ່າງາມພໍ ແລະ ມັນຈະບໍ່ເຮັດໃຫ້ຄົນຄິດວ່າພວກເຂົາມີວັດທະນະທຳພໍ, ສະນັ້ນພວກເຂົາຈຶ່ງເອີ້ນຄົນເຫຼົ່ານັ້ນວ່າ “ພໍ່ເຖົ້າ” ຫຼື “ປ້າ”. ມັນເບິ່ງຄືກັບວ່າເຈົ້າໄດ້ໃຫ້ຄວາມເຄົາລົບແກ່ພວກເຂົາຢ່າງພຽງພໍ ແລະ ການເຄົາລົບຂອງເຈົ້າສຳລັບພວກເຂົາແມ່ນມາຈາກໃສ? ເຈົ້າບໍ່ມີໃບໜ້າຂອງຄົນທີ່ເຄົາລົບຄົນອື່ນ. ເຈົ້າມີລັກສະນະທ່າທາງທີ່ເປັນຕາຢ້ານ ແລະ ປ່າເຖື່ອນ, ປະໝາດ ແລະ ອວດດີສຳລັບຕົວເຈົ້າ ແລະ ເຈົ້າຍິ່ງອວດດີໃນການກະທຳຂອງເຈົ້າຫຼາຍກວ່າຄົນອື່ນ. ເຈົ້າບໍ່ພຽງແຕ່ບໍ່ສະແຫວງຫາຫຼັກການແຫ່ງຄວາມຈິງ, ເຈົ້າຍັງບໍ່ປຶກສາກັບຜູ້ໃດເລີຍ; ເຈົ້າເປັນກົດໝາຍໃຫ້ກັບຕົນເອງ ແລະ ເຈົ້າບໍ່ມີຄວາມເປັນມະນຸດແມ່ນແຕ່ໜ້ອຍດຽວ. ເຈົ້າເບິ່ງວ່າຜູ້ໃດມີສະຖານະ ແລະ ຈາກນັ້ນເຈົ້າກໍ່ເອີ້ນພວກເຂົາວ່າ “ລຸງ” ຫຼື “ປ້າ”, ຫວັງທີ່ຈະໄດ້ຮັບການຍົກຍ້ອງຈາກພວກເຂົາສຳລັບສິ່ງນີ້, ການທຳທ່າເຊັ່ນນີ້ເປັນປະໂຫຍດບໍ? ເຈົ້າຈະມີຄວາມເປັນມະນຸດ ແລະ ສິນທຳບໍ ຖ້າເຈົ້າທຳທ່າເຊັ່ນນີ້? ໃນທາງກົງກັນຂ້າມ, ເມື່ອຄົນອື່ນເຫັນເຈົ້າເຮັດເຊັ່ນນີ້, ພວກເຂົາຈະຍິ່ງຮູ້ສຶກລັງກຽດເຈົ້າຫຼາຍກວ່າ. ເມື່ອເລື່ອງຕ່າງໆເກີດຂຶ້ນເຊິ່ງກ່ຽວຂ້ອງກັບຜົນປະໂຫຍດໃນເຮືອນຂອງພຣະເຈົ້າ, ເຈົ້າກໍ່ສາມາດຂາຍຜົນປະໂຫຍດໃນເຮືອນຂອງພຣະເຈົ້າອອກແທ້ໆ. ເຈົ້າພຽງແຕ່ໃຊ້ຊີວິດເພື່ອເຮັດໃຫ້ຕົນເອງພໍໃຈ ແລະ ໃນຂະນະທີ່ມີຄວາມເປັນມະນຸດປະເພດນີ້, ເຈົ້າຍັງເອີ້ນຜູ້ຄົນວ່າ “ປ້າ”, ນີ້ບໍ່ແມ່ນການທຳທ່າບໍ? (ແມ່ນແລ້ວ.) ເຈົ້າເກັ່ງໃນການທຳທ່າແທ້ໆ! ບອກເຮົາເບິ່ງວ່າ ຄົນເຊັ່ນນີ້ບໍ່ເປັນຕາລັງກຽດບໍ? (ແມ່ນແລ້ວ.) ຄົນເຊັ່ນນີ້ຂາຍຜົນປະໂຫຍດໃນເຮືອນຂອງພຣະເຈົ້າຢູ່ສະເໝີ, ພວກເຂົາບໍ່ໄດ້ປົກປ້ອງຜົນປະໂຫຍດເຫຼົ່ານັ້ນເລີຍ. ພວກເຂົາກັດມືທີ່ເກືອພວກເຂົາ ແລະ ພວກເຂົາບໍ່ສົມຄວນໃຊ້ຊີວິດໃນເຮືອນຂອງພຣະເຈົ້າ. ໃຫ້ກວດສອບຕົນເອງ ແລະ ເບິ່ງວ່າແມ່ນຫຍັງຄືຄວາມຄິດ, ມຸມມອງ, ທ່າທີ່, ວິທີການ ແລະ ວິທີການປະຕິບັດຕໍ່ຜູ້ຄົນທີ່ເຈົ້າຍັງມີ ເຊິ່ງເປັນສິ່ງທີ່ມະນຸດຊາດຮັບຮູ້ໂດຍທົ່ວໄປວ່າເປັນພຶດຕິກຳທີ່ດີ ເຊິ່ງໃນຄວາມເປັນຈິງແລ້ວເປັນສິ່ງທີ່ພຣະເຈົ້າກຽດຊັງຢ່າງແນ່ນອນ. ພວກເຈົ້າຄວນຟ້າວປະຖິ້ມສິ່ງທີ່ໄຮ້ຄ່າເຫຼົ່ານີ້ ແລະ ພວກເຈົ້າຕ້ອງບໍ່ຍຶດຕິດກັບພວກເຂົາເດັດຂາດ. ບາງຄົນເວົ້າວ່າ: “ມີຫຍັງຜິດກັບການເຮັດເຊັ່ນນັ້ນ?” ຖ້າເຈົ້າເຮັດເຊັ່ນນັ້ນ, ເຮົາຈະຂີ້ດຽດເຈົ້າ ແລະ ເຮົາຈະກຽດຊັງເຈົ້າ, ເຈົ້າຕ້ອງບໍ່ເຮັດເຊັ່ນນັ້ນເດັດຂາດ. ບາງຄົນເວົ້າວ່າ: “ມັນບໍ່ສຳຄັນວ່າພຣະອົງຂີ້ດຽດພວກເຮົາ ຫຼື ບໍ່, ພວກເຮົາບໍ່ໄດ້ໃຊ້ຊີວິດກັບພຣະອົງຢູ່ແລ້ວ.” ເຈ້ົາຍັງຕ້ອງບໍ່ເຮັດເຊັ່ນນັ້ນ, ເຖິງແມ່ນວ່າພວກເຮົາບໍ່ໄດ້ໃຊ້ຊີວິດຮ່ວມກັນ. ເຮົາຈະຮູ້ສຶກຂີ້ດຽດເຈົ້າ ເພາະເຈົ້າບໍ່ສາມາດຍອມຮັບ ຫຼື ປະຕິບັດຄວາມຈິງ, ເຊິ່ງໝາຍຄວາມວ່າເຈົ້າບໍ່ສາມາດຖືກຊ່ວຍໃຫ້ລອດພົ້ນໄດ້. ສະນັ້ນ, ມັນຈະດີກວ່າ ຖ້າເຈົ້າປະຖິ້ມສິ່ງເຫຼົ່ານັ້ນໃຫ້ໄວເທົ່າທີ່ເປັນໄປໄດ້. ຢ່າທຳທ່າ ແລະ ຢ່າໃຊ້ຊີວິດຢູ່ຫຼັງໜ້າກາກປອມໆ. ເຮົາຄິດວ່າຄົນຕາເວັນຕົກປົກກະຕິຫຼາຍໃນເລື່ອງນີ້. ຕົວຢ່າງ: ໃນປະເທດອາເມຣິກາ, ເຈົ້າພຽງແຕ່ຈຳເປັນຕ້ອງເອີ້ນຄົນຕາມຊື່ຂອງພວກເຂົາ. ເຈົ້າບໍ່ຈຳເປັນຕ້ອງເອີ້ນບຸກຄົນນີ້ວ່າ “ພໍ່ເຖົ້າ” ແລະ ຄົນນັ້ນ “ແມ່ເຖົ້າ” ຢ່າງງຸ່ມງ່າມ ແລະ ເຈົ້າບໍ່ຈຳເປັນຕ້ອງກັງວົນກ່ຽວກັບການທີ່ຜູ້ຄົນຕັດສິນເຈົ້າ, ເຈົ້າພຽງແຕ່ສາມາດເອີ້ນພວກເຂົາຕາມຊື່ຂອງພວກເຂົາ, ໃນລັກສະນະທີ່ມີກຽດສັກສີ ແລະ ເມື່ອຄົນໄດ້ຍິນເຈົ້າເຮັດເຊັ່ນນີ້, ພວກເຂົາຈະຮູ້ສຶກມີຄວາມສຸກຫຼາຍ, ທັງຜູ້ໃຫຍ່ ແລະ ເດັກແບບດຽວກັນ ແລະ ພວກເຂົາຈະຄິດວ່າເຈົ້າກຳລັງໃຫ້ກຽດ. ໃນທາງກົງກັນຂ້າມ, ຖ້າເຈົ້າຮູ້ຈັກຊື່ຂອງພວກເຂົາ ແລະ ເຈົ້າຍັງເອີ້ນພວກເຂົາວ່າ “ທ່ານ” ຫຼື “ປ້າ”, ພວກເຂົາຈະບໍ່ມີຄວາມສຸກ ແລະ ພວກເຂົາຈະສະແດງທ່າທີ່ທີ່ບໍ່ເປັນມິດຕໍ່ເຈົ້າ ແລະ ເຈົ້າຈະພົບວ່ານີ້ເປັນສິ່ງທີ່ແປກປະຫຼາດຫຼາຍ. ວັດທະນະທຳຂອງຕາເວັນຕົກແມ່ນແຕກຕ່າງຈາກວັດທະນະທຳດັ້ງເດີມຂອງຈີນ. ຄົນຈີນໄດ້ຮັບການປູກຝັງ ແລະ ອິດທິພົນຈາກວັດທະນະທຳດັ້ງເດີມ ແລະ ພວກເຂົາຕ້ອງການເຊີດໜ້າຊູຕາຢູ່ສະເໝີ, ຕ້ອງການເປັນຜູ້ອາວຸໂສໃນກຸ່ມ ແລະ ເຮັດໃຫ້ຄົນອື່ນເຄົາລົບພວກເຂົາ. ມັນບໍ່ພຽງພໍທີ່ພວກເຂົາຈະຖືກເອີ້ນວ່າ “ພໍ່ເຖົ້າ” ຫຼື “ແມ່ເຖົ້າ”, ພວກເຂົາຕ້ອງການໃຫ້ຄົນເພີ່ມຄຳວ່າ “ອາວຸໂສ” ໃສ່ໜ້າຄຳນັ້ນ ແລະ ເອີ້ນພວກເຂົາວ່າ “ພໍ່ເຖົ້າຜູ້ອາວຸໂສ”, “ແມ່ເຖົ້າຜູ້ອາວຸໂສ” ຫຼື “ລຸງຜູ້ອາວຸໂສ”. ຈາກນັ້ນຍັງມີ “ປ້າຜູ້ໃຫຍ່” ຫຼື “ລຸງຜູ້ໃຫຍ່”, ຖ້າພວກເຂົາບໍ່ຖືກເອີ້ນວ່າ “ອາວຸໂສ” ແລ້ວພວກເຂົາຕ້ອງການຖືກເອີ້ນວ່າ “ໃຫຍ່”. ຄົນເຊັ່ນນີ້ບໍ່ເປັນຕາຂີ້ດຽດບໍ? ນີ້ແມ່ນອຸປະນິໄສປະເພດໃດ? ມັນບໍ່ເປັນຕາສົມເພດບໍ? ມັນຊ່າງເປັນຕາຂີ້ດຽດຫຼາຍ! ຄົນປະເພດເຫຼົ່ານີ້ບໍ່ພຽງແຕ່ບໍ່ສາມາດຮັບເອົາຄວາມເຄົາລົບຈາກຄົນອື່ນ, ຄົນອື່ນກໍ່ກຽດຊັງ ແລະ ດູຖູກພວກເຂົາ ແລະ ຄົນເຫຼົ່ານັ້ນເຮັດໃຫ້ຕົນເອງຢູ່ຫ່າງຈາກພວກເຂົາ ແລະ ປະຕິເສດພວກເຂົາ. ສະນັ້ນຈຶ່ງມີເຫດຜົນທີ່ວ່າເປັນຫຍັງພຣະເຈົ້າຈຶ່ງເປີດໂປງແງ່ມຸມເຫຼົ່ານີ້ຂອງວັດທະນະທຳດັ້ງເດີມ ແລະ ກຽດຊັງສິ່ງເຫຼົ່ານີ້. ມັນເປັນເພາະສິ່ງເຫຼົ່ານີ້ປະກອບມີກົນອຸບາຍຂອງຊາຕານ ແລະ ອຸປະນິໄສຂອງມັນ ແລະ ພວກມັນສາມາດສົ່ງຜົນກະທົບຕໍ່ວິທີການ ແລະ ທິດທາງຄວາມປະພຶດຂອງຄົນໆໜຶ່ງ. ແນ່ນອນ, ພວກມັນຍັງສາມາດສົ່ງຜົນກະທົບຕໍ່ທັດສະນະທີ່ຄົນໆໜຶ່ງເບິ່ງຜູ້ຄົນ ແລະ ສິ່ງຕ່າງໆ ແລະ ໃນເວລາດຽວກັນ ພວກມັນຍັງເຮັດໃຫ້ຜູ້ຄົນຕາບອດ ແລະ ສົ່ງຜົນກະທົບຕໍ່ຄວາມສາມາດຂອງພວກເຂົາໃນການເລືອກເສັ້ນທາງທີ່ຖືກຕ້ອງ. ສະນັ້ນ, ຄົນບໍ່ຄວນປະຖິ້ມສິ່ງເຫຼົ່ານີ້ບໍ? (ພວກເຂົາຄວນ.)

ຄົນຈີນໄດ້ຮັບອິດທິພົນຢ່າງເລິກຊຶ້ງຫຼາຍຈາກວັດທະນະທຳດັ້ງເດີມ. ແນ່ນອນ, ທຸກປະເທດໃນໂລກມີວັດທະນະທຳດັ້ງເດີມຂອງມັນເອງ ແລະ ວັດທະນະທຳດັ້ງເດີມເຫຼົ່ານີ້ພຽງແຕ່ມີຄວາມແຕກຕ່າງກັນໃນລັກສະນະທີ່ເລັກນ້ອຍ. ເຖິງແມ່ນວ່າຄຳເວົ້າບາງຢ່າງຂອງພວກມັນແຕກຕ່າງຈາກຂອງວັດທະນະທຳດັ້ງເດີມຂອງຈີນ, ພວກມັນກໍ່ມີທຳມະຊາດແບບດຽວກັນ. ຄຳເວົ້າເຫຼົ່ານີ້ລ້ວນແລ້ວແຕ່ມີຢູ່ ເພາະຜູ້ຄົນມີອຸປະນິໄສທີ່ເສື່ອມຊາມ ແລະ ຂາດຄວາມເປັນມະນຸດທີ່ປົກກະຕິ, ສະນັ້ນພວກເຂົາຈຶ່ງໃຊ້ພຶດຕິກຳບາງຢ່າງທີ່ຫຼອກລວງຫຼາຍ, ເຊິ່ງປາກົດໃນຜິວເຜີນວ່າດີ, ສອດຄ່ອງກັບແນວຄິດ ແລະ ຈິນຕະນາການຂອງມະນຸດ, ເຮັດໃຫ້ຄົນດຳເນີນການໄດ້ງ່າຍ, ຫຸ້ມຫໍ່ຕົນເອງ, ເພື່ອວ່າພວກເຂົາຈະປາກົດວ່າເປັນສຸພາບບຸລຸດ, ສູງສົ່ງ ແລະ ເປັນຕາເຄົາລົບຫຼາຍ ແລະ ເພື່ອວ່າພວກເຂົາຈະເບິ່ງຄືມີກຽດສັກສີ ແລະ ຄວາມຊື່ສັດ. ແຕ່ມັນເປັນແງ່ມຸມເຫຼົ່ານີ້ໃນວັດທະນະທຳດັ້ງເດີມແທ້ໆທີ່ປິດຫູປິດຕາຜູ້ຄົນ ແລະ ຫຼອກລວງພວກເຂົາ ແລະ ມັນເປັນສິ່ງເຫຼົ່ານີ້ແທ້ໆທີ່ຂັດຂວາງຜູ້ຄົນຈາກການດຳລົງຊີວິດຕາມລັກສະນະຂອງມະນຸດຢ່າງແທ້ຈິງ. ທີ່ໂຫດຮ້າຍເປັນກວ່ານັ້ນ, ຊາຕານໃຊ້ສິ່ງເຫຼົ່ານີ້ເພື່ອເຮັດໃຫ້ຄວາມເປັນມະນຸດຂອງຜູ້ຄົນເສື່ອມຊາມ ແລະ ນໍາພາພວກເຂົາໃຫ້ອອກຫ່າງຈາກເສັ້ນທາງທີ່ຖືກຕ້ອງ. ມັນບໍ່ໄດ້ເປັນເຊັ່ນນັ້ນບໍ? (ແມ່ນແລ້ວ.) ພຣະເຈົ້າບອກຜູ້ຄົນບໍ່ໃຫ້ລັກ, ບໍ່ໃຫ້ເຮັດຜິດປະເວນີ ແລະ ອື່ນໆອີກ, ໃນຂະນະທີ່ຊາຕານບອກຜູ້ຄົນວ່າພວກເຂົາຕ້ອງມີການສຶກສາດີ ແລະ ມີເຫດຜົນ, ອ່ອນໂຍນ ແລະ ສຸພາບຮຽບຮ້ອຍ, ນອບນ້ອມ ແລະ ອື່ນໆອີກ, ສິ່ງເຫຼົ່ານີ້ບໍ່ໄດ້ກົງກັນຂ້າມກັບການຮຽກຮ້ອງທີ່ພຣະເຈົ້າໄດ້ກຳນົດໄວ້ຢ່າງແທ້ຈິງບໍ? ພວກມັນບໍ່ແມ່ນການຕັ້ງໃຈຂັດແຍ່ງກັບການຮຽກຮ້ອງຂອງພຣະເຈົ້າບໍ? ຊາຕານສັ່ງສອນຜູ້ຄົນກ່ຽວກັບວິທີການໃຊ້ວິທີການພາຍນອກ, ພຶດຕິກຳ ແລະ ສິ່ງທີ່ພວກເຂົາດຳລົງຊີວິດຕາມເພື່ອຫຼອກລວງຄົນອື່ນ. ພຣະເຈົ້າສັ່ງສອນຫຍັງແກ່ຜູ້ຄົນ? ສັ່ງສອນວ່າພວກເຂົາບໍ່ຄວນໃຊ້ພຶດຕິກຳພາຍນອກເພື່ອຮັບເອົາຄວາມໄວ້ໃຈຂອງຄົນອື່ນຢ່າງປອມໆ ແລະ ພວກເຂົາຄວນປະພຶດຕົນເອງອີງໃສ່ພຣະທຳຂອງພຣະເຈົ້າ ແລະ ຄວາມຈິງແທນ. ດ້ວຍວິທີນັ້ນ, ພວກເຂົາຈຶ່ງຈະສົມຄວນໄດ້ຮັບຄວາມໄວ້ໃຈ ແລະ ຄວາມໝັ່້ນໃຈຂອງຄົນອື່ນ, ມີພຽງແຕ່ຄົນເຊັ່ນນີ້ຈຶ່ງມີຄວາມເປັນມະນຸດ. ບໍ່ມີຄວາມແຕກຕ່າງກັນຢູ່ບ່ອນນີ້ບໍ? ມີຄວາມແຕກຕ່າງກັນຫຼາຍ. ພຣະເຈົ້າບອກວິທີການປະພຶດຕົນເອງໃຫ້ເຈົ້າ, ໃນຂະນະທີ່ຊາຕານບອກວິທີການທຳທ່າ ແລະ ວິທີການຫຼອກລວງຄົນອື່ນໃຫ້ເຈົ້າ, ນັ້ນບໍ່ແມ່ນຄວາມແຕກຕ່າງກັນຢ່າງໃຫຍ່ຫຼວງບໍ? ສະນັ້ນ, ເຈົ້າເຂົ້າໃຈໃນຕອນນີ້ບໍວ່າຜູ້ຄົນຄວນເລືອກຫຍັງໃນທີ່ສຸດແລ້ວ? ສິ່ງໃດໃນບັນດາສິ່ງເຫຼົ່ານີ້ທີ່ເປັນເສັ້ນທາງທີ່ຖືກຕ້ອງ? (ພຣະທຳຂອງພຣະເຈົ້າ.) ນັ້ນຄືສິ່ງທີ່ຖືກຕ້ອງ, ພຣະທຳຂອງພຣະເຈົ້າເປັນເສັ້ນທາງທີ່ຖືກຕ້ອງໃນຊີວິດ. ບໍ່ວ່າພຣະທຳຂອງພຣະເຈົ້າຈະກຳນົດຂໍ້ຮຽກຮ້ອງປະເພດໃດກໍ່ຕາມກ່ຽວກັບພຶດຕິກຳຂອງມະນຸດ, ເຖິງແມ່ນວ່າມັນຈະເປັນກົດລະບຽບ, ບັນຍັດ ຫຼື ກົດໝາຍທີ່ພຣະເຈົ້າໄດ້ເວົ້າຕໍ່ມະນຸດ, ພວກມັນກໍ່ຖືກຕ້ອງທັງໝົດໂດຍບໍ່ຕ້ອງສົງໄສ ແລະ ຜູ້ຄົນຕ້ອງປະຕິບັດຕາມພວກມັນ. ນີ້ເປັນເພາະພຣະທຳຂອງພຣະເຈົ້າຈະເປັນເສັ້ນທາງທີ່ຖືກຕ້ອງ ແລະ ສິ່ງທີ່ດີຢູ່ສະເໝີ, ໃນຂະນະທີ່ຄຳເວົ້າຂອງຊາຕານຫຼອກລວງ ແລະ ເຮັດໃຫ້ຜູ້ຄົນເສື່ອມຊາມ, ພວກມັນປະກອບມີແຜນອຸບາຍຂອງຊາຕານ ແລະ ພວກມັນບໍ່ແມ່ນເສັ້ນທາງທີ່ຖືກຕ້ອງ, ບໍ່ວ່າພວກມັນຈະສອດຄ່ອງກັບລົດນິຍົມ ຫຼື ແນວຄິດ ແລະ ຈິນຕະນາການຂອງຜູ້ຄົນຫຼາຍສໍ່າໃດກໍ່ຕາມ. ເຈົ້າເຂົ້າໃຈສິ່ງນີ້ບໍ? (ເຂົ້າໃຈ.) ພວກເຈົ້າຮູ້ສຶກແນວໃດຫຼັງຈາກທີ່ໄດ້ຍິນເນື້ອຫາຂອງການໂອ້ລົມກັນໃນມື້ນີ້? ມັນກ່ຽວຂ້ອງກັບຄວາມຈິງບໍ? (ແມ່ນແລ້ວ.) ພວກເຈົ້າເຂົ້າໃຈແງ່ມຸມນີ້ຂອງຄວາມຈິງກ່ອນໜ້ານີ້ບໍ? (ບໍ່ຊັດເຈນ.) ພວກເຈົ້າເຂົ້າໃຈມັນຢ່າງຊັດເຈນບໍໃນຕອນນີ້? (ຫຼາຍກວ່າເມື່ອກ່ອນຫຼາຍ.) ສະຫຼຸບແລ້ວ ການເຂົ້າໃຈຄວາມຈິງເຫຼົ່ານີ້ຈະເປັນປະໂຫຍດຕໍ່ຜູ້ຄົນໃນພາຍຫຼັງ. ມັນຈະເປັນປະໂຫຍດສຳລັບການສະແຫວງຫາຄວາມຈິງໃນອະນາຄົດຂອງພວກເຂົາ, ການດຳລົງຊີວິດຕາມຄວາມເປັນມະນຸດຂອງພວກເຂົາ ແລະ ເປົ້າໝາຍ ແລະ ທິດທາງຂອງສິ່ງທີ່ພວກເຂົາສະແຫວງຫາໃນຊີວິດ.

ວັນທີ 26 ກຸມພາ 2022

YouTube: https://l. kingdomsalvation.org/lo/video
Facebook: https://l. kingdomsalvation.org/lo/facebook
Twitter:  https://l. kingdomsalvation.org/lo/twitter
Blog: https://1.kingdomsalvation.org/lo/blog

Email: contact.lo@godfootsteps.org

